
Téé-cookg'ai sa Naro dis Baebeles di gda-kabian koe

Tcgiyas ncée tsi ko nxdrd kana ko komsana sa, qarian dis tcgdya si i, a Ngarim dim
kg'ui me e. Kgoarakuan di qaria nes tida haa, a sa a ga weé kg'6e-kg'arha tsi kabi. Ncée
komsana si tsi ko ne tsi ga kg'dea tsi ka aaguse cgaee, igabaga tsi gha cho tamas kg'de
sa hoo!

Ncée ba carh dim x0¢ me e Baebeles di ba, Kabas Qdé-xg'ae sa ta ko ma tciie ba, Naro
kg'uis cgoa gda kabiea ba. Baebele sa c'ée zi tcglya zi ka kaias tcgdya sii. Q'da-q'da ta as
ko, ntam ko ma Nqari ba khéeé ne cgoa tséé sa. A sa a ko Gam ka kg'ui, Gam di ncarhkuan
kahééthéé e. Cgaé sii. Ncée c'ées giis cgaé sa tsi ko tcads q'oo koe tcaa kg'oana ne méé
tsi tcdda tsi koe hanas kg'ui sa tséékagu. Si tcdda tsi dis kg'ui sa sads dim tam me e. Gaa
domkam cgdém daom Baebele sa tsi gha nxdra ba sads dim tam cgoa a.

Tcoman ta da haa Baebele sa gha kérha q'adaé sa. X'aigam Nqari ba méém Baebeles
di gba-kabian ncée Naros di tséékagu naka khée ta di zi tc'€e zi héé, naka tcdda ta héé,
naka kg'de-kg'drha ta héé, naka x'déa ta hééthéé kaba-kaba. Dgorhme méém!

Coré Me, coré Me,

Core Me ntcuukg'ai cgoa, coré Me koaba ka.
Core Me, core Me,

Core Me carhs ko dqoa ka.

Baebele sa tséékagua ne

Baebeles q'oo koe ta ko tddka zi gl zi Baebeles ka nxdra. Ncée zi guu zia ko x'ai ta a,

nta nooses Baebele sa cgaé ii sa, a zi a gha ntcam ta a, ta Baebele sa tséékagu.

-Jeso bako Mk 13:31 koe méa: “Nqarikg'aian héé naka nqodkg'aian hééthééa gha choo,
igaba i Tiri kg'uian choo tite,” témé.

- Jn 5:39 koem ko maa: “Ngarim di zi Tcgdya zi tu ko kaisase bdo q'oo, gatua tc'éea maa,
gazi koe tu gha chdo tamas kg'de sa hoo, ta tc'éea khama. Igabaga zi ko &e zi Tcgaya
zi Tif ka nxaea tseegukagu,” témé.

- Paulo ba ko Rom 15:4 koe g64 a maa: “Weé zi giiti zi ncée xg'ao gbdea hia zia gédea,
xgaa-xgaa ta a zi gha ka, nxdasega ta gha Ngarim di zi Tcgaya zi koe guua hda qdo
tcddan héé naka ghui-ghui-tcddkuan hééthéé koe guu a nqooan ud ka,” témé.

- Paulo ba ko 2 Tim 3:15-17 koe Timoteo ba gbéd maa a maa: “Cg'aré-q'ooa tsi koe tsi
ko guu a tshoa-tshoa a ma tcom-tcomsa zi Tcgaya zi Ngarim di zi ma q'ana hia, ncée
ko kgoana a gae tc'éean q'da di maa tsi zi, Jeso Krestem koe dtcor a kgoaraean di
i. Weés Tcgdya sa Nqarim koe guua hda, a xgaa-xgaan héé, naka dqaekuan héé,
naka tchano-tchanokuan héé, naka tchanoan ka xgaa-xgaan hééthéé di tsééan tda;
nxdasegam gha Nqarim dim khée ba tc'adoa hia xgaa-xgaasean U, a gha weés tséés
gae sa kg'énosea maana haa ka,” témé.

- Hebera ne 4:12 ba ko méa: “Nqgarim dim kg'ui ba kg'Gea haa, a ko tséé, a weé za ga
ntcde-kg'arh ntcaum ka kaisase ts'ée me e, a ko khéean koe ghaea tciase, a tcdd sa
héé naka tc'ée ba hééthéé gaoa q'aa, a q'amku-q'oo zi héé naka tcgacan hééthéé
q'aa-q'aa, a ba a ko tcads di cauan héé naka tc'ée-kg'drhan hééthéé bédoa tcg'0d,”
témé.

- Me Jeso ba Xgorekg'ai dis tcgdyas koe (22:18,19) mda: “Weém khéem ée ko ncées
tcgdyas di porofitan di kg'uian komsana ba Ra ko tseeguan birf a ko maa: Ncée c'éem
khéem ko c'ée gliian gaan koe catia madase, nem gha Nqari ba ncées tcgdyas koe
gbédea hda cg'aean catia maa me, a ncée c'éem khéem ko ncées tcgiyas porofitan
dis koe c'ée kg'uian séea tcg'06, nem gha Nqari ba gam di x0ean kg'dean dis hiis

koe héé, naka tcom-tcomsam x'aé-dxoom koe hééthéé séea tcg'od, ncées tcgiyas
koe gbdaea a,” tam Jeso ba méé.

Ngarim dim Kg'ui ba tddka zi kg'ui-kg'arh zi uda hia. Johane 1 ba ko Ngarim dim
Kg'ui ba cgaa ba kirda haas ka kg'ui. Ncée sa ko Ngarim dim Céam koe kdruse, gatd dim
X'aigam Jeso Kreste ba. Kg'uim ncée ko 2,000 xu kuri xu cookg'ai ka cgaa ba kurdsea ba
méém gataga weé carh ka cgaa ba kdruse gatd di kg'de-kg'arhan koe, Baebeles di qarian
koe guu a.

Dao-kg'dm zi nta ta gha ma Baebele sa tséékagu di zi
Baebele sa ta ga ma tséékagu xu dao xu:
- Qhaoa tsi cgoa nxar4 si
- Khée ne &e nxara c'iia ne cgoa nxara si
- Cuim carh ka tu cdim tcee ba nxara
- Chéa xg'ae tu, duus ka tu koo nxara sa: ghaoa tu cgoa héé, naka gatu di tcaran cgoa
hé&é, naka c'ée ne khée ne cgoa hééthéé e
- Tc'éem ée kaisase qgdd tcdd tsia hda ba tcdda tsi q'oo koe tcaa
- C'8e x0ean tcdda tsi koe xgaa-xgaase
- Bboa tcg'0, Baebeles ko nta méé sa c'ée zi guu zi ka
- C'&e ne khée ne Baebeles ka xgaa-xgaa

Baebele sa
Baebele sa ciis tcgdya si i, igabas tadka zi tcgya zi dis xg'ae-q'oo si i. Carh xdéan cgoas
q'aa-q'aaéa: Ncifs Qaé-xg'ae sa héé nakas Kabas Qaé-xg'ae sa hééthéé e. Nciis Qaé-xg'aes
di géa-kabian koe ta ko gataga théé tséé, a ta a nqdoan uda hia, 10 kurian qda q'oo koe
ta gha xg'ara cgoa si di i.
Kabas Qaé-xg'aes ncée tu ncéeska tshau q'ooa tu koe titia sa, 27 zi tcgya zi Gta hia.
- 5 zi tcgdya zi hana haa, nxaea ko tcg'06 zi, duds karusea haa sa:
» Mataio, Mareko, Luka naka Johanem di zi tcgdya zia ko Jesom di kg'6ean ka kg'ui
nqdém koe, si ko
« “Tséé zi” dis tcgdya sa ko nxae, duti sam Nqari ba gaa x'aéan qdd q'oo koe ngarikg'ai
koe guu a Gam di xu xgaa-xgaase-kg'ao xu koe héé naka kerekes koe hé&éthéé

kurta haa sa.
- Kaf zi tcgdya zia hana, Paulo ba héé naka Petere ba héé naka Johane ba hééthéé ka

gbaea zi, naka c'@e xu hééthéé e.
- Ch&o dis kas ko “Chérmsea zi gt zi xgorekg'ai” dis tcgdya sa x'f ta a, Nqarim ko ma
nqdémkg'ai koe kirdsea zi gt zi bdo sa, naka kai-kg'aise ko haa kdruse zi hééthéé
e.
NcCées tséés gbd-kabian dis ma tshoa-tshoasea hia sa

Tséés ka
Tséés ncée sa 1990 ka tshoa-tshoasea hda. Gaa x'ae ka xu ko tc'aa-cookg'ai xu RCBs
Dtcoaga dis di xu “Christian Reformed Churches” zi Holland di zi cgoa xg'ae, a hliian
dtcara, Naro kg'uis dis Baebeles gha géde di i. Si ko tséé sa 1991 ka tshoa-tshoae.

Huia ne
Kéi ne khée nea ko ncées tséés koe hui: kai-kg'aise x'aém di ne khée ne, naka gataga
xg'ae zi ncée zi hééthéé e: “Wycliffe Bible Translators” di ne héé, UBS (“United Bible
Societies”) sa héé, naka “Bible Society of Botswana” di ne h&éthéé e. C'ée ne khée nea
koo gba kabi dis xg'aes koe tséé, ne ko c'ée ne khée ne ée gba kabiea zi béo q'ooan koe
hui. E€ gba kabiea sa b6o q'ooa ne koo khée ne x'aé koe dara a karue, tcgdyan koe héé

naka khée ne xg'ae-xg'ae a workshopoan kirtan ka hééthéé e. Gatagam koo taa nqdé
koe guua hdam kg'ui zi q'da-kg'ao ba haa, a ée g4 kabiea hia sa béo q'oo.

Tséé sa ko qdrh si i, igaba i ko kai khéean htii. Weé zi gati zi tc'amkg'ai koem ko Tcom-
tcomsam Tc'ée ba hui ta a. C'ée ne khéeé nea ko gaté cookg'ai koe Baebele sa nxara, a g
kabi sia haa, ta gane dis tséé sa tséékagua haa théé.

Naro dis Baebele sa weém khée ba kiirda méaaea, dtcom-kg'ao ne ctii ne tamase, kg'uim
Ngarim di ba weéém khéem di me e khama.

Gab-kabi sa xg'ara tite. Weé x'ae ka i tddka dadvan hana, me weém dao ba gae xoean
héé naka tshit xoean hééthéé tida hida. Kai xu dao xu ta tcana, a gdése bdo q'ooa hia.
C'ée gt tu ko bdo i qde tama, kana tu ko qdé khama iim daom c'ée ba c'ée xu kg'ui xu
koe tida haa, ne tu cgémna gata koe €e kg'uian 64.

Gata ncée kg'ui sa ko gda kabi ta kaisase ncées guiuis ka kore tu u kg'oana:

GOA KABIEA KG'UIAN TSEEKAGU!
Ngari ba méém gaan koe guu na kg'ui cgoa tu u.

Guu zi ncée gba-kabian koe tu ga q'aa zi
G6a ta ko kabi ka ta koo kg'aia Gerika dis kg'uis ka gédea haa kg'uian qéese béo q'oo.
G6a-kabi sa méés ncée ko xuri zi khama ii:
1. Gb4-kabi sa méés Gerika dis kg'uis cgoa ciita xam gatian nxae.
2. Géa-kabi sa méés khéean ko ma kg'ui khama xam.
3. G6a-kabi sa méés khéean ka kérha q'dae.

1. G6d-kabi sa méés Gerika dis kg'uis cgoa ctifta xam gutian nxdae
Ngarim di Kg'uian koe méé ta tda c'ée g cati guu, naka ta tda caf gau ga tcg'oé guu.
Ngarim di Kg'uian weé ga méé i géa-kabian q'oo koe hia, c'ée xoéan gaan di cdi tamase,
naka ta tda cuf kg'uian khéean di ga cati guu. C'ée guu ta ga tadkase nxae sa ta kgoara
made tama. Kg'ui zia tddka zi i khama i gha tadka zi kg'ui zi koe gitian tadkase nxaee.
Gata i ga ma ii-q'ooan tddka a igaba méé ta kird naka i méése-q'ooan ctita ii.

2. Gdd-kabi sa méés khdéan ko ma kg'ui khama xam

Gba-kabis ncée sa ta kirta béoa haa, si khéean ko ma kg'ui khama xarh.

Lk 1:12 koes ko Gerika sa maa: “q'ada nea ko cg'ae cgae me” témé. Naro di ne khée nea
ncéeta méé tama, khama ta ko b6o me cgdém kg'uim tséékague gha ba “q'aos ka tcaae”
me e, tchanose ko Naros koe kérhse ba.

Lk 2:26 koem “x'00 sa b60” dim kg'ui ba gaese kérhse tama, khama ta ko “x'66” dim
kg'ui ba tséékagu.

Lk 3:14 koe ta ko bdoa tcg'oda hia, “tshuu-ntcdan cgoa chibi-chibi” dim kg'ui ba gdese
tséékague tama sa, ta nxdaska ncée ba téé-q'ooa ba koe toda: “khéeéan gaan di tama
chibian h3akagu” di ba.

Lk 9:44 koe ta “Tcda ncée kg'uia ne tceea tu koe” di kg'uian téé-q'oo koe “Qéaese dxaa
tcee” di kg'uian tséékagua.

Tsee 4:24 koe ta “Ghui dom” dim kg'uim téé q'oo koe “tchaa-tchaa dom” dim kg'ui ba
tséékagua.

3. Gdd-kabi sa méés khéeéan ka kéma q'aae
Weé x'aeé kaméé ta gaese bdo, kg'uian ko kdrha g'dase sa. Ncée c'éem khdem koo c'éem
xg'aekum koe nxdrd a ko c'@e qgéi koe téese, a téese dim x'di ba [ ? ] kg'dfa ba koe uda
ne ta bdoa tcg'oda hida, gaam khéem dis téese sa ta gha tcg'06 cgae me sa, a kgoanase i
ko ne qde-tcaokagu me, me gde-tcaoan dim x'ai ba [ ! ] kg'afa ba koe aa.

Ncée c'éem kg'uim ko weém khéem ka kérha g'dae tama ne méé ta c'éem kg'ui ba
tséékagu. Gutian gha gaese kdrma q'dae sa ta ko tc'ée ne méé ta c'ée x'ae ka kg'uian cau.

Mt 28:3 koe i ko mad, bbose-q'ooan moengelem di ko “nxda-nxdan khama ma q'ad
u,” témée. Naros ka ta éeta méé tama. Kg'uim tséékagu ta ga ba “nqoara-nqau” di me e.
Tc'aum Gl tama khama ta ko “nqoara-nqau” ba tséékagu a maa, “nqoara-nqauan khama
q'ay,” témé, igabam nxdam igaba qaese kérha q'dase tama. Gaa domka ta “gdya-goya”
dim kg'ui ba tséékagua haa, kérham gha q'aae ka.

Tsee 6:10 “q'dan di tc'éean héé naka Tc'€e ba hééthééa” cuiskaga kérha q'dasea haa
tite, “tc'éean” héé naka “Tc'€em” hééthéé di tsara kg'ui tsara ko ko tséékague ne, khama
ta ko Tcom-tcomsa dim kg'ui ba tséékagu “Tc'éem” cookg'ai koe.

Tsee 12:4 koe xu kéi xu kg'ui xu “me” di xu hana haa. Kérma i gha q'aase ka ta ko
“Herote” dim cg'6e ba ctf q'oro tséékagu.

Kérha i gha q'dase ka ta ko c'€e xu dao xu tséékagu:
- Ncée khéem ko cam cg'6ean tddka tidia haa ne ta ko q'da-q'dasam cg'ée ba tséékagu.
o X'4f sa: Petere ba ko c'ée x'ae ka “Kefase” ta ma tciie. Gata ii xg'aeku koe ta
“Petere” ba tséékagua hida gaam xg'aekum koe, a ta a ko gaam tceem ka nqdaka
g64 a maa: “Gerika sa ko maa ‘Kefase’ témé”.

o Perisila (Tsee 18:36) sa ko Rom 16:3 dim xg'aekum koe Gerikas koe “Perisika” ta
ma tciie, igaba ta ko “Perisila” dis cg'de sa tséékagu.

- Gata dim X'aiga ba Kabas Qaé-xg'aes koe kai xu cg'de xu ka tciiea haa. C'ée koem
ko “Jeso” ta ma tciie, a c'ée koe “Kreste” ta ma tcii¢, a c'ée koe “Jeso Kreste” ta ma
tciie, c'€e koem ko “Kreste Jeso” ta ma tciie. Naros koe, cath dim cg'de ba kai-kg'aise
sadom dim cg'6e me e, khamam gha “Krestem Jesom” dim cg'd¢é ba tdase kérha q'aae
“Jeso Krestem” dim cg'6eém ka, a ba a gha nquu sa tcaa ta a. Ciua ta haa, dut sa
taaka si i sa cg'dean ka, domka ta ko “Jeso Krestem” dim cg'e ba tséékagu.

Kg'ui sa géa-kabian koe hana zi xhaé zi

- Naro sa kaf kg'uian qgédas kg'ui si i. Naro sa ko ncée kg'uian tséékagu: “tsao, “sao”,
“khao”, “xa0”, naka “tu” ba hééthéé e, si ko Gerika sa weé kg'uian ncée koe cuim
kg'ui ba tséékagu, ncée ko gda-kabi-kg'ao ne koe kurta bdo zi ghui ba. Gerika sa
ko kai-kg'aise “Tii qde ga xaoe” dim kg'ui ba tséékagu, igabam ga gataga “tii qoe ga
saoe” dim kg'ui ba théé nxae, gaa domka ta “xao” dim kg'ui ba “tum” koe kabia haa.

- Naros koe ta kaf zi xhdé zi Gia hda nxdra-q'ooan di zi. Naro sa nxaran koe nqoana ba

ngaé tama, gaa domka ta ko c'ée kg'uian koe nxdra-q'ooan cgébe. Ta gataga q'ana
haa, kai ne Naro ne ko nxaran koe t4 zi kg'ui zi di kg'uian tséékagu sa.

C'ée koe ta ko kg'ui xu kabi, kérha ko q'dase kg'uian koe, Mk 14:5 dim tceem koe khama:
“300 denarii” di marian ta ko kabi a “kurim di maria ne” témé (c'ée koe ta ko “gano mari”
dim kg'ui ba tséékagu).

- Botswana koe ko tséékague qérh-q'ooan héé naka qao-q'ooan hééthéé ta ko tséékagu,

“kilomitara” dim kg'uim khama.

Baebeles di zi kg'ui zi koe i ko cg'dean tadkase kérhse Naros koe. Ncée i Naros ka gbasea
ka, qaase i ko cg'aré zi gt zi méé zi tshentshae sa.
- Gerika sa ko “Iesous,” témé, igaba ta ko Naros koe “Jeso,” témé. Naro di ne khée nea
ncée géa-q'ooan q'ana hia (c'@e zi gba-kabi zi q'oo koe).
- Gerika sa ko “Yakoobos,” témé, igaba ta ko Naros koe “Jakobe” ba tséékagu Nciis
Q4é-xg'aes koe (X'al kg'ui sa ko “Jacob” ba tséékagu), ta ko Kabas Q4é-xg'aes koe
“Jakobo” ba tséékagu (X'at kg'ui sa ko ncée koe “James” ba tséékagu).

C'ée zi x'df zi tcgdyas q'oo koe hana zi
Ncée ko xUri zi gl zia Baebeles koe Gerika dis kg'uis ka gdae tama.

a. Téé-cookg'ai zi Baebeles di zi tcgdya zi di zi ko x0mse birf ta a, weés tcgayas q'oo
koes duti hana sa.

b. Tcau dim tcee ba ko weém xg'aekum ko méé sa nxae. Gataga xu c'ée xu xg'aeku
xu xg'ae-xg'aeea hia cgdé zi tcuu zi koe, nxdasegam gha weém daom cgdém weés
tcgdyas di ba thamkase kérha q'dase ka. Ncée zi tcud zi cgdé zia gataga x'afea haa
weés téé-cookg'ais koe.

c. C'éem xg'aekum ko c'éem khama xam, nem ko éem xg'aekum dim kg'ui ba c'ée xu
xg'aeku xu koe x'aise.

d. Xg'aeku xua x'diea hda, nxdasega i gha x'af ndaka x0ean ko qdoa madku sa ka,
nxdarase-kg'arhan gha karu i thamka a.

e. Kai-kg'aise ta sere-sere zi tcana hda, nxdasega i gha sere-serean ée gbasea hias cgoa
qd0a madku ka, ne nxara-kg'ao ne kérha q'aa a.

f. Qaese i gha kdérhse ka ta ko nqdaka kg'uian gé4, gaése tu gha kérha q'da a ka.

g. Nqo6 xu ko x'af zi sere-sere zi Baebeles qaa koe hana.

h. Kg'uian kaikagu sa

Cg'dean ta ko gbd ne ta ko kaiam kg'uim cgoa tshoa-tshoa a, Nqari ba ko nxae kg'uian
h&éthéé e (Gam, Me; “ba” ka tamase).

Kaiam kg'uim cgoa ta tshoa-tshoa tama satana ta koo géé ne, kaikagua ba ta tc'ée tama
khama.

Ncée c'ée kg'uian koo cgdé-cgaee ne ta ko kaia kg'uian cgoa géd a. Gal 3:16 koe tsara
kg'ui tsara hana: “ba” ba héé naka “xu” ba hééthéé tsara. Qaeése tsara gha ncée tsara
kg'ui tsara x'afse sa ta ko tc'@e domka ta ko kg'ui tsara ncée tsara kaikagu.

Weé xu kg'ui xu kg'uim koe hana xua ga kaikague a tciu sa x'af (Tsee 17:23m khama).

i. C'ée xu xg'aeku xu koe i kg'uian nqut xg'aekuse dxae xoe dim xg'aekum koe gééea,
gaa domka i c'€e kg'uian kg'adm x0ém za hia.

X'a{ sa Mt 5 koe:

3 “Ts'ee-ts'eekg'aiea nea
gane ée tc'éem koe dxaua haa
igaba Nqari ba dtcdasea hia ne,
nqarikg'ai di x'aia nea gane di i khama.
4Ts'ee-ts'eekg'aiea nea
gane ée ko kg'ae ne,
qgai-qgai tcaée ne gha khama.

j. Tc"ad-tc'uuea haa qgdia ne

Tc'ad-tc'uuea hia qgéia nea ko catia madsea hda kg'uian x'ai. Catia madsea hdakg'uian
ta ko taa kaisase tcda. E€ kg'uia nea tséékaguea haa &e qaese kérnse tama qgaian koe.
Baebele sa géd hdam Khéém (Ngarim) di gdmsea médan ka héé, naka nxdra-kg'aoan koe
ga hééthéé ta ko bdo i ko qaase x'af ta gha sa diitsa xoe xu cif xu ta calia maasea hda sa.

k. Kg'ui xu [xgaris q'oo koe hia xu] ko x'4i, gaa kg'uia nea ko c'@edaoka Baebeles &e
ko ncifsega gédea haas koe haa tama sa.

Ncée kg'uia nea gda-kabi-kg'ao ne dis xg'aes ka gbaea.

MATAIQ
Mataiom ka gbaea qae tchoa ne,
Jeso Krestem ka
Téé-cookg'ai sa

Ncées tcgdyas dim gba-kg'ao ba Mataio me e, mari xg'ae-xg'ae-kg'aom ncée ko Jesom
dim xgaa-xgaase-kg'ao ba kurt ba (Mt 9:9). Mataio ba ko gam dis tcgdyas koe birf ta a,
Jeso Kreste ba nqookaguéam Kgoara-kg'ao Me e sa. Mataio ba ko kéif kg'uian Nciis Qaé-
xg'aes koe hana tséékagu, a ba a ncéem daom ka x'ai, Nqari ba ko Jesom koe guu a Gam di
ne khée ne cgoam ko Ncifs Qaé-xg'aes koe kurda haa zi nqookaguku zi nxaea tseegukagu
sa.

Ncée gae tchda nea Juta ne di cii tama, gane ncéem ko Jeso ba gane koe 4dbae, a gane
cgoa x'dea hia ne, igabaga i weém nqddm di ne khée ne di i. Mataiom dis tcgdya sa ko
kg'aia tc'da a Jesom di dba x'aéan ka tshoa-tshoa, a sa a Gam di tcguu-tcguukuan ka héé
naka kdrta béoean ka hééthéé nxae. A sa a nxdaska Gam di qde tchéan di xgaa-xgaan ka
héé naka Me ko ma khée ne Galilea koe kg'6ekagus ka hééthéé nxae. Gaa koe guus kas ko
Jesom di dadan ncéem ko Galilea koe guu a Jerusalema koe sifan ka hééthéé nxae, naka
Jesom ko ko coo dim bekem ka kiaru sa hééthéé e: Gam dis xgaus koe héé naka éem ko
ko x'ooan koe tée x'ae ka hééthéé e.

Jeso ba kaiam Xgaa-xgaa-kg'ao Me e sas ko ncées tcgdya sa x'al. Gaam ncée Ngarim di
x'4dea nem gha nxaea kabi, a ba a gataga Nqarim di x'aian ka xgaa-xgaa di qarian tita hda
ba. Gam di xgaa-xgaa ne ko tadka zi guu zi di zi dtcdo-coa zi 5 zi cgoa q'aa-q'aa a nxaee:

1. Xabim dis xgaa-xgaa sa. Ncée sa ko nqarikg'ai di x'aian di ne khéeé ne ka nxae: ne ii

sa h&é, naka tséé zi kird méé ne ga zi héé naka ts'ee-ts'eekg'aiku zi ée ne gha maae
zi héé naka &e ne gha haakom x'aém ka hoo zi hééthéé e (Mt 5-7)
. 12 xu xgaa-xgaase-kg'ao xu di x'4é-kg'ama ne, e xu ko tsééa tcg'oéeé haa ka (Mt 10)
. Nqarikg'ai di x'aian di zi sere-sere zi (Mt 13)
. Xgaa-xgaase-kg'aom di tsééan nta ii sa (Mt 18)
. Ncéem x'aém di chd0-q'ooan héé naka nqarikg'ai di x'aian di haa-q'ooan hééthéé e
(Mt 25)
Qaa-qaasa kg'uia ne:
- nqarikg'ai di x'aia ne
- “nxdasega i gha Tcgayas di kg'uian tseegukague”
Tcgdyas q'oo koe hana zi:
- Jeso ba ko Gam di tsééan tshoa-tshoa (1:1-4:11)
- Jeso ba Galilea koe (4:12-16:12)
- Jeso ba ko Jerusalema koe qd0 (16:13-20:34)
- Jeso ba Jerusalema koe (21:1-25:46)
- Jesom di xgarasean héé naka Gam dis x'0o sa héé naka Gam di x'0ooan koe tée sa
hééthéé e (26:1-28:20)
Jeso ba ko Gam di tsééan tshoa-tshoa (1:1-4:11)

b W N

Jesom dis ghao sa
(Lk 3:23-38)
1 Tcgdyas Jeso Krestem dis ghaos di sa, Dafitem ka tsgdose-coa ba, Abrahamam ka
tsgdose-coa ba.
2 Abrahama ba ko Isakam ka x50 me e,
me Isaka ba Jakobem ka x30 me e,
me Jakobe ba Jutam ka x30 me e,
kaikhoe ga xu héé naka qdese ga xu hééthéé di ba.
3 Me ko Juta ba Perese ba héé

naka Sera ba hééthéé tsara ka x60 me e
(gatsara ka x30 sa ko Tamara si i).

Me Perese ba Heseronem ka x30 me e,

me Heserone ba Ramem ka x30 me e,

4 me Rame ba Aminadabem ka x30 me e,

me Aminadabe ba Nasonem ka x80 me e,

me Nasone ba Salemonem ka x60 me e,

5me ko Salemone ba Boasem ka x80 me e
(gam ka x30 sa ko Rahabe si i),

me ko Boase ba Obetem ka x30 me e
(gam ka x50 sa ko Rute si i),

me Obete ba Jesem ka x30 me e,

¢ me Jese ba x'aigam Dafitem ka x50 me e.

Dafite ba ko Solomonem ka x30 me e
(x50 sa ko Uriam ka ko séeeas khée si i).
7Me ko Solomone ba Rehoboamem ka x30 me e,
Me Rehoboame ba Abiam ka x30 me e,
me Abia ba Asam ka x60 me e,
8 me Asa ba Jehosafatem ka xd0 me e,
me Jehosafate ba Joramem ka x30 me e,
me Jorame ba Usiam ka x30 me e,
9 me Usia ba Jotamem ka x30 me e,
me Jotame ba Ahasem ka x50 me e,
me Ahase ba Hesekiam ka x30 me e,
10 me Hesekia ba Manasem ka x30 me e,
me Manase ba Amosem ka x30 me e,
me Amose ba Josiam ka x50 me e,
1 me ko Josia, Jekonia ba héé
naka qdese ga xu hééthéé ka x50 me e,

\ 7N\

ncée khée ne ko tcg'o6e a ko Babilone koe uie ka.

12Egs séea tcg'0dku a Babilone koe chtiia utkus q3a q'oo

koem ko Jekonia ba Salatiele ba dba,

me Salatiele ba Serobabelem ka x30 me e,

13 me Serobabele ba Abiutem ka x30 me e,

me Abiute ba Eliakimem ka x00 me e,

me Eliakime ba Asorem ka xd0 me e,

14 me Asore ba Satokem ka x30 me e,

me Satoke ba Akimem ka x30 me e,

me Akime ba Eliutem ka x30 me e,

15 me Eliute ba Eleasarem ka x60 me e,

me Eleasare ba Matanem ka x30 me e,

me Matane ba Jakobem ka x30 me e,

16 me ko Jakobe ba Josefam ka x30 me e,

ncée ko Marias dim khée ba ii ba,
ncée Jesom ka xd0 ko ii sa,
ncée ko Kreste ta ma tciie ba.

17 Nxdaska zi ko weé zi ghao zi Abrahamam koe guu a sif Dafitem koe tcda zi 14 zi i, zi
ko Dafitem koe guu a sif séea tcg'odku a Babilone koe chtiia dtkus dim x'aém koe tcaa
ka zi 14 zi qhao zi i, zi ko séea tcg'0dku a Babilone koe ttkus dim x'aem koe guu, a sif
Krestem di x'aéan koe tcaa ka zi ko 14 zi ghao zi i.

Jeso Kreste ba ko dbae
(Lk 2:1-7)
18 Ncée zi g zi ko Jeso Krestem ko abae ka kurtse. Gam ka x30s Maria sa ko Josefam
ka séekuan toda madea haa. Igaba e khara qanega xg'ae ta ga haa kas ko béoe a Tcom-
tcomsam Tc'éem ka ncidan udkaguea. 1° Gas dim khéem Josefa ba ko tchanom khée me

e, a ko tc'ée tama nxaea tcg'0dan gaan di i, sau-cgaekagu sim gha khama, a ba a ko tcdéa
ba q'oo koe birisea haa, cg'uri-cg'uri si tamasem gha q'aa cgoa si sa. 20 Qanegam haa a
ko ncée zi guui zi ka tc'ée-tc'éese kam ko moengelem X'aigam Nqarim di ba sGokuris q'oo
koe ghdi cgae me, a biri me a maa: “Josefae, Dafitem ka tsgdose-coae, tdd Maria sa sée
bee guu, nakas tsaris khée sa karu. Eé gas ka qérhmea nea Tcom-tcomsam Tc'éem koe
guua ke. 21 Si gha kg'ddm c64 ba aba, tsi gha cg'Gea ba Jeso ta ma tcii, Gam di ne khée
nem gha gane di chibian koe kgoara khama,” témé.

22 Weéan ncéea ko kurdse, nxdasegas gha X'aigam Ngarim porofitim koe guu a kg'uia
haa sa tseegukague ka, ncée ko maa: 23 “Dxae-coas qanega x6é cgoae tama sa gha ncaan
U4, a sa a gha kg'dom Cé4 ba dba, Me gha Emanuele ta ma tciie,” tam méé, ncée sa ko
ma4, ‘Nqari ba hda cgoa taa,” témé.

24 Me Josefa ba tc'oman koe tée, a ba a éem ko ma X'aigam dim moengele ba ma x'4e
mea khama ma kuird. A ba a sif Maria sa gam dis khées iise sée. 25>Igabam ko tdd x6é cgoa
si, si nxdakg'aiga sif kg'dom céa ba aba. Me cg'Gea ba Jeso ta ma tcii.

2

Cg'de-kg'ao xu cdrs ko tcg'oa xoé koe guua xu

1Jesom Betelehema koe dbaea hia, Jutea di i, x'aigam Herotem di x'aean ka, ka xu ko
tcono q'da-kg'ao xu carhs ko tcg'oa xoe koe guu a Jerusalema koe haa, 2 a haa tée a maa:
“Gaam &e dbaeam x'aigam Juta ne di ba ndaa? Gaam dim tcond ba xae ncia carhs ko
tcg'oa x0e za bdo, xae haaraa hia, haa xae gha dqom Me ka,” témé.

3Eém ko x'aigam Herote ba ncées guus ka kérh kam ko tcg'di-tcao, naka weém x'éém
Jerusalema di ba hééthéé e, gam cgoa. * Me weé xu kaia xu peresiti xu héé naka x'4e xgaa-
xgaa-kg'ao xu khée ne di xu h&éthéé tciia xg'ae, a tée xu nda koe méém ga nqookaguéam
Kreste ba dbae sa. 5 Xu birf me a maa: “Betelehema koe e, Jutea di i. Ncéea porofitim ko
ma gba hda ga a khama:
6‘Tsaa Betelehema tsee,

Juta dim nqd6m koe haa tsi,

cg'aré tama tsia x'aiga xu Juta di xu koe.

Tsad koem gha tc'da-cookg'ai ba guu a tcg'oa khama,
ncée gha Tiri ne khée ne Iseraele di ne kore ba,’
témé,” ta xu méé.

7 Nxdaskam ko Herote ba tcono q'da-kg'ao xu kaa ka tciia tcg'0d, a ba a qaese téea
kg'6nod xu duttsa x'ae kam tcono ba béosea sa. 8 A ba a Betelehema koe tsééa it xu a
maa: “Q00 naka sif Céam ka qaese korh, naka ée xao koo hod Me ne kg'uian tsééa maa te,
nakar gha nxdasega tii igaba sif dqorh Me,” témé.

9 Eé xu ko x'aiga ba kérha xg'ara ka xu ko xgoaba a q60. Me gaa x'aé kaga tconom ée
xu ko céarhs ko tcg'oa x0e za bdoa ba tc'aa-cookg'ai xu, a ba a nxdakg'aiga sif C64m hia
qgal tc'amkg'ai koe téé. 10 Tcono ba xu ko bdo ka xu ko kaisase gde-tcao. 11 Nquum q'oo
koe xu ko tcaa, a Cé4 ba bo xd0s Marias cgoa, a xu a gdmse a dqom Me, a x'aian di cdan
gaxu di xgobekg'am, a gautan di zi gat zi héé, qae hmm xg'do tshadn héé naka tcgause
di tshadn hééthéé di zi aba zi tcg'06 a maa Me.

12550kuris q'oo koe xu ko q'adakaguea, tdd méé xu Herotem koe kabise sa khama xu ko
tadm dao ba sée a gaxu dim nqdém koe kabise.

Josefa xuku ne ko ts'da a Egepeto koe qgoé

13E€ xu q60a hda kam ko moengelem X'aigam Ngarim di ba sdokuris q'oo koe Josefam
koe x'aise, a maa: “Tée, naka C64 ba héé naka x60 sa hééthéé sée, naka Egepeto koe ts'aa
naka qgéé! Gaa koe méé tsi haa nakar nxaakg'aiga sif birf tsi kuru tsi gha sa. Karuse i gha
me gha Herote ba Cé4 ba qaa, cg'6o Mem gha ka ke,” témé. 14 Me éem ntctiim ka tée,
a ba a C64 ba héé naka x50 sa hééthéé sée, a Egepeto koe qd0. 15> Gaa koem ko hiaa, me
nxdakg'aiga sif Herote ba x'4.

Ncée sa ko kuruse, nxdasegas gha X'aigam Ngarim porofitim koe guu a kg'uia haa sa
tseegukague ka, ncée ko mad: “Egepeto koer Céam Tiri ba tciia tcg'0oda hda,” témé ba.

Herote ba ko cdd xu cg'do

16 Eém ko Herote bdoa q'da, tcono q'da-kg'ao xu kam qae-qaeea haa sa, kam ko nxaaska
kaisase xgda, a ba a ncdo-kg'ao xu tsééa tcg'0d, sii xu gha weé xu cda xu e car kuri xu,
kana gaxu ka nqdaka hana kurian uda xu, Betelehema ba héé naka gam qae koe hana xu
qgél xu weé xu koe hééthéé hana xu cg'do ka. Ncée sam ko kurd, tcono q'da-kg'ao xu
haa biri mea hdas domka, ée xu ko birf meam x'aém koe guu a.

17Ka i ko nxdaska porofitim Jeremiam ka ko kg'uiéa sa tseegukague, ncée ko maa:
18 “Dom ba ko Rama koe kdmse,
kg'ae sa héé
naka thdo-tcaoase kg'ae sa hééthéé di ba.
Ragele sa ko gas di céan kg'ae cgae,
a ko qgai-qgai-tcadkuan xgui,
kaara i hda khama,”
témé ba.

Josefa ne ko kabise, a Nasareta koe 6o

19 Herotem ko x'66 qda q'oo koem ko moengelem X'aigam Ngarim di ba Josefam koe
sdokuris q'oo koe x'aise, Egepeto koe, 20a ba a maa: “Tée naka tsia C64 ba héé naka x50
sa hééthéé sée, naka tsia Iseraele dim nqdém koe qd0, &e ko Céam di kg'dean qaa nea
x'66a haa ke,” témé.

21 Me tée, a C64 ba héé naka x50 sa hééthéé sée, a ba a Iseraele dim nqdém koe gdo.
22 Jgaba €em ko Josefa kérh Arekelose ba Jutea dim nqéé ba tc'da-cookg'aia sa, gam ka
x00m Herotem téé-q'oo koe, kam ko gaa koe sifan bee. SGokuris koem ko q'dakaguea,
khamam ko Galilea dim xoém koe q60, 23 a sif Nasareta ta ko ma tciiem x'aé-dxoom koe
x'de, e porofiti xu ka kg'uiea hdas gha nxdasega tseegukague ka, ncée ko maa: “Nasareta
dim khée ba, tam gha ma tciie,” témé sa.

3

Johanem tcguu-tcguu-kg'ao ba ko Ngarim di zi kg'ui zi xgaa-xgaa
(Mk 1:1-8; Lk 3:1-18; Jn 1:19-28)

1 E€ xu carh xu kam ko Johanem tcgut-tcguu-kg'ao ba haa, a ba a haa tchaa-xgdds
Jutea dis q'oo koe Ngarim di zi kg'ui zi xgaa-xgaa a maa: 2“Tcdése tu gatu di chibian koe,
nqarikg'ai di x'aia nea cit1 u ke,” témé. 3 Ncéem Johane ba porofitim Isaiam ko gam ka
kg'uia hdam ga me e, a ko maa:

“C'éem dom ba ko tchaa-xgdds koe guu

a q'au a ko maa:

‘X'aigam Ngari ba tu dao ba kg'énoa maa,

naka Gam di dadan tchano-tchanoa maa Me,” ”
témé ba.

4Johane ba ko ngabe ¢'606 cgoa kdrtea qgaian hana, a khoo dim bane ba khdda ba koe
gééa. Gam di tc'60a nea ko tcoman héé naka qadka di denean hééthéé e. 5> Ne ko khée
ne Jerusalema héé naka weé Jutea héé naka weém xg'aeku-coam Jorotane qae dim koe
hééthéé guu a sif cgae me, ¢ a ne a gane di chibian nxae, a Jorotane dim tshaam koe
tcguu-tcguue.

71gaba éem ko ka{ xu Farasai xu héé naka Saduke xu h&éthéé bbo, xu tcguu-tcguukuan
domka gam koe haaraa, kam ko birf xu a maa: “Gaxao cg'aoan di xao céa xaoe! Diin ka
xaoa q'da-q'daéa haa a ko haako xgéan Nqgarim di bée? 8 Nxdaska méé xao chibian koe xao
tcddsea haa sa gha x'af tc'ardan kurd. 2 Taa méé xao birise naka maa, ‘Abrahama ba xae
Uda, sixae ka tsgbose ba,” témé guu. Biri xao or ko a ko mda: Nqari ba qarian uda, ncée
zi nxda zim gha séeé a Abrahama ba tsgdo-coan kirda mad di i ke. 19Bo6 sa nxdakamaga

hii zi di tobean kg'6noa toda maaea, si gha weés hiis ée qae tc'aréan kird tama sa xg'aoa
tcg'00, a c'eean q'oo koe xaoa tcdae.

11“T{{ ra ko tshaan cgoa tcguti-tcguu tu u, chibian koe tu gha tcédse ka, igaba Gaam ée
ko tif q34 q'oo koe haa ba tif ka qari Me e, ncée Gam di zi nxabo zi qgddan gar tc'ao tama
ba. Gaba gha Tcom-tcomsam Tc'éem cgoa héé naka c'eem cgoa hééthéé tcguti-tcguu tu
u. 12Mabere tsoroa nem ko dqoro cgoam hii ba tshaua ba koe hda, Me gha maberea nem
ko dqoros qgais koe dqorda xgadd a, a gha Gam di maberean Gam dis nxaés koe xg'ae-
xg'ae, igabam gha ts'iri tamam c'eem koe tsoroan dao,” tam méé.

Jeso ba ko tcguti-tcguué
(Mk 1:9-11; Lk 3:21-22)

13 Me ko Jeso ba Galilea koe guu, a Jorotane koe haa, haam gha Johanem ka tcgut-
tcguue ka. 14 Igabam ko Johane ba xgae-kg'am Me, a maa: “Tsaa kar gha tcguu-tcguue
sa ko qaase, ka Tsi gaé ko Tsaa tif koe haa?” témé. 15 Me Jeso ba xoa me a maa: “Guu u
ncéeska, kg'anoa i maa tsama, ncéeta tsam gha héé sa ke. Ncéem daom ka tsam gha ko
weé zi gl zi tchano zi kird, Nqarim ka ko qaaé zi,” témé. Me dtcom Me.

16 E&m ko Jeso ba tcguti-tcguuea xg'ara kam ko kauga tshaam koe tcg'oa, i ko gaa x'ae
kaga nqarikg'aian xgobekg'amse, Me Nqgarim dim Tc'ée ba béo, Me tcibis khama ii a ko
Gam koe x0a. 17 Me gaa x'aé kaga dom ba nqarikg'ai koe guu a maa: “Ncée ba Tirim C6dm
ncama Raa Me e, Gam kar ko kaisase qde-tcao,” témé.

4

Zy

Jeso ba ko kiirtia béoé
(Mk 1:12-13; Lk 4:1-13)

1 Me nxdaska Jeso ba Tc'éem ka sée a qaaka aue, siim gha dxawam ka kdrta béoe ka.
2 E@m ko 40 carhan héé naka 40 ntcutian hééthéé tc'doan carasea haa kam ko gaa koe
guus ka xabaa.

3 Me ko karda béo-kg'ao ba haa cgae Me, a biri Me a maa: “Ngarim di Tsi Cé4 Tsi ko ii
ne, ncée nxdan biri naka i péréan kiruse,” témé. 4 Me Jeso ba xpa a maa: “Gdasea i hidaa
ko méa: ‘Khée ba péréan ka cif kg'dekague tite, igaba weém kg'uim ka a, €e ko Ngarim
di kg'drhan koe guu a tcg'oa ba,” téméea,” tam méé.

5 Kam ko nxdaska dxawa ba tcom-tcomsam x'dé-dxoom Jerusalema dim koe td Me, a
ba a kaisase tc'amaka hana qgaian tempelem tcobe dim koe sii to6 Me, ¢ a biri Me a maa:
“Nqarim di Tsi C64 Tsi ko ii ne, nqdaka xaoa x0dse. Géasea i haa ke a ko maa:

‘Gam di xu moengele xum gha Ts44 ka x'4éan m4a,

xu gha gaxu di tshauan cgoa ghui Tsi,

tda Tsi gha nxdasega nqarea Tsi

nxdan koe xg'arha tod ka,” ”

tam méé. 7 Me Jeso ba biri me a mad: “Gaicara i gdasea hda a ko maa: ‘T4d méé tsi tsarim
X'aigam Nqari ba kdrta béo guu,” ” témé.

8 Gaicaram ko dxawa ba séé a kaisase kaiam xabim koe Gd Me, a ba a wéé x'aian
nqooémkg'ai di héé, naka gaan di karean hééthéé x'ai Me. ° A ba a birl Me a maa: “Weéan
ncée gar gha maa Tsi, gbrhankg'ai koe Tsi koo cg'aé a ko dqom te ne,” témé. 19 Me Jeso ba
nxadaska birf me a maa: “Tif koe tcg'oa, satanae! Gédsea i hda a ko maa: ‘X'aigam Nqari
ba tsi gha dqorh, a Gam cui ba kirtia maa,” témé,” tam méé.

11 Me nxdaska dxdwa ba guu Me. Ka i ko gaa x'ae kaga moengelean haa, a haa hui Me.

Jeso ba Galilea koe (4:12-16:12)

Jeso ba ko Gam dis tséé sa Galilea koe tshoa-tshoa
(Mk 1:14-15; Lk 4:14-15)
12E&m ko Jeso ba Johane ba qdéeéa haa sa kérh, kam ko Galilea koe kabise. 13 Nasareta
koem ko tcg'oa, a Kaperenaume koe sif x'ae, ncée ko tshaam qae koe hanam qgdi ba,

Sebulone ba héé naka Nafetali ba hééthéé tsara dim nqoém koe, 14 ée porofitim Isaiam
ka ko kg'uieas gha nxdasega tseegukague ka, ncée koo maa:
15“Sebulonem dim nqd6 ba héé
naka Nafetalim dim nqdé ba hééthéé tsara
tshaam koe ko qoom daom koe hia,
Jorotanem qae koe, Galilea koe,
nqodém taa zi ghao zi di ba;
16 khée ne ncée gaa koe ntctian q'oo koe x'dea haa nea
kaiam x'4a ba hooa.
X'ooan dim nqdém ntcutim q'oo koe haa ne koe
i x'4an haaraa,”
témé.
17 E@m x'aém koem ko Jeso ba guu a tshoa-tshoa a xgaa-xgaa a maa: “Tcdése tu gatu
di chibian koe, nqarikg'ai di x'aia nea ciu u ke,” témé.

Jeso ba ko tc'da di xu xgaa-xgaase-kg'ao xu tcii
(Mk 1:16-20; Lk 5:1-11)
18 EEm Jeso ba Galilea dim tshaam qae koe x6é a ko q60 kam ko khée qdeku tsara boo,

Simonem ncée koo Petere ta ma tciie ba héé naka Anterea ba hééthéé e, tsara c'uisi sa
tshaan q'oo koe tcaa, x'att qgdé-kg'ao tsara a ko ii khama. 19 A ba a bir{ tsara a a méa:

“Xuri Te tsao, kuru tsao or gha tsao khée ne qgdé-kg'ao tsao ii,” témé. 20 Tsara kduga
gatsara di c'uisfan guu, a xuri Me.

21 Gaa koem guu a ko q60 kam ko khée qdeku tsara c'ée tsara bdo, Sebetem ka cédsem
Jakobo ba héé naka qdesem Johane ba hééthéé e, tsara gatsara ka x30m Sebetem cgoa
dxorom q'oo koe haa, xu ko gaxu di c'uisian kg'éno, Me Jeso ba tcii tsara a. 22Ka tsara ko
katga dxoro ba héé naka gatsara ka x60 ba hééthéé guu, a xtiri Me.

Jeso ba ko tsaako ne khéé ne kg'6ekagu
(Lk 6:17-19)

23 Me Jeso ba weém Galileam koe qdoa te, a gane di coré-nquuan koe xgaa-xgaa, a ko
x'aian di gae tchoan ka khée ne biri, a ko weé tciian koe héé naka weé thdoan koe hééthéé
qaekagu ne. 24 Gaam di tchéa ne ko weéém Siriam koe tsai-tsaise, ne ko Gaam koe weé ne
8e ko tadka zi tcii zi tsaa ne 84, naka thdodkase tsaara hida ne héé naka dxawa tc'dean ka
tcdaea ne héé, naka x'66a qae ko ne héé naka nqoara ne hééthéé e, Me kurd ne ne gae.
25 7i ko kéi zi xg'ae zi Galilea koe héé naka Dekapolise koe héé naka Jerusalema koe héé
naka Jutea koe héé naka c'ée x0e Jorotane di koe hééthéé guu a xuri Me.

Jeso ba ko xabim koe xgaa-xgaa (5:1-7:29)

1E&m ko Jeso ba xg'ae zi b6 kam ko xabim koe qao, a sii gaa koe ntcd6, xu Gam di xu
xgaa-xgaase-kg'ao xu haa cgae Me.

Tseegu dis ts'ee-ts'eekg'aiku sa
(Lk 6:20-23)
2 Me tshoa-tshoa a xgaa-xgaa xu a maa:
3“Ts'ee-ts'eekg'aiea nea
gane ée tc'éem koe dxaua haa
igaba Nqari ba dtciasea haa ne,
nqarikg'ai di x'aia nea gane di i khama.
4Ts'ee-ts'eekg'aiea nea
gane ée ko kg'ae ne,
qgai-qgai tcaée ne gha khama.
5Ts'ee-ts'eekg'aiea nea
gane ée ko cg'aré-cg'arese ne,
nqd6 ba ne gha q'60 khama.



MATAIO 5:6 13 MATAIO 5:22

6 Ts'ee-ts'eekg'aiea nea
gane &e tchanoan xaba madna haa ne,
a cdrha maa ana ne,
xg'dakague ne gha khama.
7Ts'ee-ts'eekg'aiea nea
8e thdd-xama-madkuan tda ne,
Ngarim ka ne gha thoo-xama maae khama.
8 Ts'ee-ts'eekg'aiea nea
gane ée q'ano-tcad ne,
Nqari ba ne gha b6o khama.
9Ts'ee-ts'eekg'aiea nea
gane ée ko todkuan kurt ne,
Nqarim di ne cé4 ne ta ne gha ma tciie khama.
10 Ts'ee-ts'eekg'aiea nea
gane &e ko tchanoan domka xgarae ne,
nqarikg'ai di x'aia nea gane di i khama.
1 Ts'ee-ts'eekg'aiea tua,
ncée khéean koo ncoi tu u, a ko xgara tu u ne,
a ko Tif domka weé zi gui zi cg'de zi
[tshat-ntcoase] gatu ka nxae ne.
12 Q4e-tcao méé tu naka tua cgaba-cgaban-tcao,
gatu di surutan nqarikg'ai dia kaia haa ke,
gata iim daom kaga ne ko porofiti xu xgara
ncée ko gatu cookg'ai koe ga hana xu khama.
Tabean héé naka x'dan hééthéé e
(Mk 9:50; Lk 14:34-35)

13 “Gatua nqdémkg'ai di tu tabe tu u. Igaba i ko tabean di tsau-q'ooan kaa cgae e, ne
i gha gaicara ntama kdrue a tsau? Cai gl ga i qdea madnaa haa tite, kg'ama tchaa koe
aagué a khéeéan ka ndaes cui si i.

14 “Gatua nqddém di tu x'aa tu u. X'aé-dxoom xabim tc'amkg'ai koe hana ba cuiskaga
chémmea haa tite. 15 Cai khée ga gataga lampi sa x'da-x'aa naka q'ores ka nqaaka toé
sia haa tite, igaba i gha téé-q'ooa sa koe t06 si, si gha weé ne e nquum q'oo koe hana ne
x'dan maa. 16 Gatu di x'dan méé i gata iim daom ka khée ne cookg'ai koe x'aa, naka ne
gha nxaasega gatu di qde tsééan bdo, naka nea gatu dim X60m nqarikg'ai koe hana ba
dqom.

X'daéan kaakagu sa kana tseegukagu u sa
17“T44 tu tc'@ea maa, haar ko x'déan ko méé sa kana porofiti xu ko méé sa kaakagu, ta
tc'@e guu. Haara Raa, haar gha tad kaakagu si ka, igabar ko haa tseegukagu si. 18 Tseegua
ner ko bir{ tu u a ko maa: Nqarikg'aian héé naka nqédkg'aian hééthééa gha kaa, igabam
cuim géam cg'arém ga ba kana géa-hiim ka gdaea giiian ga igaba x'déan koe guu a kaa
tite, i gha nxdakg'aiga sif weé giian kdruse. 1° Khama nxadaska, difm weéém ée gha ncée
x'de-kg'drhan ka cg'aré ba kaakagu ba, a ba a ncées gttt sa kirian khée ne xgaa-xgaa ba,
nxda ba gha nqarikg'ai di x'aian koe cg'aré ba ta ma tciie. Igaba ée ko x'aé-kg'arhan kurd,
a ba a ko xgaa-xgaa a ba, nxaa ba gha nqarikg'ai di x'aian koe kaia ba ta ma tciie. 20 Bir{
tu ur ko a ko maa: Gatu di tchanoan koo x'de xgaa-xgaa-kg'ao xu dian héé naka Farasai
xu dian hééthéé nqdé tama ne tu cuiskaga nqarikg'ai di x'aian koe tcaa tite.
Cg'do sa
(Lk 12:57-59)
21“Kérha tu hia, ne ko ncif kuri di ne khée ne birfé a ko maa: ‘Taa cg'do guu.” ‘Weém
€e gha cg'60o ba gha xgarakuan tééa maa,” témée. 22 Igabar ko Tifa birf tu u a ko maa:
Difm weém ée qdesem koe xgda hida ba gha xgarakuan tééa maa. Gataga difm weém ée

ko qOese ba birf a maa: ‘Kda hui tsi gau tsi i,” témé ba gha x'déan di xu kaia xu cookg'ai
koe xoara madse. Igaba difm weém ée ko maa: ‘Tsaa kaa tc'ée tsi gt tsi,” témé ba chdo
tamas c'ees dxdwam dis ka tééa maaea haa.

23 “Khama nx3aska, ée tsi ko tsaris aba sa altaram koe 04 ne, a tsi a ko gaa koe tc'ée-
tc'€ese tsdd qde ba c'@es gl sa tsdd cgoa ta sa ne, 24 méé tsi tsari aban gaa koe guu,
altaram cookg'ai koe. Naka tsia kg'aia q00 naka sif tsad qdem cgoa todkuan kurd, naka
nxdwa haa tsari aban au.

25 “Qhéésega méé tsi ée ko chibi-chibi tsim cgoa kérhku, ée tsi koo xgarakuan dis
ghais koe sif cgoa me ne. Nxda tama ko ii nem gha xgara-kg'aom tshau q'oo koe tcda
tsi, me gha xgara-kg'ao ba qaé-kg'aom tshau q'oo koe tcaa tsi, tsi gha qadé-nquus koe
tcaae. 26 Tseegua ner ko birf tsi a ko maa: cuiskaga tsi gaa koe tcg'oara hia tite, a gha
nxdakg'aiga sif ée qatia hdam mari-coa ba suruta.

Cg'dra kuria ne
27*“Kérha tu hda i koo ncéeta méée a ko maa: ‘Taa cg'aran kura guu,” témée. 28 Igabar
ko Tii bir{ tu u a ko maa: weéém khdeém &e ko dxae-khoe sa bbo, a ba a ko ncddé si ba, ncaa
nxdakamaga cg'dran karu cgoa si tcada ba koe. 29 A ncée kg'ao xoe dim tcgaim tsarim
koo chibian kdrukagu tsi ne méé tsi nxobea tcg'0é naka aagu me. Qae e, c'ée xoea tsi gha
aagueé sa ke, weé tc'drda tsi chdo tamas c'ees dxdwam dis koe xaoa tcdaean ka. 30 Gataga
ncéeé kg'dom x'dam tsarim koo chibian kirdkagu tsi ne méé tsi q'dea tcg'0d naka aagu
me. Qae e c'ée x0ea tsi gha aague sa, weé tc'drda tsi gha chdo tamas c'ees dxdwam dis

koe tcdaean ka ke.

Khdeés cgoa q'aa sa
(Mt 19:9; Mk 10:11-12; Lk 16:18)
31“Gataga i ko ncéeta méée a ko maa: ‘Difm weém ée ko gam dis khées cgoa q'aa ba
méém tcgdya sa god maa si, q'aa cgoa siam haa di sa,” ta méée. 32Igabar ko Tii biri tuu a
ko mad: Weém khéem ée ko gam dis khée sa aagu ba, cg'dra nes kirta domka tamase, ba
ko cg'dra-kg'ao sa karu si, me ko difm weém ée ko aagueas khée sa sée ba cg'aran kurd,
tar ko méé.

Gaisea ne

33“Gataga tu kérha haa, ne ko ncif kuri di ne khée ne birié a ko maa: ‘Taa tshiu-ntcdan
cgoa gaise guu, igaba méé tsi tsari gaisean X'aigam Nqgarim cookg'ai koe tseegukagu,’
témée. 34Igabar ko Tii bir{ tu u a ko maa: Tad gaise guu, nqarikg'ai cgoa ga igaba, Nqarim
dis ntcd6-q'oos x'aian di si i ke, 35 kana nqddémkg'ai cgoa ga igaba, Gam di nqarea nem
ko to6 qgdi i ke, kana Jerusaleman cgoa ga igaba, kaiam X'aigam dim x'aé-dxoo me e ke.
36 Gataga méé tsi tda tcuda tsi cgoa gaise guu, cuiskaga tsi ciim c'60m tsarim ga ba karu
nakam q'ad kana ntcuta haa tite ke. 37 Kg'amaga méés gatu dis ‘E¢’ sa ‘E€’ sa ii, nakas
gatu dis ‘E€ ée’ sa ‘E€ €e’ sa ii. A ncée c'ées gl sa tsi ko ncée zi kg'ui zi koe catia méése
nes gha nxaa sa dxawam koe guua.

Kabia mddku sa
(Lk 6:29-30)

38 “Koérha tu hda i koo ncéeta méée a ko mada: ‘Tcgai ba méém tcgaim c'éem domka
tcg'0de, nakam x4 ba xdém domka tcg'ode,” ta méée. 39 Igabar ko Tii biri tu u a ko maa:
Taa cg'de tc'éem khde ba kabia mad guu, igaba diim weém ée ko kg'do xoe di gdda tsi
koe xg'arh tsi ba, nxda ba c'éem gb6 x0e ba maa théé nakam xg'dm. 40 A ncée khéem
ko xgarakuan dis ghais koe ut tsi, a tsari subu marian di qgafan sée kg'oana ne, maa
me gataga théé tsari kaisa marian di qgafa ne. 4! Diifm weém é&e gha ko chui tsi, ciim
kilomitara ba tsi gha gam di zi gii zi xgam a q60 ba, nxdam cgoa méé tsi cam kilomitaran
q00. 42Maa €e ko dtcara tsi ba, naka ée cgdbe cgae tsi kg'oana ba tdd q'aumana guu.

Tsari cg'60-kg'aoan ncarma ne
(Lk 6:27-28, 32-36)

43 “Kérha tu haa i koo ncéeta méée a ko maa: ‘Tsdd ka c'8e ba méé tsi ncam, naka tsia
tsarim cg'do-kg'ao ba hore,” témée. 44 Igabar ko Tifa birf tu u a ko méda: Gatu di cg'do-
kg'aoan méé tu ncarh, naka coréa maa ée ko xgara tu u ne, 45 naka tua gha nxdasega gatu
ka X30m nqarikg'ai koe hanam di tu c64 tu ii. Gam dis carh sam ko kurd si &e cg'de ne héé
naka ée qae ne hééthéé qao cgae, a ba a ko tidan ée tchano ne koe héé naka &e kama ne
koe h&éthéé tsééa . 46 E€ ncarh tua hia ne tu ko ncarma hia, ne ia gha dudtsa surutan
kabisea mda tu u? Mari xg'ae-xg'ae-kg'ao xu igaba xu ko théé gataga héé khama. 47 A
ncéeé gatu di qéean cuf ga tu koo tsgarmkagu, ne tu ko duis cgaé sa kurda? A taa zi ghao
zi di ne igaba ne gaé théé gataga héé tama? 48 Nxdaska méé tu tchano ii, ncéem ma gatu
ka X60m nqarikg'ai koe hana ba ma tchano Me e khamaga ma.

6
Tchano zi tséé zi

1“Q'da méé tu naka tua gatu di zi tséé zi tchano zi tdd khée ne cookg'ai koe kurd
guu, naka tda khée ne x'af zi guu. Gata tu ko héé ne tu surutan hoo tite, gatu ka Xdom
nqarikg'ai koe hanam koe.

2“A c'éem dtcara-kg'ao ba tu ko c'€es guli sa maa kg'oana ne méé tu core-nquuan
héé naka x'déan xg'aeku koe hééthéé taa torompitan cgoa nxae ana téé guu, qae khéean
khama ko ma kuruse xu khéeé xu ko héé khama, nxadasega xu gha c'ée khéean ka dqohme
ka. Tseegua ner ko bir{ tu u a ko maa: Gaxu di surutan xu khdé ne koe cg'oease hooa.
3 Igaba tsdd €e tsi koo c'@em dtcara-kg'ao ba c'€es gl sa maa ne, tdd héé nas dxaes x'6as
tsari sa q'da, kg'dom x'6am tsarim ko kurd sa. 4 Naka i gha nxdasega giitian tsi tcg'o6
q'oo chémsea hda, Me gha Sadm ncée ko chémsea zi gt zi béo ba gha suruta tsi.

Coréan ka xgaa-xgaa sa
(Lk 11:2-4)

5 “Naka gata core tu ko ne méé tu tad qae khéean khama ko ma kdrtse xu khée xu
khama ii guu, coré-nquuan q'oo koe héé naka x'déan xg'aeku koe h&éthéé ko nqare ka
téé a coréan ncarha xu, nxaasega ne gha weé ne khée ne béo xu ka. Tseegukar ko biri
tu u a ko maa: Gaxu di surutan xu khéé ne koe cg'oease hooa. ¢ Igaba tsaa ée tsi ko core
ne méé tsi tsarim nquum q'oo koe tcda, naka nquu-kg'arh ba tcéekg'am, naka tsia Sao ba
core, ncée hoose tama ba. Nakam gha nxdasega Sao ba suruta tsi, ncée ko chémsea zi
gut zi bdo ba. 7 Naka gata core tu koo ne, tad qaase tama zi kg'ui zi kéf zi tséékagu guu,
taa zi ghao zi di ne ko héé khama, kaf zi kg'ui zi €e ne ko kg'ui zi ka ne gha komsanae, ta
ne tc'éea khama. 8 Ta4 gane khama ii guu. Gatu ka X30 ba tu ko dtcaras cookg'ai koem
gatu koe ko tcao sa nxdakamaga q'ana haa ke. 9 Ke méé tu ncéeta ma core na maa:

Sita ka X060 Tsee

nqarikg'ai koe hana Tsee,

cg'dea Tsi méé i dqormhme,

10 Tsari x'aian méé i haa.

Tsad ko tc'ée sa méés nqddmkg'ai koe kirue
nqarikg'ai koes ko ma karue khama.

11 Sita dis tc'dos weé carh di sa

ncée carh ka maa ta a.

12 Naka qgééa maa ta a chibia ta,

sita ma c'ée ne gane di chibian

ma qgoda maana haa khama.

13 T44 kurda béokuan koe tcéea G ta a guu,
igaba dxawam dim daom koe tcg'0é ta a.
[X'aian héé,

naka garian héé,

naka x'dan hééthééa

ch30 tamase Tsari i ke.

Amen.]

14“Khée ne tu ko gane di chibian qgééa maa nem gha gataga gatu ka X60m nqarikg'ai
di ba gatu di chibian koe qgééa méa tu u khama. 15 Igaba ncée khéean tu ko gaan di
chibian qg66a maa tama, nem gatu ka X606 ba théé cuiskaga chibia tu qgéda maa tu ua
haa tite.

Tc'6oan carasea ne

16 “Gataga théé, e tuko tc'doan carase ne méé tu taa cg'ae-cg'ae kg'af guu, qae khéean
khama ko ma kurtse xu khama ma, ncée cg'de-cg'de kg'ai ko xu, c'ée ne xu gha nxaasega
x'af, tc'6oa ne xu ko carase sa ka xu. Tseegua ner ko bir{ tu u a ko maa: Gaxu di surutan
xu khde ne koe cg'oease hooa. 17 Igaba ée tsi ko tc'Goan carase ne méé tsi xg'aa kg'af naka
nxdian tcgalse. 18 Naka i gha nx3asega tsari tc'Goan carasean taa c'ée ne ka béoe guu,
igaba tsarim X60m ka, ncée hoose tama ba. Me gha Sadm ncée chérmsea zi giiti zi ko b6o
ba suruta tsi.

Qgutian ka xgaa-xgaa sa
(Lk 12:33-34)

19“T44 méé tu nqédmkg'ai koe qgutian toéa madse guu, ncée tcg'dan héé naka ncaban
hééthéé ko tc'd6 o koe, ncée ts'aa-kg'aoan ko khoa a tcaa a ts'aa a koe. 20Igaba méé tu
gatu di qguuan nqarikg'ai koe to6a madse, ncée tcg'dan héé naka ncaban hééthéé tc'66
o tite koe, kana ts'aa-kg'aoan ga khda naka tcaa na ts'aa tite koe. 21 E€ tsari qguuian haa
koe i gha gataga théé tsari tcadan hda khama.

Qdem tcgdi ba
(Lk 11:34-36)

22“Tcgaf ba tc'arém dim x'da me e. Ncée tcgaia tsi ko gae ii, nem tsarim tc'arém weé
ba x'dan ka cg'oea. 23 Igaba ncée tcgafa tsi ko tshuu ii, nem tc'drém tsari ba dciii-qoman
ka cg'oe cgaeea. A ncée tsarix'aan ko dclit-qom sa ii ne, i gdé gha nta noose dctii-qoman
kaial

Cdm x'aigan tsééa mdd ne
(Lk 16:13; 12:22-31)

24“Cam x'aigan gha tsééa maam khée ba kda me e. C'ée bam gha hore, a c'ée ba ncarh
khama, kanam gha c'éem koe dtcaase, a c'ée ba ntcoe khama. Cuiskaga tu Nqari ba héé
naka qgutian dim nqari ba hééthéé tsara cif x'ae ka tsééa madna haa tite.

Tdd kdise tc'€e-tc'€ese guu

25 “Gaa domkar ko birf tu u, a ko maa: Taa gatu di kg'Gean ka kaise tc'ée-tc'éese guu,
dud tu gha tc'66 kana kg'aa sa, kana tc'drda tu ka igaba, dud tu gha hia sa. Kg'e sa gaé
tc'Goan ka cgdé tama, me tc'dré ba qgafan ka cgdé tama? 26 B0 nqarikg'ai di tsard ne:
xhara tamaihaa, a tcuti tama, a gataga toda madse tama, gabam ko qanega gatu ka Xoom
nqarikg'ai di ba xaro o. Ka gatu gaé gaan ka cgaé tama? 27 Gatu ka c'éem dif ba gha gaé
kafse tc'ée-tc'€esean ka, kg'dea ba di carhan koe carh ba cau?

28 “A tu a ko duids domka qgafan ka kaise tc'ée-tc'éese? BO, nta i qadka di x'aan ii sa,
nta i ko ma tsom sa. Tséé tama i haa, a gataga qgaian qgaéa maase tama. 2% Igabar ko bir{
tu u a ko méa: x'aigam Solomonem gaba ko gam di x'aian weé koe ga ncée zi x'aa zi ka
c'@ea zi khama ma t4a hia. 30 Ncée Nqarim koo qddka di dcaan, ncée ko ncée carh ka hia,
a q'uu ka c'eean q'oo koe xaoa tcaae, nxdan ncéeta ma hiakagu, nem gha tseegukaga
cgaése gatua hdakagu tu u, oo, gatu ncée cg'aré dtcoman uda tue!

31%Gaa domka méé tu tad kaise tc'ée-tc'éese guu naka maa: ‘Dutisata ghatc'66?” témé,
kana maa: ‘Dud sa ta gha kg'da?” témé, kana maa: ‘Du sa ta gha hda? témé guu. 32 Taa
zi ghao zi di nea ko weé gliian ncée ga qaa, Me gatu ka X30m nqarikg'ai di ba ncée gtiian
tu ko tcao sa q'ana haa ke. 33 Igabaga méé tu kg'aika X'aigam Nqarim di x'aian héé naka
Gam di tchanoan hééthéé qaa, naka tua gha ncée zi gt zi weéa zi ga théé maae. 34Ke tu
tad q'uu dim carn ka kéise tc'ée-tc'éese guu, q'uu dim cérh ba gha ctia tc'ée-tc'éese gam
ka ke. Weém carh ba gam di xhdéan tc'aoa.

C'8e ne bdo a tc'éea mad sa
(Lk 6:37-38, 41-42)

1“Ta4 c'éem khée ba xgara guu, naka tua gha nxaasega tad xgarae guu. 2 Gaam daom
cuim &e tu ko c'@e ne bdd a xgaram cgoaga tu gha Ngarim ka b6o a xgarae ke, si gha
tc'ao-tc'dos e tu ko c'ée ne koe tséékagu sa gatu koe tséékague.

3 “Dutis domka tsi ko tsdd ka c'8em tcgai q'oo koe hdam tcg'ébé ba hooa maa, igaba tsi
tsdd tcgaf q'oo koe hdam hii-dxoo ba hoo tama? 4 Nta tsi gha tsdd ka c'ée ba biri a maa:
‘Tii tcarae, haa nakar tcgai q'ooa tsi koe tcg'dbé ba tcg'0d,” témé, ncée tsda tcgai q'oo koe
haam hii-dxoo ba tsi hoo tama koe. 5 Tsda gde khéean khama ko ma kuruse tsee! Kg'aika
tcgai q'ooa tsi koe hanam hii-dxoo ba tcg'06, naka nxdwa gaese bdo naka tsad ka c'éem
tcgai q'oo koe hana tcg'ébéan tcg'dd.

6 “T4a ée tcom-tcomsa ii sa haghuan maa guu, naka gataga taa gatu di tcaako nxgan
xguuan cookg'ai koe aagu guu. Gata tu ko héé ne i gha nqaréan gaan di kandatcdaa,ai
a gha kabise a toa q'aa tuu.

Dtcara, Qaa, Xg'dm-xg'am
(Lk 11:9-13)

7 “Dtcara tu, maae tu gha ke, gaa tu, hoo tu gha ke, nquu-kg'arh ba tu xg'arh-xg'am,
xgobekg'ama tu gha maae ke. 8 Difm weém ée ko dtcara ba ko maae, me ko weém ée
ko gaa ba hoo, me gha weém &e ko nquu-kg'drh ba xg'drh-xg'am ba xgobekg'ama maae
khama. °Kana ndakam khéeé ba gha gam dim c6dm koo péréan dtcara me ne, péréan
téé-q'oo koe nxdan maa me? 10Kana éem koo x'au ba dtcara me ne, cg'ao ba maa me?
11 A ncée gatu ncée cg'de tc'ée ii tu ko qde aban gatu di cédn maa q'ana hia, ne ba gha
nxdaska gatu ka X30m ncée nqarikg'ai koe hia ba ée ko dtcara Me ne nta noose nqaéa
haase qae aban maa!

12“Gaa domkar ko biri tu u a ko mdd: weé zi gau zi ée tu ko tc'ée khde ne méé ne gatu
koe kdrt zi, nx3a zi méé tu gane koe théé kdru. Ncée sa x'dean ka héé naka porofitian ka
hééthéé ko nxaees ga si i khama.

Cg'drés heke-kg'dm sa
(Lk 13:24)

13 “Xgarh-xgam naka nquu-kg'arh koe tcda. Cg'dean koe ko tim kg'arh ba tchaa me e,
me gaa koe ko qdom dao ba thamka me e ke, ne gaa koe ko tcaa ne kéi ne e. 14Igaba bdo,
kg'dean dis heke-kg'arh sa cg'aré si i, me gaa koe ko qdom dao ba qérh me e, ne &e ko hoo
me ne cg'oro ne e.

Hii sa héé naka tc'drda sa hééthéé e
(Lk 6:43-44)

15 “Tshuu-ntcdan di xu porofiti xu méé tu q'aal Gatu koe xu ko ghtiuan di khooan haa
a haa, igabaga xu q'ooa xu koe xatiko xu ncuutshaa xu u. 16 Gaxu di tc'dréan ka tu gha
bdoa q'da xu. Khéea ne gaé ko kuri dxaman tida zi hii-coa zi koe kg'oman tcut, kana ia ko
dxamga zi hii-coa zi koe faian tcuti? 17 Gatagas ko ma weés hiis qae sa gae tc'drdan kurd,
igabas ko tshtius hii sa tshut tc'ardan kurd. 18 Qaes hii sa cuiskaga tshiu tc'aréan kartia
haa tite, kanas gataga tshius hii sa cuiskaga gae tc'drdan kirda haa tite. 19 Weés hiis e
tc'aréan qae kdrd tama sa ko xg'aoa tcg'ode, a c'eean q'oo koe tcdae. 20 Gaa domka tu
gha gaxu di tc'dréan ka q'aa xu.

Nciisegar ko c'iu tsia
(Lk 13:25-27)

21 “Weém khéem ée ko birf Te a maa: ‘X'aigae, X'aigae,” témé ba nqarikg'ai di x'aian
koe tcaa tite, igaba ée ko Tirim Abom nqarikg'ai koe hanam ko tc'ée sa kirdm cdim ga ba
gha tcaa. 22Kéi ne gha éem carh coo dim ka biri Te a maa: ‘X'aigaé, X'aigae, a gatd tama taa
ncée koo Tsarim cg'deém cgoa porofita ta, a Tsarim cg'dém cgoa dxawa tc'éean xhaiagu

ta, a gam cgoa kaf zi giiti zi are-aresa zi kdrt ta?” témé. 23 Ra gha nxaaska tchanose bir{
ne a maa: ‘Ncifsegar c'uu tua, gatu cg'de guu kurd-kg'ao tu, ke tu Tif koe tcg'oal” témé.

Cdm tsara tshao-kg'ao tsara
(Lk 6:47-49)
24“Difm weém &e ko Tiri kg'uian ncée kérh, a i ko méé sa kirt ba gha tc'éegam khéem
khama ii, ncée ko gam dim nquu ba qaeés tshoa-tshoase-q'oos koe tshao ba. 251 tidan haa,
i tshaan cg'oe a toe, i tc'ddn tc'ad a i a éem nquu ba xabu, igabagam ko tda cg'aé, qaes
tshoa-tshoase-q'oos koem ko tshaoa toéea khama. 26 Igaba diim weém ée ko Tiri kg'uian
koérh, igaba kurt u tama ba gha kéda tc'éem khéem khama ii, ncée ko gam dim nquu ba
gormankg'ai koe tshaoa tod ba, gaes tshoa-tshoase-q'oos cgoa tamase. 271 tutian haa, i tshaan
cg'oe a toe, i tc'dan tc'ad, aia éem nquu ba tcao, me cg'dé, a kaias guis khama ma cg'aé
ba,” tam méé.
28 E€m ko Jeso ba ncée zi guti zi nxaea xg'ara ka zi ko xg'ae zi Gam di xgaa-xgaa-q'ooan
ka area hda. 2% Qarian Gtiam khéem khamam koo ma xgaa-xgaa ne khama, gane di xu
x'4¢ xgaa-xgaa-kg'ao xu khama tamase.

8

Jeso ba ko lepero dis tcii sa uviam khéeé ba gackagu
(Mk 1:40-45; Lk 5:12-16)
1EEm ko Jeso ba xabim koe guu a ko x6a ka zi ko kaf zi xg'ae zi khée ne di zi xuri Me.

2 Me gaa x'aé kaga lepero dis tcii sa tsaaram khée ba haa cgae Me, a haa cookg'aia ba
koe qgom-tsi-quri, a maa: “X'aigae, tc'ée Tsi koo ne Tsi ga kurd ter q'ano,” témé. 3 Me
tchoana tshau, a qgéé me, a maa: “Gatar ko ma tc'ée, ke q'ano!” témé. Kas ko gam dis
tcils lepero di sa kitiga kaa cgae me. * Me Jeso ba biri me a maa: “Q'da, naka taa cui khée
ga c'@e guu ga biri guu. Igaba méé tsi q60 naka sif peresitim koe x'aise, naka éem Moshe
x'dea hdas aba sa tcg'0, x'afs iise khée ne koe,” témé.

Ncdo-kg'aom di dtcoma ne
(Lk 7:1-10)

5 Eém ko Jeso ba Kaperenaume koe sif tcda kam ko ncdo-kg'ao xu dim tc'da-cookg'ai
ba haa cgae Me, a haa htiikuan dtcara cgae Me a maa: ¢ “X'aigae, tirim qaa ba x'4éa te
koe x0e, a nqoara hia, a ba a kaisa thdoan koe haa,” témé. 7 Me biri me a maa: “Siir gha
a kurd mem qae,” témé. 8 Me ncdo-kg'ao xu dim tc'aa-cookg'ai ba xpa a maa: “X'aigae,
dif cgdér tama ra a, nquua te tcobe dom q'oo koe Tsi ga tcda ra. Ke kg'amaga kg'ui ba
tcg'06 nakam gha tirim q3a ba kg'de. ° Tii igabar kaia xu dor q'oo koe hanar khée ra a,
xu gataga ncdo-kg'ao xu tif dorh q'oo koe hana ke. Ra ko ncée ba birf a maa: ‘Qd0,” témé,
me 30, ra c'ée ba birf a maa: ‘Haa,” témé, me haa. Ra tirim g3a ba biri a mad: ‘Ncée sa
kard,” témé, me kurd si,” tam méé.

10 E&m ko Jeso ba ée sa kérh kam ko kaisase are, a ba a ée koo xuri Me ne birf a maa:
“Tseegua ner ko birf tu u: Qanegar cti khée ga Iseraele koe hoo ta ga hda ncéeta ma kaias
dtcor sa tida haa a. 11 Bir{ tu ur ko, kaf ne gha carhis ko tcg'oa xo¢e koe héé naka carhs ko
tchee xo0e koe h&éthéé guu a haa, a ne a haa Abrahama ba héé naka Isaka ba héé naka
Jakobe ba hééthéé xu cgoa ntcdé a tc'd6, nqarikg'ai di x'aian koe. 12 Igaba ne gha gane
€e x'aian di ne tchaa koe xaoa tcg'ode, dctid-qoms q'oo koe, ncée kg'aean héé naka gao
x0ban hééthéé gha hia koe,” tam méé.

13 Me nx3aska Jeso ba ncdo-kg'ao xu dim tc'da-cookg'ai ba biri a maa: “E€ tsi ma
dtcora haa khamaga méé i tsaa koe ii, ke qd0,” témé. Me ko gam dim gda ba gaa x'aéan
€e kaga qae.

Jeso ba ko kdi ne khée ne kuiri ne gaeé
(Mk 1:29-34; Lk 4:38-41)

14 Eém ko Jeso ba Peterem dim nquum koe tcaa kam ko Peterem ka c'uise sa bdo, si
cgurukagu si kos tciis ka qgbdea, a x6é-xde. 1> Me ko tshaua sa qgdé, i tciian guu si, si tée
a sa a tshoa-tshoa a tsééa maa Me.

16 Eém dqoam ka ne ko kai ne khée ne dxdwa tc'éean tla hda ne Gam koe 64. Me
kg'uim cgoa dxawa tc'éean xhaiagu, a ba a weé ne ée ko tsaa ne kard ne kg'de. 17 Ncée
sa ko kurdse, nxdasegas gha 8em ko porofitim Isaia ba nxaea sa tseegukague ka, ncée ko
maa:

“Gatd di thdda nem séeéa,
a ba a tciia ta xgam a qd0 cgoaa,”
témé sa.

Qaase ko sa Jeso ba xurian koe
(Lk 9:57-62)

18 E&m ko Jeso ba khée ne dis xg'ae sa qaea ba koe b6, kam ko x'dean tcg'0d, tchoaba
méé xu c'@em x0em tshaam dim koe di i. 19 Me nxdaska x'dé xgaa-xgaa-kg'ao ba haa cgae
Me, a haa biri Me a maa: “Xgaa-xgaa-kg'aoe, ée Tsi ko sii qgai weé koer gha xuri Tsi,”
témé. 20 Me Jeso ba xpa me a maa: “Ciria ne gaan di haéan ta, i tsardn gaan di nquuan
Uda, igabagam Khéém dim C64 ba toé tcuim gha qgai G tama,” témé.

21 Me c'éem xgaa-xgaase-kg'ao ba biri Me a maa: “X'aigae, kg'aia qaa te nakar sif tirim
x00 ba kg'6no,” témé. 22Igabam ko Jeso ba bir{ me a maa: “Xuri Te, naka ée x'66a hia ne
guu naka ne gane dian ée x'66a hda kg'éno,” témé.

Jeso ba ko tc'dd ba nqaekagu
(Mk 4:35-41; Lk 8:22-25)
23 Eém ko dxorom q'oo koe tcaa ka xu ko Gam di xu xgaa-xgaase-kg'ao xu xuri Me.

24 Me ko kiiiiga kaiam tc'dd ba tshaam tc'amkg'ai koe tée, me dxoro ba tshaam di ghoneéan
ka xabua tcg'0be, igabam ko Jeso ba x'6rha haa. 25 Xu sif ghtii Me a ma4: “X'aigae, hti xae
e! Torh xae ko ke!” témé. 26 Me biri xu a maa: “Duds domka xao ko ma q'aea, gaxao ncée
cg'aré dtcoman tla haa xaoe?” témé. Kam ko nxdaska tée a ba a tc'dd ba héé naka tshaa
ba hééthéé dqae, si kaisas nqoo sa x6é. 27 Xu ée ko hda cgoa Mea xu are, a téeku a maa:
“Duttsa khée ba gdé ncée ba? Tc'adn ga héé naka tshaan ga hééthéé ka ko komsanae
bal” témé.

Cdm tsara khde tsara dxdawa tc'éean Gua tsara ko gaekague
(Mk 5:1-20; Lk 8:26-39)

28 EEm ko c'éem x0em tshaam dim koe sif, Gadarene dim xg'aekum di ba, kam ko carh
tsara khée tsara dxawa tc'€ean Uda tsara cgoa xg'ae, tc'am zi koe ko guua haa tsara.
Kaisase bée-beesa ko ii tsara, i ko cdi khée ga gaam dao ba séeé naka nqéé tite. 29 Gaa x'ae
kaga tsara ko q'au a maa: “Duu sa Tsi ko tc'ée sitsam koe, Nqarim di Tsi C64 Tsee? A
haara Tsia, haa Tsi gha xgara tsam m ka, nxara toééam x'aem cookg'ai koe?” ta méé.

307i ko kaf zi xgliu zi gaxu ka cg'drése nquu ka haa a ko dx06. 311 ko gatsara di dxawa
tc'éean Jeso ba dtcara a maa: “Ncée haa Tsi ko ko xhaiagu ta a ne méé Tsi xguuan dis
xg'aes koe tsééa tti ta a,” témé. 32 Me biri i a maa: “Q0o0!” témé. 1tcg'oa, a i a sii xgiiuan
koe tcda. Si weés xg'aes xgliuan di sa kari-karisea x3a a sif tshaan q'oo koe x'64.

33 Xu €e koo xgtiuan kore xu khée xu bee a qgdé, a x'aé-dxoom koe sfi, a sif weéan ga
nxae, ée ko dxawa tc'éean Gua tsara khée tsara koe kirdsean ga hééthéé e. 34 Kam ko
weém x'aé-dxoo ba tcg'oa, a sif Jesom cgoa xg'ae. E€ ne ko b6o Me, ka ne ko dtcara Me,
gane dim nqéém koem gha tcg'oa sa.

9

Jeso ba ko nqoaram khdeé ba kiiru me gde
(Mk 2:1-12; Lk 5:17-26)
1 Nx3daskam ko Jeso ba dxorom q'oo koe tcia, a tchoaba a ba a Gam dim x'4é-dxoom
koe sif. 2Ka xu ko gaa x'ae kaga c'ée xu khée xu khéem nqoara haa ba Gam koe 64ga, gam

dim tcoam koe x06 mea hdase. Eém ko Jeso ba gaxu di dtcorhan béo kam ko &e nqoara
haa ba birf a maa: “Todn tcdd, Tiri tsi cda tsee, chibia tsi tsi qgdda madea hia ke,” témé.

3Ka xu ko c'€e xu x'4¢ xgaa-xgaa-kg'ao xu tcdda xu q'oo koe maa: “Ncéem khée ba ko
Ngari ba cée!” témé.

41gabam ko Jeso ba bdoa q'da ée xu tc'éea hda sa a maa: “Duds domka xao ko cg'ae zi
guu zi tcdda xao q'oo koe tc'éea maa? 5 Ndaka nea thamkaa? ‘Chibia tsi tsi qgdéda maaea,’
témé saa kana maa: ‘Tée naka o0, témé saa?” tam ma tée xu. ¢ “Igabagar gha x'af xao
0, xao gha nxaasega q'da, Khéém dim Céa ba nqéémkg'ai koe garian tda haa sa, khéea
nem gha gaan di chibian qgé6a maa dii,” témé. Nxaaskam ko e nqoara ko hada ba biri a
g\lﬁé: “Tée naka tsarim tcoa ba sée naka x'aé koe dibi,” témé. 7 Me tée a ba a x'aéa ba koe

ibi.

8 Eé zi ko khée ne di zi xg'ae zi ncées guti sa bdo, ka ne ko q'4os ka tcaae, a ne a Nqari

ba dqorh, ncée ko Eeta ii qarian khéean maa ba.

Jeso ba ko Mataio ba tcii
(Mk 2:13-17; Lk 5:27-32)

9 Eém ko Jeso ba gaa koe guu kam ko Mataio ta ko ma tciiem mari xg'ae-xg'ae-kg'ao
ba bdo, me marian ko séea xg'ae-xg'aeem nquum koe ntcdda-ntcde. Me biri me a maa:
“Xuri Te,” témé. Me tée a xuri Me.

10 [ kdruse Me Jeso ba Mataiom x'dé koe sii hda a ko tc'64. Ka i ko kai mari xg'ae-
xg'ae-kg'aoan héé naka chibi-kg'aoan hééthéé haa, a haa Jeso ba héé naka Gam di xu
xgaa-xgaase-kg'ao xu hééthéé cgoa ntcdd. 11 E€ xu ko Farasai xu es guti sa bdo ka xu ko
Gam di xu xgaa-xgaase-kg'ao xu té¢ a maa: “Duus domka ba ko gaxao dim Xgaa-xgaa-
kg'ao ba mari xg'ae-xg'ae-kg'aoan héé naka chibi-kg'acan hééthéé cgoa tc'66a maa?”
témé.

12Ncées gt sam ko kérh kam ko Jeso ba mad: “Eé tsaa tama ne khée nea naakan qaa
tama, igaba €e ko tsaa ne ko qaa a. 13 Ke xao q00 naka sii xgaa-xgaase, ncéem kg'ui ba
ko dud sa méé sa: ‘Thdo-xama-madkua ner ko khéé ne xg'aeku koe tc'ée, dada-méadkuan
ka tamase,” ta ko méé ba. Tchano ne khée ner gha haa tcii kar haa tama, igabar haaraa,
haar gha chibi-kg'ao ne tcii ka khama,” tam méé.

Jeso ba ko tc'doan carasean ka téée
(Mk 2:18-22; Lk 5:33-39)

14 Nx3daska xu ko Johanem di xu xgaa-xgaase-kg'ao xu sif cgae Me a sif té¢ Me a maa:
“Duts domka xae ko sixae héé naka Farasai xu hééthéé xae kaise tc'6oan carase, igaba
xu Tsari xu xgaa-xgaase-kg'ao xu tc'Goan carase tama?” témé. 15 Me Jeso ba xoa xu a
maa: “Sée-kg'aom ko gam di ne cg'de-kg'ao ne cgoa hia ne nea gha duts domka kg'ae?
Igabam gha x'aé ba haa, sée-kg'aom gha gane koe guu a séea tcg'06e ba, ne gha nxaaska
tc'd6oan carase.

16 “Difm ga ba cuiskaga qgaf cg'ana ba kabam qgaim cgoa nqaba haa tite, ées nqaba sa
gha éem qgaim koe toara tcg'oa, si gha toa sa calise khama. 17 Gataga i khéean cuiskaga
kaba goéan ncif zi khoo dtcobe zi goéan di zi q'oo koe gééan qg'oea hia tite. A ncée gata
i ko ko héé ne zi gha khoo dtcobe zi qgaise, i gdéan ntcia, zi dtcobe zi toara q'aase. Igaba
i ko kaba goéan kaba zi khoo zi koe qg'oee, i weéan qae qgai koe tode,” tam méé.

X'ddas c6d sa héé naka tsaakos khée sa hééthéé e
(Mk 5:21-43; Lk 8:40-56)

18 E@m ganega hda a ko ncées gili sa gane cgoa nxae kam ko kdtiga c'8em tc'da-cookg'ai
ba haa, a haa cookg'aia ba koe gamse, a maa: “Tiris cé4 sa ncda sencgaga x'66. Ke haa
naka haa Tsari tshauan to6 cgae si, nakas kg'de,” témé. 1 Me Jeso ba tée a q30 cgoa me,
xu Gam di xu xgaa-xgaase-kg'ao xu xuri tsara a.

20 Kas ko 12 kurian ko tiia haa, a ko xoth x'aese nxoean hoos khée sa qada ba koe guu
a haa, a haa Gam dim qgaim di xgarh-kg'aman qgdd. 2! Gaas kas ko birise a maa: “Gam
dim qgéf bar ko qgdd ne ctigar gha qae,” témé.

22Me Jeso bakabise abdo si,amaa: “Todn tcdd, Tiri si cda see, sari dtcormha nea qaekagu
sia ke,” témé. Si khée sa gaa x'aean ée kaga qgae.

23 Eém ko Jeso ba tc'da-cookg'aim dim nquum koe tcia, a ko fulutu cii-kg'ao xu héé
naka tcéé-tcée ko kos xg'ae sa hééthéé bdo, 24 kam ko maa: “Qd0 tu, cdd sa x'66 tama,
igabagas kg'ama x'érha haa ke,” témé. Igabaga ne ko kg'de Me. 251gaba &es ko xg'ae sa
tchaa koe tcg'odea xg'ara kam ko q'oo koe tcda, a ba a cda sa tshaua sa koe sée, si tée.
26 Ncée tchoa ne ko weém xg'aekum éem koe qd0.

Jeso ba ko khée tsara kda tcgdf tsara kuru tsara gae

27E&m Jeso ba ée koe guu a ko qd0 ka tsara ko kaa tcgai tsara khée tsara xuri Me, a q'au
a ko méa: “Thdo-xama maa tsam m, Dafitem ka Tsgdose-coa Tsee,” témé.

28 Eém ko nquum q'oo koe tcaa ka tsara ko gaa tsara kaa tcgai tsara khée tsara haa cgae
Me, Me tée tsara a, a maa: “Dtcot tsao ko qaria ner Gia sa, ncée guua ner gha kara di
i?” témé. Tsara xoa Me a mad: “Ee, X'aigae,” témé. 2° Me nx3aska tcgéia tsara qgdé, a
ba a maa: “Gatsao di dtcoman khamaga méé i ma kdruse,” témé. 301 gatsara di tcgaian
xgobekg'amse. Me Jeso ba qarika dqae tsara a, a maa: “B6o méé tsao naka i tad cai khée
ga ncées guu sa q'da guu!” témé. 31 Igabaga tsara ko qd0, a sif Gam di tchdan weém
xg'aekum éem koe xaa.

Jeso ba ko khéem kg'ui tama ba gaekagu
32E€ tsara koo qd0 kam ko dxdwa tc'éean ka tcaaea a kg'ui tamam khée ba Jesom koe
bagae. 33 E€ i ko gaa dxawa tc'éean xhaiague kam ko gaam khéem é&e ko kg'ui tama ba
kg'ui. Ziko xg'ae zi area, a zi a maa: “Ncéeta iis gul sa qanega Iseraele koe kirdse tama!”
témé.
34]gaba xu ko Farasai xu maa: “Dxawa tc'éean dim tc'da-cookg'aim cgoam ko dxawa
tc'€ean xhaiagu,” témé.
Tséé-kg'aoa nea cg'ord o
35 Me ko Jeso ba weé xu x'aé-dxoo xu koe héé naka x'dé-coa xu koe hééthéé qdoa te, a
ba a gane di core-nquuan koe xgaa-xgaa, a ko x'aian di qde tchdan khéé ne xgaa-xgaa, a
ba a ko weés tcii sa héé naka weés thdo sa hééthéé tsoo. 3¢ EEém ko xg'ae zi béo kam ko
thoo-xama maa zi, ntcda-ntciae ne koo, a ne a ko kaa hui ne e khama, kore-kg'ao ba G
tama zi ghtiu zi khama ma. 37 Me nx3aska Gam di xu xgaa-xgaase-kg'ao xu biri a maa:
“Tcutie gha gutia ne ki i, igaba i tséé-kg'aoan cg'ord o. 38 Ke xao tcuus dim X'aiga ba
dtcara, nakam tséé-kg'aoan tsééa 64 naka i haa tcuu,” témé.

10

Jeso ba ko Gam di xu xgaa-xgaase-kg'ao xu tsééa tcg'oé
(Mk 3:13-19; Lk 6:12-16)

1 Me ko Jeso ba Gam di xu xgaa-xgaase-kg'ao xu 12 xu Gaam koe tciia 64, a ba a dxawa
tc'@ean xhaiagu di garian maa xu, naka weé zi tcii-kg'arh zi héé naka weé zi thdo-kg'arm
zi hééthéé qaekaguan dii.

2 Ncéea ko cg'déan x'4e ti-kg'ao™ xu 12 xu di ga a. Tc'4a di ba ko Simonem ncée ko
Petere ta ma tciie me e, naka gam ka qéesem Anterea ba héé, naka Sebetem ka cédsem
Jakobo ba hé&é, naka gam ka qdesem Johane ba héé, 3 Filipi ba héé naka Baretolomaio ba
héé, Tomase ba héé naka Mataiom mari xg'ae-xg'ae-kg'ao ba héé, Alefaiom ka céasem
Jakobo ba h&é naka Tadaio ba hé&é, 4 Simonem ncée ko todkuan x'aa mad ba héé naka
Jutasem Isekariote ba hééthéé e, ncée ko khée ne tshau q'oo koe tcda Me ba.

12 xu x'de vu-kg'ao di tsééa ne
(Mk 6:7-13; Lk 9:1-6)

5Nxaa xu 12 xum ko Jeso ba ncée x'de-kg'drhan cgoa tsééa tcg'od, a maa: “Taa taa zi

ghao zi di qgaian koe sif guu, naka tad x'aé-dxooan Samaria ne di ka c'éean koe ga tcia

10:2: x'de uu-kg'ao - Gerika sa ko “apostolo” témé.

guu. ¢ Igaba méé xao Iseraele di ne khée ne koe qd0, ncée aagusea ghtiuan khama ii ne.
7Naka xaoa ée xao x6é a ko qo0 ka, ncée kg'uian xgaa-xgaa naka maa: ‘Nqarikg'ai di x'aia
nea cutiu!’ témé. 8 E€ ko tsaa ne kg'dekagu, €e x'66a ne ghti, gane e lepero dis tciis di ne
q'ano-q'ano, dxdwa tc'éean xhaiagu. Surutakague tamase xao maaea hia, ke xao kg'ama
c'@e ne surutakagu tamase théé maa. ° T44 xao c'ée mari x'6a ga qoe guu. 10 Gaxao dis
q00s koe méé xao tda dtcobean ga, kana cam tsara qgaf tsara igaba, kana nxaboan ga
igaba, kana dgabian ga igaba sée guu. Tséé-kg'ao ba gam di tc'Goan ka kg'anoéa hia ke.

11 “Weém x'dé-dxoo ba kana x'4ém €e xao ko tcdam koe méé xao khéean kg'ano-
kg'anosa qaa, naka gaan di x'déan koe hida naka nxdakg'aiga sif gaa koe tcg'oa. 12 Eé
xa0 koo x'4ém koe tcda ne méé xao tsgamkagu me. 13 A ncée x'aém ko kg'ano-kg'anosa
ba ii, ne méé i gaxao di todkuan gaam koe hda, igaba ncée gatam ko ii tama ne méé i
gaxao di todkuan kabise cgae xao 0. 14 A ncée c'ée khde ga ko gaese haakagu xao o tama,
kana gaxao di kg'uian komsana tama, ne méé xao gaam x'aém koe kana x'aé-dxoom koe
tcg'oa naka xaoa nqgarea xao di tsharan gde-qde. 1> Tseeguan kagar ko birf xao o a ko
mad: xgarakuan dim carh kam gha gam x'aé-dxoo ba Sodoma héé naka Gomora hééthéé
ka kaisa xgarakuan hoo.

Xgarakuan haako kiirtse e
(Mk 13:9-13; Lk 21:12-17)

16“B40, Tif ra ko ghtiu zi khama ma ncuutshaan xg'aeku koe tsééa it xao 0. Gaa domka
méé xao nxdaska tc'éega ii cg'aoan khama ma, naka xaoa tcibf zi khama ma tc'aua haa.
17 Igabaga méé xao khée ne koe korese, qaé xao o ne gha a ghais cookg'ai koe 1 xao o, a
gha gane di core-nquuan koe xg'arh xao o ke. 18 Xao gha Tii domka c'ée xu tc'da-cookg'ai
xu koe hé&é naka x'aiga xu koe hééthé&é tcéea tiie, a gha gaxu cookg'ai koe héé naka taa
zi ¢hao zi di ne cookg'ai koe hééthéé Tif ka nxaea tseegukagu. 19 Igaba &e ne ko ko gaxu
tshau q'oo koe tcda xao o ne méé xao taa kaise tc'ée-tc'éese guu, dut sa xao gha kg'ui
sa, kana nta xao gha ma nxae si sa, e xao gha kg'ui sa xao gha éem x'aém ka maae ke.
20 Gaxao tama xao gha ko kg'ui khama, igaba gaxao ka X30m dim Tc'ée Me e gha ii, ée
gha ko gaxao koe kg'ui ba.

21 “Khée ba gha qdese ba x'oos koe tcda, me x50 ba gam dim c6dm ka gataga héé, i
gha c6dn gaan di xd0an ntcoe, a gha cg'do 0. 22 Xao gha Tiri cg'6ean domka weé khéean
ka horee. Igaba gaam ée gha qarika téé a chd0-q'oos koe sif ba gha kgoaraé. 23 E€ c'éem
x'aém koe xao ko ko xgarae ne méé xao c'éem za béea sii. Tseegua ner ko biri xao o a ko
maa: X'aé-dxoo xu Iseraele di xu koe qdoatean cgoa xao xg'ara tite, Me gha nxdakg'aiga
s{i Khéem dim Cé4 ba haa.

24“Xgaa-xgaase-kg'ao ba gam dim xgaa-xgaa-kg'aom ka tc'amaka haa tama, kana qaa
ba gam ka q'60sem ka tc'amaka hia tama. 25 Tc'a0a i hia, xgaa-xgaase-kg'aom ga gaam
dim xgaa-xgaa-kg'aom khama ii sa, me q3a ba gaam ka q'60sem khama ii. X'd4ém dim
tcidm ko ko Belesebule ta ma tciie ne, ne gha gaam x'dém di ne nxdaska ntama cg'aese
tciie!

Dif ba q'do sa
(Lk 12:2-7)

26 “Ke tda q'a0 ne guu. Weés guus e chomsea hia sa gha xgore-kg'aig, si gha weés
tchoas chémsea sa nxaese ke. 27 Eér ko ntctiian q'oo koe bir{ xao o giiian méé xao x'dan
q'oo koe nxae. Naka ée xao kérh si ko c'arha hdase nxaee sa méé xao nquuan tcobe koe
kgoarasea hdase nxae. 28 T44 méé xao khde ne e ko tc'ard ba cg'do, igaba tc'ée ba ne gha
cg'6o di qarian U tama ne q'ado guu. Igaba méé xao Nqgarim &e tc'ard ba héé naka tc'ée
ba hééthéé gha chdo tamas c'ees dxdwam dis koe kaakagu di qarian iia hda ba q'ao. 29 A
nxde tsard sara gaé ciim mari-coam cgoa x'dmae tama? Igabas cuis ga sa gatu ka Xdom
tc'ée tamase, gérhan koe tcheea hia tite. 301 gataga weé c'60an tciua tu di ga nxdraea.
31Ke tad q'ao guu. Kaf zi nxde tsara zi ka tu kaisase cgaé tu u ke.

Nxaese sa héé naka xoase sa hééthéé e
(Lk 12:2-7)

32 “Khama weém khéem ée ko khée ne cookg'ai koe Tii ka nxaese bar gha Tif igaba
Tirim X30m nqarikg'ai koe hdam cookg'ai koe nxaea tcg'0d. 33 Igaba difm weém ée ko
khée ne cookg'ai koe xpase Te bar gha Tii igaba Tirim X30m nqarikg'ai koe hdam cookg'ai
koe xoaseé.

Tobkus tamase igaba ntcau ba
(Lk 12:51-53; 14:26-27)

34 “T44 tc'8ea mad, nqodmkg'ai koer ko haa todkuan 64, ta tc'éea guu. Haar todkuan
44 tama, igaba ntcau me e. 35 Haara Raa,
haar gha khée ba kabi ka,
me gam ka x30m cgoa taa kérhku,
si c64 sa gas ka x30s cgoa taa kérhku,
si c'uise-coa sa c'uises cgoa taa kémku ka.

361 gha khéém di cg'do-kg'aoan
gam dim x'd4ém di ne khée ne ii.

37 “Weém e x50 ba kana x50 sa kaisase Tif ka ncama ba kg'ano Te tama. Me weém ée
gam dim cdd ba kana c64a sa kaisase Tif ka ncarha ba kg'ano Te tama. 38 Me diim weém €e
gam dim xgau ba sée naka xuri Te tama ba kg'ano Te tama. 3° Diim weém ée ko gam dis
kg'6e sa qarika qaa ba gha aaguse cgaee si, me gha difm weém &e ko Til domka gam dis
kg'des ka aaguse cgaee ba gha hoo si.

Suruta ne
(Mk 9:41)

40 “Weém &e ko qaese haakagu xao o ba ko Tif ga Ra gdese haakagu, Me ko difm weém
e ko gaese haakagu Te ba qdese haakagu e tsééa 6aga Tea ba. 41 Diflm weém ée ko
porofiti ba gdese haakagu, porofiti me e domka ba gha porofitian ko maae surutan hoo.
Me gha difm weém ée ko tchanom khéé ba qaese haakagu, tchanom khéé me e domka ba
tchanom khéem ko maae surutan hoo. 42 Tseeguan kagar ko gataga birf xao o a ko maa:
Difm wéém ée ko qgaisa tshaan dis kubis igaba ncée ne cg'aré ne ka c'ée ba maa, Tirim

N\ M

xgaa-xgaase-kg'ao me e domka ba gha tseeguan kaga gam di surutan hoo.

11

Jeso ba héé naka Johanem tcguu-tcguu-kg'ao ba hééthéé e
(Lk 7:18-35)

1Eém ko Jeso ba Gam di xu xgaa-xgaase-kg'ao xu 12 xu x'4éa xg'ara, kam ko &e koe
guu a qd0, siim gha Galilea di xu x'aé xu koe khéeé ne xgaa-xgaa, a Nqarim di kg'uian bir{
ne ka.

2 Me Johane gaé-nquus koe hanase Krestem ko karu zi tséé zi ka kér, a ba a kg'uian
gam di tsara xgaa-xgaase-kg'ao tsara cgoa tsééa U, 3 sif méé tsara tée¢ Me naka maa: “A
Tsaa ga Tsia ncée ga ko koma haa Tsi kana méé xae c'éem khde ba nqoo?” témé.

4Me ko Jeso ba xoa tsara, a maa: “Qd0 naka sii Johane ba biri e tsao ko kérh a ko bdo
sa: 5 Ncée kaa tcgai ne ko bdo, ne ko e ko q6o tama ne qd0, ne ko lepero dis tciis di ne
qaekague, ne ko &e kérh tama ne kérh, ne ée ko x'66a hda ne ghuiie, ne ko &e dxaua haa ne
qae tchdan xgaa-xgaae. ¢ Ts'ee-ts'eekg'aiea baa khdéem e gam di dtcorhan Tii koe tcgaba
tite ba ncée khéém ko kuri ma nxgds koe ma tcgaba a cg'dé khama,” tam méé.

7 E€ tsara ko q00 kam ko Jeso ba tshoa-tshoa a xg'ae zi cgoa kg'ui Johanem ka a maa:
“Tchaa-xgd6s koe tu ko ko qo0 ka tu ko sif duid sa béo? Tc'aan ka ko ntcda-ntcdaem tc'aa
baa ko ii? Eé-&e. 8 Nxdas tamas ko ii ne tu ko ko sif duti sa b60? Khéem xaam qgéi ba
hana baa? Eé-ée, khée ne ée xaa qgaian ko hia nea x'aigan di nquuan koe hda. °Khaé
dut sa tu ko nxaaska sif ko b6o? A porofiti baa? Ee, biri tu ur ko, porofitim ka tc'amaka
haa me e. 10Ncée ba gaam ka i gédéa hdam ga me e, a ko maa:

‘B0, Tirim tchda xaa-kg'ao bar gha

Tsaa cookg'ai koe tsééa ud,

ncée gha sif Tsarim dao ba

kg'énda maa Tsi ba,’

ta mééea ba. 11 Tseegukar ko birf tu u, a ko maa: Eé khée zi ka dbaéa haa xu ka x'aisea
haa ba kda me e, Johanem tcgut-tcguu-kg'aom kam kaia haa sa. Igaba gam ée nqarikg'ai
di x'aian koe cg'aré ii ba gam ka kaia hdam ga me e. 12 Johanem tcguu-tcguu-kg'aom di
carhan koe guu a ncéem x'aém koe haas koe i ko nqarikg'ai di x'aian qarian cgoa qgédkua,
ne ko qaris di ne khée ne qarian cgoa sée e. 13 Porofiti xu weé xu héé naka Moshem di
x'dean hééthééa ko ko porofita khama, me sii nxdakg'aiga Johane haa. 14 A ncées g sa
tu ko dtcom kg'oana ne, gam Johane ba Elijam ga me e, ncée Nqgarim ko nqookagu tua ba
haam gha sa. 1> Eé tceean Gila hda ba méém kér.

16 “Igaba Ra gha khdé ncéem x'aém dis ghao sa duts cgoa nxdra xg'ae? Kg'amaga i
cg'aré c6an khama ii, ncée gutian ko x'amague qgai koe haa a ko tcitku u, a ko maa:
17‘Fulutuan ta ko ciia mad tu u,
tu ko taa ntcaa,
ta ko gataga x'ooan di ciian nxae,
tu ko taa kg'ae,’
témé. 18 Johanem ko haa kam ko tc'66 tama kana kg'da tama, ne ko maa: ‘Dxawa tc'éea
nem Gua,’ témé khama. 1° Igabam ko Khéem dim Céa ba haa, a ko tc'd6 a ba a ko kg'aa,
ne ko maa: ‘B9, tc'66-kg'aom ncée ba, a kg'da-kg'aom goéan di ba, mari xg'ae-xg'ae-
kg'aoan héé naka chibi-kg'aoan hééthéé dim tcaraba,” ta méé. Igabaiko q'dan di tc'éean
gaan di kurdse-kg'drhan ka tchano o sa x'aise.”

X'dé-dxoo xu gaxu di chibian koe tcédse tama xu
(Lk 10:13-15)

20 Me Jeso ba nxdaska tshoa-tshoa a ba a x'aé-dxoo xu, ncée kéi-kg'aise zi Gam di zi x'af
zi are-aresa zi gaxu koe kirusea xu dqae, tda xu ko gaxu di chibian koe tcédése khama,
a ba a maa: 21 “Hao, cg'de i gha ii tsda ka Korasinee! Cg'de i gha ii tsda ka Betesaidae!
Are-aresa zi x'a{ zi ncée ko gatsao koe kdrusea zi ko Ture héé naka Sitone hééthéé koe
kirdsea hda ne ne ga ko ncifse gane di chibian koe tc6sea, a saka di qgafan hia, a thatan
tcgdlsea. 22 Igabar ko birf tsao o a ko mda: ‘Xgarakuan dim carh ka tsara gha Turea tsara
Sitonea tsara subu xgarakuan hoo gatsao dian ka,” témé. 23 A ncée tsda ka, Kaperenaume
tsee! Ncée x'af zi are-aresa zi tsda koe kurusea zi ko Sodomam koe kirtsea nem ga ko
ncéeska qanega hana. Gaa domka tsi gha kaisase nqdaka x0de, x'66a ne khée ne dim
qgédim koe, nqarikg'ai koe tsi gha ghui a iGe, ta tsi tc'éea igaba. 24 Igabar ko birf tsi a ko
maa: Xgarakuan dim carh kam gha Sodoma ba subu xgarakuan hoo tsarian ka, témé,”
tam Jeso ba méé.

Tif koe tu haa naka sda
(Lk 10:21-22)

25 E@m x'aém kam ko Jeso ba nxae a maa: “Dqorn Tsir ko, Abog, X'aiga Tsi, nqarikg'ai
héé naka nqddémkg'ai hééthéé di Tsi, ncée zi gt zi Tsi ko tc'éega ne héé naka xgaa-
xgaasea hia ne h&éthéé chém-kg'aia hia, a Tsi a ko &e cg'dré ne xgaa-xgaase tama ne™
x'af zia hda khama. 26 Ee, Abog, ncéea Tsi ko ma ncarha haa ga a khama.

27 *“Weé zi gau zi Ra Tirim Abom ka méaea, i cii khée ga Céa ba c'ttia, X60m oose, i
cuf khée ga X560 ba c'ttia haa, Cédsem oose, naka weém e Cédam ka nxara tcg'odea ba
hééthéé e, gaam koem gha C64 ba X0 ba x'4f ka ba.

28 “Haa tu Tif koe gatu weé tu ée xhdea a ko taae tu, sdakagu tu ur gha ke. 29 Séeé tu Tiris
joko sa naka gatu ka xgam, naka tua Tif koe xgaa-xgaase. Tii Ra kgaea haa a ko cg'aré-
cg'arese, a Ra a tcdda Te koe tc'aua, tu gha nxdaska sda-q'ooan hoo gatu di i. 30 Tiris joko
sa xhéa-xhda si i, si xgams Tiri sa subu si i khama.”

ES ~ ;7 7 . 77w 7.7 4 7 7
11:25: e cg'aré ne xgaa-xgaase tama ne - Gerika sa ko maa: “cg'aré ne c6é ne,” témé.

Jeso ba Sabata dim X'aiga Me e
(Mk 2:23-28; Lk 6:1-5)
1EEm x'aém kam ko Jeso ba maberean dim xharam q'oo koe ko Sabata dim carh ka go.
Gam di xu xgaa-xgaase-kg'ao xu ko xaba haa ka xu ko nx3daska tshoa-tshoa a maberean
tc'aré khod a tc'6d. 21gaba ée xu ko Farasai xu ée sa bdo, ka xu ko biri Me a maa: “Béo!
Tsari xu xgaa-xgaase-kg'ao xu ko Sabata dim carh ka x'4éan koe kgoara maéae tama sa
kard,” témé.
31gabam ko Jeso ba birf xu a maa: “Qanega xao gaé nxara ta ga hda Dafitem xg'ao kurd
sa, gaba héé naka gam ka c'éea xu hééthéé ko xaba hda ka? 4 Ngarim dim nquum koem
ko ma tcaa, a ba a gam ka c'éea xu cgoa ts'ee-ts'eekg'aiea péréan tc'd4, ncée peresiti xu
ka cuf ko tc'd6¢e e, gaba héé naka éem ko hada cgoa xu hééthéé ko tc'66an gaan di kgoara
maae tama a. > Kana xaoa gqanega Moshem di x'déan koe nxdra ta ga haa, Sabata dim
carh ka xu ko peresiti xu tempelem q'oo koe Sabata dim carh ba tda tcom, igaba xu ko taa
chibi-chibie sa. ¢ Bir{ xao or ko a ko maa: C'ées giuis tempelem ka kaia sa ncée koe hana,
témé. 7 Ngarim di kg'uia ne ko maa: ‘Thdo-xama-madkua ner ko qaa, dada-madkuan ka
tamase,” témé. Ncée tseegukaga xao ko q'ana ncées guus ko nxae sa ne xao ga ko khée
ne ncée chibi il tama ne, chibi-chibi naka xgara tama. 8 Khéem dim C64 ba Sabata dim
carm dim X'aiga Me e khama,” tam méé.

Khdém nqoara x'6a hda ba
(Mk 3:1-6; Lk 6:6-11)

9 Eém qgaim koem ko guu a gane dim core-nquum koe sif tcda. 10 Gaa x'ae kagam ko
nqoara tshaua hdam khée ba gaa koe hana. C'ée xu khée xu ko hana a xu a ko dadan qaa,
Jeso ba xu gha chibi-chibi di i, khama xu ko té¢ Me, a maa: “A x'déan koe i kgoaraea Sabata
dim carh ka khéean gaekagua ne?” ta méé.

11 Me birf xu a maa: “Khéaé ncée gaxao ka c'éem ko cufs ghtiu sa ttia, si Sabata dim carh
ka haém q'oo koe cg'déa tcda ne, a cuiskaga baa qgdé si naka tcg'o6 sia haa tite? 12 Nta
noose ba khée ba ghtiuan koe cgaé baa! Gaa domka i x'déan koe kgoaraéa Sabata dim carm
ka gdean kdrua ne,” tam méé.

13 A ba a nxdaska gaam khée ba birf a maa: “Tchoana tshaua tsi,” témé. Me khée ba
tchoana a, i tshaua ba kabise a qdea xg'ara a c'éean khamaga ii. 14 Igaba xu ko Farasai xu
tcg'oa, a xu a kaan qaa, ntama xu gha ma Jeso ba cg'do di i.

Ngarim nxdrd tcg'06a mddseam Qda ba

15 Eém ko Jeso ba béoa q'aa kaa nem ko kiirvia mddé sa kagam ko éem hanam qgai ba
tcg'oara guu. Zi kai zi xg'ae zi xuri Me, Me weéa ne kg'dekagu. 16 A ba a q'da-q'dane, taa
ne gha c'ée ne bir{, dif Me e sa ka. 17 Ncées gt sam ko kard, porofitim Isaiam ko kg'uia
guuan gha nxdasega haa tseegukague ka, ncéem koo maa:

18 “B30, Ncéea tirim Qaam ga Me e,

nxarar tcg'oda haa ba,

ncéer ncama ba,

ncée Gam kar ko gde-tcao ba.

Tirim Tc'€e bar gha Gam koe t04,

Me gha tchanoan ka nqdom di zi ghao zi birf.
19Khéean cgoam méékua hia tite

kana q'aua haa tite,

i caf khée ga dora ba

daoan q'oo koe kérha haa tite.

20 Naiseam tc'aa bam khoa tite,

aba a x'66 kg'oanam lampi dqui ba ts'irfa hia tite,
a ba a gha tchanoan tcg'06 tcudkagu.

21 Gam dim cg'd6em koe

zi gha nqéém di zi ghao zi

gazi di nqooan t06,”

témé ka.
Jeso ba ko Belesebulem ka xgaa-xgaa
(Mk 3:20-30; Lk 11:14-23)

22 Nxaaska ne ko khéeé ne dxawa tc'éean ka tcaaéam khée ba Gam koe 64, ncée ko béo
tama a kg'ui tama ba, Me ko Jeso ba qaekagu me, me kg'ui a b6o. 23 7i ko weé zi xg'ae zi
area, a zi a maa: “A ncée ba Dafitem ka Tsgdose-coam gabaa?” témé.

24 Jgaba €e xu ko Farasai xu ncées guu sa kérh ka xu ko maa: “Ncéem khée ba
ko Belesebulem ncée dxdwa tc'éean dim tc'da-cookg'aim di qarian cgoa cui ga dxawa
tc'€ean xhaiagu!” témé.

25 Jgabam ko Jeso ba gaxu di tc'éean q'ana khamam ko biri xu a mad: “Weés x'ais ée
q'aara hia sa gha kaa, i gha x'dé-dxooan kana nquuan ée q'aa-q'aasea hia a, taa gaicara
h3a. 26 A ncéeé satanam ko satana ba xhaiagu, nem gaam igaba q'aara. Ntama i gha khaé
nxdaska gam di x'aian h3a? 27 A ncée tii koo Belesebulem di garian cgoa dxdwa tc'éean
xhaiagu, ne ia ko gaxao di khééan difim cgoa xhaiagu u? Gaa domkaga ne gha gaxao di ne
khée ne chibi-chibi xao o a &e xao ko kg'ui sa tseegu tama sa x'a{ xao o. 28 Igaba ncée Tii
ko ko dxdwa tc'@ean Ngarim dim Tc'éem cgoa xhaiagu, nes ko nxaa sa Nqarim di x'aia
ne gatu koe haaraa sa x'ai.

29 “Ka ba gha khée ba ntama ma garim khéém dim nquum koe tcaa, a gam di zi gau zi
ts'aa, kg'aia méém éem khéem qari ba gééa ntcoo. Nxadaska cuigam gha nquua ba q'oo
koe tcda a gam di zi guu zi ts'aa.

30 “Gaam éem Tif cgoa hda tama ba q'aumana Tea, me gaam éem Tif cgoa xg'ae-xg'ae
tama ba ko tsai-tsai. 3! Khama Ra ko bir{ tu u a ko mda: Khée ne gha wéés chibi sa héé
naka weés cg'des gilis Nqarim ka ne ko kg'uis ka hééthéé qgdda maae, igaba ne cuiskaga
cg'des gaus Tc'éem ka ne ko kg'uis ka qgdda maae tite. 32 Me weém khéem ée ko Khéem
dim Céam ka cg'dese kg'ui ba gha qgé6a maae, igaba weém khéem ée gha Tcom-tcomsam
Tc'8em ka cg'dese kg'ui ba qgdda maae tite, ncéem x'aem koe igaba kana haakom x'aem
koe ga igaba,” tam méé.

Hii sa héé naka tc'arda sa hééthéé e
(Lk 6:43-45)

33“Qaes hii sa tsi ko tda ne tsi gha qae tc'ardan hoo, a tshaus hii sa Gta ne gha tshau
tc'dréan hoo. Hii sa ko gas di tc'drdan ka xdma q'daé khama. 34 Cg'aocan di tu cda tue,
ncée cg'de cau tu ko ii ne tu gha ntama qae zi gt zi nxae? Duds weés e tcads koe cg'oea
haa sas ko kg'drh sa nxaea tcg'o6 ka. 35> Qdem khée ba ko gam di qdean koe guu a gae
zi gau zi tcg'06, me ko cg'ae caum khée ba gam di cg'de cauan koe guu a cg'de zi guu zi
tcg'0d.

36 “Igabar ko biri tu u a ko maa: Xgarakuan dim carh ka ne gha khée ne cg'aem kg'uim
weém €e ne ko kg'uia hdam ka xpara maase. 37 Tsari kg'uian ka tsi gha tchano iise bdoe,
a tsi a gha tsari kg'uian ka chibi-chibi a xgarae khama,” tam méé.

Jonam dis x'di sa
(Mk 8:11-12; Lk 11:29-32)

38 Xu ko nxdaska c'8e xu x'4e xgaa-xgaa-kg'ao xu héé naka Farasai xu h&éthéé xu birf
Me a mad: “Xgaa-xgaa-kg'ao Tsee, are-aresas x'al sa xae Tsda koe b6o kg'oana,” témé.
39 Igabam ko x0a xu a maa: “Qhaos ncée cg'ae cau a cg'dra di sa ko are-aresas x'ai sa qaa.
Igabas cufs x'afs ga sa x'diea hia tite, porofitim Jonam dis x'afs cufs oose. 40 Eém xg'ao ma
Jona ma nqoana carhan héé naka nqoana ntcutian hééthéé kaiam x'aim ncaa q'oo koe
haa khamagam gha gataga Khéem dim C64 ba nqoana carhan héé naka nqoana ntctian
hééthéé nqoém ka nqaaka hia. 41 Xgarakuan dim carh ka xu gha khée xu Ninefe di xu
tée a téé, a gha ncées ghao sa chibi-chibi. Jonam di xgaa-xgaan koe xu ko guu a gaxu di
chibian koe tcé6se khama. Me ncéeska Jonam ka kaia ba ncée koe hana. 42X'aigas Sheba

di sa gha xgarakuan dim carh ka tée a téé, a ncées ghao sa chibi-chibi, nqéém chdo-q'oo
koes ko guu a ko haa Solomonem di tc'éegan komsana khama. Igaba béo, Solomonem ka
kaia ba ncéeska ncée koe hana.

Dxdwa tc'éean di kabisean ka
(Lk 11:24-26)

43“E€ i ko dxawa tc'@ean khéem koe tcg'oa, ne i ko c'60a qgéian koe q60, a sif sda i gha
qgéian qaa, a ncée hoo o tama i ko hda ne 441 ko nxaaska birise a maa: ‘Tirim nquum éer
guua hdam koer gha kabise,” témé, a €e i ko haa nquu ba béo me kaa g ii, a xgaia q'ano-
q'anoea, a qaese kg'dénoea, 4> ne i ko nxdaska qoo a sif 7 tc'éean séé ncée gaan nqaéase
cg'de tc'ée e a haa cgoa, i haa tcaa a ia a gaa koe x'ae. Si éem khéeém dis téé-q'oo sa haa
kaisase cg'ae kg'aiaka dis ka. Ncéeta ga i gha ghaos ncée cg'ae caus ka ii,” tam méé.

Jesom ka x60 sa héé naka Gam ka qdese ga xu hééthéé e
(Mk 3:31-35; Lk 8:19-21)

46 EEm Jeso ba qanega hda a ko xg'aes cgoa kg'ui, ka ne ko x60 sa héé naka gdese ga xu
hééthéé ne tchaa za haa téé, a ko dtcara kg'ui cgoa Me ne gha sa. 47 [C'@em khée ba ko
birf Me a maa: “B4o, sad sa héé naka Tsad qde ga xu hééthééa tchaa za tée, a ko dtcara
kg'ui cgoa Tsi ne gha sa,” témé.] 48 Igabam ko xoa me a maa: “Dif sa tiris x30 sa, i diin
Til qGea?” témé. 49 A ba a Gam di ne xgaa-xgaase-kg'ao ne nxda a maa: “B4o, ncéea Tiris
x00s ga sii, a Tii qde ga ne ne e. 59 Weém khéem ée ko Tirim X0m nqarikg'ai koe hanam
ko tc'ée sa kart ba Tif qdem ga me e, a Ti{ qdes ga si i, a gataga Tiris x30s ga si i khama,”
témé.

13

Xhdra-kg'aom dis sere-sere sa
(Mk 4:1-9; Lk 8:4-8)
1Eém carh kagam ko Jeso ba nquum q'oo koe tcg'oa, a ba a sif tshaam-kg'arh koe ntc6é.
2Kai ne khée ne ko haa cgae Me, khamam nx3aska dxorom q'oo koe tcia a gaa koe ntcdd,
si weés xg'ae sa tshaam-kg'arh koe téé. 3 Kam ko kaf zi giiti zi sere-sere zi cgoa birf ne a
maa:
“B60, c'ée x'ae kam ko xhdra-kg'ao ba q60 a sif xhara.
4 A 8em ko xhdra ka i ko c'ée cglirian daom qae koe tchee, zi tsard zi haa tc'd6 o.
5] c'ée cgurrian nxda-kg'ai di qgaian koe tchee, ncée kaf gérhan ko kaa a koe. I ko kuuga
ghéése tsom, gérha ne ko kaisa tama khama. ¢Igaba &es ko carh sa qao ka i ko gaa tsoman
dao. Aiako tobe ga i ko i tama khama nqai.
71 c'ée cgurian dxaman hana qgai koe tchee, i dxaman kai, a chid-chuu u.
8] c'e cgurian qae gérhan koe tchee, aiatc'6oan kird, i c'ean 100 q'oro kurdse, i c'éean
60 q'oro kurdse, i c'€ean 30 q'oro kurtse.

g

9“E€ tceean Ulia hda ba méém kér,” tam Jeso ba méé.

Jesom ko diuis domka sere-sere zi ka kg'ui sa
(Mk 4:10-12; Lk 8:9-10)

10 Xu ko nxaaska xgaa-xgaase-kg'ao xu haa, a tée Me a maa: “Duds domka Tsi ko sere-
sere zi cgoa kg'ui cgoa ne?” témé.

11 Me x0a xu a mad: “Gaxaoa maaea, chémsea zi kaa zi nqarikg'ai di x'aian di zi xao
gha q'da sa, igaba ne gane maaé e tama. 12 Weém khéem €e tida haa ba gha kdfan maae,
a ba a gha kaian G4 khama. Igaba weém &e gt 4t tama ba, éem tida hia gat-coan gam
gha sée cgaee. 13 Gaa guli domkagar ko sere-sere zi cgoa kg'ui cgoa ne,
bdodan kaga ne bdo tama,
ane a kérhan kaga kérh tama,
akoérha q'aa ga héé tama khama.

14“Gata iis gaus ka i ko Isaiam di porofitan gane koe tseegukague, ncéem ko Nqari ba
maa:

‘Kérh tu gha, igaba tu kérha q'aa tite,



MATAIO 13:15 28 MATAIO 13:32

atu a gha bdo, igaba tu béoa q'aa tite.

15 Ncée ne khéeé ne di tcdda nea c'40a hia,

i ko gane di tceean tshit-xamse kérh,

ne tcgéfa ne tcéekg'ama khama,

nxdasega ne gha taa tcgaia ne cgoa bdo,

a taa tceea ne cgoa kérh,

a tda tcada ne cgoa kérha q'da,

a ne a taa Tif koe kabise,

Ra gqdekagu ne ka,’

ta ko méé e. 16Igaba i gaxao di tcgaian ts'ee-ts'eekg'aiea, b6o i ko khama, naka tceea xao
ga hééthééa ts'ee-ts'eekg'aiea, kérh i ko khama. 17 Tseegukar ko biri xao o a ko maa: Kai
porofitian héé naka tchano khééan hééthééa ko bbo kg'oana, &e xao ko gaxao bdo sa,
igaba i ko tad bdo si, a ko kérh kg'oana ée xao ko gaxao kérh sa, igaba i ko taa kér si.

Jeso ba ko xhdra-kg'aom dis sere-sere sa nxaea tchano-tchano
(Mk 4:13-20; Lk 8:11-15)
18 “Ke xao nxdaska komsana xhdra-kg'aom dis sere-sere sa.
19 Gane ée x'aian dim kg'ui ba ko kérh, igaba kérha q'da me tama nea daom qae koe
xhdraea cgurian khama ii ne ne e. Gaam cg'dem ncée dxdwa ii ba ko haa a haa gane
tcad koe xhdraea sa ntcaua tcg'od ne.
20 A ncée nx@an hana qgal koe xhdraea nea: ée kg'ui ba ko kérh ne ko kitiga qae-tcaoan
cgoa haakagu me ne e, 21 igaba ne kda tobe ne e, a ko xorh x'aé sée a hda. A ée i ko kg'uim
dombka xhaéa ne kana xgarakuan haa nem ko qhéésega cg'aé.
22 Cguirian &e dxaman koe tcheea nea kg'ui ba kérham khée me e, igaba tc'ée-tc'éese zi
ncées kg'des di zi héé, naka qguli sa ncarhan hééthééa ko kg'ui ba xgae-kg'am, me taa
tc'aréan karu.
23 gaba €e qde gbrhan koe xhdraea cglria nea, kg'ui ba ko kérh a kérha q'da mem ga me
e. Tc'aréa nem ko kurd, 100 q'oro, kana 60 q'oro, kana 30 q'oro ée ko xharaea cgurian
ka,” témé.
Tc'@ese tama tsoman dis sere-sere sa
24Jeso ba ko gaicara c'€es sere-sere sa birf ne a maa: “Nqarikg'ai di x'aia nea khéem
gam dim xharam koe qaeé cglrian xharam khama ii. 25 Igaba &e i weéé khéean x'éma haa
kam ko gam dim cg'60-kg'ao ba haa, a haa gam di maberean xg'aeku koe tc'éese tama
tsoman xhara, a ba a q6o.
26“Eé i ko maberean kai, a ko tc'aréan kuru ka i ko tc'@ese tama tsoman ghui théé. 27 Xu
gda xu xhdram koe ko tséé xu haa q'60 mea ba biri a maa: ‘X'aigaé, a tsarim xharam koe
tsi gaé ko qae cglirian xhara hia tama? Khaé tc'éese tama tsoma nea nxdaska nda guua?’
témé. 28 Me xoa xu a mad: ‘Tiri cg'60-kg'aoa nea ncée gutian kurda,” témé. Xu qaa xu
t8& me a maa: ‘Khaé tsi ko tc'8e, sif méé xae tshdé e sa?’ témé. 29 Me xoa a maa: ‘Eé-ée,
tc'@ese tama tsoman xao koo tshdé ne xao gha maberean di tobean cgoa xg'ae-xg'ae a
q'ée e. 39Ke guu u naka i xg'ae naka kai, naka i nxaakg'aiga sii khda di x'a¢an haa. Eé x'ae
kar gha khod-kg'ao xu bir{ a maa: ‘Tc'@ese tama tsoman méé xao kg'aia tshoe naka qaé
xg'ae, naka i sif daoe, naka xao nxdaska maberean khod naka toda madse nquum tirim
koe 64ga,” témé,” ” tam Jeso ba méé.

Cg'drém cguirim dis sere-sere sa
(Mk 4:30-32; Lk 13:18-19)

31 C'@es sere-sere sam ko gaicara biri ne a maa: “Nqarikg'ai di x'aia nea mosetara dis
hiis dim cgurim khama ii, ncée khéém ko sée a gam dim xhdram koe xhdra ba. 32 weé
xu cguri xu kam cg'dré me e, igaba éem ko tsom nem weé hiian xharam di ka kaiam ga
me e, a ba a ko hii sa kurd, i gha nqarikg'ai di tsardn haa gas di nxdan koe nquuan kara,”
témé.

Péré gaé-gdean dis sere-sere sa
(Lk 13:20-21)

33 Gatagam ko c'€es sere-sere sa birf ne a maa: “Nqarikg'ai di x'ai ne péré gaé-gaean
khama ii, ncées ko dxaes khée sa sée a kai péréan cgoa xg'ae-xg'ae e, i weés pérés koe
tséé, si gde,” tam méé.

Duuis domkam ko Jeso ba sere-sere zi tséékagu sa
(Mk 4:33-34)

34Jeso ba ko weé giiian ncée ga sere-serean cgoa xg'ae zi birf. Tddm ko cuf g ga gazi
cgoa kg'ui, sere-serean tséékagu tamase. 35> Ncée gutia nem ko kurd, porofitim kg'uia
guuan gha haa nxdasega tseegukague ka, ncéem koo maa:

“Sere-sere zi cgoar gha kg'arha Te xgobekg'am,
a gha nqéém dis tshoa-tshoas koe guu a
chémsea zi gau zi bir{ ne,”
témé ka.
Tc'8ese tama tsoman dis sere-seres ko nxae sa

36 Jeso ba ko nxdaska xg'ae zi guu a ba a nquum q'oo koe tcda. Xu Gam di xu xgaa-
xgaase-kg'ao xu haa cgae Me a maa: “Birfa tchano-tchano xae e xharam koe tc'éese tama
tsoman dis sere-seres ka,” témé.

37 Me x0a xu a maa: “Gaam éem qaeé cgurian xhdra baa Khéeém dim Cé4 Me e, 38 me
xhdra ba nqd6 me e, i gde cgurian khée ne e nqarikg'ai di x'aian di ne, i tc'éese tama
tsoman nx3daska khée ne e ée cg'dem di ne ncée dxawa ii ba. 39 Me cg'60-kg'aom e xhara
ana ba dxdwa me e, i khdan di x'aéan kurian chdo-q'oo o, xu khod-kg'ao xu moengele
Xu u. 40 Ncée ée i ko ma tc'@ese tama tsoman q'éea tcg'0ée a ko ma daoe khamaga i gha
kurian ch6o-q'oo koe ii: 41 Khéem dim C64 ba gha Gam di xu moengele xu tsééa tcg'06,
xu gha weéé gutian &e ko khéeéan chibian kirdkaguan héé naka cg'deéan ko kurd khéean
hééthéé Gam di x'aian koe q'6ea tcg'06. 42 A xu a gha c'eean dim haém q'oo koe xaoa tcia
ne, ncée kg'aean héé naka gao xdéan hééthéé gha hana koe. 43 Nxdaska ne gha ée tchano
ne gane ka X30m di x'aian koe carhs khama ma x'da. Gaam €e tceean uda ba méém kérh.”

Nqoana zi sere-sere zi

44“Nqarikg'ai di x'aia nea qguuis xhdram koe chétmeas khama ii, kh6ém ko hoo nem
ko gaicara chém sa, a ba a gam di gqde-tcaoan ka qd0 a sif weéan éem tida ga x'dmagu, a
ba a éem xhdra ba haa x'dma.

45 “Gataga i gaicara nqarikg'ai di x'aian x'dma-kg'aom khama ii, ncée tcaako zi nxdd
zi ko qaa ba, ncée kaisa marian ko tc'oa zi. 46 A em ko c'@es tcaakos nxgds kaisase kal
marian ko tc'éa sa hoo, nem ko q60 a sif weéé glitian &em ttia x'dmdgu, a ba a haa x'dm4
si.

47 “Gaicara i nqarikg'ai di x'aian c'uisis khama ii, ncée ko tshaan q'oo koe tcdae sa, a
weé x'all ghadan qgdd. 48 A e cg'oeas ko haa ne xu ko x'ali qgéd-kg'ao xu tchaa koe
tshaam-kg'arh koe tceea Ui si, a xu a sii ntcdo a qde x'atian sda tcaa gaba xu koe, a ée qae
taman aagu. 4° Ncéeta ga i gha haa ii kurian chd0-q'oo koe. Moengele xu gha haa a ée
tchano tama ne &e tchano ne xg'aeku koe tcg'0d. 50 A xu a gha c'eean dim haém q'oo koe
xaoa tcda ne, ncée kg'aean héé naka gao xgéan hééthéé gha hana koe,” tam méé.

Kaba zi ggutt zi héé naka ncii zi hééthéé e

51 Me Jeso tée xu a maa: “Ncda xao weé gilian ncée kérha q'da?” témé. Xu xoa Me
a maa: “Ee” témé. 52 Me bir{ xu a maa: “Gaa domkam weém x'aé xgaa-xgaa-kg'ao ba,
ncée nqarikg'aian di x'aian ka qaése xgaa-xgaaea ba, nquum ka q'30sem khama ii, ncée
ko gam di zi qguu zi kaba zi héé naka ncif zi hééthéé gam dim nquum toéa méadse dim
koe tcg'06, a gam di ne khéé ne mda ba.

Jeso ba ko Nasareta koe xguié
(Mk 6:1-6; Lk 4:16-30)

53 E€m ko Jeso ba ncée zi sere-sere zi cgoa xg'ara, kam ko gaam qgai ba tcg'oara guu.
54 Gam dim x'aé-dxoom koem ko haa kam ko tshoa-tshoa a gane dim core-nquum koe
khée ne xgaa-xgaa, ne khée ne kaisase are a maa: “Ncéem khde ba ncée tc'éean héé
naka are-aresa zi qari zi hééthéé nda hooa? 55 A ncée ba gaé hii xom-kg'aom dim c6dm
tama baa? A gam ka x30s di cg'Géa ne gdé Maria tama? A gataga gaam ka qGesea xu gaé
Jakoboa xu, Josefaa xu, Simonea xu, Jutasea xu tama xua? 56 A gam ka qdese ga zi weé
zia gdé gata cgoa hda tama? Khaé ba nxdaska ncéem khée ba ncée zi gii zi weé zi nda
séea?” ta ne ma tée. 57 Ne bdoa xgui Me.

Igabam ko Jeso ba biri ne a maa: “Porofiti ba weéé za ga tcommeam khée me e, gam
dim x'aé-dxoom koe héé naka gam di x'aéan koe hééthéé cii oose,” témé. 58 A ba a ko
gaa koe tad kaf zi are-aresa zi tséé zi kurd, gane di dtcoman Gt tama domka.

14

Johanem tcguu-tcguu-kg'aom dis x'oo sa
(Mk 6:14-29; Lk 9:7-9)

1Eém x'aem kam ko x'aigam Galilea dim Herote ba Jesom ka kérh. 2 A ba a gam di ne
gda ne bir{ a maa: “Ncée ba Johanem tcgut-tcguu-kg'ao me e. X'ooan koem téea! Gaa
domka i ko ncée garian are-aresa zi tséé zi di gam koe kuruse,” témé.

3 Herote ba ko Johane ba qgdé a qéé, a qaé-nquus koe tcaa mea khama, Herotiases
gam ka kaikhoem Filipim dis khéés domka. 4 Johane ba ko birf mea a maa: “X'aean koe
tsi kgoara maae tama, sée si tsi ga ko haa sa,” tam mééa khama. 5 Gaa domkam ko Herote
ba cg'do me kg'oana hia, igabam ko khée ne q'40, Johane ba ne koo porofitim iise sée
khama.

¢ Igaba Herotem di dba x'aean di carhan kas ko Herotiases ka cdse sa ntcaa maa ne,
a sa a Herote ba kaisase qae-tcaokagu. 7 Me gaises cgoa nqookagu si, duds weés ées ko
dtcara sam gha maa si sa. 8 X30s kas ko qg'diea xg'ara khamas ko maa: “Johanem tcguu-
tcguu-kg'aom dis tcit sa gabas q'oo koe maa te,” témé. °Me x'aiga ba kaisase tshuiu-tcao,
igabam ko gaisean éem ko kirda haa héé naka cg'de-khoe ne hééthéé domka x'de sa
tcg'06, maae sis gha sa. 10 A ba a ncdo-kg'ao ba qaé-nquus koe tsééa ud, siim gha Johanem
dis tcid sa q'de ka. 11 Si ko gam dis tcud sa gabas koe 64¢ a haa dxae-coa sa maae, si ko
sée a x00s koe Gl si. 12 Xu gam di xu xgaa-xgaase-kg'ao xu haa a haa tc'arda ba sée a sif
kg'6no. A xu a q60 a sif Jeso ba birf i.

Jeso ba ko 5,000 sa nqdéa ne khée ne tc'66kagu
(Mk 6:30-44; Lk 9:10-17; Jn 6:1-14)

13 Eém ko Jeso ba ncée sa kérh kam ko dxorom cgoa tcg'oa a nqoo-nqoosam qgaim koe
q00 a sii cuise haa. Igaba ées ko xg'ae sa ncées gt sa kérh ka ne ko x'dé-dxoo xu koe guu
a ngare cgoa xuri Me. 14 EEm ko Jeso ba tcg'oa kam ko kaias xg'ae sa b6o si ko xuri Me,
Me thdo-xama mad ne a ba a gane di tcii-khoean kg'6ekagu.

15Dgoara i ko qdo ka xu ko xgaa-xgaase-kg'ao xu haa cgae Me a maa: “Ncée ba cuia
haam qgai me e, i ncaa gataga dqoa, ke khée ne qdoa q'aakagu naka ne x'aéa ne koe dibi,
naka sif tc'Goan x'dma madse,” témé. 16 Me Jeso ba xoa xu a maa: “Qaase tama ia q60 ne
gha sa, gaxao c'ée giiian maa ne naka ne tc'66,” témé. 17 Xu birif Me a maa: “5 xu péré
xu cuf xu xae Uda, naka cam x'al tsara hééthéé e,” témé. 18 Me maa: “Ncée koe 64ga a,
Ti{ koe,” témé.

19 A ba a khée ne biri ne dcaan-kg'ai koe ntcd6, Me 5 xu péré xu héé, naka carm x'au
tsara hééthéé sée¢, a nqarikg'ai koe ghtii-kg'ai, a ts'ee-ts'eekg'ai i, a péréan khda q'aa. A
ba a xgaa-xgaase-kg'ao xu maa, xu xgaa-xgaase-kg'ao xu khée ne maa a. 20 Ne ko weéa
ne ga tc'6d a ne a xg'da, xu xgaa-xgaase-kg'ao xu ée ncia tc'6da qauean ka 12 xu q'ore
Xu tcda, xu cg'oe.

21EE ko tc'66a haa xu di xg'ae-q'ooa ne ko 5,000 khama noo xu khée xu u, khée zi héé
naka c6an hééthéé ko nxara tcaae tama ne.

Jeso ba ko tshaam tc'amkg'ai koe nda qéo
(Mk 6:45-52; Jn 6:15-21)

22 Me nxaaska Jeso ba ghdése xgaa-xgaase-kg'ao xu chui, xu dxorom q'oo koe tcia, a
c'8em x0em tshaam dim koe Gam ka tc'aa a g0, Gam qanega qau a ko khée ne di zi xg'ae
zi qd0a q'aakagu ka. 23 Eém ko xg'ae zi qd0a q'aakagua xg'ara kam ko ctise xabim koe
q'dba qao, sifm gha core ka. E€ i ko dqoa kam ko gaa koe ctise hia. 241gabam ko dxoro ba
tshaan nqae koe haa, nqéém ka nquti ka, a ko tshaan di ghonéan ka ntcaa-ntcaae, tc'aa
ba xu ko q'64-kg'ama khama.

25 Me Jeso ba q'uu-kg'ai-q'oo ka haa cgae xu, tshaam tc'amkg'ai koe naa qdo a. 26Igaba
e xu ko xgaa-xgaase-kg'ao xu b6o Mem ko tshaam tc'amkg'ai koe nda qoo ka xu ko
kaisase q'ae, a maa: “Dcausoma me e!” témé, a xu a q'ddan ka q'au. 27 Igabam ko Jeso
ba qhédése kg'ui cgoa xu a maa: “Tif Ra a ke xao todn tcad! Taa q'ao guu,” témé. 28 Me
Petere xoa Me a maa: “X'aiga Tsi Nqari Tsee, Tsda ga Tsi ko ii ne, bir{ te nakar tshaam
tc'amkg'ai koe sif cgae Tsi,” témé. 29 Me maa: “Haa,” témé. Me ko nxdaska Petere ba
dxorom koe x3a, a ba a tshaam tc'amkg'ai koe qd0 a Jesom koe sii. 30Igaba éem ko tc'dd
ba bdo kam ko q'40, a ba a tshoa-tshoa a tshaan ka térhme, kam ko q'au a maa: “X'aigae,
hui te,” témé. 3! Me Jeso ba tshaua ba ghéése tchoana a qgéé me, a birl me a maa: “Tsda
ncée cg'aré dtcoman di tsi, diids domka tsi ko kaise tc'ée-tc'éesea maa?” témé.

32 Eg tsara ko dxorom koe q'dba kam ko gam tc'da ba téé. 33 Xu nxadaska e ko dxorom
koe hana xu dqorh Me a méa: “Tseeguan kaga Tsi Nqarim di Tsi Cé4 Tsii,” témé.

Jeso ba ko Genesarete dim nqéém koe tsaara ne khéé ne gackagu
(Mk 6:53-56)
34E€ xu ko tshaa ba tchoaba ka xu ko Genesarete dim nqéém koe haa. 35 Eém nqddém di
xu khée xu ko Jeso ba béoa q'da ka ne ko kg'uian tsééa it gaam nqdé ba nxama-nxama
haa xu nqo6 xu koe, ne weé ne khée ne gane di tcii-khoean Gam koe é4ga, 3¢ a ne a dtcara
Me, kg'amaga ne gha Gam dim qgaim xgarh-kg'am qgéé sa. Ne ko weéa ne &e ko qgdd
Me ne kg'dekague.

15

Ncif kuri di cauan kaia ne khéé ne di i
(Mk 7:1-13)

1Xu nxaaska Farasai xu héé naka x'4e xgaa-xgaa-kg'ao xu hééthéé Jerusalema koe guu
aJeso ba haa cgae, a haa tée Me a maa: 2 “Duds domka xu ko Tsari xu xgaa-xgaase-kg'ao
xu ncif kuri di cauan kaia ne khéeé ne di ntcoea mda? E€ xu ko tc'66s cookg'ai koe xu
xg'aa tshau tama ka,” témé.

3 Me Jeso ba xoa xu a maa: “Duds domka xao ko gaxao igaba gaxao di cauan tc'da-tc'ada
a Nqgarim di x'4éan ntcoea maa? 4 Nqari ba ko maa: ‘Tcom méé tsi sad ba héé naka sad
sa hééthéé e, a ko gataga mad: ‘Weém ée ko x60m ka kana x50s ka cg'dese kg'ui ba gha
cg'doe,” témé. > Igaba xao ko gaxao mad: ‘Khéem ko ko x50 ba kana x30 sa biri a maa:
‘Eér ga ko huii cgoa tsia sa, nxaa sa Nqari bar nqookagua hdas maaku si i khamar ko huia tsi ka
taae,” témé © ne i qaase tama x00 bam gha tcom sa,’” ta xao mééa, a xao a ncéem daom ka
gaxao di cauan cgoa Nqarim dim kg'ui ba kda-huikagua haa. 7 Gaxao gde khéean khama
ko ma kurdse xaoe, tseegusem ko ko Isaia porofita gaxao ka, ncéem ko ko Ngarim kg'uia
hda sa nxae ka a ko maa:
8 ‘Ncée ne khée ne ko kg'arha ne cgoa tcom Te,
igabaga i gane di tcddan Tif koe nquu u,
%a ne a ko kaa huise dqorh Te.
Gane di zi xgaa-xgaa zia
x'de-kg'arm zi khée ne di zi i khama,’
témé ka,” tam Jeso ba méé.

Gt zi khée ne ko kuru ne cg'uriga zi
(Mk 7:14-23)

10 A ba a khée ne Gam koe tciia 64 a biri ne a maa: “Komsana naka tua kérha q'da. 11 Eé
ko kg'arhs koe tcaa sa khée ba cg'uri-cg'uri tama, igaba ée ko khéem kg'arh koe tcg'oa sa
ko khée ba cg'uri-cg'uris ga si i,” témé.

12 Xu nxaaska xgaa-xgaase-kg'ao xu haa cgae Me a biri Me a maa: “A q'ana Tsia, Farasai
xua ko xg'aia hia sa, ncées guu sa xu ko kérh ka?” témé. 13 Me xoa xu a mad: “wWeém
hiim Tirim X30m nqarikg'ai dim xhdra tama ba gha q'6ea tcg'06e tobea ba cgoa. 14 Guu
xu! Kda-tcgaf xu tcée-tcui-kg'ao xu u, kda-tcgai ne khée ne di xu ke. Kda-tcgaim khéem
ko c'@em khéem kda-tcgai ba tcée-tcul ne tsara gha weéa tsara ga haém q'oo koe cg'déa
tcaa,” tam méé.

15Me Petere xoa Me a maa: “Ncées sere-seres ka birfa tchano-tchano xae e,” témé. 16 A
ba a maa: “Qanega xao gaé kérha q'da tama? 17 B60 tama xao gaé haa, duts weés ée ko
kg'amns koe tcaa sa ko ncdas koe q60, a sa a sif tc'arém koe tcg'oa sa? 18 Igaba ée kg'arhs
koe guu a tcg'oara haa sa tcads koe guua, si ko nxaa sa khée ba cg'uri-cg'uri. 1° Tcads
koe i ko cg'de tc'éean guu a tcg'oa khama, cg'6okuan héé, cg'dran héé, x6é cgoakuan
héé, ts'daan héé, tshuu-ntcdakagukuan héé, naka céekuan hééthéé e. 20Ncéea gazi guu zi
khée ba ko cg'uri-cg'uri zi zi i, igaba cg'uriga tshauan cgoa tc'66 sa khée ba cg'uri-cg'uri
tama,” tam méé.

Khées di dtcorma ne
(Mk 7:24-30)

21 Eém qgaim koem ko Jeso ba guu kam ko Ture héé naka Sitone hééthéé dim nqéém
koe 0.

22Kas ko gaa x'ae kaga Kanana dis khées gaam xg'aekum di sa haa cgae Me, asa a q'au
amad: “X'aiga Tsi Nqari Tsee, Dafitem ka tsgdose-coa Tsee, thdo-xama maa te, tiris céd
sa ko kaisase dxdwa tc'éean ka xgadee ke,” témé. 23 Me Jeso ba tda c'éem kg'uim ga ba xoa
si. Xu Gam di xu xgaa-xgaase-kg'ao xu haa dtcara Me, a maa: “Bir{ si nakas 00, q'auas
ko xuri xae e ke,” témé. 24 Me xo0a a maa: “Iseraele di ne khée ne ncée hoara ghtiuan
khama ii ne koe ctiiga Ra tsééa 64éa hia,” témé.

25 Si khée sa haa, a cookg'aia ba koe qurlia sa cgoa qorm a maa: “X'aigae, hui te,” témé.
26 Me xoa si a maa: “Qae tama ia céan di péréan gha sée a haghuan xaoa méaae sa,” témé.

27 Si maa: “Ee X'aigae, igaba i ko haghuan igaba gama-coa zi péréan di zi q'd0sean di
tafolean koe ko guu a tchee zi tc'66 na,” témé. 28 Me nxaaska Jeso ba xoa si a maa: “Khée
see, kaisa dtcoman si utia! E€ si ko ma tc'ée khamaga ma méé i kurdse,” témé. Si ko gas
dis c44 sa gaam x'aem éem kaga qae.

Jeso ba ko kdi ne khée ne gaekagu

29 Me Jeso ba ée koe guu a Galilea dim tshaam qae koe sii, a ba a xabi ba q'dba qaod a
sif ntcd6 gaa koe. 30 Zi kaf zi xg'ae zi haa cgae Me a 64 ts'fiko ne héé naka kaa tcgaf ne
héé, naka nqoara ne héé naka kg'ui tama ne héé naka kai ne c'ée ne hééthéé e, ane ahaa
nqare-kg'ama ba koe x00 ne, Me qaekagu ne. 31 Ne khée ne are, e ne ko kg'ui tama ne
khée ne bdo ne ko kg'ui ka, naka ée nqoara haa ne héé ne ko gae ka, naka é&e ts'fiko ne
héé ne ko q60 ka, naka ée kda tcgai ne ko bdo ka hééthéé e. Ka ne ko Iseraele dim Nqari
ba dqom.

Jeso ba ko 4,000 sa nqdéa ne khée ne tc'66kagu
(Mk 8:1-10)

32 Me Jeso ba Gam di xu xgaa-xgaase-kg'ao xu tciia 64 a maa: “Ncée ne khde ner ko
thoo-xama méa, ncéeska ne nqoana carhan Tif cgoa hda khama, a tc'36 ne gha gt ga i
tama, Ra xaba ne hdase dibikagua ne tc'ée tama, héé ne gha a dadvan q'oo koe qgae-kg'ai
a cg'aé khama,” tam méé. 33 Xu Gam di xu xgaa-xgaase-kg'ao xu xoa Me a maa: “Ncéem
tchaa-xgédm koe xae gha ndaa koe tc'doa péréan hoo, a ncéeta noos xg'ae sa tc'66kagu?”

témé. 34 Me Jeso ba téeé xu a mad: “Nta noo péréan xao Gia?” témé. Xu maa: “7 péréan
héé naka cg'oro x'ati-coan hééthéé e,” témé.

35 Me xg'ae sa birf si gbrhan-kg'ai koe ntcdd. 3¢ Me gaxu péré xu 7 xu héé naka x'atian
hééthéé sée, aba a Nqari ba qde-tcaoa mad xg'ara, a khda q'aa a, a xgaa-xgaase-kg'ao xu
maa a, xu xgaa-xgaase-kg'ao xu khée ne maa a. 37 Ne weéa ne ga tc'66 a ne a xg'aa, gaa
koe guus ka xu ko xgaa-xgaase-kg'ao xu €e ko qatian ka 7 zi q'ore zi tcana cg'oe-cg'oe.
38 Khde ne ée ko tc'd6 nea ko 4,000 ne e, khde zi héé naka c6dn hééthéé ko nxara tcaae
tama ne,

39 Me ko khée ne dibikagu, a ba a dxorom koe tcda a Magatane dim nqdém koe q30.

16

Farasai xu héé naka Saduke xu hééthééa ko x'af sa qaa
(Mk 8:11-13; Lk 12:54-56)

1 Xu ko Farasai xu héé naka Saduke xu hééthéé xu haa cgae Me, a qgdé6 Me xu gha
qgdian xu koo qaa khama dtcara Me, are-aresas x'ais nqarikg'ai di sam gha x'a{ xu sa.
2 Me x0a xu a maa: [“Dqoara i ko hda ne tu ko mda: ‘Nqarikg'ai ne ncoa a, khamam gha
q'uu dim carh ba q4e me e,” témé, 3 a ncée ntctiikg'ai cgoa ko ii ne tu ko maa: ‘Nqarikg'ai
ne ncoa a, a ntcud u, khama i gha ncée carh ka tuu-c'6oan hana,” témé. Nqarikg'ai di
bdose-q'ooan nxaea kabian tu q'ana haa, ka tu gaé cuiskaga ncéem x'aem ka ko kurdse
zi x'af zi kgoana naka nxaea kabia hia tite?] 4 Qhaos ncée cg'de cau, a cg'dra di sa ko
are-aresas X'af sa qaa. Igabas cufs x'afs ga sa x'aiea haa tite, Jonam dis x'afs cuis oose,”
tam Jeso ba méé. A ba a nxdaska guu ne a qd0.

Farasai xu héé naka Saduke xu hééthéé di péré gaé-giea ne
(Mk 8:14-21)

5E€ xu ko xgaa-xgaase-kg'ao xu tshaa ba tchoaba ka xu ko péréan sée c'urtia haa. * Me
Jeso ba biri xu a maa: “Q'aa méé xao, naka xaoa koresea haa Farasai xu héé naka Saduke
xu hééthéé di péré gaé-giean koe,” témé.

7 Xu nxdaska kg'ui cgoaku a maa: “Ncaa xae tdd péréan cgoa haa,” témé.

8 [gabam ko Jeso ba Gaxu di kg'uian q'ana hiaase biri xu a mda: “Gaxao ncée cg'aré
dtcoman Gua xaoe, duds domka xao ko péréan xao ud tamas ka kg'ui cgoakua maa?
9 Qanega xao gaé bdoa q'da tama? A tc'@e-tc'@ese tama xaoa 5 xu péré xu ncée Ra ko
5,000 ne khée ne khd4 q'aa maa xu, naka nta noo q'ore zi xao ko tcana cg'oe-cg'oe sa?
10 Kana xaoa tc'@e-tc'€ese tama 7 xu péré xu ka, 4,000 ne khée ne koe, naka nta noo zi
q'ore zi xao ko tcana cg'oé-cg'oe sa? 11 Dliska xao béoa q'da tama, péréan kar kg'ui cgoa
xao o tama sa? Igaba méé xao Farasai xu héé naka Saduke xu hééthéé di péré gaé-giean
koe koresea,” tam méé.

12 Xu nxaaska kérha q'aa, péré gaé-giean koe méé xu korese sam nxae tama sa, igaba
Farasai xu héé naka Saduke xu hééthéé di xgaa-xgaan koe e sa.

Jeso ba ko Jerusalema koe qd6 (16:13-20:34)

Petere ba ko Jesom koe nxaese
(Mk 8:27-30; Lk 9:18-21)

13 Eém ko Jeso ba Kaesarea Filipi ta ko ma tciiem nqdém koe haa kam ko Gam di xu
xgaa-xgaase-kg'ao xu tée a maa: “Khéeém dim Céam ka ne ko khde ne maa dii Me e,
témé?” ta méé. 14 Xu xoa a maa: “C'ée ne ko maa: Johane Tsi tcguu-tcguu-kg'ao Tsi i,”
témé, ne ko c'ée ne maa: “Elija Tsii,” témé, ne ko c'ée ne qanega maa: “Jeremia Tsi i kana
porofiti xu ka c'ée Tsii,” témé.

15 Me maa: “Khaé xao ko gaxao nta méé, dif Raa, ta xao ko méé?” témé. 16 Me Simone
Petere ba xoa Me a maa: “Tsaa Tsia nqookaguéa Tsi Kreste Tsi i, kg'6eam Nqgarim di Tsi
CO4 Tsi,” témé.

17 Me Jeso ba xoa me a maa: “Ts'ee-ts'eekg'aiéa tsia tsdd Simone tsi, Jonam di tsi
cba tsi, ncée sa tsi khdean ka x'4ie tama, igaba tirim X60m nqarikg'ai koe hanam ka a
khama. 18 Ra ko Tif bir{ tsi a ko ma4, Petere tsi i, témé, ra gha Tiris kereke sa ncées nxdas

tc'amkg'ai koe tshao, i dxdwam di garian ga taa si tite. 19 Xgobekg'aman nqarikg'ai di
x'aian dir gha maa tsi, si gha weés guus ée tsi ko nqéémkg'ai koe qaé sa nqarikg'ai koe
gééea hia, si gha weés guus ée tsi ko nqddmkg'ai koe kgoara sa nqarikg'ai koe kgoaraea
haa,” tam méé. 20 A ba a nxdaska Gam di xu xgaa-xgaase-kg'ao xu qarika x'dé a maa, taa
méé xu cui khée ga biri Kreste Me e sa, témé.

Jeso ba ko Gam di xgarasean h&é naka Gam di x'0oan hé&éthéé ka kg'ui
(Mk 8:31-9:1; Lk 9:22-27)

Z1Jeso ba ko éem x'aém koe guu a Gam di xu xgaa-xgaase-kg'ao xu tshoa-tshoa a x'ai,
Jerusalema koe méém qd0 sa, naka sii kaia xu héé, naka kaia xu peresiti xu héé, naka
x'de xgaa-xgaa-kg'ao xu ka hééthéé thdo-thdoe sa, naka baa cg'Goe, naka baa nqoana
dim cérh ka x'ooan koe ghtiie.

22 Me Petere ba séea tcg'06 Me, a tshoa-tshoa a dqae Me a maa: “Cuiskaga a, X'aigae,
ncées guu sa cuiskaga Tsad koe karuse tite!” témé. 23 Igabam ko Jeso ba kabise a Petere
ba birf a maa: “Tii koe tcg'oa, satanae, Tiri tsi qae-kg'ao tsi i, Nqarim di zi gau zi koe tsi
tc'éea tsi tcda tama ke, igaba tsi khéean di zi gt zi koe tcaa tc'éea,” témé.

24 Me nx3aska Jeso ba Gam di xu xgaa-xgaase-kg'ao xu bir{ a maa: “Ncée c'éem khéem
ko xuri Te kg'oana ne méém béoa xguise naka baa gam dim xgau hii ba dcéé naka xuri Te.
25 Difm weém ée gaam dis kg'de sa qgdda qari kg'oana bas gha aaguse cgae, igaba difm
weém ée ko Til domka gaam dis kg'des ka aaguse cgaee, ba gha hoo si khama. 26 Duus
ka ba gha khée ba khaé kabisea made, ncée weém nqdd bam koo hoo, a ba a gaam dis
kg'des ka aaguse cgaeé ne, kana ba gha khée ba gaam di kg'deéan téé-q'oo koe duttsa guu
sa tcg'06 a maa? 27 Xoom dim x'aam koe hanasem gha Khéem dim C64 ba Gam di xu
moengele xu cgoa haa khama, a ba a gha weém khée ba éem kurta haa zi tséé zi koe guu
a suruta. 28 Tseegua ner ko birf tu u: Ncée koe téé-tée ne ka c'éea ne x'ooan xarma haa
tite, Khéeém dim C64 ba ne b6o, Me Gam di x'aian koe hdase haa tama cookg'ai koe,” tam
méé.

17

Jesom di béose-q'ooa ne ko kabise a tdd
(Mk 9:2-13; Lk 9:28-36)

16 carhan qad q'oo koem ko Jeso ba Petere ba héé, naka Jakobo ba héé, naka gam ka
qdesem Johane ba hééthéé xu sée, a kaiam xabi ba q'dba qad cgoa xu, xu gaa koe sii ctia
haa. 2Gaxu cookg'ai koe i ko bdose-q'ooa ba kabise a ta4a, i kg'afa ba carhs khama ma tcaa,
i Gam di qgafan x'4am khama ma q'ad. 3 Ka tsara ko gaa x'aé kaga Moshe ba héé naka
Elija ba hééthéé tsara gaxu ka bdoe, a ko Jesom cgoa kg'ui. 4 Me Petere ba Jeso ba biri a
maa: “X'aigae, qdes guu si i ncée koe xae haa sa. Ncée tc'ée Tsi koo ne, ra gha nqoana
nquu xu ncée koe tshao, me gha c'ée ba Tsari ii, me c'ée ba Moshem di, me gha c'ée ba
Elijam di,” tam méé.

5Eém qanega hda a ko kg'ui kas ko kiiiiga x'aakos tu-c'60 sa qabia tcda xu. Me ko gaa
x'ae kaga kg'ui ba tai-c'60s q'oo koe tcg'oa a maa: “Ncée ba Tirim Céa Me e, ncarha Raa
ba, Gaam kar kaisase qde-tcaoa haa. Komsana Me,” témé.

6 Eé xu ko xgaa-xgaase-kg'ao xu ncées guu sa kérh ka xu ko kg'dia xu cgoa gérmhankg'ai
koe cg'aé, a xu a kaisase q'ae. 7 Igabam ko Jeso ba haa a qgéd xu a maa: “Téea xao téé,
naka tda q'ao guu,” témé. 8 E€ xu ko ghtii-kg'ai ka xu ko taa cti khée ga hoo, Jesom ciim
oose.

9 E€ xu ko xabim koe x6a kam ko Jeso ba x'de xu a maa: “Taa cui khée ga ée xao bdoa
haa sa birf guu, nakam nxaakg'aiga Khéem dim Cé4 ba x'ooan koe sif tée,” témé. 10 Xu
xgaa-xgaase-kg'ao xu tée Me a maa: “Duiis domka xu ko nxdaska x'ae xgaa-xgaa-kg'ao xu
mag, Elijaba méém kg'aia haa, téméa maa?” témé. 11 Me Jeso ba xpa xu a maa: “Tseeguan
kagam gha Elija ba haa, a haa weé zi guti zi kg'éno, 12 igabar ko birf xao o a ko maa: Elijaba
ncifsega haaraa, igabaga ne ko bdoa q'da me tama, a ko weé zi gt zi tc'ée ne ko ko zi kirt
cgae me. Gaam daom cuim kagam ko Khéem dim Cé4 ba haa tshau q'ooa ne koe xgarae,”

tam méé. 13 Xu nxdaska xgaa-xgaase-kg'ao xu kérha q'aa, Johanem tcguu-tcguu-kg'aom
kam ko kg'ui sa.

Jeso ba ko dxawa tc'éean ka tcaaeam cda ba kg'dekagu
(Mk 9:14-29; Lk 9:37-43a)

14 E€ xu ko xg'aes koe haa, kam ko c'@em khée ba Jesom koe haa, a ba a haa cookg'aia
ba koe qom, 15 a maa: “X'aigae, thdo-xama maa tirim cdd ba, x'66a qae dis tcii sam Gua,
a ko kaisase xgarase, a ko kai-kg'aise c'eean héé naka tshaan hé&éthéé q'oo koe cg'déa
tcda ke. 16Ra Tsari xu xgaa-xgaase-kg'ao xu koe 6dga mea, igaba xu ko kg'6ekagua ba ka

taae,” tam méé.
17Me Jeso ba xpa me a maa: “Oo, tséagase dtcom 1l tamas ghao sa gaé ncée sa, a cg'ae
tc'ée sal Nta noo x'aéa ne Ra gha gatu cgoa haa! Nta noose Ra gha qao-tcaoa maa tu u!
Ncée koe 64 me, Tii koe!” témé. 18 Me Jeso ba dxdwa tc'éean dqae, i gam céadm koe tcg'oa,
me gam x'aém koe ga guu a qae.
19 Nxdaska xu ko xgaa-xgaase-kg'ao xu Jeso ba dxtiukg'ai koe séea tcg'0d, a tée Me
a maa: “Duus domka xae ko taae, a tda xhaiagu u?” témé. 20 Me xpa xu a maa: “Cg'aré
dtcoran xao Gtia hda domka a. Tseeguan kar ko biri xao o, a ko maa: Dtcoman xao ko tida
mosetara dis hiis dim tc'ubim khama noo o, ne xao gha ncéem xabi ba biri a maa: ‘Ncée
koe tcg'oa naka &e sii haa koe sii,” témé, nem gha tcg'oa. Cui gl ga taa xaoa haa tite.
21[Igaba i ncéeta iian tcg'oa tama, igaba coréan héé naka tc'6oan carasean ka hééthéé
cuiga i ko kidruse],” témé.
Jeso ba ko gaia Gam dis x'0os ka kg'ui
(Mk 9:30-32; Lk 9:43b-45)
22 g xu ko Galilea koe haaraa xg'ae kam ko Jeso ba biri xu a maa: “Khéem dim C64 ba
gha haa khée ne tshau q'oo koe tcaae, 23 ne gha cg'do Me, Me gha nqoana dim carh ka
x'66an koe ghuie,” témé. Xu ko xgaa-xgaase-kg'ao xu kaisase tshiu-tcao.

Tempelem ko tcg'06a mddé maria ne

24E€ xu ko Jeso ba héé naka Gam di xu xgaa-xgaase-kg'ao xu hééthéé xu Kaperenaume
koe tcda ka xu ko tempelem di xu mari xg'ae-xg'ae-kg'ao xu Peterem koe haa a tée me
a maa: “Gaxao dim xgaa-xgaa-kg'ao ba gdé tempelem di marian tcg'oé tama?” témé.
25 Me x0a a maa: “Ee, tcg'06 om ko,” témé.

Eém ko Petere nquum q'oo koe tcda, kam ko Jeso ba tc'aa a kg'ui cgoa me a maa: “Nta
tsi ko ma tc'€e, Simoneé? Diin koe xu ko nqddan di xu x'aiga xu marian sée? X'aé-kg'ao
ne koea kana c'@e ne koea?” ta méé. 26 Me Petere xoa a maa: “C'ée ne koe e,” témé. Me
Jeso ba biri me a maa: “Nxdaska ne x'aé-kg'ao ne kgoarasea. 27 Gata i ii igaba méé xae
tad ghda xu guu, ke tshaam koe q60 naka x'ali qg66 cgoa dim dqui ba sif tcda, naka tc'aa
dim x'alim qgd0 tsi ko ba sée, naka kg'drha ba kgda, kaiam mari ba tsi gha hoo ke. Sée
me naka sif mari xg'ae-xg'ae-kg'ao xu maa me, Tif héé naka tsdd hééthéé tsam di suruta
iise,” tam méé.

18

Ngqarikg'ai di x'aian koe kaisase kaia ba
(Mk 9:33-37; Lk 9:46-48)

1Eém x'aém ka xu ko xgaa-xgaase-kg'ao xu Jesom koe haa a tée Me a maa: “Diina
nqarikg'ai di x'aian koe kaia?” témé.

ZMe cg'arém céd ba Gam koe tciia 64, a haa xg'aekua xu koe t06 me, 3a maa: “Tseegua
ner ko birf xao o: Kabise xao ko a c6dn khama ii tama, ne xao cuiskaga nqarikg'ai di x'aian
koe tcaa tite. 4 Gaa domkagam gha weém ée ko ncéem c6dm khama ma cg'dré-cg'arese
ba nqarikg'ai di x'aian koe kaia ba ii. 5 Diim weém &e ko ncéeta iim c6a ba Tiri cg'6ean
koe gaese haakagu ba ko Tii tc'aréga qaese haakagu.

Chibi kuriikaguku sa
(Mk 9:42-48; Lk 17:1-2)

¢ “Igabaga difm weém é&e ko ncée ne cg'dré ne ncée ko Tif koe dtcor ne ka c'ée ba
chibian kdrukagum ka i gha qae ii, gaf cgoa dis nxdas kaias koo qg'ada ba koe qaéa tode,
me tshaam ka nqaaka xaoa tcaae, a térhme ne. 7 Hao, cg'de i gha ii nqdém koe, gau zi
ncée ko khéean chibian kdrtkagu zi ka! Eéta ii zi gat zi méé zi haa, igabaga hao, cg'ae i
gha ii, khéem &e zi ko gaa zi gtii zi gam koe guu a haam ka.

8 “Ncée tsarim tshau ba kana tsarim nqarem ko ko chibi kirdkagu tsi ne méé tsi q'dea
tcg'06 naka aagu me. Qdea i gha maa tsi, nqoara haase kana ts'fikose tsi gha kg'6ean koe
tcaa ne, cdm tshau kana cam nqareése choo tama c'eean koe xaoa tcdaean ka khama.

9“A ncée tsarim tcgaim ko ko chibian kdrtkagu tsi ne, hobea tcg'0é naka aagu me. Qae
i gha maa tsia, kda tcgaise tsi gha kg'dean koe tcia sa, carh tcgai idase chdo tamas c'ees
dxawam dis koe xaoa tcaaean ka ke.

Hoara hdas ghuus dis sere-sere sa
(Lk 15:3-7)

10 “Q'ana mé¢é tu hda naka tad ncée ne cg'aré ne ka c'éea ne ga cg'da-cg'ana iise b6o
guu. Bir{ tu ur ko a ko mad: gane di xu moengele xu nqarikg'ai koe haa xu ko Abom
nqarikg'ai koe hana ba weé x'ae ka béo ke. 11 [Khéem dim Cé4 ba haaraa, haam gha
hoara ne kgoara ka.]

12 “Nta tu ko ma tc'ée? Ncée khéem ko 100 zi ghtiu zi Gida, si gazi xg'aeku koe cuf sa
hoa, ne ba cuiskaga ée zi 99 zi xabian koe guu naka ée hoara haa sa sif qaa tite? 13 A ncée
hoo sim koo ne, tseegua ner ko bir{ tu u a ko maa: Kaisasem gha gaas €es ctis domka
qdeé-tcao, hoa ta ga haa zi 99 zi nqaéa hiase. 14 Gata iim daom ctiim kam gatu dim X3om
nqarikg'ai koe hana ba tc'ée tama, ée cg'dré ne ka i gha cifa ne ga kaakague sa.

Tsdd goem ncée ko chibian kurda mad tsi ba

15 “Ncée tsda qdem ko chibian kurd cgae tsia ne méé tsi sif cgae me, naka dqae me
cam tsao ii koe, a ncée komsana tsim ko ko ne tsi ncaa tsaa qde ba gaicara hodoa maase.
16 Jgabam ko komsana tsi tama ne méé tsi cif kana cam khéean cgoa sif cgae me. Ncées
guu sa tsi ko kuard ne tsi ko Ngarim di zi Tcgdya zi ko nxae sa kura ncée ko maa: ‘Cam
kana nqoana khéean ko c'ées giti sa nxaea tseegukagu ne i gha weé khéean ga tseeguan
bdoa hia,” témé sa. 17 A ncée komsana ne tamam ko hda ne méé tsi kerekes dis xg'aes
di ne koe sfi naka bir{ ne. A ncée kerekes di ne nem ko komsana tama ne méé tsi taam
nqéém dim khéeém khama ma qgéé me, kana mari xg'ae-xg'ae-kg'aom khama ma.

18 “Tseegua ner ko bir{ tu u a ko maa: Duus weés e tu gha nqédémkg'ai koe qaé sa gha
nqarikg'ai koe qaéea hia. Si gha gata duds weés ée tu gha nqéémkg'ai koe kgoara sa
nqarikg'ai koe kgoaraeéa haa.

19“Gaicara Ra ko [tseeguan] bir{ tu u a ko maa: A ncéeé gatu ka car tsara ko nqdémkg'ai
koe c'€es guitis dtcara koe dtcorkua ne, ne tsara gha Abom nqarikg'ai koe hanam ka kara
maae si. 20Nda koe ga igaba cam kana nqoana khéean koo tirim cg'6em cgoa xg'aea haa,
ner gaa koe gane xg'aeku koe hana,” tam méé.

Cg6mku tu tamam gdam dis sere-sere sa

21 Me nxaaska Petere ba Jesom koe haa a tée Me a maa: “X'aigae, nta noo q'oro ba gha
tif qde ba chibian kurd cgae te, ra chibia ba qgé6a maa me, 7 q'oroa gaé?” témé. 22 Me
Jeso ba xoa me a maa: “Birf tsir ko: 7 q'oro ka tamase, igaba 70 zi 7 zi i.

23 “Gaa domka i nqarikg'ai di x'aian x'aigam cgoa ko nxdra xg'aee, ée ko gam di ne
gda ne cgoa xg'ae a ntcdd a €e ne cgobe cgae mea zi gl zi nxae cgoa ne ba. 24 Eém ko
tshoa-tshoa a ko gata héé kagam ko khéem 10 cdan marian di ko cgdbe cgae mea ba gam
koe 64e. 25 Surutaa ba kam ko ko taae khamam ko x'aiga ba x'aé sa tcg'06, gaba héé naka
gam dis khée sa héé naka céda khara héé naka weé giian éem utia hda hééthéé méé i
x'amague, nakam suruta kabié sa. 26 Me qaa ba cookg'aia ba koe qorh, a coré me a maa:
‘X'aigae, qao-tcaoa maa te, weé giiia ner gha suruta kabi ke,” témé. 27 Me éem qdam dim
x'aiga ba thdo-xama maa me, a kgoara me, a chibia ba qgééa maa me.

28 “Igabaga éem ko gaam qda ba tcg'oa, kam ko c'éem qdam cg'aré mari-coan ko cgébe
cgae mea ba hoo. A ntcat me, a tshoa-tshoa a chiit-chuu me, a maa: ‘Cgébe cgae tea
tsias gl sa suruta kabi,” témé. 29 Me gam ka c'ée ba qorh a dtcara me a maa: ‘Q4o-tcaoa
maa te, surutar gha kabi tsi ke,” témé. 30 Gabagam ko xgui, a ba a q50 a sii kird me khée
ba qaé-nquus koe tcaae, a nxaakg'aiga sii suruta kabi me.

31“Eg xu ko ¢'@e xu qda xu e kurusea sa b6o ka xu ko kaisase tshuu-tcao, a xu a sif gaxu
dim x'aiga ba birf weé zi gt zi &e kirusea zi. 32 Me nxdaska x'aiga ba qda ba tciia tcda a
maa: ‘Tsda qda tsi cg'ae cau tsi, weé chibia tsi ée gar ko qgééa mad tsia, dtcara tea tsi ko
haa domka. 33 Qaase tama i gaé ko haa, thdo-xama-mddkuan tsi ga tsda ka c'éem koe Gt
sa, ncéer ko ma thoo-xama maa tsia khamaga ma?’ témé. 34 Me xgéam hida khama gam
ka q'60se ba sif qaé-nquus koe tcaa me, me kaisase thdo-thdoe, a sif nxdakg'aiga suruta
kabi weéan éem ko cgdbea a.

35 “Ncéea tirim X60m nqarikg'ai dim gha théé gatu koe ktrds ga si i, ncée gatuka c'éem
weém ko gam ka qdese ba weé tcada ba cgoa qgdéda mad tama ne,” tam Jeso ba méé.

19

Aagukus khéé khara di sa
(Mk 10:1-12)

1E&m ko Jeso ba ncée zi giu zi kg'uia xg'ara kam ko Galilea koe guu a Jutea koe q60
Jorotane di c'ée x0ean za. 2 Zi ko kaia zi xg'ae zi xuri Me, Me gaa koe ga kdru ne ne gae.

3 Xu c'ée xu Farasai xu haa cgae Me, qaé Me xu gha qgalan xu koo qaa khama a maa:
“A x'déan koe ia kgoaraea, khéem gha gam dis khée sa aagu sa c'ées giis domka?” témé.

4 Me x0a a maa: “Nxard ta ga xao gdé haa, tshoa-tshoas koem Kurd-kg'ao ba khée
ba héé naka khée sa hééthéé kurda hda sa?” témé. 5 A ba a maa: “Gaa domkagam gha
khée ba gam ka x00 ba héé naka x30 sa hééthéé khara guu a ba a gha gam dis khées
koe tc'amase, khara gha ctiim cgaa ba ii. © Gaa domka khara cuiskaga carm tite, igabaga
khara gha ciim cgaa ba ii. Gaa domka méés tdd Ngarim ka xg'ae-xg'aeéa sa khéem ka
q'aa-q'aae guu.

7 Xu té¢ Me a maa: “Khaé duds domka ba ko ko Moshe nxaaska x'dean tcg'oda maa,
khéem ga gam dis khée sa q'ara khara haa dis tcgdya sa maa, a aagu si di i?” témé.

8 Me x0a xu a maa: “Gaxao di qari tcutian domkam ko Moshe ba kgoara maa xao o,
gaxao di zi khée zi xao gha aagu sa. Igabaga i ko tshoa-tshoas koe gata ii tama. 9 Igabar
ko bir{ xao o a ko mda: Difm weém ée ko gam dis khée sa aagu, cg'dra di guu ka tamase,
a ko c'@es khée sa sée ba ko cg'dran kird,” ta méé.

10 Xu xgaa-xgaase-kg'ao xu birf Me a maa: “A ncée séekus ko ncéeta ii ne i gae e khée
khara gha tad séeku sa,” témé.

11 Me xpa xu a maa: “Weé khéean ga cuiskaga ncée kg'uian kérha q'ada tite, igaba ée
maae ea ne cuf ne ne e. 12Khée xua hana khama, céan aba tite xu: c'ée xua gata ma
dbaea, xu c'ée xu khéean ka gata ma kdriea, xu c'ée xu gaxu ka kuruse ana, nqarikg'ai
di x'aian domka. Eé ga kérha q'da ba méém kérha q'da,” témé.

7

Jeso ba ko c6dn ts'ee-ts'eekg'ai
(Mk 10:13-16; Lk 18:15-17)
13 Nx3daska ne ko c6dn Gam koe 64, tshaua bam gha tdé cgae, a coréa méa a ka. Xu ko
xgaa-xgaase-kg'ao xu khéeé ne dqgae.
14 Igabam ko Jeso ba mda: “Cdéan guu naka i Tif koe haa. Tad xgde-kg'am m guul!
Nqarikg'ai di x'aia nea gata ii ne di i ke,” témé. 15 A ba a tshaua ba gane koe t06, a gaa
koe guus ka tcg'oa a q6o.

Qdri-kg'aom qgutia ba
(Mk 10:17-31; Lk 18:18-30)
16 Kam ko gaa x'aé kaga c'@éem khée ba Jesom koe haa a ba a tée Me a maa: “Xgaa-xgaa-
kg'ao Tsee, dudtsa guitis qde sa ra gha kdrt a nxdasega chdo tamas kg'de sa hoo?” témé.

17 Me birf me a maa: “Duuska tsi ko qdeéan ka téeé Tea maa? Ciim khéem ciiim ga ba qae
Me e. Igaba tsi ko kg'6ean koe tcaa kg'oana ne méé tsi x'ae-kg'drhan qgéda qari,” témé.
18 Me tée Me a maa: “Ndaka nea?” témé. Me Jeso ba xoa a maa: “Tad méé tsi cg'do guu,
tdd méé tsi cg'dra kurt guu, tdd méé tsi ts'da guu, tdd méé tsi tshili-ntcdan nxae guu.
19520 ba héé naka saod sa hééthéé méé tsi tcom. Tsad ka c'€e ba ncarh, ée tsi ma ncarhsea
khamaga ma,” témé. 20 Me gam qdri-kg'ao ba maa: “weé x'de-kg'drhan ncée gar qgéda
qgaria, dud sa ra qanega tcaoa hda?” témé. 2! Me Jeso ba xoa me a maa: “Ncée weé za ga
tsi ko tchano kg'oana ne qd06 naka tsia sif weé zi gau zi &e tsi Gia haa zi x'dmdgu naka
tsia &e dxaua ne khée ne maa, nxaaska tsi gha nqarikg'ai koe qgutian uda. Naka nxdaska
haa xuri Te,” tam méé. 22 Eém ko gaam qéri-kg'ao ba ncée sa kérh kam ko tshiau-tcaoase
q00, kaf zi git zim ko tida haa khama.

23 Me Jeso ba Gam di xu xgaa-xgaase-kg'ao xu biri a maa: “Tseegua ner ko bir{ xao o:
Qguuiam khéem gha nqarikg'ai di x'aian koe tcaa sa kaisase qgari sii. 24 A ra a ko gaia maa:
Kamelean gha dqaam di kom-coan koe nquri sa thamka si i, qgutiam khéem gha Nqarim
di x'aian koe tcaas ka,” témé.

25 E& xu ko xgaa-xgaase-kg'ao xu ncée sa kérh ka xu ko kaisase are a xu a té¢ a maa:
“Khéaé ba gha nx3daska dif ba kgoarae?” témé. 26 Me Jeso ba b6o xu a maa: “Khéea ne ko
taae, igabam Nqari ba taae tama, weéé giiia ne Nqarim koe subu u khama,” témé.

27 Me Petere nxdaska xoa Me a maa: “Béo! Sixaea weé gilian ga guua, a ko xuri Tsi.
Dud sa gha kabisea maa xae e?” témé.

28 Me Jeso ba bir{ xu a maa: “Tseegukar ko biri xao o: kabam nqdém koe, ncée Khéem
dim Cédm ko x'aian dis ntcd6-q'oos x'aan dis koe haa ntcdd, ne xao gha gaxao ée ko xuri
Tea hda xao théé x'aian di zi ntcd6-q'oo zi 12 zi koe sif ntcdd, a xao a gha 12 zi ghao zi
Iseraele di zi béo a xgara. 2°Igaba diim weém ée Tiri cg'6ean domka x'4éa ba guua ba,
kana qGese ga xu, kana qdese ga zi, kana x60m ga ba, kana x30s ga sa, kana céan ga, kana
xharan ga, nxda ba gha 100 q'oro ncée zi guu zi maae, a ba a gha chdo tamas kg'de sa
q'60. 3%Igabaga ne gha kai ne ée tc'da di ne khadka di ne ii, ne gha ée khddka di ne tc'da
di ne ii,” tam méé.

20

Kg'om xhdram di tséé-kg'aoan di surutaa ne

1Nqarikg'ai di x'aia nea xhdra ba q'60am khéem khama ii khama, ncée ko ntctiikg'ai
cgoa tcg'oa a qdo, a sif khée xu gam dim kg'om xharam koe gha tséé xu qaa ba. 2 A ba
a dtcomku cgoa xu, carhan di maria nem gha ko suruta xu sa, a ba a gam dim kg'om
xharam koe tsééa tcda xu. 3 A baa 9 di x'aé ka tcg'oa, a q60 a sii c'@e xu b6o xu x'dmagu
dis qgdis koe téé-tée, cui guu ga kurd tamase. 4 Me birf xu a maa: “Gaxao igaba méé xao
théé tirim kg'om xhdram koe sii tséé. E& tchano ii sar gha suruta xao o ke,” témé. 5Xu
q00. Me gaicara koaba ka héé naka dqoa tcgai ka hééthéé tcg'oa a o0, a sii gata iis gaus
ga sa karu. ©Me dqoa ka tcg'oa a qd0, a gaicara c'@e xu b6o xu tée. Me tée xu a maa:
“Duts domka xaoa koabam weé ba gt kurd tamase ncée koe téé-tée?” témé. 7 Xu xoa
me a maa: “Cui khée ga tsééan maa xae e tama domka a,” témé. Me maa: “Gaxao igaba
méé xao tirim kg'om xhdram koe sif tséé,” témé.

8 Carfis ko tcaa kam ko kg'om xhdram ka q'60se ba tc'da-cookg'aim gaxu di ba biri a
mad: “Tséé-kg'ao xu tcii naka suruta xu. Khadka haaraa xu cgoa tshoa-tshoa naka tc'aa
di xu koe sif chd0,” témé. ° Xu tséé-kg'ao xu e ko dqoa ka tsééan tshoa-tshoa xu haa a
xu a weééa xu carh dim mari ba gabakague. 10 Igaba ée ko tsééan tc'da a tshoa-tshoa xu
ko haa surutaé ka xu ko tc'€ea maa, kaisa maria ne xu gha surutag, ta tc'éea. Igaba xu
ko gaxu igaba weéa xu ga carh dim mari ba gabakague. 11 E€ xu ko gabakague e ka xu
ko tshoa-tshoa a xhdram ka q'dosem cgoa mééku, 12 a maa: “Khée xu ncée ko khadka
tshoa-tshoa xua ciim aoara ba tsééa, igaba tsi kird xua xu sixae khama noo, ncée tsééan
di qérhan héé naka carhis ka daoku sa hééthéé xama hia xae,” ta xu méé. 13 Me xhdram
ka q'00se ba gaxu ka c'ée ba xpa a maa: “Khée tsee, kaa tsi tama ra haa, ka tsam gaé ncaa

dtcomku tama cdrhan dim marim ka? 14 Sé¢ tsari maria ne naka qd0. Khadka tsééan
tshoa-tshoa hdam tséé-kg'ao bar tsdd khama ma suruta kg'oana ke. 15 Kgoarasea tama
ra gaé haa, tc'@er kos gau sar gha tiri marian cgoa karu sa? Kana ba ko tsarim tcgai ba
tiri gde tcadan domka nxde te?” ta méé.

16 Ncéem daom ka ne gha tc'aa di ne khadka di ne ii, ne gha khddka di ne tc'aa di ne ii.

Jeso ba ko gaia Gam di x'ooan ka kg'ui
(Mk 10:32-34; Lk 18:31-34)

17E&m koo Jeso ba Jerusalema koe qd0 kam ko Gam di xu xgaa-xgaase-kg'ao xu 12 xu
cufa séea tcg'06, a daod q'oo koe biri xu a maa: 18 “Bdo, Jerusalema koe xae ko q60, Me gha
Khéem dim Cé4 ba kaia xu peresiti xu héé naka x'4é xgaa-xgaa-kg'ao xu hééthéé tshau
q'oo koe tcdae. Xu gha x'66s koe chibi-chibi Me. 19 A xu a gha taa zi ghao zi di xu khée
xu tshau q'oo koe tcia Me, nxdasega xu gha ncoi Me, a qoa Me, a xgau Me ka. Igabam
gha nqoana dim cérh ka x'ooan koe ghtie.

Xaos dis dtcara sa
(Mk 10:35-45)

20 Sj ko nxdaska Sebetem di tsara c6d tsara ka x30 sa gas di tsara c6a tsara cgoa Gam
koe haa, a sa a qorh, a c'ées gau sa dtcara Me. 21 Me Jeso ba gas ka maa: “Dud sa si ko
dtcara?” témé. Sixoa Me a maa: “Nxae, tiri tsara cé4 tsara gha Tsari x'aian koe Tsda qae
koe ntcd6 sa, me c'ée ba kg'ao xoea Tsi koe ntcdd, me c'ée ba dxae xodea Tsi koe ntcdd,”
tas méé. 22 Me Jeso ba xoa a maa: “Duu sa tu ko dtcara sa tu q'ada tama. A Tiris kubis
kg'dar kos koe tsao gakg'aa?” taméé. Tsara maa: “Kg'aa tsam ga,” témé. 23 Me biri tsara
amaa: “Kubis Tiris koe tsao gha kg'aa. Igaba ncée kg'ao xoea Te koe héé naka dxae xoea
Te koe hééthéé ntcodan ka, nxda nea Tif ka kire tama, igaba i gane &e Abom ka kg'éno
maae eane dii,” ta méé.

24 E& xu ko 10 xu ncée sa kérh ka xu ko ée tsara khée qdeku tsara kaisase xgda cgae.
25 Jgabam Jeso ba Gam koe tciia 64 xu a maa: “Q'ana xao hia, tda zi ghao zi di xu x'aiga
xu ko gane koe gaxu di qarian x'af{ sa, xu ko gane di xu kaia xu gane koe gaxu di qarian
tséékagu. 26 T4d méé i gaxao koe gata ii guu. Igaba diim weém ée gha ko gaxao koe kai
kg'oana ba, méém gaxao dim tséé-kg'ao ba ii. 27 Naka méém weém ée gaxao xg'aeku koe
tc'aa kg'oana ba gaxao dim gaa ba ii, 28 ncéem ma Khéem dim C64 ba ma haa khée ne
ka tsééa made tama khama. Igabam haaraa, haam gha khéeé ne tsééa mad ka, a gha haa
kg'6ea ba maa, kai ne khée nem gha suruta mad, ne kgoarae ka.

Jeso ba ko kda tcgdf tsara khée tsara bookagu
(Mk 10:46-52; Lk 18:35-43)

29E€ xu ko Jeso ba héé naka Gam di xu xgaa-xgaase-kg'ao xu hééthéé Jeriko koe tcg'oa
kas ko kaias xg'ae sa xtiri Me. 30Ka tsara ko gaa x'ae kaga cam khée tsara kaa tcgaf tsara
daom dxuukg'ai koe ntcde. Eé tsara ko kérh Jesom ko nqaé sa ka tsara ko q'au a maa:
“X'aiga Tsi Nqari Tsee, Dafitem ka tsgdose-coa Tsee, thdo-xama maa tsam m!” témé.
311gabas ko xg'ae sa dqae tsara a, a maa, nqoo méé tsara, témé, tsara kaisase q'au a maa:
“X'aiga Tsi Nqari Tsee, Dafitem ka cddse Tsee, thoo-xama maa tsam m!” témé.

32 Me ko Jeso ba téé a tcii tsara a, a ba a maa: “Duu sar gha kurda maa tsao o sa tsao ko
tc'€e?” ta ma tée. 33 Tsara biri Me a mad: “X'aigaé, tcgafa tsam méé i xgobekg'amse sa
tsam ko tc'@e,” témé. 34 Me Jeso ba thd0-xama maa tsara am ko khama tcgéia tsara qgéd,
tsara katga bbo, a xuri Me.

Jeso ba Jerusalema koe (21:1-25:46)
21

Jeso ba ko ciian cgoa Jerusalema koe gdése haakagué
(Mk 11:1-11; Lk 19:28-40; Jn 12:12-19)
1EE ne ko Jerusalema koe ct, a ko Betefage koe haa, Olife dim xabim koe, kam ko Jeso
ba carh xgaa-xgaase-kg'ao tsara tsééa tcg'00, 2a biri tsara a, a maa: “Qd0 tsao gatsao cgoa

q'64-kg'amkuam x'aém koe, gaa koe tsao gha donghi sa hoo, si qaésea tée, donghi-coam
cgoa. Kgoara naka Tif koe 64 si. 3 A ncée c'éem khéem ko c'ée gt birf tsao o, ne méé
tsao birf me naka maa: ‘X'aiga ba ko qaa khara a,” témé, nxaaskam gha kiiiga guu khara
a,” témé.

4 Ncées gau sa ko kdruse, porofitim ka ko kg'uiea haas kg'uis gha nxaasega tseeguk-
ague ka, ncée ko maa:
5“Cas Sione di sa birf naka maa:

‘B0, sarim X'aiga ba ko cg'dré-cg'aresease haa cgae si,
a ba a donghi sa gdbia hia, donghi-coam cgoa hana sa,
donghis dim c64d ba,” ” ta méée sa.

6 Tsara xgaa-xgaase-kg'ao tsara q60, a sif Jesom ko ma x'aé tsara a khama ma kard, 7a
sif donghi sa 64, donghi-coam cgoa, a tsara a gatsara di qgafan gam koe tcee, Me gaa koe
ntcdo. 8 Si kais xg'ae sa dadm q'oo koe gane di qgafan khara, ne c'ée ne hiian di nxdan
xg'ao a ne a daom q'oo koe khara. 2 Si ko xg'aes ée ko cookg'aia ba koe héé naka khada
ba koe hééthéé haa sa q'au a maa:

“Hosana, Dafitem ka tsgdose-coa bal
Ts'ee-ts'eekg'aiea baa,

Gaam ée ko X'aigam Nqarim di cg'6éan cgoa haa bal!
Hosana, &e kaisase tc'amaka hana ba!”

teme.

10 EEm ko Jeso ba Jerusalema koe tcaa kam ko weém x'4é-dxoo ba nqare ka téé a maa:
“Ncée ba dif baa?” témé. 11 Zi xg'ae zi xoa a mad: “Ncée ba Jeso Me e, porofitim Galilea
dim xg'aekum Nasareta dim koe guua hda ba,” témé.

Jeso ba ko tempelem koe tcda
(Mk 11:15-19; Lk 19:45-48; Jn 2:13-22)

12 Me Jeso ba tempelem koe tcaa, a ba a weé ne ée koo tempelem q'oo koe x'dma4, a ko
x'dmagu ne xhaiagu, a ba a ko khée ne ncée tdd nqdd di marian ko sée a gaan téé-q'oo koe
tempelem di marian khéé ne maa ne di tafolean xtibu, naka gane ée ko tcibfan x'dméagu
ne di ntc66-q'ooan hééthéé e, 13 a ba a biri ne a maa: “Gdasea i hda a ko maa: ‘Tirim nquu
ba méém corean dim nquu ba ta ma tciie,” igaba tu gatu ts'aa-kg'ao ne dim nquu ba kdara
mea,” témé.

14Ne kéa tcgai ne héé naka nqoara ne hééthéé tempelem koe haa cgae Me, Me kurt ne
ne qae. 15 Igaba €e xu ko kaia xu peresiti xu héé naka x'dé xgaa-xgaa-kg'ao xu hééthéé
ko are-aresa zi g zi kiirdm ko zi bdo, i ko c6an tempelem koe q'au a ko maa: “Hosana,
Dafitem ka tsgdose-coam koe,” témé ka xu ko xgda, 16 a xu a Gam ka maa: “A kérh Tsi ko
ncée cdan ko méés gitisa?” témé. Me Jeso ba xoa a maa: “Ee, qanega xao gaé nxara naka
kérh ta ga hda Ngarim di zi Tcgdya zi koe gdasea sa, ncée ko maa:

‘Céan héé naka comko céd-coan hééthéé
di kg'arhan koer dqorhan kg'6no madsea haa,
taméé sa?” témé.
17 A ba a guu xu a x'dé-dxoom ka tchaa koe tcg'oa a Betania koe sif, a gaa koe sii x'6m.
Jeso ba ko faia dis hii sa cguf
(Mk 11:12-14, 20-24)

18 Kaisa ntcliikg'ai cgoa, éem ko x'aé-dxoom koe kabise kam ko xabaa haa. 1° Faia dis
hii sam ko daom qae koe béo kam ko sif cgae si, a sif cuf git ga tdd hoo cgae si, igaba
toaran cuf ga a. Kam ko gaas ka maa: “Choo tamase méé i cuf tc'Go ga saa koe gaia taa
tcg'oa guu!l” témé. Si ko faia dis hii sa gaa x'aé kaga nqai.

20 E@ xu ko xgaa-xgaase-kg'ao xu bdo si ka xu ko are, a maa: “Nta sa ko ma faia dis hii
sa kiuga nqai?” ta ma tée.

21 Me Jeso ba xoa xu a maa: “Tseegukagar ko bir{ xao o: Dtcorhan xao ko tida haa, a
kéise tc'@e-tc'éese tama, ne xao cuiskaga faia dis hiis koe kdruseas giius cdf sa kdarta hda
tite, igaba €e xao koo ncéem xabi ba bir{ a maa: ‘Séeéa ghuie naka sif tshaam q'oo koe

ncemea tcdae’ témé, ne i gha gata ii. 22 A ncée dtcorhan xao ko ttia hia ne xao gha duts
weés &e xao ko corean cgoa dtcara sa hoo,” témé.

Jesom di garian ka téeé sa
(Mk 11:27-33; Lk 20:1-8)

23 Jesom ko tempelem koe tcda ka xu ko kaia xu peresiti xu héé naka khéeé ne di xu
kaia xu hééthéé haa cgae Me, éem hia a ko xgaa-xgaa ka, a xu a maa: “Dudtsa qaris cgoa
Tsi ko ncée zi guu zi kuard, i gataga difn ncée qarian maa Tsia hda ncée gau zi kara di i?7”
témé.

24 Me Jeso ba xoa xu a maa: “Tii igabar gha cufs guu sa tée xao o théé, a ncée xoa ba
xao ko maa Te, ner gha Tif igaba bir{ xao o duttsa qaris cgoar ko ncée zi gau zi kdra
sa. 25 Tcguu-tcguukuan Johanem dia ko ndaa guua, nqarikg'ai koea kana khééan koea?”
témé.

Xu x6é a téeku a maa: “ ‘Nqarikg'ai koe e, ta xae ko ko méé nem gha tée xae e a maa:
‘Duds domka xaoa ko khdé nxaaska gam koe dtcorm tama?’ témé. 26 Igaba ncée: ‘Khéean
koe e, ta xae ko ko méé ne xae ko khéean bee. Weé ne khée ne ko Johane ba porofitim
iise bdo khama,” ta xu méé. 27 Xu Jeso ba xoa a maa: “C'itia xae haa,” témé.

Me birf xu a méaa: “Nxdaskar Tif igaba cuiskaga bir{ xaoa haa tite duitsa garis cgoar
ko ncée zi guu zi kurd sa,” témé.

“ ¢

Cod tsara dis sere-sere sa

28 “Nta xao ko ma tc'@e? C'@em khée ba ko cdm ¢ tsara uta. A ba ko tc'da dim céa
koe sfii, a birl me a maa: ‘Tiri céae, qdoo naka sii ncée carh ka kg'om xhdram koe tséé;
témé. 29 Me xoa me a mad: ‘Cuiskaga a,’ témé, igabam ko khaddka tc'éea kabi, a ba a q60.

30“Me khée ba cdm dim cédam koe sif, a gataga gam ka méé, me xoa a maa: ‘Qdor gha
aboe, témé, igabam tda qd0. 3! Gatsara ka ndaka ba koo x60m ko tc'ée sa kura?” tam
Jeso ba ma tée. Xu maa: “Tc'aa di me e,” témé.

Me Jeso ba bir{ xu a maa: “Tseegukar ko biri xao o: Mari xg'ae-xg'ae-kg'aoan héé naka
cg'ara-kg'ao zi hééthééa gha Nqarim di x'aian koe gaxao ka tc'da a tcaa. 32Johane ba
ko gaxao koe tchanom daom cgoa haa, xao ko tda gam koe dtcor, igaba i ko mari xg'ae-
xg'ae-kg'aoan héé naka cg'dra-kg'ao zi hééthéé gam koe dtcom. Gataga xao ko ncées guu
sa bdo, igaba xao ko tad khddka tc'éea kabi a gam koe dtcorm,” témé.

Chdé-kg'oman di xu xhdra-kg'ao xu dis sere-sere sa
(Mk 12:1-12; Lk 20:9-19)

33 A ba a maa: “C'ées sere-sere sa kérh. C'éem x'de-kg'ao ba ko hana, ncée ko kg'om
xhdra ba xhdraa ba, a ba a ko xharo ba gaam koe kdrtia nxama-nxama, a ba a gééan ko
kurdem qgai ba héé naka qdom nquu ba hééthéé gaa koe tshao, a ba a xhdra-kg'ao xu
cgbbe me, a c'éem nqddém koe qd0.

34“Eém ko tc'6oan ko kdrtusem x'ae ba ciitt kam ko gam di qdan tsééa ud, xhdra-kg'ao
xu koe, sif xu gha gam di tc'6oan sée ka. 3> Xu ko xhara-kg'ao xu gam di qdan sée, a c'ée
ba xg'drh, a c'ée ba cg'60, a xu a c'ée ba nxdan cgoa xgartbe.

36 “Gaicaram ko c'€e gdan tsééa a1, kg'aiakan nqaéa haa a, xu sif gataga héé e.

37 “Khadkam ko gam dim c6d ba tsééa G cgae xu, a maa: ‘Tirim céd ba xu gha tcom a
qgddse,” témé. 38 Igaba ée xu ko xhara-kg'ao xu cda ba b6o ka xu ko birtku a maa: ‘Ncée
ba guu zi ka q'60sem ga me e, ncée gha ko haa xhara ba q'60 ba, ke haa naka xae cg'6o
me naka gam di x'aian sée,” témé. 39 Xu ko sée, a kg'om xharam ka tchaa koe xaoa tcg'0é
me, a cg'60 me.

40 “Kh4é nxdaska, éem koo kg'om xhdram ka q'60se ba haa, ne ba gha ée xu xhara-
kg'ao xu xharam di xu dud sa kard?” tam ma Jeso ba tée. 41 Xu biri Me a maa: “Eé xu
cg'de karu-kg'ao xum gha cg'aém daom cgoa kaakagu, a ba a gha c'ée xu xhara-kg'ao xu
kg'om xhdra ba maa, xu qgéda maa me, ncée gha gam di xoean tc'doan di maa me xu,
tc'drdan ko karuse x'aean koo haa ne xu,” témé.

42 Me Jeso ba gaxu ka maa: “Qanega xao gaé Nqarim di zi Tcgdya zi koe nxdra tama,
ncée ko maa:

‘Nx3as e tshao-kg'ao xu ka béoa xguiea haa sa,
kaisase cgaés nxda sa kdrua haa.

Ncéea X'aigam Nqgarim ma kirda haa a,

si ncée sa tcgai-q'ooa ta koe t'Ge si i,

témé zi?

43 “Gaa domkar ko biri xao o0, a ko mda: X'aian Ngarim dia gha gaxao koe sééa tcg'ode,
aia a gha qhaos &e ko gdeé tc'dréan kurd sa maae. 44[Gaam &e ko ncées nxdds koe cg'dé ba
gha khoana tom-tomse, igaba &es koo c'ée khéean koe cg'dé nes gha tom-tom m,” témé.]

45Eé xu ko kaia xu peresiti xu héé naka Farasai xu hééthéé Gaam di zi sere-sere zi ko
ka xu ko q'ana hda gaxu kam ko kg'ui sa. 46 Q4é Me kg'oana xu ko haa, igaba xu koo khée
ne dis xg'ae sa bee, porofitim iise ne koo sée Me khama.

22

Séekuan dis kdes dis sere-sere sa
(Lk 14:15-24)

1Me Jeso ba gaicara gane cgoa sere-sere zi cgoa kg'ui, a maa: 2“Nqarikg'ai di x'aia nea
x'aigam ncée ko gam dim cé4 ba séekuan dis kge sa kirtia madm cgoa nxard xg'aeea haa.
3 Me nxdaska gam di qdan tsééa uu ée ko séekuan dis kdes koe tciiea hida ne koe, sif ne
gha biri ne ne haa ka. Igaba ne ko haan xgui.

4 “Me gaicara c'ée qdan tsééa Ul a maa: ‘Biri ée ko tciiea hda ne naka maa: ‘Bdo,
kg'éndar xg'ara haa tc'doan kdes di i, tiri xu ghoe xu héé naka tiri ghoe-coan tsatia haa
hééthééa cg'6oea hia, i weé ghitian kg'énoa xg'araea haa, ke séekuan dis kdes koe haa,’
" témé. > Igaba ne ko tc'iri-tc'irise, a ne a q60, Me c'ée ba gam dim xhdram koe q60, me
c'@e ba gam di tsééan koe q60. ¢ Ne c'ée ne weéa ne ga gam di gdan qgdd, a xgara a, a ne
a cg'do 0. 7 Me x'aiga ba xg6a, a ba a gam di ncdo-kg'aoan tsééa ud, a ée ne cg'do-kg'ao
ne cg'6o, a gane di x'aé-dxooan dao.

8 “A ba a nxdaska gam di qdan bir{ a maa: ‘Séekuan dis kge sa kg'énoa xg'araea haa,
igaba éer ko tciia haa nea tciiku sa kg'ano tama. ° Ke ncéeska x'dé-dxoom xg'aeku di
daoan ko nxaa koe q60, naka séekuan dis kdes koe tciia 64 khéean weé ée xao gha hoo o,
témé. 101ko &e gdan x'4déan xg'aeku di dadan koe q60, a i a weéan ée xu koo xg'ae cgoan
xg'ae-xg'ae, tshulian ga héé naka gqdean ga hééthéé e, me séekuan dis kges dim nquu ba
cg'de-kg'aoan ka cg'oe.

11*Igabam éem ko x'aiga ba tcaa, cg'de-kg'aoa nem gha bdo ka, kam ko gaa koe séekuan
dis kges di qgafan hda tamam khée ba bdo. 12 A ba a biri me a maa: ‘Tif tcarae, nta tsi ma
ncée koe tcana, séekuan dis kdes di qgaian Gd tamase?” témé. Me khée ba kdan kg'ui.
13 Kam ko nxdaska x'aiga ba qaa xu bir{ a maa: ‘Qaé me tshaua ba koe héé naka nqarea
ba koe hééthéé e, naka tchaa koe xaoa tcg'06 me, dcui-qoms q'oo koe, ncée gaa koe i
gha kg'aean héé naka gdo xgdan hééthéé haa koe,” témé. 14Kai nea ko tciieéa, igaba ne ko
cg'orod ne nxara tcg'oéeéa haa khama.”

Kaesaram koe surutan dis téé sa
(Mk 12:13-17; Lk 20:20-26)

15 Xu nx3daska Farasai xu tcg'oa, a sif kaa zi xg'ae-xg'ae, nta xu gha ma kg'uian cgoa
qg66 Me sa. 16 A xu a nxdaska gaxu di xu xgaa-xgaase-kg'ao xu héé naka Herotem di xu
xuri-kg'ao xu hééthéé Gam koe tsééa i, xu sif maa: “Xgaa-xgaa-kg'ao Tsee, q'ana xae
haa tseegu di Tsi khée Tsi i sa, a ko Nqarim dim dao ba xgaa-xgaa sa, a c'ée khée cgoa
ga tchda Gl tama, khéean di téé-q'ooan Tsi nqabé tama khama. 17 Ke ncéeska birf{ xae e,
dud sa tsi ko tc'ée sa: A tchanoa, Roma ne dim x'aigam Kaesara ba méém surutaeé sa kana
méém taa surutaé saa?” ta xu méé.

18]gabam ko Jeso ba gaxu dis kaas cg'ae sa q'ana hdase maa: “Dutis domka xao ko kdrta
b0 Te, gaxao gde qgddse ko igabaga cg'de cau xaoe? 19 X'aigam ko suruta cgoaem mari
ba x'ai Te,” témé. Xu gaam mari ba maa Me. 20 Me Jeso ba x'di xu me a tée xu a maa: “Diin
dis tctiti sa ncée sa, naka gataa diin di cg'6ea ncée e?” témé. 21 Xu xoa a maa: “Kaesaram

disii,” témé. Me nxaaska biri xu a maa: “Eé Kaesaram di ii sa nxdaska Kaesara ba maa,
~ . o 0 . O] / / ~ ~ y&ws \
naka ée Ngarim di ii sa Nqari ba maa,” témé. 22 E& xu ko ncée sa kérh ka xu ko area, khama

xu ko guu Me a qoo.

X'ooan koe téean dis tée sa
(Mk 12:18-27; Lk 20:27-40)

23 Gaam carh éem kaga xu ko Saduke xu haa, ncée x'ooan koe tées hana sa dtcor tama
XU, a Xu a haa tée Me, 24 a maa: “Xgaa-xgaa-kg'ao Tsee, Moshe ba ko mda: ‘Khéem ko
x'66, c64 il tamase, ne méém qdese ba ées khdes kaa kg'ao-khoe sa sée naka kaikhoe ba
céan dba mad,” témé. 25 Nxadaska xu ko 7 xu khée qéeku xu hana, gatd cgoa ko x'adea xu.
Tc'da di ba ko sééa hda, a baa céd Gt tamase x'66, a ko qdese ba khée sa gatia maad. 26 Me
ko cam di ba gataga héé, nqoana di ba hééthéé e, Me nxdakg'ai ga sii 7 di ba tcaa. 27 Si
weéa xu qda q'oo koe khées ga sa x'64. 28 Ka sa gha nxdaska x'ooan koe i ko téeem carh
ka ndakam di saa, &e xu 7 xu ka? Weééa xu ko 0u sia hda ka,” ta xu méé.

29 Me Jeso ba xo0a xu a maa: “Tsaa xao hada, Ngarim di zi Tcgdya zi ko méé sa héé naka
Ngarim di qarian hééthéé xao c'titia hda khama. 30 E€ ne ko khée ne x'ooan koe tée ne i
gha séekuan kaa ii khama, ne gataga séekuan kgoara made tama, igaba ne gha nqarikg'ai
di moengelean khama ii. 3! X'ooan koe ghtiiés ka: A nxdra ta ga xao gaé hia, Nqarim
gatu koe nxaea hida sa? Ncéem ko maa: 32 ‘T{{ Ra Nqarim Abrahamam di Ra a, a Nqarim
Isakam di Ra a, a Nqarim Jakobem di Ra a,” témé ka. X'66a ne dim Nqarim tama Me e,
igabagam kg'6ea haa ne di Me e,” tam méé.

33 E€ zi ko xg'ae zi kérh Me, ka zi ko Gam di xgaa-xgaan ka arekague.

Kaiam x'daé-kg'dm dis tée sa
(Mk 12:28-34; Lk 10:25-28)

34 E@ xu ko Farasai xu kérh, Saduke xum ko tcéekg'am kg'arh sa, ka xu ko xg'ae. 35 Me
gaxu ka c'@e ba, ncée x'd¢ q'da-kg'ao ko ii ba, q4é Mem gha qgai nem ko qaa khama tée
Me a mad: 36 “Xgaa-xgaa-kg'ao Tseg, x'dean q'oo koe ba ndakam x'de-kg'arh ba kaia?”
témé. 37 Me biri me a maa:

“ “X'aigam tsarim Nqari ba méé tsi

weé tcdda tsi cgoa héé,

naka weé kg'dea tsi cgoa héé

naka weé tc'éea tsi cgoa hééthéé ncamm.’

38“Ncéeatc'da di a kaiam x'ae-kg'arh ga me e. 3°Me cam di ba ko gam cgoa qdoa maaku

a ko maa:

« 4 I~ Y

Tsada ka c'@e ba ncam,

8e tsi ma ncarmmsea khamaga ma,’
témé.

40 “Ncée tsara x'de-kg'arh tsara koe i weé x'dean ga héé naka porofiti xu ka gbdeas ga
sa hééthéé qgdé xg'aeea,” tam méé.

Krestem diin dim tsgo-coam ii dis tée sa
(Mk 12:35-37; Lk 20:41-44)
41Eé xu ko Farasai xu xg'aea haa kam ko Jeso ba tée xu 42 a mad: “Krestem ka xao ko

ntama ma tc'ée? Difn dim tsgdo-coa baa?” témé. Xu biri Me a maa: “Dafitem ka tsgdose-
coa Me e,” témé. 43 Me biri xu a maa: “Gata i ko ii ne, ne ba ko kh4é nxaaska Dafite ba
duds domka Tcom-tcomsam Tc'€em ka kg'uikague a ‘X'aiga ba’ ta ma ma tcii Me, ncéem
koo maa:
44‘X'aigam Nqari ba ko Tirim X'aiga ba bir{ a maa:
‘Kg'ao x0éa Te dim x'60am koe méé tsi ntcdo,
nakar gha nxdakg'aiga sfi tsari cg'60-kg'aoan
nqare-kg'ama tsi ka nqaaka toé,’
témé ka.

45 “A ncée Dafitem koo ‘X'aiga ba’ ta ma ma tcii Me ne ba gha nxdaska ntama ma gam
dim tsgdo-coa ba ii?” témé. 461 ko cuif khée ga taa kgoana a Jeso ba xoa, i ko éem carh
koe guu a khée ne bee a tda gaicara c'ée tée ga tée Me.

23
Jeso ba ko x'dé xgaa-xgaa-kg'ao xu héé naka Farasai xu hééthéé dqae
(Mk 12:38-40; Lk 11:39-52; 20:45-47)

1Me nx3daskaJeso ba xg'ae zi héé naka xgaa-xgaase-kg'ao xu hééthéé biri a maa: 2“X'ae
xgaa-xgaa-kg'ao xu héé naka Farasai xu hééthééa Moshem dis téé-q'oos koe haa. 3 Ke
méé tu weé zi gt zi ée xu ko bir{ tu u zi kdrd naka qgdéda qari zi. Igaba e xu ko kara
zi tda kurua guu, ée xu ko xgaa-xgaa sa xu kurud tama ke. 4 Kaia zi xgam zi qérh zi xu
ko géé a khéean nxara koe t06, igaba xu gaxu tshaua xu ka ghui a nxonokagu zia hda
tite. 5 Weé zi gl zi kart xu ko zi, xu ko khéean gha bdo zi ka kart zi: gaxu di zi tcda
tctd zi héé naka horo q'érh zi hééthéé, core di kg'uian gbdsea haa zi xu ko tchaa-tchaa,
a xu a gaxu di qgafan di x'6an qao-qao. © Tcomkuan di zi qgai zi xu ncarha hia, naka
doan xoe koe hééthéé e, a xu a gataga core-nquuan koe kaia zi ntc66-q'oo zi ncama hia
théé, 7naka x'dmagu di zi qgai zi koe tsgdmkaguku sa hééthéé e, naka gataga khée ne ka
‘xgaa-xgaa-kg'aoe’ ta ma tciikuan hééthéé e.

8 “Igaba méé tu taa ‘xgaa-xgaa-kg'aoe’ ta ma tciie guu, ciim Khée ba gatu dim Xgaa-
xgaa-kg'ao Me e, tu weéa tu ga qéekua hia ke. ° Naka tua nqédmkg'ai koe tad cuf khée
ga ‘aboé’ ta ma tcii guu, ciim Khée ba gatu dim X560 Me e ke, ncée nqarikg'ai koe hana
ba. 10 T44 méé tu gataga ‘tc'aa-cookg'aie’ ta ma tciie guu, ciim Khée ba gatu dim Tc'aa-
cookg'ai Me e ke, Kreste ba. 11 Gatu xg'aeku koe kaia hda ba méém gatu dim qaa ba kurd.
12Weém ée ko kaikaguse ba gha cg'dré-cg'aree, me gha weém ée ko cg'aré-cg'arese ba
kaikague.

13 “Igaba hao, cg'de i gha ii gaxao ka, x'4é xgaa-xgaa-kg'ao xao héé naka Farasai xao
hééthéé e, gaxao ncée gae khéean khama ko ma kdruse xao! Nqarikg'ai di x'aian xao ko
khée ne cookg'ai koe tcéekg'am khama. A gaxao igaba tda tcaa, a xao a gataga €e tcda
kg'oana ne guu naka ne tcia tama khama. 14*

15“Hao, cg'de i gha ii gaxao ka, x'4e xgaa-xgaa-kg'ao xao héé naka Farasai xao hééthéé
e, gaxao ncée qae khéean khama ko ma karuse xao! Nq6 ba héé naka tshaa ba hééthéé
xao ko qéoa nxama-nxama, khéem c'ées ghaos di ba xao gha séea maase me haa gaxao
dis xg'aes koe tcda ka! A ncée gatam ko ko héé, ne xao ko kurid mem kg'ano, chdo tamas
c'ees dxawam dis koe sifa ne, carh q'oro nqaé xaoa haase.

16 “Hao, cg'ae i gha ii, gaxao tc'aa-cookg'ai xao kda tcgaf xao ka, ncée ko maa: ‘Khéem
ko tempelem cgoa gaise ne i kda hui i, igabam ko tempelem di gautan cgoa gaise ne
méém gaas gaise sa tséékagu,’ ta ko méé xao. 17 Gaxao kaa tc'ée xaoe, a kda tcgai xaoe!
Dut sa cgadé saa? Gautaa, kana tempele baa, ncée q'ooa ba koem tida haa gautan ko kuru,
i Nqarim cookg'ai koe q'ano iise béoe ba? 18 Xao ko gataga maa: ‘Khéem ko altaram cgoa
gaise ne, i kaa hui i, igabam ko ko Ngarim ko tcg'06a mades abas cgoa gaise ne, ncée
altaram koe hana sa, ne méém gaas gaise sa tséékagu,’” témé. 19 Gaxao kaa tcgai xaoe!
Duu sa cgaé saa? Ngarim ko tcg'06a maaes aba saa, kana altara baa, ncée aba sa ko kura
si Ngarim cookg'ai koe q'ano iise béoe ba? 20 Gaa domkam, gaam ée ko altaram cgoa gaise
ba, gam cgoa héé naka weés gllis ée gam tc'amkg'ai koe hanas cgoa hééthéé ko gaise.
21 Gata iim daom kam ko ée ko tempelem cgoa gaise ba gaam cgoa héé, naka Gaam ée
q'ooa ba koe x'dea haam Ngarim cgoa hééthéé gaise. 22 Me ko gaam ée ko nqarikg'aian
cgoa gaise ba Ngarim dis ntcd6-q'oos cgoa héé, naka Gaam ée gaas koe ntcdem cgoa
hééthéé gaise.

* 2314: ¢'@e zi tcghya zi Gerika di zi ncée xtiri ko kg'uian Giia: 14Had, cg'aé i gha ii gaxao
ka, x'4é xgaa-xgaa-kg'ao xao héé naka Farasai xao hééthéé ka, qde khéean khama ko
ma kuruse xao! Dxae-ntcda zi xao ko nquua zi xhtiu cgae, a xao a ko qao corean cgoa
x'a{-x'aise. Gaa domka xao gha kaias xgaraku sa hoo.

23 “Hao, cg'de i gha ii gaxao ka, x'de xgaa-xgaa-kg'ao xaoe naka gaxao Farasai xao ka
hééthéé e, qae khéean khama ko ma kdruse xao! Nqari ba xao ko tc'doan ko xg'do-xg'ao
zi gat ziT koe ctifs tshau-q'oos dian tcg'dé a maa. Igaba xao kaisase cgaé zi giti zi x'4¢an
di zi xguia hda khama: ncée gaese qgédkuan héé, thdo-xama-madku sa héé naka tcom-
tcomsa sa hééthéé zi. Qaase i ko, ncée zi guu zi cgdé zi xao ga ko kirta haa sa, igabaga
c'e zi c'url tamase. 24 Gaxao tc'da-cookg'ai xao kaa tcgaf xaoe. Dcene ba xao ko ée xao
ko kg'da giiian q'oo koe tcg'0d, igaba xao ko kamele sa tém!

25 “Hao, cg'ae i gha ii, gaxao x'dé xgaa-xgaa-kg'ao xao héé naka Farasai xao hééthéé
ka, gde khéean khama ko ma kurdse xao! Kubi sa héé naka gaba sa hééthéé ka xao ko
qdaa sara xg'aa, igaba sara q'ooa sara koe chiikuan héé naka céean hééthéé ka cg'oea haa.
26 Tsaa kda tcgal tsi Farasai tsee! Kg'aika q'ano-q'ano kubis q'oo naka gaba sa hééthéé e,
naka i gha nx3asega qdda sara q'ano ii.

27 “Hao, cg'ae i gha ii gaxao ka, x'de xgaa-xgaa-kg'ao xaoe naka gaxao Farasai xao ka
hééthéé e, qae khéean khama ko ma karuse xao! Xg'aaea a q'au zi tc'am zi khama xao
ii, ncée tchaa za tsi ko ko bdo zi ne t'6e i zi, igaba q'ooa zi koe x'66a haa khéean di c'dan
héé, naka weé cg'uri ghaoan hééthéé ka cg'oea hia zi. 28 Gataga xao ii a khée ne koe
tchaa za tchano khéean di béose-q'ooan tida, igaba xao q'ooa xao koe cg'ae cauan ka héé
naka cg'urian ka hééthéé cg'oea haa.

29 “Hao, cg'de i gha ii gaxao ka, x'aé xgaa-xgaa-kg'ao xaoe naka gaxao Farasai xao ka
hééthéé e, naka qae qgddse ko igaba cg'de cau xao hééthéé e! Porofiti xu di zi tc'am zi koe
xa0 ko dqom cgoae xu gha zi giu zi tshaoa t06, a xao a ko ée ko tchano ii ne di tc'aman
t'de-t'Ge. 30 A xao a ko mad: ‘Sixae ka tsgdosea xu di x'aean ka xae ko xg'ao kg'dea haa ne,
xae ga xg'ao porofiti xu di c'ddan ntcddgua hia tama,’ ta ko méé xao. 31 Ncéeta mééan
ka xao ko nxaea tseegukagua mddse, €e xg'ao porofitian cg'do ne di xao tsgdo-coa xao o
sa. 32Ke méé xao ncéeska gaxao ka tsgdose ga xu di chibian xg'ara-xg'ara.

33 “Gaxao cg'ao xaoe! A dcauan di xao c6d xaoe! Nta xao gha ma chdo tamas c'ees
dxdwam dis koe xgarakuan bee? 34 Q'da méé xao: porofiti xu héé, naka tc'éega xu khée
xu héé naka x'de xgaa-xgaa-kg'ao xu hééthéér ko tsééa Uil sa. Xao gha c'ée-kg'afa xu
cg'do, a gha c'ée xu xgau, a gha c'ée xu gaxao di core-nquuan koe xg'drh, a xao a gha
weé xu x'dé-dxoo xu koe xgara. 35> Ncées guti sa gha kdruse, nxdasega xao gha xgarae ka,
kaa chibi ne khée ne di c'ddan xao gérhan koe ntcdagua khama. Ncées ntcdagu c'aoku sa
ko tchanom khéém Abelem koe guu a tshoa-tshoa, a sif Sakariam, Barakiam dim céam
koe tcda, ncée xao xg'ao tempele ba héé naka altara ba hééthéé xg'aeku koe cg'Goa ba.
36 Tseegukar ko bir{ xao o a ko mda: Weéan ncéea gha ncéem x'aem di ne khée ne koe
haa kuruse, témé.

Jeso ba ko Jerusalema ba th6d-xama mdd
(Lk 13:34-35)

37“00! Jerusalemae, Jerusalemae, tsdd ncée ko porofitian cg'do tsi, a ko e tsdd koe
tsééea hda xu nxdan cgoa cg'6o tsi. Nta noose ra ko tc'éea hia, tsari khéea ner gha xg'ae-
xg'ae sa, ghoros ko ma cdda sa tcgamaa sa dom q'oo koe ma xg'ae-xg'ae khama, igaba tu
ko tc'ée e tama. 38 Q'3da méé xao, gaxao dim tempele ba xao gha cg'da-cg'anasea hiase
guua made sa. 39 Biri xao or ko, cuiskaga xao gaicara b4o Te tite, a xao a gha nxdakg'aiga
maa: ‘Gaam &e ko X'aigam Ngarim dim cg'6eém cgoa haa ba ts'ee-ts'eekg'aiea,’ témé,” tam
méé.

24
Ng06 ba ko chdo di zi x'di zi
(Mk 13:1-2; Lk 21:5-6)

1Jeso ba ko tempelem koe guu a tcg'oa a ba a q60, xu Gam di xu xgaa-xgaase-kg'ao xu

haa cgae Me, haa xu gha gaa nquuan tempelem di x'ai Me ka. 2Me xoa xu a maa: “Weéan

T 23:23: t'Soan ko xg'd0-xg'd0 zi guu zi - Gerika sa ko nqoana hii-coa zi ka kg'ui, Naros koe cg'dé Gt tama zi.

ncée ga xao ko béo na? Tseegukar ko birf xao o: Cuiskagas ncée koe ctis nxdas ga sa c'ées
tc'amkg'ai koe guuea hia tite, weéa zi ga gha x06a qarie,” témé.

Cg'de zi héé naka xgaraku zi hééthéé e

(Mk 13:3-13; Lk 21:7-19)

3Eém Jeso ba Olife dim xabim koe ntcdda-ntcde, ka xu ko xgaa-xgaase-kg'ao xu cifaga
haa cgae Me, a maa: “Bir{ xae e, n-carha i gha ncée galian kuruse sa, i gha gataga Tsari
haa-q'ooan héé naka nqéém di chdo-q'ooan hééthéé duds ka x'aie sa?” témé.

4 Me Jeso ba xpa xu a maa: “Q'aa xao naka i tad cuf khée ga hoakagu xao o guu. 5 Kaf
ne gha Tirim cg'6ém cgoa haa, a maa: ‘Tii ra Kreste ra a,” témé, a ne a gha kai ne hoakagu
ke. 6 Tu gha ncdoan héé naka ncéoan di zi nxae zi ka hééthéé kérh, igaba bdo naka tu taa
q'aekague guu. Gata ii zi guu zi méé zi kuruse ke, igaba i qanega chd0-q'ooan haa ta ga
haa. 7 Ng6ém di zi ghao zi gha c'ée zi ghao zi cgoa x'daku, i gha x'aian x'aian cgoa x'daku,
i xaban haa, i nqddan di cguiruan kaf zi qgai zi koe haa khama. 8 Weé zi ncée zia dban di
thdoan di zi tshoa-tshoase-q'oo zi khamaga xam.

9 “Ne gha nxdaska xgarakuan koe tcaa tu u, a cg'do tu u. Tu gha Tiri cg'6éan domka
nqoém di zi ghao zi weé zi ka horee. 10 Nxaaska ne gha kai ne gane di dtcotan aagu, a gha
géékuan koe tcdaku, a ne a gha gane ka c'éea ne hore. 111 gha tshutu-ntcoan di porofitian
kai x'aise, a kaf ne khée ne hoakagu. 12 Cg'dean di cause-q'ooan domka i gha kaf khéean
di ncarmkuan qgai, 13 igaba gaam &e ko qgarika téé a chdo-q'oos koe sif ba gha kgoarae.
141 gha Ngarim di x'aian di gaé tchdan weém nqddm koe xgaa-xgaae, x'afs iise nqgéém di
zi ghao zi weé zi koe, si gha nxdaska ch6o-q'oo sa haa.

Q'do-q'aosas guu sa
(Mk 13:14-23; Lk 21:20-24)

15 “E€ tu ko q'40-q'aosas guu sa bdo, ncée ko tcom-tcomsam qgai ba kdrt me xaom
khama ii sa, si gaa koe téé-tée. Porofitim Danielem ko tcom-tcomsam qgaim koe haase
gaas ka kg'ui sa (e ko nxard ba méém kérha q'da). 16 Ne méé ne nxdaska ée Jutea koe
hana ne xabian koe qgééa sii, 17 nakam ée nquuan tcobe koe hana ba tad x6a na sii e
nquuan q'oo koe hia sa sée guu, 18 nakam ée xhdran koe hana ba taa kabise naka sif gam
di qgafan sée guu. 1P Hao, cg'de i gha ii, e zi carh zi ka e ncaa zi koe cddn tda zi khée zi
ka héé naka &e gha ko comkagu zi ka hééthéé e! 20 Core naka i gha gatu di qgééan tda sao
di x'ae ka hda guu kana Sabata dim carh ka. 21 Nxdaska i gha kaia xgarakuan haa ke, ncée
nqdém dis tshoa-tshoases koe guu a ganega haa tama a, ncées noose ga, a i a gaicara hda
tite e. 22 A ncée &e xu carh xu ko xOm-xomme ta ga haa ne, i cii khée ga kgoaraea hia
tite, igaba xu gha €e nxara tcg'oéea hda ne domka ée xu carh xu xom-xomme.

23“A ncée éem x'aem kam ko c'éem khée ba biri tu ua ko maa: ‘B6o, ncée ga Me e Kreste
ba,” kana maa: ‘E€ gam sii hda,” témé ne, méé tu tda dtcorh m guu. 24 Tshiu-ntcdan di xu
Kreste xu héé naka tshiii-ntcan di xu porofiti xu hééthééa gha x'aise, a kaia zi x'af zi
héé naka are-aresa zi guu zi hééthéé kuru ke, e nxara tcg'obea ne xu gha hoakagu ka,
kgoanase i koo ne. 25B40, x'aéan cookg'ai koer ko biri tu ua.

26 “A ncée gatu ka ne koo maa: ‘B0, tchaa-xgédm koem haa,” témé ne méé tu tdd tcg'oa
naka qo0 guu. A ncée gaicara ne koo maa: ‘Béo, nquum q'oo koem hana,” témé ne méé
tu tda dtcom guu. 27 Carhs ko tcg'oa x0e koe i ko ma tid-tebean guu a carhs ko tcaa xoe
koe ma sii béose khama i gha ma Khéem dim Céam di haa-q'ooan ii. 28 E€ x'66a hdam
tc'arém haa qgai koe i gha kg'dean xg'ae.

Khdém dim Cédm di had-q'ooa ne
(Mk 13:24-27; Lk 21:25-28)

29 “Eé xu carh xu di xgarakuan qaa q'oo koes gha

kidga carh sa ntcut-ntcuue,

Me nxoe ba x'4a tite,

i gha tcondan nqarikg'ai koe guu a tchee,
i gha nqarikg'ai di garian ntcda-ntcaae.

30 “Eém x'aém kas gha Khéem dim Cédm dis x'af sa nqarikg'ai koe x'ise, zi gha weé zi
ghao zi nqgéémkg'ai di zi kg'ae, a zi a gha Khéem dim Céa ba béo, Me nqarikg'ai di tid-
c'doan koe guu a ko haa, qarian héé naka kaia x'aan hééthéé cgoa. 31 Me gha Gam di xu
moengele xu kaiam q'aum torompitam dim cgoa tsééa tcg'0d, xu gha Gam nxara tcg'oda
haa ne weé xoean €e tc'ddn ko guu za xg'ae-xg'ae, nqarikg'ai dim chdo-q'oom c'éem koe
guu a sif c'éem koe tééan koe.

32“Ke tu ncées guus faia dis hiis koe kdrusea hdas koe xgaa-xgaase: ée i ko gas di nxdan
tshoa-tshoa a ko tsom, i ko toara sa tsom, ne tu q'ana hda qghdda ne tcana haa sa. 33 Gataga
€e tu koo ncée zi gt zi weé zi bdo ne tu q'ana haa ctit Me e sa, a nquu-kg'drhan koe haa.
34 Tseegukar ko birf tu u a ko mda: Ncées ghao sa kaa tite, i gha nxdakg'aiga sif ncée
guuan weé ga kuruse. 35 Nqarikg'aian héé naka nqddkg'aian hééthééa gha chéo, igaba i
Tiri kg'uian choo tite.

Cui khéé ga c'itia hda cdm ba kana x'aé ba
(Mk 13:32-37; Lk 17:26-30, 34-36)

36 “Igabaga i cul khée ga em carh ba kana éem x'ae ba q'da tama, moengele xu
nqarikg'ai di xu ga igaba kana Cédm ga igaba, X60m ctim ka oose. 37 Nowam di x'aéan
kaiko ii khama i gha Khéem dim Cédm di haa-q'ooan ii khama. 38 E€ xu carh xu ka kaiam
tshaam haa tama cookg'ai koe ne koo tc'66 a ko kg'da, a ko séeku, a ko séekuan biriku,
me nxaakg'aiga sif Nowam ko arakam koe tcdam cdrh ba haa, 39 igaba ne ko cuf guiu ga
c'iuia dus ko haa kirtse sa, me nxdakg'aiga kaiam tshaa ba haa, a haa tchtiua tcg'od ne.
Gata i gha Khéém dim Céam di haa-q'ooan ii. 40 Cam tsara khée tsara gha xharam koe
haa. C'ée ba gha séee, me gha c'@e ba guue. 4! Car sara khée sara gha haa a ko hakg'um
koe maberean tdd. C'ée sa gha séee, si gha c'ée sa guue.

42“Gaa domka méé tu koresea haa, duitsa carh kam gha gatu dim X'aigam Nqari ba haa
sa tu c'tlia haa ke. 431gaba méé tu ncée sa q'ana hda: Ncée nquu ba kaoa hdam khéem ko
q'ana, duitsa x'ae kam ko ts'da-kg'ao ba ntctid ka haa sa, nem ga ko éem x'aém ka korea
haa, a taa kdrtd me gam dim nquu ba khéae. 44 Gaa domka méé tu gatu igaba weé x'a¢e ka
kg'énosea. Khéem dim C64 ba ko €e tsi q'da tamam x'aém ka haa ke.

Tcom-tcomsa kana tcom-tcomsa tamam qda ba
(Lk 12:41-48)

45 “Khaé dif ba nxdaska tcom-tcomsa a tc'éegam gda baa? Ncée gam ka q'60sem
ko nquua ba di qarian maa ba, me qae x'ae ka gaxu di tc'Goan maa xu ba? 46 Ts'ee-
ts'eekg'aiea baa éem qgda ba, ncée gam ka q'60sem ko haa nem ko haa sao-xg'ae me ko
gata héé ba. 47 Tseegukar ko birf tu u a ko maa; weé zi guu zi éem Uda hia zi di garia
nem gha gam koe t04. 48 Igaba éem gdam cg'dem ko ko tcada ba koe birise a ko maa: ‘Til
q'60 ba d0 me e, témé, 49 a ba a tshoa-tshoa a gda ne gam ka c'ée ne xg'arh, a ko tc'66 a
ko kg'da-kg'aoan cgoa kg'aa, 59 nem gha éem qaam ka q'60se ba tcom tamam haam carh
ka haa, c'Gliam haa x'ae ka, 5! a ba a gha haa xgara me, a qae qgdédse ko igaba cg'de cau
khéean cgoa xg'ae-xg'ae me, ncée gaa koe i gha kg'aean héé naka gao xg6an hééthéé haa
koe.”

25

10 zi dxde-coa zi dis sere-sere sa

1“Gaa x'ae ka i gha nqarikg'ai di x'aian 10 zi dxae-coa zi cgoa nxard xg'aee. Gazi di
lampian zi ko séeé a zi a sii séekom khée ba gda, xg'ae cgoa me zi gha ka. 2 Gazi ka 5 zia
ko kaa tc'@e ii, zi 5 zi tc'€ega ii. 3Kda tc'e zi ko lampia zi sée, gaba zi ko tdd nxdian séea
madse. 4 Zi tc'@ega zi lampian sée a zi a nxtiian gaban koe séea mdase. 5 Me sée-kg'ao ba
tda qhédése haa, ka zi ko weéa zi ga x'6m, x'6ma zi ko cg'aé khama.

6 “Ntcut nqae kam ko q'au ba tcg'oa a maa: ‘Bdo, sée-kg'aom ga me e sif ko haa ba,
ke tcg'oa naka haa xg'ae cgoa me!” témé. 7Ka zi ko weé zi dxae-coa zi tée a lampia zi
kg'6no. & Zi kéa tc'ée zi tc'éega zi birf a maa: ‘Au se e nxuia ne gasao di nxudian koe, gase

di lampia nea ko ts'iri ke,” témé. © Zi tc'éega zi xoa a mad: ‘Cuiskaga i weéa se ga tc'ao
tite. Ke q00 sao ée ko x'dmagu u ne koe naka saoa sif x'amd maase e,” témé. 101gaba ée zi
dao q'oo koe hia, sii zi gha gaa nxdian x'amd, kam ko sée-kg'ao ba haa. Zi dxae-coa zi ée
ko kg'énosea zi kdes séekuan dis koe gam cgoa tcaa, me nquu-kg'arh ba tcéekg'amme.

11 “Gam x'aé-coam qda q'oo koe zi gha c'ée zi dxae-coa zi gataga haa, a haa maa:
‘X'aigae, x'aigae, xgobekg'ama maa se e,” témé. 12 Igabam ko xoa a mad: ‘Tseegua ner
ko bir{ sao o: C'tit saoa ra haa,” témé.

13 “Gaa domka méé tu koresea, carh ba héé naka x'aé ba hééthéé tu c'iia haa ke,” tam
Jeso ba méé.

Ngoana gda xu dis sere-sere sa
(Lk 19:11-27)

14“Gaicara i gha nqarikg'ai di x'aian c'éem nqd6m koe xéé a ko qoom khééem khama ii,
gam di xu qda xu ko tcii a ba a gam di zi gt zi gaxu tshau q'oo koe tcda ba. 15A cuiba 5
XU cda xu marian di xu maa, a c'de ba cim cdan maa, a c'ée ba ciim cda ba maa. Wéém
khée bam ko gam di qarian di tc'do-tc'doan cgoa maa. A ba a tshoa-tshoa a daoda ba koe
q00. 16 Me 5 xu cda xu marian di xu maaeam khée ba kitga qd0 a ba a sif tséékagu u, a
gaicara c'ée xu cda xu 5 xu kdrd. 17 Me gataga ée ko carh cda tsara maaea ba c'ée tsara
kird. 181gabam ko ciim cdam mari di ba méaaea ba qd0 a sif gérhankg'ai koe haé ba tshao,
a gam ka q'60sem dim cda ba kaé.

19“Qaom x'aem qaa q'oo koem ko ée xu gda xu ka q'60se ba kabise a haa cgae xu, a gaa
marian xu ma tséékagua sa haa nxae cgoa xu. 20 Me khéem ée ko 5 xu cda xu maaea ba
cll-cuuse a 5 xu cda xu c'ée xu Uy, a ba a maa: ‘Tif q'60€, 5 xu cda xu tsi ko maa tea haa.
B&0, 5 xu cda xu c'ée xur kdrua,” témé. 21 Me gam ka q'60se ba biri me a maa: ‘Qaese tsi
kirda, tsdd qae a tcom-tcomsa tsi gda tsi. Cg'aré gtiian koe tsi ko tcom-tcomsa ii, ra gha
kaf zi gt zi di qarian maa tsi. Tcaa naka tsia tsdd q'60r cgoa qae-tcao,” témé.

22 “Me gataga cam cda tsara ko mdaea ba ctii-cuuse a ba a maa: ‘Tif q'60e, cam tsara
cda tsara tsi ko maa tea. B0, c'€e tsara caa tsarar kurda,” témé. 23 Me gam ka q'60se ba
birf me a maa: ‘Qaese tsi kiirda, tsda qde a tcom-tcomsa tsi qaa tsi. Cg'aré gitian koe tsi
ko tcom-tcomsa ii, ra gha kéf zi gt zi di qarian maa tsi. Tcaa naka tsia tsdd q'60r cgoa
qae-tcao, témé.

24 “Gatagam ko ciim cda ba ko maaéa ba haa a maa: ‘Tii q'60e, q'ana ra hia tsi kaa tsi
khée tsi i, a tsi a ko xhara tama tsi hda koe ga tcut, a ko ganega tsi cglirian tsai-tsai tama
koe ga sda sa. 25Ra ko nxdaska q'ao tsi, a raa qoo a sif tsarim cda ba gérhan q'oo koe kaé.
B0, ncée ga ia tsari guuia ne,” témé.

26 “Me gam ka q'60se ba xoa me a maa: ‘Tsda cg'de cau a kg'amka tsi gda tsi! Q'ana
tsia, xhdra tama ra haa koe ga ra ko tcuu sa, a ra a ko qanega ra cgurian tsai-tsai tama
koe ga sda sa. 27 Khama tsi ga ko marian ko to6e koe marian tiri ida, ne i ga ko ncéeska
causea, ra kabise a haa sée e, causea i haase.

28 ‘Ke xao gam koe cda ba séea kabi, naka ée 10 xu cda xu Giia hda ba maa me. 2 Weém
khéem ée c'ée giiian itia ba gha maae, a ba a gha kdfan G, igabaga ée cai gut ga Gt tama
ba gha éem tiGa hda gtii-coan ga sée cgaeé khama. 30 Naka xaoa ée kda tséém qaaba tchaa
za dcui-qoms q'oo koe xaoa tcda. Ncée gaa za i gha kg'aean héé naka gdo xgdan hééthéé
hia koe,” témé.”

Ghuuan héé naka pirian hééthéé e

31 “Khéem dim Cédm ko Gaam dim x'dam koe hdase haa naka weé xu moengele xu
Gaam di xu cgoa hééthéé e, nem gha Gaam di x'dan dis ntc66-q'oos koe haa ntcdé. 32 Zi
gha ng6om di zi ghao zi weéé zi Gaam cookg'ai koe xg'ae-xg'aee, Me gha haa c'ée zi koe
q'aa-q'aa zi, éem ko ma kore-kg'ao ba ma ghtiuan pirian koe ma q'aa-q'aa khamaga ma.
33 Ghuiua nem gha Gam dim x'6am kg'dom xo0e za t00, a ba a pirian dxaes x'6as x0¢é za
tod.

34“Me gha X'aiga ba nxdaska kg'aom x'6am xoé di ne birf a maa: ‘Haa gatu e Abom
ka ts'ee-ts'eekg'aiea tu, x'aian di ntcd6-q'ooan xae, ncée tu ko nqddém tshoa-tshoasea

koe guu a kg'énoa maaea a. 35> Xabar ko haa, tu tc'doan maa ter tc'd6, ra ko carha haa
tu c'@e gliian maa ter kg'aa, ra ko taa za guuar khée ra ii, tu x'aéa tu koe qaese qgdo te,
36 qg'ae-cgaear ko haa tu hdakagu te, ra koo tsaa tu q'6é te, ra koo qdé-nquus koe hana
tu haa kabi te khama,” tam méé.

37*“Gaa x'ae ka ne gha ée tchano ne xoa Me a mad: ‘X'aigae, n-carha ta ko bo Tsia Tsi
xabaa haa, ta tc'66kagu Tsia, Tsi carha hda ta c'ée guu au Tsi, Tsi kg'daa hda? 38 Ta ko
n-carnha béo Tsi, Tsi tad za guua Tsi khée Tsia, ta x'4éa ta koe qaese qgdo Tsia, ta n-carha
bdo Tsi, Tsi qg'aé-cgaea, ta hdakagu Tsia? 39 Ta ko n-carhd bdo Tsi, Tsi ko tsaa, kana qaé-
nquus koe tcaaea, ta sif kabi Tsia?” témé. 40 Me gha X'aiga ba xoa ne a maa: ‘Tseegua ner
ko birf tu u: Weés guiuis €e tu Tif ka c'€e ne ncée ne cg'aré ne ka ctifa ne koe ga kirua sa,
tu Tif ga ra kiria madnaa,” témé.

41 “Me gha nx3aska ée dxaes x'das x0e di ne biri a maa: ‘Tcg'oa cgae Te tu, gatu ée
chdo tama c'eean koe cguifsea hia tu, dxdwa ba héé naka Gam di xu moengele xu hééthéé
kg'6ndoa madea ba. 42 Xabar ko hda, tu tda gttt maa ter tc'69, ra ko carhaa, tu tdd guu maa
ter kg'aa, 43tad za guuar khée ra a ko ii, tu tad x'adéa tu koe qaese qgdd Te, qg'ae-cgaear ko
haa, tu tdd hdakagu Te, ra koo tsaa, a qdé-nquus koe hana, tu taa kabi Te khama,” témé.

44“Nxaaska ne gha gane igaba gataga xoa a maa: ‘X'aigae, n-carha ta béo Tsi Tsi xabaa,
a carhaa, a tda za guua Tsi khée Tsia, a qg'ae-cgaea, a koo tsaa, a qaé-nquus koe hana, ta
tda hui Tsia?” témé. 45 Me gha nx3daska xpa ne a maa: ‘Tseegukar ko birf tu u: Weés gaus
e tu ncée ne cg'aré ne ka ciia ne kirda maa tama sa, nxaa sa tu Tif ga ra kirda maa
tama théé, témé. 46 Ne gha nxdaska chdo tamas xgarakus koe q60, ne gha ée tchano ne
chdo tamas kg'des koe q60o,” tam Jeso ba méé.

Jesom di Xgérasean héé naka Gam dis x'00 sa h&é naka Gam di x'ooan koe tée sa
hééthéé e (26:1-28:20)

26

Kaas Jeso ba gae di sa
(Mk 14:1-2; Lk 22:1-2; Jn 11:45-53)

1Eém ko Jeso ba gaa zi kg'ui zi kg'uia xg'ara kam ko Gaam di xu xgaa-xgaase-kg'ao xu
birf a maa: 2 “Q'ana xao haa, Paseka dis kde sa cdm cdrhan qad q'oo koe hia sa, Me gha
Khéem dim C64 ba khée ne tshau q'oo koe tcdae, nxdasegam gha xgaue ka,” témé.

3 Xu ko nxaaska kaia xu peresiti xu héé, naka khée ne di xu kaia xu hééthéé kaiam
peresitim Kaifase ta ko ma tciiém dis ghais koe xg'ae, 4a xu a Jeso ba xu gha qgéd a cg'do
di kaan karu. °Igaba xu ko maa: “Kges di x'aé ka tamase, nxdaskas gha kaias xg'ore sa
khée ne xg'aeku koe hda khama,” témé.

Jeso ba ko Betania koe nxtiian cgoa tcgdue
(Mk 14:3-9; Jn 12:1-8)

6 Eém ko Jeso ba Betania koe haa, Simonem ncée xg'ao lepero dis tcii sa tsaara hdam
dim nquum koe 7 kas ko khée sa haa cgae Me, kaisa marian ka x'amaea tshdan qgéd a,
alabasetere di nxgdan cgoa kurteéam ts'oo-c'da-coam koe hana a, a sa a ntcdé a ba a ko
tc'd6 koe haa ntc3a tcuu Me.

8 Eé xu ko Gam di xu xgaa-xgaase-kg'ao xu ncée sa bdo ka xu ko xgda a maa: “Duus ka
sa ko ncéeta ma ma ke cgoa a? ° Ncée tshad nea ga ko kai marian cgoa x'dmdaguea, i ga
ko gaan di marian dxaua ne khéé ne mdaea haa!” témé.

10 [gabam ko Jeso ba ncée sa q'ana haase birf xu a maa: “Duus ka xao ko khée sa xgaea
maa? T'Ges tséé sas Tif koe kurda haa ka. 11 Dxaua ne khde ne cgoa xao gha weé x'ae
ka haa, igaba xao weé x'aé ka Tif cgoa haa tite. 12 Ncées ncada ko ncée tshian cgoa ntcaa
tc'ard Te kas ncda ko kg'énoa maa Te kg'énokuan Tiri i. 13 Tseegukar ko birf xao o a ko
maa: Weém nqodm €e i ko ncée gae tchdan xgaa-xgaaem koe i gha ées kdrta haa gitian
nxaee, tc'ée-tc'éesees gha ka,” tam méé.

Jutase ba ko dtcom, Jeso bam gha x'dmdgu sa
(Mk 14:10-11; Lk 22:3-6)

14 Me ko nxdaska 12 xu ka c'@e ba ncée Jutase Isekariote ta ko ma tciié ba, kaia xu
peresiti xu koe sff, 1> a ba a maa: “Dud sa xao maa te kg'oana, ncée gaxao tshau q'oo koer
ko tcaa Me ne?” témé. Ka xu ko 30 marian seleferan di kg'éno maa me. 16 Me gaam x'aem
kaga Jutase tshoa-tshoa a gaa, ntamam gha ma gaxu tshau q'oo koe tcaa Me sa.

Jeso ba ko Gam di xu xgaa-xgaase-kg'ao cgoa Paseka di tc'6oan tc'66
(Mk 14:12-21; Lk 22:7-13, 21-23; Jn 13:21-30)

17Tc'ad dim carh péré gaé-gde (U tamas pérés di kdean dim ka xu ko xgaa-xgaase-
kg'ao xu Jesom koe haa a maa: “Nda koe xae gha kg'6noa maa Tsi, naka Tsi sif gaa koe
Paseka di tc'6oan tc'd6 sa Tsi ko tc'ée?” témé. 18 Me xoa a maa: “Q060 naka x'dé-dxoom
koe sif, c'@éem khéem koe naka birf me naka maa: ‘Xgaa-xgaa-kg'ao ba ko maa: ‘Tsarim
nquum koer gha Tiri xu xgaa-xgaase-kg'ao xu cgoa Paseka di ghtiu-coan kg'oo,” témé,” ”
tam méé. 19 Xu xgaa-xgaase-kg'ao xu éem ma Jeso ba bir{ xua hda khama ma kurd, a
Paseka di tc'6oan kg'éno.

20 E& i ko dqoa kam ko Jeso ba Gam di xu xgaa-xgaase-kg'ao xu 12 xu cgoa qao. 21 Eé
xu haa a ko tc'66 kam ko maa: “Tseegukar ko biri xao o, gaxao ka c'ée ba gha khée ne
tshau q'oo koe tcda Te,” témé. 22 Xu ko kaisase tshui-tcao, a xu a weéa xu tshoa-tshoa
a cif mana cuf tée Me a maa: “A tif tama raa, X'aigae?” témé. 23 Me Jeso ba xoa a maa:
“Eé Tif cgoa tshaua ba gabas q'oo koe tcana haa ba gha khée ne tshau q'oo koe tcia Te.
24E€ i ma Khéém dim Céam ka ma gbasea khamaga i gha ii. Igaba hao, cg'ae i gha ii, ée
ko Khéem dim Cé4 ba khée ne tshau q'oo koe tcaam ka! Qaea i ga ko mad mea haa, tdam
ga ko dbaea haa sa,” témé. 25 Me Jutasem ée ko haa khée ne tshau q'oo koe tcda Me ba
maa: “A tif tama raa, xgaa-xgaa-kg'ao Tsee?” témé. Me Jeso ba xoa me a maa: “Ncia tsi
nxaese,” témé.

Dgoa di tc'doan X'aigam Ngarim di i
(Mk 14:22-26; Lk 22:14-20; 1Ko 11:23-25)

26 E¢ xu hda a ko tc'66 kam ko Jeso ba péré sa sée, a ba a ts'ee-ts'eekg'ai si, a khoa q'aa
si, a xgaa-xgaase-kg'ao xu maa si, a ba a maa: “Sée naka xaoa tc'66, ncéea cgaaa Te ga a
ke,” témé.

27 A ba a kubi sa sée a ts'ee-ts'eekg'ai si a maa xu si a maa: “Weéa xao ga méé xao gaas
koe kg'4a. 28 Ncéea c'ada Te ga a ke qdé-xg'aes di i, ncée gha ntcadgue e, kai ne khée ne
gha chibia ne qgé6a maae ka. 29 Bir{ xao or ko, ncée kg'om dis hiis di goéan ncéer ncéem
carm koe guu a kg'a tite, me gha nxaakg'aiga sif carh éer gha gaxao cgoa Abom di x'aian
koe kabase kg'da a ba haa,” témé.

30E€ xu ko cii ba nxdea xg'ara ka xu ko tcg'oa a Olife dim xabim koe go0o.

Jeso ba ko Peterem gha xoase Me sa nxae
(Mk 14:27-31; Lk 22:31-34; Jn 13:36-38)

31 Me nxdaska Jeso ba bir{ xu a mda: “Ncéem ntcuim ka xao gha gaxao weéa xao

khutiagu Te, gbasea i hda a ko maa:

‘Kore-kg'ao bar gha xg'arn,

si gha ghtiuan dis xg'ae sa qgééa q'aa,

témée khama. 32 Igaba €er ko x'0oan koe ghtiiéa xg'ara ner gha tc'da-cookg'ai xao o a
Galilea koe qd0,” témé.

33 Me Petere ba nxae a maa: “Eéta xu ga ko ma weéa xu khutagu Tsi igabar tif cuiskaga
khutiagu Tsi tite,” témé. 34 Me Jeso ba xoa me a mad: “Tseegukar ko bir{ tsi: Ncéem
ntcutim ka, ganegam ghoro ba kg'ae tamas cookg'ai koe tsi gha sené nqoana q'oro xoase
Te,” témé. 35 Me Petere ba xoa Me a maa: “Tsda cgoar ga ko x'66 igabagar cuiskaga xoase
Tsia hia tite,” témé. Xu ko weé xu xgaa-xgaase-kg'ao xu gata méé.

Getesemane koe
(Mk 14:32-42; Lk 22:39-46)

36 Kam ko nxdaska Jeso ba Gam di xu xgaa-xgaase-kg'ao xu cgoa Getesemane ta ko ma
tciiem qgdim koe q60, a ba a sif gaa koe biri xu a maa: “Ncée koe xao ntcdd, e sif haa
koer ko sif core ke,” témé. 37 A ba a Petere ba h&é naka Sebetem di tsara cé4 tsara hééthéé
sée, kam ko tshoa-tshoa a tshdu-tcao a kaisase thdo-xdm. 38 A ba a bir{ xu a mda: “Tcdda
Tea x'00s q'00 koe tshuti-tcaoan ka cg'oéa hda. Ncée koe xao gatl, naka Tii cgoa kékoa

h3a,” témé.

39 Cg'arésem ko cooka qd0 kam ko kg'dfa ba cgoa gérhankg'ai koe cg'dé a ba a core a
maa: “Aboe, kgoanase i koo ne, kdru nakas ncées kubis xgarakuan di sa Tii koe tcg'ode.
Igaba Tsari tc'@ean ka, Tii ko tc'@es ka tamase,” témé.

40 Kam ko xgaa-xgaase-kg'ao xu koe kabise a haa sao-xg'ae xu xu x'érha. Me Petere
ba birf a maa: “A taae xao koaé, x'ae-coa ba Tif cgoa hda a kékoa hdan ka? 41 Kékoa haa
naka core, naka xaoa nxdasega tda kurua béokuan koe tcda guu. Tc'€e ba kiiru kg'oana
haa, igabam tc'aré ba kg'amka me e ke,” témé.

42 Cam di sam ko gaicara kabise a sif core, a maa: “Tiri Aboe! Ncée kgoanase i koo ne
méés cgémna ncées kubi sa Tif koe séea tcg'0de, nakar tad nxdasega gaas q'oo koe kg'da.
Igaba ncée kgoanase tama i ko hda ne méés nxaaska Tsaa ko tc'é€e sa kurdse,” tam méé.
43 Eém ko gaia kabise a haa kam ko sao-xg'ae xu xu x'érha haa, nqaéa xu ko hia khama.

44 Me gaicara guu xu a q00 a sif nqoana di sa core, a cifs guus ga sa gaicara méé. 4> A
ba a nxdaska xgaa-xgaase-kg'ao xu koe kabise a maa: “A qanega xao x'6rha, a ko sda?
B40, x'ae ba haara, Me ko Khéem dim C64 ba haa chibi-kg'ao ne tshau q'oo koe tcaae.
46 Tée xao, naka xae q60! B4, khde ne tshau-q'oo koe tcda Team khée ba cauise hana
ke!” témé.

Jeso ba ko qgdcée
(Mk 14:43-50; Lk 22:47-53; Jn 18:3-12)

47 Eém qanega hda a ko kg'ui kam ko Jutasem ncée 12 xu ka c'ée ba haa, xu ko kai xu
khée xu dis xg'ae sa gam cgoa haa, ntcauan héé naka dxoman hééthéé ko qgdda hia xu,
a kaia xu peresiti xu héé naka khée ne di xu kaia xu koe hééthéé guua hia. 48 Me ko
nxdaska &e ko khée ne tshau q'oo koe tcda Me ba x'af sa maa xua haa a ko maa: “Eér gha
ko x'obe ba Gaam ga Me e, ke xao qgéd Me,” témé. 4° Me Jutase tchanose Jesom koe sif a
maa: “Tsgammo, Xgaa-xgaa-kg'ao Tsee!” témé. A x'obe Me. 50 Me Jeso ba gam ka maa:
“Tiri Tsi ncam-khoe tsee, dut sa tsi haara mdana?” témé.

Xu ko nxdaska cuu-cuuse a Jeso ba qgdéé a sée Me. 51 Me ko kauga Jesom cgoa ko haa
xu 12 xu ka c'@e ba tchoana tshau, a gam dim ntcau ba tsgtitia tcg'0d, a kaiam peresitim
dim gqdam dim tcee ba xg'aoa ghom. 52 Me ko nx3daska Jeso ba gam ka maa: “Kabi tsarim
ntcau ba téé-q'ooa ba koe, weém &e ko ntcauan sée ba gha ntcauan cgoa kaakague ke.
53Kana tsi c'ilia gari ner Gua sa tirim Abo bar ga tcii cgoa a, Me ncéeskaga 12 sa nqééa zi
xg'ae zi tcAm-tcam zi moengele xu di zi tsééa 64 maa Te sa? 54 Ncées gau sar ko ko karu
ne zi gha Nqgarim di zi Tcgdya zi ntama nxaea tseegukague, ncée zi ko mad, ncéeta méé i
ga ko ma kuruse, témé ka?” tam méé.

55Eém x'aem kam ko Jeso ba khée xu dis xg'ae sabirfamaa: “Ts'da-kg'ao ba tsdd haaraa
khama xao gaé ntcauan héé naka dxoman hééthéé cgoa haaraa, haa xao gha qgé6 Te ka?
Weé carh kar tempelem q'oo koe hia a ko xgaa-xgaa, igaba xao gaa koe sif tda qgdé Te.
56 [gaba weéan ncéea kdrusea, nxdasega zi gha Tcgdya zi porofiti xu di zi tseegukague
ka,” ta méé. Ka xu ko nxdaska weé xu xgaa-xgaase-kg'ao xu tcg'oara guu Me a beée a
qgdé.

Jeso ba ko ghais cookg'ai koe tiuié
(Mk 14:53-65; Lk 22:54-55, 63-71; Jn 18:13-14, 19-24)

57 Xu &e ko Jeso ba qgdda xu kaiam peresitim Kaifasem koe Gt Me, x'4¢ xgaa-xgaa-
kg'ao xu héé naka kaia xu hééthéé ko xg'aea koe. 58 Me Petere ba khadka téé a xuri Me, a
kaiam peresitim dis qgdis koe sii. A ba a sif q'0o koe tcda a kore-kg'ao xu cgoa sif ntcdé,
ch60-q'0oa nem gha béo ka.

59 Xu kaia xu peresiti xu di xu héé, naka weés xg'aes x'déan di xu kaia xu di sa hééthéé
tshii-ntcdan dim dao ba gaa Jeso ba xu gha chibi-chibi cgoa ba, cg'do Me xu gha ka.
60 Eéta i ko ma kaf tshiti-ntcdan di chibi-chibi-kg'acan haaraa xg'aea igaba xu ko taa
cuim daom ga ba hoo.

Igaba tsara ko khadka cam tsara haa, ¢! a tsara a maa: “Ncéem khée ba ko méa, qari
nem tla Nqarim dis tempele sam ga kobea q'aa, a nqoana carhan q'oo koe gaicara tshao
sidii, témé,” ta tsara méé.

62 Me nxaaska kaiam peresiti ba tée a Jeso ba tée a maa: “C'ée gl ga Tsi gdé xoa tama?
Ncée ne khée ne ko Tsdd ka nxae sa gdé dud saa?” témé. 63 Igabam ko Jeso ba kg'ama
nqoo.

Me kaiam peresiti ba biri Me a maa: “Kg'6éam Ngarim cookg'ai koe méé Tsi tseeguan
biri xae e, Kreste Tsi ii sa, Nqarim di Tsi C64 Tsi?” témé. ¢4 Me Jeso ba xoa me a maa: “Eé
tsi ko méé khamaga i ii. Igabar ko biri xao o, ncée koe guus ka xao gha Khéem dim Céa
ba b6, Me ée gari iim dim kg'ddm x'dam x0e za ntcdda-ntcde, a ba a gha nqarikg'ai dis
tau-c'd0s cgoa haa,” témé.

65 Me nxdaska kaiam peresiti ba gam dim qgaf ba toa q'aa a mda: “Ncdam nxae e,
céekua nem kg'uial Dud sa xae ko qanega tseegukagu-kg'aoan qaara maa? Bdo, ncia
xao ncéeska Gam di céekuan kdrha madse. 66 Ka xao ko ntama ma tc'@e?” témé. Xu xoa
amaa: “X'oo sam kg'anoa,” témé.

67 Xu nxdaska kg'arh tsharan cgoa tcg'ae kg'ai Me, a xu a tshaua xu cgoa xg'arh Me. Xu
c'@ea xu x'abi Me a maa: 68 “Porofita naka bir{ xae e, Kreste Tsee! Difna xg'arh Tsia sa?”
témé.

Petere ba ko Jeso ba xoase
(Mk 14:66-72; Lk 22:56-62; Jn 18:15-18, 25-27)

69 Me ko Petere ba tchaa koe ntcdda-ntcde, xharos koe, si ko dxae-coas gqda di sa haa
cgae me a maa: “Tsad igaba tsi ko Jesom Galilea dim cgoa haa,” témé. 70 Igabam ko weéa
ne cookg'ai koe xoase a maa: “E€ si ko nxaes gtus sar c'itia,” témé.

715i ko éem ko heke-kg'arhs koe tcg'oa a ko sif, ka c'ées qda sa gaa koe b6o me, a gaa
koe hda ne khée ne biri a maa: “Ncéem khée ba ko Jesom Nasareta dim cgoa hda,” témé.
72 Me ko gaicara gaises cgoa xoase, a maa: “Eém khée bar c'tual” témé.

73 X'aé-coam qda q'oo koe ne ko e ko téé-tée ne Peterem koe haa a gam ka maa:
“Tseeguan kaga tsi Gam ka c'€e tsi i, tsari kg'ui-q'ooa ne ko x'a{ i khama,” témé. 74 Me ko
nxdaska tshoa-tshoa a cguise a gaise a maa: “Khéem ée bar c'iia hdal” témé.

Me ko kutga ghoro ba kg'ae. 7> Me Petere ba Jesom ko birf mea haa kg'uian tc'ée-
tc'€ese ncéem koo maa: “Ghorom qanega kg'ae tama cookg'ai koe tsi gha nqoana q'oro
xoase Te,” témé e. Me ko tchaa koe tcg'oa a sif thookase kg'ae.

27

Jeso ba ko Pilatom koe titié
(Mk 15:1; Lk 23:1-2; Jn 18:28-32)
1E€ i ko q'uu ka xu ko kaia xu peresiti xu di xu weé xu héé naka kaia xu khée ne di
xu h&éthéé xu nxaea xg'ae a dtcomku Jeso ba xu gha cg'6o sa. 2Q4é Me xu ko a tc'aa-
cookg'aim Pilatom koe (i Me, a xu a tshaua ba q'oo koe tcaa Me.

Jutasem dis x'00 sa
(Tsee 1:18-19)

3 Eém ko Jutasem ncée ko Jeso ba x'dmdagu ba ko b6o Jesom ko ma x'oo sa xgara maae
sa kam ko tc'éea kabi a ba a 30 marian seleferean di i kaia xu peresiti xu héé naka khéé ne
di xu kaia xu koe h&éthéé kabi, 4 a maa: “Chibi ner kdrta, khéem kda chibim di c'4da ner
ntcddgua khama,” témé. Xu xpa me a maa: “Khaé sa ko nxaa sa sixae koe duii sa méé?
Tsad tsi gha nxdan bdoa madse ka,” témé. > Me Jutase marian tempelem q'oo koe xaoa
guu, a ba a tcg'oa a sif qaé a tceese.

6 Xu kaia xu peresiti xu gaa marian saa xg'ae, a xu a maa: “Kgoara i maae tama, ncée
marian gha tempelem di marian q'oo koe tcaae sa, khéem tcau di mari i khama,” témé.
7Ka xu ko dtcormku a gaa marian cgoa “Gaba zi dim kird-kg'aom dim xhédra ba” x'dma,
gaa koe xu gha t34 za guua ne khée ne kg'éno ka. 8 Gaa domkam ko gaam xhara ba
“C'a0an dim xhdra ba” ta ma tciie, ncées noosega.

9 Nxdaskas ko porofitim Jeremiam ko kg'uia sa tseegukague ncéem koo mad: “Gaa 30
marian selefera di ne ko sée, ncée Iseraele di ne khéeé ne ko x'dmd cgoa mea a, 19a ne a
‘Gaba zi dim kdrd-kg'aom dim xhdra ba’ x'dma, éem ko ma X'aigam Nqari ba ma x'dea
haa khamaga ma,” téméa sa.

Jeso ba Pilatom cookg'ai koe
(Mk 15:2-5; Lk 23:3-5; Jn 18:33-38)

11Jeso ba ko nqdém dim kaiam cookg'ai koe haa téé, me tée Me a maa: “A Tsaa ga Tsia
Juta ne di Tsi X'aiga Tsi i ta ko méé Tsi?” témé. Me Jeso ba xoa a maa: “E€ tsi ko méé
khamaga i ii,” témé.

121gaba éem ko kaia xu peresiti xu ka héé naka khdeé ne di xu kaia xu hééthéé ka chibi-
chibie, kam ko td4 xoa.

13 Me nxdaska Pilato ba té¢ Me a maa: “Ncéeta noo zi kg'ui zi chibi-chibi cgoa Tsi xu
ko zi Tsi kérh tama?” témé. 14 Igabam ko Jeso ba gazi kg'ui zi ka ctia zi ga tda xoa, me
Pilato™ kaisase are.

Jeso ba ko x'00 sa xgara mdae
(Mk 15:6-15; Lk 23:13-25; Jn 18:39-19:16)

15 Cau me e ko ii nqdém dim kaiam koe, Paseka di x'aéan ka khée ne ko nxara tcg'oda
madse hdam khéem qgdéea ko haa ba kgoara sa. 16 Gaa x'ae ka ne ko q'daseam chibi-kg'ao
ba tila, [Jeso] Barabase ta koo ma tciié ba. 17 Nxdaska e ne ko khéé ne xg'ae kam ko
Pilato biri ne a mad: “Dii ba ra gha kgoara maa tu u sa tu ko tc'@e? [Jesom] Barabase
baa, kana Jesom ncée Kreste ta ko ma tciié baa?” témé. 18 Tc'da-cookg'ai xua ko chiikuan
domka Jeso ba tshau q'ooa ba koe tcana haa sam ko q'ana hda khama.

19 Eém ganega ntcd6-q'oos xgarakuan dis koe hia kas ko gam dis khée sa kg'uian gam
koe tsééa i a maa: “Tcg'06 tshaua tsi éem khéem tchanom koe, ntctiim ncéem kar ncia
kaisase tshaus sdokuri sa gam ka sdokuri, a ncaa taa qaese x'ém’t ke,” témé.

20 Ka xu ko kaia xu peresiti xu héé naka khdé ne di xu kaia xu hééthéé khée ne qg'ai,
Barabase ba méé ne dtcara maase sa, naka nea Jeso ba cg'do. 2! Me nqéém dim kaia ba
xo0a ne amaa: “Khoe tsara ncée tsara ka ndaka ba ra gha kgoara mad tu u sa tu ko tc'ée?”
témé. Ne maa: “Barabase me e,” témé. 22 Me Pilato ba biri ne a maa: “Khaé ra gha nta
héé Jesom ncée Kreste ta ko ma tciiem ka?” témé. Ne weé ne maa: “Xgaueé méém!” témé.
23 Me maa: “Duds domka? Duutsa gaus cg'de sa ba kirda hda?” Ne kaisase q'au a maa:
“Xgaue méém!” témé.

24 Eém ko Pilato bdo, cai gat kirdm gha ga kéa a sa, si ko tshuu sa tée, kam ko tshaan
sée a khée ne cookg'ai koe xg'aa tshau, a maa: “Ncéem khéem di c'ddan koer chibi ud
tama, ke tu gatu kiiru naka béoa maase,” témé. 2> Ne weé ne khée ne xoa a maa: “Gam di
c'ddan ta gha sita hja, sita di c6an cgoal” témé.

26 Me nxaaska Barabase ba kgoara maa ne, a éem ko Jeso ba xg'arhmea xg'ara kam ko
ncdo-kg'ao xu tshau q'oo koe tcda Me, siim gha xgaue ka.

Ncdo-kg'ao xu ko Jeso ba ncoi
(Mk 15:16-20; Jn 19:2-3)
27 Nx3daska xu ko nqéém dim tc'da-cookg'aim di xu ncdo-kg'ao xu Jeso ba sée a nquum
koe U4, a xu a weés xg'aes ncdo-kg'ao xu di sa Gam cookg'ai koe xg'ae-xg'ae. 28 A xu a
ko qgéia ba nxgo cgae Me, a ncoam qgai ba hdakagu Me. 29 A xu a dxaman cgoa kurteas

*k ~ .

27:14: Pilato - Gerika sa ko mda: “nq66m dim kaia ba” témé. T 27:19: ntcitim ncem kar ... Gerika sa
ko maa: “ntctiim ncéem kar ncda sdokuris q'oo koe gam domka kai zi gt zi ka xhaée,”
témé.

caba sa kabea xg'ae a cdbdkagu Me, a kg'dd xo0e di tshaua ba koe tc'da ba qgddkagu Me,
a xu a cookg'aia ba koe qom, a ncoi Me, a maa: “Tsgammo, Juta ne di Tsi x'aiga Tsee!”
témé. 30 A xu akg'arh tsharan cgoa tcg'ae Me, a tc'da dim hii ba sée a xg'arh tctit Me. 31E&
xu ko gata ma ncoi Mea xg'ara ka xu ko qgéi ba nxgo cgae Me, a Gam di qgafan haakagu
Me, a xu a nxdaska sée a G Me, sif xu gha xgau Me ka.

Jeso ba ko xgaué
(Mk 15:21-32; Lk 23:26-43; Jn 19:17-27)

32 E€ xu ko tcg'oa ka xu ko Kurene koe guuam khéém Simone ta ko ma tciiem cgoa
xg'ae, a xu a chlii Me xgau sam gha dcéé ka. 33 A xu a Gologota ta ko ma tciiem qgaim koe
sif, ncée sa ko maa: ‘Tciu-c'6as dim qgai ba,” témé. 34 Gaa koe xu ko haa ka xu ko Jeso
ba tgabian cgoa xg'ae-xg'aeéa qgarian maa, kg'aa am gha ka, igaba éem ko xarh m kam
ko xgui 1. 35 Xu xgau Me, a xu a cgudan ntcoo a qgaia ba q'aa-q'aaku. 3¢ A xu a gaa koe
ntcdo a kore Me. 37 A xu a tciidia ba koe Gam di chibian ka ko kg'uis tcgdya sa t0d, ncée
ko méa: “NCEEA JESO ME E, JUTA NE DIM X'AIGA BA,” témé sa. 38 A xu a nxdaska carh
ts'da-kg'ao tsara Gaam cgoa xgau, me c'ée ba Gam dim kg'dom x'6am xoe za téé, me c'ée
ba dxae x0ea ba za téé.

39 Ne ée ko ko gaa koe nqéé ne cg'aese kg'ui cgoa Me, a nxda-nxanan tciu 40 a ko maa:
“Tsda ncée ga ko koma tempele ba kobea q'aa, a nqoana carhan qad q'oo koe tshao me
Tsi Tsia, Nqarim di Tsi Cé4 Tsi ko ii ne xgaus koe xda naka kgoarase,” témé.

41 Gataga xu ko ma kaia xu peresiti xu héé naka x'4e xgaa-xgaa-kg'ao xu héé naka khde
ne di xu kaia xu h&éthéé xu ma ncoi Me, a ko maa: 42 “C'ée nem kgoara haa, igabagam
ko kgoarasean ka taae. Iseraele ne dim X'aiga Me e, ke méém ncéeska xgaus koe x0a,
nxdaska ta gha Gam koe dtcom ke. 43 Ngarim koem ko tcoma h3a. Ncée Ngarim ko ko
tc'€e Me ne méém ncéeska kgoara Me. ‘Tif ra Nqarim dir C64 Ra a,” tam ko méé ke,” ta
XU méé.

44 Tsara ko e ko Gaam cgoa xgauea tsara ts'da-kg'ao tsara théé gataga ma cée Me.

Jeso ba ko x'66
(Mk 15:33-41; Lk 23:44-49; Jn 19:28-30)

45 Koaba di x'aean 12 di koes ko guu a weém nqdém koe ntcuit sa x6¢é a sif dqoa di
x'aéan nqoana di koe téé. 46 Me ko Jeso ba nqoana di x'aéan ka kaiam dom cgoa q'au a
maa: “Eli, Eli, lama sabakatani?” témé. Ncée sa ko maa: “Tiri Nqarie, Tiri Nqarie, duds
domka Tsi aagu Tea?” témé. 47 Ne ée ko gaa koe téé-tée ne ka c'ée ne kérh Me a maa:
“Ncéem khée ba ko Elija ba tcii,” témé. 48 Me ko gane ka c'ée ba kitiga qgdé, a x'irdan
sée, a sif gaa x"urdan koe tsau tshaan ntcid, a tc'dam koe ghaea t0d, a haa maa Me kg'dam
gha ka. 49 Ne c'ée ne maa: “Qaa, naka ta bdo Elija ba gha haa kgoara Me sa,” témé.

50 Me ko Jeso ba gaicara kaiam dom cgoa q'au, a ba a coo di sa sénoa tcg'00.

51Ka bdo, core-nquum dim qgai ba ko cdm xoe tsara cgoa toara q'aase, tc'amaka guu a
sfi nqdaka téé, me ko nqdd ba cgliru, i nxdan q'aa, 52 zi tc'am zi xgobekg'amse, i tc'aréan
ncée ko x'66a¥ hia ne kaf ne tcom-tcomsa ne di i x'ooan koe ghtiie. 53 Ne ko Jesom x'ooan
koe ghtiiéa qda q'oo koe tc'dm zi koe tcg'oa, a ne a tcom-tcomsam x'dé-dxoom koe tcaa,
a kaf ne khée ne koe x'aise.

54 Eém ko ncdo-kg'ao xu dim kaia ba héé naka gam cgoa koo haa a ko Jeso ba kore xu
nqdém di cgliruan bdo naka €e ko kiaruse zi hééthéé e, ka xu ko q'4os ka tcdaea, a maa:
“Tseegukagam ko ncéem khée ba Ngarim dim Céa Me e,” témé.

55 Gataga zi ko kaf zi khée zi ée koe hana, a nqut ka téé a ko b6o. Ncée ko Galilea
koe guu a Jeso ba c00 a haaraa zi, haa zi gha hui Me ka. 56 Gazi xg'aeku koes ko Maria
Magatalena sa haa, naka Jakoboa tsara Josefaa tsara ka x50s Maria sa héé, naka Sebetem
ka cdasea tsara ka x50 sa hééthéé e.

Jeso ba ko kg'onoe
(Mk 15:42-47; Lk 23:50-56; Jn 19:38-42)

} 27:52: x'6da - Gerika sa ko md4: “x'éma haa,” témé.

57E€ i ko dqoa kam ko qgutiam khéém Arimatea di ba haa. Cg'dea ba ko Josefa a, me
ko Jesom dim xgaa-xgaase-kg'ao me e. 58 Pilatom koem ko sif, a sif Jesom dim tc'aré ba
dtcara, me Pilato x'4déan tcg'06 mdae mem gha di i. 5° Me Josefa ba tc'aré ba sée, a q'uim
qgaim q'anom cgoa tcarh Me. 0 A ba a Gam dis tc'ams kabas koe tcda Me, ncée nxdam
koem ko tshaoa sa. A ba a kaiam nxd4 ba tc'dms-kg'drh koe ghanea au, a qdo. ¢! Sara
ko Maria Magatalena sa héé naka Marias c'ée sa hééthéé sara tc'am sa q'64-kg'amase
ntcdda-ntcde.

Kore-kg'ao xu tc'dms di xu

62 Xurikom carh ka, Sabata dim cdri ko kg'éndsea madem carh qda q'oo koe, xu ko kaia
xu peresiti xu héé naka Farasai xu hééthéé xu Pilatom cookg'ai koe xg'ae, 63 a xu a méa:
“Kaia tsee, ncéem kaa-kg'aom ko ganega kg'deéa hda kam ko ko méé sa xae ko tc'ée-
tc'éese, ncéem koo maa: ‘Nqoana dim carh kar gha x'ooan koe tée,” témé sa, ¢4 ke x'dean
tcg'06 nakas tc'am sa qarika koree nakam nxaakg'aiga sif nqoana dim carh ba tcaa, naka
Xu nxdasega Gam di xu xgaa-xgaase-kg'ao xu tda sif Gam dim tc'aré ba ts'da guu, naka
xua khée ne biri naka maa: ‘X'ooan koem téea,” témé guu. Ncées tshiu-ntcoas khadka
ka di sa gha tc'da dis ka kaisase cg'ae sa ii ke,” ta xu méé. > Me Pilato xoa xu a maa:
“Kore-kg'aoan xao gha Gua, ke q60 naka sif tc'dm sa kore ée xao ma q'ana khama ma,”
témé. 6 Xu g0, a sii tc'am sa kore, a tc'ama-tcéekg'am si, a xu a gaa koe kore-kg'aoan
tod.

28

Jeso ba ko x'ooan koe tée
(Mk 16:1-10; Lk 24:1-12; Jn 20:1-10)

1 Sabata dim carh q3ad q'oo koe, tc'daa dim carh di ntctidkg'ai cgoa kas ko Maria
Magatalena sa héé naka c'ées Maria sa hééthéé sara qdo a sif ko tc'am sa bdo.

2 Kas ko kudga kaias cglirus nqddém di sa kurtse, Nqarim dim moengele ba ko
nqarikg'ai koe guu a ko x6a khama, a tc'drms koe sif, a ba a sif nxda sa ghanea dibi, a gaas
koe q'dba ntcdé. 3 Gam di béose-q'ooa ne ko tau-tebem dian khama ii, i ko gam di qgafan
tsdan khama ma gdya-gdyase q'au u. 4 Xu ko kore-kg'ao xu kéise q'a0 me, a cgliru, axu a
x'66a khéean khama ma xgaruku.

5Igabam ko moengele bakhéeé sara birf amaa: “Tad sao q'ad guu, Jesom ncée ko xgauea
haaba sao ko qaa sar q'ana ke. ©Ncée koem kda Me e, ghtiieam haa, éem ko mééa khama.
Ke sao haa naka x06eam ko haa qgdian bdo. 7 Naka saoa ncéeska ghaése qoo naka sif Gam
di xu xgaa-xgaase-kg'ao xu biri, x'ooan koem ghtiiéa haa sa, a ncéeska gaxao ka tc'aa a
ko Galilea koe q30. Gaa koe xao gha sao-xg'ae Me, témé. B0, tdd sao c'url guu birf saoar
hia sa,” tam méé.

8 Sara ko q'd0oan héé naka kaisa qde-tcaoan hééthéé cgoa tc'ams koe guu a ghaése
tcg'oa, a qaro a sif Gam di xu xgaa-xgaase-kg'ao xu biri.

9 Me Jeso ba gaa x'ae kaga xg'ae cgoa sara a, a maa: “Tsgam saod!” témé. Sara haa
cgae Me, a nqarea ba qgdé, a sara a dqom Me. 10 Me nxdaska Jeso ba maa: “T4a q'do guu,
q00 naka sif Tif qde ga xu birf naka xu Galilea koe q60, gaa koe xu gha sao-xg'ae Te ke,”
témé.

Kore-kg'ao xu dis xaa sa

11 EE sara khée sara dao q'oo koe hda ka xu ko gaa x'aé kaga kore-kg'ao xu ka c'éea xu
x'aé-dxoom koe sif, a xu a sif weé zi gati zi €e ko kiirdsea haa zi kaia xu peresiti xu koe xaa.
12Xu ko kaia xu peresiti xu khde ne di xu kaia xu cgoa xg'ae, a qg'aiku, a xu a ncdo-kg'ao
xu kaf marian maa, 13 a bir{ xu a maa: “ ‘Gam di xu xgaa-xgaase-kg'ao xu ncia ntcu ka
haa, a haa ts'aa Me, 8e xae ncda x'éma haa ka,’ ta méé xao méé. 14 Ncées xaas ko ko tc'aa-
cookg'aim ka kérhe ne xae gha birfa tchano-tchano me, a xae a gha qérhan koe tcg'06
xao o ke,” ta xu méé. 15 Xu ncdo-kg'ao xu marian séé a xu a ée xu ko ma x'adeea khama
ma kurd. Si ko ncées tchda sa Juta ne koe tsai-tsaie, ncées noosega.

Jeso ba ko Gam di xu xgaa-xgaase-kg'ao xu koe x'dise
(Mk 16:14-18; Lk 24:36-49; Jn 20:19-23; Tsee 1:6-8)

16 Xu 11 xu xgaa-xgaase-kg'ao xu Galilea koe sif, éem ko Jeso ba bir{ xuam xabim koe.
17E€ xu ko bdo Me ka xu ko dqorh Me, igaba xu ko c'ée-kg'afa xu kéise tc'€e-tc'€ese. 18 Me
Jeso ba haa cgae xu a bir{ xu a maa: “Weé qgaria ner nqarikg'ai koe héé naka nqéémkg'ai
koe hééthéé maaea haa, 19 ke xao q60 naka sii nqéom di zi ghaod zi weé zi kurd, naka zi Tiri
xgaa-xgaase-kg'aoan kard, naka xaoa X560 ba héé, naka C64 ba héé, naka Tcom-tcomsam
Tc'ée ba hééthéé xu di cg'déan cgoa tcgulti-tcguu ne, 20 naka xgaa-xgaa ne naka ne weé
zi guu zi éer x'de xaoa haa zi qgdéda qari. Q'da méé xao: Tii ra gha weé carhan ka gaxao
cgoa hia, i gha nxdakg'aiga sif kurian di ch6-q'oo tcaa sa ke,” tam méé.

MAREKQO
Marekom ka gddea qae tchéa ne,
Jeso Krestem ka
Téé-cookg'ai sa

Marekom di qde tchda ne ko ncée kg'uian cgoa tshoa-tshoase ncée ko maa: “Jeso
Krestem di qae tchdan dis tshoa-tshoase sa, Nqarim dim Cé4 ba,” témé e, a qhao zi di
ne dtcom-kg'ao ne géd maaea hia.

Ncées tcgdya sa Marekom ka gédea haa, igabas ko Peterem nxaea haa kg'uian ka kg'ui.
(Ncée zi tcee zi ko Marekom ka kg'ui: Tsee 12:12; 13:13; 15:37-39, Kol 4:10, 2Tim 4:11.)
Marekom dis tcgayas koe zi ko gt zi ghdése karuse: “katga” dim kg'ui ba héé naka
“gaa x'ae kaga” di ba héé naka “qhédése” di ba hééthéé xu ko ncées tcgiyas koe kai q'oro
tséékague.

Gataga ta ko bdo, Jeso ba qarian Gia hia sa. Gam di qaria ne ko Gam di xgaa-xgaan koe
héé, naka Gam di qarian ncéem dxdwa tc'€ean koe tida haa koe héé, naka khéea nem ko
ma gaan di chibian qgé6a mads koe hééthéé x'aise.

Jesom ko Gam ka kg'ui nem ko kai-kg'aise “Khéeém dim C64 ba” dim kg'ui ba tséékagu,
ncée ko maa, Nqari Me e, a ba a gaa khoa khée Me e, témé ba. Haaraa baa, nxdasegam
gha haa Gam di kg'déan khée ne tcg'06a mdd, a gane di chibian koe kgoara ne ka (Mk
10:45).

Mareko ba ko kaisase Jesom ko ko kurt tsééan koe tcaa tcgafa hda, Gam di kg'uian héé
naka Gam di xgaa-xgaan ka hééthéé tamase.

Qaa-qaasa kg'uia ne:

- qaa (8:34-37; 10:45)

- kdtiga, gaa x'ae kaga, ghéése

Tcgdyas q'oo koe hana zi:

- Jeso ba Galilea koe (1-9)

- Jeso ba Jutea koe (10)

- Jeso ba Jerusalema koe (11-13)

- Jesom di xgarasean héé naka Gam dis x'0o sa héé naka Gam dis x'ooan koe tée sa

hé&éthéé e (14-16)
Jeso ba Galilea koe (1-9)

Johanem tcguu-tcguu-kg'aom di xgaa-xgaa ne
(Mt 3:1-12; Lk 3:1-18; Jn 1:19-28)

1Jeso Krestem di gde tchdan dis tshoa-tshoase sa, Ngarim dim Cé4 ba.

2 Ncée i ma porofitim Isaiam dis Tcgdyas koe ma géasea hdaa khama, a ko maa:
“B&0, Tirim tchda xaa-kg'ao bar gha
Tsaa cookg'ai koe tsééa ud,
ncée gha sif Tsarim dao ba kg'énoa maa Tsi ba.

3 Tchaa-xgd6s koe ko q'au a ko maa:
‘X'aigam Ngari ba tu dao ba kg'énoa maa,
naka Gam di daoan tchano-tchanoa maa Me,’
témém dorn ba.”

4 Me ko nxaaska Johanem tcguu-tcguu-kg'ao ba tchaa-xgd6s koe haa, a khée ne tcguu-
tcguu, a ba a chibia ne koe ne gha tcédse a tcguu-tcguues ka xgaa-xgaa ne, nxdasega ne
gha gane di chibian qgéda maae ka. > Me ko weém nqddm Jutea di ba héé, naka weé ne
khée ne Jerusalema di ne hééthéé sii cgae me, a ne a gane di chibian nxae, a Jorotane dim
tshaam koe tcguti-tcguué. ¢ Johane ba ko nqabe ¢'60 cgoa karuea qgaian hana, a khoo
dim bane ba khada ba koe qééa, a koo tcoman héé naka qadka di denean hééthéé tc'd.
7 A ba a ko Ngarim di kg'uian xgaa-xgaa a ko maa: “Ti{ qda q'oo koem ko Gaam ée tif ka

qgari ba haa, ncée qarian ka nqaé tea hda ba, ncée qamse a nxabo tcaia ba kgoara gar tc'ao
tama ba. 8 Tshaan cgoar tcguu-tcguu tua hia, igabam gha Gabd Tcom-tcomsam Tc'éem
cgoa tcguu-tcguu tu u,” tam méé.

Jesom dis tcguti-tcguuku sa héé naka kirta béoe sa hééthéé e
(Mt 3:13-4:11; Lk 3:21-22; 4:1-13)

9 E€ xu carh xu kam ko Jeso ba Galilea di Nasareta koe guu, a ba a ko Jorotane dim
tshaam koe haa Johanem ka tcguu-tcguue. 19Eém ko Jeso ba tshaan q'oo koe tcg'oa kam
ko nqarikg'aian b6o i xgobekg'amse, Me Tcom-tcomsam Tc'€e ba tcibis khama ii a ko x6a
cgae Me. 11 Me ko dom ba nqarikg'ai koe guu a mad: “Tsaa Tsia Tiri Tsi Cé4 Tsi ncatha
Raa Tsi i, Ts44 koe Ra ko qae-tcao,” témé.

12T¢'ge ba ko kiidga sée a qadka i Me. 13 Me ko 40 carhan qadka haa, a ko satanam ka
kuraa bdoe. A ba a ko gataga qaadka di kg'oo-coan cgoa hia, i ko moengelean haa htii Me.

Jeso ba ko Gam dis tséé sa tshoa-tshoa
(Mt 4:12-17; Lk 4:14-15)
14 Eém ko Johane ba qaé-nquus koe tcdaea xg'ara kam ko Jeso ba Galilea koe sii, a
Ngarim di gdé tchdan sii xgaa-xgaa, 1> a mad: “X'ae ba haaraa, i Nqarim di x'aian cau
u, ke tu gatu di chibian koe tcédse naka qae tchdan koe dtcom,” témé.

Jeso ba ko 4 xu x'at qgo6-kg'ao xu tcii
(Mt 4:18-22; Lk 5:1-11)

16 Eém koo Jeso ba Galilea dim tshaam qae koe nqaé, kam ko Simone ba héé naka
Simonem ka qdesem Anterea ba hééthéé tsara bdo, tsara ko c'uisi sa tshaan q'oo koe
xaoa tcda; x'all qgod-kg'ao tsara a ko ii khama. 17 Me Jeso ba biri tsara a a maa: “Xuri Te
tsao, kurd tsao or gha tsao khée ne qgéd-kg'ao tsao ii ke,” témé. 18 Tsara kitiga gatsara
di c'uisfan guu a xuri Me.

19E&m ko cg'drése cooka qoo kam ko Sebetem ka cédsem Jakobo ba héé naka qdesem
Johane ba hé&éthéé tsara bdo, tsara dxorom q'oo koe hia a ko gatsara di c'uisian kg'6no.
20 Me ko kutiga tcii tsara a, tsara ko gatsara ka x60m Sebete ba héé naka gam koe ko tséé
xu khée xu hééthéé dxorom q'oo koe gat, a xuri Me.

Jeso ba ko dxawa tc'€ean xhaiagu
(Lk 4:31-37)

21 Xu ko Kaperenaume koe sii. Me ko kdtiga Sabata dim carh ka Jeso ba core-nquum koe
tcda, a xgaa-xgaa. 22Ne ko Gam di xgaa-xgaa-q'ooan ka area hia. Qarian ttlam khéem
khamam koo ma xgaa-xgaa ne khama, gane di xu x'ae xgaa-xgaa-kg'ao xu khama tamase.

23 Gaam x'aem éem kam ko gane dim core-nquum q'oo koe c'éem khée ba haa, cg'de
tc'éean ko ila ba, me ko q'au a maa: 24 “Jeso Tsi Nasareta di Tsee, dut sa Tsi ko gatd cgoa
tc'@e? Haa Tsi ko kaakagu ta a? Q'ana raa dif Tsi i sa - Nqarim di Tsi Tcom-tcomsa Tsi i,”
témé.

25 Jgabam ko Jeso ba cg'de tc'éean dqaeé a maa: “Nqoo, naka tcg'oa cgae me!” témé. 261
ko cg'de tc'éean khée ba qarika ntcda-ntcaa, a kaisam q'aum cgoa tcg'oa cgae me.

27 Ne ko weé ne khée ne area hia, a ne a ko téeku a maa: “Dudtsa guu saa ncée sa?
Kabas xgaa-xgaa saa - qarian Gua haasem ko cg'de tc'éean ga dqae i komsana Me ka!”
témé. 281 ko kauga nxaea ba weém xg'aekum Galilea dim koe ghédésega tsai-tsaise.

Jeso ba ko kdi khééan kg'oekagu
(Mt 8:14-17; Lk 4:38-41)

29 Eém ko core-nquum koe tcg'oa kam ko Simonea tsara Anterea tsara x'aé koe sii tcaa,
Jakoboa tsara Johanea tsara cgoa. 30 Si ko Simonem ka c'uise sa cglirukagu si kos tciis ka
qgodea, xu ko Jeso ba gaa x'aé kaga gas ka biri. 31 Me ko haa, a haa tshaua sa koe sée a
ghui si. Si tcli sa guu si, si tshoa-tshoa a tsééa maa ne.

32Eém dqoam ka, carhs ko tcaa ka ne ko weé khéean tsaako Gam koe 64, dxawa tc'éean
Uda hdan ga hééthéé e. 33 Ne ko weém x'dé-dxoom di ne khée ne nquu-kg'arh koe xg'aea

haa. 34 Me ko Jeso ba kai ne ée ko taaka zi tcii zi tsaara hia ne kg'6ekagu, a ko gataga kaf
dx@wa tc'@ean xhaia tcg'06 cgae ne, a ko tdd dxdwa tc'éean kgoara maa i kg'ui, q'aa Mea
i ko haa khama.

Jeso ba ko Galilea koe xgaa-xgaa
(Lk 4:42-44)

35 Kaisa ntcuikg'ai cgoa, qanega i ntctid u kam ko Jeso ba tée a c'@éem qgdim nqooa
haam koe g0, a ba a sii gaa koe core. 36 Xu ko Simone ba héé naka gam cgoa ko hia xu
khée xu hééthéé xuri Me. 37 A xu a &e xu ko hoo Me ka biri Me a maa: “weém khée ba ko
gaa Tsi,” témé. 38 Me bir{ xu a maa: “Haan xae cuuse hia xu x'dé-coa xu koe q60, nakar
gha nxdasega gaa koe théé sif xgaa-xgaa; gaan domkagar haaraa haa ke,” témé.

39 Me ko weém Galileam koe qdoa te, a gane di xu core-nquu xu koe Nqarim di kg'uian
xgaa-xgaa, a dxdwa tc'éean xhaiagu.

Jeso ba ko lepero dis tcii sa tsaaram khéé ba kg'6ekagu
(Mt 8:1-4; Lk 5:12-16)

40 Me ko lepero dis tcii sa tsaaram khée ba haa cgae Me, a haa qgom-tsi-quri a core Me
amaa: “Tc'ée Tsi koo ne, Tsi ga kdru ter q'ano,” témé. 41 Me ko Jeso ba thdo-xama maa
me, a tchoana tshau a qgé6 me, a biri me a maa: “Gatar ko ma tc'ée, ke q'ano,” témé.
42 Kas ko tciis lepero di sa kauga kaa cgae me, me q'ano. 43 Me ko Jeso ba qarika x'de
me, a ba a tcg'06 mem qd0, 44 a birl me a maa: “Q'da, naka tad cuf khée ga c'ée guui ga
birf guu! Igaba méé tsi q60 naka sif peresitim koe x'ise, naka tsia tsari q'ano-q'anosean
domka sii dada-maaku zi tcg'0d, ncéem ko Moshe x'déa hia zi, x'afs iise khée ne koe,”
témé. 45 Igabam ko gaam khée ba tcg'oa a qd0a te a ba a tshoa-tshoa a weé za ga nxae e.
Me ko gaas gaus domka Jeso ba taae, x'déan q'oo koem gha kgoarasea hiase qdoa tean
ka, igle\l/}:)agam ko nqoo-nqoosa zi qgdi zi koe haa. Ne koo khée ne ganega weé za guu a haa
cgae Me.

2

Jeso ba ko nqoara hdam khde ba kg'6ékagu
(Mt 9:1-8; Lk 5:17-26)

1Cg'orod xu carh xu qda q'oo koem ko Jeso ba gaicara Kaperenaume koe sff, ne ko khée
ne x'aé koem hana hda sa kérh. 2Ka ne ko kai ne khée ne gaa koe xg'aea, i ko ko ga
kéa a, nquu-kg'arh koe ga igaba, Me ko Ngarim dim kg'ui ba xgaa-xgaa ne. 3Ka xu ko 4 xu
khée xu haa, khéem nqoara ko haa ba ko qgéda madku a édgara xu. 4 E€ xu ko Gam koe
Uda ba ka taae, khée ne di kai-q'ooan ka, ka xu ko nxdaska éem ko Jeso ba hanam qgaim
di tchanoan cgoa nquum tcobe churtl, a xu a éem khéem nqoara ko hdam ko x06eam
tcoa ba garh. 5> EEm ko Jeso ba gaxu di dtcothan b6o kam ko nqoara hdam khée ba biri a
maa: “Tiri céae, chibia tsi tsi qgdd maaea,” témé.

6 Xu ko x'4e xgaa-xgaa-kg'ao xu gaa koe ntcdda-ntcde, a ko tcdda xu q'oo koe tc'ée a
ko maa: 7 “Duiska ba kodé ncéem khée ba ncéeta mééa maa? Nqgari bam ko cée! Dii ba ga
khéean chibian gaan di qgé6a maa, Nqarim cii Me e ka?” ta tc'ée.

8 Me ko Jeso ba ghédése gata xu ma tcada xu koe tc'éea hia sa bdo, a ba a téeé xu a maa:
“Duts domka xao ko &e zi gau zi tcdda xao q'oo koe tc'éea maa? ° Ndaka nea thamkaa?
Khéeém nqoara hda ba biri a maa: ‘Chibia tsi tsi qgé6 maaea,” témé, kana maa: ‘Tée naka
tsarim tcoa ba sée naka tsia q00,” témé saa? 10 Igabar gha x'ai xao o, xao gha nxaasega
q'da, Khéeém dim C64 ba nqodkg'ai koe qarian tida hia sa, khééa nem gha chibian qgééa
mad di i,” témé. A ba a nqoara hdam khde ba biri a maa: 11 “Bir{ tsir ko a ko maa: tée
naka tsarim tcoa ba séé naka x'4éa tsi koe dibi,” témé.

12 Me kutiga ghdése tée a ba a gam dim tcoa ba sée, a weé ne khée ne cookg'ai koe
tcg'oa, ne weé ne khée ne are, a ne a Nqari ba dqom a maa: “Ncéeta iis gl sa ta qanega
bdo ta ga hda,” témé.

Jeso ba ko Lefi ba tcii
(Mt 9:9-13; Lk 5:27-32)

13 Me Jeso ba gaicara tshaam qae koe sif, ne ko kai ne khée ne haa cgae Me, Me tshoa-
tshoa a xgaa-xgaa ne. 14Eém ko gaa koe guu kam ko Lefi ba béo, Alefaiom dim céa ba, me
marian ko séea xg'ae-xg'aeem nquum koe ntcdda-ntcde. Me birl me a mad: “Xuri Te,”
témé. Me tée a xuri Me.

15E&m Jeso ba hda a ko Lefim dim nquum koe tc'66, ka i ko kai mari xg'ae-xg'ae-kg'aoan
héé naka chibi-kg'aoan hééthéé tc'd6 cgoa Me, Gaba héé naka Gam di xu xgaa-xgaase-
kg'ao xu hééthéé cgoa; ki ne khée nea koo xtiri Me khama. 16 E€ xu ko x'4é xgaa-xgaa-
kg'ao xu Farasai di xu b0 Me mari xg'ae-xg'ae-kg'ao xu héé naka chibi-kg'aoan hééthéé
cgoa ko tc'd6, ka xu ko Gam di xu xgaa-xgaase-kg'ao xu téé a maa: “Duds domka ba ko
mari xg'ae-xg'ae-kg'aoan héé naka chibi-kg'aoan hééthéé cgoa tc'66a maa?” témé.

17 Eém ko Jeso ba ncée sa kérh kam ko mda: “Eé tsaa tama ne khée nea naakan qaa
tama, igaba ée ko tsaa ne ko qaa a. Tchano ne khée ner gha haa tcii kar haa tama, igabar
haaraa, haar gha chibi-kg'ao ne tcii ka,” témé.

Jeso ba ko tc'doan carasean ka téee
(Mt 9:14-17; Lk 5:33-39)

18 Nxdaska xu ko Johanem di xu xgaa-xgaase-kg'ao xu héé naka Farasai xu di xu
hééthéé tc'doan carase. Ne ko c'ée ne khée ne Jeso ba sif cgae a tée Me a mad: “Duus
domka xu ko Johanem di xu xgaa-xgaase-kg'ao xu héé naka Farasai xu di xu xgaa-xgaase-
kg'ao xu hééthéé tc'doan carasea mad, igaba xu Tsari xu xgaa-xgaase-kg'ao xu tc'doan
carase tama?” témé.

19 Me Jeso ba xpa ne a maa: “Sée-kg'aom ko gam di ne cg'de-kg'ao ne cgoa hda ne nea
gha ntama tc'Goan carase? Eém sée-kg'aom ko qanega gane cgoa hia x'aé ka ne cuiskaga
tc'Goan carasea hia tite. 20 Igabam gha x'ae ba haa, éem gha ko sée-kg'ao ba gane koe
séea tcg'06e ba; gaam carh ka ne gha nxdaska tc'doan carase.

21“Ccui khée ga kda a, kabam qgéi ba gha nciim cgoa nqaba a; gata i koo héé nem gha
kabam qgai ba nciim koe toara tcg'oa, si gha toa sa cause. 22 Gataga i khéean kaa a, kaba
gdéan gha ncii zi khoo dtcobe zi koe qg'oe e. A ncée gata i koo héé ne i gha gdéan dtcobe
zi t03, i gha gdéan ntcia, zi dtcobe zi toara q'aase. Igaba méé i kaba gdéan kaba zi khoo
dtcobe zi koe qg'oee,” tam méé.

Sabata dim cdm dis tée sa
(Mt 12:1-8; Lk 6:1-5)

23 C'8em carh Sabata dim kam ko Jeso ba ko mabere di xu xhara xu xg'aeku koe q50, xu
Gam di xu xgaa-xgaase-kg'ao xu tshoa-tshoa a ko maberean di tctian tcutl. 24 Xu Farasai
xu birf Me a maa: “B6o, dutiska xu ko Sabata dim carh ka x'dean koe kgoara made tama
sa kdrtia maa?” témé.

25 Me birf xu a mad: “Qanega xao gaé nxara ta ga hda Dafitem xg'ao kdrus ka? Eé xu ko
gaba héé naka gam ka c'éea xu hééthéé xaba hiaa a koo c'ée glitian tcao ka xu ko kdru sa.
26 Ngarim dim nquum koem ko ma tcia sa, Abitarem ko kaiam peresiti ba ii x'ae ka, a ba
a gam ka c'€ea xu cgoa ts'ee-ts'eekg'aiea péréan tc'd6, ncée peresiti xu ka cuf ko tc'66e
e, ncée gaba héé naka ée haa cgoa mea xu hééthéé ko tc'66an gaan di kgoara made tama
a,” témé.

27A blrf xua maa: “Sabata dim cagﬁl ba khoéagr; kiirda maaéa, i k,hgéan Sabata dim cdrh
ba kdrt maae tama. 26 Khamam Khéém dim Cé4a ba Sabata dim carh koe ga igaba X'aiga
Me e,” témé.

3

Khdém nqoara tshaua ba
(Mt 12:9-14; Lk 6:6-11)
1 Me ko gaicara core-nquum koe sif tcda. Me ko nqoara tshaua haam khée ba gaa koe
haa. 2Xu ko Farasai xu xaéa kg'énod Me, a béo Sabata dim carh kam gha gaam khéem ée

nqoara tshaua haa ba qaekagu sa, nxaasega xu gha chibi-chibi Me ka. 3 Me ko ée nqoara
tshaua hdam khée ba biri a mad: “Tée naka tsia sii khde ne cookg'ai koe téé,” témé.

4 Me ko biri xu a maa: “Sabata dim carh ka sa khaé ndaka sa kgoaraea: qaean kart saa
kana cg'deéan kurd saa, khée ba kg'dekagu saa kana cg'Go me saa?” témé. Igaba xu ko
kg'ama nqoo. >Me ko xgdase béo ne, a ba a gane di qari tctiian ka thdo-tcaoa hdase khée
ba bir{ a mda: “Tchoana tshaua tsi,” témé. Me ko khdeé ba tshaua ba tchoana, i tshaua ba
kabise a qae. ¢ Xu ko Farasai xu tcg'oa, a xu a x'aigam Herotem di xu tséé-kg'ao xu cgoa
xg'ae a qg'diku, nta xu gha ma Jeso ba cg'do sa.

Jeso ba ko tshaam qae koe kdi ne khée ne kg'6ekagu

7-8 Jeso ba ko Gam di xu xgaa-xgaase-kg'ao xu cgoa tshaam koe sii, ne ko kéi ne khée
ne Galilea koe guu a xuri Me. E€ ne ko weé zi éem koo karu zi kérh, ka ne ko kai ne khée
ne Jutea koe hé&é, naka Jerusalema koe hé&é, naka Itumea koe héé, naka Jorotane ka ncii
za héé, naka Ture koe héé naka Sitone koe h&éthéé guu a haa cgae Me. 2 Me Gam di xu
xgaa-xgaase-kg'ao xu biri xu dxoro ba kg'6noa maa Me, khée ne dis xg'aes domka, tad ne
gha nxdasega qdea cg'do Me ka. 19Kai ne khée nem ko kg'dekagua haa, khama ne koo ée
ko tciia hda ne dquria sfi, sif ne gha qgéé Me ka. 11 E€ ne koo cg'ae tc'8ean ka tcaa cgaeea
ne b6d Me ne ne ko cg'dé a q'au a maa: “Nqarim di Tsi C64 Tsi i,” témé. 12 Me kaisase
dxdwa tc'@ean dqae, tda i gha c'@e ne bir{ diim ii sa ka.

Jeso ba ko 12 xu xgaa-xgaase-kg'ao xu nxdrd tcg'oé
(Mt 10:1-4; Lk 6:12-16)

13 Me Jeso ba xabi ba q'dba qao, a ba a Gam ko tc'ée xu tcii, xu Gam koe haa. 14 Me 12
XU NXaré tcg'd6 a x'4é Gii-kg'ao™ xu ta ma tcii xu, Gam cgoa xu gha hdaka, a xu a tsééé a
Nqarim di kg'uian qdokagu, 15 a dxdwa tc'éean xu gha xhaiagu di qarian maae.

16 Ncée xua ko: Simonem ncéem ko Petere ta ma tcii ba héé, 17 Sebetem ka cddsem
Jakobo ba héé, naka Jakobom ka qdesem Johane ba h&é (ncéem ko Boaneregese dis cg'e
sa maa tsara; ncées cg'0e sa koo maa: ‘Tuu tebean di tsara cbd tsara a,” témé), 18 Anterea
ba héé, naka Filipi ba héé, naka Baretolomaio ba héé, naka Mataio ba héé, naka Tomase
ba h&é, naka Alefaiom ka c6dsem Jakobo ba hé&é, naka Tadaio ba h&é, naka Simonem (ncée
ko todkuan x'da maa ba) héé, 19 naka Jutase Isekariotem (ncée ko khéeé ne tshau q'oo koe
tcda Me ba) h&éthéé xu u.

Jeso ba ko Belesebulem ka xgaa-xgaa
(Mt 12:22-32; Lk 11:14-23; 12:10)

20 Me nxdaska Jeso ba dibi a sif nquum q'oo koe tcaa. Ne gaicara kai ne khée ne xg'ae,
xu Gabd héé naka Gam di xu xgaa-xgaase-kg'ao xu h&éthéé péréan tc'66 ka taae. 21 E€ ne
ko Gam x'4¢é di ne ncée sa kérh, ka ne ko sif tceea tcg'0é Me, tc'éea ba nxana hia, ta ne
ko tc'éea haa khama.

22 Xu ko x'de xgaa-xgaa-kg'ao xu Jerusalema koe ko guua haa xu haa maa: “Belese-
bulem kam hia cgaeea, a ko dxdwa tc'éean dim x'aigam cgoa dxdwa tc'éean xhaiagu,”
témé.

23 Me Jeso ba tcii ne, a sere-sere zi cgoa kg'ui cgoa ne, a maa: “Ntama ba ga ma satana
ba c'@em satana ba xhaiagu? 24 X'aian ko q'aa-q'aasea hia ne i cuiskaga ée x'aian hia
tite. 25 X'4ém ko gataga q'aara hda nem cuiskaga éem x'dé ba haa tite. 26 A ncée satanam
ko cidfa ntcoeku cgoase a q'aara hda nem cuiskaga tééa hia tite, igabam ko ch0-q'oos
koe sfi. 27 Igabam c'@em khée ba cuiskaga qarim khéém dim nquum koe tcia, naka gam
di zi gl zi ts'3a haa tite, kg'aia méém éem khéeém qari ba qdéa ntcoo. Nxdaska ciigam
gha nquua ba q'oo koe tcaa a gam di zi gt zi ts'aa. 28 Tseegukar ko birf tu u: Khée ne gha
weé chibia ne koe héé naka weé cg'ae kg'uian kg'drh q'ooa ne koe ko tcg'oa koe hééthéé
qgdba made. 2°Igaba ée ko Tcom-tcomsam Tc'éem ka cg'deése kg'ui nea chdo tamase
qgb6a-madkuan hoo tite, igaba ne ch3o tamase chibiga ne e,” tam méé. 30 “Cg'ae tc'éea
nem Uua,” ta ne mééa domkam Jeso ba ncéeta mééa.

3:14: x'4e ud-kg'ao - Gerika sa ko “apostolo” témé.

Jesom di ne qghao ne
(Mt 12:46-50; Lk 8:19-21)

31Jesom ka x00 sa héé naka qdese ga xu hééthééa ko haa, a haa tchaa koe téé, a c'éem
khéé ba tséé, me sii Jeso ba tcii. 32 Ne ko kai ne khée ne ntcdda nxama-nxama Mea hia
khama ne maa: “Bdo, sad sa héé naka Tsad qde ga xu hééthééa tchaa za tée a ko dtcara
kg'ui cgoa Tsi ne gha sa,” témé.

33 Me xpa ne a maa: “Tiris x00 sa dif saa, xu Tii qde ga xu dif ga xua?” témé. 34 Me ée
ko ntcdda nxama-nxama Mea ne ntcaa, a ba a maa: “Ncéea Tiris x30s ga si i, a Tif qde ga
xu xu u. 3> Weém khéem €e ko Tirim Nqarim nqarikg'ai koe hanam ko tc'ée sa kart ba
Tii q0em ga me e, a Tii qOes ga si i, a gataga Tiris x00s ga si i,” tam méé.

4

Xhdra-kg'aom dis sere-sere sa
(Mt 13:1-9; Lk 8:4-8)

1 Me gaicara tshoa-tshoa a tshaam qae koe xgaa-xgaa. Si ko kaias xg'ae sa qaea ba koe
haa, Me dxorom q'oo koe tcaa a tshaam qae koe sif ntcdd, si ko weés xg'ae sa tshaam-
kg'arh koe gérhankg'ai koe téé-tée. 2 Me kai zi git zi xgaa-xgaa ne sere-sere zi cgoa, a ba
a Gam di xgaa-xgaan koe maa:

3 “Komsana méé tu. Xhara-kg'ao ba ko qd0 a sif xhara.
4Eém ko xhdra ka i ko c'@e cgurian daom qae koe tchee, zi tsard zi haa tc'66 o.
5] c'ée cgurian nxda-kg'ai di qgaian koe tchee, ncée kaf gérhan ko kaa a koe. I ko kiuga
ghéése tsom, gérha ne ko kaisa tama khama. ¢ E&s ko carh sa qao ka i ko gaa tsoman dao,
aiako tobe ga i ko Gt tama khama nqai.
71 c'@e cgurian dxaman hana qgai koe tchee, i dxaman kai, a chtd-chuu u, i taa tc'doan
kard.
8] c'@e cgurian qde gérhan koe tchee, a i a tc'doan karu, ée i ko ghtif a ko kai ka i c'éean
30 khama noo, i c'8ean 60 khama noo, i c'@ean 100 khama noo tc'doan kuart.

9 Me Jeso ba ma4: “E€ tceean iia hda ba méém kérh,” témé.

Jesom ko duuis domka sere-sere zi ka kg'ui sa
(Mt 13:10-17; Lk 8:9-10)

10 Eém cufa haa ka xu ko 12 xu xgaa-xgaase-kg'ao xu héé naka c'ée ne ée ko gaa koe
haa ne hééthéé sere-sere zi ka té¢ Me. 11 Me ko biri ne a maa: “Gatua mdaaea, chémsea zi
kaa zi Nqarim di x'aian di zi tu gha q'ada sa. Igaba gane ée tchaa za haa ne koe i ko weé
gulian ga sere-sere zi cgoa nxara xg'aee. 12 Nxaasega
‘ne gha weé x'aéan kaga bdo
igaba ne béoa q'aa tite ka.

A ne a gha weé x'aéan kaga kérh
igaba ne kérha q'aa tite,

Nqarim koe ne ko kabise

a qgdda maae ne cui gaa ghaii.””

13 Me biri ne a maa: “Ncées sere-sere sa tu gaé kdrnha q'da tama? Khaé tu gha nxaaska

c'@e zi sere-sere zi ntama kérha q'aa?

14 Xhara-kg'ao ba ko kg'ui ba xhara.

15 C'€e ne khée nea daom qae koe ko tcheea hia cgurian khama ii, ncée kg'uim xharaea
koe. E€ ne ko kérh me kagam ko kitiga satana ba haa, a haa kg'uim ée gane koe xhdraea
haa ba séea tcg'0d.

16 Ne c'@e ne khée ne nxgdan hana qgai koe ko tcheéa haa cguirian khama ii. Nxaa nea
ncée kg'ui ba ne ko kérh ne ko kiuga gae-tcaoan cgoa haakagu me ne e, 17 igaba ne kda
tobe ne e khama ne ko xor x'aé séé a hda, a ne a ée i ko kg'uim domka xhaéa ne kana
xgarakuan haa ne ne ko qhaésega cg'aé.

18 “C'ge ne khée nea ée dxaman koe tcheea haa cgurian khama ii. Gane ée kg'ui ba
kérha ne ne e, 19 igaba kg'des di zi xhaé zi héé, naka qguti sa ncathan héé, naka c'ée zi
guu zi ncébéan hééthééa ko tcaa cgae ne, a kg'ui ba chiid-chuu, me taa tc'ardan kurd.

20 “C'8ea ne qde gérhan koe ko xhdraea cgurian khama ii. Nxaa ne ko kg'ui ba kérh a
ne a ko gltcbr‘na médése me, a ne a ko tc'ardan kuaru, i c'@ean 30, i c'€ean 60, i c'@ean 100
ne ne e.

X'da-x'aa-kg'ai cgoa dis gits dis sere-sere sa
(Lk 8:16-18)

21 Me bir{ ne a maa: “Diina ga x'da-x'aa-kg'ai cgoa dis gil sa gabas cgoa xoaba-kg'ai,
kana kgarom dom q'oo koe t06? Tseeguan kagas gha téé-q'ooa sa koe tode! 22 Weés gtitis
e chémsea hia sa gha x'aise, si gha ée qabi-kg'aiea haa sa, xgore-kg'aie khama. 22Khéem
8e tceean Uua haa ba méém kérh,” témé.

24 Me biri ne a maa: “Qdese tu komsana! E€ tsi tcg'0da hias tc'ao-tc'do sa gaas maae
tsi ghas ga si i, a tsi a gha gataga calia maae si. 25 Weém khéem ée tida hda ba gha kafan
maae. Me gha ée git1 il tama ba, éem Glia hda gili-coan ga sée cgaee khama,” tam méé.

Tsomkom cgurim dis sere-sere sa

26 A ba a maa: “Nqarim di x'aia nea ncéeta ii: ‘Khéém gérhan koe cguiri ba xhara hdam
khama i ii, 27 ncée ko ntclid ka x'érh a ko koaba ka tée, me cguiri ba ko ctiaga kai, gam
c'iia haase. 28 Gorh ba ko cuiga kg'ama tc'Goan kurd: kg'aiam ko tsom a ghdf, a ba a kai,
a x'0an kurd, i x'6an tc'ardan kard. 29 Eé i ko tc'doan x'dé kaga i ko tcutie, tcut di x'ae
ne haaraa khama,” ” tam méé.

Mosetara dis hiis di cgurian dis sere-sere sa
(Mt 13:31-32, 34; Lk 13:18-19)

30 A ba a maa: “Nqarim di x'aia nea gha duts cgoa nxard xg'aee, kana duitsa sere-seres
cgoa ia gha nxara xg'aee? 31 Mosetara dis hiis dim cgurim khama i ii. Ncée cgurian ko
ko gdérhan koe xhdraé nem weé cguirian nqdémkg'ai di kaga cg'aré me e. 321gaba éem ko
xharae nem ko tsom, a kaias hiis xhdra di sa kdr, a kaia nx3an kurd, i gha nqarikg'ai di
tsaran haa gas di sérhan koe nquuan kdra,” tam méé.

33Jeso ba ko kaf zi sere-sere zi tséékagu, a kg'ui ba biri ne tc'ao-tc'aos ée gane ko kérha
q'das cgoa. 34 Tdam ko cuif gt ga gane cgoa kg'ui, sere-serean tséékagu tamase, igabam
ko Gam di xu xgaa-xgaase-kg'ao xu cgoam ko ctia haa ka weés gati sa qaese biri xu.

Jeso ba ko tc'dd ba téékagu
(Mt 8:23-27; Lk 8:22-25)

35 Me gaam carh éem dim dqoam ka bir{ xu a maa: “Haa naka xae c'éem xdem tshaam
dim za tchoaba,” témé.

36 Xu ko khée ne gaa koe qat, a xu a éem ko hdam dxorom q'oo koe tcia, zi ko gataga
théé c'ée zi dxoro zi gaa koe hana.

37 Me ko kaiam tc'dd ba tée, i tshaam di ghonean qubise a dxorom q'oo koe tcaa, me
dxoro ba cg'oe ka héé. 38 Igabam ko Jeso ba dxorom khaé koe hana, a tcgdbi ba dcaa a
x'éma x&e. Xu ghuii Me, a maa: “Xgaa-xgaa-kg'ao Tsee, tom xae ko igaba i gdé Tsda koe
gul méé tama?” témé.

39 Me tée a ba a tc'dd ba dqae a tshaa ba biri a maa: “Nqoo naka kgae!” témé. Me tc'ad
ba téé, si ko kaisas nqoo sa x6é.

40 Me tée xu a maa: “Duds domka xao ma q'aea? Dtcorhan xao gaé il tama?” témé.

41 Xu kaisase q'd0, a xu a téeku a maa: “Duitsa khée ba gdé ncée ba? Tc'ddn ga héé
naka tshaan ga hééthéé ka ko komsanae ba?” témé.

5

Jeso ba ko dxawa tc'éean Giam khée ba gaekagu
(Mt 8:28-34; Lk 8:26-39)

1Xu tshaa-dxoom ka c'€e x0ea ba za tchoaba, Gerase ne dim nqéém xoe koe. 2 E€m ko
Jeso ba dxorom koe tcg'oa, kam ko cg'ae tc'éean ko utia hdam khéem cgoa xg'ae, tc'am
zi x0e koe ko guua hda ba. 3 Tc'dm zi koe ko x'dea haa ba, ncée khée ne ko qaéa ba ka
taaea haa ba, gano di xu tau xu cgoa ga igaba. 4 Kai-kg'aisem ko ko tshaua ba koe héé
naka nqaréa ba koe hééthéé qano cgoa gééa ntcodoe, igabam ko ko ghom m, a ba a nqare
di ganoan khoa q'aa. Cui khée ga ko kda a nceé me i ga di qarian ko Gua haa a. 5 Ntcuu
ba héé naka koaba ba hééthéém ko ko tc'dm zi héé naka xabi xu koe hééthéé q'aua te, a
ko nxdan cgoa thdo-thdose.

6 Eém ko Jeso ba nqal ga ii a ko bdo, kam ko qgdéa sii, a sif cookg'aia ba koe qorh, 7 a
kaisase q'au a maa: “Jesoe, kaisase tc'dmdka hanam Nqarim di Tsi C64 Tsee, dud sa Tsi
ko tif cgoa tc'€e? Nqarim cgoa ra ko gaise Tsi a ko mé4, tdd xgara te guu,” témé. & Me
Jeso ba biri me a maa: “Ncéem khéem koe tcg'oa, tsda cg'ae tc'ée tsee!” témé.

9 Me nxaaska Jeso ba tée me a maa: “Cg'dea tsi difa?” témé. Me mad: “Cg'dea te
Milione e, ki xae e khama,” témé. 10 Me kaisase Jeso ba dtcara, tddm gha éem qgaim koe
xhaiagu xu ka.

1 Kaf zi xglu zia ko xabim dxtiukg'ai koe hada a ko dx06. 12Ka i ko dxdwa tc'éean Jeso
ba dtcara a maa: “Xgtiuan dis xg'aes koe tsééa Uil ta a, kgoara maa ta a naka ta gaan koe
tcda,” témé. 13 Me cg'de tc'€ean kgoara mad i tcg'oa, a i a sif xgtiuan koe tcaa, i e xgtiuan
ncée ko 2,000 khama noo o, kari-karisea xda a sii tshaam koe tcia a tom.

14E€ koo xgtiuan kore xu khée xua ko beée a qgdé a sii x'dé-dxooan koe héé naka x'aé-
coa xu koe hééthéé xaa a. Ne ko khéeé ne ée kirtisea hia sa haa bdo. 15 E€ ne ko Jesom
koe haa ka ne ko ée ko dxawa tc'éean idia hdam khée ba b6o, me gaa koe ntcdda-ntcde,
a qgafan hana, i tc'éea ba qae e, ka ne ko q'40. 16 Gane ée ko ée karusea hia sa béo ne ko
dxdwa tc'éean ko tlam khéem koe héé naka xgtiuan koe hééthéé kirtsea haa sa khée
ne bir{. 17 Ne tshoa-tshoa a Jeso ba dtcara, gane dim nqéém koem gha tcg'oa sa.

18 Eém ko Jeso ba dxorom koe tcda kam ko &e ko dxdwa tc'@ean ka tcdaea hdam khéé
ba Gam cgoam gha q&0 sa dtcara Me. 19 Igabam ko Jeso ba tda kgoara mda me Gam cgoa
qooa ne, a biri me a maa: “Dibi x'4éa tsi koe, tsari ne khée ne koe, naka tsia sif X'aigam
nta noose kdari maa tsia hda sa héé naka nta noosem thoo-xama maa tsia hda sa hééthéé
ka biri ne,” témé.

20 Me ko khée ba weé xu x'aé-dxoo xu ée ko Dekapolise koe hia xu koe qdoa te a Jesom
gam koe kuirua haa zi gt zi kaisa zi ka tshoa-tshoa a khée ne biri, ne weéé ne khée ne are.

Jairom ka cddse sa héé naka khées Jesom dim qgai ba ko qgdé sa hééthéé e
(Mt 9:18-26; Lk 8:40-56)

21Eém ko Jeso ba dxorom cgoa tshaam ka ncif za ka xoéa ba koe tchoaba, ka ne ko kai
ne khée ne Gam koe xg'ae, Me ko tshaam dxtiukg'ai koe téé-tée. 22 Me ko c'éem khéem,
coré-nquum di xu tc'da-cookg'ai xu ka c'ée ba haa, Jairo ta ko ko ma tciié ba, a ba a éem
ko Jeso ba bdo ka ngare-kg'ama ba koe cg'dé. 23 A kaisase dtcara Me a maa: “Tiris cdds
cg'aré sa x'oos qae koe haa, ke cgdmna haa naka Tsia tshaua Tsi t0d cgae si nakas gha
nxdasega qae naka kg'de,” témé. 24 Me tée a q00 cgoa me, ne kai ne khée ne xuri Me, a
ne a ncoru Me.

25 5j ko théé c'ées khdes 12 kurian ko tila haa a ko xom x'aése nxoean hoo sa haa,
26 ncée ko kaf kurian sée a ko naakan koe tsodse sa, a ko weé gliian €es tda haa ga
tséékagu, qaekaguses gha ka, igabagas ko tda qae, i ko gaas di tcilan cause. 27 Eés ko
Jesom ka korh, kas ko kai ne khée ne xg'aeku koe guu a haa Jesom khéé koe tcda, a sa a
€em ko hanam qgaim di xgarh-kg'aman qgdd. 28 Gas kas ko birise a maa: “Ncée Gam dim
qgail bar koo qgdd ne cuigar gha qde,” témé. 2° Si Gam dim qgaf ba qgdd, i ko gaa x'ae
kaga gas di tcilan kaa, si cgaé-q'ooa sa koe xdm nciaas gas di tcilan koe tsooe sa. 39 Me Jeso
ba qarian ncaa tcg'oa cgae Me sa ghdésega xarha q'ada. A ba a kabise khée ne koe a maa:
“Dif na ncaa qgafa Te qgé6?” témé. 31 Xu Gam di xu xgaa-xgaase-kg'ao xu xoa Me a maa:
“Khée ne ma xg'ae cgae Tsia hda sa Tsi ko bdo, igaba Tsi ko tée diin qgdéé Tsia haa sal”
témé. 32 Me Jeso ba ntcaa, difn €es gali sa kirda hda sam gha béo ka. 33 Si nxaaska khée

sa ée kurdse cgae sia hda sabdoa q'aa, a sa a haa nqare-kg'ama ba koe cg'aé q'ddan cgoa,
a weé tseeguan birf Me. 34 Me birf{ si a maa: “Tiri si cda see, sari dtcoma nea qaekagu sia,
ke todkuan cgoa qd0 naka sia sari xhaéan koe tcg'oa,” témé.

35Eém ganega hda a ko khée ne cgoa kg'ui, ka ne ko c'€e ne Jairom ncée ko core-nquum
dim tc'da-cookg'aim dim nquum koe ko guua haa ne haa, a ne a maa: “Tsdad xul sa
ncaa x'66, ka tsia ko duis domka xgaa-xgaa-kg'ao ba qanega xhde-xhdea maa?” témé.
36 [gabam ko Jeso ba tdd nqabé kg'uian ée koo kg'uie e, a ba a core-nquum dim tc'aa-
cookg'ai ba birf a maa: “Taa q'dd guu, kg'amaga méé tsi dtcom,” témé. 37 A ba a ko tda
c'@e khée ga kgoara maa i xuri Me, Petere ba héé naka Jakobo ba héé naka Johanem
Jakobom ka qdese ba hééthéé xu ka oose. 38 E€ xu ko core-nquum dim tc'aa-cookg'aim
dim nquum koe sif tcaa, kam ko Jeso ba bdo zi gau zi qae tama, ne ko khée ne q'aua
kg'aeku a ko x00. 3% Me tcaa a sii biri ne a maa: “Duds domka zia gt zi qdé tama, tu ko
kg'aeku, a ko x00? C64 sa x'66 tama a x'éma hda ka,” témé.

40]gaba ne ko kg'de Me. Me weéa ne ga tcg'0d, a ba a cdas ka x50 ba héé, naka x50 sa
héé naka e ko Gam cgoa haa xu xgaa-xgaase-kg'ao xu nqoana xu h&éthéé sée a cdas ko
haa koe tcda cgoa ne.

41 Me tshaua sa koe qgdd si, a bir{ si a maa: “Talita kumi!” témé. Ncée sa ko maa: ‘Céa
see, tée tar ko sdd ka méé, témé.

42 Sj gaa x'ae kaga cd4 sa tée a sa a q060a te (12 kuri si i ko ii). Eés ko ncée sa karuse ka
ne ko kaisase are. 43 Me Jeso ba qarika q'da-q'aa ne, taa ne gha cai khée ga ncées gaus ka

7

q'dakagu sa. A ba a birf ne a maa: “C'ée gt maa si nakas tc'66,” témé.

6

Jeso ba ko Nasareta koe xguie
(Mt 13:53-58; Lk 4:16-30)
1Jeso ba ko éem qgéi ba tcg'oaragu, a Gam dim x'aé-dxoom koe sif, xu ko Gam di xu
xgaa-xgaase-kg'ao xu xuri Me. 2Me ko Sabata dim carh ka tshoa-tshoa a core-nquum
koe xgaa-xgaa. Ne ko kaf ne ée ko kérh Me ne kaisase are a maa: “Ncéem khde ba weé zi

ncée zi nda hooa? Dultsa tc'@e saa ncée Gam maaea sa, ncéem ko kaia tsééan are-aresa
gakdrt sa? 3Khéaé ncée ba gaé xom-kg'aom tama baa, Marias ka céése ba, Jakobo ba héé,

Josefa ba hé&é, Jutase ba héé, naka Simone ba hééthéé xu ka kdimkhoe ba. Gam ka qoesea
zi gaé gatd cgoa ncée koe hia tama?” ta ne méé. A ne a bdoa xgui Me.

4 Me Jeso ba biri ne a maa: “Porofiti ba weéé za ga tcommeam khée me e, gam dim
x'4é-dxoom koe héé naka gam di x'déan koe hééthéé cii oose,” témé. > A ba a ko gaa koe
tad are-aresa zi tséé zi kurd, igabam ko kg'ama cg'oro ne khée ne tsaa ko ne koe ctiiga
tshaua ba t06, a kg'dekagu ne. ¢ Kaisasem ko area hda, gane di dtcothan Gt tama domka.

A ba a ko x'dé-coa xu koe qdoa te a xgaa-xgaa.

Jeso ba ko 12 xu xgaa-xgaase-kg'ao xu tsééa tcg'oé
(Mt 10:5-15; Lk 9:1-6)
7Me ko Jeso ba 12 xu xgaa-xgaase-kg'ao xu Gam koe tciia 63, a ba a tshoa-tshoa a cdm-
cam tsééa tcg'od xu, a cg'de tc'éean xhaiagu di qarian maa xu. 8 A ba a x'dé xu a maa:
“Taad méé xao cui guu dao q'oo di ga séeéa maase guu, igaba méé xao dqabi hiim caim
gaba sée, naka tda péré kana dtcobe ga séeé guu, naka tad cai mari ga qoe guu. °Igaba
méé xao nxabo, naka xaoa tda c'ée qgai ga sééa madse guu,” témé. 10 Gatagam ko théé
birf xu a maa: “E€ xao ko tcdam x'aém koe xao koo qaese haakague, ne méé xao gaa koe
x'de, naka xaoa nxdakg'aiga sif éem qgéi ba tcg'oara guu. 11 A ncée c'ée qgai gaa ko qaese
haakagu xao o tama, ne khéé ne komsana xao o tama, ne méé xao éem qgaim koe ngarea
xao di tsharan qae-qae, naka xaoa tcg'oaragu me, nxaasegas gha ée sa ée ne khée ne koe
x'af saii ka,” témé.
12Xu tcg'oa a xu a sif Nqarim dim kg'ui ba xgaa-xgaa, khée ne méé ne gane di chibian
koe tcdse di ba. 13 A xu a kaf dxawa tc'éean khée ne koe xhaiagu, a kaf ne khée ne tsaako
ne nxuian cgoa tcgau, a xu a gaekagu ne.



MAREKO 6:14 66 MAREKO 6:37

Johanem tcguu-tcguu-kg'aom dis x'oo sa
(Mt 14:1-12; Lk 9:7-9)

14 Me x'aigam Herote ba Jesom ka kérh, cg'6ea ba ko q'dasea hda khama. C'ée ne khée
nea koo maa: “Johanem tcgul-tcguu-kg'ao Me e. X'ooan koem téea! Gaa domka i ko
ncée qarian are-aresa zi tséé zi di gam koe kurtse,” témé. 15Igaba ne ko c'ée ne maa:
“Elija Me e,” témé, ne ko c'ée ne maa: “Porofiti Me e, c'ée xu porofiti xu ncif x'ae di xu
khamaga ma,” témé. 16 Igaba éem ko Herote ncée sa kérh kam ko maa: “Johanem, ncéer
ko q'de tcuda hia ba, x'ooan koe tééa haa,” témé.

17-18 Herote ba ko gam ka kaikhoem Filipim dis khées Herotiase sa séea hda. Me ko
Johane ba Herote ba birfa hda a maa: “X'déan koe tsi kgoara maae tama, tsda kiim dis
khée sa tsi ga ko séea hda sa,” témé. Khamam ko Herote ba c'ée khéean tsééa au, sif i gha
Johane ba qg66, a qéé, a gdé-nquus koe tcia ka.

19 Herotiase sa ko Johane ba horea haa, a ko cg'6o me kg'oana, igabagas koo taae.
20 Herote ba ko Johane ba q'dda hia, a ko nqdé-nqao mea haa, tchano a tcom-tcomsam
khée me e sam ko q'ana hda khama. Eém koo Johane ba kérh nem ko gaese haa tama,
igabam ko komsana ba ncatha haa.

Z11gabas ko gdem x'ae ba hoo, me ko Herote ba dba carha ba ka gam di xu tc'da-cookg'ai
xu kaia xu héé, naka ncéo-kg'ao xu di xu kaia xu h&é, naka Galilea koe ko tc'da-cookg'aia
xu khée xu hééthéé kde sa kurtia maa. 22 E@s ko Herotiases ka cédse sa tcaa a ko Herote
ba héé naka kges di xu cg'de-khoe xu hééthéé xu ko ntcda maa kas ko Herote ba kaisase
qde-tcaokagu. Me x'aigam Herote ba cda sa bir{ a maa: “Weés gaus ée si ga dtcara te sa
dtcara te, maasisir ghake,” témé. 23 A ba a gaises cgoa nqookagu si a maa: “Duts weés e
si gha dtcara te sar gha maa si, tiri x'aian di x0ean c'éea ga ii igaba,” témé. 24 Si x60s koe
sif a maa: “Dud sa ra gha dtcara?” témé. Si x60 sa maa: “Johanem tcgul-tcguu-kg'aom
dis tctt sa dtcara,” témé.

25 5i ko x'aigam koe kuuga kabise a mad: “Johanem tcgut-tcguu-kg'aom dis tcud sar
ko gabas q'oo koes todea haase dtcara,” témé.

26 Me x'aiga ba kaisase tshau-tcao, igabam ko gaisean éem ko kdrua haa héé naka
cg'ae-khoe ne hééthéé domkam ko gam dim kg'ui ba ntcoean tc'ée tama. 27 A ba a ko
cg'd0-kg'ao ba ghdése x'déan cgoa tsééa ud, siim gha Johanem dis tciu sa daga ka. Me
ko q60 a sif Johanem dis tcud sa q'de, gdé-nquus koe. 28 A ba a gaas tcdu sa gabas koe t06
a 64, a haa gaas dxae-coa sa maa si, si ko cda sa sée a x00 sa maa si. 29 Eé xu ko gam di xu
xgaa-xgaase-kg'ao xu &e sa kdrh, ka xu ko haa tc'arda ba sée, a sif tc'arms koe kg'éno o.

Jeso ba ko 5,000 sa nqdéa ne khée ne tc'dokagu
(Mt 14:13-21; Lk 9:10-17; Jn 6:1-14)

30 Xu ko x'ae au-kg'ao xu Jesom koe kabise, a haa weé zi gt zi ée xu ko kuru zi héé
naka &e xu xgaa-xgaa hia zi ka hééthéé biri Me. 311gaba i koo nxdaska kai khéean haaku
a ko q6oku, xu ko Jeso ba héé naka Gam di xu xgaa-xgaase-kg'ao xu hééthéé taa tc'sé
di x'aean ga Gt khamam ko bir{ xu a maa: “Haa xao naka xae nqoo-nqoosam qgaim koe
q00 naka xaea sii cifa hda naka xao gha nxaasega sda,” témé. 32 Xu dxorom cgoa qdo a
Xu a ctfaga nqoo-nqoosam qgaim koe sii haa.

33 Ne kai ne khée ne béo xu, xu ko tcg'oa, ne dif ga xu u sa bdoa q'da. Ka ne ko x'aé-
dxoo xu koe guu a tshaam dxtiukg'ai sé¢, a tc'aa a nqarea ne ka gaa za qgééa sii, a sif
cooka hda a qda xu. 34 EEm ko Jeso ba dxorom koe x6a kam ko kaias xg'ae sa bdo, a ba a
thoo-xama méa ne, kore-kg'ao ba tid tama zi ghtiu zi khama ne ko ii khama. Me nx3aska
tshoa-tshoa a kaf zi gt zi ka xgaa-xgaa ne.

35 Eés ko carh sa dqoara qdo ka xu ko Gam di xu xgaa-xgaase-kg'ao xu haa cgae Me,
a maa: “Ncéem qgal ba ctfa hdam qgal me e, i ncda gataga dqoa, 3¢ ke khée ne qdoa
q'aakagu naka ne nx3asega cllise nxama-nxama hda xu x'aé xu koe héé naka x'4é-coa
xu koe hééthéé sii c'ée gliian x'dma madse naka tc'66,” témé. 37 Igabam ko xpa xu a maa:
“Gaxao c'ée glilan maa ne naka ne tc'66,” témé. Xu biri Me a maa: “Khaé méé xae sif kdf
marian 200 xu qano mari xu tséékagu naka pérén x'ama maa ne naka ne tc'66?” témé.

38 Me maa: “Nta noo pérén xao tua? Q40 naka sii bdo,
péré xu héé naka carm x'ati tsara hééthéé e,” témé.

39 Me Jeso ba birf xu xu weé ne khée ne xg'ae-coa zi cgoa ntcodkagu, tsda dcdan
kg'ai koe. 40 Ne xg'ae-coa zi 100 ne khéeé ne di zi héé, naka 50 ne khée ne di zi hééthéé
cgoa ntcdd. 41 Me ée xu 5 xu péré xu héé naka x'all tsara hééthéé sée, a nqarikg'ai koe
ghtii-kg'ai, a ts'ee-ts'eekg'ai i, a péréan khda q'aa. A ba a xgaa-xgaase-kg'ao xu maa a,
nxdasega xu gha khée ne sama a ka. Me gataga x'ati tsara weéé ne khée ne q'aa-q'aaa maa.
42Ne ko weéa ne ga tc'66 a ne a xg'aa, 43 xu xgaa-xgaase-kg'ao xu ée ncia tc'66a gatiean
ka 12 xu q'ore xu péré-qaman héé naka x'ali-qaman hééthéé di xu tcaa, xu cg'oe.

44 EE ko péréan tc'd6 xu di xg'ae-q'ooa ne ko 5,000 khama noo xu khée xu u.

7

tédmé. Xu sii béo a mad: “5 xu

Jeso ba ko tshaam tc'amkg'ai koe nda qéo
(Mt 14:22-33; Jn 6:15-21)

45 Me Jeso ba ghaése Gam di xu xgaa-xgaase-kg'ao xu chuii, xu dxérom q'oo koe tcaa,
Gam ka xu gha tc'aa a Betesaida koe q60 ka, Gam qanega qati a ko khée ne qdoa q'aakagu
ka. 46 Eém ko x'4e nea xg'ara kam ko xabi ba q'dba qao a sif core.

47E@s ko carh sa dqoa kam ko dxoro ba tshaam ngée koe hana, Me ko Gaba gérhankg'ai
koe cuise hana. 48 Dxoro ba xu ko ko xhdé-xhaésase qdokagu sam ko bdo, tc'dd ba xu ko
q'64-kg'ama khama, kam ko q'uu-kg'ai-q'oo ka haa cgae xu, tshaam tc'amkg'ai koe naa
q00 a, qaea xu koem ko hia a ko nqaé xu, 49 igaba e xu ko b6o Me, Me tshaam tc'amkg'ai
koe x6é a ko nda qd0, ka xu ko tc'éea mad dcausoma Me e, ta tc'éea hia, a xu a kaisase
q'au. 50 Weéa xu ga ko b6o Me khama, a xu a kaisase q'aea. Me gaa x'aé kaga kg'ui cgoa
xu a maa: “Tif Ra a, ke xao toén tcdd! Taa q'ad guu,” témé. 51 Eém ko dxorom koe gaxu
cgoa q'aba kam ko tc'dd ba téé. Xu ko kaisase area. 52 Pérén kaga xu ko q'da tama, i tcada
Xu ga qari-qariea khama.

Jeso ba ko Genesarete koe tsaako ne khée ne gaekagu
(Mt 14:34-36)

53 E€ xu ko tshaa ba tchoaba ka xu ko Genesarete dim nqdém koe haa, a xu a gaa koe
gaxu dim dxoro ba t06. 54 E€ xu ko gaxu dim dxorom koe tcg'oa, ka ne ko khée ne kiiiga
Jeso ba bdoa q'da. 5 A ne a weé x'déan koe qgdéa te, a tshoa-tshoa a tcii-khoean gaan di
tcoan koe x0da hiase séea ud, ée ne ko kérh i ko maa hanam haa témée qgai koe. 56 Me
8em ko nqod-coa zi koe héé, naka x'aé xu koe héé naka nqédm di c'ée xdean koe hééthéé
tcda ka tsaako khéean Gam koe sée a tite, a sif gt zi ko x'dmdague qgdi koe x06e, a dtcara
Me, kg'amaga ne gha Gam dim qgaim xgarh-kg'am qgdé sa, ne ko weéa ne ée ko qgdé6 Me
ne kg'dekague.

7

Nqarim di x'de-kg'dma ne kana khééan di caua ne
(Mt 15:1-9)

1Xu Farasai xu héé naka Jerusalema koe ko guua hia xu x'4eé xgaa-xgaa-kg'ao xu c'ée
xu h&éthéé Jesom koe haara xg'ae. 2Ka xu ko c'ée xu xgaa-xgaase-kg'ao xu bdo, xu ko
cg'uriga tshauan cgoa tc'66, xg'aa tshau tamase. 3 (Farasai xu héé naka wéé ne Juta ne
hééthééa ko ncif cauan tsgbosea ne di koe ga guu a xg'aa tshau tama ne haas cookg'ai
koe tc'66 tama. 4 E€ ne ko x'dmagu dis qgais koe guua haa ne ne tshaua ne xg'aa tamas
cookg'ai koe tc'06 tama. Gataga ne ko kai cauan c'ée uida haa, kubian héé naka suuan
héé naka tc'36 cgoa di zi gaba zi [h&é naka tcoa xu] hééthéé xg'aa di i.)

5 Xu nx3aska Farasai xu héé naka x'de xgaa-xgaa-kg'ao xu hééthéé Jeso ba tée a maa:
“Duts domka xu Tsari xu xgaa-xgaase-kg'ao xu gata ka tsgdosea ne di cauan khama ma
kg'de tama, a ko cg'uriga tshaua xu cgoa péréan tc'66?” témé.

6 Me Jeso ba xoa xu a maa: “E€m ko ko Isaia ba porofita kam koo tseegukaga gaxao qae
khéean khama ko ma kdaruse xao ka porofita, ncée i ma géasea hdaa khama a ko maa:
‘Ncée ne khée ne ko kg'drma ne cgoa dqorh Te,

igaba i tcadda ne Tif koe nquu u.

7Kéa htise ne ko dqom Te,

a ko khée ne di x'dean xgaa-xgaa,’

témé khama. & Nqarim di x'de-kg'drman xao kdru tama a xao a khéeéan di cauan qgéda
qgaria hda,” tam méé.

9 A ba a birf xu a maa: “Ngarim di x'dé-kg'arhan xao gha maaa xgui sa xao q'ana hia,
nxdasega xao gha gaxao di cauan di x'déan qgdda qari ka. 10 Moshe ba ko ncéeta mééa a
maa: ‘Sad ba héé naka sad sa hééthéé tcom,” a ba a ko gaia maa: ‘Difm weém ée ko x50m
ka kana x30s ka cg'aese kg'ui ba méém cg'doe,” témé, 11 igaba ncée khéem ko ko x6om ka
kana x60s ka maa: ‘Eér ga ko htii cgoa tsia sa, nxda sa Nqari bar nqodkagua hdas maaku™ si
i khamar ko htiia tsi ka taae,” témé ne xao ko ncée sa dtcom. 12 Gaa koe guus ka xao guu me
nakam x060 ba héé naka x00 sa hééthéé c'ée guti ga kiirda maa tama. 13 Gaxao di cauan
ncée xao kurda madsea hia koe xao guu a Nqarim dim kg'ui ba kda-htiikagua hia. A xao
a ko éeta iim daom ka kaf zi gau zi kurd,” tam Jeso ba méé.

Guu zi khéeé ne ko kiri ne cg'uriga zi
(Mt 15:10-20)

14 A ba a khée ne Gam koe gaicara tciia 64, a biri ne a maa: “Komsana Te tu weéa
tu ga, naka tua kérha q'da. 15 Khéem ka tchaa koe hia, a ko gam koe tc3a sa khée ba
cg'uri-cg'uri tama, igaba &e ko khéem koe guu a tcg'oa sa ko khée ba cg'uri-cg'uris ga si
i. 16 [Difm weéém ée tceean Uila hda ba méém kérh,]” tam méé.

17E&m ko Jeso ba khée ne koe guu a ko nquum q'oo koe tcia, ka xu ko Gam di xu xgaa-
xgaase-kg'ao xu ées sere-seres ka tée Me. 18 Me bir{ xu a maa: “Qanega xao gaé kérha q'da
tama? B0 tama xao gaé haa? Duus weés ée ko khéem koe tchaa za guu a tcia sa cg'uri-
cg'uri me tite, 19 tcdda ba koes tcda tama, a ko ncdaa ba koe tcia, a gata ma nqaé khama,”
témé. (Ncéeta mééan kam koo Jeso ba weé tc'doa nea ts'ee-ts'eekg'aiéa sa nxae.)

20 Me maa: “Eé khéem tcdé koe ko guu a tcg'oa sa, gaas khée ba ko cg'uri-cg'uris ga si
i. 211gaba i ko q'oo koe, tcdds koe guu a cg'ae tc'éean héé, x6é cgoakuan héé, ts'aan héé,
cg'dokuan héé, 22 cg'dran héé, cg'ae zi cau zi héé, kaa sa héé, céean héé, qgddse tama sa
héé, cg'ae tcgai cgoa béoku sa héé, zardku sa héé, tc'amaka bdose sa héé, naka cg'de tcad
sa hééthéé tcg'oa khama. 23 Weé zi cg'de zi ncée zia ko q'oo koe guu a tcg'oa a zi a ko
khée ba cg'uri-cg'uri,” tam méé.

Khdes di dtcoma ne
(Mt 15:21-28)

24 Me Jeso ba gaa koem ko guu a tcg'oa ne Ture dim nqdém koe sii. A gaa koem ko sii ka
c'@em nquum koe tcaa, a ba a ko tc'ée tama c'ée khée gha gaa koem hda sa q'da sa, igabam
gha ma xai sa ko kda si i.

25 Kas ko kutiga khées gas dis c6ds ko cg'de tc'éean ka tcaaea haa sa Jesom ka kér, a sa
a haa a nqare-kg'ama ba koe cg'aé. 26 Khées ée sa ko Gerika si i, a sa a ko Sirofonike dim
nqoém koe dbaea hia. A sa ako Jeso ba dtcara, dxawa tc'éea nem gha cdas koe tcg'od sa.
27Me Jeso ba xoa si a mda: “Haan ta kg'aia cdan tc'66kagu, gde tama i hda céan di péréan
gha séé a haghuan xaoa maae sa ke,” témé.

28 Jgabas ko khée sa xoa Me a mda: “Ee, X'aigae, €e tafolean ka nqdaka hana haa
haghuan ga ko céan di péré gaman tc'66,” témé. 2° Me Jeso ba bir{ si a maa: “Eém xpam
domka si gha q00, saris c6as koe i dxdwa tc'éean tcg'oara hda khama,” témé. 30 Si x'4éa
sa koe dibi a sa a sif sao-xg'ae, si cdase sa tcoam koe x0e i dxdwa tc'éean tcg'oa cgae sia.

Jeso ba ko q'omase tcee domam khée ba gaekagu

31 Me Jeso ba Ture dim nqddm koe gaicara guu a xgoaba a ba a sif Sitone dim nqéé ba
gda a tshaam Galilea dim koe sif, Dekapolise dim xg'aekum koe.

* ~ . &4
7:11: Gerika sa ko “korebane” dim kg'ui ba tséékagu, a sa a khddka nxae, duti sam ko nceem kg'ul ba méé sa:
“ *korebane’ (ncée sa ko maa ‘Nqgarim tcg'0éa mddéa hdas maaku sa,” témée”)

32Ne ko khéem ncée ko q'omase tcee dorma a kg'ui tama ba Gam koe 44, a ne a dtcara
Me, siim gha tshaua ba gaam khéem koe t06 sa. 33 Me Jeso ba khée ne xg'aeku koe cifa
tciia tcg'06 me, a ba a sif gaam khéem di tcee dorhan koe tshaua ba tcia a ba a tcg'ae a
gaam khéem di taman qgdd. 34 Me Jeso ba nqarikg'ai koe ghtii-kg'ai a ba a kaisase s6no,
a birf me a maa: “Efatal”T témé (ncéeta i ko méée ne i ko maa: “Xgobekg'amse,” témée).
351 khéem di tcee dorhan xgobekg'amse, i tama ba ga gataga kgoarase, me gaése kg'ui.
36 Me Jeso ba khée ne x'a¢, tdd ne gha cii khée ga biri i ka. Igabaga ne ko éem ko ma kart
u khama noose Gam ka kg'ui.

37Ne ko khée ne kaisase are a maa: “Weé zi gili zim qaeése kirda haa, kg'ui taman gam
kg'uikagua hia, a e kérh taman ga kérmkagua haa,” témé.

3

Jeso ba ko 4,000 ne khéeé ne tc'66kagu
(Mt 15:32-39)

1E€ xu carh xu koes ko gaicara kaias xg'aes khée ne di sa xg'aea, ka ne ko tc'66 ne gha
guu Ul tama, Me Jeso ba Gam di xu xgaa-xgaase-kg'ao xu tciia 64, a bir{ xu a maa: 2“Ncée
ne khéé ner ko thoo-xama mad, ncéeska ne nqoana carhan Tif cgoa hda khama, a tc'66
ne gha gt ga G tama. 3 Ncée x'4éa ne koer koo xaba ne haase dibikagu ne, ne ne gha

daoan q'oo koe qgae-kg'ai a cg'aé; c'ée-kg'afa nea nquu ka guua hda khama
4 Xu Gam di xu xgaa-xgaase-kg'ao xu xoa Me a mad: “Ncéem tchaa-xgddém koe nea gha
ncée ne khée ne ntama ma péréan xg'aa?” témé. >Me tée xu a maa: “Nta noo péréan
xao uua?” témé. Xu maa: “7 xu péré xu u,” témé.

6 Me Jeso ba xg'ae sa birf si gérhan-kg'ai koe ntcd6, Me gaxu péré xu 7 xu sée, aba a
Ngari ba q3e-tcaoa maa xg'ara a khod q'aa xu, a Gam di xu xgaa-xgaase-kg'ao xu maa
xu, nxdasega xu gha khée ne maa a ka. 7 Xu ko gataga théé cg'oro x'ati-coan tiia, Me ko

. ~\ _ V4 /, 3 X X _X _ X 7\ X , X 7\
ataga Nqari ba qde-tcaoa maa, a ba a Gam di xu xgaa-xgaase-kg'ao xu maa xu, xu khée
ne maa xu. 8 Ne ko tc'66 a ne a xg'aa, xu ko xgaa-xgaase-kg'ao xu &e ko qatian ka 7 zi
Z. \ _ . ~ \ ~ 7 ~ \ , ) \ ~\
'ore zi tcana cg'oe-cg'oe. 9 Gane ée ko tc'dda haa nea ko 4,000 khama noo. Me ko qd0a
, x'aé XC aa, i Xu Xgaa-x -
'aakagu ne, 19 a ba a gaa x'aé kaga dxorom q'oo koe tcda, Gam di xu xgaa-xgaase-kg'ao
Xu cgoa, a Dalamenuta dim xg'aekum koe goo.

Farasai xu ko are-aresas x'di sa gaa
(Mt 12:38-42; 16:1-4)

11 Farasai xu ko Jeso ba haa cgae, a tshoa-tshoa a ntcoeku cgoa Me, a xu a qgéd Me xu
gha qgalan qaa ka are-aresas x'ais nqarikg'ai di sa qaa cgae Me. 12 Me nx3aska kaisase
séno a kg'ui a mad: “Duis domka sa ko ncées ghao sa are-aresas x'af sa qaa? Tseegukar
ko birf tu u a ko méda: Cuiskagas ncées ghao sa ctis x'afs ga sa x'dféa haa tite!” témé.
13 Me guu xu a dxorom q'oo koe tcda, a xgoaba a tshaa ba bara, a tshaam di c'ée xoean za
qoo.

Farasai xu héé naka Herote ba hééthéé xu dis péré gaé-gie sa
(Mt 16:5-12)

14 Xu ko xgaa-xgaase-kg'ao xu péréan sée c'urtia hia, a ciim péré ba dxorom q'oo koe
uda h3a. 15> Me Jeso ba q'da-q'da xu a mad: “Q'aa méé xao, naka koresea haa Farasai xu
héé naka Herotem di péré gaé-gaean hééthéé koe,” témé. 16 Xu nxdaska kg'ui cgoaku a
maa: “Péré cgoa xae haa tama,” témé.

17Me Jeso ba tc'éea xu q'oo koe hana sa q'ana hiase biri xu a maa: “Duds domka xao ko
péréan xao Ul tamas ka kg'ui cgoakua maa? Qanega xao gaé bdoa q'aa tama kana kérha
q'da tama? Tcdda xao gaé tséagase x'66-x'ooea? 18 Tcgaian xao ila hia ka xao gdé bdo
tama, a tceean Gla hda ka xao gaé kérh tama? Tc'ée-tc'@ese tama xaoa? 19 Eér ko ko 5 xu
péré xu 5,000 ne khée ne khda q'aa mad, ka xaoa ko ée ko qatia haa péréan ka nta noo zi
q'ore zi tcana cg'oe-cg'oe?” témé. Xu xoa Me a mda: “12 zi q'ore zi i,” témé. 20 Me gaia

T 7:34: Efata- NcEem kg'ui ba Hebera dis kg'uis di me e.

mdd: “7 xu péré xu 4,000 ne khée ner ko khda q'aa mad xu, ka xaoa ko &e ko qaua hda
péréan ka nta noo zi q'ore zi tcana cg'oe-cg'oe?” témé. Xu xoa Me a maa: “7 zi q'ore zi
i,” témé. 21 Me tée xu a maa: “Khaé xaoa qanega kérha q'da tama?” témé.

Jeso ba ko Betesaida koe kda tcgdim khdé ba béokagu

22Ka xu ko Betesaida koe sfi. Ne c'ée ne khée ne kda tcgaim khée ba Gam koe 64ga, ane
a dtcara Me, tshaua bam gha t06 cgae me ka. 23 Me ko Jeso ba kda tcgdim khée ba x'6aa
ba koe sée, a x'aém ka tchaa za tcg'oa cgoa me. A ba a éem ko tcg'ae tcgai mea xg'ara, ka
tshaua ba tod cgae me, a tée me a maa: “C'ée guu ga tsi ko b6o?” témé. 24 Me ghuii-kg'ai
aba a maa: “Ee, khéea ner ko bdo, igaba i hii zi khama ii a ko qooda te,” témé. 25 Me Jeso
ba gaicara gaam tcgaf koe tshaua ba to6, me gadese bdo, i tcgafa ba qae, me weés gau sa
gdeése bdo. 26 Me x'aéa ba koe tsééa Gl me a maa: “Taa x'aém q'oo koe tcda guu,” témé.

Petere ba ko Jesom koe nxaese
(Mt 16:13-20; Lk 9:18-21)

27Jeso ba ko Gam di xu xgaa-xgaase-kg'ao xu cgoa Kaesaream Filipim dim qgdim qae
koe hana hia xu x'4é-coa xu koe tcg'oa a sfi.

Eé xu dao q'oo koe hda kam ko Gam di xu xgaa-xgaase-kg'ao xu tée a maa: “Khde nea
ko ma4, dif Raa témé?” témé. 28 Xu xoa Me a maa: “ ‘Johane Tsi tcguu-tcguu-kg'ao Tsi i,
ta ne ko méé, ne ko c'ée ne maa: ‘Elija Tsi i, témé, ne ko c'ée ne maa: ‘Porofiti xu ka c'ée
Tsii, témé,” ta xu méé.

29 Me gaicara tée xu a maa: “Khaé gaxaoa ko maa, dif Raa?” témé. Me Petere xoa Me a
maa: “Tsaa Tsia Kreste Tsii,” témé. 30 Me Jeso ba qarika x'd¢e xu, tad xu gha cai khée ga
Gam ka birf sa.

Jeso ba ko Gam dis x'0os ka kg'ui
(Mt 16:21-28; Lk 9:22-27)

31 Me nx3daska tshoa-tshoa a xgaa-xgaa, Khéeém dim Cé4 ba gha kai zi gttt zi koe xgarase
sa, a gha khéé ne di xu kaia xu hé&é, kaia xu peresiti xu héé, naka x'de xgaa-xgaa-kg'ao xu
ka hééthéé bdoa xguie, a gha cg'doe, a ba a gha nqoana carhan qaa q'oo koe x'ooan koe
tée sa, tam méé. 32 Ncée sam ko kgoarasease kg'ui, me Petere séea tcg'od Me a tshoa-
tshoa a dqae Me. 33 Igabam ko Jeso ba &éem ko ntcée a ko Gam di xu xgaa-xgaase-kg'ao xu
bdo ka Petere ba dqae a maa: “Tif koe tcg'oa, satanae! Nqarim di zi giiti zi koe tsi tc'éea
tsi tcda tama, igaba tsi khéean di zi gtits zi koe tcaa tc'éea ke,” témé.

34Kam ko kaias xg'aes khée ne di sa héé naka Gam di xu xgaa-xgaase-kg'ao xu hééthéé
Gam koe tciia 64, a birf ne a maa: “Ncée c'éem khéem ko xuri Te kg'oana ne méém bbdoa
xguise naka baa gam dim xgau ba dcéé naka xuri Te. 35 Difm weém ée gam dis kg'de sa
qgbda qari kg'oana hia bas gha aaguse cgae, igaba diim weém &e ko Tii héé naka qae
tchdan hééthéé domka gam dis kg'des ka aaguse cgaee, ba gha hoo si khama. 36 Dudska
ba gha khéé ba khaé kabisea made, ncéé weém nqdé bam koo hoo, a ba a gam dis kg'des
ka aaguse cgaeé ne? 37 Kana ba gha khée ba gam dis kg'des téé-q'oo koe duttsa guu sa
tcg'0d a maa? 38 Difm weém ée ko Tii héé naka Tiri kg'uian hééthéé sau-cgaese ba, ncées
ghaos cg'dran héé naka cg'dean hééthéé dis koe, ba gha théé Khéem dim Cédm ka sau-
cgaesee, éem gha ko tcom-tcomsa xu moengele xu cgoa, X30m di x'dan koe haase haa
ne,” tam méé.

1 Me biri xu a maa: “Tseegua ner ko biri xao o: Ncée koe téé-tée ne ka c'éea nea x'ooan
xama hia tite, Ngarim di x'aia ne ne b4o, i qarian cgoa haa tamas cookg'ai koe,” témé.

Jesom di béose-q'ooa ne ko kabise a tdd
(Mt 17:1-13; Lk 9:28-36)
2Jeso ba ko 6 carhan qda q'oo koe Petere ba héé naka Jakobo ba héé naka Johane ba
hééthéé xu sée a gaxu clif xu cgoa kaiam xabi ba q'dba qao; i ko gaa koe ga cookg'aia
xu koe bddse-q'ooa ba kabise a tad. 3 Gam di qgaia ne ko kabise a tcaakose q'au, ncée

cuf khée ga nqdémkg'ai koe qgaian xg'aa naka i q'tiia haa titem q'ad ba. 4Ka tsara ko
kuuga Elijaba héé naka Moshe ba hééthéé tsara gaa koe bdose, a ko Jesom cgoakg'ui. >Me
Petere ba Jeso ba birf a maa: “X'aigae, qdes guu si i ncée xae ncée koe hida sa. Ke haa naka
xae nqoana nquu-coa xu ncée koe kurd, nakam c'ée ba Tsari, nakam c'ée ba Moshem di,
nakam c'ée ba Elijam di,” témé. ¢ C'ttiam ko hda dut sam gha kg'ui sa, kaisase xu ko
q'aea haa khama.

7 Si ko tau-c'60 sa qabia tcaa xu, me ko kg'ui ba tui-c'd0s q'oo koe guu a tcg'oa a maa:
“Ncée ba Tirim Cé4 Me e, ncaha Raa ba, komsana Me,” témé.

8 Eé xu ko ghédése ntcée ka xu ko cii khée ga t4d bbo, a Jesom cliim Gaba bbo.

9 Eé xu ko xabim koe xda kam ko x'4e xu, tdd xu gha ncia xu ko béos gau sa cai khée
ga bir{ sa, qaneam Khéem dim C64 ba sii x'ooan koe tée tamas cookg'ai koe. 10 Xu gaam
kg'ui ba tcdda xu koe toéa mddse, a gaxu ka téeku: x'ooan koe tées ko duii sa nxae sa.

11 Xu nxdaska tée Me a mad: “Duus domka xu ko x'dé xgaa-xgaa-kg'ao xu maa: ‘Elija
ba méém kg'aia haa'?” témé. 12 Me Jeso ba bir{ xu a maa: “Elija ba ko kg'aia haa weé zi
guu zi kg'éno; ka i duts domka gédea haa, Khéem dim C64 ba méém xgarase, naka baa
khée ne ka xguie, ta ma ma? 13 Igabagar ko Elijam haaraa haa sa bir{ xao o, ne ko weés
guus ée ne ko tc'éea hiaa sa kard cgae me, ée i ko ma gaam ka ma gdasea hda khamaga
ma,” tam méé.

Jeso ba ko dxawa tc'éean Gitiam c64 ba qaekagu
(Mt 17:14-21; Lk 9:37-43a)

14 E€ xu ko xgaa-xgaase-kg'ao xu koe haa, ka xu ko kaias xg'ae sa bdo si nxama-nxama
xua hia, xu x'4e xgaa-xgaa-kg'ao xu haa a ko ntcoeku cgoa xu.

15 5i ko kauga weés xg'ae sa Jeso ba bdo, a sa a kaisase are, a qaroa sii cgae Me a sif
tsgamh Me. 16 Me ko téé xu a maa: “Dud sa xao ko ntcoeku cgoa ne?” témé.

17 Me xg'aes koe ko hdam khéém c'ée ba xoa Me a maa: “Xgaa-xgaa-kg'ao Tsee, tirim
c6d bar Tsda koe dagaraa, kg'uikagu me tamam dxdwa tc'ée bam ttia hda khama. 18 weé
x'aean €e i ko qaru cgae me ka i ko qad me, me kg'arh-q'ooa ba koe xtibtian tcg'06, a xgda
ba gd0, a xgaruku. Ra ncia Tsari xu xgaa-xgaase-kg'ao xu dtcara, xhaia xu gha guu u ka,
igaba xu ko taae,” témé.

19 Me Jeso ba x0a ne a maa: “Oo, tsédgase dtcorm G tamas qhao sa gaé ncée sa! Nta
noo x'aéa ne Ra gha gatu cgoa hda? Nta noose Ra gha qao-tcaoa mda tu u? 04 me Til
koe,” témé.

20 Ne ko c64d ba Gam koe 4. E€ i ko gaa dxdwa tc'éean Jeso ba béo kaga i ko cda ba
qarika ntcda-ntcda, me gérhankg'ai koe cg'aé a dibi-dibise, i kg'arh-q'ooa ba koe xtibdan
tcg'oa.

21 Me Jeso ba c6dm ka x30 ba té¢ a mdad: “Nta noo x'aéan ba Gta a ko ncéeta héé?”
témé. Me cédam ka x50 ba maa: “Cg'dré-q'ooa ba koe ga i guu a tshoa-tshoa mea hia.
22Kai-kg'aise €e i ko ko tshoa-tshoa me ne i ko c'eean q'oo koe xaoa tcda me naka tshaan
q'oo koe hé&éthéé e, cg'6o me i gha ka, igaba ncée c'ée guu tsi ga koo kird ne méé tsi
thdo-xama maa ta a naka hui ta al” témé.

23 Me Jeso ba birf me a maa: “A ncée dtcoma tsi ko haa ne i weéé giian ga thamka a,”
témé. 24Kudgam ko cdam ka x50 ba q'au a mad: “Dtcom ra ko, ke tiris kda dtcoms koe
hui te!” témé.

25Eém ko Jeso ba xg'ae sa bdo si ko qaroa sif cgae Me, kam ko cg'de tc'éean dqae a maa:
“Tsaa tc'ée tsi nqébd a q'omasen tcee dorha tsee, dqae tsir ko a ko méa, tcg'oa cgae me
naka taa gaia gam koe tcda guu!” témé. 26Ka i ko dxdwa tc'éean q'au, a ée i ko kaisase
qgae-qgae-kg'ai mea xg'ara ka tcg'oaragu me. Me ko céa ba x'66am khéem khama ii, ne
kai ne khéé ne tc'8ea méa, x'66am haa, ta tc'éea.

27 Me Jeso ba tshaua ba koe qgéé a ghﬁi me, me tée a nqare ka téé.

28 Eém ko nquum q'oo koe tcaa, ka xu ko Gam di xu xgaa-xgaase-kg'ao xu dxtiukg'ai
koe téé Me a maa: “Duds domka xaea ko taae, a xhaiagu u tama?” témé.

29 Me Jeso ba xoa xu a maa: “Ncéeta iia nea c'ée guu kaga tcg'odea haa tite, igaba
corean ka ctiiga a,” témé.

Jeso ba ko gaicara Gam dis x'oos ka kg'ui
(Mt 17:22-23; Lk 9:43b-45)

30 EEém qgaim koe xu ko tcg'oa a Galilea dim nqd6 ba tchoaba. Jeso ba ko c'ée khéean
ga gha hana xu hia qgéian q'da sa tc'@e tama, 3! Gam di xu xgaa-xgaase-kg'ao xum koo
xgaa-xgaa khama, a ko bir{ xu a méaa: “Khéem dim Cé4 ba gha haa khée ne tshau q'oo koe
tcdae, ne gha cg'6o Me, Me gha éem cg'Goea ka nqoana carhan qaa q'oo koe tée,” témé.
321gaba xu ko éem ko méé sa taa kérha q'aa, a xu a koo gataga théé téea ba q'4o.

Dif ba kaia?
(Mt 18:1-5; Lk 9:46-48)

33 Xu ko Kaperenaume dim nqddém koe sii. Me ée xu nquum q'oo koe hia ka tée xu
a maa: “Duu sa xao ncda ko daom q'oo koe ntcoekua maa?” témé. 34Igaba xu ko nqoo,
ncda xu daom q'oo koe kg'ui cgoaku difna kaia haas ka khama.

35 Me ntcdd a ba a 12 xu tciia xg'ae a birf xu a maa: “Ncée c'éem khéem ko tc'aa di ba
ii kg'oana hda, ne méém weé ne ka khadka ka dis téé-q'oos di ba ii, naka qda ba ii,” témé.

36 Abaa cg'drém céd ba sée a xg'aekua xu koe t06, a sée a tchama me, a bir{ xu a maa:
37“Difm weém €Ee ko ncéeta iim cdd ba Tiri cg'6ean koe gaese haakagu ba ko Tii tc'aréga
qdeése haakagu; me difm weém &e ko Tiia qdese haakagu Te ba, Tifa qaese haakagu Te
tama, igabam ko Gam ée tséé Tea hia ba qaese haakagu,” témé.

E€ gaxae cgoa ntcoeku tama ba gaxae ka c'ée me e
(Lk 9:49-50)

38 Me Johane ba biri Me a maa: “Xgaa-xgaa-kg'ao Tsee, c'@éem khée ba xae ko b6o, me
ko Tsari cg'déan cgoa dxawa tc'éean xhaiagu, xae ko sixae ka c'éem tama me e domka
gata hééan cara me,” témé.

39 [gabam ko Jeso ba maa: “Taa cara me guu. C'éem khéém é&e ko Tii cg'de cgoa kaias
tséé sa kuru ba qhédése kabise naka Tif ka cg'dése kg'uia haa tite ke, 40 e gaxae cgoa
ntcoeku tama ba gaxae xo0e koe hana khama. 4! Tseeguan kagar ko biri xao o a ko maa:
Difm weém &e ko Tiri cg'6ean domka qgaisa tshaan dis kubi sa maa xao o, Krestem di xao
o domka ba gha tseeguan kaga Gam di surutan hoo,” témé.

Chibi kurukaguku sa
(Mt 18:6-9; Lk 17:1-2)

42 “Difm weém €e ko ncée ne cg'aré ne ncée ko Tif koe dtcorh ne ka c'ée ba chibian
kardkagum ka i gha qgde ii, gaf cgoa dis nxdas kaias koo qg'dda ba koe qdéa tode, me
kaiam tshaam q'oo koe xaoa tcaae ne.

43 “A ncée tsarim tshaum koo chibi kurtkagu tsi ne, q'dea tcg'06 me. Qdea i maa tsia,
nqoara tshau tsi gha a kg'es koe tcaa sa, carh x'6a tsi gha a chdo tamas c'ees dxdwam
dis q'0o koe tcdan ka ke, 44*

45“A ncée nqarea tsi ko ko chibian kdarukagu tsi ne, q'dea tcg'0d o. Qdea i gha maa tsia,
cuf c'64 tsi gha a kg'des koe tcada sa, carn c'64 a chdo tamas c'ees dxdwam dis q'oo koe
tcaan ka ke, 46 T

47 “A ncée tsarim tcgaim ko ko chibian kdrukagu tsi ne, hobeéa tcg'oé me. Cuf tcgaf a
Ngarim di x'aian koe tcda sa qae si i, camh tcgaf a chdo tamas c'ees dxdwam dis q'oo koe
tcdan ka ke, 48 ncée gaa koe hana ne di nxaian x'66 tama koe, c'eem ts'irl tamam koe.

49 “Weém khée ba gha c'eean cgoa tsaubereg, si gha weés dada-madku sa tabean cgoa
tsauberee. 50 Tabea ne qae e, igaba gaan di tsau-q'ooan koo kaa, ne i gha gaicara ntama
ma kurde a tsau? Gatu xg'aeku koe méé tu tabean khama ii, naka tua todkuan tia hdase
c'ée ne cgoa x'ae,” tam méé.

Jeso ba Jutea koe (10)

* ~ . ~ . . . . ~ \ . . ’ /7 ~ \ .

9:44: C'8e zi tcgdya zi Gerika di zi ncée xuri ko kg'uian tida: “ncée gaa koe hana ne di
nxaian x'66 tama koe, c'eem ts'iri tamam koe” (48 dim xg'aeku ba béo théé). T oue: 44
dim xg'aeku ba bo

10

Aagukus khéé khara di sa
(Mt 19:1-12; Lk 16:18)
1 Me ko Jeso ba gaa koem ko guu ka Jutea dim xg'aekum koe sfi, a Jorotane dim tshaa

ba tchoaba, zi ko khée ne di zi xg'ae zi gaicara xg'ae cgoa Me, Me caua ba a ko ii khama
gaicara xgaa-xgaa ne.

2 Xu ko Farasai xu haa cgae Me, a xu a kirda xu koo b6d Me khama tée Me a maa: “A
x'dean koe ia kgoaraea khéem gha gam dis khée sa aagu sa?” témé.

3Me Jeso ba téem cgoa xoa xu a maa: “Moshe ba ko ntama ma x'ae xao 0?” témé. 4Xu
maa: “Moshe ba xg'ao khée ba kgoara maa aagukuan dis tcgaya sam gha géa, a gam dis
khée sa aagu sa,” témé.

5Me Jeso ba biri xu a maa: “Gaxao di qari tcitian domkam ko Moshe ba ncéem x'ae ba
g64 maa xao o. ¢ Igabam xg'ao Nqari ba nqéém ko tshoa-tshoase koe ga guu a khée ba
héé naka khée sa hééthéé kurta. 7 Gaa domkagam gha khée ba x50 ba héé naka x30 sa
hééthéé khara guu, a ba a gha gam dis khéeés koe tc'amase, 8 khara gha nxdaska ée khara
cam khara cdim tc'aré ba kdrd, a gaicara can ii tite, igaba khara gha caim tc'aré ba ii.
9 Gaa domka méés éem Nqari ba xg'ae-xg'aeea hda sa tda cuf khée kaga q'aa-q'aae guu,”
tam méé.

10 E€ xu Gam cgoa nquum q'oo koe hia ka xu ko xgaa-xgaase-kg'ao xu gaicara ncées
guus ka Jeso ba tée. 11 Me ko bir{ xu a maa: “Difm weém ée ko gam dis khée sa aagu, a ko
c'@es khée sa sée ba ko cg'dran kurd, 12 a ncée gaas igabas koo gas dim khée ba aagu, a
ko c'éem khée ba sée nes ko cg'dran kurd,” témé.

Jeso ba ko c6dn ts'ee-ts'eekg'ai
(Mt 19:13-15; Lk 18:15-17)

13 Ne ko khée ne cédn Gam koe 64, tshaua bam gha to6 cgae e ka, xu ko Gam di xu
xgaa-xgaase-kg'ao xu dqae ne.

14]gaba &em ko Jeso ba &e sa b6o kam ko kaisase xgda, a biri xu a maa: “Céan guu naka
i Tif koe haa. T4a xgae-kg'am m guu, Ngarim di x'aia nea gata ii ne di i ke. 15> Tseegua
ner ko bir{ tu u a ko mad: Diim weéém ée Nqarim di x'aian, cédn ko ma sée e khama ma
sée e tama ba cuiskaga gaan koe tcana haa tite,” témé. 16 A ba a nxdaska gaa cdan sée a
tchama, a tshaua ba tod cgae e, a ts'ee-ts'eekg'ai i.

Qgutiam khdeé ba
(Mt 19:16-30; Lk 18:18-30)

17E&m ko Jeso ba xgoaba a ko daoda ba koe q60, kam ko khée ba garoa sif cgae Me, a sif
cookg'aia ba koe ghom tsi qarta ntcod, a té¢ Me a maa: “Qae Tsi xgaa-xgaa-kg'ao Tsee,
nta ra gha héé a nxdasega choo tamas kg'de sa hoo?” témé. 18 Me Jeso ba biri me a maa:
“Dutska tsi ko qae tsi khée Tsee ta ma tcii Tea maa? Cai khée qae ga kda a, igaba Ngarim
cui Me e. 19 X'4ean tsi q'ana hia: T4 cg'do guu, tad cg'dran kard guu, taa ts'da guu, taa
tshut-ntcéan nxae guu, tdd kaan cgoa gutian séea madse guu, sad ba héé naka saod sa
hééthéé tcom, ta ko méé e,” tam méé. 20 Me biri Me a maa: “Xgaa-xgaa-kg'ao Tsee, ncée
zi guu zir ncifsega tshoa-tshoa a cédr ii koe ga ko kuru,” témé. 21 Me ko Jeso ba éem ko
bbo me ka ncam me, a birl me a maa: “Cais gau sa tsi ko tcao. Q30 naka tsia sif weés
guus &e tsi ulia hda sa x'dmdagu, naka tsia ée dxaua hia ne khéé ne maa, naka tsia gha
nxdasega nqarikg'ai koe qguui sa ida haa, naka haa xuri Te,” témé. 22 Me ko ncées gaus
ka tshuu-tcaokague, a ko tshiu-tcaoa hdase qo0, kaf zi guu zim ko q'60a hda khama.

23 Me ko Jeso ba Gam di xu xgaa-xgaase-kg'ao xu ntcaa a ba a maa: “Tsédgase i gaé gha
garia, gane e qgula haa ne khée ne gha Ngarim di x'aian koe tcda sa,” témé.

24 Xu ko Gam di xu xgaa-xgaase-kg'ao xu Gam di kg'uian ka kaisase area.

Igabam ko Jeso ba gaia birf xu a mad: “Céa xaoe, tséagase i gaé qaria Ngarim di x'aian
koe tcaa sa. 25Kameles ga dqaam tcgaf di korhan koe tcda sa thamka si i, qguiiam khéem
gha Nqarim di x'aian koe tcdas ka,” tam méé.

26 Xgaa-xgaase-kg'ao xu ko kaisase are, a xu a tée Me a maa: “Khaé ba gha nxaaska dif
ba kgoarae?” témé.

27 Me Jeso ba bdd xu a maa: “Khdea ne ko taae, igabam Ngari ba taae tama, weé gatia
ne Ngarim koe subu u khama,” témé.

28 Me nxdaska Petere ba tshoa-tshoa a birf Me a maa: “B6o, weé gutian ga xae guua
h3a a ko xuri Tsi,” témé.

29 Me Jeso ba maa: “Tseegua ner ko birf xao o a ko maa: Weém khéem ée gha Tif héé
naka Tiri qde tchdan hééthéé domka x'4éa ba guu, kana kaikhoea ba, kana qdea ba, kana
x00 sa, kana x30 ba, kana cdda ba, kana xhdraa ba ga igaba, 30 nxaa ba gha 100 q'oro
noose hoo o: x'aéan ga héé, naka kaikhoea ba ga héé, naka qdea ba ga héé, naka dxae
x00a ba ga héé, naka cdda ba ga héé, naka xhdran ga héé, naka xgarakuan ga hééthéé e,
ncéeta haa x'aéan kaga, a gataga haako x'aean ka chdo tamas kg'de sa hoo. 31 Igaba ée
kai ne cooka hana nea gha khadka di ne ii, ne gha &e khadka haa ne cooka di ne ii,” tam
méé.

Jeso ba ko nqoana dis ka Gam dis x'oos ka kg'ui
(Mt 20:17-19; Lk 18:31-34)

32 Xu ko daom q'oo koe hia a ko Jerusalema koe q60, Me Jeso ba tc'aa-cookg'ai xua,
xu ko xgaa-xgaase-kg'ao xu kaisase area hda, ne ko &e ko xuri Me ne q'aea hda. Me ko
gaicara 12 xu xgaa-xgaase-kg'ao xu séea tcg'0d, a tshoa-tshoa a dudtsa gaus gha haa
kiridse cgae Me sa bir{ xu 33 a maa: “Bdo, Jerusalema koe xae ko qd0o, Me gha Khéem
dim C64 ba kaia xu peresiti xu héé naka x'ae xgaa-xgaa-kg'ao xu hééthéé tshau q'oo koe
tcaae. Xu gha x'oos koe chibi-chibi Me, a gha ta4 zi ghao zi di ne tshau q'oo koe tcaa Me,
34 a ncoi Me, a kg'amm tsharan cgoa tcg'ae cgae Me, a qoa Me, a cg'6o Me. Igabam gha
ngoana dim carh ka x'ooan koe tée,” tam méé.

Jakoboa tsara Johanea tsara dis dtcara sa
(Mt 20:20-28)

35 Tsara ko nxdaska Jakobo ba héé naka Johane ba hééthéé tsara sif cgae Me, ncée ko
Sebetem ka cddse ii tsara, a biri Me a maa: “Xgaa-xgaa-kg'ao Tsee, weés guilis ée tsam ko
Tsaé koe tc'da sa méé Tsi kirtia mda tsam m sa tsam ko tc'ée,” témé. 36 Me biri tsara a
a maa: “Duu sa ra gha kartia maa tsao o sa tsao ko tc'ée?” témé. 37 Tsara mad: “Kurda
Tsi gha mad tsam sa ncée si i: Tsari x'dan koe méé Tsi kgoara maa tsam m nakam c'ée
ba Tsarim x'6am kg'dom x0¢€ za ntcdé nakam c'ée ba dxaes x'Gas xoe za ntcdg,” témé.
38 Jgabam ko Jeso ba bir{ tsara a a maa: “Duu sa tsao ko dtcara sa tsao c'dlia hdal Kgoana
tsaoa gha a kubis Tii ko kg'da q'oos koe kg'da kana tsaoa gha ncéer tcguu-tcguuea hias
tcguu-tcguuku cgoa tcguu-tcguue?” témé. 39 Tsara mad: “Kgoana tsam gha a gatd héé,”
témé. Me Jeso ba biri tsara a, a mad: “Kubis éer ko kg'da q'oos koe tsao gha kg'da, a tcguu-
tcguukus &er gha ko tcguti-tcguues cgoa tcguti-tcguue, 40 igabaga ncée kg'do x'6aa Te xoe
za ntcdd sa héé, naka dxae x'Gaa Te x0€ za ntcdd sa hééthéér Tii kgoara mad tama, igaba
i nxdan &e i kg'énda madea hia ne dii,” tam méé.

41 E€ xu ko c'ée xu 10 xu xgaa-xgaase-kg'ao xu ncée sa kérh ka xu ko tshoa-tshoa a
kaisase Jakoboa tsara Johanea tsara xgba cgae. 42Me Jeso ba Gam koe tciia 64 xu a biri xu
amaa: “Q'ana xao hda, &e taa zi ghao zi koe koma x'aiga ii xu ko gaxu di garian gane koe
tséékagu sa, xu ko gane di xu tc'da-cookg'ai xu gaxu di qarian gane koe x'af sa. 43 Igaba
méé i gaxao koe tda gata ii guu, igaba €e ga gaxao ka kaia hda ba méém gaxao dim tséé-
kg'ao ba ii, 44 nakam difm weém ée gha gaxao ka tc'da-tc'dase ba weém khéem dim qaa ba
ii. ¥5Khdéem dim Cé4 ba haaraa, haam gha tsééa maae ka tamase, igabam haaraa, haam
gha khdeé ne tsééa maa ka khama, a ba a haaraa, kg'6éa bam gha haa khéé ne maa ka, kat
ne khée ne di chibia nem gha x'dma tcg'06 di iise,” tam méé.

Jeso ba ko kda tcgdim Baretimaio ba qdekagu
(Mt 20:29-34; Lk 18:35-43)

46 Xu ko Jeriko koe haa. Eém ko Jeso ba Jeriko koe tcg'oa, Gam di xu xgaa-xgaase-
kg'ao xu cgoa héé naka kaf ne khée ne cgoa hééthéé e, kam ko kaa tcgaim dtcara-kg'aom
Baretimaiom, Timaiom ka cddse ba dadom qae koe ntcdda-ntcde. 47 Eém ko kérh Jesom
Nasareta di Me e sa kam ko tshoa-tshoa a q'au a maa: “Jesoe, Dafitem ka tsgdose-coa
Tsee, thoo-xama maa te,” témé. 48 Ne kai ne dqae me a maa, nqoo méém témé, igabam
ko kaisase q'au a maa: “Dafitem ka cddse Tsee, thdo-xama maa te,” témé. 4° Me Jeso ba
téé a ba a maa: “Tcii me,” témé. Ne &e kda tcgdim khde ba tcii, a birl me a maa: “Todn
tcdd naka tsia tée, tcii tsim ko ke,” témé. 50 Me gaam khée ba gam dim koa ba ncemeagu,
aba anxaia tée a Jesom koe sii. 51 Me Jeso ba té&¢ me a maa: “Duu sar gha kdrtia maa tsi sa
tsi ko tc'€e?” témé. Me kaa tcgaim khée ba biri Me a maa: “Xgaa-xgaa-kg'ao Tsee, bbor
gha sar ko tc'@e,” témé. 52 Me Jeso ba birf me a maa: “Q30, tsari dtcoma nea qaekagu tsia
haa ke,” témé. Me ko kauga bdo, a xuri Me.

Jeso ba Jerusalema koe (11-13)

11

Jeso ba ko Jerusalema koe tcda
(Mt 21:1-11; Lk 19:28-40; Jn 12:12-19)

1E& ne ko Jerusalema koe héé naka Betefage koe héé naka Betania koe hééthéé cuu,
Olife dim xabim koe, kam ko Jeso ba Gam di xu xgaa-xgaase-kg'ao xu ka cam tsara tsééa
tcg'0d, 2a biri tsara a, a maa: “Gatsao cgoa q'64-kg'amkua hdam x'dém koe tsao q0. EE
tsao ko tcaa ne tsao gha qanega cuf khée kaga gabie ta ga hdam donghi-coa ba hoo me
qéésea tée; kgoara naka Tii koe 6dga me. 3 A ncée c'ée khée koo tée tsao o, dutska tsao
ko ncéeta héé sa ne méé tsao biri i naka maa: ‘X'aiga ba ko qaa me, a ba a gha katga kabi
me,” témé.”

4Tsara qd0 a sif donghi-coa ba sao-xg'ae, me xharom-kg'arh ka tchaa koe gdéa todea,
tsara kgoara me. 5 Ne ko c'@e ne khée ne gaa koe ko téé-tée ne tée tsara a, a maa: “Duu
sa tsao ko kurd, a ko donghi-coa ba kgoara maa?” témé. © Tsara ko éem ko ma Jeso ba
ma bir{ tsara a khamaga ma bir{ ne, ne guu tsara a, tsara qo0. 7 A tsara a donghi-coa ba
Jesom koe 44, a tsara a ko gatsara di qgafan gam koe tcee, Me gqdbi me. 8 Ne ko kaf ne
khée ne gane di qgafan daom q'oo koe khara, ne c'ée ne hiian di nxdan khéa a khara. 2Eg€
koo cookg'aia ba koe q60 ne héé naka khada ba koe koo xuiri Me ne hééthééa ko q'au a
maa:
“Hosanal
Ts'ee-ts'eekg'aie méém
&e ko X'aigam Ngarim di cg'6éan cgoa haa ba.
10Ts'ee-ts'eekg'aie méé i x'aian
gatd ka x60m Dafitem di i, ncée ko haa a,
Hosana, ée kaisase tc'amaka hana ba!”
témé.

11 Me ko Jerusalema koe tcaa, a tempelem koe sii, a éem ko caate a weé zi guu zi béo
ka, nxdakamaga i ko dqoara hda khamam Gam di xu 12 xu cgoa xgoaba a Betania koe q30.

Jeso ba ko faia dis hii sa cguf
(Mt 21:18-19)
12Q"uu dim cérh ka, ée xu Betania koe guua haa kam ko xabaa h3a. 13 Khamam ko nquu

ka haa a faia dis hii sa bdo, si toaran tida, kam ko sif cgae si, siim gha c'ée gt ga hoo cgae
si ka. Eém ko haa cgae si kam ko ci gt ga taa hoo, igaba toaran cuf ga a, faia di zi hii
zi gha tc'Goan kurum x'aém tama me e ko ii khama. 14 Kam ko gaas ka maa: “Tad méé
i cui khée ga gaicara chdo tamase, sda koe tc'Goan tc'd6 guu,” témé. Xu ko Gam di xu
xgaa-xgaase-kg'ao xu kérh Me.

Jeso ba ko tempele ba g'ano-q'ano
(Mt 21:12-17; Lk 19:45-48; Jn 2:13-22)

15 Xu ko Jerusalema koe haa tcaa, Me ko Jeso ba tempelem q'oo koe tcia a tshoa-tshoa
a khoe ne ée hia a ko x'dmagu ne héé naka ée ko haa x'dma ne hééthéé xhaiagu, a ba a
marin ko xg'arha q'aa ne di tafolean héé naka ntc66-q'ooan ée ko tcibian x'amagu ne di
hééthéé xubuku cgoa. 16 A ko cii khée ga tda kgoara maa i c'ée g cgoa ga tempelem
q'oo koe ngéé. 17 Me ko khée ne xgaa-xgaa, a biri ne a mad: “Gdase tama i gdé hda naka
maa:
‘Tirim nquu ba gha
weé zi ghao zi dim core-nquu ba
ta ma tciie’
témée tama?
Igaba tu gatu ts'da-kg'ao ne di x'ae-q'ooan kiird mea!” tam méé. 18 Xu ko kaia xu peresiti
xu héé naka x'de xgaa-xgaa-kg'ao xu hééthéé gaas gt sa kérh, ka xu ko cg'do Me xu
gham dao ba qaa; bee Me xu ko ko khama, weés xg'aes khée ne di sa ko Gam di xgaa-
xgaan ka area hda khama.

19Eé i ko dqoa ka xu ko Jeso ba héé naka Gam di xu xgaa-xgaase-kg'ao xu hééthéé x'aé-
dxoom koe tcg'oa.

Faia dis hiis nqgia sa
(Mt 21:20-22)

20 E€ xu ko ntctidkg'ai cgoa nqaé ka xu ko faia dis hiis qae koe nqdé, a béo si si tobea sa
cgoa ga c'60a hda. 21 Petere ba ko tc'ée-tc'éese a birf Me a maa: “Xgaa-xgaa-kg'ao Tsee,
bdo! Faia dis hiis ncée Tsi ncda ko cguf sa ncda nqai,” témé.

22 Me Jeso ba xoa xu a maa: “Nqarim koe méé xao dtcoman ud. 23 Tseegukagar ko bir{
xa0 0: Difm weém &e ko ncéem nxda xabi ba birf a maa: ‘Tée naka tshaam q'oo koe xaoa
tcdae,” témé, a tcdda ba q'oo koe kaise tc'ée-tc'éese tama, igaba ko dtcor, éem nxaea
haas gha kurdse sa, nxdam ka i gha haa kardse. 24 Gaa domkar ko bir{ xao o a ko maa:
Duds weés &e xao ko corean cgoa dtcaras ka méé xao nxdakamaga xao maae sia haa sa
dtcom, nxdaskas gha gaxao koe kdruse. 25 Gataga méé xao weé x'aean ée xao téé ko core
ka qgééa madku, c'ée gt xao ko gaxao ka c'éean cgoa uda haa ne, nakam gha nxaasega
gaxao ka X30m ncée nqarikg'ai koe hia ba chibia xao qgééa maa xao o. 26 [Igaba ncée
qgbdda madku tama xao ko hda nem cuiskaga gaxao ka X60m nqarikg'ai koe hia ba chibia
xao qgé6a maa xaoa hia tite,]” tam méé.

Jesom di qarian dis téé sa
(Mt 21:23-27; Lk 20:1-8)

27Xu gaicara Jerusalema koe haa. E€m ko Jeso ba tempelem q'oo koe tcaa, ka xu ko kaia
xu peresiti xu héé, naka x'ae xgaa-xgaa-kg'ao xu héé, naka khdeé ne di xu kaia xu hééthéé
haa cgae Me. 28 A tée Me a maa: “Ndaka qari cgoa Tsi ko ncée zi gt zi kdrua kana ia diin
qarian maa Tsia haa Tsi ko ncée zi gt zi kara?” témé.

29 Me Jeso ba xpa xu a mad: “Cufs guu sar gha tée xao 0. Xoa Te méé xao, nakar gha
nxaasega biri xao o, ndaka garian cgoar ko ncée zi giui zi kdru sa. 30 Johanem dis tcguu-
tcguukus ka biri Te: nqarikg'ai koe sa ko guua haa, kana sa ko khéean koe guua hda? Xoa
Te,” témé.

31 Xu ko gaxu ka c'éea xu cgoa x6é a téeku a maa: “ ‘Nqarikg'ai koe e, ta xae ko ko
méé, nem gha nxdaska tée xae e a maa: ‘Khaé xao nxdaska duuis domka dtcorm me tama?’
témé. 32 Igaba xae gha maa: ‘Khéean koe e,” témé - Khée ne xu ko ko beée, Johane ba
tseegu dim porofiti me e sa ne ko weé ne khéeé ne q'ana hia khama.” 33 Xu ko nxaaska
Jeso ba xoa a maa: “C'aua xae hia,” témé.

Me ko Jeso ba xoa xu a maa: “Tif igabar bir{ xao o tite, ndaka qarian cgoar ko ncée zi
guu zi karu sa,” témé.

“ ¢

12

Chdé-kg'oman di xu xhdra-kg'ao xu dis sere-sere sa
(Mt 21:33-46; Lk 20:9-19)

1 Me ko tshoa-tshoa a sere-sere zi cgoa kg'ui cgoa ne a maa: “C'éem khée ba ko kg'om
xhara ba xharaa, a ba a ko xharo ba gaam koe kdrtia nxama-nxama, a ba a gééan ko
kardem haé ba héé naka tc'amaka qaom nquu ba hééthéé gaa koe tshao. A ba a c'ée xu
xhara-kg'ao xu cgébe me, a c'éem nqdém koe qd0.

2 “Eém ko tcutian dim x'aé ba haa kam ko gda ba xhdra-kg'ao xu koe tsééa uu,
nxdasegam gha sii kg'om xhdram di tc'6oan c'ée sée cgae xu ka. 3 Xu ko sée a xg'drh
me, a kda guuse tsééa kabi me.

4“Me gaia c'@em gaa ba tsééa Gl cgae xu, xu sif tcuda ba koe thdo-thdo me, a sau-
saugase qgéd me.

5“Me ko c'@e ba tsééa 1, xu nxda ba cg'do. A xu a c'ée xu kaf xu kaga gataga héé, c'ée
xu xu ko xg'drh, a c'ée xu cg'Go.

6“Caim céam kaisasem ko ncarha hda bam ko aGua, a ba a ko gaam gaba tsééa i cgae
XU, a birise a maa: ‘Tirim céa ba xu gha tcom a qgddse,” témé. 7 Igaba xu ko ée xu xhara-
kg'ao xu birtku a maa: ‘Ncée ba guti zi ka q'60sem ga me e, ke haan xae cg'do me, naka zi
gha guit1 zi gaxae di ii,” témé. 8 Xu ko séé a cg'6o me, a kg'om xharam ka tchaa koe xaoa
tcg'0od me,” tam méé.

9 Me nxdaska Jeso ba téé xu a mad: “Khaé ba gha nxaaska kg'om xhdram ka q'60se ba
haa dud sa kara?” témé, a ba a mdd: “E€ xu xhdra-kg'ao xum gha haa cg'do, a ba a gha
xhdara ba c'@e xu xhdra-kg'ao xu maa. 1°Qanega xao gaé ncées Tcgdyas Ngarim di sa nxara
tama, ncée ko maa:

‘NxQds €e ko tshao-kg'ao xu ka bdoda xguiea haa sa,
kaisase cgdés nxga sa kuruda haa.

11 Ncéea X'aigam Ngarim ma kdrtia hia ga a,

si ncée sa tcgai-q'ooa ta koe t'Ge si i, ”

témé.

12 Ka xu ko gaé Me kg'oana, igaba xu ko xg'ae sa bée, ées sere-seres kam koo gaxua
nxae xu sa xu ko q'ana haa khama, xu ko guu Me a qd0.

Kaesaram koe suruta ne
(Mt 22:15-22; Lk 20:20-26)

13 Ka xu ko nxdaska khadka c'ée xu Farasai xu héé naka c'ée xu Herotem di xu xuri-
kg'ao xu hééthéé Gam koe tsééa til, nxdasega xu gha sii kg'uim ko zi giit1 zi cgoa qgéé Me
ka. 14Xu haa a birf Me a maa: “Xgaa-xgaa-kg'ao Tsee, q'ana xae haa tseegu di Tsi khée
Tsiisa, a c'€e khéde cgoa ga tchda G tama, khdean di téé-q'ooan Tsi nqdbé tama khama.
Igaba Tsi ko Nqarim dim kg'ui ba tseeguse xgaa-xgaa. Ka i gdé kgoara maaea haa Roma
ne dim x'aigam Kaesara ba méém surutae sa, kana méém taa surutae saa? Suruta méé ta
kana méé ta taa suruta saa?” témé.

15 Jgabam ko Jeso ba gaxu dis kaa sa q'ana hiase bir{ xu a mad: “Duts domka xao ko
kurda béo Tea maa? C'éem gano mari ba xao maa Te nakar bdo,” témé. 16 Xu mari ba
maa Me, Me bir{ xu a maa: “Diin dis tcuid sa ncée sa, naka gataa difn cg'cea ncée e?”
témé. Xu maa: “Kaesaram di si i,” témé.

17 Me Jeso ba biri xu a maa: “E€ Kaesaram di ii sa Kaesara ba maa, naka ée Ngarim di ii
sa Ngari ba maa,” témé. Xu ko kaisase are Me.

X'ooan koe tées qda q'oo koe séeku sa
(Mt 22:23-33; Lk 20:27-40)

18 Xu ko Saduke xu, ncée ko ko méa, x'ooan koe tée sa kda si i, témé xu haa cgae Me, a
haa téé Me, a maa: 1 “Xgaa-xgaa-kg'ao Tsee, Moshe ba xg'ao x'dean koe gba a maa, ncée
khéem ko kda céase khée sa x'6da guu, ne méém gam ka qdese ba ées dxae-ntcda sa sée,
naka baa gam ka kaimkhoe ba cédan aba maa. 20 Xu ko 7 xu khée qdeku xu hana. Me ko
kg'afaka di ba khée sa sée a céan Gt tamase x'66. 21 Me ko cam di ba gaas dxae-ntcda sa
sée, a gataga c6an Ul tamase x'66. 1 ko nqoana dim ka gataga ctf ga théé ii. 22 Xu ko weéa
xu e 7 xu ga cba il tamase x'66. Si ko khdes ga sa théé khadka x'66. 23 E€ i ko x'ooan

koe téee ka sa gha gaxu ka ndakam di saa? Ncée weéa xu 7 xu xg'ao sée sia hda ka?” ta
XU ma tée Me.

24 Me Jeso ba xoa xu a maa: “Duds domka xao tsaa hda? Nqarim di zi Tcgya zi ko méé
sa héé naka Nqarim di qarian hééthéé xao c'atia hda domkaa? 25 E€ ne ko khée ne x'ooan
koe tée ka ne séea haa tite, a ne a séékuan kgoara maaea haa tite, igaba ne gha nqarikg'ai
di moengelean khama ii. 26 A &e x'66a haa ne ko x'ooan koe ghuiés ka xao gaé qanega
Moshem dis Tcgdyas koe nxara ta ga haa, hiis di tchéan dim xg'aekum koem ko Nqari
ba nta gam ka méé sa a maa: ‘Tif Ra Abrahamam dir Nqari Ra a, a Isakam dir Ngari Ra
a, a Jakobem dir Nqari Ra a,” tam mééa koe? 27 E€ x'66a hda ne dim Nqarim tama Me e,
igabagam ée kg'deéa hida ne di Me e; khama xao kaisase tsaa hda,” tam méé.

Kaiam x'de-kg'dm ba
(Mt 22:34-40; Lk 10:25-28)

28 Me ko c'éem x'4eé xgaa-xgaa-kg'ao ba haa, a kérh xu xu haa a ko ntcoeku. Me éem
ko Jeso ba gdem xoa ba maa xua haa sa béoa q'aa ka tée Me a maa: “Ndakam x'de-kg'arh
ba weé xu ka tc'aa di baa?” témé.

29 Me Jeso ba xoa me a maa: “Weé xu x'de-kg'arh xu ka tc'aa di ba ncée me e:

‘0o, Iseraeleé, komsana,

gatd dim X'aigam Nqari ba,

X'aigam Nqari ba cif Me e,

30 naka tsia gha X'aigam tsarim Nqari ba
weé tcdda tsi cgoa héé,

weé kg'dea tsi cgoa héé,

weé tc'ea tsi cgoa héé,

naka weé qaria tsi cgoa hééthéé ncar,’
témé,

31 Me ko carm di ba maa:

‘E€ tsi ma ncamsea hia khamaga ma
méé tsi tsdd ka c'@e ba ncam,’

témé. C'ée x'de-kg'arh ga kda a ncéem x'de-kg'arm ka kaia a,” tam méé.

32Me ko x'4e xgaa-xgaa-kg'ao ba birl Me a mad: “Xgaa-xgaa-kg'ao Tsee, tseegu Tsi ko,
c'@ean ga kaa a, igaba gaam cii Me e, 33 gataga i cgdé e, Ngari ba tsi ga weé tcdda tsi cgoa
héé, naka weé kérha q'da tsi cgoa héé, naka weé qaria tsi cgoa hééthéé ncam sa, naka ée
tsi ma ncamsea hda khamaga ma tsdd ka c'ée ba ncaman hééthéé e. A weé zi dadva-madku
zi héé naka qhaea-madku zi ka hééthéé cgaé e,” témé.

34E€m ko Jeso ba bdo, tc'€egasem ncda xoa sa kam ko biri me a maa: “Nqarim di x'aian
ka tsi nquti tama,” témé. 1 ko gaa koe guus ka khéean bee, c'ée tée ga i gha tée Me sa.

Dafitem ka Tsgoose-coam dis tée sa
(Mt 22:41-46; Lk 20:41-44)
35Eém Jeso ba tempelem q'oo koe hia a ko xgaa-xgaa kam ko téé ne a maa: “Nta héés
ka xu ko x'4é xgaa-xgaa-kg'ao xu maa, Kreste ba Dafitem ka Tsgdose-coa Me e, témé?
36 Dafitem tc'dré-tc'aroa ko Tcom-tcomsam Tc'éem ka kg'uikague, a maa:
‘X'aiga ba ko Tirim X'aiga ba bir{ a maa:
‘Kg'ao x'0aa Te xo0e za ntcod
nakar nxdakg'aiga sif Tsari cg'60-kg'aoan
nqare-kg'ama Tsi koe t06,’
témé.” 37 Dafitem ga ba ko ‘X'aiga’ ta ma tcii Me, ka ba gha nxaaska ntama gam ka
Tsgbose-coa ba ii?” témé.
Si ko kaias xg'ae sa qde-tcaoan cgoa komsana Me.

Jeso ba ko Farasai xu héé naka x'ae xgaa-xgaa-kg'ao xu hééthéé dqae
(Mt 23:1-36; Lk 20:45-47)
38 Eém ko xgaa-xgaa kam ko Jeso ba mad: “X'aé xgaa-xgaa-kg'ao xu koe méé tu q'désea
haa, ncée ko qao qgéi-dxooan hia, a x'dmégu di zi qgai zi koe tsgatmkagukuan gaa xu,

39 a ko kaia zi ntcd6-q'oo zi coré-nquu xu koe qaa xu, naka tcom-tcomsa zi ntcd6-q'oo zi
hééthéé e kdean di zi qgai zi koe. 40 Ncée ko dxae-ntcda zi di nquuan tc'd6a xgaa, a ko
x'afse xu gha ka qdose core xu. Eéta ii khdea ne gha kaisase thookase xgarae,” tam méé.

Dxae-ntcdas dis tcg'oda mddku sa
(Lk 21:1-4)

41 Me ko Jeso ba aban ko toéem qgéi ba q'éa-kg'ama haase ntcdé, a ntcdé a ko xg'aes
ko ma gaas di marian tempelean di ma tcda sa b6o. Ne koo kéi ne khée ne qgutia haa ne
kai marian tcaa. 42 Si ko dxaua hdas dxae-ntcda sa haa carh gano mari tsara ncemea tcaa,
xg'ae-q'ooa tsara koo thebe dim mari ba kdr tsara.

43 Me ko Gam di xu xgaa-xgaase-kg'ao xu Gam koe tciia 64, a bir{ xu a maa: “Tseegua
ner ko bir{ xao o: Ncées dxae-ntcdas dxaua hida sa ncda weé ne khée ne nqdéa haase
aban ko to6ém qgaim koe marian tcana. 44 Weé ne khée nea ko gane di qgutian koe guu a
tcg'06, igabas ko gaa sa gas di dxauan koe guu a weéan €es ko tida haa ga tcg'06 khama,”
témé.

13

Jeso ba ko tempelem dis kobes ka kg'ui
(Mt 24:1-2; Lk 21:5-6)

1E&m ko Jeso ba tempelem koe guu a tcg'oa, kam ko Gam di xu xgaa-xgaase-kg'ao xu
ka c'ée ba birf Me a maa: “Xgaa-xgaa-kg'ao Tsee, tsddgase t'6¢ xu nxda xu héé naka nquu
xu hééthééa gaé ncée e,” témé.

2 Me Jeso ba bir{ me a maa: “Ncée xu nquu xu kaia xu tsi ko b60? Cuiskagas ncée koe
cufs nxdas ga sa c'ées tc'amkg'ai koe guuea hia tite, weéa zi ga gha x0da qarie,” témé.

Xgaa-xgaase-kg'ao ne gha xgdee
(Mt 24:3-14; Lk 21:7-19)

3 Me éem ko ganega Olife dim xabim tc'amkg'ai koe q'dba ntcde, a tempele ba q'64-
kg'ama hia, ka xu ko Petere ba hé&é, Jakobo ba héé, Johane ba héé naka Anterea ba
hééthéé xu dxtiukg'ai koe tée¢ Me a maa: 4 “Biri xae e, n-carha i gha ncée gatian kdruse
sa, naka gataga ncée guiilan weé ga gha haa kuruse dis x'afs gha dud sa ii sa théé?” témé.

5 Me Jeso ba tshoa-tshoa a kg'ui cgoa xu a mda: “Q'da xao, naka i tda cai khée ga
hoakagu xao o guu. ©Kéi ne gha Tif cg'6e ka haa a gha ma4, ganea Tii ga Ra a, témé, a
ne a gha kai khéean hoakagu. 7 Naka ée tu koo ncéoan héé naka gaan di nxaean hééthéé
kérh ne méé tu tda q'ae guu. Ncée guuia ne gha kdruse, igaba i qanega chd0-q'ooan haa
tama ke. & Ngoom di zi ghao zi gha c'ée zi ghao zi cgoa x'daku, i gha x'aian x'aian cgoa
x'daku. Me gha nqd6 ba gataga cguiru tadka zi qgai zi koe, xaba ne gha nqéémkg'ai koe
tcda. Zi gha ncée zi gt zi dban di théoan di zi tshoa-tshoase-q'oo zi khamaga xarm.

9“Igabaga méé tu gatu q'0ése, séee tu gha a ghais cookg'ai koe UG¢, a tu a gha sii core-
nquuan koe qoae, a gha Tif domka tc'da coo-kg'ao xu héé naka x'aiga xu hééthéé cookg'ai
koe tode. Gata hééan ka tu gha Tif ka nxaea tseegukagu. 10Kg'aia méé i qde tchdan nqéom
di zi ghao zi weé zi koe xgaa-xgaae. 11 Naka ée xu koo sée a ko ghais cookg'ai koe Ut tu
U ne, tad ée tu ga kg'ui kg'oana haas guus ka q'ao guu, igaba tu weés guus ée tu gha éem
x'aém ka maae sakg'ui. Gatu tama tu u ée gha ko kg'ui tu ke, igaba Tcom-tcomsam Tc'ée
Me e ghaii.

12“Khée ba gha qoese ba x'oos koe tcaa, me gha x50 ba gam dim céam ka gataga héé,
i gha céan gaan di xd0an ntcoe, a gha cg'6o 0. 13 Tu gha Tiri cg'6éan domka weé khéean
ka horee. Igaba gaam ée gha garika téé a chd0-q'oos koe sii ba gha kgoaraé.

Q'do-q'aosas guui sa
(Mt 24:15-28; Lk 21:20-24)

14 “Igaba €e tu ko q'd0-q'aosas guu sa bdo si ées ga ko téé tama qgdi koe tée (€e ko
nxdrd ba méém kérha q'aal), ne méé ne nxaaska ée Jutea koe hana ne xabian koe qgééa
sff, 15 nakam &e nquuan tcobe koe haa ba tda x6a, naka gam dim nquum q'oo koe tcaa

guu, naka sii gaa koe haa sa sée, 16 nakam ée xharan koe hia ba taa kabise naka sii gam
di qgéafan sée guu. 17 Hao, cg'ae i gha ii, ée zi carh zi ka &e nciaa zi koe c6an tua zi khée
zi ka héé naka ée gha ko comkagu zi ka hééthéé e. 18Ke tu core naka i gha tda sao di x'ae
ka kdruse guu. 19 E€ xu carh xu ka i gha gata ii xgarakuan haa, ncée nqdém dis tshoa-
tshoases koe guu a qanega hia tama a, ncéem ko Nqari ba karu ba, ncées noose ga, a i
a gaicara haa tite. 20 A ncée X'aigam Ngarim ko &e xu carh xu x0m-xom ta ga haa, ne i
cui khée ga kgoaraea hia tite. Igaba &e nxara tcg'oéea hda ne domkam ko ée xu carh xu
XxOm-xom,

21“A ncée Eem x'aém kam ko c'éem khée ba biri tuuako maa: ‘Béo, ncée ga Me e Kreste
ba,” kana ko méa: ‘B6o, ée gam sii hda,” témé ne méé tu tad dtcom m guu. 22 Tshiu-ntcdan
di xu Kreste xu héé naka tshuti-ntcdan di xu porofiti xu hééthééa gha x'aise, a gha x'ai
zi héé naka are-aresa zi gt zi hééthéé kuru, ée nxdra tcg'odea ne xu gha hoakagu ka,
kgoanase i koo ne. 23 Ke méé tu gatu q'0ésea haa, x'aean cookg'ai koer ko birf tu ua hda
ke.

Khéeém dim Céd ba gha haa
(Mt 24:29-31; Lk 21:25-28)

24“Igabagas gha €e xu carh xu di xgarakuan qaa q'oo koe
‘carh sa ntcuu-ntcuue,
me nxoe ba x'4a tite,
25tcono zi gha nqarikg'ai koe guu a tchee,

i gha nqarikg'aian di qarian ntcaa-ntcaae.’
26 Ne gha ée x'aé ka Khéem dim Cé4a ba bdo, Me tiu-c'doan q'oo koe guu a ko haa, kaia
qarian héé naka x'dan hééthéé cgoa. 27 Me gha nxdaska moengele xu tsééa tcg'06, a ba
a gha Gam di ne ée nxdra tcg'06ea hda ne weé xoean ée tc'adn ko guu za xg'ae-xg'ae, a
ba a gha nqdém di ch0-q'ooan koe guu a sif nqarikg'ai di chd0-q'ooan ko chdo koe guu
a Ngarim di ne &e nxard tcg'odea hia ne xg'ae-xg'ae.

Faia dis hiis dis sere-sere sa

(Mt 24:32-35; Lk 21:29-33)

28 “Ke tu faia dis hiis koe xgaa-xgaase: E€ i ko gas di nxdan tshoa-tshoa a ko tsom, i ko
toara sa tsom, ne tu q'ana hda qhdda ne tcana hia sa. 2% Gataga €e tu koo ncée zi guti zi
bdo zi ko kirdse, ne tu q'ana hia cati me e sa, a nquu-kg'arhan koe hia sa. 30 Tseegukar
ko biri tu u a ko mda: Ncées ghao sa kaa tite, ncée giian weé ga karuise tamas cookg'ai
koe. 31 Nqarikg'aian héé naka nqodkg'aian hééthééa gha chdo, igaba i Tiri kg'uian chdo
tite.

Cut khéé ga cdm ba kana x'aé ba c'itia
(Mt 24:36-44)

32 “Igabaga i cai khée ga éem carh ba, kana éem x'aém gabd q'da tama, moengele xu
nqarikg'ai koe hana xua ga igaba, kana Céasem ga igaba, X60m ctim ka oose. 33 Q'désea
méé tu hia, naka kékoa hia, c'ttia tu hda n-cdmam gha éem x'ae ba haa sa ke. 34Khéem
x'4éa ba koe ko guu a t3dm nqdém koe daram khama i gha ii: gam dim nquu ba ko guu a
qaa xu garian maa ba, a weém khée ba gam di tsééan maa, a ba a nquu-kg'arh ba ko kore
ba x'4e, q'6é mem gha sa.

35 “Gaa domka méé tu koresea hda, n-camam ko nquum ka q'60se ba haa sa tu c'atia
haa ke, dqoa kaa, kana ntcut nqéé kaa, kana ghoroan ko kg'ae x'aé kaa, kana ntcutkg'ai
cgoaa. 36 A ncée ghdésem koo haa ne méém taa haa sao-xg'ae tu u, naka tu x'érha hia
guu. 37 Ncéer ko bir{ xao o sar ko weéa tu ga birf a ko maa: ‘Q'6ése méé tu!’ témé.”
Jesom di Xgérasean héé naka Gam dis x'00 sa h&é naka Gam dis x'ooan koe tée sa

hééthéé e (14-16)

14

Tc'da-cookg'ai xua ko Jeso ba xu gha cg'do sa dtcomku
(Mt 26:1-5; Lk 22:1-2; Jn 11:45-53)

11ko ncéeska cam carhan qaua hda Pasekan héé naka péré gaé-gie it tamas pérés dis
kde sa hééthéé gha kurues cookg'ai koe, xu ko kaia xu peresiti xu héé naka x'de xgaa-
xgaa-kg'ao xu hééthéé kaan gaa, Jeso ba xu gha qgdé a cg'do di i, 2a xu a kd maa: “Kdes
di x'aé ka tamase, nxaaskas gha kaias xg'ore sa khée ne xg'aeku koe hda khama,” ta xu
méé.

Khde sa ko Jeso ba Betania koe tshddn cgoa ntcdd
(Mt 26:6-13; Jn 12:1-8)

3Jeso ba ko Betania koe hia, Simonem ncée ko lepero dis tcii sa utia hdam dim nquum
koe. Eém gaa koe hda a ntcdd a ko tc'd6 koes ko khées alabasetere di nxdan cgoa kurdeam
ts'66-c'6dm koe ko gde hrhm xg'aom tshadm, kaisa marian di ba qgéda haa sa haa, a haa
alabasetere di nxgan cgoa kurdeam ts'66-c'64 ba 6e, a Jesom tciu koe ntcaa.

4Ne ko c'@e ne khée ne ée ko gaa koe hda ne xgda a mad: “Duds domka ba kodé ncéem
tshdd ba ncéeta ma ke cgoaea maa? > Ncée tshia nea ga ko x'dmdguea, kurim di marian
di tc'do-tc'doan cgoa, i ga ko gaan di marian dxaua ne khée ne maaea haa,” ta ne méé. A
ne a kaisase méé si.

6Igabam ko Jeso ba maa: “Guu si tu, duis ka tu ko xgae sia maa? T'des tséé sas Tif koe
kirda haa. 7 Dxaua ne khée ne cgoa tu weé x'ae ka hda, a tu a gha ée tu ko tc'ée x'ae ka
qde zi guu zi kurua maa a, igaba tu weé x'aé ka Tif cgoa haa tite. 8 Eés ga ko kdrta sas
kurda haa. Kg'énoe tamar hdas cookg'ai koes tc'arda Te tshdan cgoa ntcaa hda khama.
9 Tseegukar ko birf tu a ko mad: Weém nqodm ée i ko ncée qae tchdan xgaa-xgaaem koe,
i gha &es kdrta hia gitian nxaee, tc'ée-tc'éesees gha ka,” tam méé.

Jutase ba ko tc'da-cookg'ai xu cgoa dtcomku
(Mt 26:14-16; Lk 22:3-6)

10 Me ko nxdaska Jutase Isekariote ba, 12 xu ka c'ée ba, kaia xu peresiti xu koe sfi,
nxdasegam gha sif Jeso ba tshau q'ooa xu koe tcda ka. 11 E€ xu ko €e sa kérh ka xu ko
kaisase qde-tcao, a birf me mari xu gha maa me sa. Me nxdaska qdem x'aé ba qaa, Jeso
bam gha tshau q'ooa xu koe tcaa di ba.

Jeso ba ko Gam di xu xgaa-xgaase-kg'ao xu cgoa Pasekan tc'd6
(Mt 26:17-25; Lk 22:7-14, 21-23; Jn 13:21-30)
12Tc'da dim carh péré gaé-gde ul tamas pérés di kdean dim ka, ée xu ko ghtiu-coam
Paseka di ba cg'o, ka xu ko Gam di xu xgaa-xgaase-kg'ao xu biri Me a maa: “Nda koe xae
gha kg'6noa mad Tsi, naka Tsi sif gaa koe Paseka di tc'6oan tc'66 sa Tsi ko tc'ée?” témé.
13 Me Gam di xu xgaa-xgaase-kg'ao xu koe cam tsara tsééa tcg'od a biri tsara a, a maa:
“Q060 naka x'dé-dxoom koe sii, c'éem khédem tshaa gaba ba qgdda haa ba tsao gha xg'ae
cgoa. Xuri me, 14 naka éem koo nquum ka q'60se ba tcaa ne biri me naka maa: ‘Xgaa-
xgaa-kg'ao ba ko mad, cg'dé-nquum Tiri xu xgaa-xgaase-kg'ao xu cgoar gha haa Paseka
di tc'6oan tc'66 ba nda haa sa? témé. 1> Me gha tc'amaka hdam nquum kaia, a weé zi
guu zi tc'éeseko zi tla hdam, nxdakamaga kg'énoa xg'araéa ba x'af tsao o, gaa koe tsao
kg'6noa maa xae e,” témé.
16 Tsara ko xgaa-xgaase-kg'ao tsara tcg'oa a x'aé-dxoom koe 69, a sif éem ko ma biri
tsara a hda khamaga ma sao-xg'ae i ii, tsara ko Pasekan kg'éndoa maa Me.

Jeso ba ko c'éem xgaa-xgaase-kg'aom gha x'dmagu Me sa nxae

17E€ i ko dqoa kam ko 12 xu cgoa haa. 18 E€ xu hda a ko tc'66 kam ko Jeso ba maa:
“Tseegukar ko birf xao o, gaxao ka c'ée ba gha khée ne tshau q'oo koe tcaa Te, ncée koe
hda a ko Tif cgoa tc'66 ba,” témé. 19 Xu tshoa-tshoa a tshil-tcaoa, a weéa xu cif mana
cuf téé Me a maa: “A tif tama raa?” témé. 20 Me xoa xu a maa: “E€ gaxao 12 xao ka c'ée
me e, ncée ko Tif cgoa gabas koe péréan tcguu-tcguu ba. 21 E€ i ma Khéem dim Céam ka
ma gbasea khamaga i gha ii, igaba hao, cg'ae i gha ii, e ko Khéeém dim Cé4 ba khée ne
tshau q'oo koe tcdam ka! Qaea i ga ko maa mea haa, tddm ga ko dbaea hia sa,” tam méé.

Dgoa dis tc'6o sa
(Mt 26:26-30; Lk 22:14-20; 1Ko 11:23-25)
22 ¢ xu hda a ko tc'66, kam ko Jeso ba péré sa sée, a ts'ee-ts'eekg'ai si, a khda q'aa si,
amaa xu si, a ba a maa: “Sée, ncéea Tirim cgaa me e,” témé.
23 A ba a kubi sa sée, a ts'ee-ts'eekg'ai si, a maa xu si, xu weé xu ga gaas q'oo koe kg'aa.
24 Me biri xu a maa: “Ncée nea Tiri c'40 o, qaé-xg'aes di i, ncée ko kai ne khée ne di
iise ntcdague e. 25 Tseegua ner ko biri xao a ko mad: Cuiskaga Ra gaicara kg'om dis hiis
di gdéan kg'aaa haa tite, me gha nxaakg'aiga sif éem carh Ngarim di x'aian di ba tcaa,
gaicara Ra gha kabase kg'aa a di ba,” tam méé.
26 EE xu ko cii ba nxdea xg'ara, ka xu ko tcg'oa a Olife dim xabim koe q60
, .

Jeso ba ko Peterem gha xoase Me sa nxae
(Mt 26:31-35; Lk 22:31-34; Jn 13:36-38)

27 Me Jeso ba bir{ xu a maa: “Weéa xao ga gha khutiagu Te, géasea i hda a ko maa:
‘Kore-kg'ao bar gha xg'arn,
si gha ghtiuan dis xg'ae sa qgééa q'aa,’
témée khama. 28 Igaba €er ko x'ooan koe ghuiiea xg'ara ner gha tc'da-cookg'ai xao o, a
Galilea koe qd0,” témé.

29 Me Petere ba birf Me a maa: “Eéta xu ga ko ma weéa xu ga khutiagu Tsi, igabar tif
cuiskaga gata héé tite,” témé. 30 Me Jeso ba bir{ me a maa: “Tseegukar ko biri tsi: Ncéem
ntcuim ka, qganegam ghoro ba cdm q'oro kg'ae tamas cookg'ai koe tsi gha nqoana q'oro
xoase Te,” témé. 31 Igabam ko Petere tcana hda tcad cgoa kg'ui a maa: “Tsad cgoar ga ko
x'66 igabagar cuiskaga xoase Tsia haa tite,” témé. Xu ko weé xu gata méé.

Jeso ba ko Getesemane koe core
(Mt 26:36-46; Lk 22:39-46)
32 Xu Getesemane ta ko ma tciiem qgdim koe qd0. E€ xu ko gaa koe sii kam ko Jeso ba
Gam di xu xgaa-xgaase-kg'ao xu birf a maa: “Ncée koe xao ntcdd, nakar nxdakg'aiga sif
xg'ara corean cgoa,” témé. 33 Kam ko Petere ba héé, naka Jakobo ba héé, naka Johane ba

hééthéé xu sée, si ko tshoa-tshoa a kaisas tshtu-tcao sa héé nakas nxuru-tcao sa hdéthéé
tcaa Me. 34 Me biri xua maa: “Tc'éea Tea kaisase thooan xarha hia, x'66r ga khama noose.

Ncée koe xao qau naka q'6é,” témé.

35 Me cg'arése cooka sif a gérhankg'ai koe cg'aé, a ba a core, ncée kgoanase i ko nem
ga éem x'ae ba nqdé Me sa, 3¢ a ba a maa: “Aboe, Tiri Tsi X50 Tsee, weé zi gl zia Tsda
koe taa tama, ncées kubis xgarasean di sa Tii koe séea tcg'0d. Igaba Tsari tc'éean ka, Tif
ko tc'ées ka tamase,” tam méé.

37 A ba a kabise a sif cgae xu, a sif sao-xg'ae xu xu x'érha hda, Me Petere ba bir{ a maa:
“Simonee, x'éma tsi gdé haa? Tad tsi gaé ga ko kg'ama ciim aoaram ga ba kdkoa ntcoé a
q'6é7? 38 Q'6ésea méé xao hia naka core, naka xaoa gha nxdasega taa karua béokuan koe
tcaa guu. Tc'ée ba kiiru kg'oana hia, igabam tc'aré ba kg'amka me e ke,” tam méé.

39 Me gaicara kabise a qd0, a sif éem ncda ko ma coreé khamaga ma core.

40 EEm ko gaicara kabise a ko haa kam ko sao-xg'ae xu xu x'6ma hia, tcgafa xu ko
ntcama hda khama. Xu ko tad q'da nta xu gha ma xoa Me sa.

41 Me gaicara nqoana dis ka haa, a maa: “Qanega xao gaé x'éma haa, a ko sda? Ncaa i
tc'dd ncéeska, x'aé ba ncda haa. B6o, Khéem dim C64 ba ko haa chibi-kg'ao ne tshau q'oo
koe tcaae. 42 Tée xao, naka xae q60. E€ khée ne tshau q'oo koe tcda Team khée ba cuuse
hana ke,” tam méé.

Jeso ba ko qgdée
(Mt 26:47-56; Lk 22:47-53; Jn 18:3-12)

43 Eém Jeso ba qanega haa a ko kg'ui kam ko katga Jutase ba haa, 12 xu ka c'ée ba, a
kai xu khée xu cgoa hia, ntcauan héé naka dxoman hééthéé ko qgdda hia xu, a kaia xu
peresiti xu koe héé, naka x'ae xgaa-xgaa-kg'ao xu koe héé naka khéeé ne di xu kaia xu koe
hééthéé guua haa xu.

44 Me ko nxaaska ée ko khée ne tshau q'oo koe tcda Me ba x'af sa maa xua haa a ko
maa: “Eér gha ko x'obé ba Gaam ga Me e, ke xao qgd6 Me naka xaoa q'6é Mea haase
Uda tcg'o6 Me,” témé. 45 Me Jutase éem ko haa ka gaa x'aé kaga Jesom koe sif a maa:
“Xgaa-xgaa-kg'ao Tsee,” témé. A x'obe Me.

46 Xu khée xu Jeso ba sée a qgdé Me.

47 Igabam ko &e ko ctuise tée xu ka c'@e ba gam dim ntcau ba tsgiua tcg'0d, a kaiam
peresitim dim qdam dim tcee ba xg'aoa ghom.

48 Me Jeso ba birf xu a maa: “Ts'da-kg'ao ba tsda haaraa khama xao gaé ntcauan héé
naka dxoman hééthéé cgoa haaraa, haa xao gha qgéd Teka? 42 Weé carh kar ko tempelem
koe gaxao cgoa haa a ko xgaa-xgaa, igaba xao ko gaa koe sif tda qgéd Te. Igaba méés
Ngqarim di zi Tcgdya zi koe gbdsea hia sa nxaea tseegukagues guti si i,” tam méé.

50 Xu ko nxadaska weé xu xgaa-xgaase-kg'ao xu tcg'oara guu Me a bee a qgdé.

51 Me c'éem qari-kg'ao-coa ba xuri Me, gt ga ko hia tama, a ko q'aum qgaim cgoa
tcarhsea hia ba, xu ntcati me ka héé, igabam tshau q'ooa xu koe nxaia tcg'oa, 52a qgai ba
tshau q'ooa xu koe qati, a ba a hda tamase qgéé.

Jeso ba ko kaias xg'aes cookg'ai koe téee
(Mt 26:57-68; Lk 22:54-55, 63-71; Jn 18:13-14, 19-24)

53 Ka xu ko Jeso ba kaiam peresitim koe tih. Xu ko nxdaska weé xu kaia xu peresiti xu
héé, naka khdeé ne di xu kaia xu héé, naka x'ae xgaa-xgaa-kg'ao xu hééthéé xu haara xg'ae.

54 Me Petere ba khadka téé a cod Me, a sif nxdakg'aiga kaiam peresitim dim xharom
q'oo koe tcaa, a ba a sif kore-kg'ao xu cgoa c'ees-kg'arh koe ntcdé a kuiru-kuruse.

55 Xu ko kaia xu peresiti xu héé naka weé xu tc'aa-cookg'ai xu hééthéé Jeso ba xu gha
chibi-chibi a cg'dom dao ba qaa, igaba xu ko tad hoo ko Me. 56 Kaf xu khée xu ko ko
Gam ka tshuti-ntcéan nxaea tseegukagu khama, igaba zi ko e xu ko nxae zi guu zi taa
q00a madku. 57 Tsara c'ée tsara téea-téé a tshuu-ntcdan Gam ka nxae a maa: 58 “Sitsama
ko kérh Mea Me ko maa: ‘Tii Ra gha ncéem tempelem khdéan tshau ka tshaoea ba kobea
q'aa, a ra a gha nqoana carhan qaa q'oo koe tad ba tshao, khdéan tshau ka tshaoe tama
ba,” témé,” ta tsara méé. 59 Igabagas ko &e tsara ko nxaea tcg'06 sa tdd qdoa maaku.

60 Me kaiam peresiti ba haa a gaxu xg'aeku koe téé, a Jeso ba tée a maa: “C'ée gttt ga Tsi
gaé xoa tama? Ncée tsara khée tsara ko Tsda ka nxae sa gaé dud saa?” témé. ¢! Igabam
ko nqoo a tad ctim téem ga ba xoa.

Me gaicara kaiam peresiti ba té¢ Me a maa: “Kreste Tsi Tsia, Gam ncée ts'ee-
ts'eekg'aiéa hdam di Tsi Cé4 Tsi?” témé. 2 Me Jeso ba mda: “Tif ga Ra a. Khéem dim
Cdd ba tu gha b0, Me Gaam €e weé garian utia hdam dim kg'dom x'am xoe za ntcdda-
ntcde, a ko nqarikg'ai di tau-c'doan cgoa xda,” témé.

63 Me kaiam peresiti ba qgafa ba toara q'aa a mad: “Dud di nxaea tseegukagu-kg'ao xae
gaé ko qanega qaa? ¢4 Ncaa xao kérh kaisas céekus ncée sal Gaxaoa ko ntama ma tc'ée?”
témé.

Xu weéa xu ga xgara Me a maa, x'oos kam kg'anoea, témé.

65 Xu c'éea xu tshoa-tshoa a tcg'ae cgae Me, a qaé tcgai Me, a xu a xg'arhku cgoa Me,
a biri Me a maa: “Porofita naka biri xae e ndaka kg'dia xae ncda xg'dm Tsi sa,” témé. Xu
kore-kg'ao xu sée a xg'arhku cgoa Me.

Petere ba ko Jeso ba xoase
(Mt 26:69-75; Lk 22:56-62; Jn 18:15-18, 25-27)

66 E&m ko Petere ba nqdaka qanega xharom koe haa kas ko kaiam peresitim di zi qaa zi
ka c'ée sa haa cgae me, 67 a &es ko Petere ba b6o me haa a ko kuiru-kuruse, kas ko gaese
bdo me a maa: “Tsad igaba tsi ko théé Nasareta dim Jesom cgoa haal” témé. 68 Igabam
ko xoase e a mda: “C'itiar haa, a ra a kdérha q'aa tama, duts ka si ko kg'ui sa,” témé. A ba
a xharos-kg'arh koe sii tcg'oa, [me ghoro ba kg'ae].

69 Si ko qaa sa gaa koe bdo me, a tshoa-tshoa a gaicara ée ko gaa koe téé-tée ne khée ne
birf a maa: “Ncéem khde ba gaxu ka c'éem ga me e!” témé. 70 Igabam ko gaicara xoase e.

X'ae-coam qaa q'oo koe ne ko ée ko téé-tée ne Petere ba bir{ a maa: “Tseeguan kaga
tsi gaxu ka c'ée tsi i, Galilea di tsi khée tsi i théé khama,” témé. 71 Me ko tshoa-tshoa a
cglise a gaise a maa: “Khdéem ncée bar c'utia hia, ncée tu ko Gam ka kg'ui ba,” témé.

72 Me ko kuga ghoro ba car di sa kg'ae. Me Petere ba Jesom ko biri mea haa kg'uian
tc'@e-tc'éese, ncéem ko maa: “Ghorom ganega cam q'oro kg'ae tamas cookg'ai koe tsi
gha nqoana q'oro xpase Te,” témé e. Kagam ko ghuia ée a kg'ae.

15

Jeso ba ko Pilatom cookg'ai koe tiuié
(Mt 27:1-2, 11-14; Lk 23:1-5; Jn 18:28-38)

1 Kaisa ntcliikg'ai cgoa xu ko kaia xu peresiti xu héé, naka khéé ne di xu kaia xu héé,
naka x'4é xgaa-xgaa-kg'ao xu héé, naka weé xu tc'aa-cookg'ai xu hééthéé kg'uia xg'ae.
A xu aJeso ba qéé, a chuia tcg'06 a Pilatom koe i Me.

2 Me Pilato ba tée Me a maa: “A Tsda ga Tsia Juta ne di Tsi X'aiga Tsi?” témé. Me xoa
me a maa: “E€ tsi ko méé khamaga i ii,” témé.

3 Xu ko kaia xu peresiti xu kaf zi gt zi koe chibi-chibi Me. 4 Me Pilato ba gaicara tée
Me a maa: “Khaé Tsi c'ée xoa ga il tama? B4, nta noo zi chibi zi ka xu ko chibi-chibi
Tsisa,” témé. 5Igabam ko Jeso ba taa cif xpa ga kird, me Pilato ba are.

Jeso ba ko x'00 sa xgara mdaé
(Mt 27:15-26; Lk 23:13-25; Jn 18:39-19:16)

¢ Me ko Pilato ba weés kaes koe c'éem khéem gaé-nquum koe tcdaea ba kgoara, ncée
khée ne ko ko dtcara méaase ba. 7 E€ x'aé kam ko Barabase ta ko ma tciiem khée ba qaé-
nquum koe haa, ncée ko xg'ae sa kirtia hia a ko khée ne cg'do xu khée xu cgoa ko xg'ae
a qdéea haa ba. 8 Ne khée ne haaraa xg'aeku a ne a tshoa-tshoa a Pilato ba dtcara éem ko
kg'aiga ma kdrtia mad ne khama méém ma kdrtia maad ne sa.

9Me Pilato ba xoa ne amaa: “Juta ne dim X'aiga bar gha kgoara maa tuusatukotc'ée?”
témé. 10Kaia xu peresiti xu ko tauan xu G cgoa Mea hda domka gam koe 6dga Mea hia
sam ko q'ana haa khama. 11Igaba xu ko kaia xu peresiti xu khée ne qg'ai, Barabase ba
méé ne dtcara madse naka nea nxda ba kgoara maae sa.

12 Me ko Pilato ba gaicara tée ne a maa: “Khaé ra gha Juta ne dim X'aiga Me e ta tu ko
méém ka du sa kdru sa tu ko tc'€e?” témé. 13 Ne q'au a maa: “Xgau Me!” témé.

14 Me Pilato ba tée ne a maa: “Dudtsa gaus cg'de sa ba kirda haa?” témé. Igaba ne ko
kaisase q'au a maa: “Xgau Me!” témé. 15 Me ko Pilato ba khée ne gde-tcaokagu kg'oana
haa khamam ko Barabase ba kgoara méda ne. A ba a Jeso ba qoara xg'ara a tcg'oé Me, siim
gha xgaue ka.

Ncdo-kg'ao xu ko Jeso ba ncoi
(Mt 27:27-31; Jn 19:2-3)

16 Xu ko ncdo-kg'ao xu Jeso ba x'aigam dim nquum q'oo koe tcaa (Peretoriume ta ko
ma tciié ba), a xu a weés xg'aes ncdo-kg'ao xu di sa tciia xg'ae. 17 A xu a ncoam qgaf ba
haakagu Me, a dxaman cgoa kdrteas caba sa kabea xg'ae a cabakagu Me, 18 a xu a tshoa-
tshoa a tsgarh Me a maa: “Tcgafo, Juta ne di Tsi X'aiga Tsee!” témé. 1° A xu a ko tciida ba
koe tc'da dim hiim cgoa xg'arh Me, a tcg'ae Me, a xu a ghom tsi qurl a ncoia ba ka dgorh
Me. 20E€ xu ko gata ma ncoi Mea xg'ara ka xu ko ncoam qgai ba nxgo cgae Me, a nxdaska
séeé a il Me, sif xu gha xgau Me ka.

Jeso ba ko xgaué
(Mt 27:32-44; Lk 23:26-43; Jn 19:17-27)

21 E€ xu x6é a ko qdo ka xu ko c'@em khéém Simone ta ko ma tciiem, Kurene dim,
Alekesantere tsara Rufasea tsara ka x60m cgoa xg'ae, me xharam koe guu a ko x'aé-
dxoom koe q60, ka xu ko chtii mem Gam dis xgau sa dcéé. 22 Xu ko Jeso ba Gologota ta ko
ma tciiém qgdim koe Gt (ncée sa ko mad: ‘Tciu c'd4s dim qgéi ba,” témé), 23 a xu a mira

ta ko ma tciiem tséom cgoa tcg'ome-xg'aeea gdéan maa Me kg'dam gha ka, igabam ko
taa sée e. 24 Xu ko xgau Me, a xu a Gam di qgafan cglidan ntcod a q'aa-q'aaku.

25Eé xu ko xgau Me kaiko 9 dix'aé e, ntcliikg'ai cgoa dii. 26 E€m ko chibi-chibi cgoaea
haas tcgdya sa ko JUTA NE DIM X'AIGA BA' ta ma gddsea hda. 27 Xu ko cérh tsara ts'aa-
kg'ao tsara Gam cgoa xgau, c'ée ba xu ko kg'dd xoea ba za xgaua hia, a c'ée ba dxae xoea
ba za xgaua hia. 28

29 Ne €e ko ko daom cgoa nqaé ne khée ne cée Me, a ne a nxaa-nxana tcitl a maa: “Ehee,
Tsaa koma ko tempele ba kobe, a nqoana carhan q'oo koe tshao me Tsi Tsia, 30 kgoarase
naka Tsia xgau hiis koe x6a,” témé.

31 Gataga xu ko ma kaia xu peresiti xu héé, naka x'4dé xgaa-xgaa-kg'ao xu hééthéé xu
ma ncoi Me théé, a maa: “C'ée ne khée nem kgoara haa, igabam ko kgoarasean ka taae.
32 Ncéem Kreste ba, ncée Iseraele dim x'aiga ba méém xgau hiis koe x3a, naka ta gha
nxaasega b6o naka dtcor,” ta xu méé.

Tsara e ko Gam cgoa xgauea tsara gataga théé ncoi Me.

Jesom dis x'00 sa
(Mt 27:45-56; Lk 23:44-49; Jn 19:28-30)

33 Koaba di x'aean 12 di ko tcda kas ko ntcuid sa wéém nqddm koe x6é, a sif dqoa di
x'aean nqoana di koe téé. 34 Me ko Jeso ba nqoana dim x'aem ka kaiam dom cgoa q'au
a maa: “Eloi, Eloi, lama sabakatani?” témé. Ncée sa ko mad: “Tiri Nqarie, Tiri Nqarie,
duds domka Tsi aagu Tea?” témé. 35 Ne e ko gaa koe téé-tée ne ka c'ée ne kérh Me a
maa: “Kérh, ncée ba ko Elija ba tcii,” témé. 3¢ Me ko c'ée ba qgdé, a sii x'trdan koe tsau
tshaan ntcda, a tc'dam koe ghaea t06, a haa maa Me, kg'dam gha ka, a maa: “Qaa nakata
bdo Elija ba gha haa x06 Me sa,” témé.

37Me ko Jeso ba kaiam dom cgoa q'au, a ba a coo di sa sénoa tcg'0o.

38 Me ko tempelem dim qgai ba cdm x0e tsara cgoa toara q'aase, a tc'amaka guu a sii
ngdaka téé. 39 Eém ko ncdo-kg'ao xu dim kaiam ncée ko Jesom cookg'ai koe téé-tée ba,
Jesom ma coo di sa sénoa tcg'oda hida sa b6o, kam ko maa: “Tseegukagam ko ncéem khée
ba Ngarim dim C64 Me e,” témé.

40 Gataga zi ko c'e zi khée zi nquu ka téé a ko bdo. Gazi xg'aeku koes ko Maria
Magatalena sa haa, naka Jakobom cg'dré ba héé naka Josefa ba hééthéé tsara ka xd0s
Maria sa héé, naka Salome sa hééthéé zi. 41 Eém ko Jeso ba qanega Galilea koe hana ka
koo c00 Me, a ko htii Me zi khée zi i ko ii. Kai zi khée zi ée ko Jerusalema koe sif cgoa Mea
haa zi ko théé hana.

Jeso ba ko kg'onoe
(Mt 27:57-61; Lk 23:50-56; Jn 19:38-42)

42E¢ i ko dqoa, kg'éndsean dim carh me e ko ii khama, Sabata cookg'ai di ba, 43 kam
ko Josefam Arimatea di ba haa, tcommea ko hdam khée me e ko ii, kaia xu dis xg'aes di
ba, ncée gam tc'ard ga ko théé Nqgarim di x'aian qda haa ba. A ba a ko kgoarasea haase
Pilatom koe sii, a sif Jesom dim tc'aré ba dtcara. 44 Jesom nxdakamaga x'66a haa sam ko
Pilato kérh kam ko are. A ncdo-kg'ao xu dim kaia ba tcii, a téé me Jesom ncéa ncifse x'64
sa. 45 Eém ko ncdo-kg'ao xu dim kaiam koe kérh gata i ii sa, kam ko Josefa ba tc'aré ba
maa. 46 Me Josefa ba q'utim qgai ba x'dma, a tc'aré ba x06 a gaam qgaim cgoa tcarm, a
ba a sif garim nxddm koe tshaoea haas tc'ams koe x06 Me. A nxda-dxoo sa gaas tc'arns
kg'arh koe ghanea tcéekg'am cgoa.

47 Sara ko Maria Magatalena sa héé naka Marias Josefam ka x60 sa hééthéé sara Jesom
dim tc'arém xodea hda qgaian bdo.

ES ~ . ~ . . o e ~ N . 7 (e ~ . P ~

15:28: C'€e zi tcglya zi Gerika di zi ncée xuri ko kg'uian uda: “Si ée Nqarim di zi Tcgdya
zi koe gdaea haas gitis ncée ko méa, “cg'uri-kg'ao xu cgoam ko nxdra xg'aee” ta méé sa
tseegukaguea.”

Jeso ba ko x'oos koe tée
(Mt 28:1-8; Lk 24:1-12; Jn 20:1-10)

1 Eém ko Sabata dim cadrh ba nqédé ka zi ko Maria Magatalena sa héé, naka Marias
Jakobom ka x30 sa h&é, naka Salome sa hééthéé zi tshadn x'dma, sif zi gha tcgdti Me ka.
2Tc'3a dim carh bekem dim di kaisa ntctiikg'ai cgoa zi ko caris tcg'oara hia ka xgoaba
a tc'dms koe q00. 3 A ko téeku a ko mad: “Dif na gha nxd4 sa tc'ams-kg'arh koe ghaneéa
tcg'dda mad se e?” témé. 4Igaba ée zi ko ghtii-kg'ai ka zi ko nxda sa bdo si téé-q'ooa sa
koe ghanea tcg'odea hia, kaisases ko kaia khama. 5Zi ko nx3aska €e zi ko tc'arns koe tcda
ka q'tum qgai ba hanam qéri-kg'ao ba bdo me kg'dd xoe koe ntcdda-ntcde, ka zi ko area.
6 Me biri zi a maa: “T4d sao q'a0 guu, Jesom Nasareta di ba sao ko gaa, ncée ko xgauea hda
ba. Ghuiieam haa, a ncée koe kda Me e; bdo, ncéea x06eam ko haa qgaian ga a. 7 Igabaga
méé sao q00, naka sif Gam di xu xgaa-xgaase-kg'ao xu birf - naka Petere ba hééthéé e -
naka mad, gaxao kam gha tc'aa a Galilea koe q60. Gaa koe xao gha sao-xg'ae Me, éem
ma biri xaoa hda khamaga ma, témé,” tam méé. 8 Zi ko Jesom dis tc'ams koe tcg'oa a zi a
qgdé, cguruan héé naka q'adan hééthééa ko tcaa cgae zia khama, zi ko c'ée khée ga tda
ctf gal ga birf, q'40 zi koo khama.*

[Jeso ba ko Maria Magatalenas koe x'dise
(Mt 28:9-10; Jn 20:11-18)

9 Eém ko tc'da dim carh bekem dim ka Jeso ba x'ooan koe ntctiikg'ai cgoa tée kam ko
Maria Magatalenas koe tc'aa a x'aise, ncéem ko gaas koe 7 dxawa tc'@ean xhaiagua hia
sa. 10Si ko qd0 a sa a sif em ko ko héé cgoa ne biri, ée ne hia a tshau-tcaoa hia, a ko
kg'ae ka. 111gaba &e ne ko kg'6éam hia, a ba a Maria Magatalenas ka béoea hia sa kér,
ka ne ko tad dtcom.

Jeso ba ko cdm tsara xgaa-xgaase-kg'ao tsara koe x'dise
(Lk 24:13-35)

12 Ncées gaus qaa q'oo koem ko Jeso ba t3dm daom ka gane ka c'ée tsara koe x'aise,
8e tsara x46é a ko c'@em qgdim koe qd0 ka. 13 Tsara kabise a tsara a sif c'@e ne koe xaa a,
igabaga ne ko taa dtcom.

Jeso ba ko 11 xu koe x'dise
(Mt 28:16-20; Lk 24:36-49; Jn 20:19-23; Tsee 1:6-8)

14 Me gaa koe guus ka Jeso ba 11 xu koe x'aise, €e xu haa a ko tc'66 ka, a ba a gaxu di
dtcom taman ka héé, naka gaxu di qari tcddan ka hééthéé dqae xu, Eéem x'ooan koe téea
haa ka b6o Mea hia ne xu ko taa dtcorm khama. 15 A ba a bir{ xu a maa: “Weém nqdém
ncée ba xao q60, naka xaoa weé ne khée ne Ngarim di gde tchoan ka xgaa-xgaa. 16 Difm
weém &e ko dtcom a ko tcguli-tcguue ba gha kgoarae, igaba difm weém ée dtcor tama
ba gha xgarae. 17 Zi gha ncée zi x'af zi gane e dtcora hda ne koe tséé: dxawa tc'éean
ne ne gha Tiri cg'6éan cgoa xhaiagu, a ne a gha kaba xu tam xu cgoa kg'ui. 18 Tshaua ne
cgoa ne gha cg'aoan qgbda ghti, a ne a gha e ne dqdean kg'da haa igabaga i cuiskaga
thoo-thdo nea hia tite. A ne a gha tsaako ne khéeé ne koe gane di tshauan to6, ne gha
qae,” tam méé.

Jeso ba ko nqarikg'ai koe gaokagué
(Lk 24:50-53; Tsee 1:9-11)

19 Me ko nxdaska X'aigam Jeso ba em ko kg'ui cgoa xua xg'ara, ka séea ghti a
nqarikg'ai koe qadkague, a ba a sif Nqarim dim kg'aom x'6am xoe koe ntcdd. 20 Xu
nxdaska xgaa-xgaase-kg'ao xu tcg'oa a sif Ngarim dim kg'ui ba weém nqddm koe xgaa-
xgaa. Me ko X'aiga ba gaxu cgoa tsééa xg'ae, a ko Gam dim kg'ui ba x'a{ zi cgoa
tseegukagu. Amen.]

* ~ . . . . ~ . N/ . . ~ ~ ~\
16:8: C'@e zi Gerika di zi tcgaya zi ncif zi koes ko Marekom dis tcgya sa ncée koe chdo.

Lukam ka gdédea qae tchéa ne,
Jeso Krestem ka
Téé-cookg'ai sa

Luka ba ko naaka me e (Kol 4:14) a ba a koo Paulom cgoa tséé (Film 24). Ncées tcgiya
sam ko Teofila ba g6d maa (1:3).

Tcgayas ncées Lukam di sa ko Jeso ba Gaam nqookagueam Kgoara-kg'aom Iseraele di
Me e sa héé, naka weém nqédm di ta khée ta dim Kgoara-kg'ao Me e sa hééthéé ka nxae.
Ta4 zi ghao zi di ne dtcom-kg'ao nem ko kéi-kg'aise géa maa.

Luka ba ko Jesom ko ma Tcom-tcomsam Tc'éem ka ma ntcda tcaueas ka nxae, gae
tchda nem gha &e dxaua hia ne koe xgaa-xgaa ka (4:18), a ba a ko kafse ncée zi guu zi
tcaoa haa ne khée ne ka tc'ée-tc'éese.

Luka ba ko kaf q'oro gde-tcaoan ka kg'ui (1:14, 2:10, 24:41,52).

Luka ba ko cam dis tcgdya sa gba - si ncées tcgidya sa “Tséé zi” dis tcgdya si i. Lukam
dis tcglyas tc'da di sa ko Jesom di nqarikg'ai koe qada cgoa chdo, a sa a ko “Tséé zi” dis
tcgdyas koe cooka qookague. C'ée khéea ne ga kg'ama mad, Lukam dis tcgdya sa ko Jesom
xg'ao ko ganega nqddmkg'ai koe kuru zi g zi ka kg'ui, témé, si ko “Tséé zi” dis tcgdya
sa Jesom xg'ao ko nqdémkg'ai koe kiaru zi gau zi ka kg'ui, éem xg'ao nqarikg'ai koe haa
ka.

Carm tsara xg'aeku tsara hana (tcee tsara 1-2 di tsara koe hé&é naka tcee xu 9-19 di xu
koe hééthéé e) ncées tcgiyas q'oo koe cui ga ko nxaee zi gt zi Gua hia tsara; ncée zi x'af
zi khama: moengelean ko ko nxae ciian héé naka ghtiu-kore-kg'ao xu ncée ko Jesom ko
abaé koe dara xu héé, naka Jesom ko tempelem koe céa ba ii kam ko haa koe héé, naka
qaem khéem Samaria dim dis sere-sere sa h&é, naka c6dm aagusea ko haa ba h&éthéé di
Zi.

Ncées tcgayas weés koe ko kaisase gaas ka kg'uieas giti sa core sii naka Tcom-tcomsam
Tc'8em ka héé, naka khée zi ko Jeso ba kirian ka héé naka Ngarim ko ko khée ne chibia
ne qgéda mads ka hééthéé e.

Qaa-qaasa kg'uia ne:

- “i kartse”, “x'aéan”, “ée xu cam xu ka”

- Tcom-tcomsam Tc'ée ba

- dxaua ne, khée zi

Tcgayas q'oo koe hana zi:

- Jeso ba ko Gam di tsééan tshoa-tshoa (1:1-4:13)

- Jeso ba Galilea koe (4:14-9:50)

- Jeso ba ko Jerusalema koe qd0 (9:51-19:44)

- Jeso ba Jerusalema koe (19:45-21:38)

- Jesom di xgarasean héé naka Gam dis x'0o sa héé naka Gam dis x'ooan koe tée sa

hééthéé e (22-24)
Jeso ba ko Gam di tsééan tshoa-tshoa (1:1-4:13)

Tshoa-tshoa sa
1 Kéi ne khée nea xg'ao xg'aekua ta koe xg'ao ko kurise zi gau zi béo a géa. 2 Khéde
ne ncée tshoa-tshoas ka ko gane tcgai ka ncée zi gt zi béoa ne, a ne a ko haa Nqarim
dim kg'uim di ne xgaa-xgaa-kg'ao ne ii nea ncée zi gil zi maa taa haa. 3 Tif igabar ko
weé zi gl zi tshoa-tshoas koe gaese téea xam, i ncéeska qdea mad tea, ée zi ma kirdsea
xurikua haas kar ga géd maa tsi sa, tsdd Teofila tsi tcom-tcomsa tsi, 4 nxdasega tsi gha
weé tseeguan ncée tsi xgaa-xgaaea ka q'aa ka.

Moengele ba ko Johanem tcguti-tcguu-kg'ao ba gha dbaeés ka kg'ui

51 kdruse Herotem xg'ao x'aigam Jutea di ba ii x'ae ka, me ko Sakaria ta ko ma tciiem
peresiti ba hana, Abiam dis xg'aes di xu peresiti xu di ba. Gam dis khées Elisabete sa ko
kaiam peresitim Aronem dis ghao sii. ¢ Sakaria khara Elisabetea khara ko Nqarim cookg'ai
koe tchano khara khée khara a, a weé x'de-kg'arhan X'aigam Nqarim di ko kdrd, a chibi
Ul tama. 7 Elisabete sa ko aba tamas khée si i khama khara ko kda céd khara a. A ko
gataga weéa khara ga gaeasea hia.

81 kurdse me x'aé ba haa Sakariam dis xg'aes di xu gha tempelem koe sii tséé di ba, me
ko Sakaria ba sif peresitim di tsééan Nqarim cookg'ai koe kdru. ° Peresiti xu di cauan
ka xu xg'ao ko cuim khée ba nxara tcg'0d, tempelem q'oo koe gha tcaa a qae hmm
xg'a0 giian Nqari ba dada maa ba. Gaam carh kam ko Sakaria ba nxard tcg'oée. 10Eém
tempelem q'oo koe h3a a ko gdé hmm xg'do gitian Nqari ba dada mad ka ne ko weé ne
khée ne tempelem ka tchaa koe haa a ko core.

11 Me moengelem Nqarim di ba ghti-kg'ai me, a ba a kg'dom x'6am xo¢e za téé, éem
gabd hia a ko ées qdé hmm xg'a0s guu sa altaram koe Ngari ba dada mad koe. 12 Eém
ko Sakaria ba moengele ba bdo kam ko q'ae a q'40s ka tcaae. 13 Me moengele ba biri me
a maa: “Taa q'ao guu, Sakariae. Corea tsi komsanaea, si gha tsaris khées Elisabete sa
cda ba aba, tsi gha Johane ta ma tcii me ke. 14 A tsi a gha kaisase qae-tcao, i gha gataga
kai khéean gaam di 4ba x'aéan ka qae-tcao. 15 X'aigam Nqgarim cookg'ai koem gha tcom-
tcomsam khée ba ii, ke méém taa qgari kana duttsa tshaam xgéam ga ba kg'aa guu. E€
aba x'aea ba koe gam gha guu a Tcom-tcomsam Tc'éem ka cg'oea, 1¢ a ba a gha kaf ne
khée ne Iseraele di ne X'aigam gane dim Nqarim koe kabi. 17 Elijam di tc'éean héé naka
qarian hééthéé cgoam gha Ngarim cookg'ai koe kg'de, a x60ga xu di tcddan céan koe kabi,
a ée komsana tama ne di tcddan kabi tchano ne khée ne di tc'éean koe, a khée ne X'aigam
Ngari ba kg'énoa maa,” tam méé.

18 Me Sakaria ba moengele ba té¢ a mda: “Nta ra gha ma q'3a ncée zi guu zi gha kurtse
sa? Gaeasea raa, si tiris khées igaba gaeasea hda ka,” témé. 1 Me moengele ba xoa me a
maa: “Tii ra Gabariele ra a, a ra a Nqarim cookg'ai koe tée. Gaam ga ba tséé tea, haar gha
kg'ui cgoa tsi, a qde zi tchda zi ncée zi 6dgara maa tsi ka. 20B40, dtcor tama tsia domka
tsi gha ncée koe guus ka nqooa haa, a kg'ui tite, me gha nxaakg'aiga sii x'aé ba haa ncée
zi guu zi gha haa karuse ba,” tam méé.

21 Nx3aska i ko kaf khéean tchaa koe téé-tée a ko Sakaria ba qaa, a area haa, duds
domkam tempelem q'oo koe ncéeta noose doa hia sa. 22Eém ko tcg'oa kam ko gane cgoa
kg'uian ka taae, ne ko béoa q'da tempelem q'oo koem ko x'af sa béoa haa sa. Me ko nqoo-
nqoosase nxaem ko sa tshaua ba cgoa x'ai ne. 23 A ba a ko ée xu carh xu kam ko tempelem
koe tsééa xg'ara ka x'4éa ba koe kabise.

24 Ncée zi guu zi qda q'oo koes ko gam dis khées Elisabete sa ncdan ug, a sa a 5 nxoean
sée a nquum q'oo koe cuifa hiaa, khéeé ne gha taa bdo si ka. Si birise a maa: 25 “X'aigam
Ngari ba ncées gau sa kurtia mad tea hia, a ba a ncéem x'aém ka Gam di théo-xama-
madkuan tif koe x'afa, a ba a khée ne koe tiri sau-cgaean c6a ner i tama di koe tcg'0é
tea hda,” témé.

Moengele ba ko Jeso ba gha dbaés ka kg'ui

26 Me ko moengelem Gabariele ba 6 dim nxoem ka Galilea dim x'4é-dxoom Nasareta
dim koe Nqgarim ka tsééa aue, 27 dxae-coas koe, ncée ko Josefa ta ko ma tciiem qari-
kg'aom ka séekuan tdéa mddea hia sa. Josefa ba ko Dafitem dis ghaos dim khée me
e, i gaas dxae-coas di cg'Geéan ko Maria a. 28 Moengelem ko Marias koe haa kam ko haa
tsgamkagu si a maa: “X'aigam Nqari ba cgdém sia a sad cgoa hana,” témé.

29 Si Maria sa éem ko gata méé ka kaisas q'40s ka tciae, a sa a ko téese duids domkam
ko gata ma tsgamkagu si sa. 30 Me moengele ba bir{ si a maa:

“Taa q'ao guu, Mariae,

Ngarim koe si cgémkuan hooa hia ke.
31B40, ncaa si gha ud, a kg'aom c6é ba dba,
a si a gha Jeso ta ma tcii Me.

32 Tcom-tcomsam khée Me e gha ii,

aba a gha tc'amaka hdam Ngarim dim Cé4 ba iise tciie,
Me gha X'aigam Nqari ba x'aian dis ntcd6-q'oo sa maa Me,
Gam ka x060-dxoom Dafitem khamaga ma.

33 Jakobem dis ghaos koem gha ch66 tamase x'aiga ii,

si Gam dis x'ai sa cuiskaga chdo tite,”

tam moengele ba méé.

34 Si Maria sa moengele ba biri a maa: “Nta i gha ii, qane cgoar kg'dd-khoe cgoa x6é
tama ka?” témé.

35 Me moengele ba xoa si a maa:

“Tcom-tcomsam Tc'€e ba gha sda koe haa,

kaisase Tc'amaka hanam di garia nea gha qabi si,
Me gha gaa domka

Gaam &e gha ko dbae ba tcom-tcomsa ii,

aba a gha Ngarim dim C64 ba ta ma tciie.

36 B40 kg'ama, ncée Elisabetes koe kurdsea sa.

Weé khéea ne ko q'ana haa cdés ud tite sa,

a sa a dba tamas khée sii sa,

igaba ncées gaeasea haa kas kg'aom céa ba qérha haa,
i nxoea sa ncéeska 6 i.

37 Cui gt ga kda a, Ngarim ka karue tite e khama,”
tam méé.

38 Si Maria sa xoa me a maa: “Ncaa ga ra a, X'aigam Nqarim dir qda ra. E€ tsi ko méé
khamaga méé i tif koe ii,” tas méé. Me moengele ba guu si a qd0.

Maria sa ko Elisabete sa dara

39 Gaa x'aé kas ko Maria xgoaba a sa a ghdése c'éem x'dé-dxoom xabian dim koe sfi,
Jutane diba. 40 A sa a Sakariam x'aé koe tcda a Elisabete sa tsgamhkagu. 41 Eés ko Elisabete
sa kérhs ko Maria tsgar sia ts'oo kam ko c64 ba nciaa sa q'oo koe kori, si Tcom-tcomsam
Tc'éem ka cg'oe cgaee, 42a sa a tc'amaka kg'ui a maa:

“Weé zi khée zi cookg'ai koe si sda ts'ee-ts'eekg'aiea. Me gataga sarim cda ba théé
ts'ee-ts'eekg'aiea. 43 Duutsa gaus kaia sa ko ncée carh ka tif koe kdruse, ncée tirim
X'aigam Nqarim ka x30s ko tif koe haa ka? 44 Eér ko kérh si ko ma tsgam tea ts'oo sa kam
ko gaa x'aé kaga c6a ba nciaa te q'oo koe qae-tcaoan ka kori khama. 45 Ncéem X'aigam
Ngqari ba saa cgoa kg'uia haa zi guu zi weé zi gha kiruse sa si dtcoma haa, khama si ts'ee-
ts'eekg'aiea,” tas méé.

46 Sj Maria sa maa:

“X'aigam Ngqari bar ko weé tcdda te cgoa kaikagu,
471 tc'@ea te Nqarim Kgoara-kg'aom Tirim koe
qae-tcaoan ka cg'oea haa,

48 Gam dis qdas di nqaaka hda nem béoa haa khama.
B&0, ncée koe guus ka zi gha weé zi ghao zi nxae
ts'ee-ts'eekg'aiear hia sa.

49 Qarian uta haa ba kaisa zi gt zi kdrtia mad tea haa khama,
i cg'6ea ba tcom-tcomsa a.

50 Gam di thdo-xama-madkua nem ko

ée ko q'40 Me ne koe x'af

&e zi ko ma ghao zi haa khama.

51 Ngari ba tshaua ba cgoa cgéé zi guti zi kirda,
abaaéetc'éeganee,

ta tcdda ne q'oo koe tc'éea hia ne khéeé ne

tsai-tsaia q'ara haa.

52Kaia x'aiga nem

gaan di ntcd6-q'ooan x'aian di koe guu a x00a hia,

a ée nqdaka hana khéean ghtiia haa.

53 Xabaa khéea nem xg'dakagua hia

qae zi gau zi cgoa,

aba a &e qgutia hda khéean

kéa guu tshau-q'oose tcg'oda haa.

54 Gam dim gqdam Iseraele bam htia,
th6o-xama-maakuan Gam dim ko tc'ée-tc'éese khama.
55 Ncéem ma gata ka x30ga ne nqookagua hda khama,
Abrahamam ka héé

naka ghaoa ba ka hééthéé e,

chdo tamase,”

tas Maria méé.

56 Si ko Maria sa nqoana khama noo nxoean Elisabetes cgoa sii haa, a sa a nxawa kabise
a x'déa sa koe dibi.

Johanem tcguu-tcguu-kg'aom di dba x'aéa ne

57Me ko Elisabetes gha dbam x'aé ba haa, si ko kg'ddom c64d ba dba. 58 Ne ko cttse x'dea
ne khée ne héé naka gas di ghaoan hééthéé kérm X'aigam Ngarim ma kaisase thdo-xama
ma4 sia hia sa, a ne a ko gas cgoa qae-tcao.

59 A ne a 8 carha nem cda ba uda ka haa, haa ne gha q'de nqaa-qgai khoo me ka, a ne
a Sakaria ta ma tcii me kg'oana, x30m cg'6e cgoa. 0 Si gam ka x50 sa xoa a maa: “E€ e,
Johane tam gha ma tciie,” témé. 61 Ne khée ne biri si a mad: “Eéta xams cg'des ko ghaoa
si di ne koe kda siind,” témé. 62 Ne tshaua ne cgoa sere-sere a x50 ba tée, ntam ko céadm
di cg'6ean ka méé sa. 63 Me gbam gha giian tcaba dtcara, a géd a maa: “Cg'dea ba Johane
e,” témé. Ne weéa ne are.

64 Me ko gaa x'aé kaga Sakaria gaicara tshoa-tshoa a kg'ui, a Ngari ba dqom.

65 Ne ko éem qgaim di ne khée ne weé ne q'aos ka tcdae, ne ko Jutea di xu xabi xu weé
xu di ne khée ne ncée ko kirise zi giti zi weé zi ka kg'ui. ©6 Ne ko weé ne ée ko kérh ne
are a téése a maa: “Dudtsa c6a ba gaé ncée ba?” témé. X'aigam Ngarim dim tshau ba ko
haa cgoa mea khama.

Sakaria ba ko Ngari ba dgom

67 Me ko c6dm ka x60m Sakaria ba Tcom-tcomsam Tc'éem ka cg'oe cgaee, a ba a
porofita a maa:
68 “Dgomme méém X'aigam Nqarim Iseraele di ba,
Gam di ne khée ne koem haaraa
aba a ko haa kgoara ne ke.
69 Kgoarakuan dim nxaa bam tc'amaka ghuia maa ta a haa.
Gam dim gdam Dafitem di ne ghao ne koe.
70 Ncéem ko ma ncifsega
Gam di xu porofiti xu tcom-tcomsa xu koe ma kg'uia hda khama,
71aba a ko mag,
haam gha gatd di ne cg'60-kg'ao ne koe héé
naka weé ne ée hore taa ne
di tshau-q'ooan koe hééthéé kgoara ta a.
72Ncéem daom kam ko Ngari ba
gata di xd0an koe thdo-xama-maakuan x'af,
ncéem ko nqookagu nea haa a,
naka Gam dis qaé-xg'aes tcom-tcomsa sa tc'@e-tc'éesean hééthéé e,
73 gaises ncéem gata ka x6o0m Abrahamam koe gaisea sa,
7475 gatd di ne cg'60-kg'ao ne koem gha tcg'06 ta a ka,
ta gha nxdasega q'ao tamase héé,
tcom-tcomsase héé

naka tchanose hééthéé
cookg'aia ba koe tsééa maa Me,

weé kg'dea ta q'oo koe.
76 Ts4a tiri tsi coa tsi,
X'aigam Ngarim ncéem tc'amaka hanam
di tsi porofiti tsi iise tsi gha tciie,
Ngarim cookg'ai koe tsi gha g0,
a tsi a gha haam gha xu dao xu kg'6noa maa Me.
77 Gam di ne khée ne tsi gha bir{
nta ne gha ma q'dan di tc'éean di kgoarasean hoo sa,
gane di chibian di qgé6a-maakuan koe guu a.
78 Gata dim Nqari ba ko tcdda ba q'oo koe thédan xam,
gaa domkam gha carhs ko tcg'oa xo¢€ koe guuam x'aam
ncée tc'amaka guuam cgoa x'aa-x'aa ta a.
79 Weém khdem ée
ntclids q'oo koe héé
naka x'ooan di séthan koe hééthéé hanam
koem gha x'4a ba 64ga,
aba a gha daoa ta tchano-tchano
todkuan dim daom koe,”
tam méé.
80 Me ko c6d ba kai a tc'@ean koe gari, a ba a ko tchaa-xgdds koe hana, me sif haam gha
Iseraele di ne khée ne cookg'ai koe x'afsem x'aé ba haa.

2

Jeso ba ko dbae
(Mt 1:18-25)

1Eém x'aém kam xg'ao Roma dim x'aigam Agusetosi ba x'déan tcg'0d, weém nqdém
di ne khée ne gha nxarae di i. 2Ncées nxardkus kg'atka di sa xg'ao Kurinem ko Siria koe
x'aiga ii x'ae ka kurudse. 3 Me ko weém khée ba nxadaska gam dim x'aé-dxoom koe sif
gdase.

4 Me Josefa théé Nasareta dim x'4é-dxoom Galilea dim koe guu a sii Jutea dim x'aé-
dxoom koe tcia, Betelehema ta ko ma tciié ba, x'aigam Dafitem dbaéa koe, Dafitem dim
ghao me e ko ii khama. > Gaa koem ko sif Marias cgoa gddse, ncéem ko séekuan toda
madna hia sa, si ko gataga qérh ii. ¢ Qanega khara Betelehema koe haa kam ko céa bas
gha aba dim x'ae ba haa. 7 Si ko qgaé-kg'ai dim céam gas di ba dba, a sa a qgaian cgoa
tcarh Me, a dxdrom q'oo koe x06 Me, cg'de-nquum koe i ko x'ém-q'ooan kaa a khama.

Ghuu kore-kg'ao xu héé naka moengele xu hééthéé e

8 Xu ko c'€e xu ghtiu kore-kg'ao xu qddka haa a tééa q'uu a ko ghuiu zi kore. 2 Me katga
moengelem X'aigam di ba haa qaea xu koe téé, me X'aigam dim x'da ba x'da-x'aa xu, xu
ko kaisase q'40. 10 Me ko moengele ba biri xu a maa: “Taa q'ad guu! Bo, gae tchda ner
ko 64ga maa xao o, ncée gha haa weé khéean kaisa gde-tcaoan maa a ke. 11 Ncéem carh
ka tu Dafitem dim x'4é-dxoom koe Kgoara-kg'ao ba dba madea - X'aigam Kreste ba! 12 Si
gha ncées gl sa gaxao koe x'af sa ii: céa-coam qgafan ka tcarh a dxorom q'oo koe x0éea
ba xao gha hoo,” tam méé.

13 S ko kudga moengele xu dis xg'aes nqarikg'ai di sa ghai a gaam moengelem cgoa
hana haase Nqari ba dqom, a maa:
14“Dgomkuan méé i kaisase tc'amaka hanam Ngarim koe hia,
naka todkuan h&éthéé e nqdémkg'ai koe,
khéeé ne éem ncama haa ne koe,”
témé.

15 Eé xu ko moengele xu guu xu a ko ngarikg'ai koe kabise, ka xu ko kore-kg'ao xu
birtku a maa: “Haan xae Betelehema koe qd0 naka sif ncées gaus kdrusea sa béo, ncée
X'aigam Nqarim bir{ xaea hda sa,” témé. 16 A xu a ghdése xgoaba a qd0, a sif Maria khara
Josefa khara héé naka Cé4-coa ba hééthéé hoo, Me dxorom q'oo koe xde. 17 E€ xu ko

kore-kg'ao xu hoo ne ka xu ko ncda i C6am ka méée sa birf khara a. 18 Ne ko weé ne ée
kore-kg'ao xu ko biri ne sa ko kéth ne are. 19 Si Maria sa weé zi guiti zi ncée zi tcada sa koe
t0d, a sa a gazi ka kaisase tc'ée. 20 Xu ghtiu kore-kg'ao xu kabise, a xu a Nqari ba dqoth a
koa Me, weé zi gati zi €e xu ko kdrha zi ka héé naka ée xu ko bdoa zi ka hééthéé e; ée xu
ko ma biriea khama i ko ii.

21 8 carhan qda q'oo koem ko Céa ba q'de nqda-qgai khooe, a ba a Jeso ta ma tciie,
qérhme tamam haa cookg'ai koem ko moengelem ka maaea haas cg'ée sa.

Jeso ba tempelem koe hana

22 E€m ko x'aé ba haa Josefa khara Maria khara méé khara peresitim ka q'ano-q'anoe di
ba, ncée Moshem di x'4éan koo méé khama, ka khara ko Cé4 ba Jerusalema koe uu, a
sif X'aigam Ngarim cookg'ai koe to6 Me. 23 E€ i ko ma X'aigam Ngarim di x'déan koe ma
gbéasea khama, a ko maa: “Weém céam kg'aom tc'aa a abaea ba méém X'aigam Ngarim
di tsééan toda maae,” témée khama. 24 Gataga khara ko dadva-maaku sa X'aigam Nqari ba
kiriaa maa, Eéem ko ma X'aigam Nqari ba x'aéa khama a ko maa: “Cam tcibi sara kana cam
tcibi-coa sara ga igaba,” témé.

25 Gaa x'aé kagam ko Jerusalema koe Simone ta ko ma tciiem khée ba x'déa. Tchano, a
Nqari-tcdéa hdam khée me e ko ii, Nqarim gha Iseraele ne qgai-qgai tcaé dim x'ae ba ko
tééa madna hdaba, me ko Tcom-tcomsam Tc'ée ba gam koe hia, 26 me ko Tcom-tcomsam
Tc'8em ka x'diea hia, X'aigam Ngarim dim Kreste bam bdo tamas cookg'ai koem x'é6a
haa tite sa. 27 Tcom-tcomsam Tc'éem kam ko tempelem koe é4gae. Khara ko Jesom ka
x00 ga khara théé gakhara dim Cédm Jeso ba tempelem koe 64, haa khara gha x'aean
ko méé sa kurtia maa Me ka, 28 me ko Simone ba gaam Céam Jeso ba sée a x'Gaa ba koe
tchama a ba a Ngari ba dqorh, a méa:
29“Ti{ Q'd0e, &e Tsi ma biri tea khama
Tsi gha ncéeska Tsarir qda ra
todkuan cgoa dao ba xgobekg'ama maa.

30 Tiri tcgaia nea Tsari kgoarakuan b6oa hda khama,
31ncée Tsi weé zi ghao zi tcgaf q'oo koe kg'dénoa a,

3234 zi ghao zi gha xgobekg'am tc'éem x'da Me e gha ii,
aba a gha Tsaris qhaos Iseraele di sa x'dakagu,”

tam méé.

33 Khara ko Céam ka x60ga khara Simonem ko Cédm ka méé gutan are. 34 Me ko
Simone ba ts'ee-ts'eekg'ai ne, a ba a Marias C6dm ka x50 sa birf a maa: “B4o, Nqari ba
ncéem Coa ba qaara maasea, kai ne khée nem gha kird ne cg'éé, a ba a gha kaf ne khée
ne Iseraele koe téekagu ka. X'af Me e gha ii ntcoeku cgoae gha ba, 35 nxdasega zi gha kaf
ne khée ne di zi tc'ée zi tcg'oa a x'aise ka, me gha ntcau ba ghae tcaé si,” témé.

36 Si ko gataga Anna ta ko ma tciies porofiti sa hanaa, Fanulem ka cdése sa, Asere dis
ghaos di ba. Kaisases ko gaeasea haa, ncée ko &es ko séeea xg'ara ka 7 kurian gas dim
khéem cgoa x'deéa hia sa. 37 A sa a ko dxae-ntcéa sa kurd, a nxdakg'aiga sii 84 kuri, a
ko weé x'aé ka tempelem koe hana, a ko ntctid ba héé naka koaba ba hééthéé Nqari ba
dqom, tc'doan carasean héé naka coréan hééthéé cgoa. 38 Gaam x'aém Eem kagas ko haa
cgae ne, a haa Nqari ba qde-tcaoa maa, a sa a weéa ne €e ko Nqarim gha Jerusalema ba
kgoara sa q3a haa ne Céam ka kg'ui cgoa.

39 E€ khara ko weé zi gt zi X'aigam Nqarim ko x'4éa haa zi kdarta xg'ara ka khara ko
Galilea koe kabise, gakhara dim x'4é-dxoom Nasaretam koe. 40 Eém ko Cé4 ba kai kam ko
qgari, a tc'éega, i Nqarim di cgémkuan Gam cgoa haa.

12 kuri qdd q'oo koem ko Jeso ba tempelem koe kabise
41Weém kurim q'oo koe khara ko ko Jesom ka x50 ga khara Jerusalema koe qd0, Paseka
dis kges koe. 42EEm Jeso ba 12 kurian Gua ka ne ko gaicara qd0 a gaas kdes koe sii, khée
ne ko ko weé x'ae ka héé khama.
43Eés ko koe sa xg'ara ka khara ko x'déa khara koe kabise, igabam ko Jeso ba Jerusalema
koe gati, khara ko Gam ka x80 ga khara ncées giti sa c'iia. #4Khée ne xg'aeku koem ko

hana, ta khara ko tc'éea, khama khara ko tc'aa dim carh ba q60, a khara a gakhara di
ghadan hé&é naka khée ne ée khara ko q'ana ne hééthéé koe qaa Me.

45T44 khara ko hoo Me khama khara ko Jerusalema koe kabise a sif qaa Me.

46 Nqoana carhan qaa q'oo koe khara ko tempelem q'oo koe hoo Me, Me xgaa-xgaa-
kg'ao xu xg'aeku koe ntcde, a ntcdé6 a ko komsana xu, a ko tée-kg'arh zi tée xu. 47 Xu
ko weé xu ée ko kérh Me xu Gam di kérha q'dan héé naka xpa-kg'dma ba ka hééthéé
arekague. 48 Gam ka x30ga khara ko b6o Me ka khara ko kaisase are, si Gam ka x50 sa
maa: “Tiri Tsi C64 Tsee, duds domka Tsi ko ncéeta hééa maa? Boo, sad ba héé naka tif
hééthéé khama ncaa ko thdo-tcaoase gaa Tsi,” témé. 4° Me xoa khara a, a maa: “Duds
domka khaoa ko ko gqaa Te? C'titia khaoa ko haa, Abom Tirim X60m di zi guti zi koe méér
ga hda sa?” témé. 50 Khara ko dut sam ko méé sa tad koma q'aa.

51 Me Nasareta koe kabise cgoa khara a, komsana khara am ko ko. Si ko Gam ka x50 sa
ncées gl sa tcdda sa q'oo koe t0d. 521 ko Jesom di tc'éean héé naka qaria ba hééthéé kai
a cause, i ko Nqari ba héé naka khée ne hééthéé di todkuan catise cgae Me.

3

Johanem tcguu-tcguu-kg'ao ba ko Ngarim di kg'uian xgaa-xgaa
(Mt 3:1-12; Mk 1:1-8; Jn 1:19-28)

115 dim kuri me e ko ii Roma ne dim x'aigam Kaesaram Tiberiam ko weém nqdd ba tc'da-
cookg'aia hda ka, me ko Pontiose Pilato ba Jutea dim x'aiga ba ii, me Herote ba Galilea dim
nqo6 ba tc'da-cookg'aia, me katkhoem Filipi ba Iturea ba héé naka Terakoniti ba hééthéé
di tsara nqoé tsara tc'da-cookg'aia, me Lisania ba Abelenem dim nqdé ba tc'aa-cookg'aia.
2 Gaa x'ae ka tsara ko Anase ba héé naka Kaifase ba hééthéé tsara ko kaia tsara peresiti
tsara ii. Kam ko Nqgarim dim kg'ui ba Sakariam dim cédm Johanem koe haa, tchaa-xgéém
koem hiase. 3 Me Jorotane dim tshaa ba nxama-nxama xu nqdé xu weé xu koe qdoate,
a ba a chibia ne koe ne gha tcéése a tcguu-tcguues ka xgaa-xgaa ne, nxaasega ne gha
gane di chibian qgd6a maae ka, 4 &e i ma porofitim Isaiam dis Tcgdyas koe ma gbasea hda
khama a ko maa:

“C'éem dom ba ko tchaa-xgdds koe guu a q'au a ko maa:
‘X'aigam Ngari ba tu dao ba kg'énoa maa,

naka Gam di dadan tchano-tchanoa maa Me.
5Weé qgaian ée gam gha cg'oe-cg'oee,

i gha weé xabian héé naka nxgd xabian hééthéé
ngdaka gamme,

i gha kama daoan tchano-tchanoe,

i gha xgara daoan tcgarie.

¢ Ne gha weé ne khée ne

Ngarim di kgoarakuan hoo a béo,””

témé ba.

7 Me ko Johane ba tcgut-tcguukuan domka gam koe haaraa zi xg'ae zi biri a maa:
“Gatu cg'aoan di tu c64 tue, diin ka tua q'3a-q'daea hia a ko haako xgéan Nqgarim di bée?
8 Nxdaska méé tu chibian koe tu tcddsea hda sa gha x'ai tc'ardan kara, naka tua tad tshoa-
tshoa naka birise naka maa: ‘Abrahama ba ta tiia haa, sita ka tsgdose ba,” témé guu. Bir{
tu ur ko a ko maa: Nqari ba taae tama ncée zi nxga zi séé a Abrahama ba tsgdo-coan
kirda maan ka ke. 9 Si gataga bod sa nxdakamaga hii zi di tobean kg'énoa toéa maaea, si
gha weés hiis ée gae tc'ardan kard tama sa xg'aoa tcg'06 a c'eean q'oo koe xaoa tcaae,”
témé.

10Ne xg'ae zi di ne khée ne tée me a maa: “Khaé nxaata i ko ii ne ta gha dud sa kara?”
témé. 11 Me xo0a ne a mad: “Diim weém €e cdm qgaian Gtia haa ba méém ée cuis ga sa ud
tama ba c'€e sa maa, nakam difm weéém ée tc'6oan tida hda ba gataga théé héé,” témé.

12 Xu c'@e xu mari xg'ae-xg'ae-kg'ao xu haa, tcgut-tcguue xu gha ka. A tée me a maa:
“Xgaa-xgaa-kg'ao tsee, duu sa xae gha sixae kira?” témé. 13 Me xoa xu a maa: “Tad méé
xao qaaseko marian nqaéa haan sée cgae ne guu,” témé.

14 Xu gataga ncdo-kg'ao xu haa a tée me a maa: “Khaé nxaaska sixae ka, duii sa méé
xae kura?” témé. Me Johane xoa xu a maa: “Taa cuif khée koe ga qgari cgoa marian sée
guu, naka tda khéean gaan di tama chibian hdakagu guu. Naka xaoa gaxao di surutan
qae-tcaoa maa,” témé.

15Khée ne ko nqooa haase qaa a ne a ko weéa ne ga tcdda ne q'oo koe téese a ko maa,
Johane ba gha c'éedaoka Krestem ga me e, ta tc'éea. 16 Me Johane wééa ne ga xoa a maa:
“Tif ra ko tshaan cgoa tcguu-tcguu tu u, igabam ko Gaam &e tif ka qari ba haa, ncée Gam
di nxabo tcaian kgoara ner kg'ano tama ba. Gaa ba gha haa Tcom-tcomsam Tc'éem cgoa
héé naka c'eem cgoa hééthéé tcguti-tcguu tu u. 17 Mabere tsoroan ko dqoro cgoaem hii
ba tshaua ba koe hda, Me gha maberean ko dqoroes qgais koe weé maberean ga dqoro, a
gha Gam di maberean Gam dis nxaés koe xg'ae-xg'ae, igabam gha tsoroan ts'iri tamam
c'eem koe dao,” témé.

18 Johane ba ko kaf zi dao zi tadka zi cgoa khée ne koe gae tchéan 64. 19-20 igabam ko
Herotem tc'da-cookg'ai ba tdds gau sa kurd a gam di chibian cat, Johane ba gdé-nquus
koe tcdan ka. Johane ba ko chibi-chibi mea, Herotiases gam ka kaikhoem dis khées cgoam
ko x6éa hda, a ba a ko gataga kai zi guti zi cg'ae zi kurua haa khama.

Jeso ba ko tcguti-tcguué
(Mt 3:13-17; Mk 1:9-11)

21 Khée ne weé ne ko tcgut-tcguue kam ko Jeso ba théé tcguti-tcguue. Eém haa a ko
core ka i ko nqarikg'aian xgobekg'amse, 22 Me ko Tcom-tcomsam Tc'€e ba tcibis khama
ii a x0a cgae Me. Me kg'ui ba nqarikg'ai koe guu a tcg'oa, a maa: “Tiri Tsi Cé4 Tsi ncarha
Ra haa Tsi i. Tsd4d koe Ra ko gde-tcao,” témé.

Jesom dis ghao sa

(Mt 1:1-17)
23Eém ko Jeso ba Gam dis tséé sa tshoa-tshoa kam ko 30 kuri Me e, ncée khéé ne ko ko

maa,

Josefam ka cddse Me e, témé ba,
Josefam Elim ka céése ba,
24Elim Matatem ka cddase ba,
Matatem Lefim ka cdése ba,
Lefim Melekim ka cdése ba,
Melekim Janaim ka cdése ba,
Janaim Josefam ka cdése ba.
25 Josefam Matatisim ka cdése ba,
Matatisim Amosem ka cddse ba,
Amosem Naumem ka cdése ba,
Naumem Eselim ka cdése ba,
Eselim Nagaim ka céése ba,
26 Nagaim Matam ka cdase ba,
Matam Matatisim ka cédse ba
Matatisim Seminem ka cddse Ba,
Seminem Josekim ka cdase ba,
Josekim Jodam ka céése ba,
27Jodam Joanam ka cdése ba,
Joanam Resam ka cdése ba,
Resam Serobabelem ka cddse ba,
Serobabelem Salatielem ka cdése ba,
Salatielem Nerim ka cbdse ba,
28 Nerim Melekim ka cddse ba,
Melekim Adim ka cddse ba,
Adim Kosam ka cddse ba,
Kosam Elemadam ka cédse ba,
Elemadam Erem ka cddése ba,
29 Erem Joshuam ka cédse ba,
Joshuam Elieserem ka cdése ba,

Elieserem Jorim ka cédése ba,
Jorim Matatem ka cédse ba,
Matatem Lefim ka cdése ba,

30 Lefim Simonem ka cdése ba,
Simonem Jutam ka cédése ba,
Jutam Josefam ka cdése ba,
Josefam Jonam ka cdése ba,
Jonam Eliakim ka cédase ba,

31 Eliakim Meleam ka cdése ba,
Meleam Menam ka cdése ba,
Menam Matatem ka cddse ba,
Matatem Natanem ka céése ba,
Natanem Dafitem ka cddse ba,

32 Dafitem Jesem ka cbdse ba,
Jesem Obetem ka cdése ba,
Obetem Boasem ka cédése ba,
Boasem Salemonem ka cddse ba,
Salemonem Nasonem ka cbdse ba,
33 Nasonem Aminadabem ka cddse ba,
Aminadabem Ademinem ka cddse ba,
Ademinem Arenim ka cdése ba,
Arenim Heseronem ka cdése ba,
Heseronem Peresem ka cddse ba,
Peresem Jutam ka cdése ba,

34 Jutam Jakobem ka cbdase ba,
Jakobem Isakam ka cbdse ba,
Isakam Abrahamam ka cbése ba,
Abrahamam Teram ka cdése ba,
Teram Nahorem ka cbdse ba,

35 Nahorem Serugem ka céase ba,
Serugem Regum ka cddse ba,
Regum Pelegem ka cdése ba,
Pelegem Eberem ka cdése ba,
Eberem Selam ka cddse ba,

36 Selam Kainanem ka cdése ba,
Kainanem Arefekesatem ka céase ba,
Arefekesatem Shem ka cédése ba,
Shem Nowam ka céése ba,
Nowam Lamekem ka cdése ba,

37 Lamekem Methuselam ka céése ba,
Methuselam Enokem ka cdése ba,
Enokem Jaretem ka cdése ba,
Jaretem Mahalalem ka cdése ba,
Mahalalem Kainanem ka céése ba,
38 Kainanem Enosem ka cddse ba,
Enosem Setem ka cddse ba,

Setem Adam ka cdése ba,

Adam Ngarim ka cdase ba.

Jeso ba ko kiirtia béoé
(Mt 4:1-11; Mk 1:12-13)
1Jeso ba ko Tcom-tcomsam Tc'éem ka cg'oe cgaeea, a ba a ko Jorotane dim tshaam
koe guu a kabise. A ba a ko Tcom-tcomsam Tc'éem ka sée a qddka ute. 2 Gaa koem ko
dx@wa ba 40 carhan Jeso ba kurtia béo. Jeso ba ko &e xu carh xu ka tda caf g ga tc'dd,
khamam ko gaa koe guus ka xabaa haa.

3 Me dxawa ba biri Me a maa: “Nqarim di Tsi C64 Tsi ko ii ne, nxdas ncée sa biri nakas
péréan kuarise,” témé. 4 Me Jeso ba xoa me a maa: “Gdasea i haa a ko maa: ‘Khéea nea
péréan ka cui kg'de tama,” témé,” tam méé.

5Me ko dxdwa ba séé a kaisase tc'amaka hdam qgdim koe i Me, a ba a ko éem x'aém
ka weé x'aian nqodmkg'ai di héé naka gaan di karean hééthéé x'ai Me. © A ba a biri Me a
maa: “Ncée ghtian di qarian weé héé naka x'aian di x'dan hééthéé ra gha maa Tsi, maae
anaraa, ara ako tc'@er kom khée ba maa a khama. 7 A ncée cookg'aia te koe Tsi ko dqorh
ne i gha weéan ncée ga Tsari ii,” témé. & Me Jeso ba xoa me a maa: “Géasea i hda a ko
maa: ‘X'aigam Ngarim tsari ba dqorh, naka Gaam cui ba tsééa mad,” témée,” tam méé.

9 Me ko dxdawa ba Jerusalema koe sée a i Me, a ba a kaisase tc'amaka hana qgéian
tempelem tcobe di koe sii to6 Me, a birif Me a maa: “Ngarim di Tsi C64 Tsi ko ii ne, ncée
koe guu naka nqdaka xaoa x0dse. 10 Gédsea i hda ke a ko maa:

‘Gam di xu moengele xum gha x'dean maa,

xu gha kore Tsi,’

témée khama. 11 Gataga i gédsea a ko maa:

‘Tshaua xu cgoa xu gha qgéda ghi tsi,

tad tsi gha nxaasega nqarea tsi nxgan koe xg'arnha toé ka,’

témée,” tam méé. 12 Me Jeso ba xoa me a maa: “Gdasea i hda a ko maa:
X'aigam tsarim Nqari ba kdrta béo guu,” témée,” tam méé.

13Eém ko dxdwa ba gam di kdrda béokuan weé cgoa xg'ara kam ko gaa koe guu Me a
qaém x'ae ba qaa.

¢

T44a méé tsi

Jeso ba Galilea koe (4:14-9:50)

Jeso ba ko Nasareta koe xguié
(Mt 4:12-17; Mk 1:14-15)

14 Me ko Jeso ba Tcom-tcomsam Tc'éem di garian ka Galilea koe kabise, i nxaea ba weém
xg'aekum koe tsai-tsaise. 1> Me ko gane di coré-nquuan koe xgaa-xgaa, i weé khéean
dqom Me.

16 Me ko Nasareta koe q60, ncéem xg'ao kaikague koe. A kg'aigam ko héé khama Sabata
dim cédrh ka core-nquum koe sii. Ngarim dis Tcgdya sam gha nxard kam ko tée, 17a ba a
porofitim Isaiam dis Tcgdya sa maae, a xgobekg'am si, a ba a ncéeta i ma géaea qgdian
koe sii:

18 “X'AIGAM Ngarim dim Tcom-tcomsam Tc'€e ba Tif koe hana,
nxdrdm tcg'66 a nxuian ntcda tcid Tea hda khama,
e dxaua ne koer gha qae tchéan daga ka.
Tsééam 4 Tea,
e qaéea ner gha haa biri, kgoaraé ne gha sa,
a 8e bdo tama ne, xgobekg'am tcgéie ne gha sa,
a Ra a gha ée nqdaka hana ne haa kgoara sa ka,
192 Ra a gha khée ne birf, x'aé ba haara sa,
X'aigam Ngarim gha Gam di ne khdé ne
Gam di cgétmkuan x'af di ba,”
tam ma nxara.

20Jeso ba ko tcgdya sa tcéekg'am, aba a qgdam koe Gia kabi si, a ntcdd. 1ko core-nquum
koe ko h3a ne khée ne weé ne di tcgaian Gam koe gdesea tée. 21 Me tshoa-tshoa a bir{
ne a maa: “Ncée carh kas ncaa ncées qgdis Ngarim dis Tcgdyas di sa tseegukague, ncée tu
ncda ma kérh i ko ma nxarde khamaga ma,” tam méé.

22Ne ko weé ne khée ne Gam ka gaese kg'ui, a ne a ko kare kg'uian ncée kg'arha ba koe
ko tcg'oa ka arekague, a ne a maa: “A ncée ba gaé Josefam dim C6dm tama baa?” témé.

23 Me Jeso ba birf ne a maa: “Tseeguan kaga tu gha ncées sere-sere sa nxaea maa Te
a maa: ‘Naaka Tsee, Tsaa ka qaekaguse! Ncée ta ko kérh Tsi Kaperenaume koe kurua zi
guu zi ncée ngdda Tsi koe kard,”” témé. 24 A ba a birf ne a maa: “Tseegua ner ko birf tu
u a ko maa: Porofiti ba x'4éa ba koe dtcorhme tamam khée me e.

25 “Tseeguan kar ko birf tu u: Elijam di x'aéan ka, ée i ko nqarikg'aian nqoana kurian
héé naka 6 nxoean hééthéé tcéekg'amsea kas ko thdos xaba sa nqddémkg'ai koe haa, zi
ko kéi zi dxae-ntcda zi Iseraele koe hana, 26 igabam ko Elija ba c'@e zi koe ga tsééa tie
tama, a ko Sarefata dim qgéi-coam koe hanas dxae-ntcdas koe tsééa dtea, Sitone dim
nqoém koe. 27 Ne ko porofitim Elisham di x'ae ka kaf ne lepero dis tcii sa ko tsaara haa
ne Iseraele koe hana, igaba ne ko taa ciia ne ga q'ano-q'anoe, Namanem ncée Siria dim
cuim ga me e ko ii,” tam méé.

28 Ncées guu sa ne ko kérh ka ne ko weé ne khée ne core-nquum koe ko hana ne kaisase
xgo6a. 29 Nxala ne ko tée a ne a x'dé-dxoom xg'aeku koe xabuia tcg'0é Me, a xabim gane
dim x'4é-dxoom tshaoéam tc'amkg'ai koe tceea Gl Me, gaa koe ne gha sif guu a xaoa x06
Me ka. 30 Igabam ko Jeso ba kg'ama xg'aekua ne koe nqaé a q50.

Jeso ba ko dxawa tc'éean xhaiagu
(Mk 1:21-28)

31 A ba a nxdaska Kaperenaume koe sii, Galilea dim x'4é-dxoom koe, a ba a koo Sabata
dim carh ka khéé ne xgaa-xgaa. 32 Ne ko Gam di xgaa-xgaa-q'ooan ka area hda, Gam dim
kg'ui ba ko garian Gtia haa khama.

33 Me ko core-nquum koe dxadwa tc'éean utiam khée ba hia, a ko kaisam dom cgoa
q'au a maa: 34 “Haaal Jeso Tsi Nasareta di Tsee, duid sa Tsi ko gata cgoa tc'ée? Haa Tsi ko
kaakagu ta a? Q'ana raa dif Tsi i sa, Nqarim di Tsi Tcom-tcomsa Tsi i,” témé.

35 ]gabam ko Jeso ba dxawa tc'éean dqae a maa: “Nqoo, naka tcg'oa cgae me!” témé.
[ ko dxdwa tc'€ean khée ba qarika ntcda-ntcda a khée ne xg'aeku koe xaoa x06 me, aia
thdo-thdo me tamase tcg'oa cgae me.

36 Ne ko weé ne khée ne area hia, a ne a c'@e ne bir{ a maa: “Dudtsa gal saa ncée sa?
Qarian Gua hdasem ko dxdwa tc'€ean ga dqae i tcg'oa kal” témé. 371 ko kidiga nxaea ba
éem xg'aekum koe hana xu qgai xu weé xu koe ghédése qoo.

Jeso ba ko kdi ne khée ne gaekagu
(Mt 8:14-17; Mk 1:29-34)

38 Me ko Jeso ba gaam core-nquum koe tcg'oa, a sif Simonem dim nquum koe tca. Siko
Simonem ka c'uise sa cgtirukagu si kos tciis kaias ka qgddea, ne Jeso ba gas ka biri. 39 Me
Jeso ba gas koe qamse, a ba a es tcil sa dqae, si guu si, si ko kiiiiga tée a sa a tshoa-tshoa
a tsééa maa ne.

40 Egs ko cdrh sa tcaa ka ne ko weé ne khée ne gane di tcii-khoean tadka zi tcii zi ko
tsaaraa hda a Jesom koe 64. Me ko weém khéem koe tshaua ba tod, a kg'dekagu me. 411
ko gataga dxawa tc'@ean kai ne khée ne koe guu a q'aua tcg'oa, a ko maa: “Tsad Tsia
Ngarim di Tsi Cé4 Tsi i!” témé. Igabam ko dqae e, a tad kgoara mad a i kg'ui, q'ana i ko
haa Kreste Me e sa khama.

Jeso ba ko coré-nquu xu koe xgaa-xgaa
(Mk 1:35-39)

42E¢ i ko q'uu kam ko Jeso ba c'éem qgdim nqooako hdam koe q0. Ne ko kai ne khée
ne qaa Me. E€ ne ko haa sao-xg'ae Me ka ne ko xgédea tod Me, tddm gha qooda guu ne ka.
43 Jgabam ko birf ne a maa: “Qae tchéan Ngarim di x'aian di méér c'ée xu x'dé-dxoo xu
koe théé xgaa-xgaa, gaan domkagar tsééa 6dea haa ke,” témé.

44 A ba a ko Jutea ne di xu coré-nquu xu koe xgaa-xgaa.

5

Jeso ba ko tc'da di xu xgaa-xgaase-kg'ao xu tcii
(Mt 4:18-22; Mk 1:16-20)

1 C'8em carh ka ne ko khée ne Jeso ba Genesarete dim tshaam-kg'arh koe nxama-
nxamaa a ko Nqarim dim kg'ui ba komsana. Jesom gaa koe téé-tée 2kam ko cam dxoro
tsara bdo, tsara tshaam dxtukg'ai koe téé-tée, x'att qgd6-kg'ao xu ka xoana guuea hia
tsara, ncée ko sii haa a ko gaxu di c'uisfan xg'aa xu. 3 Me Jeso ba c'éem dxorom Simonem

di ko iim koe tcaa, a ba a dtcara me, dxoro bam gha cg'drése tshaan q'oo koe ghanea tcaa
sa. Me ko gaam q'oo koe ntcdé a khéde ne xgaa-xgaa.

4Eém ko kg'uia xg'ara kam ko Simone ba bir{ a maa: “Tshaam nqgae koe ncéem dxoro
ba au, naka xaoa gaxao di c'uisian tcda naka x'atian qgéd,” témé. > Me Simone xoa a
maa: “X'aigae, ncda xae weém ntclii ba qarika tséé, a xae a taa cui guu ga qgdé. Igabaga
ncdaga Tsi ko ncéeta méé khamar gha c'uisfan tcda,” témé.

6 Gata xu ko héé a xu a kéi x'atian qgdé, i gaxu di c'uisfan toa gha khama ii. 7 Ka xu ko
c'@em dxorom koe ko hana xu x'au qgddé-kg'ao xu dtcara, haa xu gha hui xu ka. Xu haa
a €e tsara dxoro tsara weéa tsara ga cg'oe-cg'oe, tsara tshoa-tshoa a torh gha khama ma
kuruse.

8 Eém ko Simone Petere ncée sa béo kam ko Jesom nqare-kg'am koe gause, a maa:
“X'aigae, tcg'oara guu te, chibi-kg'aor khée ra a ke,” témé. ° Gabd héé naka weé xu ée
ko gam cgoa hana xu hééthééa ko kaisas ares ka tcdaea khama, x'atian e xu ko qgdda
haa ka. 10 Sebetem ka cédsea tsara, Jakoboa tsara Johanea tsara ko gataga area haa théé,
ncée koo Simonem cgoa tsééa xg'ae tsara. Me Jeso ba Simone ba birf a mda: “Téa q'ao
guu; ncéem carh koe tsi gha guu a tshoa-tshoa a khée ne di tsi qgdd-kg'ao tsiike,” témé.
11 Xu ko ée xu ko gaxu di dxoroan tshaam-kg'arh koe t06, kaga weé zi giui zi guu, a xuri
Me.

Jeso ba ko lepero dis tcii sa vitiam khde ba gaekagu
(Mt 8:1-4; Mk 1:40-45)

12E&m Jeso ba c'éem x'dé-dxoom koe hana kam ko lepero dis tcli sa tsaaraa hdam khée
ba haa. Eém ko Jeso ba b6o kam ko kg'dfa ba cgoa gérhankg'ai koe cg'aé a core Me a maa:
“X'aigae, tc'@e Tsi koo ne Tsi ga kurd ter q'ano,” témé. 13 Me Jeso ba tchoana tshau, a
ba a khée ba qgdd, a maa: “Gata Ra ko ma tc'ée, ke q'ano!” témé. Kas ko lepero dis tcii
sa katga kaa cgae me. 14 Me ko Jeso ba garika x'aé me a maa: “Tad méé tsi cuif khée ga
sif chéa maa guu, igaba méé tsi oo naka tsia tsari q'ano-q'anosean domka sif peresitim
koe x'aise, naka dada-madku sa x'afs iise tcg'0d, éem ma Moshe x'déa hda khamaga ma,”
témé.

15 Igabas ko Jesom dis tchda sa kaisase tsai-tsaise, zi khée ne di zi xg'ae zi kai zi haaku,
haa zi gha komsana Me a zi a théé gazi di tclian koe qaekague ka. 16 Me Jeso ba tcg'oara
guu ne, a nqooa hia xu qgai xu koe q69, a sif gaa koe core.

Jeso ba ko nqoara hdaam khdeé ba qaékagu
(Mt 9:1-8; Mk 2:1-12)

17C'ée carh kam haa a ko xgaa-xgaa ka xu ko Farasai xu héé naka x'de xgaa-xgaa-kg'ao
xu hééthéé xu gaa koe ntcde, ncée ko weé xu x'aé xu Galilea di xu koe héé naka Jutea di
xu koe héé naka Jerusalema di xu koe hééthéé guua haa xu. 1 ko X'aigam di qarian Gam
cgoa haa, gaan cgoam gha khée ne qaekagu ka. 18 B6o, ka xu ko c'€e xu khée xu kauga
khéem nqoara hda ba 64ga, gam dim tcoam koe x06 mea haase, a xu a ko dao ba qaa, tcaa
me xu gha a sif cookg'aia ba koe x06 me ba. 19 Igaba ée xu ko bdo, khée ne di kai-q'ooan
ka xu ko xhaé, nta xu gha ma nquum q'oo koe ma tcaa me sa, ka xu ko nquum tcobe koe
chtru a tcaa, a xu a nquum ngée koe gam dim tcoam cgoa x06 me, Jesom cookg'ai koe.
20 Eém ko Jeso ba gaxu di dtcohan béo kam ko maa: “Khée tsee, tsari chibian tsi qgéda
mééeéa haa,” témé.

21Ka xu ko x'de xgaa-xgaa-kg'ao xu héé naka Farasai xu hééthéé tshoa-tshoa a téese
a maa: “Dii ba gdé ncée ba, ncée Nqari ba ko céeé khama ko ma kg'ui ba? Ngarim ctf ba
khéean gaan di chibian qgé6a maa di qarin Gia haa ka, c'ée khée ka oose!” ta xu méé.

22 Jeso ba ko tc'€ea xu hda sa q'ana hda khamam ko téé xu a maa: “Duds domka xao
ko ma tcdda xao q'oo koe ma tc'éea ée e? 23 Ndaka nea thamkaa? ‘Chibia tsi tsi qgéda
madea,” témé nea kana maa: ‘Tée naka q0o,” témé nea?” tam ma tée xu. 24 A ba a mdd:
“Igaba méé xao q'da, Khéem dim Céa ba nqddémkg'ai koe qarian tia sa, khééa nem gha
gaan di chibian qgdda maa dii,” témé, kam ko e nqoara ko haa ba birf a maa: “Birf tsir
ko a ko mé4, tée naka tsarim tcoa ba sée naka x'déa tsi koe dibi,” témé.

25 Gaa x'ae kagam ko gane cookg'ai koe tée, a ba a éem ko gam tc'amkg'ai koe xdem
tcoa ba sée, a x'déa ba koe Nqari ba dqoma madsea dibi. 26 Si are sa weééa ne ga tcaa, ne
Ngari ba dqom, a ne a q'40s ka tcdae, a maa: “Are-aresa zi guu zi ta ncéem carh ka béoa
haal” témé.

Jeso ba ko Lefi ba tcii
(Mt 9:9-13; Mk 2:13-17)

27 Ncée zi guu zi q3a q'oo koem ko Jeso ba tcg'oa, a mari xg'ae-xg'ae-kg'aom c'éem Lefi
ta ko ma tciié ba bo, me marian ko séea xg'ae-xg'aeem nquum koe ntcédéa-ntcde. Me
birf me a maa: “Xuri Te,” témé. 28 Me ko Lefi ba weé gliian guu a xuri Me.

29 A ba a x'4éa ba koe sii Jeso ba kaias ke sa kirda maa. Si ko kaias xg'aes mari xg'ae-
xg'ae-kg'ao xu di sa héé, naka c'ée xu hééthéé di sa gam cgoa tc'66. 30 Xu ko Farasai
xu hé&é naka gaxu di xu x'4é xgaa-xgaa-kg'ao xu hééthéé Gam di xu xgaa-xgaase-kg'ao
xu cgoa mééku a mad: “Duds domka xao ko mari xg'ae-xg'ae-kg'aoan héé naka chibi-
kg'aoan hééthéé cgoa tc'66 a kg'aa maa?” témé.

31 Me Jeso ba xpa xu a mad: “E€ tsaa tama khéea ne naakan qaa tama, igaba ée ko tsaa
ne ko gaa a. 32 Tchano ne khée ner gha haa tcii kar haa tama, igabar haaraa, haar gha
chibi-kg'ao ne tcii ne tcédse ka,” témé.

Jeso ba ko tc'doan carasean ka téée
(Mt 9:14-17; Mk 2:18-22)

33 Xu ko birf Me a maa: “Johanem di xu xgaa-xgaase-kg'ao xu ko kaise tc'Goan carase
a ko core, khamaga xu ko Farasai di xu xgaa-xgaase-kg'ao xu héé; igaba xu ko Tsari xu
weéé x'aé ka tc'06 a ko kg'aa,” témé.

34 Me Jeso ba xoa xu a maa: “A sée-kg'aom di cg'de-kg'aoan xao ga tc'Goan cara,
ganegam gane cgoa hda koe? Cuiskaga a! 35 Igabam gha x'aé ba haa, sée-kg'aom gha
gane koe guu a séea tcg'06e ba; ne gha ée xu carh xu ka tc'doan carase,” tam méé.

36 A ba a gataga ncées sere-sere sa biri ne a maa: “Cui khée ga kda a, kabam qgéi ba gha
t0a, a ncifim qgaim koe qgaéa ntcoo me e. Gata i ko héé nem gha kabam qgai ba toa, me
gataga kabam qgaf ba nciim cgoa q60a maaku tite. 37 Gataga i khéean kéa a, kaba goéan
gha ncif zi khoo dtcobe zi koe qg'oe e. A ncée gata i ko héé ne i gha kaba gééan dtcobe zi
toa, a i a gha ntcda, zi gha dtcobe zi toara q'aase. 38 Igaba méé i kaba gdéan kaba zi khoo
dtcobe zi koe qg'oee. 3% Me gataga cuiskaga c'éem khée ba ncif goéan kg'aa xg'ara naka
kaban tc'éea haa tite; ‘Ncifa nea qae e, tam gha méé khama,” tam Jeso ba méé.

6

X'aigam Sabata di ba
(Mt 12:1-8; Mk 2:23-28)

1C'éem Sabatam kam ko Jeso ba maberean dim xharam koe x6é a ko q60, ka xu ko Gam
di xu xgaa-xgaase-kg'ao xu gaan di tc'dréan khoa, a ko tshau q'ooa xu koe ncébéa tc'dé.
2]gaba xu ko c'ée xu Farasai xu bir{ Me a maa: “Duds domka xao ko Sabata dim carh ka
x'aean koe kgoara made tama sa kiria maa?” témé.

3Me Jeso ba xpa xu a maa: “Qanega xao gaé nxara ta ga haa x'aigam Dafitem xg'ao kurd
sa, gaba héé naka gam ka c'éea xu hééthéé ko xaba hda ka? 4 Ngarim dim nquum koem
ko tcaa, a ba a ts'ee-ts'eekg'aiéa péréan sée, ncée peresiti xu ka cuf ko tc'dée e, a tc'66 a
ba a gam ka c'€ea xu au,” témé. > A ba a birf xu a maa: “Khéem dim Céa ba Sabata dim
X'aiga Me e,” témé.

Khdéém nqoara tshaua ba
(Mt 12:9-14; Mk 3:1-6)

61 kdruse Me c'€em cérh Sabata dim ka core-nquum koe sif tcaa, a xgaa-xgaa. Me ko
kg'ad xo0e di tshaua ba nqoara hdam khée ba gaa koe hda. 7 Xu ko Farasai xu héé naka
x'4e xgaa-xgaa-kg'ao xu hééthéé xu xaea kg'énod Me, Sabata dim carh kam gha qaekagu
sa xu ko béo kg'oana khama, nxdasega xu gha chibi-chibi Me ka. 8 Igabam ko Jeso ba ée

xu tc'@ea hia zi weé zi q'ana khamam ko nqoara tshaua hdam khée ba biri a maa: “Tée
naka tsia weé ne khée ne ncée koe haa ne cookg'ai koe téé,” témé. Me tée a sii gaa koe
téé.

9 Me Jeso ba birf xu a méaa: “Téeé xao or ko a ko mééa: Sabata dim carh ka sa kh4é ndaka
sa kgoaraea: qdean kurt saa kana cg'déan karu saa, khée ba kg'6ekagu saa kana cg'6o me
saa?” témé. 10 A ba a weééa ne ga bdo a gaam khée ba biri a maa: “Tshaua tsi tchoana,”
témé. Me gata héé, i tshaua ba kabise a gae.

11 Igaba xu ko kaisase xgda a xu a tshoa-tshoa a nxae cgoaku, dud sa xu gha Jeso ba
kuard sa.

12 xu x'de tu-kg'ao xu
(Mt 10:1-4; Mk 3:13-19)

12 Gaa xu carh xu kam ko Jeso ba xabim koe sii, a ko sii core, a weém ntcutd ba haa
a Nqari ba core. 13 E€ i ko q'uu kam ko Gam di xu xgaa-xgaase-kg'ao xu Gam koe tciia
xg'ae, a ba a 12 xu nxard tcg'd6, a x'4é Gii-kg'ao™ xu ta ma tcii xu: 14 Simonem ncée kdo
Petere ta ma tciié ba héé, naka gam ka qdesem Anterea ba héé, naka Jakobo ba héé, naka
Johane ba hé&é, naka Filipi ba héé, naka Baretolomaio ba hé&é, 15 naka Mataio ba héé, naka
Tomase ba héé naka Alefaiom ka c6dsem Jakobo ba héé, naka Simonem ncée ko todkuan
x'33 ma4 ta ko ma tciie ba héé, 16 naka Jutasem Jakobom ka cédse ba héé, naka Jutasem
Isekariotem ncée ko khée ne tshau q'oo koe tcia Mea ba hééthéé e.

Jeso ba ko xgaa-xgaa a ba a ko tsoo
(Mt 4:23-25)

17 Me ko xabim koe x6a cgoa xu a sif nqarhan koe téé. Si ko gaa koe kaias xg'aes Gam di
Xu xgaa-xgaase-kg'ao xu di sa héé, naka khée ne di sa hééthéé hana, weém nqéém Jutea
di ba héé, naka Jerusalema di ba héé naka tshaam qae di tsara x'dé-dxoo tsara Ture ba
héé naka Sitone ba hééthéé tsara koe guua ne khée ne di sa. 18 Haa ne gha komsana Me
ka ko haaraa ne, a gataga théé tciia ne koe kg'dekague ka. Ne ko &e cg'ae tc'éean ka koo
xgaee ne théé qaekague. 19 Weé ne khée nea ko qgdéd Me ne gha sa tc'ée, garia ne ko Gam
koe guu a ko weééa ne &e koo qgdé Me ne gaekague khama.

Ts'ee-ts'eekg'aikuan héé naka dqaekuan hééthéé e
(Mt 5:1-12)
20 Xgaa-xgaase-kg'aoa nem téé a ko ntcaa koem ko maa:
“Ts'ee-ts'eekg'aiea tua gatu ée dxaua hia tu,
Ngarim di x'aia nea gatu di i khama.
21Ts'ee-ts'eekg'aiea tua
gatu ée ncéeska ko xaban ka cg'doe tu,
xg'dakague tu gha khama.
Ts'ee-ts'eekg'aiea tua gatu €e ko kg'ae tu,
kg'de tu gha khama.
22 Ts'ee-ts'eekg'aiea tua, ncée khdean ko hore tua hia ne,
a ko gaan xg'aeku koe xhaiagu tu u ne,
a ko céé tuu ne,
i ko Khéem dim Cédm domka cg'ea tu cg'des gitis khama ma aague ne.
23 “Eém carh ka qde-tcao, naka tua nxai-nxaise qde-tcaoan ka, gatu di surutan
nqarikg'ai dia kaia hda ke. Gaxu ka x30 ga xu xg'ao ma porofiti xu ma qgéda hia ga

241gaba hao, cg'de i gha ii gatu ncée qguua haa tu ka,
nxdakamaga tu gatu di qgai-qgai-tcdékuan hooa haa khama.

25Hao, cg'de i gha ii gatu ncéeska gadeése xg'da tu ka,
xaban ka tu gha cg'60é khama.

Hao, cg'dé i gha ii gatu ncéeska ko kg'ae tu ka,

6:13: x'4e ud-kg'ao - Gerika sa ko “apostolo” témé.

tshiu-tcao tu gha a kg'ae khama.

26 Hao, cg'de i gha ii gatu ncée weé khéean ga ko qaese kg'ui gatu ka tu,
8ea gane ka x30 ga xu xg'ao ma
tshiti-ntcda di xu porofiti xu ma qgéda haa ga a khama.

Cg'60-kg'aoa tu ncam
(Mt 5:38-48; 7:12a)

27 “Igabar ko bir{ tu u gatu kér Te ko tu a ko maa: Gatu di cg'6o-kg'aoan méé tu ncarm,
naka gdean kdrta maa €e hore tua ne. 28 Ts'ee-ts'eekg'ai €e ko cgui tu u ne, naka ée ko
xgara tu u ne coréa maa. 29 Ncée c'éem khédem ko kg'do xoe di géda tsi x'abu ne, nxada ba
c'@em g66 ba maa théé nakam x'abu. A ncée c'éem khéem koo tc'amaka tsi hana qgafan
nxgo cgae tsi, ne tad c'éean nxgo cgaea tsi cara me guu. 30 Maa difm weém é&e ko dtcara
tsi ba, naka khéem ko q'60a tsi haas gt sa sée cgae tsia hda ne taa séea kabi si guu. 31 Eé
tu ko tc'ée, khée ne méé ne gatu koe kird, nxda zi méé tu théé gane koe kura.

32 “E€ ncam tua haa ne tu ko ncama haa ne sa gha dut sa kabisea mad tu u? Ncée
chibi-kg'ao ne ne ko théé gata héé a ko ée ncam nea haa ne théé ncam ka. 33 A ncée ée
ko gaeéan kdrtia maa tu u ne tu koo gaeéan kirtia maa, ne sa gha dut sa kabisea maa tu u?
Ncée chibi-kg'ao ne ne ko théé gataga héé ka. 34 A ncée nxdakamaga tu q'ana haa suruta
tu u gha ne tu koo cgébe, ne ba gha Nqari ba gaan domka qae-tcaoa maa tu u? Ncée
chibi-kg'ao ne ne ko théé gane ka c'ée ne chibi-kg'ao ne cgébe, nxdasega ne gha surutae
dombka ka. 35 Igaba méé tu gatu di cg'6o-kg'aoan ncarh, naka tua qaéan kird maad a, naka
cgébe e, surutakuan qaa tamase. Nxdaska i gha gatu di surutan kaisa ii, tu gha gataga
Kaisase Tc'amaka hdam di tu cé4 tu ii, ée qae-tcaoa madkuan ud tama ne héé naka ée
cg'ae cau ne hééthéé koem qae Me e khama. 3¢ Thoo-xama-madku di méé tu ii, ncéem
ma gatu ka X350 ba ma thdo-xama-maaku di ii khamaga ma.

Xgarakua ne
(Mt 7:1-5)

37 “T44 xgara guu naka tua gha nx3asega tda xgarae. Gataga taa chibi-chibi naka
xgara guu, naka tua gha nxdasega tda chibi-chibi naka xgarae. Qgdédéa maa, naka tua
gha nxdasega chibia tu qgéda maae. 38 Maa naka tua gha nxdasega Ngarim ka maae. Qaes
tc'do-tc'dos, qdea ntcooea, a khdo-khdoea sa, a cg'oé a ko ntcda sa gha cookg'aia tsi koe
tode. E€ tsi ko tcg'00s tc'ao-tc'do sa gha ée tsi gha hoos tc'ao-tc'dos ga sii ke,” tam méé.

39 Gatagam ko théé sere-sere sa birf xu a maa: “A kda tcgaim khée ba ga c'éem khéem
kaa tcgai ba tcée tcui? A weéa tsara ga haém q'oo koe cg'aéa tcaa tite? 40 Xgaa-xgaase-
kg'ao ba gam dim xgaa-xgaa-kg'aom ka tc'amaka hia tama, igaba weém ée qaese xgaa-
xgaasea xg'ara ba gha gam dim xgaa-xgaa-kg'aom khama ii.

41“Dutis domka tsi ko tsad ka c'@em tcgaf q'oo koe hdam tcg'dbé ba hooa mad, igaba
tsi tsdd tcgaf q'oo koe hdam hii-dxoo ba hoo tama? 42 Nta tsi gha ma tsda ka c'ée ba bir{
amaa: ‘Tii tcarae, haa nakar tcgai q'ooa tsi koe tcg'dbé ba tcg'06,” témé, ncée tsda tcgai
q'oo koe hdam hii-dxoo ba tsi hoo tama koe. Tsad qde khééan khama ko ma kuruse tsee!
Kg'aika tcgai q'ooa tsi koe hanam hii-dxoo ba tcg'0d, naka tsia qdese bdo naka nxawa
tsad ka c'éem tcgai q'oo koe hana tcg'dbéan tcg'0d,” tam méé.

Hii sa héé naka gas di tc'aréan hééthéé e
(Mt 7:16-20; 12:33-35)

43 A ba a mdd: “Qaés hii sa cuiskaga tshau tc'dréan kurta hia tite, si gataga tshuus hii
sa qae tc'ardan kurda hiaa tite khama. 44 Weés hii sa tc'drda sa ka q'daea khama. Dxaman
Uda zi hii-coa zi koe i faia di tc'drdéan tcutie tama, kana i xg'6a di zi hii zi koe kg'oman
tcutie tama khama. 45 Qdem khée ba ko gam di tcadan di qaéan koe guu a qae zi guu zi
tcg'06, me ko cg'de caum khée ba gam di cg'de cauan koe guu a cg'de zi gau zi tcg'od.
Kg'arh sa ko tcads koe cg'oea a ko ntcda zi gili zi nxae khama,” tam méé.

Tc'8egam tshao-kg'ao ba héé naka kaa tc'ée ba hééthéé e
(Mt 7:24-27)
46 A ba a mdd: “Duds domka tu ko ‘X'aigae, X'aigae,’ ta ma tcii Te, igaba tu bir{ tu ur ko
sa kurd tama?
47“Difm weém ée ko Tii koe haa, a Tiri kg'uian kérh, a i ko méé sa karu bar gha x'ai tu
untam ii sa. 48 Khéeém ncée gam dim nquu ba ko tshoa-tshoa a tshaom khamam ii, ncée
ko kaisase nqdaka tshao, a tshoa-tshoa sa nxgan koe tshao ba. A &e i ko toeko tshaan haa,
a ko haa éem nquu ba tcdo igabam kori tite ba, gdésem tshaoeéa hia khama.
49“Igaba difm weém ée ko Tiri kg'uian kdrh, igaba kirt u tama baa khéém ncée ko gam
dim nquu ba tshoa-tshoa ut tamase gérhankg'ai koe tshaom khama ii; toeko tshaan ko
gaam nquu ba tcaod ne ko gaa x'ae kaga cg'aé ba - si ko éem nquum dis cg'aé sa cg'ae ii,”
tam méé.

7

Jeso ba ko ncdo-kg'ao xu dim kaiam dim qda ba gackagu
(Mt 8:5-13)

1Eém ko Jeso ba weé zi giiti zi ncée zi khée ne cgoa kg'uia xg'ara kam ko Kaperenaume
koe sif tcaa. 2 Gaa koem ko ncéo-kg'ao xu dim kaiam dim gdam kaisasem ko ncama haa
ba hana, a ba a koo x'oos qae koe tsaa. 3 E€m ko Jesom ka kérh kam ko kaia xu Juta di xu
Gam koe tsééa uu, xu sii dtcara Me haam gha gam dim qaa ba kg'6ekagu ka. 4 Xu ko Jesom
koe sif a sif qarika coré Me a maa: “Ncéem khoée ba tsari huikuan ka kg'anoea. > Gaxae
di ne khéé nem ncarha, a ba a gataga core-nquu ba tshaoa maa taa khama,” témé. ¢ Me
Jeso ba qd0 cgoa xu.

Eé xu qanega gaam khéém dim nquum koe ctit tama kam ko ncdo-kg'ao xu dim kaia
ba tcarasea xu tsééa tcg'06a maa Me, sif xu gha birf Me a maa: “X'aigae, tda xhde-xhdese
guu, dif cgaér tama ra a ke, nquua te tcobe dom q'oo koe Tsi ga tcda ra. 7 Cgaéser bdose
tama, gaa domkaga ra ko taa tifa haa a htikuan dtcara Tsi, ke kg'amaga kg'ui ba tcg'06
nakam gha tirim qaa ba qae. 8 Ti{ igabar kaia xu dom-q'oo koe hanar khée ra a, xu gataga
ncdo-kg'ao xu tif dom-q'oo koe hana ke. Ra ko ncée ba birf a maa: ‘Qd0,” témé, me qd9,
ra c'@e ba biri a mda: ‘Haa,” témé, me haa. Ra tirim gda ba biri a maa: ‘Ncée sa kurd,’
témé, me kurt si ke,” tam méé.

9 Eém ko Jeso ba ncée sa kérh kam ko kaisase are, a ba a kabise cgae ée ko xuri Mes
xg'ae sa a maa: “Bir{ tu ur ko a ko maa: Qanegar ctf khée ga Iseraele koe hoo ta ga haa,
ncéeta ma kaias dtcom sa tta haa a,” témé.

10 Xu tchda xaa-kg'ao xu gaxu dim kaiam dim nquum koe kabise, a sii gda ba sao-xg'ae
me gde me e.

Jeso ba ko dxae-ntcéas dim céd ba ghui

11 Gaa koe guus kam ko Jeso ba x'4é-dxoom Naine ta ko ma tciiem koe sif, xu Gam di
xu xgaa-xgaase-kg'ao xu héé naka khée ne dis xg'aes kaia sa hééthéé xuri Me.

12E&m ko heke-kg'arhs x'dé-dxoom dis koe ctiti kam ko kitga x'66am céd ba tchaa koe
tcg'oa cgoae, siim gha kg'énoe ka. C'ées khées dim cédam cii me e ko ii, ncée ko dxae-
ntcda ii sa. Si ko kaias xg'aes x'dé-dxoom di ne khée ne di sa gas cgoa hia. 13 Eém ko
X'aigam Jeso ba b6o si kam ko kaisase thdo-xama maa si, a ba a bir{ si a mad: “Tad kg'ae
guu,” témé. 14 Me cooka nqéaé a sif kad ba qgdd, xu ko khée xu ée ko kda ba qgéda xu téé.
Me kg'ui a maa: “Cd4 tsee, tée, tar ko tsdd ka méé,” témé. 15 Me ko x'66am cbd ba tée a
ntcdd, a ba a tshoa-tshoa a kg'ui, Me Jeso ba sii x50 sa maa me.

16 Si ko q'a0 sa weéa ne ga tcda, ne Nqari ba dqom a maa: “Kaiam porofiti ba haa cgae
taa,” témé, a ne a maa: “Nqari ba haaraa a ko haa Gam di ne khéé ne kabi!” témé. 17 Si
ncées tchdas Jesom di sa weéém Juteam koe tsai-tsaise naka weé xu qgai xu nxama-nxama
mea hda xu koe hééthéé e.

Johanem tcguu-tcguu-kg'aom di xu tchéa xaa-kg'ao xu
(Mt 11:2-19)

18 Johanem di xu xgaa-xgaase-kg'ao xu ko ncée zi gl zi weé zi ka birf me. Me gam
di xu xgaa-xgaase-kg'ao xu ka car tsara tcii, 1° a X'aigam Jesom koe tsééa G tsara a, a
maa: “A Tsaa ga Tsia ncée ga koma haa Tsi, kana méé xae c'éem khée ba nqoo?” témé.

20 E& tsara ko ncée tsara khée tsara Jesom koe sif ka tsara ko mad: “Johanem tcguu-
tcguu-kg'ao ba Tsdd koe tséé tsama, a ba a ko maa, haa méé tsam tée Tsi, Tsda ga Tsia sa
ncée ga koma haa Tsi, kana méé xae c'éem khée ba nqoo?” témé.

21 Gaa x'aé &e kam ko Jeso ba kaf ne khée ne gane di tciian koe héé naka cg'ae tc'éean
koe hé&éthéé qaekagu, a ba a khée ne ée kaa tcgai ne kirt ne bdo. 22 Me ko xoa tsara a, a
maa: “Q050 naka sii Johane ba biri ée tsao ko kérh a ko bdo sa:

‘Ncée kaa tcgai ne ko bdo,

ne ko ée ko q6o tama ne g0,

ne ko lepero dis tciis di ne gaekague,

ne &e kérh tama ne ko kém,

ne &e ko x'é6a haa ne ghtie,

i ko qde tchdan ée dxaua hia ne xgaa-xgaae.

23Ts'ee-ts'eekg'aiea baa khéem ée gam di dtcoman Tif koe tcgaba haa tite ba,” ” tam méé.

24 E@ tsara ko Johanem di tsara tchda xaa-kg'ao tsara q6o kam ko Jeso ba tshoa-tshoa
a xg'ae zi bir{ Johanem ka a maa: “Tchaa-xgbds koe tu ko ko qd0 ka tu ko sii dud sa b6o?
Tc'aédn ka ko ntcda-ntcdaem tc'da baa ko ii? 25 Nx3das tamas ko ii ne tua koo sif dud sa
b60? Khéem xaam qgéi ba hana baa? Eé-ée, khée ne ée kai mari qgéian ko hia, a karese
x'déa hia nea x'aigan di nquuan koe hia. 26 Khaé dut sa tu ko nxaaska sif ko b6o? A
porofiti baa? Ee, bir{ tu ur ko, porofitim ka tc'amaka hia me e. 27 Ncée ba gam ka i gédea
h3dam ga me e, a ko maa:

‘B0, Tirim tséé-kg'ao bar gha

Tsaa cookg'ai koe tsééa ud,

ncée gha Tsarim dao ba

kg'énda maa Tsi ba,’

ta mééea ba. 28 Bir{ tu ur ko a ko méa: Eé khée zi ka dbaea ne ka Johanem ka kaia haa ba
kaa me e, igaba gaam e Nqgarim di x'aian koe cg'aré ii ba gam ka kaia hdam ga me e.”

29 (Ne ko weé ne khée ne komsana me, xu ko gataga mari xg'ae-xg'ae-kg'ao xu Nqarim
di tchanoan dqom, ne ko Johanem ka tcguti-tcguue. 30 Igabaga xu ko Farasai xu héé naka
x'de q'da-kg'ao xu hé&éthéé xu Ngarim tc'éea mad xua hda sa xgui, a tda Johanem ka
tcguu-tcguue.)

31 “Khaé Ra gha nxdaska ncéem x'aém di ne khée ne duds cgoa nxara xg'ae? Duds
khama ne ii? 32 Cg'aré céan khama ne ii, ncée guuan ko x'dmdague qgai koe haa a ko
tciiku u, a ko maa:

‘Fulutuan ta ko ciia maa tu u,

tu ko tdd ntcaa;
ta ko gataga x'ooan di ciian nxae,

tu ko taa kg'ae,
témé e. 33 Johanem tcguu-tcguu-kg'ao ba ko haa, a péré tc'd6 tama, a goé kg'aa tama,
igabaga tu ko maa: ‘Dxawa tc'éea nem uda haa,” témé. 341gabam ko Khéem dim C6a ba
haa, a ko tc'66 a ba a ko kg'da, tu ko maa: ‘Boo, tc'66-kg'aom ncée ba, a kg'da-kg'aom
gdéan di ba, mari xg'ae-xg'ae-kg'aoan héé naka chibi-kg'aoan hééthéé dim tcdra ba,’ ta
méé. 35Igaba i ko q'dan di tc'€ean gaan di cédan weé koe guu a tchano o sa x'afse,” tam
méé.

Jeso ba Farasaim Simonem x'dé koe hana

36 C'éem Farasai ba ko Jeso ba dtcara, siim gha tc'66 cgoa me ka. Me ko Jeso ba nquum
q'oo koe sif tcaa, a ba a ntcdd a tc'dd. 37 Si ko gaam x'aé-dxoom koe c'ées khées chibi-
kg'ao sa hana. Eés ko kérh, Jeso ba Farasaim x'aé koe hda a ko tc'66 sa, kas ko alabasetere
di nxdan cgoa kdrteam ts'é4-c'6am koe haa qae hmm xg'ao tshdan cgoa sif, 38 a sa a
Jesom nqare-kg'am koe haa téé, a kg'ae, a tshoa-tshoa a tcgéi-tshara sa cgoa nqarea ba

cg'da-cg'da, asaac'6dasa cgoa tchliuu, a x'obeé nqare Me, a sa a tshadn cgoa ntcdd nqare
Me. 39 Eém ko Farasaim ncée ko tcii Mea ba ncées giti sabo kam ko birise a maa: “Ncéem
khéem ko tseegukaga porofiti ba ii nem ga ko q'ana haa ncée ko qgé6é Me sa duitsa khée
siisa, chibi-kg'ao sii,” témé.

40 Me ko Jeso ba biri me a mad: “Simonee, c'ées guti sar chda cgoa tsi kg'oana,” témé.
Me maa: “Xgaa-xgaa-kg'aoe, birf te si,” témé. 41 Me maa: “C'ée x'ae ka tsara ko cdm
khée tsara hana, marian ko c'éem khéem koe cgobea tsara. C'ée ba ko 500 khama noo
marian gano di cgébéa, me c'@e ba 50 khama nooan cgdbea. 42 Cii guu ga tsara ko au
tama, suruta kabi cgoa me tsara gha a, khamam ko weéa tsara ga qgééa mad. Ke ncéeska
bir{ Te, ndaka ba gha kaisase gatsara ka ncam me sa?” tam ma tée me.

43 Me Simone x0a a maa: “Béor ko ka ée kaisa marian cgébeéa me e,” témé. Me Jeso ba
maa: “Qaese tsi béoa,” témé.

44 A ba a nxdaska khdes koe kabise a Simone ba biri a maa: “Ncées khée sa tsia ko
bb0? Tsarim nquum koer ncda haa, igabaga tsi ncia xg'aa nqarer ko tshaan tdad maa
Te, igabagas ncaa tcgai-tsharaa sa cgoa nqarea Te cg'da-cg'da, a c'60a sa cgoa tchuu u.
45Ncaa tsi tdd x'obe Te, igabas ncadar haam x'aem koe guu a nqarea Te x'obean chdokagu
tama. 46 Ncda tsi tda tcitia Te ga nxdian cgoa tcgall, igabagas ncda qae hrhrh xg'ao tshaan
ka nqgarea Te tcgal. 47 Gaa domkar ko birf tsi, gas di kaf chibian kas qgé6a madea. Kaisa
ncarhkua nes x'afa haa khama. Igabaga ée cg'aré chibian ka qgééa maaea ba ko cg'aré
ncamkuan x'ai,” tam méé.

48 Me ko nxaaska Jeso ba bir{ si a maa: “Sari chibian koe si qgé6a maaea,” témé.

49 Xu ko cg'de-kg'ao xu tshoa-tshoa a téese a maa: “Dif ba gaé ncée ba, ncée ko khéean
chibian gaan di qgbéda maa ba?” témé.

50 [gabagam ko Jeso ba khée sa bir{ a mad: “Sari dtcorha nea kgoara sia, ke todkuan
cgoa qd0,” témé.

8

Jesom cgoa ko hda zi khée zi

1 Ncée zi gt zi qad q'oo koem ko Jeso ba x'a4é-dxoo xu koe héé naka x'a4é-coa xu koe
hééthéé qdoa te, a ko Ngarim di x'aian di qae tchéan khée ne xgaa-xgaa. Xu ko 12 xu
xgaa-xgaase-kg'ao xu Gam di xu haa cgoa Mea, 2 naka gataga c'ée zi khée zi hééthéé e,
ncée ko cg'ae tc'éean koe héé naka tciian koe hééthéé kg'dekague zi. Ncée zia ko Marias
Magatalena ta ko ma tciie sa héé, ncée i ko 7 dxdwa tc'éean gas koe tcg'odea sa, 3 naka
Herotem dim nquu kore-kg'aom Gusam dis khées Joana sa héé, naka Susana sa héé, naka
c'@e zi khée zi kéf zi, ncée ko ko gazi di giiian cgoa htii xu zi hééthéé e.

Xhdra-kg'aom dis sere-sere sa
(Mt 13:1-9; Mk 4:1-9)
4Ne ko khée ne tadka xu x'dé-dxoo xu koe guu a Jesom koe haa. Eés ko kaias xg'ae sa
xg'ae kam ko Jeso ba sere-seres ka kg'ui a maa:
5%C'ée x'ae kam xg'ao xhdra-kg'ao ba q60 a sif xhara.
A éem ko xhdra ka i c'ée cgurian daom qae koe tche¢, a i a nqarean cgoa naa tciae, zi
tsard zi haa tc'd6 o.
6] c'@ean tcheé nxda-kg'ai di qgaian koe. E€ i ko ghuf ka i ko dao, tchaua ne ko kaa a
khama.
71 c'€e cgurian dxaman hana qgai koe tchee, i dxaman kai, a chai-chuu u.
8] c'@e cglirian qde gdrhan koe tchee, a kaf tc'doan 100 kurd,” tam méé.
Eém ko ncée zi guu zi kg'uia xg'ara kam ko maa: “Eé tceean uda hda ba méém kérh,”
témé.
Jesom ko dinis domka sere-sere zi tséékagu sa
(Mt 13:10-17; Mk 4:10-12)

9 Xu Gam di xu xgaa-xgaase-kg'ao xu té¢ Me, duti sas ko ncées sere-sere sa nxae sa.
10 Me mad: “Gaxaoa maaea, chdmsea zi kaa zi Nqarim di x'aian di zi xao gha q'aa sa,
igabar ko c'@e ne khée ne cgoa sere-sere zi cgoa kg'ui:
‘nxdasega ne gha bdo, a tdd bboa q'da ka,
anxadasega korh a tad kérha q'da ka.’

Jeso ba ko xhdra-kg'aom dis sere-sere sa nxaea tchano-tchano
(Mt 13:18-23; Mk 4:13-20)
11“Si ncée sa xhara-kg'aom dis sere-seres ko nxaes ga si i: Cguiri nea Nqarim dim kg'ui

me e,
12Daom q'oo di nea ée kg'ui ba ko kérh ne ne e, igabam ko dxawa ba haa a kg'ui ba tcdéa
ne koe séea tcg'06, nxdasega ne gha tdd dtcom a kgoarae ka.
13 E€ nxgan koe ko xharae nea gane ée kg'ui ba ne ko kém, ne ko kiiiiga qde-tcaoan cgoa
haakagu me ne ne e, igaba ne kaa tobe ne e, a ko cg'ord x'aé-coan q'oo koe dtcorm. A ko
kirda béokuan di x'aéan ka qhdésega cg'aé.
14 E€ dxaman za tcheeéa nea, gane &e kdrha ne ne e, igaba gane di kg'6ean q'oo koe ne ko
tc'@e-tc'éese zi héé, qgulian héé naka kg'6ean di karean hééthéé ka chii-chuue, a ne a
kai tama.
15Eg qae gérhan koe tcheea nea, gane €e kg'ui ba kérha, a qae zi tcaé zi cgoa qgdda qari
mea ne ne e, a ne a ko qao tcad cgoa me, a nxaakg'aiga sif tc'dréan kard,” tam méé.

X'da-x'aa-kg'ai cgoa dis guus dis sere-sere sa
(Mk 4:21-25)

16 A ba a mdd: “X'4da-x'aa-kg'ai cgoa dis guu sa ga dao a gabas cgoa xoaba-kg'ai si, kana
kgarom dom q'oo koe tcia si ba kda me e, igabam gha téé-q'ooa sa koe to6 si, &e ko tcda
ne gha nxdasega x'dan hoo ka. 17 Duds weés ée chdmsea sa gha tchaa koe tcg'0ée, si gha
duds weés qabi-kg'aiea hia sa q'daé, a sa a gha x'dan koe 64gaé khama. 18 Ke méé tu
nxdaska q'aa, nta tu ko ma komsana sa. Weém khéem ée gt titia hda ba gha kdfan maae,
igaba wéém &e guui il tama ba gha éem tia hda gau-coan ga sée cgaee khama,” tam
méé.

Jesom ka x60 sa héé naka qdese ga xu hééthéé e
(Mt 12:46-50; Mk 3:31-35)

19 Jesom ka x50 sa héé naka qdese ga xu hééthééa ko haa cgae Me, igaba ne ko khéean
di kdi-q'ooan ka taae, a tdd Gam koe ctti. 20 Me ko birie a mad: “Saod sa héé naka Tsda qoe
ga xu hééthééa tchaa za tée, a béo Tsi kg'oana,” témée.

21 Jgabam ko x0a a mda: “Tiris x30 sa héé naka Tii qde ga xu hééthééa Nqarim di
kg'uian ko kérh a ko kird u ne khée ne e,” témé.

Jeso ba ko tc'dd ba téékagu
(Mt 8:23-27; Mk 4:35-41)

22C'8em carh kam ko Gam di xu xgaa-xgaase-kg'ao xu cgoa dxorom q'oo koe tcaa a birf
XU a maa: “Haan xae c'@em xo0em tshaam dim koe qd0,” témé, xu xgoaba. 23 Eé xu x6é a
ko q006 kam ko x'érh.

Me kiidiga kaiam tc'da ba tshaam tc'amkg'ai koe xgoaba, me dxoro ba tshaan ka cg'oe,
xu kaias cg'des koe haa. 24 Xu xgaa-xgaase-kg'ao xu sif ghtii Me a mad: “X'aigae, X'aigae,
torh xae ko!” témé.

Me tée a tc'dd ba héé naka tshaam di tcée-tcéean hééthéé dqae, i téé, si ko kaisas nqoo
sa X0é.

25 Me tée xu a maa: “Gaxao di dtcoma nea ndaa?” témé.

Igaba xu ko q'40, a area khama xu ko téeku a maa: “Dudtsa khée ba gaé ncéeba? Tc'dan
ga héé naka tshaan ga hééthéé ko kg'ui cgoa i komsana Me ba,” témé.

Jeso ba ko dxawa tc'éean Giam khée ba gaekagu
(Mt 8:28-34; Mk 5:1-20)

26 Xu tshaam tc'amkg'ai koe qd0 a sif Gerase ne dim nqddm koe tcaa, Galilea dim cgoa
q'64-kg'amkua hia ba. 27 Eém ko Jeso ba dxorom koe x6a a ko gaam nqéém koe tcda kam
ko c'éem khéem x'aé-dxoom koe guua hdam cgoa xg'ae. Gaam khée ba ko dxdwa tc'éean
Uda, a ko qgai haa tamase qdo x'aéan hda, a nquuan koe ga x'ae tama, a tc'arhan koe cui
ga ko x'dea te. 28 Eém ko Jeso ba bdo kam ko kaisase q'au a ba a cookg'aia ba koe cg'4é,
a kaiam dom cgoa maa: “Dut sa Tsi ko tif koe qaa, Jesoe, Ngarim tc'amaka hdam di Tsi
Cd4a Tsee? Dtcara Tsir ko, t4d xgara te guu,” témé. 29 Jeso ba ko dxawa tc'éean biri i éem
khéem koe tcg'oa, gaa domkam ko khée ba gata méé. Kai q'oro i ko qgb6 mea, me ko
q'érha ba koe héé naka ngarea ba koe hééthéé tatian cgoa gééea, a koreea, igabam xg'ao
gaa talian ghoma tcg'06, a ko dxawa tc'@ean ka séea tcg'06 a qadka tuea hia.

30 Me Jeso ba tée me a maa: “Cg'dea tsi difa?” témé. Me xoa Me a maa: “Milone ra a,”
témé. Kai dxawa tc'€e nea ko tcda mea hda khama. 311 ko qarika dtcara Me, tadm gha
x'déan tcg'0d, i chdo-q'oo i tamam haém koe tcaa sa.

3271 ko kaf zi xglu zi xabim dxtiukg'ai koe hda a ko dx06. Kaiko dxdwa tc'éean Jeso ba
dtcara, xglu zi koe i gha tcaa sa, Me kgoara mad a. 331 khéem koe dxadwa tc'éean tcg'oa
a i a sif xgiuan koe tcaa, zi xgliu zi xabim tc'amkg'ai koe guu a kari-karisea x0a a zi a
tshaam koe cg'aéa tcaa, a torn.

34 E€ xu ko xgliuan ko kore xu khée xu ée kirasea hda sa bdo ka xu ko bee a qgéé, a
sif x'aé-dxoom koe héé naka xharan koe hééthéé xaa a. 35> Ne ko khée ne tcg'oa a sii e
karusea haa sa bdo. Eé ne ko Jesom koe haa ka ne ko dxawa tc'éean ko tta hdam khée
ba sao-xg'ae, me Jesom nqare-kg'am koe ntcde, a qgaian hana, i tc'éea ba gae e, ne ko
q'40. 3¢ Gane ée ko e kurtsea haa sa bdo nea ko chéa a, ntam ko ma ée dxawa tc'éean ka
tcdaeam khée ba ma gaekague sa.

37 Ne weé ne khée ne Gerase dim xg'aekum di ne dtcara Me, gane koem gha tcg'oa sa,
kaisa q'd0a nea ko tcaa nea haa khama.

Me ko dxorom koe tcia a ba a kabise, 38 kam ko ée ko dxawa tc'éean ka tcg'oa cgaeeam
khée ba dtcara Me, Gam cgoam gha qd0 sa. Igabam ko Jeso ba tsééa kabi me a maa:
39 “Kabise x'4éa tsi koe naka sii nxae, nta noosem Ngari ba kirtia maa tsia hda sa,” témé.

Me khée ba kabise a sif weém x'dé-dxoom koe qooa te a khée ne biri, Jesom nta noose
kirda maa mea hia sa.

Jairom dis cdd sa héé naka Jesom dim qgai ba ko qgdds khée sa hééthéé e
(Mt 9:18-26; Mk 5:21-43)

40E&m ko Jeso ba Galilea dim nqédm koe kabise kas ko khée ne dis xg'ae sa gdese haakagu
Me, weé ne ne ko qda Mea haa khama.

41Kam ko gaa x'ae kaga c'@em khéeém Jairo ta ko ma tciiem ncée ko core-nquum dim
tc'da-cookg'ai ii ba gaa koe haa, a haa Jesom nqare-kg'am koe cg'aé, a core Me, gam dim
x'aém koem gha sif cgoa me sa. 42 Cufs céd sam ko tida haa, ncée ko 12 kuri ii sa, si ko
x'00s qae koe hda khama.

Eém ko Jeso ba gaa koe qo0 ka i ko kaf khéean ncorti Me. 43 Gane xg'aeku koes ko 12
kurian ko tda a ko x0m x'aése nxoean hoos khée sa hana, [a sa a ko weé gutian ées koo
kg'6e cgoa, naakan koe xgid haa] gackagués gha ka, igabas ko tda ctfan kaga qaekaguea.
44 5i Jesom qda koe guu a haa, a haa Gam dim qgaim c'am qgdé, i ko c'adan kauga téé.
45 Me Jeso ba tée a maa: “Difna qgdd tea?” témé. E€ ne ko weé ne xoase kam ko Petere ba
maa: “Aboe, khée nea kaf ne e, a nxama-nxama Tsia, a ko tcdo Tsi,” témé. 46 Igabam ko
Jeso ba maa: “C'ée khéea nea qgdd Tea, xarm Ra ko i ko garia Te tcg'oa cgae Te khama,”
témé. 47 Eés ko khde sa bdo, xai tamas ko hda sa kas ko cgtirukose haa, a sa a haa Jesom
nqare-kg'am koe cg'aé, a wéé ne khée ne cookg'ai koe biri Me, dutis domkas qgéd Mea
haa sa, naka si ko ma kiidga qaekague sa hééthéé e. 48 Me biri si a maa: “Tiri si cé4 see,
sari dtcorha nea qaekagu sia, ke todkuan cgoa qd0,” témé.

49 Qanegam Jeso ba téé a ko kg'ui kam ko c'éem khée ba haa, core-nquum dim tc'da-
cookg'aim dim nquum koe guua ba, a birf me a maa: “Tsdd xuu sa ncda x'696, ke taa

xgaa-xgaa-kg'ao ba xhde-xhde guu,” témé. 50 Igabam ko Jeso ba ée sam ko kérh ka Jairo
ba birf a mad: “T4a q'ao guu, kg'amaga méé tsi dtcorm, qaes gha ke,” témé.

51 E@m ko Jairom dim x'4ém koe tcda kam ko taa c'ée khée ga guu i Gam cgoa nquum
q'oo koe tcda, Petere ba héé naka Johane ba héé naka Jakobo ba héé, naka c64s ka x50 ba
héé naka x60 sa hééthéé cif ga a ko ii. 52 Ne ko weé ne khée ne kg'ae, a ko cda sa kg'ae
cgae, Me Jeso ba mad: “Tad tu kg'ae guu, x'66 tamas hia a sa a x'érha haa ke,” témé.

53 Ne ko weéa ne kg'de Me, x'66as haa sa ne ko q'ana hda khama.

54Igabam ko Jeso ba x'6aa sa koe qgdd si, a maa: “Tiri si c6a see, tée,” témé. 551kg'dea
sa kabise, si kitga tée, Me Jeso ba maa, c'ée glit méés maae naka tc'66, témé. 56 Khara ko
gas ka x30 ga khara kaisase are. Me bir{ khara a, t44 méé khara cui khée ga duds kirdsea
sa birf guu sa.

9

Jeso ba ko 12 xu xgaa-xgaase-kg'ao xu tsééa tcg'od
(Mt 10:5-15; Mk 6:7-13)

1 Me ko Jeso ba 12 xu tciia xg'ae a ba a qarian maa xu, weé dxawa tc'éean xu gha
xhaiagu, a weé tclian théé tsoo dii. 2 A ba a tsééa tcg'06 xu, sif xu gha Ngarim di x'aian
ka xgaa-xgaa, a xu a tsaako ne khée ne kg'6ekagu ka. 3 A ba a birf xu a maa: “Tad méé xao
q00 xao ko ka cuf guu ga sée guu, dqabi hiim ga igaba, dtcobe ga igaba, péré ga igaba,
mari ga igaba, kana cam di qgafan ga igabaga. 4 E€ xao ko tcdam nquu ba, ndakam ga
igaba, gaam koe méé xao hia naka nxdakg'aiga sif éem x'adé-dxoom koe tcg'oa. 5 A ncée
khéean ko gaese haakagu xao o tama ne méé xao nqarea xao di tsharan qae-qae, ée xao
ko gaam x'4é-dxoom koe tcg'oa ne, nakas gha nxdasega gane koe x'af sa ii,” témé.

6 Xu xgaa-xgaase-kg'ao xu xgoaba a weé xu x'aé xu koe qooa te, a xu a ko qée tchéan
xgaa-xgaa a ko weé za ga khéean kg'dekagu.

Herotem dis xhdé tc'ée sa
(Mt 14:1-12; Mk 6:14-29)
7Eém ko Galilea dim x'aigam Herote ba weé zi giiti zi kiirdse ko zi ka kérh kam ko taa

q'da. C'ée ne khde nea koo maa, Johanem tcguu-tcguu-kg'ao ba x'ooan koe téea, témé
khama, 8 ne ko c'€e ne mé4, Elija ba hoosea, témé, ne ko c'ée ne mad, c'ée xu porofiti xu
ncif x'ae di xu ka c'ée ba x'ooan koe téea, témé. ® Me Herote maa: “Johane bar ko q'de
tciua haa, ka ncée zi gt zi gam kar ko kérh ba dif baa?” témé. A ba a ko b6o mem gha
sa tc'ée.

Jeso ba ko 5,000 sa nqdéa ne khée ne tc'66kagu
(Mt 14:13-21; Mk 6:30-44; Jn 6:1-14)

10 X'4e ud-kg'ao xu ko kabise a haa weé zi gau zi ée xu ko kuru zi ka biri Me. Me sée
xu, xu Gam cgoa cufa sif hda Betesaida ta ko ma tciiem x'dé-dxoom koe. 11 Ncées gau sa
ne ko kérh kas ko xg'ae sa xuri Me, Me qaese haakagu ne, a ba a Nqarim di x'aian ka kg'ui
cgoa ne, a e ko ko kg'dekagukuan qaa ne gaekagu.

12 Nx3askas carh sa tshoa-tshoa a ko dqoara q6o ka xu ko 12 xu xgaa-xgaase-kg'ao xu
Gam koe haa a maa: “Khée ne qdoa q'aakagu, naka ne nxdasega nxama-nxama hia xu
x'4é xu koe hé&é naka xhdra xu koe hééthéé sif, naka nea sii x'6m-q'ooan héé naka tc'doan
hééthéé qaara maase, ctifa hdam qgaim koe ta hda ke” témé. 13 Igabam ko birf xu a maa:
“Gaxao c'€e giiian maa ne naka ne tc'66,” témé. Xu maa: “5 xu péré xu cui xu xae Gla
naka cam x'au tsara hééthéé e, kana méé xae sif khée ne weé ne tc'6oan x'dma maa?”
témé. 145,000 khama noo xu khéé xu ko &e koe hana domka.

Me ko Jeso ba Gam di xu xgaa-xgaase-kg'ao xu birf a maa: “Khée ne biri naka ne weés
xg'aes koe 50 khama noose ntc6d,” témé. 15 Xu gataga héé, i weé khéean ntcdd. 16 Me
Jeso ba 5 xu péré xu héé naka cdm x'au tsara hééthéé sée, a ba a nqarikg'ai koe ghti-
kg'ai, a ts'ee-ts'eekg'ai i, a péréan khdd q'aa, a xgaa-xgaase-kg'ao xu maa a, xu khée ne
q'aa-q'aa maa a.

17 Ne ko weéa ne ga tc'd9, a ne a xg'da, xu &e ko qatan xg'ae-xg'ae a 12 xu q'ore xu
tcaa, xu cg'oe.

Petere ba ko Jesom koe nxaese
(Mt 16:13-19; Mk 8:27-29)

18 E@m cuise hia a ko core ka xu xgaa-xgaase-kg'ao xu sif cgae Me. Me tée xu a maa:
“Dif Raa, ta zi ko xg'ae zi méé?” témé. 19 Xu xoa Me a maa: “C'ée ne ko mad, Johane Tsi
tcguu-tcguu-kg'ao Tsi i, témé, ne ko c'ée ne ma4, Elija Tsi i, témé, ne ko c'ée ne qanega
mad, ncif kuri di Tsi porofiti Tsi i x'0oan koe téea Tsi, témé,” ta xu méé.

20 Me tée xu a maa: “Khaé xaoa ko gaxao maa, dif Raa, témé?” Me Petere xoa a maa:
“Ncée ko nqookaguea haa Tsi Kreste Tsi Ngarim di Tsi i,” témé.

Jeso ba ko Gam di xgarasean ka héé naka x'oos ka hééthéé kg'ui
(Mt 16:20-28; Mk 8:30-9:1)

21 Me Jeso ba qarika x'4e xu, t4a xu gha ncées gat sa cai khée ga bir{ sa. 22 A ba a maa:
“Khéem dim Cé4 ba gha ki zi gt zi koe xgarase, a gha khée ne di xu kaia xu héé, kaia xu
peresiti xu héé, naka x'4é xgaa-xgaa-kg'ao xu ka hééthéé bdoa xguie, a gha cg'ooe, a ba
a gha nqoana dim carh ka x'ooan koe tée,” tam méé.

23 Nxaaskam ko Jeso ba Gam di xu xgaa-xgaase-kg'ao xu birf a maa: “Ncée c'éem khéem
ko xuiri Te kg'oana ne méém bdoa xguise naka baa gam dim xgau hii ba dcéé, naka xuri
Te. 24 Diim weém ée gam dis kg'de sa qgdda qaria hia bas gha aaguse cgae, igaba wéém
&e ko Tif domka gam dis kg'6es ka aaguse cgaee ba gha hoo si khama. 25 Duds ka ba gha
khée ba kabisea maae, ncée weém nqdd bam koo hoo, a ba a gam dis kg'des ka aaguse
cgaee ne, kana ba gha khée ba dudtsa gt sa gam di kg'dean téé-q'oo koe tcg'0é a maa?
26 Difm weém Ee ko Tif héé naka Tiri kg'uian hééthéé sau-cgaese ba gha théé Khdéem dim
Céam ka sau-cgaesee, éem gha ko Gam di x'dan koe héé naka Xd0om di x'dan koe héé
naka tcom-tcomsa xu moengele xu di x'dan koe hééthéé haase ko haa ne. 27 Igabar ko
tseeguan birf tu u: Ncée koe téé-tée ne ka c'éea ne x'ooan xarha haa tite, Nqarim di x'aia
ne ne ko béo i haa tama cookg'ai koe,” tam méé.

Jesom di béose-q'ooa nea ko kabise a tad
(Mt 17:1-8; Mk 9:2-8)

28 EEm ko Jeso ba ncée zi gl zi nxaea xg'ara kam ko 8 khama noo cdrhan qaa q'oo koe
Peterea xu, Johanea xu, Jakoboa xu sée, a ba a xabim koe q60 cgoa xu a sif core. 29 Eém
haa a ko core ka i ko kg'afa ba kabise a t3a, i Gam di qgaian kabise a tcaakose q'ud. 3°Ka
tsara ko kiiiga cam tsara khée tsara kg'ui cgoa Me, Moshe ba héé naka Elija ba hééthéé
tsara, 31 ncée ko nqarikg'ai di x'dan koe ghui tsara, a ko Jesom cgoa kg'ui, a ko Gam di
x'0ooan haako ka kg'ui, khdda cgae ga ko Jerusalema koe kuruse e. 32 Xu ko Petere ba héé
naka gam ka c'éea tsara hééthéé xu qarika x'érma cg'aé. E€ xu ko kdko ka xu ko Gam dim
x'da ba bdo, naka gaa tsara khée tsara hééthéé e, e ko Gam cgoa tée tsara. 33 E€ tsara ko
khée tsara Jeso ba guu a ko qoo kam ko Petere ba biri Me a maa: “X'aigae, tséagase i gaé
qdea, ncée koe xae ga haa sal Nqoana xu nquu-coa xu xae gha tshao, me c'ée ba Tsari,
me c'ée ba Moshem di, me c'ée ba Elijam di,” tam méé. (C'ttiam ko haa dud sam ko kg'ui
sa.)

34 Qanegam hia a ko kg'ui kas ko tdi-c'60 sa qabia tcda xu, a sa a gas di séthan cgoa
qabi xu. E€ xu ko xgaa-xgaase-kg'ao xu tuu-c'd0s koe tcia ka xu ko q'40. 3°> Me ko kg'ui
ba tau-c'60s koe guu a mad: “Ncée ba Tirim C6a Me e, nxdrar tcg'0da ba, ke komsana
Me,” témé.

36 E&m ko kg'ui ba xg'ara kam ko Jeso ba ctise hda. Xu ko xgaa-xgaase-kg'ao xu ncées
guus cgoa nqoo, a xu a gaa xu carh xu ka taa cuf khée ga biri dud sa xu béoa haa sa.

Jeso ba ko céd ba gackagu
(Mt 17:14-18; Mk 9:14-27)
37 Xurikom carh kam ko Jeso ba héé naka xgaa-xgaase-kg'ao xu hééthéé xabim koe guu
a kabise, si kaias xg'ae sa Jesom cgoa xg'ae. 38 Kam ko gaa x'aé kaga c'éem khoe ba ées

xg'aes q'oo koe q'au a maa: “Xgaa-xgaa-kg'ao Tsee, dtcara Tsir ko Tsi tirim c6a ba bdo,
nooam c6am ga me e khama. 3% Dxdwa tc'€ean koo tcda cgae me ne i ko kiiga q'aukagu
me, a qgae-kg'aikagu me, a kg'drha ba koe xtibtian tcg'odkagu me, a ko khda torm-tom
me, a ghadése guu me tama. 40Ra ko Tsari xu xgaa-xgaase-kg'ao xu dtcara, xhaia xu gha
guu u ka, igaba xu ko taae,” témé.

41 Me Jeso ba xpa a maa: “Oo, tsdagase dtcom i tamas ghao sa gaé ncée sa! Nta noo
x'aéa ne Ra gha gaxao cgoa hda a qao-tcaoa maa tu u? Tsarim c6a ba ncée koe 63!” témé.
42C6am ko haa koe ga i ko dxawa tc'éean gérhankg'ai koe xablia qai me, a i a qgae-qgae-
kg'ai me. Kam ko nxaaska Jeso ba dxawa tc'éean dqae, a céd ba qaekagu, a ba a x50 ba
maa me. 43 Ne ko weé ne khée ne Nqarim di kaian ka area.

Jeso ba ko gaia Gam dis x'0os ka kg'ui
(Mt 17:22-23; Mk 9:30-32)

E& ne weéa ne qanega éem Jeso ba kdrua zi gut zi weé zi ka area kam ko Gam di xu
xgaa-xgaase-kg'ao xu bir{ a maa: 44 “Qaese dxaa tcee ncéer ko biri xao o kg'uia ne: Khéem
dim Céa ba gha haa khée ne tshau q'oo koe tcaae,” témé. 45 Igaba xu ko éem ko méé sa
tda kérha q'da, gaxu koe i ko chémsea, tda xu gha kérha q'aa a ka khama. A xu a ko ée
kg'uia ne ko dui sa méé sa téean bee.

Dif ba kaia?
(Mt 18:1-5; Mk 9:33-37)

46 Si ko gaxu xg'aeku koe ntcoeku sa tée, difna gaxu xg'aeku koe kaia hia di sa.
47 Igabam ko Jeso ba tcdda xu q'oo koe xu tc'éea hia sa q'anaa, khamam ko cg'drém céa
ba sée, a Gam qae koe t00, 48 a ba a biri xu a maa: “Diim weém ée ko ncéem c6a ba Tiri
cg'6ean koe gdese haakagu ba ko Tif tc'drd ga qaese haakagu. Me ko difm weém ée ko
Tifa qaeése haakagu Te ba ée tséé Tea ba qaese haakagu. E€ gaxao koe kaisase cg'aré ba
gaxao ka kaiam ga me e khama,” témé.

E€ gaxao cgoa ntcoeku tama ba gaxao xoe koe hana
(Mk 9:38-40)

49 Me Johane xoa a maa: “Kaia Tsee, c'@em khée ba xae ko béo me ko Tsari cg'dean
cgoa dxawa tc'@ean xhaiagu, xae ko sixae ka c'éem tama me e domka gata hééan cara
me,” témé. 50 Igabam ko Jeso ba gam ka mda: “T44 cara me guu, ée gaxao cgoa ntcoeku
tama ba gaxao x0¢€ koe hana ke,” témé.

Jeso ba ko Jerusalema koe qd0 (9:51-19:44)

Samaria dim x'dé ba ko Jeso ba qdése haakaguan xgui
51Eém ko Jeso ba nqarikg'ai koe sée a iiem x'aem ko ctitt kam ko birise a Jerusalema
koe 0. 52 A ba a tséé-kg'ao xu tc'da a tsééa tcg'0d. Xu Samaria ne dim x'aé-coam koe sif
tcda, gt zi xu gha kg'énda maa Me ka. >3 Igaba ne ko gaa koe hida ne khée ne taa qaese
haakagu Me, Jerusalema koem ko td-kg'aia khama. >4 E€ tsara ko xgaa-xgaase-kg'ao
tsara Jakoboa tsara Johanea tsara ncées gt sa b6o ka tsara ko maa: “X'aigae, nqarikg'ai
koe guuam c'ee ba tsam gha tcii, me haa cg'6o ne sa Tsi ko tc'€e?” témé. 55> Me Jeso ba

~\ P k \ ~ 7 . ~7 ~7
ntcée a dqae tsaraa.” 56 Xu ko Jeso ba héé naka Gam di xu xgaa-xgaase-kg'ao xu hééthéé
xu c'éem x'aém koe q00.

Ngoana khééan Jeso ba ko xuri kg'oana a
(Mt 8:19-22)
57 E€ xu dadm q'oo koe hia a ko q60 kam ko c'8em khée ba birf Me a maa: “Eé Tsi ko sif

7.7

qgal weé koer gha xuri Tsi,” témé. 58 Me Jeso ba xoa me a maa: “Cir{ nea gaan di haéan

9:55: C'€e zi tcgdya zi Gerika di zi ncée xuri ko kg'uian dta: “a maa: “C'uusea tsao haa,
dudtsa tc'€em di tsao ii sa. 56 Khéeém dim C64 ba haa tama, haam gha khéeéan kaakagu
ka, igabam haaraa, haam gha kgoara a ka,” tam méé.”

i

Uda, i tsaran gaan di nquuan uda, igabagam Khéém dim Cé4 ba to6 tcuim gha qgéi Gu
tama,” témé.

59 Me ko Jeso ba c'éem khée ba birf a maa: “Xuri te,” témé. Igabam ko gaam khée ba
mad: “X'aigae, kg'aia qaa te nakar sif tirim x60 ba kg'6no,” témé. ¢ Me Jeso ba bir{ me a
mada: “Eé x'66a haa ne guu naka ne gane dian &e x'66a hia kg'éno, igaba tsdd q6o naka
tsia sif Nqarim di x'aian ka xgaa-xgaa,” témé.

61 Me ko c'éem khée ba gataga maa: “Xuri Tsir gha, X'aigae, igaba qda te nakar kg'aia
sii x'4éa te di ne khée ne x'4e,” témé. 62 Me Jeso ba xoa me a maa: “Eém tshoa-tshoa a ko
xhara koe gha kabise a khddka béom khée ba Ngarim di x'aian kg'ano tama,” témé.

10

Jeso ba ko 72 xu khéeé xu tsééa tcg'oé

1 Ncée zi gt zi q3a q'oo koem ko X'aigam Ngari ba 72 xu khée xu nxara tcg'od, a ba
a cam-camse tsééa tcg'06 xu, tc'da xu gha a éem ko haa Gaba q60 xu x'dé-dxoo xu koe
héé naka qgai zi koe hééthéé qdo ka. 2 A ba a biri xu a maa: “Tcute gha gaua ne kal
i, igaba i tséé-kg'aoan cg'ord o. Ke xao Ngarim ncée tculs dim X'aiga ba dtcara nakam
tséé-kg'aoan tsééa 64 naka i haa tcuti. 3 Q30 xao. Igaba bbo, Tii Ra ko ghtiu-coan khama
ma ncuutshaan xg'aeku koe tsééa i xao o sa. 4 T4d méé xao qgba ga kana dtcobean ga
kana nxaboan ga igaba séé guu, naka t4a cai khée ga dadvan q'oo koe tsgarm guu.

5 “Nquum ée xao ga ko gaam q'oo koe tcaa ba, ndakam ga igaba, méé xao kg'aia maa:
‘Tobkuan méé i ncéem nquum cgoa haa,” témé. ¢ Todkuan dim khéem ko gaam nquum
q'oo koe x'aéa ne i gha gaxao di todkuan gam cgoa hia. Eéta i ko ii tama ne i gha gaxao
di todkuan kabise cgae xao 0. 7 EEm nquum koe méé xao haa, naka xaoa weés tc'dos €e
ne ko maa xao o sa tc'06 naka kg'aa, tséé-kg'ao ba gam di tsééan di surutan ka kg'anoea
haa ke. Taa méé xao nquu xu koe kg'ama qdoa te guu.

8“X'aé-dxoom ée xao ga ko tcdam koe, ndakam ga igaba, ne ko qaese sée xao o ne méé
xao &e ko cookg'aia xao koe todes weé sa kg'ama tc'6d. ° Tsaako ne méé xao kg'dekagu,
naka xaoa khéé ne biri naka maa: ‘Ngarim di x'aia nea cuti cgae tua,” témé. 101gaba x'aé-
dxoom weém €e xao ko tcdam koe ne ko khée ne gaese sée xao o tama ne méé xao x'aéan
xg'aeku koe tcaa naka mad: 11 ‘Gatu dim x'aé-dxoom di tshara a ncée nqarea xae koe haa
a, xae ko gde-qde cgae tu u, igaba méé tu q'ana, Nqarim di x'aia nea cuu cgae tua sa,’
témé. 12 Bir{ xao or ko, xgarakuan dim carh kam gha ncéem x'aé-dxoo ba Sodomam ka
kaisa xgarakuan hoo.

X'dé-dxoo xu komsana tama xu
(Mt 11:20-24)

13“Cg'ae i ghaii tsad ka Korasinee! Cg'de i gha ii tsda ka Betesaidae! Are-aresa zi x'af zi
ncée ko gatu koe kuraea zi ko Ture héé naka Sitone hééthéé koe kiruea haa ne ne ga ko
nciise gane di chibian koe tcddsea, a saka di qgaian hia, a thatan tcgausea haa. 14 1gabar
ko bir{ tu u a ko maa: Xgarakuan dim carn ka i gha Ture héé naka Sitone hééthéé gatu ka
subuse xgarae, témé.

15 “A ncée tsad ka, Kaperenaume tsee, nqarikg'ai koe tsi gha ghtii a ide, ta tsi gdé tc'éea?
Nqaaka tsi gha x06e, x'66a ne khée ne dim qgaim koe.

16 Me Jeso ba nxdaska Gam di xu xgaa-xgaase-kg'ao xu biri a mdd: “Weém ée ko gaxaoa
komsana xao o ba ko Tifa komsana Te, me ko gataga e ko xgui xao o ba Tif ga Ra xgui.
Me ko ée ko Tifa xgui Te ba &e tsééa 64ga Tea ba xgui,” témé.

17 Xu gaxu khée xu 72 xu gde-tcaoase kabise a maa: “X'aigae, dxdwa tc'éean igaba i ko
komsana xae e, Tsari cg'déan cgoa xae ko ko dqaé e ne,” témé.

18 Me x0a xu a maa: “Satana bar ko béoda me ko tud-tebem khama ma nqarikg'ai koe
guu a ko tchee. 19 B0, qaria ner maa xaoa, cg'aoan héé naka xg'arian hééthéé xao gha
naa cgoa di i. A Ra a gataga qarian maa xaoa haa, dxdwam gaxao dim cg'60-kg'aom di
garian weé xao gha taa cgoa a. I cuiskaga cdf gal ga thoo-thdo xaoa haa tite. 20 Cg'de

tc'€ean ko komsana xao o domka méé xao tdd qae-tcao guu, igaba méé xao gaxao di
cg'6ea nea nqarikg'ai koe gddea domka qae-tcao,” témé.

Jeso ba ko X060 ba qde-tcaoa mdd
(Mt 11:25-27; 13:16-17)

21 Eém x'aem kam ko Jeso ba Tcom-tcomsam Tc'éem di qde-tcaoan ka cg'oe cgaeea,
a maa: “Dqom Tsir ko, Aboe, X'aiga Tsi nqarikg'ai héé naka nqéémkg'ai hééthéé di Tsi,
ncée zi guu zi Tsi ko tc'éega ne héé naka xgaa-xgaasea hda ne hééthéé chém-kg'aia haa,
a Tsi a ko cg'aré ne cda ne x'af zia haa khama. Ee, Aboe, ncéea Tsi ko ma ncatma hdagaa
khama.

22“Weé zi gl zi Ra Tirim Abom ka maaea, i cuf khée ga Céam dif ii sa c'ia hda, X6om
oose, kana i caf khée ga X6om dif ii sa c'Glia hda, Cédasem oose, naka weém ée Cé6am ka
nxara tcg'odea ba hééthéé e,” témé.

23 Me Jeso ba Gam di xu xgaa-xgaase-kg'ao xu koe kabise a dxtiukg'ai za birf xu a maa:
“Ts'ee-ts'eekg'aiea ia tcgaian e ko gaxao ko bdo zi gttt zi bdo o, 24 bir{ xao or ko khama,
kaf porofitian héé naka x'aiga xu h&éthééa ko bdo kg'oana e xao ko gaxao bdo sa, igaba
i ko tda bdo si; a ko kérh kg'oana ée xao ko gaxao kér sa, igaba i ko tda kérh si,” témé.

Qdem khéém Samaria di ba

25 Me ko gaa x'aé kaga c'@em x'de q'da-kg'ao ba tée a Jeso bam kurta bdéo kg'oana
khama maa: “Xgaa-xgaa-kg'ao Tsee, duu sa ra gha kurd a chdo tamas kg'de sa hoo?”
témé. 26 Me Jeso ba té¢ me a maa: “Dud sa Moshem di x'dean koe gbdea? Nta tsi ko ma
kérha q'da a?” témé. 27 Me gaam khée ba xoa Me a maa:

“X'aigam tsarim Nqari ba méé tsi

weé tcdda tsi cgoa héé,

naka weé kg'dea tsi cgoa héé,

naka weé qaria tsi cgoa héé,

naka weé tc'éea tsi cgoa hééthéé

ncam,

naka tsia gataga théé

€e tsi ma ncarsea hda khamaga ma

tsad ka c'ée ba

ncam,”

témé. 28 Me biri me a maa: “Qaése tsi xoara hda. Kdrt ncée giiia ne naka tsia gha kg'6ean
hoo,” témé. 29 Igabam ko gaba tchanom iise boe kg'oana khamam ko Jeso ba tée a maa:
“Khéé tii ka c'ée ba dif ba?” témé.

30 Me Jeso ba xoa me a mad: “C'éem khée ba ko Jerusalema koe guu a ko Jeriko koe
q00, aba a ko ts'da-kg'ao xu cgoa qdoa xg'ae, xu qgaia ba xhtu me, a xg'drha cg'dos q'oo
koe xg'drh me, a xu a guu me a qo0.

3141 ko karuse me c'éem peresiti ba c'iiase ko gaam daom cgoa haa. Eém ko gaam
khée ba béo kam ko nxia a c'ée xdéan daom di sée a nqéé.

32“Me ko gata théé tempelem koe ko htiim khée ba™ gaam qgéim koe haa, a em ko
gaam khoe ba béo ka gaam caum clim cgoaga nxda a c'€em xo0em daom di ba sée a nqaé.

33 “Igabam ko Samaria dim khéem c'ée ba gaam daom ga ba sée a ko qd0, a gaam khée
ba haa sao-xg'ae. A éem ko bdo me ka thdo-xama maa me, 34 a ba a sii cgae me a gaa zi
chibi zi nxdian héé naka gdéan hééthéé ka ntcaa cgae a tcarh zi, a ba a gam dim donghim
koe gabikagu me, a cg'de-nquum koe il me, a ba a sif gaa koe q'6é me.

35“Eé i ko q'uu kam ko qano mari tsara tcg'od a cg'aé-nquu-kg'ao ba maa, a maa: ‘Q'6é
me, khadar ko sii kabise ner gha weé guitian ée tsi tsééa maad mea koe haa suruta tsi ke,
témé.

36 Me Jeso ba té¢ me a maa: “Ts'da-kg'ao xu ka xg'arhmeéam khée ba ko haa cgae xu
khée xu nqoana xu ka tsi ko ntama ma tc'ée? Gam ka c'éem iise sée mea ba ndaka baa?”
témé. 37 Me maa: “E8 thdd-xama maa mea me e,” témé.

*
10:32: Gerika sa ko mad: “Lefi dis ghads dim khée ba” témé.

Kam ko Jeso ba birf me a maa: “Q60 naka tsia sif gata héé théé,” témé.
Jeso ba ko Maria sara Mareta sara dara

38 Jeso ba héé naka Gam di xu xgaa-xgaase-kg'ao xu hééthééa ko dadom koe hana a ko
q00 kam ko c'éem x'aé-coam koe haa, si ko Mareta ta ko ma tciies khée sa gas dim nquum
koe qdese haakagu Me. 39 Mareta sa ko qde sa utia Maria ta ko ma tciié sa. Si ko Maria
X'aigam Jesom nqare-kg'am koe ntcdda-ntcde, a ko Gam di zi xgaa-xgaa zi komsana.
40 Jgabagas ko Mareta sa kéf tsééan ka xdeea, khamas ko Jesom koe haa a maa: “X'aigae,
tif qoes ka Tsi gaé c'ée gitt méé ta ga hda? Guu tes ko ra ko cufsega tsééa maa tu u ka.
Birf{ si nakas haa hui te,” témé.

41 Me X'aigam Nqari ba xoa si a maa: “Maretae, Maretae, kaf zi giu zi ka si ko tc'ée-
tc'éese a ko xhde-xhdese, 42 igabas ko cifs gl sa qaase, si Maria sa qdés guu sa nxara
tcg'06a maasea haa, si ncées guui sa gas koe séea kabie tite,” témé.

11

Jeso ba ko coréan ka xgaa-xgaa
(Mt 6:9-13; 7:7-11)

1C'éem carh kam ko Jeso ba c'éem qgaim koe haa a ko core. EEm ko corea xg'ara kam
ko Gam di xu xgaa-xgaase-kg'ao xu ka c'ée ba biri Me a méda: “X'aigae, xgaa-xgaa xae
e corea ne, éem ko ma gataga Johane gam di xu xgaa-xgaase-kg'ao xu ma xgaa-xgaa a
khamaga ma,” témé. 2 Me Jeso ba bir{ xu a maa: “Core xao ko ne méé xao maa:

‘Sita ka X060 Tsee,

Tsari cg'6éan méé i dqothme.

Tsari x'aian méé i haa.

3 Sita dis tc'Gos weé carh di sa

weé carh ka maa ta a.

4Naka qgdééa maa ta a chibia ta,

sita igaba ta ko wéém

€e sita koe chibian kirda haa ba qgé6a maa ke.

Naka Tsia taa kirda béokuan koe tcéea Gt ta a guu,” témé,” tam méé.

5 Me gaa koe guus ka Jeso ba bir{ xu a maa: “C'éem-kg'arh kam gaxao ka c'ée ba tcara
ba Gda, a ba a ntcut nqée ka sif cgae me, a birl me a maa: ‘Ti{ tcdrae, nqoana xu péré
xu cgdbe te, © tif tcaram dao koe hana ba ncda haa cgae te, ra cif guu ga ud tama maa
mer gham tc'd6 o ke,” témé. 7 Me nxdaska ée nquum q'oo koe hana ba xpa a maa: ‘Taa
xhdekagu te guu, nquu-kg'arh ba tcéekg'amsea, ra x'éma cbda te cgoa, khama ra cuiskaga
tée naka maa tsi xua hia tite ke,” témé. 8 Bir{ xao or ko, téem gha a tcg'06 xu, gam dim
tcara me e domka. Nxda tama ko ii nem gha tée a éem dtcaraea hia sa kurd, gam dim
tcdra ba ko saucgae tamase téé-kg'am me a dtcara me si khama.

9 “Ra ko bir{ tu u a ko mad: Dtcara tu, maae tu gha ke, qaa tu, hoo tu gha ke, nquu-
kg'dr ba tu xg'arm-xg'am, xgobekg'ama tu gha maae ke. 1° Difm weém ée ko dtcara ba ko
maae, me ko wéém ée ko qaa ba hoo, me gha weém ée ko nquu-kg'arh ba xg'drh-xg'am
ba xgobekg'ama maae khama.

11 “Ndakam x30 ba gha gam dim céam koo x'ati ba dtcara me ne, x'aum téé-q'oo koe
cg'ao ba mda me? 12Kana xg'dri ba mda me, tc'ubi bam ko dtcara me koe? Kda me e. 13 A
ncée gatu ncée cg'de tc'ée ii tu ko qde aban gatu di c6dn maa q'ana haa ne ba gha nxaaska
gatd ka X60m nqarikg'ai di ba ée ko dtcara Me ne nta noose nqaéa hdase Tcom-tcomsam
Tc'ée bamada?” tam ma tée.

Jeso ba ko dxawa tc'éean ka kg'ui
(Mt 12:22-30; Mk 3:20-27)

14Jeso ba ko nqébdém khéem koe dxdwa tc'éean xhaiagu. E€ i ko dxawa tc'éean tcg'oa
kam ko gaam khéem ée ko kg'ui tama ba kg'ui, zi xg'ae zi gaa koe ko hana zi kaisase are.
15]gaba ne ko c'ée ne maa: “Dxadwa tc'éean dim x'aigam Belesebulem di qarian cgoam ko
dxawa tc'éean xhaiagu,” témé.

16 Ne c'€e ne qg66 Me ne gha qgdian qaa ka dtcara Me, are-aresas x'ais nqarikg'ai di sam
gha x'af ne sa. 17Jeso ba ko gane di tc'éean q'ana khamam ko biri ne a maa: “Eé q'aara
haas x'ais weé sa gha kaa, me &e q'aa-q'aasea hdam x'4é ba gaicara hia tite. 18 A ncée
satanam ko gaam ka q'aara hiaa ne i gha khaé nxaaska ntama x'aian hda? Ncée gatu ko
mad, Belesebule ba qarian mda Tea ra ko dxawa tc'éean gaan cgoa xhaiagu, témé ne. 19A
ncée Tii koo Belesebulem di qarian cgoa dxdwa tc'éean xhaiagu, ne ia ko gatu di khéean
difm cgoa xhaiagu u? Gaa domkaga ne gha gaxao di ne khée ne x'af, €e xao ko kg'ui sa
tseegu tama sa. 20 Igaba ncée Tii ko ko dxawa tc'éean Nqarim dim tshaum cgoa xhaiagu,
nes ko nxda sa x'af, Nqarim di x'aia nea gatu koe haaraa sa.

21“Ncée garim khéem ncdo gaba zi itlam ko ko gam dim nquu ba kore ne i ko gam di
guuan gae qgai koe hia. 22 Igaba qarian ka taa meam kaf zi ncdo gaba zi dim ko ko haa
a ko x'aa me nem ko taa me, a gam di zi ncdo gaba zi 8em ko dtcaasea haa zi xhuu me,
aba a 8em ko sée cgae mea zi guu zi q'aa-q'aa. 23 E€ Tii cgoa hda tama ba, Tii cgoa tééa
q'aumanakua, me gataga éem Tii cgoa xg'ae-xg'ae tama ba ko tsai-tsaia q'aa.

Dxdwa tc'€ean di kabisea ne
(Mt 12:43-45)

24 “E€ i ko dxdwa tc'@ean khéem koe tcg'oa ne i ko c'60a qgéian koe qd0, a sda i gha
qgéian gaa, a ncée hoo o tama i ko haa ne i ko nx3aska birise a maa: ‘Tirim nquum éer
guua hdam koer gha kabise,” témé, 25 a &e i ko haa nquu ba b6o me kda gau ii, a xgaia
q'ano-q'anoea, a gaese kg'énoea, 26 ne i ko nxaaska qdo a sii 7 tc'éean sé¢ a haa cgoa,
gaan nqgaéase cg'ae e, i haa tcia a i a gaa koe x'3e. Si éem khéem dis téé-q'oo sa haa
kaisase cg'ae kg'aiaka dis ka,” tam méé.

Tseegu di ts'ee-ts'eekg'aikua ne
27E@m ko Jeso ba ncéeta mééa xg'ara kas ko khée sa xg'aes q'oo koe guu a q'aua kg'ui
aJeso ba bir{ a maa: “Ts'ee-ts'eekg'aiea saa khdes e dba Tsia sa, naka bfian ée Tsi coma
haa hééthéé e,” témé.
28 Me Jeso ba xoa si a maa: “Tseegukaga, igaba e Nqarim di kg'uian ko kérh a ko ée i
ko méé khama héé nea kaisase ts'ee-ts'eekg'aiea ne ne e,” témé.

Cg'dé caus qhao sa ko x'df sa gaa
(Mt 12:38-42)

29 € zi ko khée ne di zi xg'ae zi catise kam ko Jeso ba tshoa-tshoa a mad: “Ncées ghao
sa cg'de causii, a ko are-aresas x'af sa qaa. Igabas ctis x'afs ga sa x'aiea haa tite, Jonam dis
x'afs cufs oose. 30E€m xg'ao maJona ma Ninefe di ne khée ne koe ma x'af sa ii, khamagam
gha ma khéém dim C64 ba ma ncées ghaos koe x'af sa ii khama. 31 X'aigas Sheba di sa gha
xgarakuan dim carh ka ncées qhaos di khéean cgoa tée a téé, a gha chibi-chibi a xgara si,
nqdém chdo-q'oo koes ko guu a ko haa Solomonem di tc'éegan komsana khama. Igaba
b0, Solomonem ka kaia hda ba ncéeska ncée koe hana. 32 Xgarakuan dim carh ka xu gha
khée xu Ninefe di xu tée a téé, a gha ncées qhao sa chibi-chibi a xgara. Jonam di xgaa-
xgaan koe xu ko guu a gaxu di chibian koe tc66se khama. Me ncéeska Jonam ka kaia haa
ba ncée koe hana,” tam méé.

Cgdé-q'oom dis x'da sa
(Mt 5:15; 6:22-23)

33 Abaamdd: “X'da-x'aa-kg'ai cgoa dis gt sa ga dao a gabas cgoa xoaba-kg'ai si ba kaa
me e, kana gabas ka nqaaka to4 si ba, igabam gha téé-q'ooa sa koe t06 si, ne gha nxdasega
e ko nquum q'oo koe tcda ne x'aan hoo. 34 Tsarim tcgai ba tsarim tc'arém dim x'4a me
e. Tsarim tcgdim ko gde e, nem weém tc'arém tsari ba x'aan ka cg'oéa. 35 Gaa domka
méé tsi boo naka i tsdd koe hana x'aan tad ntcuid sa ii guu. 3¢ Khama nxdaska ncée weé
cgaé-q'ooa tsi ko x'dan ka cg'oe cgaea, i cuf xoea tsi ga ntcliis q'oo koe hda tama, nem
weém cgdé-q'oo ba x'dan Gua, ncées ko ma x'da-x'aa-kg'ai cgoa dis gl sa ma tsad koe
ma kaisase ma x'aa khamaga ma,” tam méé.

Jeso ba ko Farasai xu héé naka x'ae xgaa-xgaa-kg'ao xu hééthéé dqae
(Mt 23:1-36; Mk 12:38-40)

37 Eém ko Jeso ba kg'uia xg'ara kam ko c'éem Farasai ba dtcara Me, siim gha tc'66
cgoa me ka. Me ko Jeso ba tcia a sii tafolem koe ntcdé cgoa me, tc'd6 cgoa mem gha
ka. 38 Igaba éem ko Farasai ba bdda q'aa, Jesom ko xg'aa tshau tamase tc'66 sa kam ko
are. 39 Me X'aigam Jeso ba birf me a mda: “Gaxao Farasai xao ko kubi zi héé naka gaba
zi hééthéé zi ka qad zi xg'aa, igabaga xao q'ooa xao koe xhtiuku sa héé naka cg'ae cauan
hééthéé ka cg'oe cgaeea. 40 Gaxao kaa tc'ée xaoe, e qda sa kurua ba géé gam q'ooa sa
théé kiarta hdam tama baa? 41 1gaba duts weés gabas q'oo koe hana sa ée dxaua ne khée
ne maa, naka xaoa gha nxdasega tchaa za héé naka q'oo za hééthéé q'ano ii.

42*“Hao, cg'de i gha ii gaxao Farasai xao ka! Ngari ba xao ko tc'6oan ko xg'ao-xg'do zi
gt zi* koe cfs tshiu-q'oos dian tcg'dé a maa khama, weé zi tc'o-kg'arh zi xharan di
zi koe h&éthéé e. Igabaga xao ko Gam di gaese qgddkuan héé naka ncamkuan hééthéé
nxore, Qaase i ko, ncée sara gl sara cgdé sara xao ga ko kurda haa sa, igaba méé xao taa
c'€e zi nxore guu.

43 “Hao, cg'de i gha ii gaxao Farasai xao koe! Core-nquuan koe xao kaia zi ntc66-q'oo
zi ncama hia, naka x'dmégu di zi qgai zi koe tsgarmmku sa hééthéé e.

44“Hao, cg'ae i gha ii gaxao koe, x'afse tama zi tc'dm zi khama xao ii, ncée khéeéan ko
kg'ama tc'amkg'aia zi koe, bdoa q'da zi tamase gaa zi,” tam méé.

45 Me ko x'ae q'da-kg'aom c'ée ba xoa Me a maa: “Xgaa-xgaa-kg'ao Tsee, éeta Tsi koo
méé ne Tsi ko sixae igaba cée xae e théé,” témé.

46 Me Jeso ba xoa me a maa: “Gaxao x'de q'da-kg'ao xao igaba: Hao, cg'ae i gha ii gaxao
koe, qérhise xao ko khéean qérh gitian dcéékagu, igaba xao gaxao ciim tshaum gaxao
dim kaga qgdd o tama.

47Hao, cg'ae i gha ii gatu koe. Porofiti xu di zi tc'arh zi koe tu ko dgoth cgoae xu gha zi
guu zi tshaoa t0d, ncée gatu ka tsgdose ga xu ka cg'doea xu. 48 Ncées gt sa xao ko nxaea
tseegukagu, gaxao ka tsgdose ga xu kirda haa tsééa ne. Porofiti xu xu ko cg'do khama,
xao ko gaxu di tc'drmhan tshao. 49 Ncées gitis domkam ko Nqari ba Gam di tc'éegan koe
maa: “Porofiti xu héé naka x'4e 1i-kg'ao xu hééthéér gha gane koe tsééa i, ne gha c'ée-
kg'afa xu cg'do, a c'éea xu xgara. 50 Gaa domkas gha ncées ghad sa nqdém tshoa-tshoasea
koe guu a ntcdaguea c'adan weé xu porofiti xu di xoara mag, 5 Abelem di c'ddan koe guu
a sfi Sakariam dian koe tc3a. Sakariam ncée ko altara ba héé naka core-nquu ba hééthéé
xg'aeku koe cg'doe ba. Ee, birf tu ur ko, ghaos ncée sa gha weéan ncée ga xoara maa.

52“Had, cg'ae i gha ii gaxao x'de q'da-kg'ao xao koe, q'dan di tc'éean dim xgobekg'am
ba xao sééa madsea. Gaxaoa ko gaxao ka taa tcaa, a xao a ko ée ko tcaa ne xgae-kg'am,”
tam méé.

53 Eém ko Jeso ba éem qgdim koe tcg'oa a ko q60 ka xu ko x'de xgaa-xgaa-kg'ao xu héé
naka Farasai xu hééthéé xu tshoa-tshoa a xgdea to6 Me, a kaf zi tée-kg'drn zi qaa tcdé Me
ko zi tée Me, >4 Nxaasegam gha tshiii gitian kg'ui xu chibi-chibi Me ka.

12

Jeso ba ko khéé ne q'da-q'da Farasai xu ka
(Mt 10:26-27)

1 Gaa koes ko kaias xg'aes tcadm-tcams khée ne di sa xg'aea haa, ne ko xdékua haa i
kom ga kda a, kam ko Jeso ba Gam di xu xgaa-xgaase-kg'ao xu cgoa tc'da a tshoa-tshoa a
mad: “Farasai xu di péré gaé-giean koe méé xao q'6ésea haa, ncée qae khéean khama ko
ma kuruse igaba cg'de cau xu. 2 Weés guus e chémsea hia sa gha xgore-kg'aie, si gha
weés tchdas ée chdmsea hia sa q'dase. 3 E€ xao ko ntclidan q'oo koe kg'ui sa gha x'dan
q'oo koe kérse, si gha gataga ée xao koo nquuan q'oo koe c'arh sa théé nquuan tcobe
koe nxaese.

11:42: tc'oan ko xg'40-xg'd0 zi gl zi - Gerika sa ko cdm hii-coa sara ka kg'ui, Naros koe cg'dé Gu tama sara.

Q'doe gha ba
(Mt 10:28-31)
4“Ti{ ka c'éea tue, bir{ tu ur ko, a ko maa: T4 khéé ne ée ko tc'aré ba cg'do, a ne a gaa
koe guus ka kart ne gha gt 4t tama ne q'a4o guu. ° Igabar gha birf tu u dif ba méé tu
q'a0 sa: Ngarim éem koo cg'doa xg'ara ne ko ch0 tamas c'ees dxawam dis koe xaoa 1t
di garian tia hda ba méé tu q'ao. Ee, birf tu ur ko, q'40 Me méé tu! © A 5 tsara zia gaé
mari-coa tsara cgoa x'amague tama? Igabas cufs ga sa Ngarim ka c'urtiea haa tite. 71
gataga weé c'60an tcuda tu di ga nxdrdea. Ke taa q'ao guu, kaf zi tsara zi ka tu kaisase
cgéé tuuke.

Nxdea tcg'obse sa héé naka Kreste ba xoase sa hééthéé e
(Mt 10:32-33; 12:32; 10:19-20)

8 “Bir{ tu ur ko a ko maa: Diim weém ée gha khée ne cookg'ai koe Tii ka nxaese bam
gha Khéem dim Cé4 ba théé Nqarim di xu moengele xu cookg'ai koe nxaea tcg'06. 2Igaba
difm weéém €e gha khde ne cookg'ai koe xpase Te ba gha Ngarim di xu moengele xu
cookg'ai koe xpasee. 10 Me gha weém khéem ée ko Khéem dim Cédm ka cg'dese kg'ui
ba qgbda maae, igaba ée gha Tcom-tcomsam Tc'éem ka cg'de kg'uian kg'ui ba cuiskaga
qgbdéa madea haa tite.

11*Igaba e ne koo core-nquu xu koe héé naka x'dean di xu kaia xu koe héé naka tc'aa-
cookg'ai xu koe hééthéé xpara méadsean ka tcaa tu u, ne méé tu taa kaise tc'ée-tc'éese guu,
dut sa tu gha nxae sa, kana nta tu gha ma nxae e sa, ncéem x'aém koo haa ne tu gha nxae
tu gha sa maae ke, 12 Tcom-tcomsam Tc'€e ba gha éem x'aém ka xgaa-xgaa tu u, duu sa
méé tu nxae sa ke,” tam méé.

Qguuiam khdéém kda tc'€em dis sere-sere sa

13 C'8em khée ba ko ées xg'aes q'oo koe guu a Jeso ba birf a mad: “Xgaa-xgaa-kg'ao
Tsee, tif kiim cgoa kg'ui nakam sitsam ka x60m x'66a guua zi gat zi tif cgoa q'aa-q'aaku,”
témé. 14 Igabam ko Jeso ba xpa me a maa: “Khdée tsee, dif na qarian maa Tea, gliia ner
gha q'aa-q'aa tsao 0 di i?” témé. 15 Me Jeso ba biri ne a maa: “B4o naka tua chiikuan koe
q'6ése, khéem dis kg'oe sa gan zi kaf zi éem kaoa hia zi koe hda tama ke,” témé.

16 A ba a ncées sere-sere sa bir{ ne a maa: “C'éem khéem qgutia ko haa ba xg'ao hana,
gam dim xharam koo kéf tc'oan kurua ba. 17 Me tcada ba koe téese a mad: ‘Duti ra gha
kura? C'ée qgai gar il tama ka, tiri tc'Goa ner gha toda madse e,” témé. 18 Kam ko maa:
‘Ncéea ra gha héé ga a: Toda maasean di xu nquu xu tiri xur gha kobe a ra a kaia xu tshao,
a tiri mabere cdan héé naka tiri zi guu zi c'€e zi hééthéé gaa koe tod. 1° Ra gha nxdaska
birise a maa: ‘Qde zi gun zi weé zi éer ko qaa zir Gua haa, kaf kurian gha kg'dekagu te
zi. A ra a gha kg'6e sa thamkase sée, a gha tc'66 a kg'da, a ra a qde-tcaoa madse,”” témé.
20 Jgabagam ko Nqari ba birf me a maa: ‘Tsaa khée tsi kda tc'ée tsee, ncéem ntctiim ka
tsi gha kg'dea tsi sée cgaee, ka zia gha nx3aska &e tsi kdrtia maasea haa zi gau zi diin di
ii? témé. 21 Ncéea i gha ii ga a, diim weém €e ko x'aia ba toda maase ba Ngarim cookg'ai
koe qguli tama,” tam Jeso ba méé.

Kdise tc'€e-tc'éese sa
(Mt 6:25-34)

22 Me Jeso ba Gam di xu xgaa-xgaase-kg'ao xu bir{ a mad: “Gaa domkar ko bir{ xao o, a
ko méa: Ta4 gaxao di kg'6ean ka kéise tc'ée-tc'€ese guu, dud xao gha tc'66 kana dut xao
gha cgaé-q'ooa xao koe hia sa. Kg'de sa tc'6oan ka cgaé si i, me tc'ard ba qgafan ka cgaé
me e ke. 23Kg'5e sa tc'6oan ka kaisase cgaé si i, me cgdé-q'oo ba qgafan ka kaisase cgaé
me e. 24Hoaran b6o, xhara tama i hda, a tcuti tama, a tc'Goan i gha toda madse nquuan Gu
tama, gabam ko Nqari ba xaro o. Tu gatu tsaran ka kaisase cgaé tu u. 25 A gatu ka c'éem
dif ba gha kg'Gea ba di carhan koe kaise tc'ée-tc'éesean ka carh ba cau? 26 Ncées gtus
cg'arés karu kaga tu ko taae, ka tu kodé nxaaska dudska c'ée zi ka kaise tc'ée-tc'éesea
maa? 27B4o, nta zi qddka di zi x'aa zi ii sa, zi ko ma tsom sa; tséé tama zi haa, a zi a gataga
qgafan qgaéa madse tama. Igabar ko birf{ tu u, x'aigam Solomonem ga ba ko gam di x'aian

weé koe ga ncée zi x'aa zi ka c'éea zi khama ma hia tama. 28 A ncée Nqarim koo gadka di
dcdan ncée ko ncée carh ka hia, a q'uu ka c'eean q'oo koe xaoa tcaae, nxdan ncéeta ma
h3akagu, nem gha tseegukaga cgdése gatua hdakagu tu u, oo, gatu ncée cg'aré dtcorman
uda tue?

29 “Ke tu tda dud sa tu gha tc'66 kana kg'aa sa qaa guu, naka kéfse tc'ée-tc'éese guu.
30 T34 zi ghao zi di nea ko weé glitian ncée ga qaa, Me gatu ka X60m ga ba ncée gitian tu
ko gaa sa q'ana haa. 31 Igabaga méé tu kg'aika X'aigam Nqarim di x'aian qaa, naka tua
gha ncée zi gt zi weé zi théé maae.

Ngqarikg'ai di ggutia ne
(Mt 6:19-21)

32 “Ghuiu-coa tue, tda tu q'ao guu, qde-tcaokagu i ko gatu ka X606 ba, Me gha ntcdé6-
q'ooan maa tu u ke. 33 E€ tu Gua haa zi tu x'dmdagu, naka tua gazi di marian dxaua ne
khée ne maa. Cg'da-cg'anase tama qgdan tu kurda madse, naka nqarikg'ai di qgutian
ncée kaa tite cgoa, cui ts'da-kg'ao kaga citi-cuuse cgaee tite e kana tcg'dan kaga tc'66e
tite e. 34 E@ tsari qguuian hia koe i gha gataga théé tsari tcdéan haa khama.

Kékoa hda xu gda xu

35 “Tséé sa méé tu kg'énosea maana hia, naka i gatu di x'da-x'aa-kg'ai cgoa di giiian
ko karu. 3¢ Gane ka q'60se ba qda haa ne tséé-kg'ao ne khama ma, séekuan dis kges koe ko
q00a haa ba. Eém ko haa a ko nquu-kg'arh ba xg'arh-xg'am, ne gha katga xgobekg'ama
maa me ne. 37 E€ xu qda xu, ncée gaxu ka q'60sem ko haa a haa sao-xg'ae xu kékoa haa
xu ka i gha kaisase cgaé ii. Tseegukar ko bir{ tu u: Tsééam gha maa xu sam kg'énosea
madna hda, a gha tafolem koe ntcoo xu, a tsééa maa xu. 38 E€ gaxu ka q'60sem koo ntcud
ka haa kana ntclid nqée ka igaba gha kékoa hda xu qaa xua ts'ee-ts'eekg'aiea. 39 Igaba
méé xao ncée sa q'ana hda: Ncée nquu ba kaoa hdam khéem ko q'ana haa ts'da-kg'aom
ko dudtsa x'ae ka tcaa sa, nem ga ko tda gam dim nquu ba guu me khoaea haa. 40Ke méé
tu gatu igaba kg'énosea hda, Khéem dim Cé4d ba gha tcom tama tu hdam carh ka haa cgae
tu u ke,” tam méé.

Tcom-tcomsa kana tcom-tcomsa tamam qda ba
(Mt 24:45-51)

41 Petere ba ko maa: “X'aigae, ncées sere-seres ncée Tsi ko nxae sa kodé sixae cgoa
kg'ui, kana saa ko weém khéem cgoa kg'ui?” témé. 42 Me X'aigam Jeso ba xpa me a maa:
“Khéé dii ba nxdaska tcom-tcomsa a tc'éegam qda baa? Ncée gam ka q'60sem gha nquua
ba di qarian maa ba, me gae x'aé ka gaxu di tc'6oan maa xu ba. 43 Ts'ee-ts'eekg'aiea
baa éem gda ba, ncée gam ka q'60sem ko haa nem ko haa sao-xg'ae me ko gata héé ba.
44 Tseegukar ko birf tu u a ko maa: weé zi guli zi éem Gtia hia zi di qaria nem gha gam koe
t06. 45 1gabaga ncée éem gdam ko tcada ba q'oo koe birise a maa: ‘Tif q'60 ba doa hda a
ghéése haa tite,” témé, a ba a tshoa-tshoa a c'ée ne qda ne xg'arku cgoa, a tc'66 akg'da a
tshoa-tshoa a nqare, 46 nem gha éem qaam ka q'60se ba tcom tamam haam cam ka haa,
c'ilam haa x'ae ka, a ba a gha haa xgara me, a e tcom-tcomsa tama ne cgoa xg'ae-xg'ae
me.

47“Qaam ée gam ka q'60sem ko gaa sa q'ana haa, igaba kg'énose naka kuru si tama ba
gha kéi tsgman xg'arhme. 48 Igaba em kurda haas domkam ko xgarae sa c'atia hdam gaa
ba gha cg'oro tsaman xg'arhme., Weém ée kafan maaeam koe i gha kafan qaae, ée kaisase
kafan maaeam koe i gha gataga kaisase kafan qaae.

Jeso ba ko q'aa-q'aase sa éd
(Mt 10:34-36)

49 “Nqodémkg'ai koer gha haa c'eean 64 kar haara, a ko gataga kéise ncarhaa,
nxdakamaga i ga ko karukaguea sa! 50 Tcgut-tcguuku sa hana tcguti-tcguuer gha ko sa,
gaas kar qgddea si gha nxdakg'aiga sif xg'ara. >1 Nqodmkg'ai koer ko haa todkuan 44, ta
tu gaé tc'éea? Birf tu ur ko: nxaas tama si i, igabar ko q'aa-q'aase sa daga. 52 Ncée koe
guus ka ne gha 5 ne khéé ne ciim x'aém di ne q'aa-q'aae, ne gha nqoana ne cdman cgoa

tda kérhku, i cdman tad nqoanan cgoa kérhku. 53 Q'aa-q'aae ne gha, me x40 ba cédm cgoa
tda kérhku, me céd ba x50m cgoa taa kérhku, si x50 sa cdds cgoa taad kdérhku, si c6a sa gaas
ka x30s cgoa taa kdrhku, si c'ui sa c'uise-coas cgoa taad kérhku, si c'uise-coa sa c'uises cgoa
tda kormku,” tam méé.

X'aem di zi x'df zi

(Mt 16:2-3)

54 A ba a xg'ae zi birf a maa: “Tuu-c'60 sa tu ko bdo si ko carhs ko tcda xoe za guu a ko
gao ne tu ko kiiiga maa: ‘Tuu i ko sene,” témé, i gataga ii. 5 Dtcée x0e za guuam tc'dd ba
tu koo bdo ne, tu ko maa: ‘Sene i gha kaisase kurusa a,” témé, i gataga ii. 5¢ Gatu khée tu
gde khéean khama ko ma karuse tue! Nqodmkg'ai héé naka nqarikg'ai hééthéé koe gha
kirdse zi gali zi nxae tu q'ana hda, igaba tu duds domka x'aean di zi x'a{ zi nxaean c'iia
haa?

Tsarim chibi-chibi-kg'aom cgoa ghais koe dtcomkua ne
(Mt 5:25-26)

57 “Dutis domka tu cifaga bdoa tcg'oda madse tama qae gatian karue gha a? 58 E€ ko
chibi-chibi tsim cgoa, méé tsi weé garia tsi kiru naka tsao xg'aen ntcd6 naka ées chibi sa
nxae nakas ganega tsao dadm q'oo koe hia a xgarakuan dis ghais koe sfi ta ga haase ch3o.
Nxda tama ko ii nem gha xgara-kg'aom tshau q'oo koe tcaa tsi, me gha xgara-kg'ao ba
qédé-kg'aom tshau q'oo koe tcaa tsi, tsi gha gdé-nquus koe tcdae. 59 Birf tsir ko a ko maa:
Cuiskaga tsi gaa koe tcg'oara hia tite, a gha nxaakg'aiga sif ée gatia hdam mari-coa ba
suruta,” tam méé.

13

Chibian koe tcédsea ne
1Gaa x'aé ka ne ko c'ée ne khée ne gaa koe hana, ncée ko Jeso ba Galilea di ne khée ne

ka birf ne, ncéem ko Pilato cg'Goa hia ne, ée ne ko ko dadva-madku zi kara x'ae ka. 2Me
Jeso ba xoa ne a maa: “Gatu ko b6o ka nea ko ncée ne Galilea ne, weé ne Galilea ne c'ée
ne ka tshiiti ne chibi-kg'ao nea, ncéeta ne ko ma xgarase ka? 3 Bir{ tu ur ko, gata i ii tama,
igaba tu ko gatu di chibian koe tcédse tama ne tu gha weéa tu ga gataga ma kaakague.
4 Kana tua ko ntama ma tc'ée 18 ne khée ne ncée ko Siloame koe gdom nxda nquum ka
cg'aé cgaee ne ka, a cg'doe ne, gatu ko bdo ka nea ko weé khédean €e Jerusalema koe x'dea
haa ka chibiga nea? > Bir{ tu ur ko, gata i ii tama, igaba tu ko gatu di chibian koe tcdése
tama ne tu gha weéa tu ga gataga ma kaakague,” tam méé.
Hiis tc'dréan kiru tama sa

6Jeso ba ko nxaaska ncées sere-seres ka biri ne a maa: “Khéé ba ko hana a ba a faia dis
hii sa ila, gam dim kg'om xhdram q'oo koe ko xharaea sa. Gaa koem ko sif ko tc'arda sa
qaa, igabam ko taa ciifan ga hoo. 7 Me nxdaska khéem gam dim xhara ba ko kore ba bir{
a maa: ‘B6o, nqoana xu kuri xu ra tida a ko ncée koe haa a ko haa ncées hiis faia dis di
tc'ardan qaa, igabagar ctian ga hoo tama. Ke xg'aoa tcg'06 si! Kg'amagas téé a ko gérhan
tséékagu ke!” témé. 8 Igabam ko khée ba xoa a méa: ‘Tii q'60€, guu si gaicara cuim kuri
ba nakar tshao gao si naka c'aruan maa si. ® Ncéeko haam kurim kas ko tc'aré karu ne i
gha qae e, igabagas ko kdrt u tama ne tsi gha nx3aska xg'aoa tcg'06 si,” témé.”

Jeso ba ko Sabata dim cdr ka khéé sa gaekagu

10 Sabata dim carh kam ko Jeso ba hda a ko c'@em corée-nquum koe xgaa-xgaa.
H]gabagas ko gaa koe khée sa hana, 18 kurian ko dxawa tc'éean ka nqoarakaguea hia sa,
a sa a ko ghuusea, a cg'drés kaga tchoanase tama. 12 E€m ko Jeso ba b6o si kam ko Gam
koe tciia 64 si a maa: “Khée seg, tciia si koe si kgoaraea,” témé. 13 A ba tshaua ba to6 cgae
si, si gaa x'ae kaga tchoanase a sa a Nqgari ba dqom.

14 Jesom ko Sabata di carh ka kg'dekagus gitis domkam ko core-nquum dim tc'da-
cookg'ai ba xgda, a ba a khée ne birf a maa: “6 carha ne hana khéean ga tséé e, ke méé
ne gaa carhan ka haa naka nea haa kg'6ekaguse, Sabata dim carh ka tamase,” témé.

15 Me ko X'aigam Jeso ba xoa me a maa: “Gatu qde khéean khama ko ma kuruse tue,
a gatu ka c'éem ga ba géé cuiskaga Sabata dim carh ka gam dis ghoe sa kana donghim
igabaga xgaris koe kgoara haa naka chtiia it me naka sif kg'dakagu mea haa tite? 10Ka
sa gaé ga ncées khées Abrahamam ka cdéses, ncée ko ncéeta noo kurian 18 sée a satanam
ka q4éea hia sa, Sabata dim carh ka tdd kgoarae ée ko qaé sia haas gaus koe?” tam méé.

17 Eém ko ncées gul sa nxae ka i ko Gam di ntcoe-kg'aoan saucgae, igabas ko weés
xg'aes &e sa weé zi gl zi cgdé zi éem kurua haa zi qae-tcaoa maa.

Mosetara dis hiis di cgurian dis sere-sere sa
(Mt 13:31-32; Mk 4:30-32)

18 Me Jeso ba tée ne a maa: “Nqarim di x'aia nea nta ii? Duus cgoa Ra gha nxara xg'ae
e? 19 Mosetara dis hiis dim cglrim khama i ii, ncéem ko khée ba sée a gam dim xhdram
koe xhdra ba. Me tsom a ba a hii sa kurd, i ko nqarikg'ai di tsaran haa gaas hiis di nxdan
koe nquuan kurd,” témé.

Péré gaé-gdean dis sere-sere sa
(Mt 13:33)

20 Me gaicara té¢ a maa: “Duus cgoa Ra gha Nqarim di x'aian nxard xg'ae? 21 Péré gaé-
gdean khama i ii, ncées ko dxaes khée sa sée a kai péréan cgoa xg'ae-xg'ae e, i weés pérés
koe tséé, si gde e,” tam méé.

Cg'drém nquu-kg'dm ba
(Mt 7:13-14, 21-23)

22 E&m ko Jeso ba Jerusalema koe q60 kam ko x'dé-dxoo xu héé naka x'4é-coa xu koe
hééthéé tcaa, a ba a éem ko ma q60 khama ma xgaa-xgaa. 23 C'éem khée ba ko tée Me a
maa: “X'aigae, a cg'ord ne khée ne cui ne ko haa kgoarae?” témé.

Me biri ne a maa: 24 “Weé qaria tsi ga tséékagu naka tsia xgam-xgam nquu-kg'arh koe
tcda. Birf tu ur ko a ko maa: kéi nea gha tcia ne gha sa tc'ée igaba ne gha taae. 25Eém ko
nquu-kg'ao ba tée a ko nquu-kg'arh ba tcéekg'am x'a¢é ka tu gha tchaa za haa, a tu a gha
tshoa-tshoa a nquu-kg'arh ba xg'arh-xg'am, a kg'aea madse a maa: ‘X'aigae, nquu-kg'arh
ba xgobekg'ama maa ta a,” témé, igabam gha xoa tu u a maa: ‘C'au tua raa ke tu tif koe
tcg'oa, gatu cg'de kura-kg'ao tue!” témé. 26 Tu gha tshoa-tshoa a maa: ‘Tsda cgoa ta ko
ko tc'66 a ko kg'aa, tsi ko ko gatd di x'aéan koe ga théé xgaa-xgaa,” témé. 27 Igabagam gha
x0a a maa: ‘C'an tua ra haa, a guua tu haa qgdi ga c'Gua, ke tu tif koe tcg'oa, gatu weé tu
cg'de karu-kg'ao tue,” témé. 28 Abrahama ba héé, Isaka ba h&é, naka Jakobe ba héé, naka
weé porofitian Nqarim di x'aian koe hana hééthéé tu ko ko bdo nes gha kg'ae sa héé
nakas ga0 x06 sa hééthéé haa, igabaga tu gha gatu tchaa za xaoa tcg'o6eéa hia. 29 Igaba
ne gha khée ne céarhs ko tcg'oa x0é koe guu, ne c'ée ne carhs ko tchee xoe koe guu, ne
c'@e ne c'@e x0ean nqddm di koe guu, a haa x'aian Nqarim di koe ntcdé. 30 Igabaga méé
tu q'ada, c'ée ne e khadka ko hida nea gha tc'aa di ne ii, ne gha c'ée ne ée tc'da di ko ii ne
khédka di ne ii,” tam méé.

Jeso ba ko Jerusalema ba thod-xama mdd
(Mt 23:37-39)

31E&m x'aém ka xu ko c'ée xu Farasai xu Jeso ba haa cgae, a birf Me a maa: “Ncéem qgai
ba tcg'oara guu naka Tsia c'ée za q00, Herote ba cg'60o Tsi kg'oana ke,” témé. 32 Me Jeso
ba xpa xu a maa: “Q0o0 naka sii éem cirf ba biri naka maa: ‘Dxawa tc'éea ner ko xhaiagu,
a Ra a ko khée ne ncéem carh ka héé naka q'uu dim carh ka hééthéé qaekagu, a Ra a gha
Tiri tsééan nqoana dim carh ka xg'ara-xg'ara,” témé. 33 Gata i ii igaba méér daoa te koe
haa ncéem carh ka héé, q'uu dim carh ka héé, naka q'uu dim carh q3a q'oo dim carh ka
hééthéé e. Porofitim ga Jerusalema ka tchaa za cg'doe sa qae tama khama.

3400l Jerusalemae, Jerusalemae. Tsda porofitian ko cg'do tsi, a €e tsda koe i ko tsééa
baea haa ne ko nxdan cgoa xao o tsi. Nta noose ra ko tc'éea haa, tsari céa ner ga cuif koe
xg'ae-xg'aea hia sa, &es ko ma ghoro sa tcgama sa dom q'oo koe ma gas di ghoro-coan
ma xg'ae-xg'ae khama. Igabaga tu ko tc'ée e tama. 35Q'da méé tu, Nqgari ba gha Gam dim

nquu ba guua maa tu u sa. Birf tu ur ko, gaicara tu béo Tea haa tite a tu a gha nxdakg'aiga
maa: ‘E€ ko X'aigam dim cg'6em cgoa haa ba ts'ee-ts'eekg'aiea hia,’ témé,” tam méé.

14

Jeso ba Farasaim x'dé koe

1C'8em carh Sabata dim kam ko Jeso ba Farasai xu dim tc'da-cookg'aim x'aé koe hana,
a ko tc'66, ka ne ko khée ne gaese béo Me. 2 Me ko kiiiga x'6aa ba héé naka c'6aa ba
hééthéé ko gdéa haam khoe ba Jesom koe haa. 3 Me ko Jeso ba x'ae q'da-kg'ao xu héé
naka Farasai xu hééthéé tée a maa: “Sabata dim carh ka khéean qaekagua nea x'déan ka
kgoaraea kana ia kgoarae tama?” témé. 4Igaba xu ko taa cuf gili ga nxae. Me ko Jeso ba
khée ba sée, a qaekagu, a guu mem qd0. 5 Kam ko bir{ xu a maa: “Ncée gaxao ka c'éem
ko c6é ba tia kana ghoe ba, me Sabata dim cdrh ka tsatim q'oo koe cg'déa tcia, ne ba sif
tcg'06 mea haa tite?” témé. ¢ Igaba xu ko ncées guus ka tda kgoana a xoa Me.

7Eém ko Jeso ba bdoa q'ada, cg'de-kg'ao ne ko ma kaia zi ntcd6-q'oo zi koe ma ntcdé sa,
kam ko ncées sere-sere sa biri ne a maa: 8 “E€ tsi ko c'@éem khéem ka séekuan dis kdes
koe tciiéa haa ne ta4 kaia zi ntcd6-q'oo zi koe ntcdé guu, c'éedaokam gha c'éem khéem
tsda ka kaisase tcom-tcomsa ba théé tciiéa haa ke. ©Gata i ko ii nem gha e tcii tsaoa haa
ba haa, a bir{ tsi a maa: ‘Ncéem khde ba tsaris ntc66-q'oo sa maa,” témé, tsi gha saucgae,
a gha nxdaska tshoa-tshoa a cg'arés ntc66-q'oos koe sif ntcdd. 10Igaba ée tsi ko tciiea
haa ne, cg'drés ntcd6-q'oos koe ntcdd, nakam gha nxaasega ée tcii tsia hdam ko ko haa
ne birf{ tsi naka maa: ‘Tif tcarae, cooka hanas ntcd6-q'oos koe ntcdd,” témé, naka tsi gha
nxdasega cg'ae-kg'ao ne tsaa ka c'ée ne cookg'ai koe tcom-tcomsakague. 11 Weém €e ko
kaikaguse ba gha cg'dré-cg'aree, me gha ée ko cg'aré-cg'arese ba kaikague khama,” tam
méé.

12 Me Jeso ba nxdaska ée ko tcii mea hdam khée ba biri a maa: “Ee tsi ko doas koaba,
kana dqoa di tc'Goan di sa ko kird, ne méé tsi taa tsaa tcara ne, kana tsda qde ga ne,
kana tsari ne ghao ne, kana tsaa ka c'éea ne ée qgulia ne igaba tcii guu. Gata tsi ko ko
héé ne, ne gha gane igaba théé doan kuru a gha tciia Gt tsi, a sif €e tsi kiria maa nea
haa sa suruta kabi tsi ke. 13 Igaba ncée doa sa tsi ko kurta hda ne méé tsi dxaua ne khée
ne héé, nqoara ne héé, ts'fiko ne héé naka kaa tcgaf ne hééthéé tciia 64, 14 naka tsia gha
nxdasega ts'eekg'ai ii, c'ée gt gaan cgoa ne gha suruta kabi tsi ne it tama khama, a tsi
a gha tchano ne khée ne ko x'ooan koe ghuie x'aé ka suruta kabie,” tam méé.

Doas dis sere-sere sa
(Mt 22:1-10)

15E& ko Gam cgoa ntcde xu ka c'éem ko ncées gau sa kdrm kam ko Jeso ba biri a maa:
“Ts'eekg'ai me e gha ii, e gha ko doas Nqarim di x'aian dis koe tc'66 ba!” témé.

16 Me Jeso ba xoa me a maa: “C'éem khée ba ko haa, kaias doa sa ko kurd, a kai ne khée
ne tciia 64 ba.

17“Egs doas di x'aé kam ko gam dim qaa ba tsééa U4, siim gha &e ko tciiéa hida ne bir{
a maa: ‘Weé zi gl zia kg'énoea haa ke tu haa,” témé ka. 18 Igabaga ne ko weéa ne ga
cuita méé a tshoa-tshoa a c'ée zi tséé zi ka ne ma qgéda todea sa nxae. Tc'aa di ba ko
maa: ‘Ncdar xhdra ba x'amd, q60 méér naka sif b6o mes guu si i, ke cgémna kg'aika qaa
te,” témé. 19 Me c'ée ba mda: ‘Nciar 5 xu ghoe xu jokoan di xu x'dma4, a ncéer ii ka ko
sif karta béo xu, ke cgémna kg'aika qda te,” témé. 20 C'éem igabam ko maa: ‘Khée sar
kabasega séea haa, khamar sii tite,” témé.

21“Me gda ba kabise a haa ncée zi gl zi gam ka q'60sem koe xaa. Me ko x'aé-kg'ao
ba xgba, a gam dim q3a ba biri a mad: ‘Qhaé naka tsia x'a4é xu koe héé, naka x'aé tctiu
xu koe hééthéé sif, naka tsia sii e dxaua ne héé, e nqoara ne héé, ée kaa tcgai ne héé,
naka ts'fiko ne hééthéé, sée naka ncée koe 64,” témé. 22 Me gaa koe guus ka qaa ba maa:
‘Tif q'60¢, ée tsi nxaea hia sa kurdsea, igabaga i qanega ntcd6-q'ooan hana,” témé.

23“Me nxdaska qdam ka q'60se ba biri me a maa: ‘Dao xu koe héé naka x'déan xg'aeku
di xu dao-coa xu koe hééthéé qd0 naka tsia kirt ne naka ne haa, nakam gha nxaasega

tirim nquu ba cg'oe. 24 Bir{ tu ur ko, ée ko tciiea hda xu khée xu ka ctiim ga ba tiris doas
‘il

di tc'doan xdma haa tite!” témé,” tam Jeso ba méé.

Xgaa-xgaase-kg'ao ba kiria ne
(Mt 10:37-38)

2571 ko kaia zi xg'ae zi Jesom cgoa q60. Me kabise a biri ne a maa: 26 “Ncée c'éem khéém
ko Tif koe haa kg'oana, igabam ko x50 ba, kana x60 sa, kana gam dis khée sa, kana gam
di cé4 ne, kana kéikhoea ba, kana qdea ba ga igaba hore tama, kana gam di kg'déan igaba
hore tama nem cuiskaga Tirim xgaa-xgaase-kg'ao ba ii tite. 27 Diim wéém ée gam dim
xgau hii ba dcéé naka xuri Te tama ba Tirim xgaa-xgaase-kg'ao ba ii tite.

28 “C'gedaokam gaxao ka c'8e ba q40m nquu ba tshao kg'oana, ka ba gaé kg'aika ntcdé
naka tc'ée-tc'éesea haa tite, nta noo marian ko qaase sa, gaas tséé sam ga xg'ara-xg'ara
cgoa a? 29 Eém ko tshoa-tshoa sa kird, a ko xg'ara-xg'ara sa ka taae, nem gha weém
khéem &e ko béo me ba kg'de me khama, 30 a kg'ui a maa: ‘Ncéem khée ba tshoa-tshoa a
ko tshao, igabam xg'ara-xg'aran ka taaéa haa,” témé.

31 %A ncée c'éem x'aigam ko 10,000 xu ncéo-kg'ao xu tiia haa, a ko sii c'éem x'aigam
20,000 xu ncdo-kg'ao xu ida hdam cgoa x'daku, ne ba gaé kg'aika ntcd6 naka tc'ée naka
bdo tama, tc'dda hda garia nem tida haa sa, sifm ga c'éem x'aiga ba x'da cgoa a? 32 A ncée
gatam ko héé tama, nem gha tchda xaa-kg'ao xu tsééa ud, c'éem ganega nqau ii koe, xu
sif todkuan dtcara. 33 Gata iim daom kam, difm weém ée gatu xg'aeku koe hda ba, a gam
di zi gt zi weé zi Eem Uida haa zi aagu tama ba Tirim xgaa-xgaase-kg'ao ba ii tite.

Tabean héé naka x'4a ba hééthéé e
(Mt 5:13; Mk 9:50)

34“Tabea ne qae e, igaba i ko tabean gaan di tsau-q'ooan ka kaa cgaeg, ne i gha gaicara
ntama ma kurue a tsau? 35 Gérhan koe ga héé naka cg'urian ée tcheeguea koe ga hééthéé
i kda tséé e, a ko khéean ka tchaa za aague. E€ tceean tida hda ba méém kérh,” tam méé.

15

Hoara ko hdas ghuu sa
(Mt 18:12-14)

1C'8em carn ka i ko weé mari xg'ae-xg'ae-kg'aoan héé naka chibi-kg'aoan hééthéé
Jesom koe culi-cuuse, haa ne gha komsana Me ka. 2 Xu Farasai xu héé naka x'ae xgaa-
xgaa-kg'ao xu hééthéé tshoa-tshoa a kg'uia madse a maa: “Ncéem khée ba ko chibi-kg'ao
ne qdese haakagu, a ko gane cgoa tc'34,” témé.

3 Me nxaaska Jeso ba ncées sere-sere sa bir{ xu a maa: 4 “C'éem-kg'arh kam gatu ka
c'@e ba 100 zi ghtiu zi da, si gazi xg'aeku koe cti sa hoa, ne ba cuiskaga &e zi 99 zi qadka
guu, naka e hoara haa sa sif qaa, naka ba nxaakg'aiga sii hoo si tite? 5 A €em koo hoo si,
nem gha kaisase qae-tcao a ba a gha nxara ba koe dcéé si. ¢ Eém ko x'4é koe haa nem gha
gam ka tcdrase ga xu xg'ae-xg'ae gam di ghadan cgoa, a biri ne a maa: ‘Tiris ghtius ncée
ko hoara haa sar hooa ke tu tif cgoa qae-tcao,” témé. 7 Biri tu ur ko a ko maa: gata iim
daom cuim ka i gha nqarikg'ai koe qae-tcaoan haa, cuim chibi-kg'aom &e ko chibian koe
tcddsem domka, 99 ne khdé ne e tchano ne e ta ko mééé ne ka, ncée chibian koe tcédse
gaa tama ne.

Aagusea ko hdam gano mari ba

8 “Kanas ko c'@em-kg'arh ka khées 10 gano mari xu ttia haa sa, c'éem ka aaguse cgaee,
ne sa gaé ga taa x'da-x'aa-kg'ai cgoa dis gati sa dao, naka nquu ba xgai q'oo, naka gaese
€em mari ba qaa, naka nxaakg'aiga sif hoo me tite? 2 Eés ko hoo me nes gha gas di tcaran
héé naka gas di ghadan hééthéé tciia xg'ae, a maa: ‘Marim ée ko aagusea hia bar hooa
haa ke tu tif cgoa qde-tcao,” témé. 10 Birf tu ur ko a ko maa: gata iim dadom ctiim ka i gha
Nqarim di xu moengele xu cookg'ai koe qde-tcaoan haa, ciim chibi-kg'aom ée gha gam
di chibian koe tcéésem domka,” tam méé.

Hoara ko hdam céd ba

11 Me Jeso ba nxdaska mad: “Khéem cam cd4 tsara ko itia hda ba ko haa. 12 Me cg'aré
ba x00 ba birf a maa: ‘Aboe, tsari zi gt zi q'aa-q'aa mad tsam m, naka tiri gha ii zi maa
te,” témé. Me ko gam di giian gam di tsara cd4 tsara q'aa-q'aa maa.

13 “Me cg'dré ba cg'ord xu carh xu qda q'oo koe gam di zi giu zi weé zi x'dmagu, a
ba a marian sée, a x'déa ba guu, a nqiim nqd6m koe qo0, a sif gaa koe gam di marian
x'de a cg'de zi guu zi koe xgdd. 14 EEm ko gam di zi gt zi weé zi tséékagua xg'ara kas ko
gaam nqédm koe ghdd sa tcaa, me tshoa-tshoa a éem céd ba qérh cgoa qgbédku. 15 Kam ko
c'@em khéém gaam nqdém dim koe sif a sif tsééan dtcara, me nxda ba gam dim xhdram
koe tsééa (i me, siim gha xgtiuan kore ka. 16 Me ko kéise tc'éea haa, xgliuan di tc'doan
cgoam ga kg'dekaguse sa, i ko tda cii khée ga c'ée guu tc'66 di ga maa me.

17“Me éem ko €e sa bdoa q'da ka birise a maa: ‘Nta noo tséé-kg'aoan abom dia kaf
tc'6oan uda, ra ko tif ncée koe xaban ka cg'Goe. 18 Xgoabar gha a abom koe sii, a ra a
gha sif bir{ me a maa: ‘Aboe, nqarikg'aian héé naka tsaa cookg'ai koe hééthéé ra chibian
karta haa. 1 Tsarir cda ra a tar ga ma tciie sar kg'ano tama; ke tsari xu tséé-kg'ao xu
khama ma qgdé te,” tam méé. 20 A ba a xgoaba, a x60m koe q60.

“Eém ganega nquau ii kam ko x30 ba béo me, a thdo-xama maa me, a qaroda sif cgae
me, a sif xgdbé me, a x'obé me. 21 Me cdase ba biri me a maa: ‘Aboe, nqarikg'aian héé
naka tsad cookg'ai koe hééthéé ra chibian kirda haa. Tsarim céa ba tar gha ma tciie sar
kg'ano tama,” témé. 22 Me x60 ba gam di xu q3a xu bir{ a maa: ‘Qhaése xao t'6em qgai ba
64, na haa hdakagu me, naka xaoa tcaa tshau sa tcda tshau me, naka xaoa nxabokagu me.
23 Naka xaoa sif tsauam ghoe-coa ba séé na cg'do, naka ta kg'oo na doa sa kirt. 24 Ncéem
céam tiri ba ko x'66a hia, igabam ncéeska kg'dea hda; hoaram ko hda igabam hoosea hia
ke, tam méé. Ne tshoa-tshoa a doa sa kara.

25 “Gaa x'ae kam ko gam ka cédsem kaia ba xhdra-kg'ai za hia. Siim kabise a x'4éan
qae koe hia kam ko khée ne kérh ne ko nxae a ko ntcda. 26 Kam ko c'éem gaa ba tcii a
tée, duus ko karuse sa. 27 Me nxda ba xpa me a maa: ‘Tsda qde ba kabisea hia, me sa6 ba
gadesem kabisea haas giitis domka tsauam ghoe-coa ba ghaea hia,” témé. 28 Me kdimkhoe
ba kaisase xgda a ba a nquum q'oo koe tcdan xgui.

“Me ko x30 ba tcg'oa a haa dana me. 29 Me xoa me a maa: ‘B0, kai kurian ncéeta noor
qdam khama ma tsééa maa tsia haa, a qanega tsari x'ae-kg'arhan ntcoe ta ga hda. Igaba
tsi ganega piri-coas ga sa maa te, nakar gha nxaasega tif tcara ne cgoa doa sa kurt ta ga
haa. 3%Igaba éem ko ncéem cédm tsari ba kabise, ncée ko tsari zi guu zi cg'dran koe ke
cgoa ba, ka tsi ko tsauam ghoe-coa ba cg'60a maa me,” témé. 31 Me x50 ba biri me a maa:
‘Tiri code, tsda tsi weé x'ae ka tif cgoa hia, i tiri giian weé ga tsari i. 32 Gaa domka méé ta
koe naka gae-tcao, tsdd qdem ncée ba ko x'6da hia, igabam ncéeska kg'dea haa; hoaram
ko haa, igabam hoosea hda domka,” témé.”

16

Tc'éegam nquu kore-kg'ao ba

1Jeso ba ko Gam di xu xgaa-xgaase-kg'ao xu bir{ a maa: “C'éem khée ba ko hda qguua
ba, a ba a ko nquu kore-kg'ao ba tida haa, ncée gam di zi gau zi ko ko kore ba. ko xaan
haara hda, gaam nquu kore-kg'ao ba ko gam di zi g1 zim ko ma tc'ée khama ma tséékagu
sa. 2Me nxaaska gam ka q'60se ba tciia tcda me a maa: ‘Duu sa ncéer ko tsad ka kérh sa?
Tsari tséé-q'ooan dis tcgdya sa maa te, gaicara tsi cuiskaga nquu kore-kg'ao ba kiirda haa
tite ke,” témé.

3“Me nquu kore-kg'ao ba birise a maa: ‘Dut sa ra gha kurd, ncée tif q'60m ko tsééa te
xhtu cgae te ka? Tshao cgoar gha garian tc'doa hiar Ui tama, a ra a ko gataga dtcaran
ka cgdmgase sau-cgaekague. 4 Ncéeskar q'ana hda dut sar gha kird sa, nxdasega ne gha
khée ne x'4éa ne koe gadese haakagu te ka, ncée koer ko tsééan koe tcg'0de ne,” tam méé.

5“Kam ko weé ne khée ne ée ko gam ka q'd0se ba chibian kird cgaea ne cdi cdf tcii, a
tc'aa di ba biri a maa: ‘Tii q'60m koe tsi nta noo chibian Gtia?’ témé. ¢ Me xoa me a maa:
‘100 xu gaba xu olife dis hiis di nxtian di xu u,” témé. Me maa: ‘Tsaris tcgdya sa séé naka

ghédése ntcdé naka 50 xu gda tod,” témé. 7 Me nxdaska carh di ba biri a maa: ‘Khaé tsaa
ka, nta noo chibian tsi ttda?’ témé. Me mdaa: ‘100 xu cda xu maberean di xu u,” témé. Me
biri me a maa: ‘Tsaris tcgdya sa sée naka 80 xu géd tod,” témé.

8 “Me ko gam ka q'60se ba gam dim nquu kore-kg'aom tcom-tcomsa tama ba dqoth,
tc'éegasem tsééa hda khama. Ncéem kamam di ne khée nea gane ka c'€ea ne cgoa tsééan
koe x'dan di ne céa ne ka kaisase tc'éega ne e khama. ° Tif ra ko birf tu u a ko méa:
Nqdémkg'ai di x'aian cgoa tcaran kdrd, naka tua gha nxdasega ée i ko x'aian kaa ne,
chdo tamam x'aém koe qdese haakague. 10 Difm weém ée cg'dré gutian koe tcommea
haa ba gha théé kaian koe ga tcomme. Diim weém ée cg'dréan koe tcomme tama ba gha
théé ée kaian koe ga tad tcomme. 1 Khaé nxdaska ncée nqédm di zi qgui zi qgdd koe
tu ko tcom-tcomsa tama, ne tua gha ntama ma tseeguan di qgutian qgéé koe tcomme?
12Khama ncée c'éem khéem di zi gau zi ka tu ko tcom-tcomsa tama ne, tu gha nxaaska
gatu di zi difn ka méaae?

13 “Carm x'aigan gha tsééa madm qaa ba kda me e. C'ée bam gha hore, a c'ée ba ncarh
khama, kanam gha c'@em koe dtciase, a c'ée ba ntcoe khama. Cuiskaga tu Ngari ba héé
naka x'aian dim nqdri ba hééthéé tsara cui x'ae ka tsééa mdana haa tite,” tam méé.

Jeso ba ko porofiti xu ka héé naka Johanem ka hééthéé kg'ui
(Mt 11:12-13; 5:31-32; Mk 10:11-12)

14E¢ xu ko Farasai xu, ncée marian ncama hia xu weé gutian ncée kérn, ka xu ko kg'aea
ncoi Me. 15 Igabam ko Jeso ba birf xu a maa: “Khée ne cookg'ai koe xao ko tchano iise
bdose, igabagam Nqari ba tcada xao q'ana hda. E€ ko khéem ka cgaé iise béoe sam ko
Ngari ba tcgai-q'ooa ba koe cg'da-cg'ana iise b6o khama.

16 “X'adean héé naka porofiti xu hééthééa ko haa i nxadakg'aiga sii Johanem di x'a¢an
tcda, i ko gaa koe guus ka nxdaska Nqarim di x'aian di qae tchdan xgaa-xgaae, i ko weé
khéean ghtii tcdd a tcana mad a. 17 Nqarikg'aian héé naka nqddémkg'ai hééthééa gha kaa
sa thamka si i, igaba cg'aré x0e-coan x'dean di ga kaa sa thamka tama.

18 “Weém khéem ée ko gam dis khée sa aagu, a c'ées khée sa sée ba ko cg'dran kuaru,
me gataga ée aaguea hdas khée sa ko séem khée ba théé ko cg'dran karua,” tam méé.

Lasaro ba héé naka qgutiam khée ba hééthéé e

19 A ba a mdd: “C'éem khéem qgutia hdam, kaf marian ko tc'éam qgaim ncoa ba hana
haa ba ko hana, a koo weé x'ae ka doas q'oo koe kg'de. 20 Me ko gataga c'éem khéem
Lasaro ta ko ma tciiém dxaua hia ba hia, ncée koo gam dis xharos-kg'arh koe kéise x6é
ba, ako cgaé-q'ooa ba koe kai chibian tia haa. 21 A ko kaise ncdéda hda éem khéem qgutia
hdam dim tafolem koe ko guu a tchee tc'Goan cgoam gha kg'dekaguse sa. Gataga i koo
haghuan igabaga haa a haa gam di zi chibi zi tshaa.

22*Me x'ae ba haa me éem dtcara-kg'aom dxaua ko hia ba x'66, xu moengele xu sée
a sif Abrahamam qae koe ntcod me, me €e ko qgutia hda ba théé x'64, a sif kg'énoe.
23 Igabam ko x'66a ne khée ne dim qgdim xgarakuan dim koe kaisas thdos koe haase,
ghtii-kg'ai a Abrahama ba b0, me nquu ii, me Lasaro ba qaea ba koe ntcde, 24 kam ko
q'au a mad: ‘Abrahama, aboe, th60-xama maa te, naka tsia Lasaro ba tsééa 64, nakam
gha haa nxaasega tshau c'ama ba tshaan q'oo koe tcda naka tama te qgai-qgai, kaisas
thoos koer haa ke, témé.

25 “Me ko Abrahama ba xoa me a maa: ‘Tiri c64de, tc'ée-tc'éese, kg'dea tsi q'oo koe tsi
ko tsad qae giian maaea, me ko Lasaro ba tshit zi gt zi maae, igabam ko ncéeska qgai-
qgai tcade, tsi ko tsdd thoodan xdmkague. 26 Me gataga, weé zi guiti zi ncée zi oose, sitsam
héé naka tsda hééthéé xae xg'aeku koe kaiam gqam ba kiiriea haa, q'ooe tite ba, nxdasega
ne gha ncée koe guu a &e koe sif kg'oana ne héé naka ée koe guu a q'oase haa kg'oana
ne hééthéé taae ka,” tam méé. 27 Me méaa: ‘Aboe, nxaaskar ko dtcara tsi, tirim x60m dim
nquum koe tsi gha Lasaro ba tsééa Ud sa, 28 nakam sif tif qGe ga xu 5 xu gaa koe haa xu
q'da-q'aa, naka xu gha nxaasega t4a gataga théé ncéer hanam qgaim xgarakuan dim koe
haa guu,” témé.

29“Me ko Abrahama ba xoa me a maa: ‘Tsda qde ga xua Moshe ba héé naka porofiti xu
hééthéé di zi Tcgiya zi ilda, ke méé xu komsana zi,” témé. 30 Me maa: ‘Nxdan tama a, abo
tsi Abrahama tsee, igaba ncée c'éem khéem ko x'ooan koe guu a sif cgae xu, ne xu gha
gaxu di chibian koe tcdése,” tam méé.

31 “Me Abrahama ba biri me a mda: ‘Moshe ba héé naka porofiti xu hééthéé xu ko
komsana tama, ne xu cuiskaga khéém &e x'ooan koe téeam ko méés ga sa dtcoma hia

"N

tite,” témé.

17

Chibia ne
(Mt 18:6-7, 21-22; Mk 9:42)

1 Jeso ba ko Gam di xu xgaa-xgaase-kg'ao xu bir{ a maa: “E€ ko khéean chibian
kurdkagu giian méé i hias gau si i, igaba i gaé tsdagase ée ko gaa cg'de-kg'ooan kart ba
cg'dea maana haal 2 Gam ka i gha qae e, gaf cgoa dis nx@és kaias koo qg'dda ba koe gééa
tode, me kaiam tshaam q'oo koe xaoa tcdae ne, guue naka ncée ne cg'aré ne ka c'ée ba
chibian kurukagu tamase. 3 Ke méé tu koresea haa.

“Tsada qdem koo chibian kdrd, ne méé tsi dqae me, naka éem koo chibi béose ne qgéda
maa me. 4Eém koo cdrh q'oo koe 7 q'oro chibian kdrt cgae tsi, a ba a 7 q'oro kabise a haa
cgae tsi, a haa chibi bdose ne méé tsi qgééa maa me,” tam méé.

Dtcoma ne

5Xu x'de tu-kg'ao xu X'aigam Jeso ba birf a maa: “Sixae di dtcoman kaikagu,” témé.

6 Me X'aiga ba xoa xu a maa: “Dtcoman xao ko Gia hda, mosetara dis hiis dim tc'ubim
khama noo o, ne xao ga ncées hiis kaias faia di sa birf a maa: ‘Tobea si cgoa q'ée naka sif
tshaam q'oo koe xharase,” témé, nes ga komsana xao o.

Qdam di tsééa ne

7*C'éedaokam gaxao ka c'ée ba xharako maa me kana ghtiuan ko korea maa mem qaa
ba ua, ne ba gha éem gaaka guua hia ne birf a maa: ‘Qhaé naka haa ntcéén tsam tc'66?’
témé. 8 Kana ba cuiskaga biri me naka maa: ‘Dqoa di tc'Goan tsdagua maa te, naka tsia
er hda a ko tc'66 a ko kg'da x'ae ka kg'6nose naka qgaa te, er koo xg'ara ne tsi gha tsda
igaba théé tc'66 a kg'da ke,” téméa hia tite? 9 Gam dim gda ba ba gha gae-tcaoa maa,
éem ko birf me sam kurta haa domka? Cuiskaga a! 10 Gaxao ka igaba i gha théé gata ii:
weés guus ée xao kdru si xao gha ka maaea haa sa xao ko kurda xg'ara ne xao gha maa:
‘Cg'da-cg'ana di xae qda xae e, sixae ga ko kdrua hia tsééan cui ga xae kdrua hda khama,
témé,” tam Jeso ba méé.

10 xu khdeé xu lepero dis tcii sa ko tsaara hda xu

11EEm daom koe hia a ko Jerusalema koe q60, kam ko Jeso ba Samaria héé naka Galilea
hééthéé xg'aeku koe ko nqédé. 12Eém ko c'éem x'dé-coam koe tcaa, ka xu ko 10 xu khée
xu lepero dis tcii sa ko tsaara hda xu xg'ae cgoa Me. A xu a ko nquu ka téé 13a q'au a méa:
“Jesoe, X'aigae, thdo-xama maa xae e!” témé. 14 Eém ko bo xu kam ko bir{ xu a méa:
“Q00 xao peresiti xu koe naka xu sif b6o xao 0,” témé.

Eé xu ko q60 ka xu ko q'ano-q'anoe. 15 Eé€m ko gaxu ka c'ée ba bdose a gadekaguea kam
ko kabise a q'aua Nqari ba dqom. 16 Gérhankg'ai koem ko garmse Jesom ngare-kg'am koe,
a ba a qae-tcaoa maa Me. Ncéem khée ba ko Samaria dim khée me e. 17 Me ko Jeso ba
téém cgoa xpa a maa: “10 xu khde xu gaé ko qaekague tama, xu c'ée xu 9 xundaa? 18 Dus
domka ba ncéem khéem tad za guuam cii ba haa ko Nqari ba dgom?” témé. 19 A ba a bir{
me a maa: “Tée naka tsia q00, tsari dtcora nea kg'dekagu tsia hda ke,” témé.

Ngarim di x'aian di haa-q'ooa ne
(Mt 24:23-28, 37-41)
20 Eé xu ko Farasai xu téé Me, n-carha i ko Nqarim di x'aian haa sa, kam ko xoa xu a maa:
“Ngarim di x'aia nea qgdese ko béoekose haas gats tama si i, 2 kana i cuiskaga khéean



LUKA 17:22 124 LUKA 18:10

maa: ‘B0, ncda ga ia,” kana: ‘E€ ga ia,” téméa haa tite, Nqarim di x'aia nea gatu xg'aeku
koe hia khama,” tam méé.

22 A ba a Gam di xu xgaa-xgaase-kg'ao xu bir{ a maa: “X'ae ba ko haa, haa xao gha
Khéem dim Céam di xu cérh xu ka c'ée ba béoan xgéne ba, igaba xao cuiskaga b6o mea
haa tite. 23 Bir{ xao o ne gha a maa: ‘E€ sif hda koe bdo!” kana ‘Ncée koe bdo!” témé, igaba
tad qo0 kana xuri ne guu. 24 Eém ko ma tid-tebe ba x'aa, a ko c'@éem xdém koe guu a sif
c'@em x0em koe nqarikg'aian x'da-x'aa khama i gha ma Khéeém dim Céam ka ii, Gam dim
carh ka. 25Igaba méém kg'aia kaf zi gl zi koe xgarase, naka baa ncées ghaos ka béoa
xguie.

26 “Ncée 1 ko Nowam di carhan ka ii khamaga i gha Khéém dim Cédm di carhan ka ii.
27Khée ne koo tc'd6, a koo kg'da, a koo séeku, a koo séekuan biriku, me nxaakg'aiga
Nowam ko arakam koe tcdam carh ba sii haa, me ko tshaa-dxoo ba haa, a haa weé ne ne
kaakagu.

28 “Lotem di carhan cgoa i ko ctf ii, khée ne koo tc'd6, a koo kg'da, a koo x'ama4, a koo
x'amagu, a koo xhdra, a koo tshao. 29 Igabaga éem ko Lote ba Sodoma koe guu a qdom
carh kam koo c'ee ba héé naka daokom nxui ba hééthéé nqarikg'ai koe guu a haa weéa
ne ga kaakagu.

30“Ncéeta cgdéga i gha ii, Khéem dim Cédm ko haa x'aisem carh ka. 31 Gaam ée nquuan
tcobe koe hia, i gam di giiian nquuan q'oo koe hda ba méém taa xba naka sif sée e guu;
gataga méém xharan koe hia ba tad kabise guu. 32Lotem dis khée sa tc'ée-tc'éese. 33 Difm
weém ée ko gam dis kg'de sa qgdda qari bas gha aaguse cgae, igaba difm weém é&e ko Tif
domka gam dis kg'6es ka aaguse cgaee ba gha qgbda qari si. 34Birf tu ur ko a ko maa: Eém
ntcuim ka i gha carmh khéean cdim tcoam koe x'6tha héda, me gha cif ba séee, me cti ba
guue. 35 Cam khée sara gha xg'ae a ko maberean tad, si gha c'ée sa séeg, si c'ée sa guue,”
tam méé, 36 *

37 Xu ko xgaa-xgaase-kg'ao xu tée¢ Me a maa: “Nda koe, X'aigae?” témé. Me xpa xu a
maa: “Eé x'66a hdam tc'drém hia qgéi koe i gha kg'aéan xg'ae,” témé.

18

Dxae-ntcoa sa héé naka béoda-tcg'06-kg'ao ba hééthéé khara dis sere-sere sa

1Jeso ba ko Gam di xu xgaa-xgaase-kg'ao xu c'es sere-seres ka biri, weé x'ae ka méé
xu core, naka tdd xhden-tcid di sa, 2 a ba a méa: “C'éem x'4é-dxoom koem ko bdoda-
tcg'06-kg'ao ba haa, Nqgari ba ko q'ao tama ba, a khée ga tchéa Gu cgoa tama. 3 Si ko
gataga dxae-ntcda sa éem x'dé-dxoom koe hda, weé x'ae ka ko ko haa cgae me, a ko maa:
‘Tchanose bdoa tcg'0d naka tiri cg'6o-kg'aoan x'af tchano ra ii sa,” témé sa. 4 Me ko gaam
béoa-tcg'0d-kg'ao ba x'aé ba xgui, igabam ko khadka birise a maa: ‘Nqari bar q'ao tama, a
ra a khéean cgoa ga tchda i tama, > igabas ko ncées dxae-ntcda sa xhdé-xhoe te domkar
gha kg'uia maa si. Gatar ko héé tama nes gha weé x'aé ka q6oa maad te ka xhde-xhde te
khama,” témé,” tam Jeso ba méé.

6 Kam ko X'aiga ba maa: “Tchano G tamam xgara-kg'aom ko méé sa kém. 7 Khaé ba
g4é Nqari ba cuiskaga Gam di ne khée ne éem nxdrd tcg'o6a haa ne tchanoan maana haa
tite, ncée ko ntctui ba héé naka koaba ba hééthéé Gam koe kg'ae ne? Kana ba gha htia
ne ka nquti tcad ii? 8 Biri tu ur ko a ko maa: ghdésem gha tchanoan maa ne, témé. Gata i
ga ii igaba ba gha Khéem dim Cé4 ba éem koo nqdémkg'ai koe haa ne haa ée dtcorha haa
ne hoo?” témé.

Farasai ba héé naka mari xg'ae-xg'ae-kg'ao ba hééthéé tsara dis sere-sere sa

9Jeso ba ko gataga théé ncées sere-sere sa khée ne ncée gane cui ne tcomsea haa, a
c'@e khéean ntcoea hia ne biri, 10a ba a maa: “Cam khée tsara ko core-nquum koe qoo a
ko sii core, c'ée ba ko Farasai me e, me c'ée ba mari xg'ae-xg'ae-kg'ao me e.

* ~ . ~ . . . . ~ N . 77 W 2N Jo
17:36: C'€e zi tcglya zi Gerika di zi ncée xuri ko kg'uian ttia: 36 “Carh khéea nea gha
xharan koe hia, me gha c'ée ba sée¢, me gha c'ée ba guue.”

11“Farasai ba ko tée a coréa madse a maa: ‘Nqarie, gae-tcaoar ko maa Tsi, c'ée ne khée
ne khamar ii tama khama, ts'da-kg'ao ne, cg'ae cau ne, cg'ara-kg'ao ne, kana ncéem mari
xg'ae-xg'ae-kg'aom khamaga igaba, 12 a ra a ko cdm q'oro bekem ka tc'Goan carase, a ko
weéan éer ko hoo koe cuis tshau-q'oos dian tcg'od a maa,” témé.

13 “Igabam ko mari xg'ae-xg'ae-kg'ao ba nqat ka téé, a ba a tda nqarikg'ai koe ga ghtii-
kg'ai, a dxtiua ba xg'drh a maa: ‘Nqarie, tif chibi-kg'ao ra tho-xama maa,” témé.”

14 Me Jeso ba biri ne a mdd: “Bir{ tu ur ko, ncéem khée ba ko Ngarim cookg'ai koe tchano
iise bdoea haase x'déa ba koe dibi, c'éem oose; weém khéem ée ko kaikaguse ba gha
cg'aré-cg'aree khama, igaba gaam €e ko cg'dré-cg'arese ba gha kaikague,” tam méé.

Jeso ba ko c6dn ts'ee-ts'eekg'ai
(Mt 19:13-15; Mk 10:13-16)

15 C'€e ne khée nea koo cdédn Gam koe 64, nxdasegam gha haa tshaua ba toé cgae e ka.
E€ xu ko xgaa-xgaase-kg'ao xu ncée sa bdo, ka xu ko dqae ne. 10 Igabam ko Jeso ba cdan
Gam koe tciia 64 a maa: “Céan guu naka i Tif koe haa. Taa xgde-kg'am m guu! Nqarim
di x'aia nea gata ii ne di i ke. 17 Tseegua ner ko birf tu u: Difm wéém ée Nqarim di x'aian
céam ko ma séé e khama ma séé e tama ba cuiskaga gaan koe tcana hia tite,” témé.

Qguuam tc'da-cookg'ai ba
(Mt 19:16-30; Mk 10:17-31)

18 Me ko c'éem tc'da-cookg'ai ba Jeso ba tée a maa: “Qae Tsi xgaa-xgaa-kg'ao Tsee, dud
sa ra gha kird a ch0 tamas kg'6e sa hoo?” témé. 19 Me Jeso ba mad: “Duuska tsi ko ‘Qae
Tsee’ ta ma tcii Tea maa? Cuf khée ga qde tama igaba Nqarim ctii Me e ka. 20 X'4ean tsi
q'ana: ‘Taa cg'dran kard guu, taa cg'do guu, taa ts'aa guu, tad tshuti-ntcéan nxae guu.
Sao ba héé naka sad sa hééthéé tcom,” tako méé e,” témé. 21 Me xpa a maa: “Cg'aré-q'ooa
te koe gar guu a ko ncée x'dean weé ga komsana,” témé. 22Eém ko Jeso ba ncées gil sa
kérh kam ko biri me a maa: “Cutis glus qanega tsi tcaoa sa ncée si i: X'amagu weés gaus
8e tsi utia hia sa naka tsia e dxaua hida ne khée ne marian sama, naka tsia nqarikg'ai
koe x'aian U4, naka tsia haa xturi Te,” témé. 23 Igaba éem ko ncée sa kérh kam ko kaisase
tshiu-tcao, kaisase qgutiam khée me e ko ii khama.

24 Me ko Jeso ba bdo me, a maa: “Tsddgase i gaé qaria, €e kai mari a qgutia hda ne gha
Ngarim di x'aian koe tcaa sa. 25 Thamka a kameles gha dqaam tcgai dim kom koe tcg'oa
sa, qgutiam khéém gha Nqarim di x'aian koe tcaan ka,” témé. 26 Ne ko &e ko kérh m ne
tée a mad: “Khaé ba gha nxiaska dif ba kgoarae?” témé.

27 Me Jeso ba xpa a mad: “Gau zi ncée khée ne ko taa zia Nqari ba taa tama,” témé.
28 Me Petere ba maa: “B40, sixaea x'déa xae guu a ko xuri Tsi,” témé.

29 Me Jeso ba bir{ xu a mad: “Tseegua ner ko bir{ xao o: Khéem ée Nqarim di x'aian
domka x'déa ba, kana gam dis khée sa, kana qdea ba, kana gam ka x30ga ne, kana céda
ba guua hia ba kda me e, 39 ncée gha ncéem x'aem ka kafan maae tamase kg'ama tcg'oa
ba, naka haakos kg'des ch6o tamas koe hééthéé e,” témé.

Jeso ba ko nqoana di sa Gam dis x'oos ka kg'ui
(Mt 20:17-19; Mk 10:32-34)

31 Jeso ba ko 12 xu xgaa-xgaase-kg'ao xu cudia séea tcg'06 a birl xu a maa: “Boo!
Jerusalema koe xae ko q00, si gha weés guus ée porofiti xu ka Khéem dim Cédm ka géaea
haa sa tseegukague. 32 T34 zi ghao zi tshau q'oo koem gha tcaae, ne gha ncoi Me, a cée
Me, a tcg'ae cgae Me, 33 a qoa Me, a cg'6o Me, Me gha nqoana dim carh ka x'ooan koe
tée,” témé.

34 gaba xu ko xgaa-xgaase-kg'ao xu tda cai gau ga kérha q'da, ncée zi kg'ui zi ko nxae
sa ko gaxu koe chémsea haa khama, xu ko c'atia hda duutsa gaus kam ko kg'ui sa.

Jeso ba ko kda tcgdim dtcara-kg'ao ba gaekagu
(Mt 20:29-34; Mk 10:46-52)
35 Eém ko Jeso ba Jeriko sao-xg'ae kam ko kaa tcgaim khée ba daom dxtukg'ai koe
ntcdda-ntcde a ko dtcara. 3¢ Eém ko xg'ae sa kérn si ko nqaé kam ko tée, duds ko kuruse

sa. 37 Ne bir{ me a maa: “Jesom Nasareta di ba ko nqdé,” témé. 38 Me q'au a maa: “Jesoe,
Dafitem ka tsgdose-coa Tsee, th6o-xama mad te,” témé. 3% Ne ko khée ne ée ko cooka
haa ne dqae me a mad, nqoo méém, témé, igabam ko kaisase q'au a maa: “Dafitem ka
tsgdose-coa Tsee, thdo-xama mad te,” témé.

40 Me ko Jeso ba téé, a ba a x'dean tcg'06, kda tcgadim khéem gha Gam koe dagae sa.
Eém ko Gam koe cutt kam ko Jeso ba té¢ me a maa: 4! “Dudi sar gha kdrtia maa tsi sa tsi
ko tc'ée?” témé, me maa: “X'aigae, boor gha sar ko tc'ée,” ta ma xpa. 42 Me Jeso ba bir{
me a maa: “Xgobekg'amsen tcgai, tsari dtcorha nea qaekagu tsia haa ke,” témé. 43 Me ko
kuuga bdo, a ba a xuri Me, a Nqari ba dqorh. Ne ko weé ne khée ne ncées gt sa ne ko
bdo ka Ngari ba dqom.

19

Jeso ba h&é naka Sakaio ba h&éthéé e

1Me ko Jeso baJeriko koe tcia, a ba a ko nqéé. 2Gaa x'ae kagam ko c'éem khéem Sakaio
ta ko ma tciie ba haa; kaiam mari xg'ae-xg'ae-kg'ao me e ko ii, a ko gataga qguua haa.
3BG0 kg'oanam ko hia Jeso ba dif Me e sa, igabam ko kaisase xom me e khama tad b6o
Me, khée nea ko kai ne e khama. 4 Kam ko cooka qaroa sii, a ba a sii faia dis hii sa q'dba,
nxdasegam gha Jeso ba bdo ka, gaa x0e koe méém haa nqaé khama.

5Eém ko Jeso ba gaam qgaim koe haa kam ko ghtii-kg'ai a birf me a maa: “Sakaioe,
ghéése x0da, tsarim nquum koe méér ncéem carh ka haas gau si i ke,” témé. © Me ko
ghéése x3a, a qde-tcaoase Jeso ba qieése haakagu. 7 Weé ne khée ne ko ncées gau sa
b0 ka ne ko kg'ui a maa: “Kaiam chibi-kg'aom dim dara-kg'ao bam kdrta haa,” témé.
8 Jgabam ko Sakaio ba tée a X'aiga ba birf a maa: “B4o, X'aigae; tiri zi gt zi di c'ée xoea
ner ko dxaua ne khée ne maa, a ncée c'ée khéea ner ko kaaraa hia ner gha gaan di zi gau
zi 4 q'oro suruta kabi,” témé.

9 Me ko Jeso ba bir{ me a maa: “Ncéem carh ka i kgoarasean ncéem nquum koe haa,
ncéem khéem igabam théé Abrahamam ka cédse me e khama. 10 Khéém dim Cé4 ba
haaraa, haam gha &e aagusea hda ne qaa a kgoara ka,” témé.

10 xu tséé-kg'ao xu dis sere-sere sa
(Mt 25:14-30)

11 Khée ne haa a ko ncée zi guu zi komsana kam ko Jeso ba sere-seres ncée sa biri
ne. Jerusalema qae koem ko haa khama ne ko khée ne tc'éea mad, Nqarim di x'aia nea
gha kidga x'afse, ta tc'éea. 12 Gaa domkam ko maa: “C'éem khdéem x'aigan x'aé di ba
ko nqiim nqdém koe g0, sifim gha x'aiga ba kuruae, a x'aiga iise kabise ka. 13> Qdom ko
cookg'ai koem ko 10 qaa xu gam di xu tcii, a weém khée ba qano dim marim gautan di
ba maa, a bir{ xu a maa: ‘Tseekagu ncée maria ne naka i kaf nakar nxaakg'aiga sif kabise
na haa,” témé.

14 “Igabaga ne ko gam nqddém di ne khéeé ne hore mea haa, khama ne ko khéean tsééa
tcg'06 1 cO0 me a sif maa: ‘Ncéem khéém gha sita dim x'aiga ba ii sa ta tc'ée tama,” témé.
15 Me ko gaam khée ba sii x'aiga ba kurte a ba a x'4éan koe kabise. Kam ko x'déan tsééa
tcg'0d, qda xu éem ko marian maana hia xum gha tciia maae di i, nxdasegam gha q'aa,
marian cgoa xu ma tsééa i ma calisea haa sa ka.

16 “Me ko kg'aika di ba tc'aa a haa, a haa maa: ‘X'aigae, tsarim mari ba 10 xu mari xu
cgoa causea hda,” témé. 17 Me biri me a maa: ‘Qdese tsi kurua, qde tsi qaa tsee, cg'aré
guuan koe tsi tcom-tcomsa tsi qaa tsi i domkar gha 10 xu x'dé-dxoo xu maa tsi tsi tc'aa-
cookg'ai,” témé.

18 “Me ko cam di ba haa a ba a maa: ‘X'aigae, cim marim ée tsi ko maa tea ba 5 mari
Xu cgoa causea hda,” témé. 19 Me biri me a maa: ‘Tsadd tsia gha 5 xu x'aé-dxoo xu tc'da-
cookg'ai,” témé.

20“Me ko c'éem qaa ba haa a maa: ‘X'aigae, bdo, ncda ga me e tsarim marim gano di
ba; lapim koer ko tcarh a chérmha t06 mea, 21 xgda tsi khée tsi i khama, ra ko ko bée tsi
domka. Eé tsi to6 tama sa tsi ko sée, a tsi a ko xhdra tama tsia koe ga tcuu,” témé. 22 Me

ko biri me a maa: ‘Tsari kg'uian cgoar gha xgara tsi, tsad cg'ae cau tsi qda tsi. Q'ana tsi
ko hia xgdar khée ra a, a ko éer tod tama sa sée, a ra a ko éer xhdra tama koe ga tcut sa,
23 ka tsi ko khaé nxdaska duids domka tiri marian sii marian ko tode qgai koe tcaa tama?
Nakar gha &er ko kabise ka haa catisea i hda koe sée e?7’ témé. 24 Me ko nxdaska ée ctiuise
tée ne bir{ a maa: ‘Mari ba sée cgae me, naka ée 10 xu mari xu tiia hda ba maa me,” témé.
25 Ka ne ko biri me a mad: ‘X'aigae, 10 xu mari xum nxdakamaga tdal’ témé.

26 “Me ko xoa ne a mdd: ‘Bir{ tu ur ko, weém khéem ée tiia haa ba gha kafan maae, igaba
gaam &e cuf gau ga ud tamam ka i gha &em Gta hda guu-coan ga séeée. 27 Igaba ncéeska
tiri ne cg'60-kg'ao ne &e ko tc'ée tama gane dim x'aiga bar gha ii sa ne ncée koe éaga,

Y1)

naka cookg'aia te koe cg'do ne,’ tam méé.

Jeso ba ko Jerusalema koe tcda
(Mt 21:1-11; Mk 11:1-11; Jn 12:12-19)

28 Jesom ko ncée zi guu zi kg'uia xg'ara kam ko tc'da-cookg'ai xu, a Jerusalema koe
q00. 29 Eém ko Betefage héé naka Betania hééthéé koe cut, Olife ta ko ma tciiem xabim
koe, kam ko Jeso ba carh tsara xgaa-xgaase-kg'ao tsara tsééa tcg'od a mad: 30“Q0oo tsao
gatsao cgoa q'6a-kg'amkuam x'aém koe. E€ tsao ko gaa koe tcaa ne tsao gha donghi-coa
ba bdo, me gaa koe qéésea tée, ncée cui khée ga qanega qabi tama ba. Kgoara naka Tii
koe 64 me. 31 A ncée c'ée khée koo tée tsao o, dutiska tsao ko kgoara me sa ne méé tsao
bir{ i naka maa: ‘X'aiga ba ko qaa me,” témé,” tam méé.

32E@ ko tsééea hia tsara ko q60 a sif éem ko ma biri tsara hda khamaga ma sao-xg'ae
me. 33 Eé tsara hda a ko donghi-coa ba kgoara ka ne ko gam ka q'60se ga ne tée tsara a, a
maa: “Duds domka tsao ko éem donghi-coa ba kgoara maa?” témé. 34 Tsara xoa a maa:
“X'aiga ba ko qaa me,” témé. 35 A tsara a Jesom koe 64 me, a gatsara di qgaian donghi-
coam koe tcee, Me Jeso ba gabi. 3¢ Eém ko qabi a ko qoo ka ne ko khée ne qgaia ne daom
q'oo koe khara.

37Eém ko dadom ko nqdaka x6am qgdim koe ctu, Olife dim xabim koe kas ko weés xg'aes
xgaa-xgaase-kg'ao ne di sa qde-tcaoase tshoa-tshoa a kaiam dor cgoa Ngari ba dqom,
are-aresa zi x'af zi weé zi e ne bdoa haa zi domka. 38 A ne a maa:

“Ts'ee-ts'eekg'aiéa baa, X'aigam

8e ko X'aigam Ngarim di cg'deéan cgoa haa ba.
Todkuan méé i nqarikg'ai koe haa

naka i x'dan kaisase tc'amaka haa,”

témé.

39 Xu ko c'e xu Farasai xu xg'aes koe ko hda xu Jeso ba biri a maa: “Xgaa-xgaa-kg'ao
Tsee, Tsari ne xgaa-xgaase-kg'ao ne dqae,” témé. 40 Me Jeso ba xoa xu a maa: “Bir{ xao
or ko: ncéeé nqoo ne koo, ne zi gha nx34 zi tshoa-tshoa a q'au,” témé.

41 Eém ko Jerusalema dim x'dé-dxoom koe ctu a ko béo me, kam ko kg'ae-kg'ai me
42 a maa: “Tsbéagaser gaé ko tc'ée, todkuan ko 64 zi g zi tsi gha ncée carh ka q'ana hia
sal Igaba zi ncéeska tcgdi-q'ooa tsi koe chémsea hda. 43 Carh ba gha haa cgae tsi, tsari
ne cg'6o-kg'ao ne gha xharo ba kdrta nxama-nxama tsi ba, a xg'aekua ne koe tcaa tsi,
weé xoea tsi koe guu a. 44 Gérhankg'ai koe ne gha xablia qau tsi, tsad héé naka céaa tsi
hééthéé e. A ne a tsda koe ciis nxgas ga sa c'ées tc'amkg'ai koe guua haa tite, taa tsi ko
Ngarim ko haa cgae tsim x'ae ba béoa tcg'06 khama,” tam méé.

Jeso ba Jerusalema koe (19:45-21:38)

Jeso ba tempelem koe
(Mt 21:12-17; Mk 11:15-19; Jn 2:13-22)

45 Kam ko tempelem q'oo koe tcda, a ba a ée ko x'dmdgu ne tshoa-tshoa a tchaa za
xhaia tcg'06. 46 A ba a birf ne a maa: “Gdasea i hda a ko maa: ‘Tirim nquu ba gha corean
dim nquu ba ii,” témée, igaba tu gatu ts'da-kg'ao ne di x'dé-q'ooan kird mea,” tam méé.

47Weé carh kam koo Jeso ba tempelem koe xgaa-xgaa. Xu ko kaia xu peresiti xu héé
naka x'dé xgaa-xgaa-kg'ao xu héé, naka tc'aa-cookg'ai-kg'ao xu khée ne di xu hééthéé

cg'60 Me kg'oana. 48 Igaba xu ko ciim dadom cg'do cgoa Me xu gham ga ba hoo tama, weé
ne khée nea ko Gam di kg'uian qarika komsana khama.

20

Jesom di qarian ka i ko téee
(Mt 21:23-27; Mk 11:27-33)

1C'ge carh kam ko Jeso ba tempelem koe hana a ko xgaa-xgaa, a ko qde tchéan chéa
maa ne, ka xu ko kaia xu peresiti xu héé naka x'de xgaa-xgaa-kg'ao xu hé&é naka khéé ne
di xu kaia xu hééthéé haa cgae Me. 2 A xu a biri Me a maa: “Birf xae e, dudtsa gari cgoa
Tsi ko ncée zi guti zi kurd sa, kana dif na ncée qarian maa Tsia hia ncée zi guu zi kara di
isa?” témé.

3 Me Jeso ba xoa xu a maa: “Tii igabar gha tée xao o. Ke biri Te, 4Johanem dis tcguu-
tcguuku sa ko nqarikg'ai koe guua kana khééan koea?” témé.

5Ka xu ko tshoa-tshoa a chéa madku a maa: “ ‘Ngarikg'ai koe e,’ ta xae koo méé nem
gha maa: ‘Dutska xao khdé nxaaska dtcorm me tama? témé. ©Igaba xae ko ko maa:
‘Khéean koe e,” témé ne ne gha weé ne khée ne nxgan cgoa xg'drha cg'do xae e, Johane
ba ko porofiti me e sa ne ko tcoma hia khama,” ta xu méé. 7 Ka xu ko xoa a maa: “C'ita
xae hda nda koe i guua sa,” témé.

8 Me Jeso ba birf xu a mad: “Tif igabar nx3daska bir{ xao o tite, dudtsa qaris cgoar ko
ncée zi guu zi kura sa,” témé.

Xhdra-kg'ao xu dis sere-sere sa
(Mt 21:33-46; Mk 12:1-12)

9 Me ko tshoa-tshoa a ncées sere-sere sa khée ne biri a maa: “C'éem khée ba ko kg'om
xhdra ba xharaa, a ba a c'ée xu xhara-kg'ao xu cgdbe me, a c'éem nqddém koe qoo.

10 “Eém ko x'ae ba haa kam ko xhdra-kg'ao xu koe ga ba tsééa i, nxdasega xu gha
kg'om xhdram di tc'Goan c'@e maa me ka. Igaba xu ko xhara-kg'ao xu xg'arh me, a kda
guuse tsééa kabi me.

11“Me gaia c'éem qda ba tsééa ul cgae xu, xu sif xg'arh me, a sau-saugase qgéd me, a
xu a kda giuise tsééa kabi me.

12“Kam ko nqoana dim gda ba tsééa . Xu nxaa ba thdo-thdo, a xu a tchaa za xaoa
tcg'06 me.

13 “Kam ko kg'om xharam ka q'30se ba maa: ‘Dut sa ra gha kard? Tirim cédm ncama
ra hda bar gha tsééa i, c'éedaoka xu gha tcom me khama,” témé. 141gaba ée xu ko xhara-
kg'ao xu béd me ka xu ko birtku a maa: ‘Ncée ba xharam ka q'60sem ka céase me e! Ke
haan xae cg'60 me, naka zi gha nxaasega guti zi sixae di ii,” témé. 15 Xu ko kg'om xharam
ka tchaa koe xaoa tcg'06 me, a cg'6o me.

“Khaé ba gha nxaaska xhdram ka q'60se ba dut sa kird xu? 16 Haam gha a ba a ée xu
khée xu cg'60, a ba a kg'om xhdra ba c'ée xu xhara-kg'ao xu maa,” tam Jeso ba méé.

Khée ne ko ncées gau sa kérh, ka ne ko maa: “Taa méés ncées guu sa kurdse guu!”
témé.

17 Igabam ko Jeso ba b6o ne a maa: “Khaé nxadaska ncée Nqgarim dis Tcgdyas koe gdasea
h3a sa ko dud sa nxae, ncée ko mda:

‘Nx3as ncée tshao-kg'ao xu ka béoa xguiea hia sa
ncéeska kabise a cgdés nxga sa kurda haa,
témé sa? 18 Weém khédem &e gha gaas nxdas koe cg'dé ba gha khoana tor-tomse, igaba
€es koo c'ée khédean koe cg'aé nes gha torm-tom m,” tam Jeso ba méé.
Marian surutan dis tée sa
(Mt 22:15-22; Mk 12:13-17)

19Xu ko x'de xgaa-xgaa-kg'ao xu héé naka kaia xu peresiti xu hééthéé xu gaa x'aé kaga
Jeso ba qéé kg'oana, €es sere-seres kam koo gaxua nxae xu sa xu ko q'ana haa khama,
igabaga xu ko ko khée ne bee. 20 A koo dadan qaa, qgé6 cgoa Me xu gha a, a xu a ko
khée xu dtcom-kg'aoan khama ko ma qgddse xu Gam koe tsééa ud, sii xu gha Jeso ba

8em kg'uia haa kg'uian cgoa qgdé ka, nxdasega xu gha x'dé-dxoom dim kaiam koe sée a
Ul Me ka. 2! Xu Jeso ba téé a mad: “Xgaa-xgaa-kg'ao Tsee, q'ana xae haa, tseeguse Tsi
ko xgaa-xgaa a ko tseegu sa kg'ui sa, a Tsi a khéean tadkase qgdd tama, igabaga Tsi ko
tseeguse Nqarim dim dao ba xgaa-xgaa. 22Bir{ xae e, Roma ne dim x'aigam Kaesara ba méé
xae suruta saa, kana méé xae tda suruta me?” ta xu ma tée¢ Me.

23 Me Jeso ba gaxu dis kaa sa béoa q'ana haase birf xu a maa: 24 “X'aigam ko suruta
cgoaem qano mari ba x'af Te. Diin dis tcdu sa ncée sa, naka gataa diin di cg'6ea ncée e?”
témé. Xu maa: “Kaesaram di sii,” témé.

25 Me biri xu a maa: “Nxdaska xao &e Kaesaram di ii sa Kaesara ba maa, naka e Nqarim
di ii sa Nqari ba mda,” témé. 26 Xu ko khée ne cookg'ai koe xu gha ma éem ko méé gtiian
ka qgdda ba ka taae, igaba xu ko Gam di xpan ka arekague a nqoo.

X'ooan koe téean dis tée sa
(Mt 22:23-33; Mk 12:18-27)

27 C'8e ne Saduke ne, khééan x'ooan koe tée tamas koe dtcoma hia, nea ko Jesom koe
haa, a haa tée Me a maa: 28 “Xgaa-xgaa-kg'ao Tsee, Moshe ba ko x'dean ncée gbd madtaa
a ko maa: éem ko khée ba kda cédse dxaese sa guu a x'66, ne méém éem khéem ka qdese
ba gaas dxae-ntcda sa sée naka kdimkhoem ée x'66a haa ba cdéan dba maa. 29 Nxaaska xu
ko 7 xu khée qoeku xu haa. Kaia ba ko sééa hida a ba a c64 i tamase x'64. 30 Me cam di
ba gaas khée sa sée, a x'66 théé, 31 me nqoana di ba sée si, xu ko weéa xu ga cii ta ga ma
tdd cédn aba, a xu a x'64. 32 Si ko théé khées ga sa x'66. 33 Ka sa gha nxdaska x'ooan koe
ne ko tée ne ndakam di sa ii? Weéa xu 7 xu ko sée sia hia ka.

34 Me Jeso ba xoa xu a maa: “Khde xu ncéem x'aém di xua ko sée¢, a séekuan maaea.
35 [gaba khée ne ncée haakom x'aem koe gha kg'6e ne héé, naka x'ooan koe gha tée ne
hééthééa séeku tite, a séekuan koe tcia tite. 3¢ Gaicara ne x'66 tite khama, moengelean
cgoa ne cuita noo, a ne a Ngarim di ne cé4 ne e khama, a x'ooan koe téea ne céa ne
e khama. 37 Igaba x'66an koe i ko khéean ghtiie sam ko Moshem ga ba x'afa haa, éem
ko c'eean dis xg'aekus koe X'AIGAM Nqgarim Abrahamam di ba héé, naka Isakam di ba
héé, naka Jakobem di ba hééthéé tcii me koe. 38 E€ x'66a hda ne dim Nqarim tama Me e,
igabam €e kg'6ea hia ne di Me e, wééa ne ga ko Gam koe kg'6e khama,” tam méé.

39 Xu ko c'ée xu x'ae xgaa-xgaa-kg'ao xu xpa a maa: “Xgaa-xgaa-kg'ao Tsee, qaese Tsi
xoara hda,” témé. 40Khde nea ko bee, c'ée tée ga ne gha tée Me sa khama.

Krestem diin dim Tsg6o-coam ii dis tée sa
(Mt 22:41-46; Mk 12:35-37)
41Me Jeso ba tée ne a maa: “Duiska ne ko khée ne maa, Kreste ba Dafitem dim Tsgdose-

coa Me e, témé? 42 Dafite ba ko Pesalema zi dis Tcgdyas koe bir{ me a maa:
‘X'aiga ba ko Tirim X'aiga ba birf a maa:
‘Kg'ao xoea Te za ntcdd,
43 nakar nxdakg'aiga sif Tsari cg'60-kg'aoan karu
naka i nqare-kg'ama Tsi koe ntcd4,
témé.” 44 Dafite ba ko X'aiga ta ma tcii Me, ka ba khdé nxdaska ntama ma Gam dim
tsgdose-coa ba ii?” tam ma tée ne.

Jeso ba ko khéé ne x'dé xgaa-xgaa-kg'ao xu koe dqaeé
(Mt 23:1-36; Mk 12:38-40)
45Weé ne khée ne ko komsana Me koem ko Jeso ba Gam di xu xgaa-xgaase-kg'ao xu bir{

a maa: 4 “X'ae xgaa-xgaa-kg'ao xu koe méé xao q'6ésea hda, ncée ko qao qgai-dxooan
h3a a caatean ncarhaa hia xu, a x'amagu di zi qgai zi koe tsgathkuan héé naka kaia zi
ntcd4-q'oo zi core-nquu xu koe hana zi ncarha hia xu, naka cgaé zi ntcd6-q'oo zi hééthéé
e kdean di qgdian koe. 47 Ncée ko dxae-ntcda zi di nquuan kaakagu xu, a ko qddse corean
ka x'afse tu u xu. Gaxu di xgaraé-q'ooa ne gha kaisase cg'ae ii,” tam méé.

Dxae-ntcdas ko tcg'o6 aba ne
(Mk 12:41-44)
1Jeso ba ko ghtii-kg'ai a tempelem koe qgutia ne khée ne b6o ne ko aban dis gabas koe

aban t0d. 2Kam ko kaisase dxaua hdas dxae-ntcda sa b6o si haa cdm gano mari tsara tod.
3Kam ko maa: “Tseegua ner ko birf tu u: Ncées dxae-ntcdas dxaua haa sa weé ne khée ne
nqaéa haase marian tcana. 4 Weé ne khée nea ko gane di qgutian koe guu a gane di aban
tcg'0d, igabas ko gaa sa gas di dxauan koe guu a weéan ées tila haa ga tcg'06 khama,”
tam méé.

Jeso ba ko tempele ba gha kobeés guius ka kg'ui
(Mt 24:1-2; Mk 13:1-2)

5 E€ xu c'@e xu xgaa-xgaase-kg'ao xu hia a ko tempelem ka kg'ui, a ko me ma t'Ge
nxdan ka héé naka khée ne koe guua hia zi aba zi, Nqari ba ne tcg'0éa méaana haa zi ka
hééthéé ma t'6e-t'deea hda sa nxae, kam ko Jeso ba méa: ¢ “Guu zi ncée tu ko ncée koe
bdo zi ka: x'ae ba gha haa, ciis nxgds ga sa c'@es tc'amkg'ai koe guuea haa tite ba, weéa
zi ga gha x06a qarie,” témé.

Are-aresa zi guni zi
(Mt 24:3-14; Mk 13:3-13)

7 Xu xgaa-xgaase-kg'ao xu té¢ Me a maa: “Xgaa-xgaa-kg'ao Tsee, n-carha zia gha ncée
zi guu zi karase? Si gha théé x'ais gtini zi ncée zi ko haa kurdse di sa nta ii?” témé.

8 Me x0a a maa: “Q'6ésea méé tu hia, naka tua tda hoakagueé guu, kai ne gha Tif cg'oe
cgoa haa ke, a gha khée ne biri a maa: ‘Tii ra Krester ga ra a,” témé, a ne a gha maa:
‘X'aéa nea cdl u,” témé, igaba méé tu tda komsana ne guu. °Igaba ée tu ko ko ncéoan
héé naka kérmku taman hééthéé ko kérh ne méé tu taa q'ae guu. Ncée zi git zi méé zi
kg'aika kuruses gut si i ke, igaba i chd0-q'ooan kdtga haa tite,” tam méé.

10 Me gaicara bir{ xu a maa: “Nqoém di zi qhao zi gha c'ée zi qhao zi cgoa x'daku, i gha
x'aian x'aian cgoa x'daku. 11 Kaisasem gha nqdé ba cguiru, i gha kaisa xaban héé naka
tcitan hééthéé kai xu nqdé xu koe haa, q'ao-q'dosa zi guu zi héé naka kaia zi x'af zi are-
aresa zi hééthééa gha nqarikg'ai koe guu a karuse.

12 “Igaba ncée zi guu zi weé zi cookg'ai koe, ne gha tshaua ne cgoa qgdéé tu u, a gha
xgara tu u, a gha core-nquuan koe Gt tu u ghaian koe, a ne a gha gdé-nquuan koe tca tu
u, tu gha x'aigan héé, naka tc'aa-cookg'ai xu koe hééthéé aue, i gha weéan ncée ga Tiri
cg'dean domka kdruse. 13 Ncée ba gha x'ae ba ii ncée gatu gha Ngarim di kg'uian nxaea
tseegukagu di ba. 14Igaba méé tu x'aéan cookg'ai koe ga tc'éea kabi naka gha nxaasega
tad kaise tc'@e-tc'éese guu nta tu gha ma xopara méadse sa. 15> Kg'uian héé naka tc'éean
hééthéér gha maa tu u khama, i gha weé cg'do-kg'aoan gatu di tda qarian hoo a xgui
kana ntcoe tu u. 16 Gatu di ne khée ne, ncée gatu di qde ii ne héé, naka gatu di ne ghao
ne héé, naka gatu di ne tcara ne hééthééa gha qaé tu u, a gha gatu ka c'éea tu x'ooan koe
tcda. 17 Tu gha Tiri cg'deéan domka weé khéean ka horee. 18 Igabam ciim c'60m tctida tu
dim ga ba kaa tite. 1° Gatu di qarika tééan ka tu gha kg'6ean hoo.

Jerusalema ba gha kaakagué
(Mt 24:15-21; Mk 13:14-19)

20 “Eg tu koo Jerusalema ba bdo, me ncéo-kg'aoan ka nxama-nxamaea, ne méé tu q'aa,
gam di x'aean kaakaguem koa ctli u sa. 21 Ke méé ne ée Jutea koe hana ne xabian koe
qgééa sif, naka ne ée Jerusalema koe hana ne tcg'oa naka nea tda héé naka ne ée x'dé-coa
xu koe hana ne Jerusalemam koe tcaa guu. 22 Ncée ba gha xgarakus dim x'aé me e, weés
guus ée Nqgarim di zi Tcgdya zi koe gddsea haas gha tseegukague ba. 23 Hao, cg'ae i gha
ii, €e zi carh zi ka ée ncaa zi koe c6an uda zi khée zi ka héé naka ée gha ko comkagu zi
ka h&éthéé e. Kaias thdo-tcao sa héé naka Ngarim di xgban hééthééa gha ncée ne khée
ne koe nqdémkg'ai koe hda. 24 Ntcaum cgoa ne gha cg'doe, a ne a gha qaé-nquuan di

ne khée ne iise séee, a weé zi qhao zi koe utie, Jerusalema ba gha t3a zi qhao zi ka nda
c'da-c'anae, i gha nxaakg'aiga sif x'aean taa zi ghao zi di xg'ara.

Khéém dim Cédm di haa-q'ooa ne
(Mt 24:29-31; Mk 13:24-27)

25 “X"af zi t34 zia gha carhs koe héé naka nxoem koe héé, naka tconodan koe hééthéé
kurdse. Zi gha kaiam tshaam di ts'0o-q'ooan héé naka qhoneéan hééthéé ka nqéémkg'ai
di zi ghao zi qérh ba héé naka arean hééthéé ka tcaa cgaee. 26 Khée nea gha q'aean héé
naka tc'éea ne ko maa zi git zi ka hééthéé x'66a qae, nqddémkg'ai koe ko haa kurdse zi
guu zi domka, nqarikg'aian di garia ne gha ko haa ntcda-ntcaae khama. 27 Eém x'aem
ka ne gha Khéem dim Cé4 ba b6o Me tui-c'd0s q'oo koe guu a ko garian héé naka kaia
x'dan hééthéé cgoa haa. 28 Ncée zi gau zi ko haa tshoa-tshoa a ko kdruse ne, téea-téé
naka ghti-kg'ai, gatu di kgoarasea nea cau u ke,” tam méé.

Faia dis hiis di xgaa-xgaakua ne
(Mt 24:32-35; Mk 13:28-31)

29 Me ko Jeso ba ncées sere-sere sa birf xu a maa: “Faia dis hii sa h&é naka c'ée zi hii
zi weé zi hééthéé bbo. 30 E€ i ko gazi di toaran tsom, ne tu ko béda médse a q'aa ghddéa
ne tcana hia sa. 31 Gataga &e xao koo ncée zi guu zi béo zi ko kurdse ne xao q'ana hia,
Ngarim di x'aia ne ci u sa.

32 “Tseegukar ko birf tu u a ko maa: Ncées ghao sa kaa tite, i gha nxaakg'aiga sif ncée
guuan weé ga kuruse. 33 Nqarikg'aian héé naka nqddkg'aian hééthééa gha choo, igaba i
Tiri kg'uian choo tite.

Q'6ése sa ko gaase

34“Q'0ése méé tu, naka i tcada tu tadd karean nqodm di ka taae guu, kana qgarian nqare
ka igaba, kana kg'6ean di zi tc'ée-tc'éese-kg'arn zi ka igaba, tcom tama tu haa koem gha
éem carh ba haa cgae tu u ke, 35 a gha weé ne khée ne, ncée weém nqédmkg'ai koe x'aea
haa ne koe ntcémmea ne hda khama ma haa cgae. 36 Weé x'aé ka méé tu kékoa haa, naka
tua coréa madse, naka tua gha nxaasega qarian ida hda weé giian ée gha ko haa karase
koe tu gha nxana maase di i, naka tua gha nxaasega Khéem dim Cédm cookg'ai koe haa
téé,” tam méé.

37 Weém koaba bam koo Jeso ba tempelem koe xgaa-xgaa, a koo weé dqoa ka Olife dim
xabim koe sif ha. 381koo weé khéean ntcutikg'ai cgoa tempelem koe haa cgae Me, a haa
komsana Me.

Jesom di xgarasean héé naka Gam dis x'0o sa h&é naka Gam dis x'0oan koe tée sa
hééthéé e (22-24)

22

Jeso ba ko cg'6oém gha dis kaa sa kiiria mdde
(Mt 26:1-5; Mk 14:1-2; Jn 11:45-53)
1Paseka ta ko ma tciiem x'aém, péré gaé-gie G tamas pérés dis kdes di ba ko ctitt me
e, 2xu ko kaia xu peresiti xu héé naka x'4e xgaa-xgaa-kg'ao xu hééthéé xu kaan qaa, xu
ga ma cg'6o Me di i, khée ne xu koo q'40 khama.

Jutase ba ko dtcom, Jeso bam gha khéeé ne tshau q'oo koe tcda sa
(Mt 26:14-16; Mk 14:10-11)

3 Kam ko nx3aska satana ba Jutase Isekariote ta ko ma tciiém, 12 xu xgaa-xgaase-kg'ao
xu ka c'éem koe tcda. 4 Me Jutase ba tée a ba a sii kaia xu peresiti xu héé naka, tempele
ba ko kore xu x'aiga xu hééthéé cgoa chéa xg'ae, Jeso bam ga ntama ma tshau q'ooa xu
koe tcdas ka. 5 Xu ko qde-tcao a xu a marin xu gha maa me sa dtcomku. ¢ Me ko Jutase
gaxu cgoa dtcormku, a ba a tshoa-tshoa a gdem x'aé ba gaa, khée ne c'ttiasem gha Jeso
ba gaxu tshau q'oo koe tcda di ba.

Jeso ba ko Pasekan kg'ondsea mad
(Mt 26:17-25; Mk 14:12-21; Jn 13:21-30)
7Me ko péré gaé-gie G tamas pérés di kdean dim carh ba haa, Paseka dim ghtiu-coam
ko cg'doem x'ae ba. & Me nxdaska Jeso ba Petere ba héé naka Johane ba hééthéé tsara
tsééa 1l ncée x'de-kg'drhan cgoa a maa: “Qoo naka sif Paseka di tc'Goan kg'énoa maa
xae e naka xae nxdasega tc'06,” témé. ° Tsara tée Me a maa: “Nda koe xae gha kg'énoa
maa Tsiisa Tsi ko tc'8e?” témé. 10 Me xoa tsara a, a maa: “B4o, ée tsao ko x'dé-dxoom
koe tcda ne tsao gha c'€em khéém tshaa gaba ba qgéda hdam cgoa xg'ae. Xuri me tsao
naka em ko tciam nquum koe sif tcda. 11 Naka nquum ka q'30se ba biri naka maa: ‘Xgaa-
xgaa-kg'ao ba ko mé4, cg'de-nquum Tiri xu xgaa-xgaase-kg'ao xu cgoar gha haa Paseka
di tc'Goan tc'66 ba nda haa?” témé. 12 Nakam gha tc'amaka hdam nquum kaia, a weé zi
guu zi tc'éese ko zi Gla hdam, nxdakamaga kg'énoa xg'araea ba x'af tsao o, tsao gha gaa
koe haas weé sa kg'6no,” tam méé.
13 Tsara ko q00, a sii éem ko ma birf{ tsara a haa khamaga ma sao-xg'ae i ii, tsara ko
Pasekan kg'6noa maa Me.

X'aigam dis tc'dos dqoa di sa
(Mt 26:26-30; Mk 14:22-26; 1Ko 11:23-25)
14Eém ko x'ae ba haa kam ko Jeso ba x'4e Gi-kg'ao xu cgoa gada. 15 A ba a biri xu a maa:
“Kaisaser ko tc'@ea hia, ncées Pasekas di tc'60a ner gha gaxao cgoa tc'36 sa, qanega Ra
xgarae tamas cookg'ai koe. 16 Bir{ xao or ko, cuiskaga Ra tc'd6 si tite, si gha nxdakg'aiga
sii &es tc'dos ko nxae sa Nqarim di x'aian koe tseegukague,” tam méé.
17 A ba a kubi ba sée a Ngari ba qde-tcao maa, a ba a maa: “Sée xao naka xaoa kg'da.
18 Bir{ xao or ko, Nqarim di x'aian haa tamas cookg'ai koer cuiskaga kg'om dis hiis di
gdéan ncée kg'da haa tite,” témé.
19Kam ko péré qama sa sé¢, aba a Nqari ba qde-tcaoa maa, a khda q'aa si, a maa xusi, a
ba a maa: “Ncéea cgaaa Te ga a, gatu ko maae e. Ncées guti sa tu kurt naka tc'ée-tc'éese
Te,” témé.
20 Gaam daom ctiim kam ko tc'Goan qda q'oo koe kubi sa mda xu, a maa: “Ncées kubi
sa Nqarim dis qaé-xg'aes kaba si i, c'd0a Te koe, ncée gatu ntcddgua madea hia a.
21“Igaba méé xao q'da, gaam &e ko khée ne tshau q'oo koe tcia Te ba ncée koe Tii cgoa
ntcdda-ntcde sa. 22E€ i ma Khéem dim Céddm ka mééea hda khamaga i gha ii, igaba hao,
cg'de i gha ii e ko khée ne tshau q'oo koe tcia Mem ka,” tam méé. 23 Xu tshoa-tshoa a
axu xg'aeku koe tdeku, dif ba gha éeta iis gt sa ktrd sa.
g & & &

Dif ba kaia?

24 Si ko kaias kg'ui sa gaxu xg'aeku koe tée, difm kaia haa di sa. 25 Me Jeso ba biri xu a
maa: “X'aiga xu taa zi qhao zi di xu ko tc'da-cookg'ai ne, xu ko ée garian tia hda xu khée
Xu e xu ta ma tciie. 26 Igaba méé i gaxao ka taa gata ii guu. E€ gaxao weé xao ka kaia
haa ba méém cg'aré ba ii, nakam &e ko tc'da-cookg'ai xao o ba qaa ba ii. 27 Ka ba ndaka
ba gatsara xg'aeku koe kaia: &e ntcd6 a ko tc'd6 baa, kana qda baa? Tseeguan kaga, ée
ntcdé a ko tc'do me e. Igabar Tifa gaxao xg'aeku koe gdam khama ma haa. 28 Igaba xao
ko gaxao weé zi kirda béoku zi Tiri zi koe Tif cgoa haa. 2° Ncéem ma Abo ba ma garian
tc'da-cookg'ai di maa Tea hda, khamagar gha ma qarian maa xao o. 30 Tiri x'aian koer ko
Tii ntcd6 a tc'd6m qgaim koe xao gha nxdasega Tii cgoa ntcdd a tc'do, a kg'aa, a xao a
gha x'aian dis ntcd6-q'oos koe ntcdo, a gha 12 zi qhao zi Iseraele di zi b6 a xgara ka,”
tam méé.

Jeso ba ko Peterem gha xoase Me sa nxae
(Mt 26:31-35; Mk 14:27-31; Jn 13:36-38)
31 A ba a maa: “Simonee, Simonee, q'da méé tsi, satana ba dtcara madse xaoa hia,
séeam gha madse xao o ka, q'aa-q'aa xaom gha ka, e i ko maberean ma dqoroe i gaan
di tsoroan gaan cgoa ma q'aa-q'aae khamaga ma. 32 Igabar corea mad tsia Simonee¢, ta

i gha tsari dtcorhan kaa ka. Nx3asega tsi gha, &e tsi koo Tif koe kabisem x'aem ka tsad ka
c'@e ne qari-qari ka,” tam Jeso ba méé.

33 Me Petere ba xpa Me a maa: “X'aigae, Tsda cgoa qaé-nquus koe sifan ga héé, naka
x'66an ga hééthéér kg'dnosea maana haal” témé.

34 Me Jeso ba biri me a maa: “Peteree, biri tsir ko, ncéem carh kam ghoro ba kg'aea haa
tite, tsi gha nxaakg'aiga sii nqoana q'oro xoase Te, c'il1 Tea tsi hda sa,” témé.

Qgdd sa héé, dtcobe sa héé, naka ntcau ba hééthéé e

35 Me nxdaska Jeso ba Gam di xu xgaa-xgaase-kg'ao xu tée amad: “Eér xg'ao kda qgdase
héé, naka kda dtcobese héé, naka kda nxabose hééthéé, tsééa i xaoa hia ka xaoa xg'ao
dud cii ga tcao?” témé. Xu maa: “C'ée giti tama a,” témé,

36 Me Jeso ba biri xu a maa: “Igaba Ra ko ncéeska biri xao o a ko maa: Diim weém ée
qg6a sa héé naka dtcobe sa hééthéé utia hda ba méém sée sara a, nakam ée ntcau ba G
tama ba gam di qgafan x'dmdgu, naka c'ée ba x'dmd. 37 Bir{ xao or ko khama a ko maa:
Ncée Tii ka Ngarim di zi Tcgdya zi koe gédea a ko maa: ‘Ts'da-kg'ao ne ka c'éem khama
ne ko ma qgdd Mea,’ témé sa méés tseegukague. Si gha ncées guu sa haa Tii koe tseegu,
i gha ncée gitian ghédése karuse,” tam méé.

38 Xu xgaa-xgaase-kg'ao xu maa: “B40, cdh ntcauan xae Gua, X'aigae!” témé. Me xoa
XU a maa: “Qéae e,” témé.

Jeso ba ko Olife dim xabim koe coré
(Mt 26:36-46; Mk 14:32-42)

39 Me Jeso ba éem x'dé-dxoom koe guu a tcg'oa, a ba a Olife dim xabim koe qd6 éem
ko kg'aiga héé khama, xu xgaa-xgaase-kg'ao xu xuri Me. 40 Eém ko gaam qgaim koe tcia
kam ko biri xu a maa: “Core xao naka xao nxdasega tda kurta béokuan koe tcaa guu,”
témé.

41 Me gaa koe guu a tcg'oa a ba a gaxu ka cg'drése nqau ka sii haa, nxdas ga xaoe a
sif tchee khama noo di nquui-q'ooa koe, a ba a sif gaa koe ghom tsi quri a core, 42 a maa:
“Aboe, tc'ée Tsi ko ko ne, ncées kubis xgarakuan di sa Tii koe séea tcg'0d. Igaba Tsari
tc'éean ka, Tif ko tc'@es ka tamase,” tam méé. 43 [Me moengelem nqarikg'ai koe guua ba
Gam koe x'aise, a qari-gari Me. 44 Me ko kaias q'a0s arekagu me kos koe hana, khamam
ko kaisase qarika core. 1 ko Gam di khuibuan c'40an khama ma gérhankg'ai koe ntc3a.]

45Eém Gam di corean koe guu a ko tée kam ko Gam di xu xgaa-xgaase-kg'ao xu koe
kabise, aba a sao-xg'ae xu xu tshiti-tcaoa haase x'6rha. 46 Me biri xu a maa: “Duts domka
xao x'6ma haa? Tée xao naka xaoa core, naka xaoa gha nxdasega taa kdrta béokuan koe
tcaa guu,” témé.

Jeso ba ko qgdée
(Mt 26:47-56; Mk 14:43-50; Jn 18:3-11)

47EEm Jeso ba qanega haa a ko kg'ui kas ko kiiiiga xg'ae sa haa, me ko Jutase ta ko ma
tciiem khéem 12 xu ka c'e ba tc'da-cookg'ai sia, a ko Jeso ba q'64, x'obé Mem gha ka.
48 [gabam ko Jeso ba gam ka maa: “Jutasee, a Khéem dim Cé4 ba tsi gaé ko khée ne tshau
q'oo koe tcaa x'obekus cgoa?” témé.

49 E€ xu ko Gam cgoa ko hda xu duds ko kuaruse sa béoa q'da, ka xu ko maa: “X'aigae,
sixae di ntcauan xae gha tséékagu?” témé. 50 Me ko gaxu ka c'ée ba kaiam peresitim dim
gdam dim tceem kg'do xo¢e di ba xg'aoa ghom. 5! Me Jeso ba maa: “E€ tsi kdrta haa sa
tc'doa,” témé, a khéem dim tcee ba qgdd, a gdekagu me.

52 Me ko nxaaska Jeso ba kaia xu peresiti xu héé, naka tc'aa-cookg'ai xu tempelem di xu
héé, naka khdeé ne di xu kaia xu hééthéé, ée ko Gam koe haaraa haa xu bir{ a maa: “Ts'aa-
kg'ao ba tsdd haaraa khama xao gdé ntcauan héé naka dxoman hééthéé cgoa haaraa?
53 Weé carh kar ko tempelem q'oo koe gaxao cgoa hia, igaba xao ko gaa koe taa sif qgdé
Te. Igabam ncée ba gaxao dim x'aé me e, naka ntcuds di garian di ba hééthéé e,” tam
méé.

Petere ba ko Jeso ba xoase
(Mt 26:57-58, 69-75; Mk 14:53-54, 66-72; Jn 18:12-18, 25-27)

54 Jeso ba xu ko qgdd, a xu a séé a kaiam peresitim dim nquum koe ud Me. Me ko
Petere khadka téé a co0 xu. 55 Eé xu xharom nqae koe c'ee sa dxtiu a ntcdéa-ntcde, kam
ko Petere gaxu xg'aeku koe ntcde.

56Siko c'ées qda sabdo me me c'ees x'da koe ntcde, si gdese béo me, a saamaa: “Ncéem
khée ba ko théé Gam cgoa haa,” témé. 57 Igabam ko Petere xoase a maa: “Khaée see, c'iu
Mea raa,” témé.

58 X'ae-coam qaa q'oo koem ko c'éem khée ba théé b6o me a maa: “Tsad igaba tsi théé
gaxu ka c'@e tsi i,” témé. Igabam ko Petere maa: “Khde tsee, tif tama ra a,” témé.

59 Q40m x'ae-coam qada q'oo koem ko gaicara c'éem khée ba kaisa tcoman tiia haase
kg'ui a maa: “Tseeguan kagam ko théé ncéem khée ba Gam cgoa haa, Galilea dim khée
me e khama,” témé. 0 Me Petere xoa a maa: “Khde tsee, c'iia ra haa duus ka tsi ko kg'ui
sal” témé. Me ko katiga éem qanega haa a ko kg'ui ka ghoro ba kg'ae. 61 Me ko X'aiga
ba kabise a Petere ba b6o. Me Petere ba X'aigam di kg'uian tc'ée-tc'éese, ncéem ko maa:
“Ncée carh kam ghoro ba qanega kg'ae tama cookg'ai koe tsi gha sene nqoana q'oro xoase
Te,” témé e. 92 Me ko Petere tchaa koe tcg'oa, a sif thdokase kg'ae.

1

Jeso ba ko ncoié, a ko xg'dmme
(Mt 26:67-68; Mk 14:65)
63 Xu ko €e ko Jeso ba qgdda xu khée xu ncoi Me, a xu a xg'arh Me, ¢4 a xu a qaé tcgal

1 2.2

ar Tsi sa?” témé. 65 A kai zi

T

Me, a té¢ Me a maa: “Porofita naka bir{ xae e, diina ko xg
guu zi c'@e zi cdekuan di zi Gam ka nxae.

Jeso ba ko ghais cookg'ai koe tiuié
(Mt 26:59-66; Mk 14:55-64; Jn 18:19-24)

66 Eé i ko q'uu ka xu ko khée ne di xu kaia xu héé, naka kaia xu peresiti xu héé, naka
x'4e xgaa-xgaa-kg'ao xu hééthéé xg'ae, a Jeso ba sée a cookg'aia xu koe 0d. 7 Xu sif maa:
“Kreste Tsi ko ii ne méé Tsi biri xae e,” témé. Me xoa a maa: “Ncée bir{ xaor ko ko ne xao
dtcom tite. 68 A gataga ncée tée xaor ko ko ne xao xpa Te tite. ¢ Igabagam gha ncée koe
guus ka Khéeém dim Cé4 ba Ngarim dim x'6am kg'ddom xoé za sii ntcdd, ncée qariga ba,”
tam méé. 70 Xu weéa xu ga mad: “Khaé Tsi gdé nxdaska Nqarim di Tsi C64 Tsia?” témé.
Me x0a xu a mad: “Gaxaoa ko maa, Gar gaRa a, témé,” tam méé. 71 Xu maa: “Dutitsa gius
tseeguan gha x'a{ sa xae ko qanega qaa? Gam kg'arh koe ga xae guu a kérh ana ka!” témé.

23

Jeso ba ko Pilatom cookg'ai koe titié
(Mt 27:1-2, 11-14; Mk 15:1-5; Jn 18:28-38)

1Si nxdaska weés xg'ae sa tée, a sa a Jeso ba Pilatom cookg'ai koe uti. 2Xu ko gaa koe
tshoa-tshoa a chibi-chibi Me, a xu a maa: “Ncéem khée ba xae sao-xg'aea, me ko sixae
di ne khée ne tdam daom koe tceea ud, a ko khée ne xgée-kg'am, tad ne gha Roma dim
x'aigam Kaesaram di marian suruta ka, a ba a ko ma4, gaba Kreste Me e, a X'aiga Me e,
témé,” ta xu méé.

3 Me Pilato ba té¢ Me a maa: “A tsda ga tsia Juta ne di tsi x'aiga tsi?” témé. Me xoa me
amaa: “Eé tsi ko méé khamaga i ii,” témé.

4 Me Pilato kaia xu peresiti xu héé naka kaias xg'aes khée ne dis gaa koe ko hana hdasa
hééthéé biri a maa: “Khéem ncéem koer cii chibi ga hoo tama,” témé. 5Igaba xu ko Gam
ka garika nxae a maa: “Weém Juteam koem ko khée ne xgaa-xgaa, a ko khéeé ne tcg'ome
tcuu, Galilea koem tshoa-tshoaa, a ba a ncée koe haa tcana hia,” ta xu méé.

Jeso ba ko Herotem koe tsééa titié
¢ Eém ko Pilato ncée sa kérh, kam ko tée gaam Khée ba Galilea dis ghaos di Me e sa.
7 A ba a éem ko béoa q'da, Herotem dim nqdém di x'déan dom q'oo koem haa sa, kam ko
Herotem koe i1 Me, ncée ko ée x'aé ka Jerusalema koe hia ba.

8 Eém ko Herote ba Jeso ba b6o kam ko kaisase qaé-tcao, ncifsem ko béoa ba tc'éea haa
khama, a ba a ko Gam ka kérha haa, a ko nqooan ua haa, are-aresa zi x'af zim gha kara
me bdo di i.  Me Herote kaf zi tée-kg'arn zi tée Me, igabam ko Jeso ba taa xoa me. 10 Xu
ko kaia xu peresiti xu héé naka x'de xgaa-xgaa-kg'ao xu hééthéé xu qarika chibi-chibi
Me. 11 Herote ba héé naka gam di xu ncdo-kg'ao xu hééthééa ko ntcoe Me, a ncoi Me, a
t'6em qgaf ba hdakagu Me, a Pilatom koe gaia tsééa kabi Me. 12 Gaam cdrh éem ka tsara
ko Herotea tsara Pilatoa tsara kg'aiga tsara ko horekua haa igaba tcaraku.

Jeso ba ko x'00 sa xgara mdaé
(Mt 27:15-26; Mk 15:6-15; Jn 18:39-19:16)

13 Pilato ba ko kaia xu peresiti xu héé, naka tc'da-cookg'ai xu héé, naka khée ne
hééthéé tciia xg'ae, 14 a birf ne a maa: “Ncéem Khée ba tu ko tif koe 64, tddm daom
koe ko xg'ae sa tceea Gim khéem khama ma, igaba b4o, cookg'aia tu koer ncia téeéa xarn
Me, a ra a ncda ncéem Khéem koe cuf chibi ga tdd hoo, &e tu ko chibi-chibi Mea hia zi
guu zi koe. 15 Herotem igabam cuf chibi ga hoo cgae Me ta ga hia, gaa domkam ko gatd
koe tsééa kabi Me, ncée tu ko ma b6 khamaga ma, cii gau tshuu kidrtam haa ga kaa a,
gaan domka ta ga cg'do Me e. 16 Gaa domkar gha kg'ama tsaman cgoa xg'drh Me, ara a
gha kgoara Me, Me qd0,” témé. 17 [Kdes domka méém ga koo c'8em khéeé ba kgoara maa
nes guu sii.]

18 5j ko weés xg'ae sa q'au a maa: “Cg'6o Me, naka Barabase ba kgoaramaataa,” témé.
19 Barabase ba ko ncdoan x'aé-dxoom koe kurtsea ka héé, naka khée ne cg'doan domka
hééthéé qaé-nquus koe tcaaea.

20 Me ko Pilato ba Jeso ba kgoara kg'oana hia, khamam ko gaia kg'ui cgoa ne. 2! Igaba
ne ko kaisase q'au a mad: “Xgau Me! Xgau Me!” témé.

22 Me nqoana dis ka gaia maa: “Khaé ba gaé dudtsa cg'de sa kdarva haa? Caf gau gar
hoo tama x'oo sam gha xgara maae di i ka. Ra gha xg'drh Me, a kgoara Mem qd0,” témé.
23 ]gaba ne ko qanega kaisase q'au Jesom gha xgaueés ka, i ko gane di q'au-q'ooan taa.

24 Me ko Pilato ba nxae, ée ne tc'éea hia sa gha kdrte sa: 25 gaam khéem ée gane ko
tc'éea hia kgoaraem gha sa bam ko kgoara, ncée ko ncdoan x'aé-dxoom koe kurtsea ka
héé, naka khée ne cg'6oan domka hééthéé qaé-nquus koe tcdaea hia ba, a ba a Jeso ba
ncdo-kg'ao xu tshau q'oo koe tcaa, nxdasega xu gha ée ne ko khéé ne ma tc'éea haa khama ma
kird Me ka.

Jeso ba ko xgaué
(Mt 27:32-44; Mk 15:21-32; Jn 19:17-27)

26 E& xu ko ncdo-kg'ao xu Jeso ba t ka xu ko Kurene dim khéém cgoa xg'ae, Simone
ta ko ma tciié ba, me gddka guua hia, xu ko xgau sa dcéékagu me, me Jesom qad koe téé
a xuri Me.

27 5i ko kaias xg'aes khée ne di sa coo Me, zi ko gaas xg'aes q'oo koe c'ée zi khée zi
hana, tshtu-tcaoase ko ko kg'ae cgae Me zi. 28 Me ko Jeso ba gazi koe kabise a maa:
“Jerusalema di sao khée saoe! T4a sao Tiia kg'ae cgae Te guu, igaba sao gasao héé naka
cbda sao hééthéé kg'ae cgae. 29 X'ae ba gha haa khama, khée ne gha maa: ‘Tséagase
zi gaé khée zi ncée cddn Ul tama zi ts'ee-ts'eekg'aiea hda, naka tchooan ncée céan au
tama hé&é, naka bfian ncée qanega comkagu tama hééthéé e,” témé ba. 30 Nxdaska ne gha
tshoa-tshoa a xabian ka maa: ‘Cg'aé cgae ta a,” témé, a nxdan ka maa: ‘Qabia tcaata a,
témé. 31 Ncée hiian tsda ii koe ne koo ncée zi gt zi kurd ne, ne gha ée i xgboa haa koe
dud sa karu?” tam méé.

32 Tsara ko cdm tsara khée tsara c'@e tsara chibi-kg'ao tsara a, tsara ko gatsara igaba
uade, sif tsara gha Jesom cgoa cg'doe ka. 33 ‘Tclu-c'64’ ta ko ma tciiem qgdim koe xu ko
haa ka xu ko gaa koe Jeso ba xgau, gaa tsara chibi-kg'ao tsara cgoa, c'@e ba ko kg'do xoea
ba za xgaue, me c'ée ba dxae x0eéa ba za xgaue.

34 [Me ko Jeso ba maa: “Aboe, qgéda méad ne, c'titia ne hia dud sa ne ko kuru sa ke,”
témé.] Gam di qgafa ne xu ko cgtiian ntcoo ka q'aa-q'aaku. 35 Ne ko khée ne téé a ko xae,

€e xu koo tc'aa-cookg'ai xu zaro Me ka, a ko mda: “C'ée nem ko kgoara haa, ke méém
kgoarase, ncée nxara tcg'odea hdam Krestem Nqgarim dim Céam ko ii ne,” témé.

36 Xu ko ncdo-kg'ao xu théé ncoi Me, a ko tsau tshaan cgoa haa a haa kg'dakagu Me,
37 a maa: “Juta ne di Tsi X'aiga Tsi ko ii ne, Tsad ka kgoarase,” témé. 38 Gam tc'amkg'ai
koe i ko ncéeta ma gbdsea haa: ‘NCEEA JUTA NE DIM X'AIGA ME E,’ ta ma ma.

39Khée tsara ée ko Gam cgoa xgauea hia tsara ka c'ée ba ko dcaro Me a maa: “Kreste
Tsi tama Tsia gaé? Tsaa ka kgoaraseo, naka kgoara tsam m théé!” témé. 40 Me c'ée ba
xo0a me a dqaé me a maa: “Nqarim igaba tsi gaé q'a0 Me tama? Tsaa igaba tsi gata iis
xgarakus koe hana! 4! Gatsama ko tchanose xgarae, gatsam kirda haas tséés di surutan
tsam hooa khama, igabagam Gaba cif giti kama ga kart ta ga hda,” témé. 42 A ba a maa:
“Jesoe, tc'@e-tc'€ese te, Tsari x'aian koe Tsi koo tcia ne,” témé.

43 Me Jeso ba biri me a mad: “Tseegua ner ko birf tsi: Ncée carh ka tsi gha sene Tif cgoa
paradaisi koe haal” témé.

Jeso ba ko x'66
(Mt 27:45-56; Mk 15:33-41; Jn 19:28-30)

44Koaba di x'aéan 12 di i ko ii, si ko weém nqddm koe ntclit sa x6¢, a sif dqoa di x'aean
nqoana di koe téé. 45 E€ i ko carhs di x'aan kaa kam ko tempelem koe tceeeam qgéi ba
toara q'aase carh qama tsara cgoa. 46 Me ko Jeso ba kaiam dom cgoa q'au a maa: “Aboe!
Tiri tc'€ea ner ko tshau q'ooa Tsi koe tcda,” témé. A ba a ncée sam ko kg'uia xg'ara ka
coo di sa sénoa tcg'0d.

47Eém ko ncdo-kg'ao xu dim kaia ba ée kirusea sa b6o, kam ko Nqgari ba dqorh a maa:
“Tseegukagam ko ncéem khée ba tchanom khée Me e,” témé.

48 Weé ne khée ne ée ko gaa koe xg'aea hia, a ko xae ne ko ée zi giiti zi b6o zi ko kdruse
ka ne ko tshtiti-tcaoa haase dibi. 49 Weé ne ée ko q'da Mea ne héé, naka Galilea koe guu a
c00 Mea haa zi khée zi hééthéé ko nquu ka téé a ko bdo Me.

Jeso ba ko kg'onoe
(Mt 27:57-61; Mk 15:42-47: Jn 19:38-42)

50-51Kam ko gaa x'aé kaga c'@em khéem Josefa ta ko ma tciie ba hana, Juta ne dim x'aé-
dxoom Arimateam koe ko guua ba. Qdem khéem, tchano me e ko ii, Nqarim di x'aian di
haa-q'ooan ko qaa hia ba, tc'da-cookg'ai xu ka c'ée me e ko ii, igabam ko tad c'ée xu di
tc'éean cgoa dtcomku. 52 Pilatom koem ko sif, a Jesom dim tc'aré ba dtcara. 53 Me gaam
tc'ard ba x06, a q'tum qgaim cgoa tcar, a ba a tshaoea hdam nxdam dis tc'ars koe sif
tcda Me, ncée c'ée khée ga ko gqanega gas koe kg'6noe tama sa. 54 Me ko éem carh ba
kg'6nosean dim carh me e, Sabata dim carh ba ko ko tshoa-tshoase khama.

55 7i ko khée zi ée ko Jesom cgoa Galilea koe guua hia zi Josefam cgoa q00, a zi a sii
Jesom dis tc'dm sa bdo, a sif Jesom dim tc'arédm ma xo0déa hia sa bdo théé. 56 Ka zi ko
x'aéa zi koe kabise, a zi a sif Jesom dim tc'ard ba qae-hmm xg'ao tshaan kg'énoa maa.
Sabata dim carh ka zi ko s3a, ée i ko ma x'déea hda khamaga ma.

24

Jeso ba ko x'ooan koe tée
(Mt 28:1-10; Mk 16:1-8; Jn 20:1-10)
1Tc'3aa dim carh bekem dim di ntctiikg'ai cgoa zi ko €e zi kiirda hda tshadn sée a tc'arns

koe q60. 2 A zi a ko nxda sa bdo si tc'ams-kg'arh koe ghanea tcg'odea. 3 Igaba ée zi ko tcda
ka zi ko X'aigam Jesom dim tc'ard ba tda hoo. 4 E€ zi qanega ncées guuss ka area haa, ka
tsara ko carh khée tsara qdo qgafan x'dako hana tsara qaea zi koe téé. 5Zi ko q'ddan ka
goro a gérhankg'ai koe qam-kg'ai. Tsara ko khée tsara gazi ka maa: “Duts domka sao ko
kg'6ea hdaam khée ba x'66a haa ne di ggdian koe qaa? ¢ Ncée koem kda Me e, igabagam
téea hda. Eém ko qanega Galilea koe hda kam ko bir{ tu u sa tc'ée-tc'€ese, ncéem ko mas,
7Khéem dim Cé4 ba méém cg'ae ne khée ne tshau q'oo koe tcdae, naka baa xgaue, naka
ngoana dim carh ka x'ooan koe tée, ta mééa hia ka,” ta tsara méé.

8 Ka zi ko Gam di kg'uian tc'ée-tc'@ese, ?a zi a tc'ams koe zi guu a ko kabise ka sii weé
guuian ncée ga Gam di xu xgaa-xgaase-kg'ao xu 11 xu héé, naka weé ne c'ée ne hééthéé
biri. 10 Maria Magatalena sa héé, naka Joana sa héé, naka Marias Jakobom ka x30 sa hé&é,
naka c'ée zi khée zi hééthééa ko x'4e td-kg'ao xu ncée giiuan birf, 11 igaba xu ko ncée zi
khée zi taa dtcom, gazi di kg'uia ne ko gaxu koe huwan khama xarh khama. 121gabam ko
Petere ba tée a tc'arms koe qgdéa sif, gathsem ko a ko b6o kam ko q'au qgai cgoa kurdea
koan &em ko tcarh cgoaea cii ga bdo i cufa haa, me ko ncée kurtsea hdas gaus ka area
hiase x'4é koe kabise.

Emause dis 60 sa
(Mk 16:12-13)

13 Gaam carh cim kaga tsara ko cdm xgaa-xgaase-kg'ao tsara x6é ko Emause ta ko ma
tciiem x'aém koe qo0, Jerusalema koe tsi ko guu a ko gaa koe sii, ne 11 kilomitara khama
noo qao-q'ooan uda hia ba. 14 Eé tsara x6é ko q60 ka tsara koo weé zi gati zi ée kirdsea
haa zi ka chéa.

15 E€ tsara x6é ko chdaa 6o, kam ko Jeso ba clli-cuuse cgae tsara a, a haa xu xg'ae a
q00, 1¢igaba tsara ko qgdd tcgaiea hda, khama tsara ko tad bdoa q'da Me. 17 Me tée tsara
a, a maa: “Duu sa tsao x6é ko chdaa qo0?” témé. Ka tsara ko ncdé a téé, a tshuu-tcaoa
haa khama ii.

18 Me ko gatsara ka c'@em Kelopase ba xoa Me a mda: “A Tsdd cui Tsi Tsia gaé
Jerusalema koe cg'de-kg'ao Tsia, ncée zi carh zi ka gaa koe kurdsea haa zi gau zi Tsi
c'iua hda ka?” témé. 19 Me té¢ tsara a, a maa: “Duutsa gau zi?” témé. Tsara xoa Me
amaa: “Jesom Nasareta dim ka, ncée ko porofiti ii ba, a ko tsééan koe héé, naka kg'uian
koe hééthéé kaisa garian tiia hda, Nqari ba héé naka weé khéean hééthéé cookg'ai koe.
20Kaia xu peresiti xu héé, naka gatd di xu tc'da-cookg'ai xu hééthééa ko qgé6 Me, a x'ooan
koe xgara Me, a xgau Me. 2! Igaba ta ko tc'éea mad, Gaam haa gha Iseraele ne kgoaram
ga Me e, ta tc'éea hdal Ncée zi giu zi weé zi oose, ncéea nqoana dim carh ga me e, zi
ncée zi guu zi kirdsea haa. 22 Zi ko c'ée zi khée zi gata dis xg'aes di zi arekagu ta a, kaisa
ntcutkg'ai cgoa zi ko tc'ams koe sif, 23 igaba zi ko tc'arda ba sif tda hoo, a ko haa biri{ ta
a, moengele tsara zi béda haa sa, ncée ko biri zi a ma4, Jeso ba kg'dea hda, témé tsara.
24 Ne ko gatd cgoa ko hida ne c'ée ne tc'ams koe sff, a sif bdo si e zi ko khée zi mééa haa
khamaga ii, igaba ne ko Gabaa td4 hoo Me,” ta tsara méé.

25 Me ko gatsara ka maa: “Tsbagase kaa tc'e tsao khée tsao géé, a tsao a porofitian ka
nxaeea gatian dtcor ka qérh tcad tsao o! 26 Krestem gha ncée zi guu zi koe xgarase, a ba
a Gam di x'4an koe tcda sa gaé ko qaase tama?” tam méé. 27 A ba a Moshem dis Tcgayas
koe héé naka weé xu porofiti xu di zi Tcgdya zi koe hééthéé guu a tshoa-tshoa, a qaese
biri tsara a, weéé zi Tcgdya zi Ngarim di zi koe ko Gam ka kurdse sa.

28 E& xu ko ncda xu ko sifm x'dém koe ctti, kam ko Jeso ba cooka ko nqéé khama ma
kurdse, 29 igaba tsara ko qarika dtcara Me a maa: “Haa cgoa tsam m, ncéeska i dqoa
kg'oana, me carh ba nqdéa hia ke,” témé. Me ko sii cgae tsara a, xu sif xg'ae a haa.

30 E& xu tafolem koe ntcde, kam ko péréan sée, a ts'ee-ts'eekg'ai i, a ba a khd4d a maa
tsara a. 311ko tcgéia tsara xgobekg'amse, tsara béoa q'da Me. Me nx3aska tcgai-q'ooa
tsara koe kaa. 32 Tsara ko téeku a mda: “Tcdda tsam gaé ko nxurl tama, éem koo daom
q'oo koe kg'ui cgoa tsam m, a koo Ngarim di zi Tcgaya zi ka q'da-q'da tsam m ka?” témé.

33 A tsara a ko gaa x'ae kaga tée, a Jerusalema koe kabise. Gaa koe tsara ko sii ka tsara
ko xgaa-xgaase-kg'ao xu 11 xu héé, naka €e ko hida cgoa xua ne hééthéé sao-xg'ae, ne
xg'aea hda, 34 a ne a ko mad: “Tseeguan kagam X'aiga ba téea, a ba a Simonem ka béoea
haal” témé.

35 Tsara ko dut sa ko daom q'oo koe kuruse cgae tsara a sa chéa maa ne, naka tsara ko
ma Jeso ba éem ko péréan khod mad tsara a qda q'oo koe ma bdoa q'aa sa hééthéé e.

Jeso ba ko Gam di ne xgaa-xgaase-kg'ao ne koe x'dise
(Mt 28:16-20; Mk 16:14-18; Jn 20:19-23; Tsee 1:6-8)

36 E€ ne ganega hda a ko ncées guus ka kg'ui kam ko X'aigam Jeso ba haa xg'aekua ne
koe téé, a ba a birf ne a maa: “Todkuan méé i gatu cgoa hda,” témé. 37 Ne ko kaisase q'aea
hia, a ne a area hia, a tc'8ea mad, dcau-soma ba ne bdoa haa, ta tc'éea.

38 Jgabam ko birf ne a maa: “Duts domka tu q'aea hda? Duds domka tu ko ncéeta ma
ma téésea maa? 39 Tshaua Te héé, naka nqarea Te hééthéé bdo, naka tua Tif ga Ra ii sa
bdo: Qgdda xam Te, naka bdo, dcau-soma nea cgaa kana c'64 ga Gt tama, ncée tu ko b6o
Ra Tif ida h3a a,” tam méé. 40 Eém ko ncée sa mééa xg'ara kam ko tshaua ba héé naka
nqarea ba hééthéé x'af ne.

41E¢ ne gqanega dtcom tama, qde-tcaoan héé naka arean hééthéé domka, kam ko tée
ne a maa: “C'ée gt tc'd66e gha tu uda hda?” témé. 42Ka ne ko x'dea ko hdam x'ali qama
ba maa Me. 43 Me bdo Me ne ko koe ga séeé a tc'66 me.

44 A ba a nx3aska birf ne a mad: “Ncéea bir{ tuar ko haa kg'uian Tiri ga a, éer ko gatu
cgoa qanega hda ka. Weé gliian ée Moshem di x'de-kg'arhan koe héé, naka Porofiti xu di
g6an koe héé, naka Pesalema zi koe hééthéé Tii ka gdasea hda méé i tseegukague,” témé.
45 A ba a ko gane di tc'€ean xgobekg'am, Ngarim di zi Tcgaya zi ko duid sa méé sa ne gha
kérha q'da ka. 46 A ba abiri xu a maa: “Ncéeta i ma gédsea hda: Kreste ba gha xgarase, aba
aghanqoana dim carm ka x'ooan koe tée, 47 ke méé zi nqdom di zi ghao zi weé zi, Jerusalema
koe guu naka tshoa-tshoa naka zia Ngarim dim cg'dém koe xgaa-xgaaé, chibian koe méé
ne tcddse, nxdasega ne gha gane di chibian qgdda maae ka. 48 Gatua ncée zi giu zi di tu
nxaea tseegukagu-kg'ao tu u. 4°Ra gha Tii, Tirim Abom nqodkagu tua haa sa tsééa maa
tu u, igabaga méé tu ncéem x'aé-dxoom Jerusalemam koe haa, naka tua gha nxaakg'aiga
sif tc'amaka guua haa qarian haakague,” tam méé.

Jeso ba ko gad
(Mk 16:19-20; Tsee 1:9-11)
50 Kam ko tchaa za tida tcg'06 ne, Betania khama noose nqut ka. A ba a x'6aa ba ghtii
a ts'ee-ts'eekg'ai ne. 51 EEm hia a ko ts'ee-ts'eekg'ai ne, kam ko gane koe séea tcg'ode, a
ba a nqarikg'ai koe qaokague. 52Ka ne ko dqorh Me, a kaisa gde-tcaoan cgoa Jerusalema
koe kabise. 3 A ne a weé x'ae ka tempelem koe hia, a ko Ngari ba dqom.

JOHANE
Johanem ka gbdea qae tchoa ne,
Jeso Krestem ka
7 7 1 .
Téé-cookg'ai sa

Ncées tcgdya sa Johanem ka gdaea, xgaa-xgaase-kg'aom Jesom ko ncama hia ba
(21:20), Sebetem ka cddse ba.

Ncées tcgidya sa ko gédea hia, “nxdasega tu gha dtcom, Jeso ba Krestem Ngarim dim
C64 Me e sa ka, a tu a gha dtcorhan ka Gam dim cg'6eém koe kg'déan Gt ka” (20:31).

Johanem dis tcgdya sa ko Jesom ncée Ngarim dim Kg'uim ch4o tamase hdam ka kg'ui,
Gaam ncée ko khée ba ii ba a ba a ko gatd cgoa x'déa hia ba (1:14). Are-aresa a, Jeso ba
ko kai xu dao xu cgoa kaikague sa (ncée ko xuri zi x'af zi bo: 1:1a, 1c, 14, 18, 29, 33, 34,
39, 42, 50b, 50c, 52).

Tc'da di xoean tcgdyas dia ko tadka zi x'af zi are-aresa zi Jesom, Kgoara-kg'aom Nqarim
dim Cédm ncée nqooea hdam di zi ka kg'ui. Xuriko zia ko giiti zi gazi x'a{ zi are-aresa zi
ko du sa nxae sa nxaea tcg'0d.

7 zi x'4f zia ko nxaee (2:1-12; 4:43-54; 5:1-18; 6:1-15; 6:16-21; 9:1-41; 11:1-44).

Johane ba ko cg'ord zi gau zi ka gdd, igabagam ko gazi guu zi ka kaisase nxae zi ma
kurusea hda sa. Ncées tcgdyas di x0ea nea ko ntama ne ko ma c'ée ne khée ne Jesom koe
dtcom a ne a Gam di ne xuri-kg'ao ne kird sa nxae. Ne ko c'ée ne ntcoe Me a ne a ko
xgul dtcora ne.

Tcee xu 13-17 xu ko Jesom ko ko Gam di xu xgaa-xgaase-kg'ao xu cgoa ctuse tsééa
xg'aes ka nxae, éem ko qgédeam ntciiim ka. Gataga xu ko gaxu tcee xu nxae, ntam ko
ma Jeso ba Gam di xu xgaa-xgaase-kg'ao xu nxdakamaga kg'6no toda haa sa, a ghtii-ghui
tcdd xua haa, xu Gam dis x'00 sa q'ana haa.

Coo di xu tcee xu ko Jesom ko ko qgddes ka héé naka Gam di xgatiean ka héé naka
x'0oan koe tées ka héé naka Gam di xu xgaa-xgaase-kg'ao xu koe x'ooan koe tées qda
q'oo koe hoosean ka hééthéé kg'ui.

Johane ba ko kaisase ch6o tama kg'déan dis abas Krestem koe hanas ka gba. Gane ée
ko Krestem koe dtcom nea gha ch6o tamas kg'de sa U4, gaas ncée ko tshoa-tshoase a
ncéeskaga hana sa, Jn 1:12; 5:24; 17:3.

Johane ba ko ko ncéeska ta ko kg'6ea ta q'oo koe tséékagu zi guu zi tséékagu a ba a ko
gam di zi x'af zi kdrt: tshaan héé, naka péréan héé, naka x'dan héé, naka kore-kg'aoan
héé, naka ghtiuan héé, naka Chd6-kg'oman héé, naka gaan di cgurian hééthéé e.

Qaa-qaasa kg'uia ne:

- q60a madku tama kg'uia ne:

- x'da ne - ntcud sa

- kg'6e sa - x'o0 sa

- tc'amaka - nqdaka

- tseegu - tshali-ntcda

- “Tii Raa” di kg'uia ne:

- Kg'déan dir péré Ra a (6:35)

- Nq6ém dir x'4a Ra a (8:12)

- Qaeér ghuu-kore-kg'ao Ra a (10:11)

- X'0ooan koe tée sa héé naka kg'de sa hééthéé Ra a (11:25)

- Dao Ra, Tseegu Ra, Kg'de Ra a (14:6)

- Tseegu dir Kg'om Ra a (15:1)

- Ngarim dim C64 ba, Khéem dim Cé4 ba

- dtcorh (1:11-13; 3:16; 20:30, 31)

Tcgdyas q'oo koe hana zi:

- Téé-cookg'ai tcgayas di sa (1:1-18)
- Johanem tcguu-tcguu-kg'ao ba; tc'aa di xu xgaa-xgaase-kg'ao xu Jesom di xu (1:19-51)
- Jeso ba ko khée ne cookg'ai koe Gam di zi x'af zi are-are sa zi kird, a ba a ko xgaa-xgaa
(2-12)
- Jeso ba Gam di xu xgaa-xgaase-kg'ao xu xgaa-xgaa; Gam dim core ba (13-17)
- Jesom di xgarasean héé naka Gam dis x'0o sa héé naka Gam di x'ooan koe téean
hééthéé e (18-21)
Tcgayas dis Téé-cookg'ai sa (1:1-18)

Kreste ba kg'6¢a hdam Kg'ui Me e

1 Tshoa-tshoases koem ko Kg'ui ba hana, Me ko Kg'ui ba Ngarim cgoa hana, Me ko
Kg'ui ba Ngari Me e. 2Nqgarim cgoam ko tshoa-tshoases koe hana. 3 Weés giti sa ko Gam
koe guu a kuride, i Gam oose cuf gul ga kurte tama, ée kdrusea a. 4 Gam koe i ko kg'6ean
haa, i ko kg'6ean khée ne di x'da a. 51ko x'dan ntclidan q'oo koe x'4a, i ntctiian taa a hia
tama.

6 Nqarim ka ko tsééa tcg'06ea hdam khée ba ko hana, cg'dea ba ko Johane ii. 7 X'dan
kam gha haa nxaea tseegukagu kam ko haaraa, nxaasega ne gha weé ne khée ne gam koe
guu a dtcor ka. 8 X'dam tama me e ko ii, igabam ko haaraa, nxdasegam gha haa x'aan ka
nxaea tseegukagu ka.

9 Tseegu dim X'dam, ncée ko weém khde ba x'da-x'aa ba ko nqédmkg'ai koe haa.
10 Nqoémkg'ai koem ko haa, me ko nqdd ba Gam koe guu a karuae, igabam nqdé ba c'au
Mea. 11 Gam x'aé koem ko haa, ne ko Gam x'aé di ne taa qaese haakagu Me. 12Igabam ko
weé ne ée ko qaese haakagu Me ne, gane ncée ko Gam di cg'6ean koe dtcom ne, nxda nem
ko garian maa, Nqarim di ne céa ne ne gha ii ka. 13 Ncée ta ma q'ana haa i ko ma céan
4b3e sa khama ne ma 4baé tama”™, cgaam ma ncarna hia khama tamase, kana khéem ma
ncarha haa khama tamase, igaba ne Nqarim koe guu a dbaea.

14 Me ko Kg'ui ba cgaa ba kurt, a ba a gaté koe x'de, cgdmkuan héé naka tseeguan
hééthéé ka cg'oea haase. Ta kaia x'dan Gam di b6oa hia, kaia x'aan ncée X60m koe guu
a cufse abaeam Céam di i.

15Johane ba ko Gam ka nxaea tseegukagu, a ba a q'au a maa: “Ncée ba ko Gam ga Me
e, ncéer koo maa: ‘Gaam ée qdda te koe ko haa ba téé-q'ooan ka nqaé tea, tii qanega
haa tamas cookg'ai koem ko hana khama,” témé ba.” 16 Gam di cg'oeéa hdase haan koe ta
weéa ta ga guu a chdo tama cgdmkuan hooa. 17 X'ae ba ko Moshem koe guu a tcg'odea
haa khama, i cgédmhkuan héé naka tseeguan hééthéé Jeso Krestem koe guua. 18 Ctii khée
ga Nqari ba ganega b4o tama. Igabagam ctise abaeam Céam ncée Nqari ii ba, a X60m
dxtiu koe ntcééa-ntcde ba, nxda ba Nqari ba q'dakagu ta a haa.

Johanem tcgut-tcguu-kg'ao ba; tc'aa di xu xgaa-xgaase-kg'ao xu
Jesom di xu (1:19-51)

Johanem tcguu-tcguu-kg'ao ba
(Mt 3:1-12; Mk 1:1-8; Lk 3:1-18)

19-20 Jerusalema di xu Juta xu ko peresiti xu héé naka tempelem koe ko htii xu khée xu
hééthéé Johanem koe tsééa iy, sii xu gha difm ii sa tée me ka. Me ko Johane ba tseeguan
nxae, a tad xoase e, igabam tseeguan nxae a mad: “Tii ra Krester tama ra a,” témé.

21 Xu tée me a maa: “Khaé tsi gaé nxdaska dif tsia? Elija tsia?” témé. Me maa: “Gaar
tamaraa,” témé.

Xu méa: “Khaé tsi gaé gaa tsi porofiti tsi tsia, Ngarim ko nxdea tsi?” témé. Me xoa a
maa: “Eé ée,” témé.

* ~ . z 7 /7 N /7 L . Y4
1:13: Nce ta ma q'ana i ko ma cddn dbae sa khama ne ma dbaé tama - Gerika sa ko maa:

“ncée c'4dan koe guu a 4baé tama ne,” témé. T 1:19-20: tempelem koe ko hti xu khée xu - Gerika
sa ko méa: “Lefi dis ghaos di xu khéé xu” témé.

22 Ka xu ko nxdaska téé me a maa: “Khaé tsia nxaaska dif tsia? Biri xae e naka xae ée
tsééa 64 xaea hda ne koe xoan . Dif tsia, ta tsi ga méé?” témé. 23 Me maa: “Tii ra tchaa-
xg66s q'oo koe ko q'aur dorn ra a, a ko maa: ‘X'aigam Nqgarim dim dao ba tchano-tchanoa
maa Me,” éem porofitim Isaiam ma mééa haa khama,” témé ra.

24 (Xu ko ncée xu khéé xu Farasai xu ka tsééa tcg'odea hia.) 25Ka xu ko téé me a maa:
“Ncée Kreste tsi tama tsi ko ii, a Elija tsi tama tsi ii, a tsi a gataga gaa tsi porofiti tsi Ngarim
ko nxaea tsi tama tsi i, ne tsia ko diuis domka nxadaska khdeé ne tcguti-tcguua maa?” témé.

26 Me Johane ba xpa xu a mad: “Tif ra ko tshaan cgoa tcguu-tcguu, igaba xao gaxao
8e xg'aekua xao koe téé-tée ba c'iia haa. 27 Gaam &e tif qda koe ko haa ba, ncée Gam di
nxabo tcaian kgoara gar tc'ao tama ba,” témé.

28 Ncée zi gau zia ko Betania koe kuruse, Jorotane ka ncif za, ncée Johanem koo tcguu-
tcguu koe.

Jeso ba Ngarim dim Ghuu-coa Me e

29 Me Johane ba xurikom carh ka Jeso ba b6o Me ko haa, me maa: “Ghtiu-coam Ngarim
di ba tu bbo, ncée ko haa nqdém di chibian xgam a q60 cgoa ba! 30 Gaam ga Me e ncéer
koo Gam ka kg'ui a ko maa: ‘Qada te koem ko Khée ba haa, ncée téé-q'ooan ka nqaé tea
ba, tif ko qanega haa tamas cookg'ai koem ko hana hda khama,” témé ba. 31 Tii igabar ko
difm ii sa c'ttia haa. Igabar koo tshaan cgoa tcguu-tcguu, nxdasegam gha Iseraele ne koe
x'aie ka,” tam méé.

32 Me ko Johane ba ncées gl sa nxaea tseegukagu a mad: “Tc'ée bar ko béo Me
nqarikg'ai koe guu a tcibis khama ii a ko x6a cgae Me, a ba a ko haa Gam koe x'ade. 33 Ti{
igabar ko diim ii sa c'ilia haa. Igabam ko &e ko tséé tea hia, haar gha tshaan cgoa tcguu-
tcguu ka ba, bir{ te a maa: ‘E€ tsi gha Tc'ée ba béo Me ko Gam koe x3a, a Gam koe haa
ba, nxda ba Gaam Tcom-tcomsam Tc'éem cgoa gha tcguti-tcguum ga Me e, témé. 34 Ra
bdoa hia, a ra a ko nxaea tseegukagu Ngarim dim Céam ga Me e sa,” tam méé.

Tc'da di xu xgaa-xgaase-kg'ao xu Jesom di xu

35 Xurikom carh kam ko Johane gaicara gam di tsara xgaa-xgaase-kg'ao tsara cgoa téé-
tée. 36 Eém ko Johane ba Jeso ba b6d Me ko qd0 kam ko méa: “Ghliu-coam Nqarim di ba
bso!” témé.

37Eé tsara ko xgaa-xgaase-kg'ao tsara ncée sa kdrh, ka tsara ko Jeso ba xuri. 38 Me Jeso
ba kabise a ntcée a bo tsara a, tsara ko xuri Me, Me tée tsara a, a maa: “Dud sa tsao ko
gaa?” témé. Tsara xoa Me a mad: “Nda Tsi x'déa, Rabie?” témé. (Ncéem kg'ui ba ko
‘Xgaa-xgaa-kg'ao Tsee’ témé, kg'uiam ko kabié ne). 39 Me birf{ tsara a, a maa: “Haa naka
tsaoa bdo,” témé. Ka tsara ko qoo cgoa Me a sii éem ko x'dea hda qgaian boo, a tsara a
weém carh ée ba Gam cgoa dxaa. 4 di x'ae e ko ii dqoa dii.

40E@ tsara khde tsara ncée ko Johane ba kérh a Jeso ba xuiri tsara ka c'ée ba ko Anterea
me e, Simonem Peterem ka qdese ba. 4! Tc'aa dis gius Anteream ko kdrts kam ko
kafkhoem Simone ba gaa, a biri me a mad: “Mesia ba tsam hooa,” témé (ncéem kg'ui
ba ko ‘Kreste ba’ témé, kg'uiam ko kabié ne). 42 Kam ko Anterea ba géesem Simone ba
Jesom koe 64ga, Me Jeso ba béo me a maa: “Simone tsi Johanem di tsi c64 tsi i, igaba tsi
gha ncéeska Kefase ta ma tciie,” témé (ncées cg'de sa Petere si i Gerika dis kg'uis ka a ko
‘Nxd4 sa’ nxae).

43 Xurikom carh kam ko Jeso ba Galilea koe qd0 sa birise. A ba a ko Filipim cgoa xg'ae,
a biri me a maa: “Xuri Te,” témé. 44 Filipi ba ko Betesaida koe guua, Anterea ba héé naka
Petere ba hééthéé tsara guua hdam x'aé ba. 45 Filipi ba ko Nataniele ba sao-xg'ae a bir{
a maa: “Gaam Khéem ée xu ko ko Moshe ba héé naka porofiti xu hééthéé Gam ka gdaa
hia ba tsam hooa hia! Jesom Nasareta di ba, Josefam ka Cddse ba,” témé.

46 Me Nataniele ba té¢ me a maa: “Nasareta koe i ga qdé gilian guu a tcg'oa?” témé,
kam ko Filipi xoa me a mda: “Haa naka tsam sif tsi b6o,” témé.

47Eém ko Jeso ba Nataniele ba b0 me ko haa kam ko gam ka nxae a maa: “Iseraelem
tc'dré-tc'aro ga a ncée e, cuf tshiu-ntcda ga G tama ba,” témé.

48 Me Nataniele ba biri Me a mad: “Nta Tsi ma q'ada tea hda?” témé. Me Jeso ba xpa
me a maa: “Qanega tsi ko faia dis hiis dorh q'oo koe ntcdda-ntcde, me Filipi tcii tsi tamas
cookg'ai koer ko bdo tsi,” témé. 4° Me Nataniele xoa a maa: “Rabie, Tsaa Tsi Nqarim di
Tsi C64 Tsi i, Tsda Tsi X'aiga Tsi i Iseraele di Tsi,” témé.

50 Me Jeso ba xoa me a mad: “Ncaar bir{ tsi a maa: ‘Faia dis hiis dom q'oo koe tsi ntcéda-
ntcde koer hoo tsia,” témé domka tsi ko dtcom, igabaga tsi gha ncée zi gt zi nqdéa hia
zi bdo,” témé. 51 A ba a maa: “Tseegukar ko tseeguan bir{ xao o, a ko méda: Nqarikg'ai xao
gha bdo i xgobekg'amsea haa, i ko Nqarim di moengelean Khéém dim Céam koe q'aba
x0a,” témé.

Jeso ba ko khée ne cookg'ai koe Gam di zi x'af zi are-are sa zi
kurd, a ba a ko xgaa-xgaa (2-12)

2

Jeso ba ko séékuan dis koes koe tshaan kabi i gééan kuru

1Nqoana dim cérh kas ko séekuan dis ke sa Kana dim x'dém koe kuruse, ncée ko Galilea
koe hana ba. Si ko Jesom ka x30 sa gaa koe hana. 2Me ko Jeso ba héé naka Gam di xu
xgaa-xgaase-kg'ao xu hééthéé gaas kdes séekuan di sa tcila maaea. 3 E€ i ko gdéan tcao
kas ko Jesom ka x00 sa biri Me a maa: “G6éan ne Ut tama,” témé.

4 Me Jeso ba biri si a mad: “Khée see, khdé méér dud sa kurd? Tirim x'aé ba qanega
haa ta ga hda ka,” témé.

5SiJesom ka x00 sa tséé-kg'ao xu birf a maa: “E€m ko birf xao os glilis weé sa méé xao
kary,” témé.

¢ Gaa koe xu ko nxdan cgoa kurtea xu kana xu 6 xu tshaan di xu téé-tée, a xu a ko gaa
koe todea hia Juta ne dis cau si i ko ii khama, xg'aase di tshaan toda madse sa. Me ko
weéém kand ba 100 litara khama noo tshaan Gta. 7 Me Jeso ba biri xu a maa: “Kénd xu
tshaan cgoa cg'oe-cg'oe,” témé. Xu cg'oe-cg'oe xu, xu cg'oe a sif kg'drha xu koe téé. 8 Me
birf xu a maa: “Ncéeska xao xobe naka xaoa kdes dim tc'da-cookg'aim koe Ud,” témé.
Xu xobe e a xu a sif mda me e. 2 Eém ko kdes dim tc'3aa-cookg'ai ba tshaan ncée goéan
koe kabiéa xarh, ncéem ko nda i guua hia sa c'iua a, (igaba xu ko tséé-kg'ao xu ncée ko
tshaan xaia hda xu q'ana hia nda i guua sa), kam ko sée-kg'ao ba tcii, 19 a bir{ me a maa:
“Weé ne khée ne ko kuri kare gééan kg'aia tcg'0é a khdée ne maa. Eé ne ko khée ne kg'aa
xg'ara, ne i ko nxdaska nxawa e kare taman tcg'ode. Igaba tsi tsda kare gdéan ncéem
x'ae ba toda mdédna hiaa,” témé.

11 Ncée sa ko kg'aikas x'afs ga si i, Jesom ko Kana dim x'dém koe kira sa, ncée Galilea di
ba. Gam di x'4a nem ko x'af, xu ko Gam di xu xgaa-xgaase-kg'ao xu Gam koe dtcorm.

12Ncée zi gut zi qaa q'oo koem ko Jeso ba Kaperenaume koe sii, Gabd héé naka x40 sa
héé, naka qdese ga xu héé, naka Gam di xu xgaa-xgaase-kg'ao xu hééthéé e, ne ko gaa
koe cg'oro cérhan haa.

Jeso ba ko tempele ba g'ano-q'ano
(Mt 21:12-13; Mk 11:15-17; Lk 19:45-46)

13 Si ko Paseka dis kdes Juta ne di sa ctu si i, Me ko Jeso ba Jerusalema koe q0. 14 EEm
ko tempelem koe tcda kam ko khée ne béo ne ko ghoean héé, naka ghtiuan héé naka
tcibian hééthéé x'dmagu, ne c'@e ne tafolean koe ntcdda-ntcde a ko tid nqdé di marian
xg'drha q'aa. 15 Me ko dquian cgoa tsam ba kurt, a ba a wééa ne ga tempelem koe xhaiagu,
ghtiuan ga héé naka ghoéan ga hééthéé cgoa, a ba a ghaneéa qau marian ko xg'drha q'aa
ne di ntc66-q'ooa ne, a ba a gane di qano marian tsai-tsaia q'aa. 1 A ba a &e ko tcibian
x'dmdagu ne birl a maa: “E€ zi giu zi tu ncée koe tcg'06. Abom dim nquu ba tu tda
x'amagu-nquu ba kara guu!” témé. 17 Ka xu ko Gam di xu xgaa-xgaase-kg'ao xu tc'ée-
tc'@ese e ko gddea hia sa, ncée koo mad: “Tsarim nquum di ncdda ne ko cg'do te,” témé
sa.
18 Xu ko Juta xu xoa Me a maa: “Ndakas x'af sa Tsi gha x'af ta a, ncée zi gt zi di garian
Tsi ta hda di sa?” témé.



JOHANE 2:19 143 JOHANE 3:21

19 Me Jeso ba xoa xu a maa: “Ncéem tempele ba tu kobe, nakar nqoana carhan q'oo koe
tshaoa ghtii me,” témé.

20 Ka xu ko Juta xu mad: “Tempelem ncée ko 46 kurian sée a tshaoe ba Tsi gha Tsaa
nqoana carhan q'oo koe ghui dee?” témé. 2! Igabam koo Jeso ba tc'aréa ba dim tempele
ba nxae. 22 Eém ko x'ooan koe ghuiea xg'ara ka xu ko Gam di xu xgaa-xgaase-kg'ao xu
€em xg'ao mééa haa sa tc'ée-tc'éese. A xu a Nqgarim di zi Tcglya zi héé naka Jesom ko
kg'uia hda kg'uian hééthéé dtcorm.

Jeso ba khéém ko qaa sa q'ana hda

23 E@m ko Jeso ba Jerusalema koe hana, Paseka dis kdés dim x'aém ka, ka ne ko kéi ne
khée ne x'af zi éem ko kird zi bdo, a ne a Gam dim cg'6em koe dtcor. 24 Igabam ko Jeso
ba tda tcom ne, weé ne khée nem q'ana hda khama. 25 Gataga i ko Gam koe qaase tama,
c'@éem khéem gha c'ée khéean ka nxaea tseegukagu sa. Gabd ko Gam ka q'ana hda khéem
koe hana sa khama.

3

Jeso ba ko Nikodemase ba xgaa-xgaa

1 Me ko c'€em khéém Farasai xu dim Nikodemase ta ko ma tciie ba hana, Juta ne dim
tc'da-cookg'ai ba. 2Jesom koem ko ntctid ka haa, a haa biri Me a maa: “Rabie, Ngarim koe
guua Tsi xgaa-xgaa-kg'ao Tsi i sa ta q'ana hda; cif khée ga Tsad ko kurd zi x'a{ zi kirda
haa tite, Nqarim ko gaan cgoa hia tama ne khama,” témé.

3Me Jeso ba xoa me amaa: “Tseegukar ko tseeguan biri tsi, a ko maa: Khéem ko kabase
abaé tama nem cuiskaga Nqarim di x'aian béoa haa tite,” témé.

4Me Nikodemase ba birf Me a mad: “Khée ba ga khaé ntama ma gaeseam haa koe dbae?
X060s di ncdan koe ba ko khéé gaicara tcda, a nxawa abae?” témé.

5Me Jeso ba xoa me a maa: “Tseegukar ko tseeguan biri tsi, a ko maa: Khéem ko tshaan
héé naka Tc'@e ba hééthéé ka dbae tama, nem cuiskaga Ngarim di x'aian koe tcana hia
tite. ©E€ cgaam ka dbaea sa cgaa si i, si ée Tc'éem ka dbaea sa Tc'ée sii. 7 T4d méé tsi biri
tsir koo a ko maa: ‘Kabase méé tu dbae,” témé ne are guu. 8 Tc'ad ba ko gam ko tc'ée xoe
za tc'a4, tsi ko gam di ts'oo-q'ooan kérh, igaba tsi cuiskaga éem guua hia kana éem ko
q00 qgaian q'aa tite. Me weém khéem &e Tc'éem ka dbae ba gata ii,” témé.

9 Me Nikodemase ba xoa Me a maa: “Ntama zi gha ma ncée zi giiti zi kirdse?” témé.

10 Me Jeso ba xoa me a maa: “Tsaa tsia Iseraele di tsi xgaa-xgaa-kg'ao tsi i, igaba tsia
ncée zi guu zi ka q'da tama? 11 Tseegukar ko tseeguan birf tsi, a ko maa: Sita q'ana haa zi
guu zi ka ta ko kg'ui, a ta a ko ée ta béoa haa zi ka nxaea tseegukagu, igaba tu gatu ée ta
ko gaas ka nxaea tseegukagu sa dtcorm tama. 12 Nqodém di zi guu zi kar ko kg'ui cgoa tu
u igaba tu dtcom tama, ka tua gha ntama ma dtcom, ncée nqarikg'ai di zi gau zi kar koo
kg'ui cgoa tu une? 13 Cii khée ga qanega nqarikg'ai koe qao ta ga hia, e nqarikg'ai koe
guu a xoana hdam oose, Khéeém dim Cé4 ba, ncée nqarikg'ai koe haa ba.

14 “Eém ko ma Moshe tchaa-xgdds koe cg'ao ba ma ghui khamaga ma méém Khéem
dim C64 ba ma ghuig, 1> nakam gha nxaasega weém khéém ée ko Gam koe dtcorm ba chdo
tamas kg'Ge sa id. ¢ Nqari ba nqd6 ba ncéeta noose ncama hda domkam ko Gam dim
Céam cuise abaea hia ba tcg'oda hda khama, nxdasegam gha difm weéém ée ko Gam koe
dtcorm ba tda kaakague, igabam gha ch0 tamas kg'de sa ud ka. 17 Nqari ba ko Gam dim
Céam gha haa nqd6 ba xgara ka tsééa 64 Me tama, igabam ko haam gha nqdé bakgoaraka
tsééa 64 Mea hda. 18 E€ ko Gam koe dtcom ba xgarae tite, igaba gaam ée Gam koe dtcorm
tama ba nxdakamaga xgaraéa haa, Nqarim dim Céam, ncée ctise abaea hdam koem ko
tda dtcom khama. 19 Ncéea xgarakus ko ma tséé ga a: X'aa ba ko nqodémkg'ai koe haaraa,
igabaga i ko khéean ntctiian ncama haa x'dan ka, gaan di zi tséé zia ko cg'ae zi i domka.
20weém khéem ée ko cg'déan kiaru ba x'aan horea, a x'dan koe haa tite khama, nxaasega i
gha gam di cg'dé tsééan taa x'aise ka. 2 Igaba difm weém €e ko tseeguan kiird ba ko x'dan
koe haa, nxdasega i gha gam di tsééan qaese bdose ka, Nqgarim ko ma tc'ée khamam ma
karta haa sa,” tam méé.

Jeso ba héé naka Johanem tcguu-tcguu-kg'ao ba hééthéé e

22 Ncée zi gau zi qda q'oo koe xu ko Jeso ba héé naka Gam di xu xgaa-xgaase-kg'ao
xu hééthéé xu Jutea dim nqdém koe qd0. Gaa koem ko sif gaxu cgoa do, a ba a khéeé ne
tcguu-tcguu. 23 Me ko théé Johane ba Ainone koe khéé ne tcguli-tcguu, ncée ko Salime
dim x'dém ka ctiise hdam x'aé ba, gaa koe i ko tshaan kai i khama, ne koo khée ne gaa
koe qdoa tcguu-tcguue. 24 Johane ba ko qanega qaé-nquus koe tcaae ta ga hda khama.

25 Xu ko Johanem di xu xgaa-xgaase-kg'ao xu c'éem Jutam cgoa q'ano-q'anosean dis
ntcoeku sa ghtii. 26 Ka xu ko Johanem koe sfi, a birf me a maa: “Xgaa-xgaa-kg'ao tsee, ée
ko tsad cgoa Jorotane ka ncif za hanam Khée ba, ée tsi ko Gam ka nxaea tseegukagua haa
ba ko ncéeska khdeé ne tcguu-tcguu, i ko weé khéean Gam koe sif,” témé.

27 Me Johane ba xoa xu a maa: “Khée ba cuiskaga cii gt ga q'60a hia tite, nqarikg'ai
koem ko guu naka maae e tama ne. 28 Gaxao igaba xao ga tif ka nxaea tseegukagu éer
koo maa: ‘Tii ra Krester tama ra a, igaba ra Gam ko haas cookg'ai koe tsééa tcg'odea haa,’
témé ka. 29 E€ sée-kg'aos cgoa hana ba sée-kg'ao me e, me sée-kg'aom dim tcaram ée
téé a ko komsana me ba ko kaisase sée-kg'aom dim dom ba qae-tcaoa mad. Gaa domka
i ncéeska tiri qde-tcaoan cg'oea hia. 30 Gam di cgdéan méé i kaisase catse, naka i tiri
cg'aré-cg'arésean kaisase nqaaka sii,” tam méé.

31 E& tc'amaka guua ba weé ne ka tc'amaka hana. Eé nqédémkg'ai koe guua ba
nqoémkg'ai di me e a ko nqdémkg'ai di zi gt zi ka kg'ui. E€ nqarikg'ai koe guua hia ba
weé ne tc'amkg'ai koe hana. 32Eém bdoa hia, a kérha hda giiia nem ko nxaea tseegukagu,
igaba i caf khée ga Gam ko nxaea tseegukagu sa dtcom tama. 33 Khéém ée ko Gam ko
nxaea tseegukagu sa dtcom ba ko Nqari ba tseegu di Me e sa nxaea tcg'0d. 34 Eém Nqari
ba tsééa tcg'oda hia ba ko Ngarim di kg'uian kg'ui khama, tc'ao-tc'do sa nqdéa hidasem
ko Ngari ba Tc'ée ba maa Me khama. 35 X560 ba Gam dim Cé4 ba ncama haa, a weé zi gau
zi Gam tshau q'oo koe tcana hia. 36 Difm weém &e ko Céddm koe dtcorh ba chdo tamas
kg'de sa ita hia, igaba €e ko C64 ba xgui ba cuiskaga kg'déan hoo tite, i gha Ngarim di
xgoban gaam koe haa.

4

Jeso ba ko Samaria dis khéeés cgoa kg'ui

13 Jeso ba ko ka{ xgaa-xgaase-kg'aoan krd, a ba a Johane ba nqaéa haase kaf ne khée
ne tcguu-tcguu. Xu ko Farasai xu ncée sa kérh. (Igabam ko Jeso ba tcguu-tcguu tama,
xu koo Gam di xu xgaa-xgaase-kg'ao xu ko tcguti-tcguu.) E€m ko Jeso ba ée ko nxaeé sa
kérh, kam ko Jutea koe guu a ba a gaicara Galilea koe kabise kg'oana.

4 Samaria dim nq6ém koe méém tcana tcg'oas gat si i ko ii. > Me Samaria koe hanam
x'4é-coam Sikare ta ko ma tciiém koe sii tcaa, c'@éem xharam Jakobem ko cédsem Josefa
ba maa hdam koe. ¢ Me ko Jakobem dim tsal ba gaa koe hda. Me ko Jeso ba qaos qoos
koem guua hda khama xhéea hia, khamam ko gaam tsaum qae koe sii ntcdda-ntcde,
koaba ngée e ko ii.

7 Si ko Samaria dis khée sa gaa koe haa, tshaa nes gha haa xai ka, Me Jeso ba biri si a
mad: “Tshaan au Ter kg'da,” témé. 8 (Xu ko Gam di xu xgaa-xgaase-kg'ao xu x'aém koe
tcana hia, sif xu gha tc'doan x'dmad ka.) ° Si Samaria dis khée sa birl Me a maa: “Tsad Tsi
Juta Tsi i, ra tif Samaria dir khée ra a. Ka Tsia ga nxdaska ntama ma tshaan dtcara te?”
témé. Juta ne héé naka Samaria ne hééthééa ko xg'ae qgaia kda a khama.

10 Me Jeso ba xoa si a maa: “Nqgarim dis maaku sa si ko q'ana haa ne, a Diim ko dtcara
si sa q'ana haa, ne si ga ko sda dtcara Mea haa, Me ga ko kg'6ean di tshaan maa sia haa,”
témé. 11 Si khée sa biri Me a maa: “X'aigae, xai cgoa Tsi ga gaba Tsi G tama, me tsat
ba nqul q'ane me e. Ka Tsia ko nx3aska gaa kg'dean di tshaan nda hoo? 12 A Tsaa Tsia
gatd ka x00m Jakobem ka kaia hia, ncée ko tsati ba maa ta ba, i ko gabd héé, naka gam
ka cdase ga xu héé, naka gam di kg'oo-coan hééthéé gam koe kg'da ba?” témé.

13 Me Jeso ba xoa si a maa: “Weém khéem ncée tshaan ko kg'da ba gha gaicara carh.
14 1gaba difm weém ée gha tshaan &er gha maa me kg'aa ba gaicara chdo tamase carna

haa tite. Igaba weém éer gha ko ncée tshaan maam koe i gha chdo tamas kg'deés di tshaan
di tsgéreéan kuruse,” tam méé. 15 Si khée sa biri Me a maa: “X'aigae, ncée tshaan maa te,
nakar gha nxdasega tda gaicara carh guu, naka ra nxdasega ncée koe haa xaian ka taa
ncéeta noom dao ba q60 guu,” témé.

16 Me Jeso ba bir{ si a maa: “Qd0 naka sia sif sarim khée ba tcii na kabise na haa,” témé.
17 5j khée sa xoa Me a maa: “Khée bar G tama,” témé.

Me Jeso ba birf si a maa: “Tseegu si ko, ée si ko maa, khée ba si Gu tama, témé ka.
18 5 xu khée xu si ko tida haa, igaba si ncéeska ttiam khée ba sarim tama me e. E€ si ko
nxae guua nea tseegu u,” témé. 19 Si khée sa bir{ Me a maa: “X'aigae, Tsda Tsia porofiti
Tsi i sar ko bdo. 20 Gatd ka x50 ga xua koo ncéem xabim koe core, igaba tu ko gatu ma3,
Jerusalema ba gaam qgaim gaa koe méé ta corém ga me e, témé,” tas méé.

21 Me Jeso ba birf si a maa: “Khde see, dtcorm éer ko méés guiti sa: X'ae ba ko haa ncéem
xabim koe kana Jerusalema koe ga igaba tu Abo ba corea hia tite ba ke. 22 Gatu Samaria
tua ko c'Glia tu hda gtiian core, ta ko sita Juta ta q'ana ta hia sa core, kgoarasea nea Juta
ne koe guua haa khama. 23 Igabam ko x'ae ba haa, a nxdakamaga haaraa, ncée tseeguan
di dqorh-kg'aoan gha Tc'éem koe héé naka tseeguan koe hééthéé Abo ba dqorh ba. Abo
ba ko gata ii ne dqorh-kg'ao ne qaa khama. 24 Nqari ba Tc'ée Me e, ke méé ne Gam di ne
dqom-kg'ao ne Tc'ée ba héé naka tseeguan koe hééthéé dqorh Me,” tam méé. 25 Si khée
sa birf Me a maa: “Mesiam Kreste ta ko ma tciie ba ko haa sar q'ana hda. Eém ko haa nem
gha haa weé zi gt zi ka biri ta a,” témé.

26 Me Jeso ba xoa si a maa: “Tii ncée ko sdd cgoa kg'ui Ra gar ga Ra a,” témé.

27Xu gaa x'ae kaga Gam di xu xgaa-xgaase-kg'ao xu kabise. E€ xu ko haa ka xu ko sao-
xg'ae Me Me haa a ko khées cgoa kg'ui xu are. Igaba i ko taa ctia xu ga téé a maa: “Dud
sa Tsi ko qaa?” kana “Duts domka Tsia ko gas cgoa kg'ui?” témé.

28 Kas ko gas dim gabam xai cgoa di ba guu, a sa a x'4é-dxoom koe kabise a sii khée ne
birf a mad: 29 “Haa naka sif weé zi gt zi éer kirta haa zi ka bir{ tea hdam Khée ba béo.
A Gaam Krestem ga ba ga ii?” témé. 30 Ne x'dé-dxoom koe guu a ne a Gam koe si.

31 Xu gaa x'ae kaga Gam di xu xgaa-xgaase-kg'ao xu Gam cgoa kg'ui a maa: “Xgaa-
xgaa-kg'aoe, tc'60,” témé. 32 Me biri xu a mda: “Tc'66 Ra gha tc'doa ner Tif uda haa,
gaxao ka c'iiea hda a,” témé. 33 Xu xgaa-xgaase-kg'ao xu x6¢ a birtku a maa: “Ncda i gaé
c'@e khéean tc'Goan 6aga maa Me?” témé.

34 Me Jeso ba biri xu a maa: “Tiri tc'Goa nea Gaam ée tséé Tea hdam ko tc'€e sa karu
si 1, naka Gam dis tséé sa xg'ara-xg'ara sa hééthéé e. 3> Ncéeta tu gaé gatu méé tama:
‘4 nxoea nea qatia hda, me ko nxawa x'aém tc'6oan méé i khoae di ba haa,” témé tama?
B0, biri xao or ko, ghtii-kg'ai xao naka b6o xhdran ma x'aéa haa, aiakhode i gha sa tééa
madna hda. 3¢ E€ ko tc'60oan khdd ba ko surutae, a ba a ko chdo tamas kg'deés di tc'ardan
saa-xg'ae, tsara gha nxdasega e ko xhara ba héé naka ée ko khdd ba hééthéé tsara xg'ae
a qde-tcao. 37 Ncéem kg'ui ba tseegu me e khama, ncée ko maa: ‘C'ée ba ko xhara, me ko
c'@e ba khda!” témé ba. 38 Tséé xaoa Ra hia, sif xao gha &e xao tséé tama koe khda ka.
C'@e nea gaa koe tsééa haa, xao ko gaxao gane di tsééan koe tculi,” tam méé.

39 Ne ko kaf ne Samaria ne éem x'dé-dxoom di ne Gam koe dtcom, kg'uim khées ko
nxaea tseegukagua hiam domka, ncée koo maa: “Weé zi giu zi éer kdrua hia zi kam bir{
tea hda,” témé ba. 40 E€ ne ko Samaria ne Gam koe haa, ka ne ko dtcara Me gane cgoam
gha hia sa, Me carh carhan haa cgoa ne.

41 Ne ko Gam di kg'uian domka kaisase kaf ne dtcom. 42 A ne a khée sa biri a maa:
“Ncéeska ta €e si nxaea haa gutian domka cdi dtcom tama, igaba ta ncda kérha maase
Me, a ta a ncéem khée ba nqdém dim Kgoara-kg'ao Me e sa ncéeska q'ana hia,” ta ne
méé.

43 E@ tsara carh tsara q34 q'oo koem ko gaa koe tcg'oa a Galilea koe qd0. 44 (Jeso ba ko
Gam ka nxaea tseegukagua haa, porofiti ba gam dim x'aém koe dtcorhme tamam khée
me e sa khama.) 45 E&€m ko Galilea koe tc3a, ka ne ko Galilea di ne khée ne qaese haakagu

Me. Weé zi guu zi em ko Jerusalema koe kges dim carh ka kdrda haa zi ne ko béoa hda
khama, gane igaba ne ko gaas kdés koe haaraa khama.

Jeso ba ko x'aiga-coam dim céd ba qaekagu

46 Gaiam ko Kana dim x'dém koe sii Galilea di i, ncée gaa koem ko tshaan karu i goé ii
koe. Me ko Kaperenaume koe c'éem tc'aa-cookg'ai ba hia, ncée gam dim c6am koo tsaa
ba. 47 Eém ko Jeso ba Jutea koe guu a Galilea koe haaraa hia sa kérh, kam ko Gam koe sif
a dtcara Me, haam gha gam dim c64 ba kg'6ekagu ka, ncée ko x'oos qae koe haa ba.

48 Me Jeso ba biri me a maa: “X'ai zi héé naka are-aresa zi giii zi hééthéé tu ko béo tama
ne tu cuiskaga dtcom tite,” témé. 49 Me x'aiga-coa ba biri Me a maa: “X'aigae, cédm tirim
x'66 tamas cookg'ai koe haa,” témé.

50 Me Jeso ba xpa me a maa: “Tsarim c6d ba gha kg'de ke qd0,” témé. Me khée ba éem
Jeso ba birf mea kg'uian dtcom, a ba a 0. ! Qanegam daom q'oo koe hia a ko q60, ka
xu ko gam di xu qaa xu gde tchdan gam dim c64 ba kg'déa hia di cgoa haa xg'ae cgoa me.
52 Me duttsa x'aém kam ko c64 ba gae sa tée xu, xu biri me a maa: “Ncée ncia nqaém
car ka i ncaa tciian guu me, koaba di x'aé ka,” témé. 53 Me ko c6dm ka x50 ba nxdaska
q'ana haa gaam x'aém éem ka gam ko Jeso ba birf mea hda a maa: “Tsarim c6a ba gha
kg'e,” témé sa. Ka ne ko gabd héé naka gam dim nquum di ne weé ne hééthéé dtcom.

54Ncéea ko car dis x'afs ga si i, Jesom ko Jutea koe guu a Galilea koe haa kam ko karta
haa sa.

5

Jeso ba ko khéé ba tébem koe gackagu

1 Ncée zi gul zi q3a q'oo koem ko Jeso ba Jerusalema koe qoo, c'ées kdeés Juta ne di
sa ko gaa koe hana khama. 2 Nx3askas ko Jerusalema koe heke-kg'arh sa hana, ncée ko
‘Ghliuan dis Heke-kg'arh sa’ ta ma tciie sa. Me ko ncées heke-kg'arhs qae koe tebe ba haa,
Hebera dis kg'uis ka ko ‘Betesata’ ta ma tciié ba, 5 zi xad-xao zi ko Gtia hda ba. 3 Gaa zi
xa0-xao zi koe ne ko kai ne khée ne tsaako ne haa, kaa tcgaf ne héé naka q60 tama ne
héé naka nqoara ne hééthéé e. 4 * 5 Nxdaskam ko c'8em khée ba gaa koe hana, 38 kurian
koo Gl a ko tsaa ba. ¢ E€m ko Jeso ba b6 me, me gaa koe x6é-x0e, kam ko ncifsem tsaara
haa sa béoa q'da, a tée me a maa: “A qde kg'oana tsia?” témé. 7 Me éem tcii-khoe ba xoa
me a maa: “X'aigae, cii khée gar it tama éem koo tshaa ba kobi-kobise ne gha gaam koe
tcda te e. E&r ko tcda kg'oana ne i ko c'ée khéean tif ka tc'aa a tcaa,” tam méé.

8 Me Jeso ba bir{ me a mad: “Tée naka tsarim tcoa ba sée naka tsia q6o,” témé. ° Me
gaam khée ba katiga qae. A ba a gam dim tcoa ba sée, a qdo.

Eém carh ba ko Sabata dim carh me e. 1°Ka xu ko Juta xu ée ko qaekagueam khée ba
biri a maa: “Sabata dim carh me e khama tsi tsarim tcoa ba tsi ga séé sa kgoara maae
tama,” témé. 11 Me xoa xu a maa: “Khédem ée qaekagu tea ba ncia biri te a maa: ‘Tsarim
tcoa ba sée naka tsia q60,” témé,” tam méé. 12Ka xu ko tée me a maa: “Dii ba éem khde
ba ncée ko maa, tcoa ba méé tsi sée naka qoo, témé ba?” ta xu méé. 13 Igabam ko ée
qaekagueam khée ba c'utia haa dif Me e ko ii sa, Jeso ba ko qdoa hia, ne ko gataga gaam
qgédim koe ko hia ne khée ne kéi ne e théé khama.

14 EE 7i gt zi qd4 q'oo koem ko Jeso ba tempelem koe sao-xg'ae me, a biri me a maa:
“Bb0, ncéeska tsi qae tsi i. T4d méé tsi gaicara chibian kuru guu, nxaasega i gha kaisase
cg'de guuan taa karuse cgae tsi ka,” témé. 15 Me gaam khée ba tcg'oa, a sii Juta xu birf,
Jeso Me e ko ii, ncée ko qaekagu mea haa ba sa.

* 54: C'@e zi tcgiya zi Gerika di zi ncée xUri ko kg'uian Gda: “a ne a ko tshaan di
kobi-kobisean qda. 4 Moengele ba ko kuri c'ée x'ae ka gaam tshaam koe xda, a tshaan
kobi-kobi khama. Me ée tc'da a tshaam koe haaraam khée ba tcda a weés tciis éem ga
uda haas koe qaekague, ée i ko tshaan kobi-kobie ka.”

16 Ka xu ko gaas kaga Juta xu tshoa-tshoa a Jeso ba xgara, Sabata dim carh kam ko ncée
zi tséé zi kirua haa khama. 17 Me Jeso ba biri ne a maa: “Tirim Abo ba ko weé x'aé ka
tséé, ncéeskaga igaba, Ra ko Tii igaba théé tséé,” témé.

18 Gaa domkaga ne ko Juta ne cg'6o Me ne gham dao ba kaisase tcg'ai-tcaoa hiase gaa,
Sabata dim carh di x'aean ciim ko khoa tama, igabam ko théé maa, Nqari ba Gam ka
XG60m tc'ard-tc'aro Me e, ta mééa, a koo Ngarim cgoa tc'do-tc'aose.

Jesom di garia ne

19 Me Jeso ba xoa ne a maa: “Tseegukar ko tseeguan birf tu u, a ko maa: Cuiskagam
Cd4 ba c'€e guu cui ga kurda hia tite, igabam gha éem ko X80 ba b6o Me ko karids cal
sa kurd. Weés éem ko X0 ba kirt sam ko Cé4 ba gataga théé kurd khama. 20 X606 ba
Céa ba ncama haa, a ko weé zi éem ko kart zi x'al Me. A ba a gha ncée zi tséé zi ka kaia
haa zi tséé zi x'al Me, nxdasega tu gha are ka. 21 Eém ko X30 ba e x'66a hia ne ghui a
kg'6ekagu khamagam gha ma C64 ba éem ncarha haa ne kg'6ekagu. 22 Abo ba cti khée ga
xgara tama, igabam Cdase ba weé garian xgaran di maana haa, 23 nxdasega ne gha weéa
ne ga Cé4a ba tcom ka, e ne ma X0 ba tcoma haa khamaga ma. E€ C64 ba tcom tama
nea X50m ée tséé Mea hia ba tcom tama.

24 “Tseegukar ko tseeguan bir{ tu u, a ko maa: E€ ko Tiri kg'uian komsana, a ko Gaam
8e tséé Tea hdam koe dtcom, ba chdo tamas kg'de sa titia hia, a xgarakuan koe tcaa tite,
igabam x'ooan koe tcg'oara hia, a kg'6ean koe tcana hia. 25 Tseegukar ko tseeguan bir{
tu u, a ko mda: X'aé ba ko haa, a nxdakamaga haara xg'araa, ée x'66a hda ne gha Ngarim
dim Céam dim dom ba kérh ba, ne gha gane &e ko kérh Me ne kg'6e. 26 Eém ma X0 ba
ma Gam ka kg'6ean Gla hda khamagam gataga théé Cédse ba qarian mdana hda, Gam
kam gha kg'6ean ut di i. 27 A ba a Céd ba xgaram gha di qarian maana haa, Khéém dim
Cbéa Me e khama. 28 T4d méé tu ncées guus ka arekague guu, x'aé ba ko haa weé ne ée
tc'am zi koe hana ne gha Gam dim dom ba kérh ba ke, 2 a ne a gha gane di zi tc'dm zi koe
tcg'oa: €e ko qdean kdrua haa ne gha tée a kg'de, ne gha ée ko cg'déan karda haa ne tée
a xgarae. 30 Tii ra cuf guu ga ctfa karda haa tite. EEr ko ma Abom koe ma kérh khamar
ko ma xgara, i Tiri xgara-q'ooan tchano o, Tii ko tc'€e sar qaa tama, igabar ko ée tséé Tea
haam ko tc'ée sa kurta khama.

Jesom ka nxaea tseegukagua ne

31“Tif kar koo nxaea tseegukagua madse nes Tiris nxaea tseegukagu sa cuiskaga tseegu
di sa i tite. 32C'ée ba hana ée ko Tif ka nxaea tseegukagu ba, Ra q'ana hda éem gha ko Ti{
ka nxaea tseegukagus kg'ui sa tseegu di si i sa. 33 Johanem koe tu ko khéean tsééa ud, me
ko sii tseeguan nxaea tseegukagu. 34 Khéean di nxaea tseegukagua ner ko dtcorms tama
sii, igabar ko ncée zi gt zi kg'ui, kgoarae tu gha ka. 35Johane ba ko x'4a-x'aa-kg'ai cgoa
dis guiuis karuko a ko x'aas khama ii, tu ko x'aé-coam ka tu gha gam di x'dan koe qae-tcao
sa tc'ée.

36 “Nxaea tseegukagu sar ila, ncée Johanem dis kaga kaia haa sa. Ncée zi tséé zim Abo
ba maa Tea haa, xg'ara-xg'ara zir gha ka, gazi ncéer ko kira zi ko Tif ka nxaea tseegukagu
khama, Abom tséé Tea hda sa. 37 Abom ncée tséé Tea hda ba Tif ka nxaea tseegukagua haa.
Tu gatu qanega dorha ba kérh ta ga haa, kana kg'afa ba igabaga tu bdo ta ga haa. 38 Gam
di kg'uian igaba i gatu koe hda tama, éem tsééa haa ba tu dtcorh tama khama. 3° Ngarim
di zi Tcgaya zi tu ko kaisase bdd q'oo, gatua tc'éea maa, gazi koe tu gha cho tamas kg'de
sa hoo, ta tc'éea khama. Igabaga zi ko €e zi Tcgdya zi Tii ka nxaea tseegukagu. 40 Igabaga
tu ko Tif koe haan xgui, haa tu gha kg'6ean hoo ka.

41 “Dgommkua ner khéean koe qaa tama. 42Igabar q'ana hia nta ii tu khée tu u sa,
Nqarim di ncamkuan tcdda tu q'oo koe Gt tama tu. 43 Abom dim cg'dém cgoar haaraa,
igaba tu ko tada séea maase Te. Igabaga ncée c'éem khéem koo gam di cg'6ean cgoa haa
ne tu ko sééa madse me. 44 Nta tu gha ma dtcom, ncée gatu ka c'€ea ne koe ctiiga tu koo
dqorhan qaara madse, a tu a Nqarim cdiim koe guua hia dqorhan qaa tama ne?

45 “Igaba méé tu tad tc'éea maa, Ngarim cookg'ai koer gha Tii chibi-chibi tu u, ta tc'éea
guu. Gatua gha chibi-chibi tu um khée ba Moshe me e, gatu di nqooan tu gam koe toda
haa ba. 46 Ncée Moshe ba tu ko dtcoma hia, ne tu ga ko Tii théé dtcom Tea haa, Tif kam
gbda hda khama. 47 Igaba ncée gam géda hia zi tu ko dtcorm tama, ne tua gha nxaaska Tif
ko méé zi ntama dtcom?” tam Jeso ba méé.

6

Jeso ba ko 5,000 ne khée ne tc'66kagu
(Mt 14:13-21; Mk 6:30-44; Lk 9:10-17)

1Ncée zi g1 zi qa4 q'0oo koem ko Jeso ba Galilea dim tshaam ka c'ée xoea ba za tchoaba,
ncée Tiberia di ta koo ma tciie e. 2 Si ko kaias xg'aes khée ne di sa xuri Me, ée koo tsaa
ne khéé ne koem ko karu zi x'ai zi ne ko bdo khama. 3 Me Jeso ba xabim di c'ée xoea ba
za q'dba qao, a sif Gam di xu xgaa-xgaase-kg'ao xu cgoa gaa koe ntcdd. 4 Si ko Juta ne dis
kdes Paseka di sa cau si i.

5Eém ko Jeso ba ghtii-kg'ai a ko kaias xg'aes khée ne di sa b6o si ko Gam koe haa, kam
ko Filipi ba birf a maa: “Nda xae gha sif péréan x'ama, ncée ne khée ne gha haa tc'66 0?”
témé. ¢ (Ncéetam ko ma kirda boa ba domka tée me, tc'éea ba koem ko nxdakamaga
q'ana haa dud sam gha kdra sa khama.)

7 Me Filipi ba xoa Me a maa: “Khéem ko 8 nxoean q'oo koe gabakague maria ne
cuiskaga tc'do tite, ncéeta noo ne khée ne tc'ddkagua ne!” témé.

8 Me Gam di xu xgaa-xgaase-kg'ao xu ka c'éem Anteream ncée Simonem Peterem ka
kaimkhoe ba kg'ui a maa: 2 “C'éem c6a ba ncée koe haa, 5 xu péré xu héé naka cam x'at
tsara hééthéé qgdda haa ba, ka sa ncée sa dut cgaé saa ncéeta noo ne khée ne koe?”
témé.

10 Me Jeso ba maa: “Khde ne xao biri naka ne ntcdd,” témé. Kai dcia nea ko éem qgdim
koe haa khama. Ne ko weé ne khéeé ne ntcdé, 5,000 khama noo xu khéeé xu u ko ii. 11 Me
Jeso ba nxdaska péré xu sée, a ba a Nqari ba gae-tcaoa maa, a khée ne ée koe ko ntcdda-
ntcde ne maa xu, ne ko ée ne ko ma tc'ée khama ma tc'64. A baako x'atian ka théé gataga
héé.

12E¢& ne ko weé ne tc'66a xg'ara a ko xg'da, kam ko Gam di xu xgaa-xgaase-kg'ao xu bir{
a maa: “Saa xg'ae péré qaman ée qalia hia a, naka i gha nxaasega tda cdi gau ga ncoie
guu,” témé. 13 Xu ko ée khde ne ka ko tc'dda gaue péréan ka 12 xu q'ore xu péré qaman
di xu tcda, xu cg'oe, e xu péré xu 5 xu koe guu a.

14E¢ ne ko khée ne x'afs éem ko Jeso ba kirtia hia sa bdo, ka ne ko tshoa-tshoa a maa:
“Tseegukagam Gaam porofitim ga Me e nqddém koe ga ko haa ba,” témé. 15 Me ko Jeso
ba, haa ne ko kgaa ka séé a x'aiga ba kirt Me sa nxdakamaga q'ana hia, khamam ko
tcg'oaragu ne a xabim koe 0.

Jeso ba ko tshaam tc'amkg'ai koe 60
(Mt 14:22-33; Mk 6:45-52)

16 E€ i ko dqoa ka xu ko Gam di xu xgaa-xgaase-kg'ao xu tshaam koe q60, 17 a xu a sif
dxorom koe tcda a tshaa ba tchoaba a Kaperenaume koe q30. Ntcuid u ko ii, Me ko Jeso
ba ganega haa cgae xu ta ga haa. 18 Tshaa ne ko kobi-kobise, kaiam tc'da ba koo tc'aa
khama. 19Eé xu ko 5 kana 6 di q40-q'0ooan khama noo kilomitaran q&0, ka xu ko Jeso ba
b4o Me tshaam tc'amkg'ai koe ko nda q60, a ko dxorom koe cti, ka xu ko q'ae. 20Igabam
ko bir{ xu a maa: “Tif Ra a. Ke xao tda q'ao guu,” témé. 2! Ka xu ko dxorom koem gha
gaxu cgoa hia sa qde-tcaoa mddna haa, igabam ko dxoro ba ée xu koo qgdom nqddém koe
kuuga sif tcda, a sif gérhankg'ai koe téé.

22 Xurikom carh kas ko khée ne dis xg'aes e ko tshaam ka ncii za hia sa ctiim dxoro
ba hia sa bdo, Me Jeso ba qanega Gam di xu xgaa-xgaase-kg'ao xu cgoa gaam koe tcaa
ta ga haa, igaba xu ko xgaa-xgaase-kg'ao xu cuiaga qd0a haa sa. 23 Nxaaska xu ko c'ée
xu dxoro xu Tiberia koe guua hia xu, éem ko X'aiga ba péréan qae-tcaoa maa xg'ara si
xg'ae sa ntcdd a ko tc'66 qgal qae ka ctiise haa. 24 Eés ko khée ne dis xg'ae sa Jesom kaa

ii, xu Gam di xu xgaa-xgaase-kg'ao xu théé kda xu u sa béoa q'aa, ka ne ko dxoro xu koe
tcda a ne a Kaperenaume koe 609, a sif Jeso ba gaa.

Jeso ba kg'déan dim Péré Me e

25E@ ne ko tshaam ka ncif za sif sao-xg'ae Me ka ne ko tée Me a mad: “Xgaa-xgaa-kg'ao
Tsee, ncée koe Tsi n-carha haaraa?” témé.

26 Me Jeso ba xoa ne a maa: “Tseegukar ko tseeguan bir{ tu u, a ko maa: X'ai zi tu béoa
haa domka tu qaa Te tama, igabaga tu péréan tc'66 a xg'aa hda domka a. 27 T44a méé tu
kaako tc'doan tséé-kg'am guu, igaba méé tu ch6o tamas kg'dés koe gha haa tc'6oan tséé-
kg'am, Khéem dim Cédm gha maa tu u. Nqarim Abo ba Gam koe x'a{ sa toda hda Gaam
dim cédm ii di sa,” tam méé.

28 Ka ne ko nx3daska tée Me a maa: “Dud sa ta gha kurt, a nxaasega Nqarim ko tc'ée sa
kara?” ta ne méé.

29 Me Jeso ba xo0a ne a maa: “Nqarim ko tc'€e sa ncée si i: Gaam éem tsééa haam koe
tu gha dtcor si i,” témé. 30 Ka ne ko nxdaska xoa Me a maa: “Duutsa x'a{ sa Tsi gha
Tsad khaé kurd, ta nxdasega bdo a Tsda koe dtcorm? Dut sa Tsi gha kurda? 31 Gata ka x60
ga nea ko tchaa-xgdéds koe Mana ta ko ma tciié péréan tc'66. Ncée i ma gdasea a ko maa:
‘Nqarikg'ai koe guua haa péré nem ko maa ne ne tc'66,” témé khamaga ma,” ta ne méé.

32 Me Jeso ba biri ne a maa: “Tseegukar ko tseeguan biri{ tu u, a ko maa: Moshem tama
me e ko ii, e nqarikg'ai koe guua hia péréan maa tu ua ba, igaba Abo Me e ko ii, e
tseegu di péréan nqarikg'ai koe guua hda maa tu ua ba. 33 Nqarim di péréa ne Gaam &e
nqarikg'ai koe guu a xoana hdam ga Me e khama, nq66 ba kg'6éan mdana haa ba,” tam
méé.

34 Ne bir{ Me a maa: “X'aigae, e péréan weé carn ka maa ta a,” témé.

35 Me Jeso ba biri ne a maa: “Tii Ra kg'Gean dir Péré Ra a. Difm weém ée ko Tif koe haa
ba cuiskaga xaba haa tite, me difm weém ée ko Tif koe dtcom ba cuiskaga gaicara carha
haa tite. 3¢ Igaba éer ma birf tua khama: bdo Tea tu hia igaba tu qanega dtcorm tama.
37 Weém khéém éem Abo ba maa Tea hda ba gha Tif koe haa, Ra difm weém ée gha ko
Tii koe haa ba tchaa koe aagua haa tite. 38 Nqarikg'ai koer guu a xoana hia, haar gha Tii
ko tc'@e sa kur ka tamase, igaba &e tséé Tea hdam ko tc'ée sar gha haa kard ka khama.
39 Ncéea Gaam ée tséé Tea hdam ko tc'ées ga si i: weéé ne khéé ne éem maa Tea haa ne ka
méém tad ciim ga ba aaguse guu, igaba méém coo dim carh ka ghtiie. 40 Ncéea Abom ko
ma tc'ée ga a khama: Weém &e ko C4 ba bdo, a ko Gam koe dtcom ba gha chdo tamas
kg'6e sa ud. Ra gha nxdaska Tif coo dim carh ka x'ooan koe ghtii me,” tam méé.

41 Ne ko Juta ne tshoa-tshoa a Gam ka kg'ui-kg'uise, ncéetam ko méé a maa: “Tii Ra
nqarikg'ai koe guu a xoana haar Péré Ra a,” ta mééa hda khama. 42 A ne a maa: “Ncée ba
g4é Jesom tama baa, Josefam ka Céése ba, ncée x50 ba héé naka x60 sa hééthéé khara ta
q'ana hda ba? Ntama ba gha ncéeska mad: ‘Nqarikg'ai koer guu a xoana haa,” témé?” ta
ne méé.

43 Me Jeso ba xoa ne a maa: “Taa tu gatu ka kg'ui-kg'uise guu. 44 Cai khée ga cuiskaga
Tii koe haa tite, Abom ncée tsééa 64 Tea hdam koo Tii koe tsééa Uil u ne cui ga a, Ra gha
coo dim carh ka x'ooan koe ghui ne. 45 Gdasea i haa porofiti xu di zi Tcgaya zi koe, a ko
maa: ‘Weéa nea gha Nqgarim ka xgaa-xgaae,” témé. Me gha difm weém ée ko Abom koe
komsana a ko Gam koe xgaa-xgaase ba Tif koe haa. 46 Ctii khée ga Nqari ba béo ta ga hia,
Gaam &e Nqarim koe guua hdam Caim oose. Gaam Cui ba Abo ba béoa hia. 47 Tseegukar
ko tseeguan biri tu u, a ko maa: Gaam &e ko dtcorm ba chdo tamas kg'e sa itia haa. 48 Tif
Rakg'dean dir Péré Ra a. 49 Gatu ka tsgbose ga xua ko tchaa-xgdds koe Mana ta ko ma tciié
péréan tc'd6, a ko x'66. 50 Igaba nqarikg'ai koe guua hda Péréan ga ncée e, ncée khéean
ga tc'd6, a tdd x'66 o. 51 Tii Ra kg'deéan dir Péré Ra a nqarikg'ai koe guua hda Ra. Ncée
c'@em khéem koo ncée Péréan tc'66 nem gha chdo tamase kg'de. I ncée Péréan Tiri cgaa
a, ncéer gha nqd6m di kg'dean di iise tcg'06 o.

52 Ne ko Juta ne xgdase kg'ui cgoaku a mad: “Ntama ba gha ncéem khéé ba cgaaa ba
maa ta a ta tc'66?” ta ne méé.

53 Me Jeso ba bir{ ne a maa: “Tseeguan kar ko tseeguan birf tu u, a ko maa: Khéem dim
Céam di cgaan tu ko tc'66 tama, a tu a c'dda ba kg'da tama ne tu gatu koe kg'dean au
tama. 54 Difm weém €e gha Tiri cgaan tc'64, a Tiri c'ddan kg'da ba chdo tamas kg'de sa
uda hia, Ra gha coo dim carh ka x'ooan koe ghtii me. 55 Tirim cgaa baa tseegu dim tc'60
me e, i Tiri c'4dan tseegu di kg'da gt u khama. 56 Difm weém ée ko Tiri cgaan tc'66 a
ko Tiri c'40an kg'aa ba gha Tif koe hia, Ra gha Tii gam koe haa. 57 Eém ma kg'6ea hdam
Abo ba ma tsééa 64 Tea hda, Ra Abom domka kg'dea hda, khamagam gha ma ée ko Tifa
tc'66 Te ba Tii domka kg'de. 58 Ncéea nqarikg'ai koe guu a xoana hida Péréan ga a. Gatu
ka tsgbose ga xua Mana ta ko ma tciié péréan tc'd6, a x'66a haa, igabagam gha ée gha ncée
Péréan tc'06 ba choo tamase kg'de,” tam méé.

59 Ncée zi gt zim ko em ko Kaperenaume dim core-nquum koe hia a ko xgaa-xgaa
ka kg'ui.

Chdo tamas kg'dés di kg'uia ne

60 Ka{ xu xgaa-xgaase-kg'ao xu Jesom di xu ko kérh Me, ka xu ko méda: “Ncée kg'uia
nea qérh m. Diina gha kérha q'da a?” témé.

61 Me ko Jeso ba Gam ka q'ana haa, Gam di xu xgaa-xgaase-kg'ao xu ko gaan ka kg'ui-
kg'uise sa, khamam ko téé xu a maa: “Ncées guu sa gaé ko tshuu-tshuu tcaé xao o?
62 Khaé xaoa gha nta méé, ncée Khéem dim Cé4 ba xao koo bdédo Me ko éem ko kg'aia
haa koe qao ne? 3 Tc'ée ba ko kg'6éan maam ga Me e, me cgaa ba cuf hui ga Gu tama.
Eér ko kg'ui cgoa tu u kg'uia nea kg'6ean ko maam tc'éem koe guua hia. ¢4 Igaba ne gatu
ka c'8e ne hana ncée dtcom tama ne,” tam méé. (Diina dtcorm tama, i gha diin khéé ne
tshau q'oo koe tcda Me sam ko Jeso ba tshoa-tshoases koe ga guu a q'ana hia khama.)
65 Me gaia kg'ui a mad: “Gaa domkar ko bir{ tua hda a ko méda: Cui khée ga Tif koe haa
tite, ncée Abom ko kgoara méaa a tama ne, témé,” tam méé.

66 Eém x'aem koe guu ka ne ko kai ne xgaa-xgaase-kg'ao ne Gam di ne khddka toda
dibise a tda xuri Me.

67 Me Jeso ba 12 xu té¢ a maa: “Gaxao igaba xaoa q60 kg'oana?” témé.

68 Me Simone Petere ba xoa Me a maa: “X'aigaé, difn koe xae gha q66? Tsda Tsia ch6o
tama kg'6ean di kg'uian iida haa ka! ¢ Dtcotm xae ko, a xae a q'ana hda Tsad Tsia Nqarim
di Tsii sa, ncée Tcom-tcomsa Tsi,” tam méé.

70 Me Jeso ba xoa a maa: “Tii ga Ra gaé ko gaxao 12 xao nxara tcg'06a madse tama?
Igabam gaxao ka c'ée ba dxdwa me e,” témé. 71 (Jutasem, Simonem Isekariotem ka céase
bam koo nxae, Jutase ba ko xgaa-xgaase-kg'ao xu ka c'ée me e, igabam ko khée ne tshau
q'oo koe haa tcia Me khama.)

7

Jeso ba héé naka qGese ga xu hééthéé e

1E€ zi gl zi qd4 q'0o koem ko Jeso ba Galilea koe qdoa te, Juta ne di xu kaia xu ko cg'do
Me kg'oana haa khamam ko Jutea koem gha qd0a te sa tc'ée tama. 2Me ko x'aém Juta ne
di zi xhdi zi tshao dis kdes di ba cili me e, 3 xu ko Jesom ka gqdese ga xu birl Me a méa:
“Ncée koe méé Tsi tcg'oa naka Tsia Jutea koe qd0, naka ne Tsari ne xgaa-xgaase-kg'ao
ne sif nxdasega kuard Tsi ko zi gl zi béo. 4 Cui khée ga kda a gaan di zi g zi gha xala
haase kurt u, q'dae i gha sa i ko tc'ée ne. Gaa domka méé Tsi nqddém koe x'dise!” témé.
5Xu ko Gam ka gdese ga xu igaba Gam koe dtcorh tama khama.

6 Me Jeso ba bir{ xu a mad: “Tirim x'aém qae ba qanega haa ta ga haa, igaba i gaxao
ka weé x'aéan ga qdea maa xaoa hda. 7Nqdd ba cuiskaga gaxaoa hore xao o tite, igabam
Tifa hore Tea, cg'ae zi tséé zi éem ko kart zir ko nxaea tseegukagu khama. 8 Q50 xao kges
koe gaxao ka. Tif kam x'aé ba qanega haa ta ga hda khamar sii tite ke,” témé. 9 Ncéetam
ko méé kam ko Galilea koe qatu.

Jeso ba ko xhdi zi tshao dis kdés koe xgaa-xgaa

10 E€ xu ko gdese ga xu kdes koe qd0, kam ko Gam igaba théé xgoaba a q50, khée ne
ka hooe tamase igaba xala haase. 11 Xu ko Juta xu kdes koe qaa Me a téé a maa: “Gaam
Khée ba nda?” témé.

12 Eg zi xg'ae zi khée ne di zi koe i ko Gam ka kai kg'ui-kg'uisean haa. Ne ko c'ée ne
maa: “Qaem khée Me e,” témé, ne ko c'ée ne maa: “Eé ée, khée nem ko hoakagu,” témé.
131gaba i ko cuf khée ga kgoarasease Gam ka kg'ui tama, Juta xu ne koo beée khama.

14 Me ko Jeso ba kges ngée koe tempelem koe tcia, a xgaa-xgaa. 15> Ka xu ko Juta xu
kaisase are a xu a té¢ a mad: “Ncéem khde ba ncée xgaa-xgaan ntama ma hooa, ncée
ganegam xgaa-xgaae e tama ka?” témé.

16 Me Jeso ba xpa xu a mad: “Tiri xgaa-xgaa nea Tiri tama. Igaba i Gaam &e tséé Tea
hdam koe guua. 17 Ncée c'éem khéem koo Ngarim ko tc'ée sa kurt kg'oana hida, nem gha
bdoa tcg'dd, Tiri xgaa-xgaan Nqarim koe guua hia, kana Ra ko Tif ka kg'ui sa. 18 Gaam
8e ko ctifaga gam ka kg'ui ba ko dqormkuan qaara madse. Igaba gaam ée tséé mea haam
di dqormkuan ko gaa ba tseegu di me e, i gam koe cui cg'ae ga kda a. 19 Moshe ba gaé
x'de-kg'drhan maa tu u ta ga hda? Gataga i ii, igaba i ctia tu ga x'de-kg'arhan ko méé sa
kurd tama! Duts domka tu ko cg'6o Te tu gha sa tc'ée?” tam ma tée ne.

20 Si xg'ae sa xoa Me a mda: “Dxadwa tc'@ean Tsi uda hda! Dif na cg'do Tsi kg'oana?”
témé.

21 Me Jeso ba xo0a ne a maa: “Cufs tséés are-aresa sar ko kard, tu ko weéa tu ga are.
22 Moshe ba ko x'de-kg'arhan gatu di xu c6a xu tu gha q'de nqaa-qgai khoo di méa tua
haa, tu ko Sabata dim carh ka gatu di c6dn q'de nqda-qgai khoo (e x'4éa nea ko Moshem
koe guu tama, a ko khéé xuku xu koe guua hia igaba), 23 nxdasega tu gha Moshem di
x'de-kg'drhan komsana ka. Khaé nxdaska ncée céam ko ko Sabata dim carh ka q'de nqaa-
qgai khooe, Moshem di x'ae-kg'arhan gha tda ntcoee ka, ne tu ko dutis domka xgéa cgae
Tea maa, ncée Sabata dim carh kar ko khéem dim tc'arém weé ba gaekagu ne? 24 Tda tu
tcgaian di b6o-q'ooan cgoa bdoa tcg'06 guu, igaba méé tu bdoa tcg'od qae bdoa tcg'odan
cgoa,” tam méé.

Jeso ba Krestem ga baa?

25 Gaa domka ne ko c'ée ne khée ne Jerusalema di ne tshoa-tshoa a tée a maa: “A gaam
khéem tama baa ncée cg'Goa ba ko qaae ba? 26 B40 tu, ncée gam ko kgoarasease kg'ui,
igaba ne cai guli ga Gam ka kg'ui tama. A tseeguan kaga xu tc'da-cookg'ai xu ncéem
khéem Kreste Me ii sa q'ana hda? 27 Ncéem khéem guua haa qgéian ta q'ana haa. Igaba
Krestem ko haam x'aém ka i gha cdf khéeé ga c'iia hda guuam haa qgdi,” ta ne méé.

28 Kam ko nxdaska Jeso ba tc'amaka kg'ui, éem tempelem koe hia a ko xgaa-xgaa ka a
maa: “Ti{ tu q'da Tea hda, a tu a théé éer guua hda qgaian q'ana haa. Tif kar 64gase tama,
igabam ée tsééa 64 Tea hda ba tseegu di Me e, ncée tu gatu c'iia hda ba. 2° Tii ra q'da
Mea hida. Gam koe gar guua haa, Me tsééa 64 Tea hda khama,” témé.

30 Qgd6 Me kg'oana xu ko haa. Igaba i ko ctif khée ga tda gaan di tshauan to6 cgae Me,
Gam dim x'ae ba ko qanega haa tama khama. 31Igaba ne ko ées xg'aes koe kai ne khéeé ne
Gam koe dtcom a ne a maa: “Krestem ko ko haa ne ba gha haa ncéem khéem kurta haa
zi x'a{ zi nqééa haa zi kara? Ka ncée ba gdé Gaam Krestem tama baa?,” ta ne ma téeku.

32Farasai xu ko khée ne ko ma Gam ka ma kg'ui-kg'uise sa kérh, ka xu ko kaia xu peresiti
xu h&é naka Farasai xu hééthéé tempelem di xu kore-kg'ao xu tsééa a, sii xu gha qgdé
Me ka.

33 Me Jeso ba nxdaska maa: “Gatu cgoar gha qanega xorh x'ae-coa ba hda, a Ra a gha
Gaam &e tséé Tea haam koe kabise. 34 Qaa Te tu gha, igaba tu hoo Te tite, a tu a &er hia
qgal koe cuiskaga haa tite,” témé.

35 Xu nxdaska Juta xu téeku a maa: “Ncéem khée ba gha nda koe q60, xae gha taa hoo
Me? Gatd di ne khée ne tsai-tsaisea hda ne Gerika ne koe ba gha qd9, a sif Gerika ne
xgaa-xgaa? 36 Dud sa ba ko méé ncéem ko maa: ‘Qaa Te tu gha, igaba tu hoo Te tite,” a ko
maa: ‘Hana Ra gha haa qgai koe tu cuiskaga haa tite,” témé ka?” ta xu méé.

37 Coo dim carh kges dim kaiam kam ko Jeso ba tc'amaka kg'uia ghtii a maa: “Ncée
c'@em khéem ko carha hda ne méém Tif koe haa naka kg'aa. 38 E€ ko Tif koe dtcom ba,
‘Kg'6ean di tshaan di tsgérea ne gha nciaa ba koe guu a ntcda,’ ée zi ma Nqarim di zi
Tcgdya zi ma nxaea khama,” tam méé. 39 Eém koo Jeso ba ncée gutian nxae kam koo
Tc'8em ka kg'ui, e ko Gam koe dtcom ne gha hoo Me ka. Tc'ée ba ne ko qanega maae
tama, Jeso ba ko qanega x'dakagueé tama khama.

40 Gam di kg'uian ko kdrhse ka ne ko c'ée ne khée ne maa: “Tseegukagam ncéem khée
ba Porofiti Me e,” témé. 41 Ne ko c'€e ne maa: “Kreste Me e,” témé. Igaba ne ko c'ée ne
tée amad: “Hao! Ntama ba gha ma Kreste ba Galilea koe guu? 42 Ngarim di zi Tcgdya zi gaé
maa: ‘Dafitem dis ghaos koem Kreste ba guua hia’ témé tama, Betelehema koe, Dafitem
ko x'déa hdam x'a4é ba?” ta xu ma tée. 43 Si ko Jesom domka kaias q'aa-q'aase sa khée ne
xg'aeku koe h3a. 44 C'ée nea ko qgdd Me kg'oana hia. Igaba i ko tdd cuf khée ga gaan di
tshauan tod cgae Me.

Juta ne di xu tc'aa-cookg'ai xu di dtcom tama ne

45Ka xu ko tempelem di xu kore-kg'ao xu ncée ko tsééea hia xu kaia xu peresiti xu koe
héé naka Farasai xu koe hééthéé kabise. Xu nxda xu tée xu a maa: “Duus domka xaoa ko
64 Me tama?” témé. 46 Xu kore-kg'ao xu xoa a maa: “Caf khée ga Gam khama kg'ui ta ga
haal” témé. 47 Ka xu ko Farasai xu xoa xu a maa: “Gaxao igaba ba gaé qae-qae xaoa haa?
48 Tc'da-cookg'ai xu ka c'@e baa, kana Farasai xu ka c'éem ga ba gaé Gam koe dtcorhaa?
49 Jgaba ncée ne khée ne, ncée x'ae-kg'drhan c'atia hda nea cgtiea!” ta xu méé.

50 Nikodemasem ncée ko Jesom koe kg'aia sifa ba, gaxu ka c'€e ko ii ba, nxaa ba ko biri
xu a maa: >1 “Gaxae dim x'ae-kg'arh ba kodé kuri khéean xgara, duu sa i ko gaan koe kura
sa kg'aia kérh tamase?” témé.

52 Xu x0a me a maa: “Tsad igaba tsi gaé Galilea di tsia? Tcgdya zi koe qaara tcg'06 naka
b0, porofitian Galilea koe guu tama sa,” témé.

7\ Ve \ 4 4 7 7\ *
Khdes cg'dran kuiru koe ggéééa sa
53 [Me ko weém khée ba x'4éa ba koe kabise.

3

1Kam ko Jeso ba Olife dim xabim koe 0. 2 Me ko ntctiikg'ai cgoa gaicara tempelem
koe sif, i ko weé khéean ga sif cgae Me, Me ntcdé a xgaa-xgaa ne. 3 Xu ko x'4e xgaa-xgaa-
kg'ao xu hé&é naka Farasai xu hééthé&é khées hia a ko cg'dran kirt koe qgédea sa d4. A xu
a haa khée ne cookg'ai koe t06 si. 4 A xu a biri Me a maa: “Xgaa-xgaa-kg'ao Tsee, khées
ncée sa cg'dra nes hia a ko kirt koe qgdéea. 5Igabam ko Moshe x'déan maa ta a, ncéeta ii
zi khée zi méé zi nxdan cgoa xg'drha cg'doe di i, ka Tsi ko Tsdd nta méé?” témé. 6 Ncéem
kg'ui ba xu ko ko kg'ui, q4é Me xu gha ggéian xu ko ko qaa khama, a xu a ko chibi-chibi
Me xu gha zi dao-kg'arh zi gaa. Kam ko Jeso ba gamse, a tshaua ba cgoa gérhankg'ai koe
goa.

7Qanega xu hda a ko té¢ Me kam ko tée a biri xu a maa: “Ncée c'éem khéem kaa chibi
iim ko gaxao xg'aeku koe haa, ne méém tc'da naka nxga sa séé naka xao si,” témé. 8 A ba
a gaicara qamse a gérhankg'ai koe gda.

9 Ncée sa xu ko kérn ka xu ko kaia xu koe guu a tshoa-tshoa a ciimana-cui tcg'oara
q00. Me Jesom cdim ga ba sii qal, naka gaas khée sa hééthéé e, si qanega gaa koe téé-
tée. 10 Me Jeso tée a ba a té¢ si a maa: “Khée see, nda xua? Ncda i gdé cai khée ga tda
chibi bdo si?” témé. 11 Si maa: “Ncda i tdd cii khée ga chibi bdo te, X'aigae,” témé. Me
Jeso ba maa: “Nxdaskar Tii igaba ctf giu kaga chibi b0 si tama, ke qd0, naka sia ncée
koe guus ka td4 gaicara chibi kdrt guu,” témé.]

Jeso ba ngoom dim X'da Me e

* ~ . . . e ~ . N/ . ~ i
7:52: C'@e zi Gerika di zi tcglya zi ncif zi ncée xg'aekuan 7:53-8:11 Gl tama.

12 Me Jeso ba gaicara khée ne cgoa kg'ui a maa: “Tif Ra nqdém dir X'4a Ra a. Diim
weém ée gha xUiri Te ba ntcliian q'oo koe qdoa haa tite, igabam gha kg'déan di x'aan tia
haa,” témé.

13 Xu ko Farasai xu bir{ Me a mad: “Tsaa ka Tsi ko nxaea tseegukagu, khamas Tsaa ko
Tsaa ka nxaea tseegukagu sa tchano tama,” témé.

14 Me Jeso ba xpa xu a maa: “Tii kar ko nxaea tseegukagu igabagas tiris nxaea
tseegukagu sa tchano si i, éer guua hia qgaia ner q'ana hia, a Ra a gataga éer ko qdo
qgéian q'ana hia. Igabaga xao gaxao éer guua hia qgaian héé, naka Ra ko qd0 qgdian
hééthéé c'utia hda khama. 15 Gaxaoa ko tc'aré ba xgara, Tif Ra cuf khée ga xgara tama.
16]gaba ncée xgarar ko ne i xgara-q'ooa Te tchano o, Tif Ra Tii ka ctise xgara tama khama,
igaba Ra Abom ncée tsééa 64 Tea hdam cgoa hia. 17 Gaxao di x'dean koe i gédsea haa a
ko mad: ‘Carh khéean dis nxaea tseegukagu sa cgdé si i,” témée. 18 Gaas e Tii ka tseegu
ii sar ko Tifa nxaea tseegukagu. Me ko gataga théé Abom ncée tsééa 64 Tea haa ba Tii ka
nxaea tseegukagu,” tam méé.

19 Xu nx3daska tée Me a maa: “Sao ba nda?” témé.

Me Jeso ba xoa xu a maa: “C'au Te xao hia, a xao a Abom ga ba c'tua hia, a ncée q'aa
Tea xao ko hia ne xao ga ko théé Abom ga ba q'ana hia,” tam méé.

20Jeso ba ko ncée kg'uian tempelem q'oo koem haase kg'ui, aban ko todem qgaim qae
koe. Igaba i ko tda cai khée ga qgéé Me, Gam dim x'aé ba ko ganega haa tama khama.

21 Me ko Jeso ba gaicara biri xu a maa: “Q60 Ra ko, xao gha qaa Te, a xao a gha gaxao
di zi chibi zi q'oo koe ga x'64. Tii ko q60 koe xao cuiskaga sii tite,” témé.

22 Xu nxaaska Juta xu téeku a maa: “Cg'dose ba gha? Ncéem ko maa: ‘Tii ko qdo koe
xao cuiskaga sif tite’ témé ka?” témé.

23 Me bir{ xu a maa: “Gaxaoa nqaaka di xao o, Ra Tii tc'amaka di Ra a; ncéem nqéém
di xao o, Ra Tif ncéem nqddém di tama. 24 Gaa domkar ko biri xao o, a ko maa: ‘Gaxao di
chibian koe ga xao gha x'66,” témé. Ncée Tii Ra gaar ga Ra a tar ko méé sa xao ko dtcorm
tama, ne xao gha tseeguan kaga gaxao di chibian koe x'64,” tam méé.

25 Xu birf Me a maa: “Khaé Tsi Tsad dif Tsia?” témé.

Me Jeso ba biri xu a maa: “Ncéer ko ma tshoa-tshoas koe guu a biri xao o khama cui ga
Ra ko méé. 26 Kai zi giti zi Ra Gia hda béoa Ra ga tcg'06 a gaxao ka nxae zi, igaba Gaam
8e tsééa 64 Tea ba tseegu di Me e, Ra ko &er ko Gam koe kérh sa nqdé ba biri,” tam méé.

27X30m kam ko ko kg'ui cgoa xu sa xu ko kérha q'da tama. 28 Kam ko nxaaska Jeso ba
birf xu a maa: “E€ xao ko Khéem dim Cé4a ba tc'amaka ghuia xg'ara, ne xao gha nxawa
q'da Gaar ga Ra a sa, a Tif ka cdise gt zi kurd tama, igaba Ra ko Abom ma xgaa-xgaa Tea
haa khama ma kg'ui. 29 Me Gaam ée tséé Tea hda ba Tif cgoa haa, a ctifse guu Te ta ga
haa, weé x'ae kar ko ée ko gde-tcaokagu Me sa kura khama,” tam méé.

30 Ncée guua nem ko nxae ka i ko kaf khéean Gam koe dtcom.

Abrahamam di ne céd ne

31 Me Jeso ba nxdaska Gam koe ko dtcoma ne Juta ne biri a maa: “Tirim kg'ui ba tu ko
ko komsana a ko qg66 gari me, ne tu gha tseegukaga Tiri tu xgaa-xgaase-kg'ao tu ii. 32 A
tu a gha nxdaska tseeguan q'aa, i gha tseeguan kgoara tu u,” témé.

33 Ne xoa Me a maa: “Abrahamam di ta cd4 ta a, a ta a qanega c'ée khée di gaa kart ta
ga haa, ka Tsi nta méé-q'ooa, ncée Tsi ko maa, kgoarasea ta gha haa, témé ka?” témé.

34 Me Jeso ba xoa ne a maa: “Tseegukar ko tseeguan biri tu u, a ko maa: Difim weém ée
ko chibian kidrt ba chibian dim qaa me e. 35 Me gda ba chd0 tamase x'4é koe héé tama,
igabam ko céa ba chdo tamase x'aé koe héé. 36 Gaa domkaga tu gha, éem ko Céa ba kgoara
tu u, ne tseeguan kaga kgoarasea haa. 37 Abrahamam di tu cd4 tu u sar q'ana haa, igaba
tu cg'do Te kg'oana haa, Tirim kg'ui ba tcada tu q'oo koe x'de-q'ooan i tama khama.

38 “Tirim X30m koer b6oa haa zi guu zi kar ko kg'ui, tu ko gatu, gatu ka x30ga xu koe
tu kérha haa zi kara,” tam méé.

39 Ne xoa Me a maa: “Gatd ka x00 ba Abrahama me e,” témé.

Me Jeso ba biri ne amaa: “Ncée Abrahamam di tu c64 tuko ii ne tu ga ko Abrahamam ko
kura zi kird. 40Igaba tu ncéeska cg'do Te kg'oana, Tif ncée Nqarim koer kérha tseeguan
ko birf tu ur khée Ra. Abrahama ba ko éeta ii gt kird tama. 4! Gatu ka x50 ga xu koo
kird zi gau zi tu ko kird,” tam méé.

Ne biri Me a mad: “Sita cg'aran di ta c64 ta tama ta a; sita dim X30m ctim tida ta haa
ba Nqgari Me e,” témé.

42 Me Jeso ba birf ne a maa: “Ncée Nqarim ko gatu ka X560 ba ii, ne tu ga ko ncarh Tea
haa, Ngarim koe Ra guu a haaraa khama. Tiri qarian kar ncée koe haa tama, igabam
Gabd tsééa 64 Tea haa. 43 Duds domka tua éer ko kg'ui sa kérha q'da tama? Eér ko kg'uis
kérh ka tu ko taae domka a. 44 Gatua gatu ka x60m dxdwam di tu cé4 tu u, a tu a gatu
ka x30m ko tc'ée zi gau zi kurd kg'oana. Tshoa-tshoases kagam ko cg'do-kg'ao me e,
a ba a tseeguan cgoa tchda Gu tama, tseegua nem Ul tama khama. Ncée tshau-ntcdan
dba cgoaea hda khamam ko ma kg'ui ii ba. Tshau-ntcda-kg'ao me e, a tshit-ntcéan ka
x00 me e khama. 45 Igabar ko Tii tseeguan nxae, domka tu Ti{ koe dtcom tama. 46 Ndaka
kg'afa tu ga chibiga Ra a sa x'a{? Ncée tseegua ner ko ko nxae, ne tu khaé nxaaska duus
domka dtcor Te tama? 47 Gaam ée Ngarim di ba ko Ngarim di kg'uian komsana, igaba
tu gatu Ngarim di tama, gaa domkaga tu komsana a tama,” tam méé.

Jeso ba héé naka Abrahama ba hééthéé e

48 Xu Juta xu x0a Me a maa: “Tseegu tama xae gaé ko haa ncée xae koo maa: ‘Samaria
di Tsii, a Tsi a dxawa tc'@ean Gda haa,” témé ka,” témé.

49 Me Jeso ba xpa a maa: “Dxawa tc'éea ner Ul tama, igabaga Ra Abo ba tcoma haa, xao
ko gaxao Tif ntcoe Te. >0 Ti{ Ra Tif ka dqothkuan qaara méddse tama, igabagam qaa a ko
ba hana, ncée gha xgara ba. 51 Tseegukar ko tseeguan biri tu u, a ko maa: Difm weém ée
gha Tirim kg'ui ba qgdda qari ba chdo tamase x'6da haa tite, témé,” tam méé.

52 Xu ko Juta xu nxdaska biri Me a maa: “Dxawa tc'€ean Tsi itia hida sa xae ncéeska
q'ana hda. Abrahama ba x'6da, xu porofiti xu théé x'66a haa, igabaga Tsi ko Tsda maa,
difm weém ée ko Tsari kg'uian qgéda qari ba ch6o tamase x'66an xam tite, témé. 53 Gaxae
ka x30m Abrahamam ka Tsi Tsdd kaia? X'66am haa, xu gataga théé porofiti xu x'66a haa.
Ka Tsi gaé Tsaa tc'éea maa, dif cgadé Tsi ii, ta tc'€ea?” ta xu méé.

54 Me Jeso ba xoa xu a maa: “Ncée Tif koo dqornse, ne i Tiri dqomsean kaa hui i. Til
ko dgorh Te ba Abo Me e, ncée gaxao ko maa, gatu dim Nqari Me e, témé ba. 55 Igabaga
xao c'ill Mea, Ra Tif q'da Mea. Ncée c'uu Mea Ra haa tar koo méé ner nxaaska tshiu-
ntcda-kg'ao Ra a, gaxao khamaga ma. Igabaga Ra q'da Mea, a Ra a ko kg'uia ba qgdda
qari. 56 Gaxao ka x30m Abrahama ba ko Tirim carh bam ko haa béo khama qae-tcaoa
haa, a ko béo me a qae-tcao.

57 Xu nxdaska Juta xu birif Me a maa: “Qanega Tsi 50 kuri ga it tama, igaba Tsi
Abrahama ba béda haa dee?” témé.

58 Me Jeso ba xoa xu a maa: “Tseegukar ko tseeguan biri xao o, a ko maa: Abrahamam
ko dbaes cookg'ai koe, Ra hana,” témé.

59 Ka xu ko nxdén sda, xao Me xu gha ka, igabam ko Jeso ba tempelem q'oo koe ts'ana
tcg'oa a qoo.

9

Jeso ba ko kda tcgdise dbaéam khéeé ba gaekagu

1Eém Jeso ba x6é a ko qd0 kam ko kaa tcgaise abaea hdam khéem cgoa xg'ae. 2Ka
xu ko Gam di xu xgaa-xgaase-kg'ao xu tée Me a mad: “Xgaa-xgaa-kg'ao Tsee, diin chibi
dombka ba kéa tcgaise abaea? Gaam chibia kana x30a ba dia, ncée kirt mem kaa tcgaise
abaeéa hda?” témé.

3 Me Jeso ba xpa xu a maa: “Ncéem khéem chibi tama a, gataga xd0a ba di chibi tama
a, igabagas ncée sa kuruse cgae mea hia, nxaasega i gha Nqgarim di qarian béoé a ko gam
koe tséé ka. *Qanega i koaba di x'ae e, ka méé xae ncée tsééa 64 Tea hdam di tsééan kurd,



JOHANE 9:5 155 JOHANE 9:31

ntcuta nea ko haa ke, ncée cti khée ga tséé tite e. 5 Eér ganega nqodém koe hia x'ae kar
nqoém dir X'da Ra a,” tam méé.

6 Ncée zi guu zim ko kg'uia xg'ara kam ko gérhankg'ai koe tcg'ae, a kg'drh-tshara ba
cgoa tcoan kuru a gaa tcoan khéem tcgaf koe tcgdl, 7 a ba a gaam khée ba biri a méa:
“Qd0, naka tsia sif Siloame dim tébem koe xg'aa-kg'ai,” témé. (Ncéem kg'uim Siloame di
ba ko ma4a ‘Tsééa tiéa’ témé.) Me ko qo0 a sif xg'aa-kg'ai, a ba a kabisem ko ka ko b6o.

8X'4é qaea ba di ne khée ne héé, naka kg'aiga ko ko bdo me, me ko dtcara ne hééthééa
ko téeése a maa: “Ncéea gdé gaam khéem xg'ao ko kéise ntcdda te a ko dtcaram tama
baa?” témé. o C'ée ne ko mad: “Gaam ga me e,” témé, ne ko c'ée ne maa: “E€ €e, kg'ama
tsara tc'éekua hda,” témé. Me ko gaam khée ba maa: “Tii gara a,” témé. 10 Ne tée me a
mad: “Khaé i nxdaska tcgéia tsi ntama ma xgobekg'ammea?” témé. 11 Me xoa ne a maa:
“Jeso ta ko ma tciiem Khée ba ko tcoan kard a tcgéia te tcgdu, a biri te a maa, sii méér
Siloame dim tebem koe xg'aa-kg'ai, témé, ra sii xg'aa-kg'ai, a gaa koe ga bdo,” témé. 12Ne
tée me a maa: “Gaam khde ba nda?” témé. Me xoa ne a maa: “C'aua ra haa,” témé.

Farasai xu ko Jesom di kg'6¢kaguku-kg'drian di dadan qaa

13 Ka ne ko gaam khéem ée ko kéa tcgéise abaea hia ba séé a Farasai xu koe uu.
14 Nxdaskam ko, gaam carh éem ko Jeso ba tcoan kard, a khée ba xgobekg'am tcgaf ba
Sabata di me e. 15Ka xu ko Farasai xu khée ba tée, ntama i ma qéoa hda me ko béo sa. Me
x0a xu a maa: “Tcoa nem ko tcgaia te koe tcgat, ra sif xg'aa-kg'ai, a ko gaa koe ga guu a
b60,” témé.

16 Xu ko c'ée xu Farasai xu maa: “Ncéem Khée ba Ngarim koe guu tama, Sabata dim
carh bam qgdda qari tama khama,” témé. Xu c'ée xu maa: “Ntama ba ga ma chibi-kg'ao
ba ncéeta ii zi x'af zi kara?” témé. Xu ko tc'ée-kg'arn zi koe q'aara haa.

17Ka xu ko kabise a gaicara ée ko kda tcgaf ii ba birf a maa: “Xgobekg'am tcgai tsia baa
ka tsi ko tsdd Gam ka nta méé?” témé. Me xoa xu a maa: “Porofiti Me e,” témé.

18 Xu ko Juta xu ganega dtcom tama, kda tcgai me e ko ii, a ba a kdarue a ko ncéeska
bdo sa, khama xu khéean tséé i sif x50 ga khara tcii. 19 A haa tée khara a, a maa: “Ncéea
gakhao dim cédm ga baa, ncée ko koma kda tcgaise dbaea hda ba? Khaé nxaaska i ntama
ma qd0a haa me ko ncéeska b6o?” témé.

20 Khara x80 ga khara xoa xu a maa: “Sikham dim c64 me e sa kham q'ana haa, a kham
a gataga q'ana haa, kda tcgdisem dbaea haa sa. 2! Igaba kham gakham ntama i ma q6oa
haa me ko ncéeska bdo sa c'itia hia, naka diin xgobekg'am tcgai mea haas ga sa hééthéé
e. Ke xao gaxao téea madse me, kuria ba tc'dda hda, me gha xpara maase xao o ke,” témé.
22 Khara ko x00 ga khara ncéeta ma xoa, Juta xu khara koo bee khama. Nx3akamaga xu
ko kg'uia xg'ara haa, ncée c'éem khéem ko nxaea tseegukagu Jeso ba Kreste Me e sa, ne
i gha gaa khéean core-nquum koe xhaiague sa khama. 23 Gaa domka khara ko ko x50 ga
khara méé: “Kuria ba tc'ada haa, ke méé xu téé me,” témé.

24 Xu cam dis ka gaam khéem ée ko kaa tcgai ii ba tcii, a xu a birf me a méaa: “Nqari ba
dqom tseeguan kg'ui ka, ncéem Khée ba chibi-kg'ao Me e sa xae q'ana haa ke,” témé.

25 Me xpa xu a maa: “Chibi-kg'ao ba ga ii kana ba ga chibi-kg'ao tama sar tif c'itia haa.
Cufs gaus tif q'ana haa saa: kaa tcgaf ra a ko ii, igaba ra ko ncéeska bdo si i,” témé.

26 Xu té¢ me a maa: “Duu sa ba ko kdru cgae tsi? Ntama ba ko ma tcgéia tsi
xgobekg'am?” témé.

27 Me x0a xu a maa: “Ncdar nxdakamaga biri xao o, xao ncia taa kérh te, ka xaoa ko
duds domka gaicara kérhan gaan di qaa? Kana xaoa Gam di xu xgaa-xgaase-kg'ao xu
kuruse kg'oana théé?” témé.

28 Xu xhéré me a maa: “Tsda tsia Gam di tsi xgaa-xgaase-kg'ao tsi il Sixaea Moshem di
xae xgaa-xgaase-kg'ao xae e. 22 Nqarim xg'ao Moshem cgoa kg'ui sa xae q'ana haa, igaba
ncéem Khéem ka xae ndam guua sa c'ttia hda,” témé.

30 Me khée ba xoa xu a maa: “Cg'aese i are-aresa a, Me guua haa qgaian ga xao c'ilia
haa, igabagam xgobekg'am tcgaf tea hda khama. 3! Nqari ba chibi-kg'ao ne komsana
tama sa ta q'ana hda: igaba ncée c'éem khéem koo Nqari ba dqorh, a ko Gam ncama haa

sa kart, nem ko Nqgari ba komsana me. 32 Xg'aom ko ntcd6 a nqdé ba tshoa-tshoase ne ta
ganega kérh naka i maa, difm ga ba khéem kaa tcgéise abaea ba xgobekg'am tcgafa haa
témée ta ga haa. 33 Ncéem Khéem ko Nqarim koe guu tama nem ga ko cdf gau ga kara
tamal” tam méé.

34 Xu gaa kg'uian ncée tc'amkg'ai koe xpa me a maa: “Chibian q'oo koe tsi dbaea, ka
tsi tsdd dud sa xgaa-xgaa xae e kg'oana?” témé. A xu a tchaa koe xhaiagu me.

Jeso ba ko tcgdian uu tamas ka kg'ui

35 Jeso ba ko gaam khée ba xu xhaiagua hia sa kérh, éem ko hoo me kam ko tée me a
mad: “Khéem dim Cédadm koe tsia ko dtcom?” témé. 3¢ Me gaam khée ba tée Me a maa:
“Khaé dif baa, X'aigae? Biri te Me nakar gha nxdasega Gam koe dtcor!” témé.

37 Me Jeso ba maa: “Ncée tsi ko béo, Me ko tsad cgoa kg'ui ba, Gaam ga Me e,” témé.
38 Kam ko khée ba maa: “Dtcomr ko, X'aigae,” témé, a cookg'aia ba koe cg'dé a dqorh Me.

39 Me Jeso ba maa: “Xgarar gha domkar ncéem nqédm koe haaraa, nxdasega ne gha ée
kaa tcgai ne bdo, ne ée ko bdo ne kaan tcgai ka,” témé.

40 Xu c'ée xu Farasai xu éem koo ncée giiian nxae ka ko haa cgoa mea xu kérh, a xu a
tée Me a maa: “Dud dee? Sixae igaba xae théé kaa tcgai xaea dee?” témé.

41 Me Jeso ba birf xu a maa: “Kaa tcgai xao ko ii ne xao ga ko ncéeska chibi G tama.
Igaba xao tcgéiga xao o sa birisea hda, khama i gha gaxao di chibian gataga ma h3a cgoa
Xao o.

10

Ghuwu Kore-kg'ao ba héé naka Gam di zi ghtiu zi hééthéé e

1“Tseegukar ko tseeguan birf{ tu u, a ko mad: Khéem ée ghtiu zi dis xgaris-kg'arh koe
tcda tama a ko nquri si, kana c'€em daom ka q'ooa sa koe tcda ba ts'da-kg'ao me e, a cg'ae
kura-kg'ao me e. 2Igaba gaam &e ko xgaris-kg'arh koe tcaa ba ghuu zi dim kore-kg'ao
me e, 3 Xgaris-kg'arh ko xgobekg'am ba ko gaam ghuiu kore-kg'ao ba xgobekg'ama maa,
zi ghtiu zi kg'ui-q'ooa ba kérh, me gam di zi ghtiu zi cg'dea zi ka tcii, a tc'da-cookg'ai zi.
4Eém ko gam di zi weéa zi tcg'0da xg'ara nem ko tc'da-cookg'ai zi, zi ghtiu zi xuri me,
kg'ui-q'ooa ba zi q'ana hda khama. 5 Igaba zi cuiskaga tadm khée ba xuri tite, a gha bee
me a qgoé, tad khéean di kg'ui-q'ooan zi c'iia hda khama,” tam méé.

¢Jeso ba ko ncées sere-sere sa gaxu koe tséékagu, igaba xu ko éem ko birf xu sa taa
kérha q'aa.

7 Kam ko nxaaska Jeso ba gaicara maa: “Tseegukar ko tseeguan birf xao o, a ko maa:
Tif Ra ghtiu zi dir Xgari-kg'arh Ra a. 8 Weé xu e ko Tif ka tc'da a haa xua ts'da-kg'ao xu
u, a cg'de karu-kg'ao xu u, igaba zi ko ghtiu zi t44 komsana xu. 9 Tif Ra Xgari-kg'arh Ra a.
Difm weém ée ko Tif koe tcaa ba gha kgoaraé, a ba a gha tcia a tcg'oa a gha dx06-q'ooan
hoo. 10 Ts'da-kg'ao ba kg'amaga haa tama, a ts'aa sa héé naka cg'do sa héé naka kobe
sa hééthéé chiga haaraa maana. Ra Tif haaraa, nxdasega ne gha kg'déan Gt ka, a gataga
kaisase ti u ka.

11“T{{ ra gdér ghtiu Kore-kg'ao Ra a. Me ko qdém Kore-kg'ao ba gam di kg'déan ghtiu
zi tcg'06a mad. 12 Gaam ée ghtu zi kore dis tséés koe tcaaea ba ghtiu kore-kg'aom tama
me e, a ba a ghtiu zi ka q'60sem tama me e, em ko ncuutshaan b6o i ko haa nem ko ghtiu
zi guu a qgdé, me ncuutshaa ba haa ntcau zi a tsai-tsaia q'aa zi khama. 13 Ghuwu zi kore di
tsééan maaeam khée ba ko guu zi a qgdé. Kg'amagam mdaea hia tséé e, khamam tchoa
Ud cgoa zi tama.

14“T{{ ra qder Kore-kg'ao Ra a, a Ra a Tiri zi ghtu zi q'ana, zi Tiri zi ghtiu zi q'ada Tea,
15 ncéem ma Abo ba ma q'da Tea, Ra gataga Til ma q'da Mea khamaga ma. Ra ko Tiri
kg'6ean ghtu zi tcg'6da maa. 16 C'ée zi ghtiu zir ida hada, ncéem xgarim-q'oo di tama zi.
Gataga méér 6aga zi théés guti si i, naka zi haa kg'ui-q'ooa Te kérh naka zia ncée zi ghtiu
zi cgoa xg'ae naka cuf zi ghtiu zi dis xg'ae sa kard, ciim kore-kg'aom di zi.

17*“Ncées guis kam Abo ba ncam Tea, Tiri kg'6ea ner ghtiu zi tcg'06a mdana hda khama,
nxdasegar gha gaicara séea kabi i ka. 8 Khéem Tif koe gha kg'6éa Te séea kabi ba kaa me

e, igaba Ra ko Tif ka tcg'06 o. Qari ner itia hia tcg'd6 or gha di i, a Ra a qarian uda hia
gaicara Ra gha séea kabi i di i. Ncéem x'de-kg'arh bar Abom koe hooa,” tam méé.
19 Eg xu ko Juta xu ncée kg'uian kérh ka xu ko tc'ée-kg'arh zi koe gaicara q'aa. 20 Kai-
kg'afa ne ko maa: “Dxawa tc'€ea nem Ula, a temea, ka ba ko duts domka kérhime?” témé.
211gaba ne ko c'ée ne maa: “Ncée zi gl zi ga tdd dxawa tc'€ean ka tcdaeam khéem ka
méée. Dxawa ba kda tcgdim khée bam ga xgobekg'am tcgaf di qarian Gda haa ii?” témé.

Juta ne di dtcom tama ne

22 Me x'ae ba tcda, si tempelem ko kaba-kabaé dis kge sa x6é Jerusalema dim x'dém
koe. Sao di x'ae e ko ii. 23 Me ko Jeso ba tempelem koe haa a ko caate, Solomonem dis
xa0-xao sa ta ko ma tciiés xao-xaos koe. 24Ka ne ko Juta ne Gam koe haaraa xg'ae, a
nxama-nxama Me a maa: “Nta noo x'aéan Tsi ko haa sée a ghtiia t06 ta a? Ncée Kreste
Tsi ko ii ncéem Nqari ba nqookagu taa haa Tsi ne kg'ama kgoarasease birf{ ta a,” ta ne
méé.

25 Me Jeso ba xo0a ne a maa: “Bir{ tu ur ko, igabaga tu ko tda dtcom. Tséé zi ncéer ko
Abom cg'de cgoa kuru zia ko Tif ka nxaea tseegukagu, 26 igaba tu dtcorm tama, Tiri tu
ghtiu tu tama tu u khama. 27 Tiri zi ghtiu zia ko kg'ui-q'ooa Te kérh, Ra q'aa zia, zi ko xtiri
Te. 28 Choo tama kg'dea ner ko maa zi, zi chdo tamase kaa tite, i cuf khée ga tshau q'ooa
Te koe séea tcg'0d zi tite. 2° Abom ncée maa Te zia hda ba weé guiian kaga kaia, i cai khée
ga Abom tshau q'oo koe séea tcg'06 zia haa tite. 30 Tif héé naka Abo ba hééthéé Tsama
cui Tsam m,” tam méé.

31Ka ne ko Juta ne gaicara nxd4 zi saa, xao Me ne gha ka, 32igabam ko Jeso ba xoa ne a
maa: “Kaf zi tséé zi qde zi Ra x'af tua, Abom koe guua hda zi. Ka tua ko gazi xg'aeku koe
ndakas domka nxdan cgoa xao Te?” témé.

33 Ne Juta ne xoa Me a maa: “C'ées tséés qaes domka ta xao Tsi tama, igaba Tsi ko Nqari
ba cée domka a, kg'ama Tsi khée Tsi i, igaba Tsi ko Nqari Tsi ii khama ma séése domka
a,” témé.

34 Me Jeso ba xoa ne a maa: “Gatu di X'dean koe i gaé ncéeta ma gdasea naka maa:
‘Gatu kar ko maa: nqéri tu u,” témé tama? 35 E€ Nqarim di zi Tcgdya zi koe ko méése sa
ch60 tamase tseegu si i sa ta q'ana hda. Me ko Nqari ba gane e Gam dim kg'ui ba ko
maaea hda ne nqgdri ta ma tcii. Ncée Nqarim ko ko gaa ne khée ne ée ne nqari ta ma tcii,
36 ne tua nxdaska gatu dif tua ncée ko maa, Nqari bar ko céé témé tu, Nqarim dir C64 Ra
a tar ko méé domka, Tif ncée Abom nxdara tcg'0d, a nqédémkg'ai koe tsééa 6a Ra! 37 Ncée
Abom di zi tséé zir ko kdaru tama ne méé tu nxdaska taa Tii koe dtcoth guu. 38 Igaba ncée
kird zir koo, igaba tu ko Tif koe dtcor tama ne méé tu nxaaska €er ko kiru zi tséé zi koe
dtcorm, naka tua gha nx3asega q'aa naka kérha q'da, Abom Tii koe hia, Ra Tifa Gam koe
hia sa,” tam méé.

39 Ne gaicara qgd6 Me ne gha sa tc'ée, Me tcg'oaragu ne.

40 Me nx3aska Jeso ba Jorotanem ka ncii za ka xoea ba koe kabise, Johanem ko ko
kg'aika khée ne tcguli-tcguum qgaim koe, a ba a sif gaa koe haa. 4! Ne ki ne khée ne
Gam koe sif a ne a maa: “Johane ba xg'ao taa c'ées x'afs ga sa kurd, igabam xg'ao ncéem
Khéem ka birf ta a zi gl zi weé zia tseegu zi i,” témé. 42 Ne ko éem qgdim koe kai ne
khéeé ne Jesom koe dtcom.

11

Lasarom dis x'oo sa
1 Nxdaskam ko c'€em khéem Lasaro ta ko ma tciié ba ko tsaa, Betania koe guua ba,

Maria sa hé&é naka gas ka kafkhoes Mareta sa hééthéé sara dim x'aé-coa ba. 2Ncées Maria
sa gaas ncée ko X'aigam Nqari ba tshad di nxdian cgoa tcgau nqarea hias ga si i, a c'60a
sa cgoa tchuu u, ncée kdimkhoem Lasarom koo tsaa sa. 3 Ka sara ko nxaaska khée qoeku
sara Jesom koe kg'uian tsééa Uil a maa: “X'aigae, ée Tsi ncarha haa ba ko tsaa,” témé.
4Eém ko ncée sa kérh, kam ko Jeso ba mad: “Ncées tcii sa cuiskaga cg'6o mea haa tite,
igabas Nqari ba dqorh di si i, nxdasegam gha Ngarim dim Cé4 ba dqorhme ka,” témé.

5 Me ko Jeso ba Mareta sa héé naka qdese sa héé naka Lasaro ba hééthéé ncara.
6Khama éem ko Lasaro ba ko tsaa sa kérh, kam ko cdm carh tsara hda éem ko hdam qgaim

koe.
7 A ba a nxdaska Gam di xu xgaa-xgaase-kg'ao xu bir{ a mad: “Haa naka xae Jutea koe

gaicara kabise,” témé.

8 Xu xgaa-xgaase-kg'ao xu bir{f Me a maa: “Xgaa-xgaa-kg'ao Tsee, Juta ne nciaga
nx3dan cgoa xao Tsi kg'oana, igaba Tsia ko gaicara gaa koe ga kabise?” témé.

9 Me Jeso ba xpa a maa: “Carh ba gaé 12 aoaran Ui tama? Koaba ka ko qdom khée
ba cuiskaga cg'déa haa tite, ncéem nqddém di x'4a nem ko béo khama. 10Igaba ncée
khéem ko ko ntctian q'oo koe qd0 nem ko cg'dé, x'da nem ud tama khama,” tam méé.
11 Ncéetam ko mééa xg'ara kam ko biri xu a maa: “Gaxae ka c'éem Lasaro ba x'6mha hia,
Ra ko gaa koe sif tc'oman koe ghui me,” témé.

12 Xu xgaa-xgaase-kg'ao xu birf Me a maa: “X'aigae, x'6tham ko hia nem gha qae,”
témé.

13 Me ko Jeso ba x'66am haa sa nxae, igaba xu ko Gam di xu xgaa-xgaase-kg'ao xu
tc'€ea maa, tc'oman ncée tseegu di Gam ko nxae, ta tc'éea.

14 Kam ko nxaaska Jeso ba tchanose birf xu a maa: “Lasaro ba x'66a hia. 15> Ra gaxao
domka qde-tcaoa, kda ra a ko ii khama, nxdasega xao gha dtcom ka. Igaba haa naka xae
sif cgae me,” tam méé.

16 Kam ko Tomase ncée ko Didimo ta ma tciie ba; ncées cg'de sa ko maa: ‘Hoo-hore’
témé ba gam ka c'€e xu xgaa-xgaase-kg'ao xu birf a mad: “Haan xae théé qd0, naka xae
nxaasega sil x'66 cgoa Me,” témé.

Jeso ba ko khéeé géeku sara qgai-qgai tcdé

17Eém ko Jeso ba haa kam ko haa sao-xg'ae, me Lasaro ba nxdakamaga 4 carhan tc'arns
q'oo koe ttia hia. 18 (Nxdaska i ko Jerusalema koe guu a Betania koe sifan 3 kilomitara
khama noo. 19 Ne ko kai ne Juta ne haaraa, haa ne gha Mareta sa héé naka Maria sa
hééthéé sara qgai-qgai tcad ka, gasara ka kaikhoem di x'ooan koe.)

20 Es ko Mareta sa Jesom ko haa sa kérh kas ko tcg'oa a sif xg'ae cgoa Me, si ko Maria
sa nquum q'oo koe hia.

21 5i ko Mareta sa Jeso ba bir{ a maa: “X'aigae, thuu Tsi ko ncée koe hda nem ga ko
tii kil ba x'66a hida tama. 22 Ra ncéeskaga igaba q'anaa, weés guius &e Tsi ko Nqarim koe
dtcara sam gha Ngari ba maa Tsi sa,” témé.

23 Me Jeso ba bir{ si a maa: “Saa kif ba gha x'ooan koe tée,” témé.

24Si Mareta sa xoa Me a maa: “Q'ana ra hda me gha x'ooan koe tée, coo dim carh x'ooan
koe i ko téeém ka,” témé.

25 Me Jeso ba bir{ si a maa: “Tif Ra x'ooan koe Tée Ra a, a Ra a Kg'd6¢ Ra a. Gaam ée
ko x'66 igaba ko Tif koe dtcom ba gha kg'6e, 26 me difm weém &e kg'dea hia a ko Tif koe
dtcom ba cuiskaga x'66 tite. Ncée sa sia ko dtcom?” tam méé.

27 Si bir{l Me a maa: “Ee, X'aigae, dtcom ra ko Kreste Tsi i sa, Nqarim di Tsi C64 Tsi,
ncée koo nqédémkg'ai koe haa Tsi,” témé.

28 Ncée zi gui zis ko nxaea xg'ara kas ko qd0 a sif qdeses Maria sa dxtiukg'ai koe tciia
tcg'0d a birf si a maa: “Xgaa-xgaa-kg'ao ba ncia haa, a ko tcii si,” témé. 29 EEs ko ncée sa
kérh kas ko ghédése tée a sii cgae Me. 30 Nxdaskam ko Jeso ba ganega x'dé-coam koe tcda
ta ga hda, igabam ko Maretas nca xg'ae cgoa Me koe ga qanega tée. 31 E€ ko Marias cgoa
nquu q'oo koe hia a ko qgai-qgai tcaé si ne Juta ne ko bdo, si ma qhéése tée a tcg'oara
haa sa, ka ne ko co0 si, tc'ams koes ko sif hda a kg'ae, ta ne ko tc'éea khama.

32 Eés ko Maria sa Jesom hias qgdis koe sii, a ko b66 Me kas ko nqare-kg'ama ba koe
cg'aé a maa: “X'aigae, thuu Tsi ko ncée koe hda nem ga ko tif kif ba x'66a haa tama,”
témé.

33 Eém ko Jeso ba bdo sis ko kg'ae, naka &e ko xuri si a haaraa ne Juta ne hééthéé ko
kg'ae, kam ko kaisase xg'al, i tcada ba nxtru. 34 Me téeé ne a maa: “Nda koe tu x06 mea?”
témé. Ne bir{ Me a maa: “X'aigaé, haa naka bdo,” témé.

35 Me Jeso ba kg'ae. 3¢ Ne ko nxdaska Juta ne mda: “Bdo, nta noosem ncarh mea
sa,” témé. 37 Igaba ne ko c'éea ne maa: “Ncéem khéem ncée thuu kaa tcgaim khée ba
xgobekg'am tcgafa haa ba gaé ko tda ncéem khde ba kurd me x'66a hia tite?” ta ma
teeku.

Jeso ba ko Lasaro ba x'ooan koe ghuii

38 Me ko Jeso ba gaicara kaisase xg'aia hdase tc'arns koe sif. Xdoam q'oo koes ko haa, si
nxga sa kg'arha ba koe tdodea. 39 Me Jeso ba maa: “Nxda sa tcg'00,” témé.

Si &e ko x'66a hdam khéem ka qdeses Mareta sa birf Me a maa: “X'aigae, ncéem x'aém
kam hrhsam xg'ao ba hia, 4 carha nem Gua a kg'énoea haa khama,” témé.

40Kam ko Jeso ba biri si a maa: “Biri si ta ga Ra gaé haa, dtcom si koo ne si gha Nqarim
di x'd4an hoo sa?” témé. 41 Ka ne ko nxd4 sa tcg'06. Me Jeso ba tc'amaka ghtii-kg'ai a
maa: “Aboe, gae-tcaoa Ra ko mad Tsi, kérh Tea Tsi hda domka. 42 Q'ana Ra hda weé x'ae
ka Tsi ko kérh Te sa, igabar ko ncée tée ne khée ne domka ncée sa nxae, nxdasega ne
gha dtcor, Tsda Tsia tsééa 64 Tea hda sa ka,” témé. 43 Ncéetam ko mééa xg'ara kam ko
tc'amaka hdam dor cgoa q'au a mda: “Lasaroe, tchaa koe tcg'oal” témé. 44 Me x'66a ko
haam khée ba tcg'oa, tshaua ba héé naka nqarea ba hééthééa ko lapian cgoa tcarhmea, i
kg'afa ba c'éem qgaim cgoa tcarhmea. Me Jeso ba biri ne a maa: “Kgoara tcg'06 cgae me
qgéia ne nakam q60,” témé.

Juta ne ko Jesom di cg'doan qg'dikua mdd
(Mt 26:1-5; Mk 14:1-2; Lk 22:1-2)

45 Nx3aska ne ko kéi ne Juta ne ncée ko Maria sa dara hia ne, a ko Jesom ko kurta haa
zi gt zi béoa ne, Gam koe dtcom. 40 Igaba ne ko c'€e ne Farasai xu koe sif a bir{ xu Jesom
dud sa kirda hia sa. 47 Ka xu ko nx3aska kaia xu peresiti xu héé naka Farasai xu hééthéé
xg'ae sa tcii a téeku a mad: “Duu sa xae gha kurt? Ncéem Khée ba ko kai zi x'a{ zi kara
ka. 48 Guu Me xae ko Me ko ncée zi guu zi qanega kdrd, ne i gha weé khéean Gam koe
dtcor, ne gha Roma ne nxaaska haa sixae dim nqd6 ba héé naka khée ne hééthéé xhuu
cgae xae e,” ta xu méé.

49 gaba gaxu ka c'éem Kaifase ta ko ma tciie ba, ncée ko éem kurim ka kaiam peresiti
ii ba ko kg'ui a maa: “Caf giu ga xao c'iia hda! 50 Bdoa xao gaé q'aa tama, ciim khée ba
guu me weé ne khée ne x'66a maa sa qae si i, weés qhao sa guu si kaakaguean ka sa?”
témé.

51 Ncée sam ko gam koe guuase nxae tama, igabam ko éem kurim ka kaiam peresiti
me e khama porofita, Jeso ba gha ko Juta dis ghao sa x'66a maa sa, 52 naka &es ghaos cuis
tama sa, igaba gataga Nqarim di ne c64 ne ncée tsai-tsaisea x0e ne hééthéé e, xg'ae-xg'ae
nem gha, ne cufs guu sa ii ka.

53 Xu ko nxdaska éem carh koe ga guu a qg'aiku, cg'6o Me xu gha ka.

54Me ko Jeso ba nxdaska tad kgoarasease Juta ne xg'aeku koe caate. Igabam ko gaa koe
tcg'oa a tchaa-xgdds qae koe hdam qgdim koe qd0, Eferaime ta ko ma tciié ba, a sif gaa
koe Gam di xu xgaa-xgaase-kg'ao xu cgoa haa.

55 Juta ne dis Pasekas dim x'aé ba ko cili me e, ne ko Pasekas cookg'ai koe kai ne nqoém
koe guu a Jerusalema koe q60, sii ne gha q'ano-q'anoe ka. 56 Ne ko Jeso ba qaa, a ne a ko
e ne tempelem q'oo koe hia ka téeku, a ko mda: “Duu sa tu ko tc'ée? Cuiskaga ba gaé
kdes koe haa tite?” témé. 57 Igaba xu ko kaia xu peresiti xu héé naka Farasai xu hééthéé
x'dean tcg'oda hia, ncée c'éem khéem ko ndam hia sa q'ana haa ne méém q'aa-q'da xu
sa, nxdasega xu gha qgd6 Me ka.

12

Jeso ba ko Betania koe nxtian cgoa ntcda nqar
(Mt 26:6-13; Mk 14:3-9)

16 carhan Paseka dim carh cookg'ai di kam ko Jeso ba Betania koe q60, Lasarom ko x'aea

haa koe, ncéem ko x'ooan koe ghtiia hda ba. 2Me ko Jeso ba gaa koe dqoa di tc'Goan maae.

1

e



JOHANE 12:3 160 JOHANE 12:25

Si ko Mareta sa nxaa maa xu, me ko Lasaro ba ée ko Jesom cgoa tc'd6 xu ka c'ée me e.
3 Kas ko nxAaska Maria sa nareta cgoa ctf kiiriéa tshian dim ts'66-c'54m kaia ba™ sée,
ncée kaisa marian cgoa ko x'dméaém tshaa ba, a Jesom nqare koe ntcia, a sa a c'60a sa
cgoa tchtiu nqare Me. Me ko nquu ba éem tshdam di xg'ddan ka cg'oe.

4 Jgabagam ko Gam di xu xgaa-xgaase-kg'ao xu ka c'@em Jutase Isekariote ba, (ncée
gha haa khéé ne tshau q'oo koe tcda Me ba) maé: > “Dutis domka ba ko ncéem tshad ba
x'dmague tama, kurim di marian cgoa, naka i maria ba dxaua ne khéé ne maae?” témé.
6 Ncées guti sam ko dxaua ne khéeé nem ncama haa domka nxae tama, igaba ts'da-kg'ao
me e domka a. A ko mari dtcobe sam qgdda hda khama, q'oo koe marian séea méaase
kg'oana.

7 Me Jeso ba xpa a maa: “Guu si tu, Tiri kg'6no carha nes toéa maa mea ke. 8 Dxaua ne
khée ne cgoa tu weé x'ae ka haa, igaba tu weé x'ae ka Tif cgoa haa tite,” tam méé.

Lasaro ba ko qg'dikua mdde
9 E@s ko kaias xg'aes Juta ne di sa Jeso ba hana sa kérh, ka ne ko gaa koe sii, Jesom
domka cui tamase, igaba ne gha kitia haa Lasaro ba bo ka hééthéé e, ncéem ko x'ooan
koe ghuiia hda ba. 10 Nx3aska xu ko kaia xu peresiti xu qg'aiku, Lasarom ga ba xu gha théé
cg'do sa. 11 Gaam domka ne ko ko kaf ne Juta ne Jesom koe sif, a ne a ko Gam koe dtcom
khama.

Jeso ba ko Jerusalema koe tcda
(Mt 26:6-13; Mk 14:3-9)

12 Q'uu dim carh ka ne ko kai ne khée ne ée ko kdeés koe haaraa ne kérh, Jeso ba ko
Jerusalema koe haa sa. 13 Ka ne ko mokolane dis hiis di toaran sée a tcg'oa, a sif xg'ae
cgoa Me, a ne a q'au a maa:

“Hosana!

Ts'ee-ts'eekg'aiea baa,

Gam &e ko X'aigam Nqarim di cg'6éan cgoa haa ba,
ncée Iseraele dim X'aiga ba!”

ta ne méé.

14 Me ko Jeso ba donghi-coa ba hoo a ba a gabi me, ncée i ko ma géa todea khamaga
ma a ko maa:
15%T44 q'40 guu, Sione di si ¢4 seg;
bdo, sarim X'aiga ba ko haa,
donghi-coam koe gédbia ntcdé a ke,”
témée khama.

16 Xu ko Gam di xu xgaa-xgaase-kg'ao xu tc'aa dis ka ncée zi guu zi kérha q'da tama.
Igaba éem ko Jeso ba x'dakague ka ctiiga xu ko béoa q'ada, ncée zi gati zi Ngarim dis Tcgdyas
koe gbaea haa zi ko Gam ka kg'ui, a zi a Gam koe kuriea hia sa.

17 E&m ko Lasaro ba tc'ams koe tciia tcg'0d, a ko x'ooan koe ghtii me ka ko hia cgoa
Meas xg'ae sa ko Gam ka nxaea tseegukagu. 18 Ncées x'af sam kurda hia sa ne ko kérh,
domka ne ko kéi ne khée ne sif xg'ae cgoa Me. 19 Ka xu ko Farasai xu nx3daska birtku a
maa: “Boo tama xao gaé hda, cui guu kard xae gha ga kda a sa? B6o, weém nqdd ba ko
xuri Me!” témé.

Jeso ba ko Gam dis x'oos ka kg'ui

20 Nxdaska xu ko &e ko q60 a sif ko Jerusalema dis kdes koe core ne xg'aeku koe c'ée
xu Gerika xu hana. 21 Ka xu ko Filipim koe haa, ncée ko Betesaida dim x'4ém Galilea dim
koe guua ba, a dtcara me a maa: “Aboe, Jeso ba xae b6o kg'oana,” témé. 22 Me ko Filipi ba
si{ Anterea ba biri, tsara ko Anterea ba héé naka Filipi ba hééthéé tsara sii Jeso ba biri.

23 Me Jeso ba xoa tsara a, a maa: “X'aé ba haaraa, Khéém dim Cédm gha x'dakague ba.
24 Tseegua ner ko birf xao o0, a ko maa: Mabere cgtirim koo gérmankg'ai koe tchee, a x'66
tama, nem ciim cguri me e. Igaba éem koo x'66 nem ko kaf cguirian kdrd. 25Khéem ée

12:3: gé4d-qaoseam litaram khama noo ba.

gam dis kg'de sa ncama hia bas gha aaguse cgae, igaba khéem ée gam dis kg'6e sa ncéem
nqoém koe horea hia ba gha chdo tamase hoo si. 26 Difm weéém ée ko tsééa mad Te ba
méém xuri Te, Eer hana koem gha Tirim tséé-kg'ao ba théé hia, Me gha Abo ba ée ko
tsééa maa Te ba dqom.

27 “Ncéeskas tiris tcdd sa tshuti qgai koe haa, ka Ra gha nta méé? ‘Aboe, ncéem x'aém
koe kgoara Te,” ta ra gha méé? Eé-ée, ncées gulis domka ga Ra ncéem x'aem koe haaraa.
28 Aboe, cg'dea Tsi x'dakagu!” tam méé.

Kam ko dor ba nqarikg'ai koe guu a maa: “Nciar x'dakagu u, a Ra a gha gaia x'dakagu
u,” témé. 29 Gaa koe hanas xg'aes ko kérh kas ko ma4, tium ts'oo-q'oo o, témé. Ne ko
c'@e ne maa: “Moengele ba ncda ko kg'ui cgoa Me,” témé.

30 Me Jeso ba xoa ne a maa: “Ncéem dom ba gatu domka haaraa, Tif domka tamase.
31Ncée ba ncéeska ncéem nqddém gha xgarae dim x'ae me e, me gha ncéeska x'aiga-coam
ncéem nqédém di ba xhaiague. 32 Ra gha Tii, nqdémkg'ai koer koo ghtiié ne weé khéean
Tii koe tcéea 64,” tam méé. 33 Ncée sam ko ko nxae, haam ko x'66s x'oo-kg'arh sam gha
x'af ka.

34 Si xg'ae sa xoa Me a mad: “X'aéan koe ta kérha hia i ko maa, Kreste ba gha chdo
tamase haa, témée, ka Tsi gdé ko Tsda nta héés ka mad: ‘Khéem dim C64 ba gha ghtie,
témé? Khéem dim Cé4m ncée ba dif baa?” ta ne méé.

35Kam ko Jeso ba birf ne a maa: “X'da ne gha cg'dré x'ae-coan gatu xg'aeku koe hia. Ke
tu qdoa te, ganega tu x'dan Glia haa x'ae ka, naka i gha nxdasega ta ntcutian tcaa cgae tu
u. Khéem ée ko ntctidian q'oo koe qd0 ba c'tiia hda nda koem ko qd6 sa ke. 3¢Eé tu qanega
x'dan da hia x'ae ka méé tu gatu di tcoman x'dan koe t0d, naka tua gha nxiasega x'dan
di tu céd tu ii,” tam méé. Eém ko Jeso ba kg'ui cgoa nea xg'ara kam ko tcg'oa a qdo a sif
xai-kg'ai ne.

Juta nea gane dis dtcom tamas koe qganega hda

37 Jeso ba ko kaf zi x'al zi tcgai-q'ooa ne koe kurd, igaba ne ko ganega Gam koe
dtcom tama. 38 Si ko ncée sa kuruse, nxdasega i gha porofitim Isaiam di kg'uian nxaea
tseegukague ka, ncée ko maa:

“X'aigae, dif na gatd di kg'uian ncée ta nxaea haa koe dtcorhaa?
Me gataga X'aigam dim x'6a ba diin x'diéa haa?”
témé e.

39 Ncées gaus domkaga ne ko dtcorman ka taae. Isaia ba ko gaicara maa:

40 “Gane di tcgafa nem kaakagua hia,

a tcdda ne x'66-x'ooa hia,

nxdasega ne gha tda gane di tcgafan cgoa bdo ka,
ane a gane di tcddan cgoa taa kérha q'da ka,

a ne a Tif koe t44 kabise,

Ra Tii qaekagu ne ka,”

tam Nqari ba mééa khama.

41Tsaia ba ko ncée zi guu zi kg'ui, Jesom di x'da nem ko hooa hia, a ko Gam ka kg'ui
khama.

42 Gata i ii igaba xu ko kéf xu tc'da-cookg'ai xu Gam koe dtcom. Igaba xu ko Farasai
xu domka gaxu di dtcorhan tda x'ai, nxdasega xu gha tad corée-nquum koe xhaiague ka.
43Khée ne di dgomkuan xu kaisase ncama hda Nqarim dian ka khama.

44Kam ko Jeso ba q'aua kg'ui a maa: “Khéem ko ko Tif koe dtcorh nem Tif koe ctif dtcorm
tama, igabam ko théé e tsééa 64 Team koe dtcor. 45 E€m koo bdo Te, nem ko Gaam ée
tséé Tea hda ba bdo. 46 Nqddém koer X'4a iise haaraa, nxdasega i gha taa cuf khée ée ko
Tif koe dtcoth ga ntclid q'oo koe haa ka.

47 “Ncée khéem koo Tiri kg'uian kérh, igabam ko qgdda qari i tama, ne Ra Tii xgara
tama. Nqd6 ba haa xgara di ser haa tama, igaba Ra nqdé bar gha haa kgoara ka haaraa
khama. 48 Gam ée ko xgul Te, a kg'uia Te kérh tama ba xgara me ko ba ttia: éer kg'uia haa
kg'uia ne gha coo dim cérh ka xgara me. 4° Tif ka Ra kg'uia mdase tama, igabam Abom



JOHANE 12:50 162 JOHANE 13:21

ncée tséé Tea hda ba x'ae Tea, dut sar gha kg'ui a nxae sa. °Ra q'ana hda Gam di x'4e-
kg'drha nea chdo tamas kg'e si i sa. Gaa domkas weés gaus €er ko nxae sa, Ra ko éem
ma Abo ba ma bir{ Te sia hda khama ko ma nxae si,” tam méé.

Jeso ba ko Gam di xu xgaa-xgaase-kg'ao xu xgaa-xgaa; Gam dim

core ba (13-17)
13

Jeso ba ko Gam di xu xgaa-xgaase-kg'ao xu xg'aa nqaré

1Paseka dis kdes cookg'ai i ko ii. Me ko Jeso ba q'ana hia, x'ae ba haaraa, ncéem nqéé
bam gha tcg'oaragu a Abom koe q60 di ba sa. Gam di ne khée ne nq6ém koe haa nem ko
ncarha hda, khamam ko cg'oeéasem ncarh nea sa x'af ne.

2Dqoa di tc'6oa ne ko karue, me dxdwa ba nxdakamaga Jutasem Isekariotem tcad koe
tcana, Simonem ka cdase ba, Jeso bam gha khéean tshau q'oo koe tcaa ka. 3 Jeso ba ko
q'ana, Abo ba weé zi giu zi Gam di garian koe toda hia sa, Me Ngarim koe guua hda, a
ba a ko Ngarim koe ga kabise sa. 4 Kam ko nxdaska tc'6oan ko tc'66e qgai koe tée, aba a
tc'amakam hana qgaian nxgo, a tchtiuse cgoa dim qgéi ba tcarh khad. 5 A gaa koe guus ka,
xg'aase cgoa dis gabas koe tshaan ntcda, a Gam di xu xgaa-xgaase-kg'ao xu tshoa-tshoa
axg'aa nqare, a tcarh khddam ko hdam qgaim tchtiuse cgoa dim cgoa tchtiu nqare xu.

¢ A ba a Simonem Peterem koe haa, me Petere ba biri Me a mad: “X'aigae, haa Tsia
gaé ko Tsad nqarea te xg'aa?” témé. 7 Me Jeso ba xoa me a mad: “Ncéer ko kurt sa tsi
cuiskaga ncéeskaga bdoa q'aa tite, igaba tsi gha nxdwa khadka bdoa q'da si,” témé. 8 Kam
ko Petere maa: “Cuiskaga Tsi nqarea te xg'aara hia tite,” témé. Me Jeso ba xpa me a maa:
“Ncée xg'aa nqare tsi tamar ko haa ne tsi Ti{ koe haa tama,” témé. ® Me Simone Petere
ba maa: “Khaé nxaaska, X'aigae, nqarea te cii tamase, igaba tshaua te héé naka tcaua te
ga h8éthéé xg'daon,” témé.

10 Me Jeso ba xpa a maa: “Khdéem ée ncda xg'aase ba ko nqarea ba ctiga xg'aan tc'ée,
weé tc'arda ba ga q'ano o khama. Xao gaxao q'ano xao o, wééa xaoa q'ano tama igaba,”
témé. 11 Q'anam ko haa dif ba ko haa khée ne tshau q'oo koe tcda Me sa khama, gaa
domkagam koo mad: “Weéa xao ga q'ano tama,” témé.

12Eém ko nqarea xu xg'aa cgoa xg'ara kam ko Gam di zi qgai zi hda a ntc66-q'ooa ba koe
kabise, a ba a tée xu a mad: “A béoa xao ko q'da, ncéer ncia kiru cgae xao o sa? 13 ‘Xgaa-
xgaa-kg'ao Tsee,” ta xao ko ma tcii Te, a ko maa: ‘X'aiga Tsee,” témé, tseeguse, gaar ga
Ra a domka. 14 Ra Tif gaxao dir X'aiga, a Xgaa-xgaa-kg'ao Ra ncda nqgarea xao xg'aa, ke
méé xao gaxao igaba théé gaxao ka c'@ea xu di nqaréan xg'aa. 15 Sere-sere sar kurtia maa
xaoa, ke méé xao gaxao igaba éer ma kdrta hda khamaga ma théé kdru. 16 Tseegua ner
ko biri xao o, a ko mda: Gam ka q'60sem ka kaia hdam qaa ba kda me e, me gataga ée
tsééea hia ba ée tséé meam ka kai tama. 17 Ncéeska xao ncée zi guu zi q'ana hida, khama
xao gha kdru zi xao koo ne ts'ee-ts'eekg'aie.

Jeso ba ko khéé ne tshau q'oo koe tcdakus ka kg'ui
(Mt 26:20-25; Mk 14:17-21; Lk 22:21-23)

18 “Weéa xao gar nxae tama, éer nxara tcg'0da hda xur q'ana hia. Igabas ko ncée sa
Ngarim dis Tcgdyas koe gédsea hida sa nxaea tseegukagu, ncée ko mad: ‘Gaam ée ko tif
cgoa péréan tc'66 ba tirim cg'do-kg'ao ba kirda hia,” témé sa. 19 Ra ko kurise tama ias
cookg'ai koe ncéeska biri xao o, nxaasega xao gha &e i koo kurdse ne, Tii ga Ra a sa dtcom
ka. 20 Tseegu ner ko bir{ xao o, a ko mad: Weém &e ko &er tsééa utia hia ba gaese haakagu
ba ko Tif ga Ra q3ése haakagu, me ko difm weém ée ko Tiia qdese haakagu Te ba ée tsééa
baga Tea ba qaese haakagu,” tam méé.

21 Ncéetam ko Jeso ba mééa xg'ara ka i ko tcada ba tshau qgéi koe haa, Me ko nxaea
tseegukagu a maa: “Tseegukar ko birf xao o0 a ko maa: Gaxao ka c'ée ba gha khée ne tshau
q'oo koe tcaa Te, témé,” tam méé.

22 Gam di xu xgaa-xgaase-kg'ao xu ko téé a béoku, gaxu ka ndaka bam ko nxae sa c'atia
haase. 23 Me ko gaxu ka c'@em ncée ko Jesom ka kaisase ncammea hdam xgaa-xgaase-
kg'ao ba Gam koe ghiasea ntcde. 24 Me ko Simone Petere ba gaam xgaa-xgaase-kg'ao ba
tcgaia ba cgoa gde a biri me a maa, ndaka bam ko nxae sa tée Me, témé.

25 Me Jesom koe ntcdda ghaase, a tée Me a maa: “X'aigae, dif baa?” témé.

26 Me Jeso ba xoa me a maa: “Gaam &er ko ncées péré qama sa maa me e, éer ko gabas
q'oo koe tcguu-tcguu sia xg'ara ne,” témé. E€m ko gaas péré qama sa tcgul-tcguua
xg'ara, kam ko Jutase Isekariote ba maa si, Simonem ka cddse ba. 27 Eém ko Jutase ba
péré gama sa sée kagam ko satana ba tcda cgae me. Me Jeso ba biri me a maa: “Karu
kg'oana tsi hdas guu sa ghdése kurd,” témé. 28 Igaba tc'd6e ko qgai koe i ko cui khée ga
tdd q'da, duds domkam ko Jeso ba Eeta méé sa. 29 Jutase ba ko mari dtcobe sa tida hia
khama xu ko c'ée xu tc'éea maa, Jeso ba ko birf me, kges koe ko tc'€ese zi giitt zim gha
x'ama sa, kana c'ée glii-coa nem gha ée dxaua haa ne maa sa, ta tc'éea. 30 Eém ko Jutase
ba péréan séea xg'ara kam ko kuuga tcg'oa. 1ko ntcud u.

Kabam x'de-kg'dm ba

31Eém ko q60, kam ko Jeso ba maa: “Ncéeskam ko Khéem dim C64 ba x'dakague, Me ko
Ngari ba Gam koe x'dakague. 32 Ncée Ngarim ko ko Gam koe x'dakague, nem gha Nqari
ba nxdaska théé C64 ba Gam koe x'dakagu, a ba a gha cii q'oro x'dakagu Me.

33“Coa xaoe, xOm x'aea ner gha hada cgoa xao o. Qaa Te xao gha. Eér ko ma Juta ne ma
birfa khamaga Ra ko ma ncéeska birf xao o a ko maa: Eér ko qdo koe xao cuiskaga sifa
haa tite.

34“Ra ko kabam x'de-kg'arh ba maa xao o, a ko mad: Gaxao ka c'ée ne ncam. Ncéer ma
ncam xaoa hda khama méé xao ma gaxao ka c'éea ne théé ncam. 35> Ncées guus ka i gha
weé khéean q'da, Tiri xao xgaa-xgaase-kg'ao xao o sa, gaxao ka c'éean xao ko ncarha haa
ne,” tam méé.

Jeso ba ko Peterem gha xoase Me sa nxae
(Mt 26:31-35; Mk 14:27-31; Lk 22:31-34)

36 Me Simonem Petere ba birf Me a maa: “X'aigae, nda koe Tsi ko q607?” témé.

Me Jeso ba xpa me a maa: “Ncéer ko qd0 koe tsi cuiskaga kgoana naka xuri Tea haa
tite, igaba tsi gha khadka nxawa xuri Te,” témé.

37 Me Petere ba Gam ka maa: “X'aigae, duds domka ra gaé ga ncéeskaga xuri Tsi tama?
Tsaa domkar gha kg'dea te tcg'06,” témé.

38 Me Jeso ba xpoa me a maa: “Tif domka tsia gha kg'dea tsi tcg'06? Tseegukar ko
tseeguan birf tsi a ko mda: Ghoro ba kg'aea haa tite, tsi gha nqoana q'oro xoase Te,”
témé.

14

Jeso ba dado Me e, Abom koe ko sii ba

1“T4a méé i tcada tu nxurl qgai koe hda guu. Nqarim koe héé naka Tif koe hééthéé
tcoman ud. 2 Abom dim nquum q'oo koe i kaf x'de-q'ooan hana; ncée gata i ko ii tama
ner ga ko q'da-q'da tua haa, siir ko x'ae-q'ooan kg'énoda maa tu u sa. 3Ncée qdor koo a ko
sif x'de-q'ooan kg'énoa maa tu u, ner gha kabise a haa sééa madse tu u, nxdasega tu gha
gatu igaba théé sii Tii hana qgai koe haa ka. 4 Tu gataga qdor kom qgédim di dadan q'ana
haa,” tam méé.

5 Me Tomase ba biri Me a maa: “X'aigae, q60 Tsi kom qgdi ba xae c'uua, ka xae ga
ntama ma gaa qgai dim dao ba q'aa?” témé.

6 Me Jeso ba xoa me a maa: “Tif Ra Dao Ra a, a Tseegu Ra a, a Ra a Kg'6e Ra a. Tif ka
oose ko Abom koe sfim khéem ctiim ga ba kda me e. 7 Ncée q'da Tea xao ko hida ne xao ga
ko théé Abo ba q'ana haa. Igaba xao ncéeska q'da Mea, a b6do Mea hia,” tam méé.

8 Me Filipi birf Me a mad: “X'aigae, Abo ba x'af xae e, nxdaska xae gha qae xae e,” témé.

9 Me Jeso ba bir{ me a maa: “Ncéetar ma qao x'aéan gaxao cgoa haa igaba Tsi ko c'ul
Te, Filipie? Difm weém ée b6o Tea hda ba Abo ba bdoa haa. Nta tsi gha maa: ‘Abo ba x'al

xae e,” témé? 10 A dtcom tama tsia Abom koer haa, Me Abo ba Tii koe haa sa? Kg'uian
ncéer ko gaxao cgoa kg'ui nea Tif koe guu nakar kg'ui i tama, igaba Abom ncée Tif koe

x'aea haa ba ko tsééa ba kart. 11 Dtcdm méé xao, Abom koer hda, Me Gab4 Ti{ koe haa
sa. Ncée gata i ko ii tama ne méé xao nxdaska dtcor are-aresa zi tséé zi éer ko kuru zi

domka. 12 Tseegua ner ko biri xao o, a ko maa: Diim weém ée ko Tii koe dtcom ba gha éer
ko Tii kurt sa kurd, a ba a gha ncée tsééan ka kaia hia tsééan karu, Tif Ra ko Abom koe
q00 khama. 13 A Ra a gha duts weés ée xao ko Tif cg'de koe dtcara sa kuru, nxdasegam
gha Abo ba Cédm koe guu a dqorhme ka. 14 Ncée c'ées gt sa xao koo Tii cg'de koe dtcara
ner gha kard si.

Jeso ba ko Tcom-tcomsam Tc'ée ba nqookagu

15 “Ncée ncarh Tea xao ko hia ne xao gha x'4e-kg'drha Te qgéda gari. 16 Ra gha Abo ba
dtcara Me gha c'éem Hui-kg'ao ba tsééa iia maa xao o, gaxao cgoa gha chdo tamase hia
ba. 17 Ncée ba tseeguan dim Tc'ée Me e. Nqd6 ba cuiskaga hoo Me tite, b6d Meam haa
tite, a ba a c'itt Mea khama. Igaba xao gaxao q'da Mea, gaxao cgoam x'dea, a ba a gha
gaxao koe haa khama.

18 “Cuiskagar khdadoma-coa khama ma guu xaoa haa tite, a gha kabise a haa cgae xao
0. 19Xom x'ae q'oo koem nqoé ba gaicara hoo Tea hia tite, igaba xao gha gaxao hoo Te,
kg'6ea Ra haa domka, xao gha gaxao igabaga kg'6e khama. 20 Gaam cérh ka xao gha q'da,
Tif Ra Abom koe hia, xao gaxao Tif koe hda, Ra Tii gaxao koe haa sa. 2! Diim weém ée
x'de-kg'drha Te Gua, a qgéda gari ana ba gaam ncarm Tea hdam ga me e. Gaam ée ncarn
Tea hda ba gha Abom ka ncarhme, Ra gha Tii igaba théé ncarh me a gha gaam koe x'aise,”
tam méé.

22 Me Jutase (nc@e Isekariote tama ba) birl Me a maa: “X'aigaé, duts domka Tsia gha
x'afse xae e, nq00 ba x'aise tamase?” témé.

23 Me Jeso ba xoa a maa: “Ncée khéem ko ncarh Tea hda nem gha kg'uia Te qgéda qgari,
Me gha Abo ba ncam me, Tsam gha haa cgae me, a Tsam a gha Sitsam di x'de-q'ooan
gaam koe kurd. 24 Gaam ée ncarh Te tama ba kg'uia Te qgdda qari tama; i gataga kg'uian
€e xao ko kérn, Tif koe guu tama, igaba i ncée tsééa 64 Team Abom koe guua.

25“Ncée guia ner biri xaoa haa, Eer ko qanega gaxao cgoa haa ka. 26 Igaba Hui-kg'aom
ncée Tcom-tcomsam Tc'e ii ba, ncéem gha Abo ba Tiri cg'dean cgoa tsééa 64 ba, nxda
ba gha weé glitian ga xgaa-xgaa xao o, a ba a gha weé gutian &er bir{ xaoa haa tc'ée-
tc'@esekagu xao o.

27“Tobkuan cgoar ko guu xao o, Tiri todkua ner ko mda xao o. Nqdém ko ma maa xao
o khamar ma maa xao o tama. Tdd méé i tcdda xao nxuru qgai koe hiaa guu, kana méé
xao tda q'ao guu. 28 Kérh tea xao ko hia Ra ko biri xao o0 a ko maa: ‘Q30 Ra ko, a Ra a gha
kabise a haa cgae xao 0,” témé. Ncée ncam Tea xao ko hda ne xao ga ko Abom koer ko qoo
khama gae-tcaoa, Abo ba Tii ka kaia hda khama. 2°Ra ncia ncéeska bir{ xao o, qanega
i kartse tama cookg'ai koe, nxdasega xao gha ée i koo kuruse ne dtcom ka. 30 Gaicarar
qaose kg'ui cgoa xaoa hia tite, ncéem nqddém dim x'aiga ba ko haa khama. Cai qari gam
Tif koe UG tama, 31 igaba méém nqoé ba q'aa, Abo ba Ra ncama haa, a ko Abom ma x'ae
Tea hda khama ma tséé sa.

“Tée xao ncéeska, naka haan xae q60,” tam méé.

15

Jeso ba tseegu dim Kg'om Me e
1A baamdd: “Ti{ Ra tseegu dir Kg'om Ra a, Me Tirim X306 ba Xhdra-kg'ao Me e. 2 Ti{ koe
haam nx3am weém e tc'drdan karu tama bam ko q'dea tcg'06, a ba a ko weém nxgam
€e ko tc'drdan kart ba dcaod, nxdasegam gha q'ano a kéf tc'dréan kart ka. 3 Nxdakamaga
tu ncéer ko kg'ui cgoa tu um kg'uim ka q'anokaguea. 4 Tif koe tu haa nakar Tif gatu koe
haa. Ciim nxdam ga ba cifam ko haa ne tc'dréan karua haa tite, kg'om dis hiis koem ko
haa ne cuf ga a, gatu igaba tu gata hééa tite, Tif koe tu ko haa ne cuif ga a.

5“T{{RaKg'om Ra a, tu gatu nxda tu u. Gaam €e Tii koe haa, Ra Ti{ gam koe hda ba, gam
kaf tc'drdéan ko kiarim ga me e, Tif ka oose tu cif gt ga kirda haa tite khama. ¢ Ncée
khéem ko Tif koe hida tama, nem ko nxdam khama ma xaoague, a ba a xgdd; éeta ii nxda
ne ko sda xg'ae, a c'eean q'oo koe sii xaoa tcaa, a dace. 7 Ncée Tif koe tu ko haa, i Tiri
kg'uian gatu koe haa ne tu gha ée tu ko tc'ées weé sa dtcara, a tu a gha kdrta maae si.
8 Si ko ncée sa Tirim X060 ba x'dakagu: kaf tc'ardan tu gha kdrd, a tu a gha gata iim daom
ka Tiri tu xgaa-xgaase-kg'ao tu ii. 9 Ncéem ma Abo ba ncarh Tea hda khamagar ma ncarh
tu ua haa. Ke méé tu ncéeska Tiri ncarhkuan koe hda. 10 Ncée Tiri x'4ean tu ko qgéda
garia, ne tu gha Tiri ncamkuan koe haa, ncéer ma Tirim X60m di x'4éan ma qgdda qaria,
a Gam di ncarhkuan koe ma haa khamaga ma.

11 “Ncée gtitia ner birf tua hia, nxdasega i gha Tiri qde-tcaoan gatu koe haa ka, naka
gatu di qde-tcaoan gha cg'oe ka hééthéé e. 12 Tirim x'de-kg'arh ba ncée me e: ncarh gatu
ka c'éea ne, éer ma ncam tua haa khamaga ma. 13 Cti khée ga ncées ncarms ka kaia haas
ncar sa uda hda tama, ncée khéém ko éem ncama haa ne khée ne gam di kg'dean tcg'oda
maa sa. 14 Tu gatu €er ko x'4¢é tu u sa tu koo kiru ne Tiri tu ncam-khoe tu u. 1> Cuiskagar
gaicara qaa ta ma tcii tua haa tite, qda ba gam ka q'60sem ko dud sa kird sa c'atia haa
khama. Ncées gaus téé-q'oo koe Ra ko ncarh-khoe tu ta ma tcii tu u, weés gius €er Tirim
X60m koe xgaa-xgaasea hda sar q'dakagu tua hda khama. 16 Gatua nxard tcg'od Te ta ga
haa, igabar Tif nxdra tcg'0d tua haa, a Ra a qdo tu gha a sif tc'drdan kird ka nxard tcg'oé
tua, tc'aréan ncée gha qao x'aéan haa a, nxdasegam gha Abo ba weés guus ée tu gha ko
Tif cg'de koe dtcara sa maa tu u ka. 17 Ncéea Ra ko ma x'de tu u ga a, a ko maa, gatu ka
c'@e ne ncam, témé.

Ng66 ba ko Jesom di xgaa-xgaase-kg'aoan hore

18 “Ncée nqodm ko hore tua haa ne méé tu q'da, gatuam hore tua hia cookg'ai koem
ko Tifa hore Tea haa sa. 19 Ncéé nqéém di tu ko ii nem ga ko nqd6 ba gam di tu iise ncath
tua hda; igaba tu nqdém di tu tama tu u, Ra ko nqéém koe guu a nxdré tcg'oé tu u, gaa
domkam ko nqdé ba hore tu u. 20Ncéer koo kg'ui cgoa tu u kg'uian méé tu tc'ée-tc'éese,
a ko maa: ‘Qaa ba gam ka q'60sem ka tc'amaka hia tama,” témé sa. Ncée xgara Te ne
koo ne, ne gha gataga théé xgara tu u. A ncée Tiri xgaa-xgaa ne ne koo qgdda qgari ne ne
gha gataga théé gatu dian igabaga qgdda qari i. 21 Igaba ne gha weé giiian ncée ga Tiri
cg'6ean domka kuru cgae tu u, Gaam ée tsééa 64 Tea hda ba ne c'Glia hda domka. 22Ncée
thuur ko haa kg'ui cgoa ne tama ne, ne ga ko chibian Gd tama. Igaba ne ncéeska gane di
chibian koe ne gha qgdda madem dao ba G tama. 23 Gaam ée hore Tea ba gataga Tirim
Abo ba horea. 24 Ncée c'ée khée ga qanega kird tama sar ko gane koe kurt ta ga haa, ne
ne ga ko chibi i tama. Igaba ne ncée zi x'a{ zi b6oa haa, a ne a Tif ga Ra héé naka Tirim
X60m ga ba hééthéé Tsam horea. 25 Igabas ko ncée sa x'déan koe gdasea hia sa nxaea
tseegukagu, ncée ko maa: ‘Horea ne mad tea haas gt sa kda sii,” témé sa.

26 “Igaba éem koo Hui-kg'ao ba haa, ncéer gha Abom koe guu a gatu koe tsééa ud ba,
tseeguan dim Tc'€e ba, ncée ko Abom koe guu a tcg'oa ba, nem gha Gaba Tif ka nxaea
tseegukagu. 27 Gatu igaba tu gha Tif ka haa nxaea tseegukagu, Tif cgoa tu ko tshoa-
tshoases koe ga guu a hda khama.

1“Ncée guiian weér birf xaoa hia, nxdasega xao gha tda gaxao di dtcothan aagu ka.
Z Core-nquuan koe ne gha xhaiagu xao o, me gha gataga x'aé ba haa, weém khéem é&e
ko cg'60 xao om gha tc'éea maa, Nqari bam ko tsééa maa, ta tc'éea ba. 3 Ncée zi guu zi
ne gha kara cgae tu u, Abo ba kana Tif ga Ra ne c'iia hda khama. *Igabar ncée gtiian
bir{ xaoa haa, nxdasega xao gha éem koo gaan dim x'aé ba haa ne tc'ée-tc'éese, gaan kar
q'da-q'aa xaoa hia sa ka.

Tcom-tcomsam Tc'€em di tsééa ne

“ \ ~ . A . Y4 \N_ 7 \ ~

‘A ra a ko ncée zi giu zi tshoa-tshoas koe taa birf xao o, gaxao cgoar ko haa khama.
5 Igabar ko ncéeska Gam €e tséé 64 Team koe g0, igaba i gaxao ka ciia xao ga tée Te

naka maa: ‘Nda koe Tsi ko qd0?7" témé tama. ¢ Igaba ncée gitia ner nxaea hia domka
xao tshuu-tcaoan ka cg'oe cgaeea hia. 7 Gata i ii igabar ko tseeguan bir{ xao o: Gaxaoa i
qdéa mad xaoa hda qdor gha sa. Ncée q60 tamar ko hda nem Hui-kg'ao ba haa cgae xaoa
haa tite khama. Igaba ée qd0r koo ner gha gaxao koe tsééa it Me. 8 Eém koo haa nem
gha haa nqd6 ba xgaa-xgaa a chibi-chibi; chibian domka héé, naka tchanoan domka héé,
naka xgarakuan domka hééthéé e. ° Chibian kam gha xgaa-xgaa, Tii koe ne dtcom tama
khama. 10 Tchanoan kam gha xgaa-xgaa, Tirim X60m koer ko qd0, xao gaicara hoo Te tite
khama. 11 Xgara-kg'aman kam gha xgaa-xgaa, ncéem nqéém dim x'aiga ba nxdakamaga
xgaraea hda khama.

12 “Qanegar kaf zi gl zi Gla, gaxao cgoar gha nxae zi, igaba xao ncéeska kgoana zia
haa tite. 13 Igaba éem koo tseeguan dim Tc'ée ba haa, nem gha weé tseeguan koe 0t xao
0. Cuiskagam Gam koe guua zi ka kg'uia hia tite, igabam gha éem ko kéms ka cif kg'ui,
a ba a gha haako zi giiti zi ka bir{ xao o. 14 X'dakagu Tem gha, &e Tiri ii sam gha sée¢, a ba
a bir{ xao o si khama. 15 Weéan e Abom tila haa nea Tiri i. Gaa domkar ko maa: E€ Tiri
ii sam gha Tc'ge ba sée, a ba a bir{ xao o si, témé.

16 “X'ae-coa ba xao hoo Tea hia tite, a xao a gha gaicara x'ae-coam qaa q'oo koe hoo
Te,” tam méé.

Xgaa-xgaase-kg'ao xu di tshiiti-tcaoa ne gha kabise a qdeé-tcaoan kiiru

17Xu ko Gam di xu xgaa-xgaase-kg'ao xu c'ée xu téeku a maa: “Duu sa ba ko nxae,
ncéem ko maa: ‘X'ae-coa ba xao hoo Tea haa tite, a xao a gha gaicara x'ae-coam qda q'oo
koe hoo Te,” témé ka, a ko gataga maa: ‘Tirim X60m koer ko qd0 domka a,” témé?” ta xu
méé. 18 Xu haa a téese a ko maa: “Duul sa ba kodé nxae: ‘X'aé-coam q'oo koe,” tam koo
méé ne? DUl sam ko nxae sa xae kdrha q'aa tama,” ta xu méé.

19Me ko Jeso babdoa q'da, ncées guiuis ka xu tée Me kg'oana hia sa, khamam ko nxaaska
biri xu a maa: “Ntar ko méé sa xao kodé téeku, ncéer ko maa: ‘X'ae-coam q'oo koe xao
hoo Tea hia tite, a xao a gha gaicara x'ae-coam qaé q'oo koe hoo Te,” témé ka? 20 Tseegua
ner ko biri xao o, a ko maa: Kg'ae xao gha, a gha thdo-tcaoase kg'ae, igabam gha nqdé ba
qde-tcaoa hda. Thdo-tcaoa xao gha hia, igaba i gha gaxao di thdo-tcaoan kabise a gae-
tcao sa ii. 21 E€ khées koo cdan dba di thdo koe hia nes tshiu-tcaoa hia, gas dim x'aé
ba haaraa khama. Igaba ées ko c6dn dba xg'ara nes gaicara thdodan tc'ée-tc'éese tama,
qae-tcaoan ée céa nea nqddémkg'ai koe dbaea haa di domka. 22Khama xao gaxao ncéeska
tshut-tcaoan uta hia, igabar gha gaicara haa b6o xao o, xao gha gaé-tcao, i cui khée ga
gaxao di gde-tcaoan sée cgae xaoa hia tite. 23 Eém carh ka xao cuiskaga cif guu ga dtcara
Tea hia tite. Tseegukar ko tseeguan birf xao o, a ko maa: Weés gaus ée xao ko Tif cg'de
cgoa Abom koe dtcara sam gha maa xao o. 24 Ncéeska igaba xao qanega cuf guu ga Tif
cg'de cgoa dtcara tama. Dtcara, maae xao gha ke, naka xaoa gha nxdasega qae-tcaoan ka
cg'oe.

25 “Ncée guua ner ko sere-sere zi cgoa biri xao o, igabam ko x'aé ba haa, gaxao cgoar
gaia sere-sere zi cgoa kg'uia hia tite ba, igabar gha haa kgoarasea hdase Tirim X30m ka
bir{ xao 0. 26 EEm carh ka xao gha Tif cg'de koe dtcara. Gaxao téé-q'oo koer gha Abo ba

haa dtcara, tar méé tama. 27 Abo ba Gam ka ncam xaoa haa, ncarm Tea xao haa dorpka, a
xao0 a Nqarim koer guua sa dtcorha hda khama. 28 Abom koer guu a nqddm koe haaraa.

A Ra a ko gaicara nqd6 ba guu, a Abom koe kabise,” tam méé.

29 Xu ko nxdaska Gam di xu xgaa-xgaase-kg'ao xu maa: “B4o, ncéeska Tsi ko kgoarasea
haase kg'ui, a Tsi a cufs sere-seres ga sa tséékagu tama. 30 Ncéeska xae ko b6o weé gliuan
Tsi q'ana hda sa, a Tsi a gataga c'ée khée ga gha tée Tsi sa qaa tama. Ncées guus domka
xae ko dtcom Nqgarim koe Tsi guua hia sa,” ta xu méé.

31 Me Jeso ba xoa xu a maa: “Ncéeska xaoa ko dtcom? 32B40o, x'ae ba ko haa, aba a
haaraa xg'ara, ée xao gha weéa xao ga x'déa xao koe guu a tsai-tsaise ba, a xao a gha cuise
gau Te. Igabar ctise hda tama, Tirim X0 ba Tif cgoa hda khama.

33 “Ncée galia ner bir{ xaoa hida, nxdasega xao gha Tif koe todkuan Ud ka. Ncéem
nqoém koe xao gha qérhan cgoa qgdédku. Igaba méé xao todn tcad! Nqdé bar taaa hia
ke,” tam méé.

17

Jeso ba ko coréa mddse

1E&m ko Jeso ba ncée sa kg'uia xg'ara kam ko nqarikg'ai koe ghuii-kg'ai a maa: “Aboe,
x'aé ba haaraa. Tsarim Cé4 ba x'aakagu, nakam gha nxaasega Tsarim Cé4 ba x'aakagu
Tsi, 2 weé ne khée ne tc'amkg'ai koe Tsi qarian maa Mea haa ke, nxdasegam gha choo
tamas kg'Ge sa weé ne €e Tsi maa Mea hda ne maa ka. 3 Si ch60 tamas kg'e sa ncée si i:
q'da Tsi ne gha, Tsd4 Tsia clisega tseegu di Tsi Nqari Tsi i sa, naka Jeso Krestem ncée Tsi
tsééa daga hia ba q'da sa hééthéé e. *Nqodmkg'ai koer x'dakagu Tsia haa, ée Tsi ko maa
Tea hda tsééan kdrua xg'ara-xg'ara ka. > Ke ncéeska, Aboe, hana Tsia koe x'dan maa Te,
ncée nqdém tshoa-tshoase tama cookg'ai koer ko Tsad cgoa tiia haa a.

Jeso ba ko Gam di xu xgaa-xgaase-kg'ao xu coréa mdd

6 “Eé Tsi ko nqddémkg'ai koe guu a maa Te xu khée xu koer ko Tsari cg'6ean q'dakagu.
Tsari xu u ko ii, Tsi ko mda Te xu, xu ko Tsarim kg'ui ba qgéda garia. 7 Ncéeska xu q'ana,
€e Tsi maa Tea hda gilan weéa Tsada koe guua hia sa. 8 E€ Tsi ko mda Tea kg'uia ner maa
xua hda khama, xu ko cdm tshaua mad a. A xu a ko tseeguan kaga q'da, Tsda koer guua
haa sa, a ko Tsad Tsia tséé Tea hda sa dtcom. 9 Nqdd bar corea maa tama, a ko gaxu ée Tsi
méaa Tea hda xu coréa mda, Tsari xu u khama. 10 Weéés éer tta hiaa sa Tsari si i, si weés
e Tsi Glia sa Tiri si i. Ra gaxu koe guu a x'dakaguea. 11 Nqodmkg'ai koe Ra gaia haa tite,
igaba xu gaxu qanega nqdémkg'ai koe haa, Ra ko Tii sencgaga Tsad koe sii. Tcom-tcomsa
Tsi Abo Tseg, Tsarim cg'deém di garian cgoa xgdéa maa xu - cg'6em ncée Tsi maa Tea ba,
naka xu gha nxdasega cuf ii, ncée Tsam ma cuf ii khamaga ma. 12 Eér ko gaxu cgoa hia
kar koo xgdea mad xu, a ée Tsi ko maa Tea hdam cg'6em cgoa kore xu. Ciia xu ga ko tda
aaguse, gaam &e ko kaakaguem gha sa tééa madna hdam caim oose, Ngarim dis Tcgdyas
gha nx3asega nxaea tseegukagué ka.

13 “Igabar ko ncéeska Tsaa koe sii, a Ra a ko ncée zi gau zi kg'ui, nqdémkg'ai koer
qanega haase, nxdasega xu gha Tiri qde-tcaoan ka cg'oéa hida ka. 14 Tsarim kg'ui bar maa
xua, me nqod ba hore xua, nqddém di xu tama xu u khama, ncéer Tif ma nqéém di tama
khamaga ma. 15 Tiri coréa ne mad, nqdém koe méé Tsi séea tcg'0d xu, témé tama, igaba
méé Tsi ée cg'de iim koe xgdea maa xu si i. 1Ngd6m di xu tama xu u, ncéer Tif ma nqéém
di tama khamaga ma. 17 Tcom-tcomsakagu xu tseeguan cgoa, Tsarim kg'ui ba tseeguan
di me e ke. 18 E€ Tsi ma nqdémkg'ai koe ma tsééa 64 Tea haa khamagar ma nqéémkg'ai
koe tsééa Ul xua hia. 1° Gaxu domkar ko tcom-tcomsakaguse, nxaasega xu gha gaxu
igaba théé tseeguan koe tcom-tcomsakague ka.

Jeso ba ko weé ne dtcom-kg'ao ne coréa mad

20 “Gaxu cai xur coréa maa tama. E€ gha gaxu di kg'uian koe guu a Tii koe dtcom ner
ko gataga théé corea maa, 21 weéa ne ga gha cuf i sa, ée Tsi ma Tsda Aboe Tif koe hia, Ra
ma Tii Tsdd koe hda khamaga ma. Gane igaba méé ne théé Gatsam koe haa, nakam gha
nxdasega nqdd ba Tsda Tsia tséé 64 Tea hda sa dtcom. 22E€ Tsi maa Tea hda x'da ner maa
nea, nxdasega ne gha cuf ii ka, ncée Tsam ma Gatsam ma cdf ii khamaga ma. 23 Ti{ Ra
gane koe haa, Tsi Tsda Tif koe hda, nx3dasega ne gha cg'oease cuf ii ka, me gha nxaasega
nqoé ba q'aa, Tsdd Tsia tsééa 64 Tea hia sa ka, a Tsi a ncam nea, ée Tsi ma ncath Tea haa
khamaga ma ka.

24“Aboe, ée Tsi maa Tea hda ne gha Tif cgoa ncéer hia koe hia sar ko tc'ée, nxdasega
ne gha Tiri x'dan bdo, ncée Tsi maa Tea hia a, nqdém tshoa-tshoase tama cookg'ai koe
Tsi ko guu a ncarh Tea hda khama. 25 Abo Tsi tchano Tsee, éetam ga ma nqdé ba c'at Tsia
igaba Ra Tif q'da Tsia, ne q'ana hda Ts4a Tsia tsééa 64 Tea sa. 26 Cg'Gea Tsir q'dakagu nea,

aRaaghakuriiq'aae, nxdasega i gha ncamkuan ncée Tsi ko ncarh Tea hda gane koe hda

ka, Ra gha gataga théé Ti{ ga Ra gane koe haa ka,” tam ma core.

Jesom di Xgérasean h&é naka Gam dis x'00 sa h&é naka Gam di x'0oan koe téean
hééthéé e (18-21)

18

Jeso ba ko qdée
(Mt 26:47-56; Mk 14:43-50; Lk 22:47-53)
1Eém ko Jeso ba corea xg'ara, kam ko Gam di xu xgaa-xgaase-kg'ao xu cgoa xgoaba, a

Kiterone dim dom ba tchoaba. C'éem x6em koem ko Olife di zi hii zi dim xhdra ba haa.
Xu ko Gabd héé naka Gam di xu xgaa-xgaase-kg'ao xu hééthéé xu gaa koe tcaa.

2 Nxdaskam ko Jutasem, ncée ko khée ne tshau q'oo koe tcda Me ba gaam qgéi ba
q'anaa, Jeso ba ko gaa koe kai-kg'aise Gam di xu xgaa-xgaase-kg'ao xu cgoa xg'ae khama.
3 Me ko nx3aska Jutase ncdo-kg'ao xu dis xg'ae sa héé naka kaia xu peresiti xu ka c'éea
xu héé naka Farasai xu hééthéé cgoa gaa koe sif. X'aa zi xu ko qgdda, lampian héé naka
ncoo gaban hééthéé e.

4Me ko Jeso ba weéan €e gha haa kirdse cgae Me sa q'ana hiase tcg'oa a téeé xu a maa:
“Dif ba xao ko qaa?” témé. 5 Xu xoa Me a mad: “Jesom Nasareta di Me e,” témé.

Me Jeso ba mda: “Tii ga Ra a,” témé. (Me ko Jutasem, khée ne tshau q'oo koe tcaaku-
kg'ao ba gaxu cgoa téé-tée.) ®Eém ko Jeso ba mad: “Tii gaRa a,” témé, ka xu ko tééa dibi,
a xu a gérhankg'ai koe cg'aé.

7 Me ko gaicara téé xu a maa: “Dif ba xao ko qaa?” témé. Xu maa: “Jesom Nasareta di
Me e,” témé.

8 Me Jeso ba xoa xu a maa: “Nciar bir{ xao o, ncée ga Ra a sa. A ncée Tif xao koo qaa
Te ne méé xao nxaaska ncée xu khée xu guu naka xu q60,” témé. ° Ncée sa ko kdruse,
kg'uian éem kg'uia hda gha nx3asega tseegukague ka, ncée koo maa: “Eé Tsi ko maa Te
xu kar c'@éem ga ba qanega aagu tama,” témé sa.

10 Me ko nxdaska Simonem Petere ba ntcau bam dta hda khama tsgiua tcg'o6 me, a
kaiam peresitim dim gda ba g4o, a kg'do xoé dim tcee ba xg'aoa tcg'06. (Qiam di cg'dea
ne ko Malekose e.) 11 Kam ko nxdaska Jeso ba Petere ba bir{ a m44: “Kabi tsarim ntcau
ba naka qoe! Cuiskaga Ra gaé ga Abom maa Tea haas kubis xgarasean dis koe kg'aa haa
tite?” témé.

Jeso ba ko Anasem koe titié

12 5 ko nxdaska ncdo-kg'ao xu dis xg'ae sa héé, naka gaas dim tc'da-cookg'ai ba héé,
naka Juta di xu tc'aa-cookg'ai xu hééthéé Jeso ba qgdé, a qaé, 13 a xu a kg'aia Anasem koe
Uu Me, ncée ko Kaifasem ka c'uise ii ba, ncée ko €em kurim ka kaiam peresiti ba ii ba.
14 Kaifase ba gaam khéem Juta xu ko tc'ée sa mdam ga me e, a maa: “Qae e gha ii, ncée
c'8em khéem koo khdé ne x'66a maé ne,” témé ba.

Peterem dis xoases tc'da di sa
(Mt 26:69-70; Mk 14:66-68; Lk 22:55-57)

15 Simonem Petere ba héé naka c'éem xgaa-xgaase-kg'ao ba hééthééa ko Jeso ba xuri.
Ncéem xgaa-xgaase-kg'ao ba ko kaiam peresitim ka q'daéa, khamam ko Jesom cgoa
kaiam peresitim x'aé koe tcaa. 16 Igabam ko Petere ba tchaa koe téé, xharom-kg'am koe.
Kam ko c'éem xgaa-xgaase-kg'aom ncée ko kaiam peresitim ka q'daéa ba kabise a tcg'oa,
a dxae-coas e ko xharom-kg'am koe haas cgoa kg'ui, a Petere ba q'oo koe tcaa.

17.5i ko qgdas ée ko xharom-kg'arh koe tée sa Petere ba birl a mda: “A tsaa tsia gaé
ncéem khéem di xu xgaa-xgaase-kg'ao xu ka c'ée tsi tama tsia?” témé. Me xoa a maa:
“Gaar tamaraa,” témé.

18 Qgaisa a ko ii, xu ko qda xu héé naka tempelem di xu kore-kg'ao xu hééthéé xu ée
xu ko dxtiua hias c'ees koe téé-tée, a ko x'00-x'oose. Petere ba ko gataga théé gaxu cgoa
téé-tée, a ko x'00-x'oose.



JOHANE 18:19 169 JOHANE 18:38

Kaiam peresiti ba ko Jeso ba tée
(Mt 26:59-66; Mk 14:55-64; Lk 22:66-71)

19 Me ko nxdaska kaiam peresiti ba Jeso ba tée, Gam di xu xgaa-xgaase-kg'ao xu ka héé
naka Gam di xgaa-xgaan ka hééthéé e. 20Me Jeso ba xoa me amaa: “Xgobekg'amseaser ko
weém nqédém cgoa kg'ui, a Ra a ko ko weé x'ae ka core-nquuan koe héé, naka tempelem
koe hééthéé xgaa-xgaa, ncée weé Jutan ko xg'ae koe. Cuf gt gar ko tda xalase nxae.
21Khaé tsia ko duis domka tée Te? Tée &e ko korh Tea haa ne, tseeguan kaga ne q'ana
dut sar nxaea haa sa,” tam méé.

22E&m ko Jeso ba ncée giian kg'uia xg'ara kam ko c'éem kore-kg'aom, ctitise ko tée ba
Jesobax'abu, amad: “Ncéea Tsi ga ko ma kaiam peresiti ba ma xoa gaa?” témé. 23Me Jeso
ba xoa me a maa: “Ncée c'ée gulian cg'ae Ra ko kg'uia hda ne méé tsi nxaea tseegukagu,
dut sa cg'de si i sa. Igaba ncée tchanoser ko kg'uia haa ne tsi ko duids domka x'abu géé
Tea maa?” témé.

24 Me nxdaska Anase ba kaiam peresitim Kaifasem koe tsééa ui Me, qanegam gééea
haase.

Peterem dis xoases cdm di sa héé naka nqoana di sa hééthéé e
(Mt 26:71-75; Mk 14:69-72; Lk 22:58-62)

25 Eém Simonem Petere ba hda a ko kuru-kuruse kam ko téée a maa: “Tsad tsia gaé
Gam di xu xgaa-xgaase-kg'ao xu ka c'ée tsi tama tsia?” témé. Me xoase a maa: “Gaar
tamaraa,” témé.

26 Me ko c'éem gdam kaiam peresitim di ba, ncée Peterem ko xg'aoa tcg'06 tceeam
khéem dim ghao ba tée me a maa: “Gaam cgoa ra gaé ko Olife dim xhdram q'oo koe b6o
tsi tama?” témé. 27 Me gaicara Petere xoase e, me ko kiiiga ghoro ba tshoa-tshoa a kg'ae.

Jeso ba Pilatom cookg'ai koe
(Mt 27:1-2, 11-14; Mk 15:1-5; Lk 23:1-5)
28 Xu ko Juta xu Jeso ba Kaifasem dim nquum koe guu a, Roma ne dim tc'da-cookg'aim
dim nquum koe Ul. Gaa x'aean &e ka i ko kaisa ntctiikg'ai cgoa a. Xu ko Juta xu tdd xu
gha cg'uriga domka nquum q'oo koe t4a tcda, nxdasega xu gha Paseka di tc'Goan tc'66

ka.

29 Khamam ko Pilato ba tcg'oa a sif cgae xu, a té¢ xu a mad: “Dudtsa chibi sa xao ko
ncéem Khée ba tcee?” témé. 30 Xu xpoa me a maa: “Chibi kird-kg'ao tamam ko ii ne xae
ga ko tsdd koe 64 Me tama,” témé.

31 Me Pilato nx3aska bir{ xu a maa: “Séea xao madse Me, naka xaoa sif gaxao di x'déan

3 ) témé. i a bir{ 44: “Igaba xae c'@éem khéé ba xae
cgoa xgara Me,” témé. Xu Juta xu xgui a birl me a mad
gha x'ooan koe xgara di qari il tama,” témé. 32 Ncée sa ko kuruse, éem ko Jeso ba kg'uia
haa, nta iis x'0o sam gha haa x'66 di kg'uian gha haa nxaasega tseegukagueé ka.

33 Me ko nxaaska Pilato ba kabise a nquum q'oo koe tcaa, a Jeso ba tcii, a tée Me a maa:

“A Tsdd ga Tsia Juta ne di Tsi x'aiga Tsi?” témé. 34 Me Jeso ba xpa a maa: “Tsaa ka tsi ko
ma cuiaga tée Tea, kana c'@e khéea Tii ka tsda cgoa kg'uia haa?” témé.

35 Me Pilato xoa a maa: “Khaé tif ga ra gaé Juta raa? Tsari ne khée ne héé naka Tsari
xu kaia xu peresiti xu hééthééa tii tshau q'oo koe tcia Tsia. Ka Tsia duu sa kdrta haa?”

Smé. 0 j4: “Tiri x'aia nea ncem nqddm di tama. Ncée gata i ko ii,
témé. 36 Me Jeso ba xpa a maa
ne xu ga ko Tiri xu tséé-kg'ao xu ncdo sa x'da haa, nxdasegar gha taa Juta ne tshau q'oo
koe tcaae di sa. Igaba i ncéeska Tiri x'aian ncéem nqddém di tama a,” tam méé.

37 Me Pilato nxdaska tée Me a maa: “Khaé Tsia x'aiga Tsia?” témé. Me Jeso ba xoa a
maa: “X'aigaRa a, ta tsi ko méé. Gaas guis domkaga Ra abaea, a Ra a ncées guuis domkaga
nqodémkg'ai koe haaraa, haar gha nxaasega tseeguan nxaea tseegukagu ka. Weé khéean
€e tseeguan dia ko kg'uia Te komsana,” tam méé.

38 Me Pilato ba biri Me a maa: “Tseegua nea duda?” témé.

Jeso ba ko x'00 sa xgara mdae
(Mt 27:15-31; Mk 15:6-20; Lk 23:13-25)

Ncées gl sam ko mééa xg'ara kam koo tchaa koe tcg'oa, a gaicara Juta xu koe sii, a
bir{ xu a maa: “Cui chibi gar hoo cgae Me tama gaan kam gha chibi-chibié e. 39Igaba i
gatu di cau u, Paseka di x'ae ka méér c'éem chibi-kg'ao ba kgoara maa tu u sa. Ka tu ko
tc'€e, Juta ne dim X'aiga ba méér kgoara maa tu u sa?” témé. 4°Xu q'au a xpa me a maa:
“Eé-&e, Gam ka tamase, Barabase ba maa ta a,” témé. Barabase ba ko ts'da-kg'ao me e.

19

1 Nxdaskam ko Pilato ba Jeso ba sée a ud, Me sii qoae. 2 Xu ko ncdo-kg'ao xu dxaman
cgoa kurueas cabd sa kabea xg'ae a cabakagu Me, a xu a ncoam qgaf ba haakagu Me, 3 a
téé a q60a mad Me a ko maa: “Tcgaio, Juta ne di Tsi X'aiga Tsee!” témé. A xu a tshaua xu
cgoa x'abu g66 Me.

4 Me ko Pilato ba gaicara tcg'oa a Juta xu bir{ a maa: “B4o, tcg'dd ra ko a gaxao koe 64
Me, nxdasega xao gha q'da, tif ra ctf chibi ga hoo cgae Me tama sa ka,” témé. > Eém ko
Jeso ba tcg'oa, dxaman dis cabd sa cdba haase, a ncoam qgaf ba hana, kam ko Pilato bir{
Xu a maa: “Boo! Ncée ga Me e khée bal” témé.

6 Eé xu ko kaia xu peresiti xu héé naka tempelem di xu kore-kg'ao xu hééthéé ko béo
Me, ka xu ko q'au a maa: “Xgau Me! Xgau Me!” témé. Igabam ko Pilato xoa xu a maa:
“Gaxao sée naka sif xgau Me, tii ra cai chibi ga hoo cgae Me tama ke,” témé.

7 Xu Juta xu xoa a maa: “X'déan ta ila; gaa x'aéan ée ka méém x'6ds guti si i, Nqarim
dim C64 Me e tam ko méé khama,” ta xu méé.

8 Eém ko Pilato ncées gt sa kérn kam ko kaisase q'40, 2 a ba a kabise a gaicara nquum
q'oo koe tcaa, a Jeso ba tée a maa: “Nda koe Tsi guua?” témé. Igabam ko Jeso ba tad cuf
xoa ga kuru. 10 Me Pilato ba tée Me a maa: “Tif cgoa kg'uian Tsi tc'ée tama? C'ilia Tsia,
garia ner uia, kgoara Tsir gha di i kana xgau Tsi di i sa?” témé. 11 Me Jeso ba xoa a maa:
“Cui qari ga tsi Tif koe G tama, ncée nqarikg'ai koe tsi ko guu naka maae e tama ne. Gaa
domkam gaam €e tshau q'ooa tsi koe tcaa Tea ba chibiga me e, kaias chibi sa,” tam méé.

12 Gaa koe guus kam ko Pilato ba Jeso bam gha kgoara cgoa dadan gaa, igaba xu ko Juta
xu q'au a ko maa: “Eé tsi koo ncéem khée ba kgoara ne tsi Roma ne dim x'aigam Kaesaram
ka tcarase tsi tama tsi i. Weém khéem &e ko maa, x'aiga Me e, témé ba ko Kaesaram cgoa
ntcoeku,” témé.

13Eém ko Pilato ncée kg'uian kérh kam ko Jeso ba tchaa koe tcg'06, aba a xgara-kg'aom
dis ntcd6-q'oos koe sif ntcdd, ‘Nxgan dim ngdrh ba’ ta ko ma tciiem qgdim koe (Hebera
dis kg'uis ka ko Gabata ta ma tciié ba). 4 Paseka dim carh ba kg'énosea maa dim cérh
me e ko ii, i ko koaba di x'ae e. Kam ko Pilato ba Juta ne birf a maa: “Bb0o, ncée ga Me
e gatu dim X'aiga ba,” témé. 15Igaba xu ko q'au a mda: “Tcg'0é Me! Tcg'0d Me! Xgau
Me!” témé. Me Pilato té¢ xu a maa: “Khaé méér gaxao dim X'aiga ba xgau dee?” témé.
Xu kaia xu peresiti xu xoa a maa: “X'aiga ta (i tama, Kaesaram oose,” témé.

16 Me ko nxdaska Pilato maa xu Me, nxdasegam gha xgaue ka.

Jeso ba ko xgaué
(Mt 27:32-44; Mk 15:21-32; Lk 23:26-43)

Xu ko nxdaska ncoo-kg'ao xu Jeso ba sée, 17 Me Gam dis xgau sa dcéé a tcg'oa, a ‘Tcuu
c'64’ ta ko ma tciies qgais koe sif (ncéeé ko Hebera dis kg'uis ka ko ‘Gologota’ ta ma tciie
sa). 18 Gaa koe xu ko xgau Me, naka c'8e tsara khée tsara hééthéé e Gam cgoa, cti ba c'ée
x0éa ba za, me c'ée ba c'ée x0ea ba za, Me Jeso ba nqae koe téé.

19 Me ko Pilato x'af sa gbd hda, a xgaus koe gédéa toé sia; ncéetas koo ma nxarése:
“NASARETA DIM JESO BA, JUTA NE DIM X'AIGA BA,” ta ma ma. 20 Ne ko kai ne Juta ne
ncées x'af sa nxard, éem ko Jeso ba xgaueam qgai ba ko x'dé-dxoom ka citt me e khama.
Si ko x'af sa Hebera dis kg'uis ka h&é, Latini dis ka héé naka Gerika dis ka hééthéé géaea.
21 Xu ko nxdaska kaia xu peresiti xu Juta ne di xu Pilato ba birf a maa: “T4a géa naka
maa: ‘Juta ne dim X'aiga ba,” témé guu, igaba maa: ‘Ncéem khée ba koo maa, Juta ne dim
X'aiga Me e, témé,” ta xu méé. 22 Me Pilato xpa a maa: “Eér gbd haa sar g6 haa,” témé.

23 E€ xu ko ncdo-kg'ao xu Jeso ba xgau ka xu ko qgaia ba sée, a 4 zi dtcdo zi cgoa q'aa-
q'aa a, si dtcoo sa khéem di sa ii, me q'oo koe ko hdaem qgaim cii ba gat.. Ncéem qgal
ba ko qgdé-dao au tama, a cuf xoe koe tc'amaka guu a nqdaka xdas koe qgaéea.

24 Xu ko birtku a maa: “Haan xae tad toa me guu, igaba haa naka xae cgitian ntcoo naka
bdo diina gha sée me sa,” témé. Ncée sa ko kiruse, ée Ngarim dis Tcgdyas koe gdaeas gha
nxdasega nxaea tseegukague ka, ncée koo maa:

“Qgéia Te xu ko q'aa-q'aaku,
a Tiri qgafan domka cgttian ntcoo,”
témé sa. Ncéea ncdo-kg'ao xu ko héé ga a.

25 Jesom dis xgaus qae koes ko x00 sa tée, naka Gam ka x30s ka qGese sa héé, Marias
ncée Kelopasem dis khée sa, naka Maria Magatalena sa hééthéé e. 26 Eém ko Jeso ba x50
sa ée koe b40, naka xgaa-xgaase-kg'aom éem ko ncarha hda ba hééthéé e me qaea sa koe
tée, kam ko x00 sa birf a maa: “Khée see, sarim c6dm ga me e ncée bal” témé. 27 A ba a
xgaa-xgaase-kg'ao ba birf a mad: “Bo, sads ga si i ncée sa,” témé. Me ko xgaa-xgaase-
kg'ao ba éem x'aem koe guu a sé¢ a x'déa ba koe 01 si.

Jeso ba ko x'66
(Mt 27:45-56; Mk 15:33-41; Lk 23:44-49)

28 Weé gtilia nea xg'ara hia sa q'ana hdasem ko Jeso ba ncées glus qda q'oo koe maa:
“Carha raa!” témé. Ncées guu sa ko kuruse, Ngarim di zi Tcgiya zi gha nx3asega nxaea
tseegukague ka. 29 Si ko tsau tshaan ka cg'oea hias gaba sa haa, khama xu ko tsau tshaan
ka cg'oea hdas x'uru sa tcitka-tcamkuan dim hiim koe t04, a ghti a kg'drha ba koe ut.
30EEm ko Jeso ba tsau tshaan kg'da xg'ara kam ko maa: “Xg'ara-xg'araea ial” témé. A ba
a tcida ba gam, a sénoa tcg'0d.

31Kg'énosean dim carh me e ko ii, me ko q'uu dim carh ba cgdém carh Sabata di me e. Ne
ko Juta ne Sabata dim carh ka i gha tc'dréan xgauan koe tceesea téé sa tc'ée tama, khama
ne ko Pilato ba dtcara c'64an gha khaae, i tc'drdan xo0de sa. 32 Xu ko nxdaska ncdo-kg'ao
xu haa, a haa tc'aa dim khéem di ¢'64n khda, ncée ko Jesom cgoa xgauea ba, naka c'éem
dian h&éthéé e. 33 Igaba &e xu ko Jesom koe haa, ka xu ko sao-xg'ae Mem nxaakamaga
x'66a hida, xu ko tda c'64a ba khda. 34 Igabam ko ncdo-kg'ao xu ka c'€e ba Jeso ba kg'as-
xgaom cgoa gao dxabe, i kiiiga ghédése c'ddan héé naka tshaan hééthéé gaa koe guu a
ntcda. 35 (Khéem ée ko bbo o ba ko nxaea tseegukagu u, si gam dis nxaea tseegukagu sa
tseegu si i. Me q'anaa, tseegu sam ko nxae sa, a ba a ko nxaea tcg'oé o, gatu igaba tu gha
théé nxaasega dtcorm ka.) 36 Ncée zi giti zia ko kiruse, ée Ngarim dis Tcgayas koe gdaeas
gha nxdasega nxaea tseegukague ka, ncée koo maa: “C'd4a ba ka ctifan ga khoae tite,” ta
méé sa. 37 Si ko c'ées Tcgdyas Nqgarim di sa gataga maa: “B6o xu gha gaam €e xu gaoa haa
ba,” témé.

Jeso ba ko kg'onoeé
(Mt 27:57-61; Mk 15:42-47; Lk 23:50-56)

38 Ncée zi gau zi qda q'oo koem ko Josefam Arimatea di ba, ncée ko Jesom di xgaa-
xgaase-kg'ao ii ba, Jesom dim tc'dré ba xaia haase Pilatom koe dtcara, Juta nem koo
q'ao khama. Me ko Pilato ba kgoara mad me me. Me haa a Gam dim tc'aré ba
sée. 39 Nikodemasem ncée ko kg'aia Jeso ba ntcuid ka daraa haa ba ko haa cgoa mea.
Nikodemase ba ko tshdan héé, naka tcgause di nxiian hééthéé 64, 30 qérh-q'ooan khama
noo o. 40Jesom dim tc'ard ba tsara ko sée, a tsara a tshdan cgoa xg'ae-xg'ae a q'ut qgaf
cgoa kuruea koan cgoa tcarh me. Ncée sa ko caus Juta ne ko ma kg'aiga kg'énokus ga si i.
41EEm ko Jeso ba xgauea hdam qgdim koem ko xhdra ba hda, me ko kabam haém tc'ams
di ba xhdram q'oo koe haa, ncée cti khée ga ganega gam koe kg'énoe tama ba. 42 juta ne
dim carh kg'énosean di me e ko ii, si ko tc'ar sa cau si i, khama ne ko Jeso ba gas koe ga
kg'6no.

20
Kda guus tc'dm sa
(Mt 28:1-8; Mk 16:1-8; Lk 24:1-12)
1Tc'aa dim carh bekem dim di ntctidkg'ai cgoa, qanega i ntcut u koes ko Maria
Magatalena sa tc'ams koe haa, a haa nxda sa bdo si tc'ams-kg'arh koe ghanea tcg'odea.
2 Si ko Simonem Peterem koe héé naka c'éem xgaa-xgaase-kg'aom koe hééthéé qgdéa
sif, ncée ko Jesom ka ncammea ba, a sif biri tsara a a maa: “X'aiga ba xu tc'ams koe séeéa
tcg'0da haa, ta c'iia hda nda koe xu (1 Mea hda sal” tas méé.
3 Me ko nxaaska Petere gaam xgaa-xgaase-kg'aom cgoa xgoaba, tsara tc'ams koe qdo.
4 Weéa tsara ga koo qaro, igabam ko gaam xgaa-xgaase-kg'ao ba Petere ba qgdéa guu, a
tc'ams koe tc'da a sif. 5 Téém ko a qarmse a xhdo a béo kam ko q'ad qgéi cgoa kurdea koan
caf ga béo i gaa koe haa, igabam ko tad q'oo koe tcda. © Me ko nxdaska Simonem Petere
ba khadka xtiri me a haa, a haa tc'ams koe tcaa; a q'ut qgaian cgoa kurtea koan b6o i gaa
koe xde, 7 naka kg'6no cgoa dim qgaim ncée ko Jesom tcit koe haa ba hééthéé e. Qgai ba
ko koan cgoa haa tama a ko ciifaga qabesea ntcde. 8 Me ko nxdaska gaam xgaa-xgaase-
kg'aom, ée ko tc'ams koe tc'aa a sif ba, q'oo koe tcda théé, a bdo, a dtcom. © Qanega tsara
ko Ngarim dis Tcgdya sa kérha q'da tama, Jeso ba méém x'ooan koe tées gau si i ta koo
méé sa. 10 Tsara ko nxdaska xgaa-xgaase-kg'ao tsara x'aé koe kabise a dibi.

Jeso ba ko Maria Magatalenas koe x'dise
(Mt 28:9-10; Mk 16:9-11)

gabas ko Maria sa tc'dms ka tchaa koe téé a ko kg'ae. Eés hda a ko qanega kg'ae kas
ko gamse a tc'dms q'oo koe xhdo a bdo, 12a sa a cdm moengele tsara q'idse hana tsara
bdo, tsara Jesom dim tc'drém ko xde koe ntcdbda-ntcde, c'ée ba ko tcida ba ko hia koe
ntcde, me c'ée ba nqarea ba ko hia koe ntcdda-ntcde. 13 Tsara tée si a maa: “Khée see,
duds domka si ko kg'ae?” témé. Si mad: “Tirim X'aiga ba xu tcg'0da haa, ra c'itia hia
nda xu 4u Mea sa!” témé.

14 Ncéetas ko méé kas ko kabise a Jeso ba bdd Me tééa-tée, igabas ko Jeso Me e sa tda
bdoa q'ada.

15 Me Jeso ba bir{ si a maa: “Khée see, dutis domka si ko kg'ae? Dii ba si ko qaa?” témé.
Xhara-kg'ao Me e, tas ko tc'éea hda khamas ko biri Me a maa: “Aboe, ncée tsda ga tsi ko
sée Mea haa ne biri te nda koe tsi x06 Mea hia sa, nakar séé Me,” témé.

16 Me Jeso ba biri si a maa: “Mariae!” témé.

Si tééa kabise a q'64-kg'ai Me, a Hebera dis kg'uis ka maa: “Raboni
ko méa: ‘Xgaa-xgaa-kg'ao Tsee,’ témé.)

17 Me Jeso ba bir{ si a maa: “Taa qgddé Te guu, ganega Ra Abom koe kabise ta ga haa
ke. Igaba méé si Tii qde ga xu koe qd0 naka sif birf xu naka mad: ‘Kabiser ko Tirim Abom
koe, gaxao dim Abo ba; a Tirim Nqari ba, gaxao dim Ngari ba,” ” témé.

18 Si ko Maria Magatalena sa xgaa-xgaase-kg'ao xu koe qd0 a sif birf xu a maa: “X'aiga
bar béoa haa!” témé. A sa a biri xu ncée zi giti zim birf sia sa.

”
!

témé. (Ncée sa

Jeso ba ko Gam di xu xgaa-xgaase-kg'ao xu koe x'dise
(Mt 28:16-20; Mk 16:14-18; Lk 24:36-49)

19Tc'3da dim carh bekem dim di dqoan ka xu ko xgaa-xgaase-kg'ao xu xg'aea haa, i ko
Juta ne di béean ka nquu-kg'arhan qarika tcéekg'ammea. Kam ko Jeso ba haa xg'aekua
xu koe téé aba a bir{ xu a maa: “Todkuan méé i gaxao cgoa hdal” témé. 20 Eém ko ncée sa
mééa xg'ara kam ko tshaua ba héé naka xoea ba hééthéé x'af xu. E€ xu ko xgaa-xgaase-
kg'ao xu X'aiga ba b6o ka xu ko qae-tcao.

21 Me gaicara Jeso ba birf xu a maa: “Todkuan méé i gaxao cgoa hdal Ncéem ma Abo
ba ma tsééa 64 Tea khamaga Ra ko ma tsééa it xao o ke,” témé. 22Eétam ko mééa xg'ara
kam ko dqotha tcaa cgae xu u, a maa: “Tcom-tcomsam Tc'€e bar ko maa xao o. 23 Ncée
c'@e khéean xao koo gaan di chibian qgéda maa ne i qgdda maaea, a ncée qgdda mad a
tama xao ko hda, ne i qgéda maae tite,” tam méé.

Jeso ba ko Tomasem koe x'dise

24 Nxdaskam ko Tomasem (ncée Didimo ta koo ma tciiém) 12 xu ka c'ée ba gaxu cgoa
haa tama, éem ko Jeso haaraa ka. 2> Khama xu ko c'ée xu xgaa-xgaase-kg'ao xu bir{i me a
mad: “Ncia xae X'aiga ba bo!” témé.

Igabam ko biri xu a mad: “Cgabian di xg'ama ner koo tshaua ba koe b6o tama, a tshaua
te gaa xg'aman koe tcda tama, naka tshaua te xoeéa ba koe tcaa tama ner cuiskaga dtcoma
hia tite,” tam méé.

26 Bekem qaa q'oo koe xu ko Gam di xu xgaa-xgaase-kg'ao xu nquum koe gaicara xg'aea
haa, me ko Tomase ba hda cgoa xua. Nquu-kg'arh ne ko tcéekg'amsea haa, igabam ko Jeso
ba gaxu xg'aeku koe haa téé, a maa: “Todkuan méé i gaxao cgoa hdal” témé. 27 A nxdaska
Tomase ba birf a maa: “Tshaua tsi ncée koe tcaa, naka tsia tshaua Te b6o. Tchoana tshaua
tsi naka xoea Te koe tcda a. Kaise tc'€e-tc'éesean cgoa q'aa naka dtcor,” témé.

28 Me Tomase xoa Me a maa: “Tiri Tsi X'aiga Tsee, a tiri Tsi Nqari Tsee!” témé.

29 Me nxaaska Jeso ba birf me a maa: “Ncée tsi ncaa béo Te ka tsia ko dtcom? E€ bdo
tama igaba ko dtcom nea ts'ee-ts'eekg'aieal” témé.

Duu domkas ncées tcgdya sa gdaea sa
30 Jeso ba ko Gam di xu xgaa-xgaase-kg'ao xu cookg'ai koe kaf zi x'af zi c'@e zi karu,
ncées tcglyas koe gddse tama zi, 31 igaba i ncéean gddea haa, nxdasega tu gha dtcorm,
Jeso ba Krestem Nqarim dim C64 Me e sa ka, a tu a gha dtcoman ka Gam dim cg'dem koe
kg'dean uu ka.

21

Jeso ba ko 7 xu xgaa-xgaase-kg'ao xu koe x'dise

1Ncée zi gt zi qda q'oo koem ko Jeso ba gaicara Gam di xu xgaa-xgaase-kg'ao xu koe
x'afse, Tiberia dim tshaam koe. Nc@etam ma x'disea. 2 Simonem Petere ba hé&é, naka
Tomase ba h&é (ncée ko Didimo ta ma tciié ba), naka Nataniele ba h&é, ncée ko Kana koe
guua ba, Galilea di i, naka Sebetem di tsara c6a tsara héé, naka xgaa-xgaase-kg'ao tsara
c'€e tsara hééthéé xua ko xg'aea hia. 3 Simonem Petere ba ko c'€e xu birf a maa: “Qdor
ko a sif x'atian qg66,” témé. Xu maa: “Q00 cgoa tsi xae gha,” témé. Xu tcg'oa a xu a sif
dxorom koe q'dba, igaba xu ko éem ntctiim ka tad cuf guu ga qgéo.

4 Kaisa ntctidkg'ai cgoam ko Jeso ba tshaam-kg'drh koe téé-tée, igaba xu ko xgaa-
xgaase-kg'ao xu tda Jeso Me e sa béoa q'da. 5 Me Jeso ba tcii xu a maa: “Céd xaoe, cui
x'all ga xao gaé hoo tama?” témé. Xu xpa Me a maa: “Eé-€e!” témé. ¢ Me bir{ xu a maa:
“Gaxao dis c'uisi sa kg'do x0ean dxorom di koe xaoa tcaa, c'ée giti xao gha hoo ke,” témé.
Xu xaoa tcaa si, a xu a dxorom q'oo koe tcéea tcaa sa ka taae, x'atan di kdi-q'ooan ka.

7Me ko nxdaska xgaa-xgaase-kg'aom €e Jesom ko ncarha haa ba Petere ba bir{ a maa:
“X'aiga Me e!” témé. E€m ko Simonem Petere ba kérh X'aiga Me e sa kam ko gam di
qgafan hia (tséé sam ko nxdoa mad ana hia khama), a ba a tshaan q'oo koe nxaia tcaa.
8]gaba xu ko c'ée xu xgaa-xgaase-kg'ao xu dxorom cgoa tshaam tsam-tsaé koe sii, x'atian
ka cg'oea haas c'uisi sa tcée a. Nqdémkg'ai ka xu ko nquti tama, 100 khama noo zi naa-
q'oo zi cuf zi ko qatia hia. 2 E€ xu ko nqéémkg'ai koe haa ka xu ko gaa koe béo si c'ee sa
dxutsea haa, a x'atian Gta hia naka péréan hééthéé e.

10 Me ko Jeso ba biri xu a maa: “C'ée x'alian ée xao ncda qgdo xao 6a,” témé.

11 Me ko Simone Petere ba q'dba, a c'uisis x'atian ka ko cg'oea sa tcéea tcg'0d, 153 i ko
ii. Kaf iko ii igabas ko c'uis{ sa taa toa. 12 Me Jeso ba birf xu a maa: “Haa xao naka haa
tc'66,” témé. Nxaaska i ko xgaa-xgaase-kg'aoan kgoarase tama, tée Me i gha a maa: “Dif
Tsia?” témé ka. X'aiga Me e sa xu ko q'ana hda khama. 13 Me Jeso ba haa, a haa péréan
sée, a maa xu. A ba a gataga héé x'atan ka.

14 Ncéea ko nqoana dim x'aem ga me e, ncéem ko Jeso ba Gam di xu xgaa-xgaase-kg'ao
xu koe x'afse ba, éem ko x'ooan koe ghtiiéa ka.

Jeso ba héé naka Petere ba hééthéé tsara

15 & xu ko tc'dda xg'ara kam ko Jeso ba Simonem Petere ba birf a maa: “Simonee,
Johanem di tsi c64 tsee, ncée xu khée xu ka tsia ncam Tea?” témé. Me biri Me a maa:
“Ee, X'aigae, ncam Tsiaraa sa Tsiq'ana,” témé. Me Jeso ba biri me a maa: “Tiri ghtiu-coan
dxodkagu,” témé.

16 Me ko gaicara Jeso ba bir{l me a maa: “Simonee, Johanem di tsi cé4 tsee, ncam Tea
tsia?” témé. Me biri Me a maa: “Ee, X'aigae, ncarh Tsia raa sa Tsi q'ana,” témé. Me Jeso
ba maa: “Tiri ghtuan kore,” témé.

17Nqoana dis kam ko Jeso ba biri me a maa: “Simonee, Johanem di tsi cé4 tsee, ncarh
Tea tsia?” témé. Petere ba ko tshau-tcao, Jeso ba ko nqoana q'oro tée me a maa: “Ncarnh
Tea tsia?” témé khama, kam ko maa: “X'aigae, weé zi gau zi Tsi q'ana; ncarm Tsia raa sa
Tsiq'anal” témé. Me Jeso ba mad: “Tiri ghtiuan dxodkagu. 18 Tseegukar ko tseeguan bir{
tsi a ko maa: Eé tsi xg'ao cg'aré ii ka tsi xg'ao ko hdakaguse, a ko kg'ama tée a qd0 &e tsi
ko tc'e koe. Igaba ncée tsi kaia hda ka tsi gha tshaua tsi tchoana, me gha c'8em khée ba
haakagu tsi, a ba a &e tsi tc'ée tama koe U4 tsi,” tam méé. 19 (Ncéeta mééan kam ko Jeso
ba Peterem gha haa x'66m dao ba nxae, a ba a Nqari ba x'dakagu.) Kam ko nx3aska bir{
me a maa: “Xuri Te!” témé.

20 Petere ba ko ntcée, a c'éem xgaa-xgaase-kg'aom Jesom ko ncama hia ba qada ba
koe b60, me ko xuiri tsara a. (Ncée ba gam &e ko dqoa di tc'doan koe, Jesom koe ghaase
ntcdem ga me e, ncée ko tée Me a ko maa: “X'aigae, difna ko haa khée ne tshau q'oo koe
tcda Tsi?” témé ba.) 21 Eém ko Petere béd me, kam ko Jeso ba té¢ a maa: “X'aigae, khaé
gam kantamaa?” témé. 22 Me Jeso ba xoa me a maa: “Kg'6easem gha hda, Ra nxaakg'aiga
sif kabise sar koo tc'€e ne i ko nxdan tsaa koe duu sa nxae? Tsad méé tsi xuri Te,” tam
méé.

23 Si ko ncées tchda sa khée qdeku xu koe qoarase, ncéem xgaa-xgaase-kg'ao ba x'66
tite di sa. Igabam ko Jeso ba mda, x'66m tite, témé tama, kg'amam koo maa: “Kg'deasem
gha hia, Ra nxdakg'aiga sif kabise sar koo tc'ée ne i ko nxdan tsad koe dud sa nxae?”
témé.

24 Ncéem xgaa-xgaase-kg'ao ba gam ncée zi giti zi ko nxaea tseegukaguam ga me e, a
ko gba zi ba. Ta q'ana hda gam dis nxaea tseegukagu sa tseegu si i sa.

Tcgdyas dis ch60-q'00 sa
25 Jeso ba ko gataga théé c'ée zi gt zi kaf zi kurd. Ncée weéa zi ga ko cii-cai gbaea
haa nem ga ko, béor ko ka, nqgddm ga ba kgoana naka weé zi tcgiya zi ncée zi qgé6 tama,
€e ga ko gddea haa zi.

TSEE ZI
x'ae au-kg'ao xu di zi
Téé-cookg'ai sa
“Tséé zi x'ae uu-kg'ao xu di zi” dis tcgdya sa ko Lukam dis tcgdya sa cooka qdokagu.
Luka ba ko ncées tcgdyas koe géa, ntama ne ko ma Jesom di ne xuri-kg'ao ne tc'aa di
ne ma Tcom-tcomsam Tc'éem ka tc'da-cookg'aies ka, a qae tchdan Gam ka tsai-tsai:
“Jerusalema koe hé&é naka Jutea koe héé naka Samaria koe héé naka nqéém chdo-q'oo
koe hééthéé e” (1:8). Kaisases ko ncées tcgdya sa birf{ ta a, Nqarim ko ntama ma kg'aia
Juta ne xg'aeku koe ma tséé sa, igabagam ko gaa koe guus ka Gam di x'aian weém nqdém
koe ma tsai-tsais ka hééthéé e.
“Tséé zi” dis tcgdya sa nqoana x0ean cgoa q'aa-q'aasea hda, a ko x'af, Jesom di qae
tchdan koo ma xgaa-xgaae sa héé, naka si ko ma kereke sa tshaoea sa hééthéé e:
1. Dtcom-kg'ao ne ko Jerusalema koe tshoa-tshoa
2. Iseraele di c'€e x0ean khama noose ne ko q60
3. Cauisea ne ko q00, a weém nqddém koe sif, Roma khama noose
“Tséé zi” dis tcgdyas koe ta ko kaisase Tcom-tcomsam Tc'éem di zi tséé zi ka nxara.
Qarian cgoam ko xda ncée ko dtcom-kg'ao ne Jerusalema koe hana ne koe Pentekoste
dim carh ka haa a. A ba a ko kereke sa tc'da-cookg'ai a qari-qari.
X'ae tu-kg'ao xu di xgaa-xgaan héé naka Nqarim dim kg'uim di qarian hééthééa ko
“Tséé zi” dis tcgdyas koe gdése x'aise.
Qaa-qaasa kg'uia ne:
- Tcom-tcomsam Tc'ée ba
- nxaea tseegukagu-kg'ao
- kereke sa
- kgoarasea ne
- t34 zi qhao zi di ne khéé ne
Tcgdyas q'oo koe hana zi:
- Jesom di nqarikg'ai koe qaoa ne (1)
- Petere ba h&é naka c'ée xu x'4é tid-kg'ao xu hééthéé di tsééa ne Jerusalema koe (2-7)
- Filipia xu Peterea xu di tsééa ne Jutea héé naka Samaria hééthéé koe (8-12)
- Paulom di tsééa ne weém nqd6m koe: (13-28)
- Paulom di xgaa-xgaan dis q00s tc'da di sa (13:1-14:28)
- Jerusalema dis xg'ae sa (15:1-35)
- Paulom di xgaa-xgaan dis q60s cam di sa (15:36-18:22)
- Paulom di xgaa-xgaan dis q60s nqoana di sa (18:23-21:16)
- Paulo ba ko gdé-nquuan koe tciae, a Roma koe sif (21:17-28:31)

Jesom di nqarikg'ai koe qaoa ne (1)

Jeso ba ko Tcom-tcomsam Tc'éem gha haa sa nqookagu

1Teofilae, tc'aa dis tcgdyas tiris q'oo koer ko weé zi gt zi ncéem ko ko Jeso ba tshoa-
tshoa a kirt a xgaa-xgaa zi ka géda hda. 2 Me nxaakg'aiga nqarikg'ai koem ko sée a tiem
carh ba sif tcda, éem koo Tcom-tcomsam Tc'éem di qarian ka éem nxara tcg'oda hida xu
x'4é tti-kg'ao™ xu x'4ean maa ka. 3 A ba a ko dem ko xgarasea xg'ara ka, gaxu koe kaf
zi dao zi cgoa x'éise, kg'6eéam haa sa. 40 carha nem ko x'afse xu, a ko Ngarim di x'aian
di zi guu zi ka kg'ui cgoa xu. * A ko €em haa a ko tc'66 cgoa xu ka ncée x'déan maa xu
a maa: “Taa méé xao Jerusalema koe tcg'oa guu, igaba méé xao kg'aia Abom nqookagua
haa sa qaa, ncée xao Tif koe kérha hia sa. 5 Johane ba koo tshaan cgoa tcguti-tcguu, igaba

1:2: x'4é Gu-kg'ao - Gerika sa ko “apostolo” témé.

tu gha gatu cg'oro carhan qaa q'oo koe haa Tcom-tcomsam Tc'€em cgoa tcgut-tcguue,”
tam méé.

Jeso ba ko nqarikg'ai koe sé¢ a uitié

(Mk 16:19-20; Lk 24:50-53)

6 Khama €e xu ko xg'ae cgoa Me ka xu ko tée Me a maa: “X'aigae, ncéem x'aém ka
Tsia gaé ga tad Iseraele ne gane di x'aian kabia maa?” témé. 7 Me Jeso ba bir{ xu a maa:
“Ncéem Abo ba Gam di garian ka toda x'aeéan héé naka carnan hééthéé xao gha q'aa sa
gaxao di tama. 8Igaba éem ko Tcom-tcomsam Tc'ée ba haa cgae xao o ka xao gha qarian
hoo, a xao a gha Tiri xao nxaea tseegukagu-kg'ao xao ii: Jerusalema koe héé, naka weém
xg'aekum Jutea dim koe héé, naka Samaria dim xg'aekum koe héé, naka nqéém chdo-
q'oo koe ga hééthéé e,” tam méé. o Ncéetam ko mééa xg'ara kam ko téé a xu a ko béo Me
koe ga sé¢ a nqarikg'ai koe qadkague, si tiu-c'60 sa tcgai-q'ooa xu koe ga gabia tcda Me.

10 E€ xu nqarikg'ai koe tcgafa xu gdea toda, éem ko ma qd0 khama ma, ka tsara ko
kidga q'tdse hana tsara khée tsara haa qaea xu koe téé, 11 a tsara a maa: “Galilea di xao
khée xaoe, dutis domka xao ncée koe téé-tée a téé a ko nqarikg'ai koe béo? Jesom ncée
gaxao koe sé¢ a nqarikg'ai koe iiéa hda ba gha gaam daom ncée xao b6o Mem ko qdom
cgoa ga kabise a haa,” ta tsara méé.

Matiase ba ko Jutasem dis téé-q'oo sa séé
(Mt 27:3-10)

12 Ka xu ko nxdaska x'd¢ tii-kg'ao xu Olife ta ko ma tciiém xabim koe guu a Jerusalema
koe kabise. Xabim ncée ba ko Jerusalema ka ciitt me e, Sabata dim carh ka tsi ko kgoara
made a sii cgae me khama noo qao-q'ooa ne. 13 E€ xu ko Jerusalema koe tcia ka xu ko
tc'amaka hdam nquum koe sif, ncée xu ko gaa koe cg'oro cdrian hda ba: Petere bahéé, naka
Johane ba h&é, naka Jakobo ba héé, naka Anterea ba héé, naka Filipi ba h&é, naka Tomase
ba héé, naka Baretolomaio ba hé&é, naka Mataio ba héé, naka Jakobom Alefaiom ka cdése
ba hé&é, naka Simonem ncée koo todkuan x'da maa ba héé, naka Jutasem Jakobom ka
cbdse ba hééthéé xu u ko ii. 14 Weéa xu ncée xua ko khée zi héé, naka Marias Jesom ka
x00 sa héé, naka Gam ka qdese ga xu hééthéé cgoa xg'ae a tcia tcad a ciim tc'éem cgoa
core.

15 Sj ko khée ne dis xg'ae sa 120 khama noo. Me ko &e xu carh xu ka Petere ba tée a
qoese ga xu xg'aeku koe téé a ba a maa: 16 “Ti{ qde ga xaoe, ncées gius Ngarim dis Tcgayas
koe gbdsea hia sa méés tseegukague, ncéem koo Tcom-tcomsam Tc'ée ba Dafitem kg'arh
koe guu a Jutasem ka kg'ui sa, gaam ncée Jeso ba ko haa qgdéé xu khée xu dim tc'aa-
cookg'ai ko ii ba. 17 Jutase ba ko sixae ka c'ée me e, a ko sixae cgoam gha cufs tséé sa
kird ka nxdrd tcg'odeéa haa. 18 Eém ko Jutase cg'dé cauan kdrt kam ko éem ko suruta
cgoae marian cgoa xhara ba x'dma. Ncéem ko gaam koe cg'aé a x'66, a q'arase nqae, i
weé q'oo guua ba tcg'oa ba. 19 Ne ko weé ne khée ne ée ko Jerusalema koe x'aea haa ne
gaas guu sa q'da, me gaa domkaga gaam xhdra ba gane dis kg'uis ka ko Akele-dama ta
ma tciie. Ncée sa ko maa, ‘Xharam c'ddan di ba,” témé. 20 Pesalema zi dis Tcgdyas koe i
gbasea hda khama a ko maa:

‘Gam di x'déan méé i nqoo-nqoosam qgai ba ii,

naka i tda cuf khée ga gaa koe x'ae guu,

témée, a i a ko gaicara maa:

‘C'@éem khée ba méém gam di téé-q'ooan maae,’

témée. 21 Gaa domkagam ko c'@em khée ba qaase, ncée ko sixae cgoa weé x'ae ka hia,
8em ko ko X'aigam Jeso ba qd0a te cgoa xae e ka ba, 22 Johanem di tcgut-tcguukuan dim
x'aem koe guu a tshoa-tshoa, a sii Jesom ko sixae koe guu a séé a nqarikg'ai koe tiiém x'aém
koe tcdan koe. Ncée xu khée xu ka c'ée ba méém sixae cgoa haa nxaea tseegukagu-kg'ao
ba ii, Jesom x'ooan koe téea haa di ba,” tam Petere méé.

23 Xu ko cdm khée tsara nxard tcg'0d, Josefam ncée koo Barenabase ta ma tciie ba, ncée
ko Juseto dis cg'des ka q'daéa hida ba héé, naka Matiase ba hééthéé tsara. 24 Ne ko nxdaska
core amaa: “X'aigae, ncée weé khdean di tcddan q'ana hia Tsee, x'4f ta a xg'aekua tsara

koe Tsi ndaka ba nxara tcg'06a maasea haa sa, 25 nakam ncée tsééan koe tcaa, x'ae ud-
kg'ao di i, ncéem ko Jutase aagua a, a ba a éem ko qaam qgaim koeT q30,” témé. 26 A ne
a ko cglidan xg'ar, i cgiian Matiase ba nxaa, me 11 xu x'ae ud-kg'ao xu koe tcaae.
Petere ba heé naka c'ge xu x'48 tti-kg'ao xu h&éthéé xu di tsééa ne Jerusalema koe
(2-7)

2

Tcom-tcomsam Tc'éem di haa-q'ooa ne

1Eém ko Pentekoste dim carh ba haa, ka ne ko weéa ne ga ciim qgdim koe xg'aea hia.
2 Me ko kauga tcéé-tcée ba nqarikg'ai koe guu a tc'iria ne haa koe haa, kaiam tc'adm
di ts'0o-q'ooan khama xarh ba, a haa ée ne ko hdam nquum koe cg'oe. 31ko c'eean di
taman khama ii giian hoose, a tsai-tsaia q'aase, a gane koe ntcdé. 4 Ne weééa ne ga Tcom-
tcomsam Tc'éem ka cg'oé cgaeg, a ne a tshoa-tshoa a tadka zi tam zi kg'ui, em ko Tc'ée
ba ma méaa nea khama.

5 Nxdaska ne ko Nqari-tcdda ne Juta ne Jerusalema koe x'dea haa, weé zi qhao zi
nqarikg'ai ka nqaaka haa zi di ne. ¢ E€ ne ko ncées tcéé-tcée sa korh, ka ne ko kaf ne
khée ne haara xg'ae, weém khée ba ne ko kérh me ko gam di taman kg'ui. 7 Ne ko are,
a xhaé, a ne a maa: “Khaé ncée ko kg'ui ne khée ne weé ne gaé Galilea di ne tama nea?
8Ka ta kodé duis domka khaé kérh ne ne ko sita dis kg'ui sa kg'ui, ncée ta aba cgoaéa hia
sa? 9 Paretia ta héé, naka Mede ta héé, naka Elame ta héé, naka Mesopotamia koe x'aeéa
haa ta héé, naka Jutea di ta héé, naka Kapatokia di ta h&é, naka Ponto di ta héé, naka Asia
di ta hé&é, 10 naka Ferugia di ta héé, naka Pamfilia di ta héé, naka Egepeto di ta héé, naka
Libia di c'€e x0e di ta héé, Kurene ta ko ma tciiém x'dém qae koe hana a, Roma koe guua
ta cg'de-kg'ao ta héé, 11 Juta ta héé, naka Juta khama kdrusea ta héé, naka Kereta ta héé,
naka Arabia ta hééthéé e - weéa ta ga ko kdrh ne ne ko are-aresa tsééan Nqarim di sita di
taman cgoa kg'ui,” ta ne méé. 12 Ne ko weéa ne ga kaisase are a q'da tama khama ne ko
téeku a maa: “Duu sa ko nxaes gl sa gaé ncée sa?” témé. 13 Igaba ne ko c'ée ne ncoi ne
amaa: “Kaf gdéa ne ne kg'da haa,” témé.

Petere ba ko khde ne cgoa kg'ui

14 Jgabam ko Petere 11 xu cgoa téé-tée, a ba a khée ne cgoa kaisase tc'amaka kg'ui a
maa: “Gaxao khée xao Jutea di xao héé, naka gatu weé tu ncée Jerusalema koe x'dea tu
hééthéé méé tu komsana te, nakar biri tu u, ncées gaus ko dut sa nxae sa. 15 Ncée ne
khée nea nqare tama, e tu ma tc'éea khama, qanega i 9 di x'ae e ntcuikg'ai cgoa di i
khama. 16 Igabas ko ncées gau sa porofitim Joelem ka nxaeeas ga si i, ncéem ko Ngari ba
maa;
17“Coo di xu carh xu kar gha T{{ Nqari Ra
weém khdéém koe Tirim Tc'8e ba ntcia.

Xu gha gatu di xu c6d xu héé naka cda zi hééthéé porofita,
xu gha gatu di xu qdri-kg'ao xu x'a{ zi bdo,

xu gha gatu di xu xd0khoe xu gataga sGokuri zi sdokuri.
18 Tiri gdan koe ga igaba,

kg'ddan héé naka dxaean hééthéé

koer gha ée xu carh xu ka

Tirim Tc'@e ba ntcia,

ne gha porofita.

19 Are-aresa zi guu zir gha tc'amaka x'4f,

nqarikg'ai koe,

a Ra a gha are-aresa zi x'af zi nqaaka x'éf,

nqdémkg'ai koe,

c'doan héé naka c'eean héé naka ts'énean hééthéé di zi.

T 1:25: 8em ko qaam qgdim koe - Gerika sa ko méa: “qgafa ba koe” témé.

20 Carn sa gha ntctid sa kurd,

me gha nxoe ba c'ddan khama ii,

Ngarim dim carn haa tamas cookg'ai koe,

ncée kaia hia a ko x'aam cérh ba.

21 Me gha weém

ée ko X'aigam Ngarim dim cg'de ba tcii ba kgoarae,’
tam Joele mééa.

22 “Gaxao khoe xao Iseraele di xaoe, ncée kg'uian xao komsana: Jesom Nasareta di ba
ko Khéem Nqgarim ka xao nxdard tcg'oda maieéa hda Me e; qarian di zi tséé zi héé, naka
are-aresa zi x'af zi hééthéém ko Nqari ba Jesom koe guu a gaxao xg'aeku koe kurd, ncée
xao ma q'ana khamaga ma. 23Nqari ba ko nxdakamaga kaa sa iia haa, abaabdoa tcg'oda
haase ko Jeso ba tshau q'ooa xao koe tcia, xao ko cg'6o Me, cg'ae cau xu khée xu maa xu
xgaus koe tceea ba ka. 24Igabam ko Ngari ba x'ooan koe ghtii Me, a ba a x'ooan di thdoan
koe kgoara Me, x'0oa nea qgéé Me i gha di garian G tama khama.

25 “Me ko Dafite ba Gam ka kg'ui a maa:

‘X'aigam Nqari bar ko weé x'aé ka cookg'aia te koe béo.
Tirim x'6am kg'adom xoe zam hana

khamar cuiskaga ntcda-ntcaaea haa tite.

26 Gaa domka i tcada te qae-tcaoa;

i tama te théé qae-tcaoa,

me gha tirim tc'arém ga ba théé gataga nqooan koe kg'de.
27 Cuiskaga Tsi tc'éea te

x'66a ne khée ne dim qgdim koe aagua haa tite,

kana Tsi gataga cuiskaga Tsarim Tcom-tcomsa ba

guu nakam ts'66a haa tite khama.

28 Kg'dean koe ko Ul te dadan Tsi x'a{ tea haa;

a Tsi a gha hana Tsi ko hda ne

qde-tcaoan ka cg'oe-cg'oe te,” tam Dafite ba mééa.

29 “Ti{ kif ga xaoe, kgoarasea hiaser gha gaxae ka tsgdosem Dafitem ka bir{ xao o,
x'66am haa akg'6noea hia sa, si gam dis tc'am sa ncée carh ka igaba ganega gata xg'aeku
koe haa. 30 Porofiti me e ko ii, a q'ana hda Nqarim ma nqookagu mea haa sa, a mad, gam
di x'aian dis ntc66-q'oos koem gha gam dim ghao ba ntcod, téméa sa. 31 Cookam ko béoa
haa, a ko gaa domka Krestem di x'ooan koe téean ka kg'ui, a maa, Kreste ba ko x'66a ne
khée ne dim qgdim koe taa aague, i ko gataga cgaaa ba tda ts'6d, témé. 32 Ncéem Jeso
bam ko Nqari ba x'ooan koe ghtiia hia, ta sita weéa ta ga gaan di ta nxaea tseegukagu-
kg'ao ta a. 33 E€m ko Jeso ba tc'amaka dis ntc66-q'oos Ngarim dim x'dam kg'ao xoe dim
dis koe ghti a ude, kam ko nqookaguéam Tcom-tcomsam Tc'ée ba X60m koe hoo, a ba
a ko weés gtuis ncée tu ko bdo a ko kérh sa ntcda x06. 34 Dafite ba ko nqarikg'ai koe qao
tama khama, igabam ko maa:

‘X'aiga ba ko Tirim X'aiga ba biri a maa:

‘Kg'ao x'Gaa Te x0¢e koe ntcdo,

35 nakar gha nxdakg'aiga sif Tsari cg'60-kg'aoan kurd
naka i nqarea Tsi ka nqdaka haa,”’

témé.

36 “Gaa domka méé ne weé ne Iseraele ne ncée sa qaese q'da: ncée tu ko xgaum Jeso
bam Ngari ba X'aiga ba héé naka Kreste ba hééthéé kurta,” tam Petere méé.

37 E& ne ko khée ne ncée sa kérh ka i ko tcdda ne ghomse, ne Petere ba héé naka c'ée
xu x'ae uu-kg'ao xu hééthéé biri a maa: “Sita ka qdese ga xaoe, nta ta gha héé?” témé.
38 Me Petere xoa a maa: “Tcddse gatu di chibian koe naka tua weéa tu ga Jeso Krestem
dim cg'6ém koe tcguli-tcguue, nxdasega i gha gatu di chibian qgé6a maae ke. A tu a gha
Tcom-tcomsam Tc'ée ba abas khama hoo. 39 Nqookaguku sa gatu héé, naka gatu di c6an

héé, naka weéan e nquu ka hana hééthéé di si i khama, weéé ne éem gha X'aigam gata
dim Nqari ba tcii ne,” tam méé.

40 A ba a kéi kg'uian cgoa nxaea tseegukagu, a ntcam ne a maa: “Kgoarase ncées ghaos
cg'de caus koe,” témé. 41 Ne ko gane ée ko gam di kg'uian dtcom ne tcgut-tcguue, ne ko
3,000 ne dem carh ka cause.

Dtcom-kg'ao ne ko ma kg'6éa xg'ae sa

42Weé x'ae ka ne ko x'de td-kg'ao xu di xgaa-xgaan koe maase, a ko xg'ae a ctfs gau
sa kuru, a ne e péréan tc'd6, a core. 43 Ne ko weé ne khée ne q'aos ka tcaae, zi ko kai zi
guu zi are-aresa zi héé naka x'af zi hééthéé x'ae au-kg'ao xu ka karue. 44 Ne ko weé ne
dtcom-kg'ao ne xg'aea hia, a cifs guu sa xg'aea mdana hia. 45 A ne a wéé zi guu zi e
ne q'60a hia zi x'dmdgu, a ne a q'aa-q'aaku, éem ma weém khée ba ma tcaoa hda khama
ma. 46 A ne a ko weé carh ka tempelem koe xg'ae, a ko x'aé xu ma xurikua khama péréan
tc'66; qde-tcaoa hia a auku di tcddan Gua hiase ne ko tc'd4. 47 Ngari ba ne koo dqom, a
ne a ko weé khéean ka ncammea haa. Me ko Ngari ba weé carh ka gane di nxarase-q'ooan
cau ée ko kgoaraea haa ne cgoa.

3

Ngoara hdam dtcara-kg'ao ba ko gaekague

1 C'8em carn ka tsara ko Petere ba héé naka Johane ba hééthéé tsara core di x'aé ka
tempelem koe qd0, nqoana di x'ae ka. 2 Me ko dba nqais koe ga guu a nqoara hdam khée
ba ‘T'6e’ ta ko ma tciiem tempelem-kg'arh koe hana. Weé carh kam ko gaa koe sée a e
a sif tode a ko &e ko tcda ne khée ne maaku zi dtcara ba. 3 E€m ko Peterea tsara Johanea
tsara bdo tsara ko tempelem-kg'arh koe tcaa kam ko maaku sa dtcara tsara a. 4 Tsara
téé a tcgai-q'ooa ba koe bdo me, ka tsara ko Petere tsara biri me a mad: “B8o tsam m,”
témé. 5 Me khée ba gaese bdo tsara a, au me tsara gha di tcoman tida hiase. ¢ Igabam
ko Petere ba mad: “Selefera ga héé naka gauta ga hééthéér i tama, igabar gha €er tida
haa sa maa tsi: Jeso Krestem Nasareta dim cg'de ka tée naka tsia qéoa te!” témé. 7 A ba
a kg'adom x'6am gam dim cgoa qgbda ghui me, i khéem di nqarean héé naka nqdda ba
hééthéé kauga q'amh. 8 Me nxaia tée a nqarea ba ka téé a tshoa-tshoa a qdoa te, a ba a
gatsara cgoa tempelem q'oo koe tcda; qdoam ko téé a nxai a Nqari ba dqom. 2 Eé ne ko
weé ne khée ne b6o me, me ko qd0 a ko Nqari ba dqorh, 19 ka ne ko béoa q'da me, me
gaam khéem ncée koo kéise tempelem ‘T'Ge kg'arh’ ta ko ma tciiem koe ko ntcdé a ko
dtcaram ga me e sa, ka ne ko kaisas ares ka tcaae, duus kdruse cgae mea haa sa.

Petere ba ko tempelem koe kg'ui
11 Gaam khéém ganega Peterea tsara Johanea tsara cgoa tc'ama-tc'amasea haa ka ne
ko khée ne garoa sif cgae xu, xao-xaos Solomonem di sa ta ko ma tciiés qgdis koe, kaisas

ares ka tcaaéase. 12 Eém ko Petere ncée sa b0, kam ko biri ne a méa: “Khde xao Iseraele
di xaoe, duis domka sa ko ncée sa arekagu xao o? Duds domka xao ko ma bdo tsam maa?

Sitsam di qarian héé kana sitsam di Ngari-tcadan hééthéé domka tsam kurd mem ko q60,
taxao tc'éea? 13 Ngarim Abrahamam di ba, a Isakam di ba, a Jakobem di ba, Ngarim gaxae
ka x50 ga xu di ba, nxda ba Gam dim Q3am Jeso ba x'dakagua. Tcg'06 Me xao ko, siim gha
cg'doe ka, a xao a ko Pilatom cookg'ai koe c'tlise Me, ncée ko q6om gha ka kgoara Mea
haa ba. 14 A xao a ko Tcom-tcomsa a Tchano ii ba c'tuse, a dtcara madse cg'6o-kg'aom
gha kgoarae sa. 15 X'aigam kg'6éan di ba xao ko cg'60, igabam ko Nqari ba x'ooan koe
ghtii Me. Ncées guus di xae nxaea tseegukagu-kg'ao xae e. 16 Dtcoms ka i ko Jesom di
cg'dean ncéem khéem, ncée tu ko bdo a q'ana ba, qarian maana hia. I Jesom koe guua
dtcoman ncéem khée ba gatu weé tu cookg'ai koe kg'dekagua.

17*Ncéeska, tif kif gatue, q'ana ra haa, c'atia tu ko hda domka tu ncées gt sa kirta haa
sa, gatu di xu tc'da-cookg'ai xu ko hééa khama. 18 Nqari ba weé xu porofiti xu kg'arh koe
guu a kg'aiga nxaea hia a ko maa, Gam dim Kreste ba gha xgarae, témé. A ba a ko ncée
kg'uian ncéem daom ka tseegukagua. 1° Gaa domka méé tu gatu di chibian koe tcéése,

naka Nqarim koe kabise, naka i gha nx&asega chibia tu tchtiua tcg'ode, 20 nxaasega i gha
kaba-kaban tc'ée di x'aéan X'aigam koe guu a haa ka, a ba a gha Jeso ba tsééa 64, Kreste
ii ba, ncéem nxdakamaga nxard tcg'oda maa tua haa ba. 2! Nqarikg'ai koe méém haa,
me gha nxaakg'aiga sif x'ae ba haa, Ngarim gha weé zi gat zi karta kabi di ba, éem ko
ncifsega Gam di xu porofiti xu tcom-tcomsa xu kg'arh koe guu a kg'uia hda sa ba. 22Moshe
ba ko kg'ui a maa: ‘X'aigam gatu dim Nqari ba gha gatu di ne khée ne xg'aeku koe guu a
tif khama iim porofiti ba tsééa 64 maa tu u. Ke méé tu weés gius éem gha ko biri tu u sa
komsana. 23 Difm weém ée porofiti ba komsana tama ba gha gam di ne khéé ne xg'aeku
koe q'dea tcg'0de,” témé. 24 Xu ko nciisega weé xu porofiti xu ncée xu carh xu ka kg'uia
haa: Samuele ba héé naka ée khadka haaraa xu hééthéé e. 25 Gatua porofiti xu héé naka
Ngarim ko gatu ka x30 ga xu cgoa kdrtia haas qaé-xg'ae sa hééthéé di tu c6a tu u. Ncéem
ko Abrahamam cgoa kirta haa sa, a biri me a maa: ‘Weé zi ghao zi nqdémkg'ai di zia gha
tsaris ghaos domka ts'ee-ts'eekg'aie,” témé. 26 Eém ko Ngari ba Gam dim Qdam Jeso ba
ghtii, kam ko kg'aia gatu koe tséé ud Me, siim gha ts'ee-ts'eekg'ai tu u ka, weéa tu gam
gha gatu di zi dao zi cg'ade zi koe tcg'06 ka,” tam Petere méé.

4

Peterea tsara Johanea tsara kaia xu dis xg'aes cookg'ai koe

1Eg tsara Peterea tsara Johanea tsara haa a ko khée ne cgoa kg'ui, ka xu ko peresiti xu
héé naka tempelem di xu kore-kg'ao xu ka kaia hda ba héé, naka Saduke xu h&éthéé xu
haa cgae tsara a, 2 xg'ala xu ko haa, e tsara x'de ti-kg'ao tsara koo khée ne xgaa-xgaa,
a koo Jesom x'ooan koe téeas ka khée ne xgaa-xgaa khama. 3 Dqoa a ko ii khama xu ko
qg66 a qaé-nquus koe tcaa tsara a, me nxdakg'aiga sif xtirikom carh ba haa. 4Igaba ée ko
Ngarim dim kg'ui ba kérh ne koe ne ko kéi ne dtcom, i ko khée xu di nxdrése-q'ooan 5,000
khama noo.

5> Xurikom carh ka xu ko tc'aa-cookg'ai xu héé naka khéé ne di xu kaia xu héé naka
x'ae xgaa-xgaa-kg'ao xu hééthéé Jerusalema koe xg'ae. © Me ko Anase kaiam peresiti ba
hana, Kaifase ba héé, naka Johane ba h&é, naka Alekesantere ba héé, naka wéé xu khée xu
kaiam peresitim x'aé di xu hééthéé e. 7 Xu Peterea tsara Johanea tsara xg'aekua xu koe o0,
a tshoa-tshoa a tée tsara a, a maa: “Dutsa qarim ka kana cg'6ém cgoa tsaoa ko ncéeta
hééa?” témé.

8 Me ko nxdaska Petere ba Tcom-tcomsam Tc'éem ka cg'oé cgaea hiase bir{ xu a maa:
“Gaxao khée ne di xao tc'aa-cookg'ai xao héé naka kaia xao hééthéé xaoe!  Ncéem carh
ka tsam ko ko nqoara hdam khée ba kdruse cgaeas gutis ncées qaes ka ko téee, ntamam
ma qdekaguea hia sa ne 10 méés nxaaska ncées g sa gaxao héé naka weé ne khée ne
Iseraele di ne hééthéé koe q'dase, Jeso Krestem Nasareta dim di cg'éan cgoa a, ncée
xao ko xgaua haa ba, ncéem ko Ngari ba x'ooan koe ghuiia hda ba, Gam domkam ncéem
khée ba cookg'aia xao koe qae a téé-tée. 11 Ncéea gaxao ‘tshao-kg'ao xao ka xguiea hdam
nxgdam ga Me e, ncée cgaés nxda sa kirda hda ba. 121 kgoarakuan c'ée khée koe ga kaa
a, me gataga c'@em khéém™ ga ba nqarikg'ai ka nqdaka kda me e, ncée Ngarim ka khéean
xg'aeku koe mdaea hia ba. Gam dis cg'des koe méé ta guu naka kgoarae,” ” tam méé.

13 E& xu ko Peterea tsara Johanea tsara di kgoarasean bdo, a xgaa-xgaase tama tsara
haa sa bdo, a kg'amaga khée tsara a sa, ka xu ko are, a xu a bdoa q'aa, Jesom cgoa tsara
ko hia sa. 14Eé xu ko tc'da-cookg'ai xu gataga khéem ée qaekaguea hiaa ba b6o me gatsara
cgoa tée, ka xu ko kg'ui xu gha gt ga 1 tama. 15 A xu a x'4é a maa, Peterea xu méé xu
xg'aes koe tcg'oa. Ka xu ko tshoa-tshoa a xu a kg'uia xg'ae, 16 a mda: “Nta xae gha ma
ncée tsara khée tsara kura? weém khéem Jerusalema koe x'déa hia ba q'ana haa, are-
aresas x'af sa tsara kdrua haa sa, xae gaxae igaba cuiskaga ntcoea hia tite sa ka. 17 Igaba
ncées guus gha khée ne koe taa cooka tsai-tsaisea qd0 domka méé xae ncée tsara khée
tsara dqae naka tsara taa cuf khée cgoa ncées cg'des ka kg'ui guu,” ta xu méé.

4:12: khéém Gerika sa ko ma4, “cg'de,” témé.

18 Ka xu ko nxdaska gaia q'oo koe tciia tcaa tsara a, a x'a¢é tsara a, t44 méé tsara gaia
Jesom di cg'6ean ka kg'ui sa, kana gaan ka xgaa-xgaa sa. 19 Igabaga tsara ko Peterea tsara
Johanea tsara xoa xu a maa: “Gaxao ka béoa madse, Ngarim tcgai q'oo koe i tchano o
sa, gaxao méé xao kaisase komsanae sa, Nqarim ka oose? 20 Sitsama ko taae, ncée tsam
bdoa a kérha hia zi gl zi tsam ga nqoo cgoan ka ke,” ta tsara méé. 21 Eé xu ko dqae tsara
xg'ara ka xu ko guu tsara a tsara q60, xu gha ma xgara tsara a sa ko kda si i khama, weé
ne khée nea ko ée ko kurdsea haas gaus ka Ngari ba dgorh khama. 22 Are-aresam daom
ka gaekagueam khéem di kuria ne ko 40 sa nqaéa haa khama.

Dtcom-kg'ao ne dim coré ba

23 E@ tsara ko guue ka tsara ko gatsara ka c'ée ne koe kabise a sii xaaa maa ne, kaia xu
peresiti xu héé naka khée ne di xu kaia xu hééthééa ko gatsara ka nta mééa sa. 24E€ ne
ko ncée gatian kérh kaga ne ko weéa ne ga cuf koe tchaa-tchaa doth, a Nqari ba core a
maa: “X'aiga Tsi Nqari Tsee, nqarikg'ai héé, naka nqodkg'ai héé, naka tshaa ba héé, naka
weé zi guu zi gaa koe hana zi hééthéé kirda hia Tsee. 25 Ncée ko gata ka x60m Dafitem
Tsarim qdam kg'arh koe guu a, Tcom-tcomsam Tc'éem koe guu a kg'ui a maa:
‘Ta4 zi ghao zia duts domka xgda haa,
ne ko khée ne kaa hui zi kaa zi kara?
26 Nqd6mkg'ai di xu x'aiga xu
téé-q'ooa xu séea hia, x'da xu gha ka,
xu tc'da-cookg'ai xu xg'aea haa,
X'aigam Nqari ba héé
naka Gam ka ntc3a tcudGea ba hééthéé cgoa
xu gha x'aaku ka,’
tam Dafite méé.
27 Tseeguan kaga xu ko ncéem x'adé-dxoom koe Herote ba héé naka Pontiose Pilato ba
héé, taa zi ghao zi di ne héé naka Iseraele di ne hééthéé nea xg'aea hda a ko Tsarim
tcom-tcomsam Tséé-kg'aom Jesom cgoa x'daku, ncée Tsi ntcda tcida hda ba. 28 Ane a ée
Tsi ko Tsari qarian koe héé naka Tsari tc'éean koe hééthéé bdoa tcg'oda hda sa kuru, ncée
gha haa kdruse sa. 29 Ke ncéeska X'aiga Tsi Ngari Tsee, gane di q'aekagukuan koe toén
tcgél, naka Tsia Tsari ta qaa ta di tcddan ghti-ghui, naka ta Tsarim kg'ui ba kgoarasea
haase x4é naka kg'ui, 30 naka Tsi Tsari x'0an tchoana x06 naka i qaekagu, naka zi gataga
x'a{ zi héé naka are-aresa zi guli zi hééthéé kurue, Tsarim tcom-tcomsam Tséé-kg'aom
Jesom cg'Ge koe,” ta ne ma core.

31E@ ne ko corea xg'ara kagam ko &e ne ko hdam qgai ba cguru, ne weéa ne ga Tcom-
tcomsam Tc'éem ka cg'oé cgaee, a Nqarim dim kg'ui ba kgoarasea haase x6é a kg'ui.

Dtcom-kg'ao ne ko gane di gutian q'aa-q'aaku

32Weé ne dtcom-kg'ao nea ko tcdda ne héé naka tc'éea ne hééthéé koe cti ne e. Ciim
gabako gam q'60a hda gitian cifa kaoa maase tama, igaba ne koo e ne q'60a hda giian
weéa ne ga q'aa-q'aaku. 33 Xu ko x'de ti-kg'ao xu X'aigam Jeso ba x'ooan koe téea hia
di tchoan kaisa qarika nxaea tseegukagu; i ko kaisa cgémkuan gane weéa ne koe ga haa,
34¢'8e guti ko tcao khéea ko gane xg'aeku koe kaa a khama. Weém khéem ée xharan tida
kana nquuan dGua hia ba ko x'dmdagu u, a ée ne ko x'dmagu u ka ne hooa hda marian ko
ud, 3% a ne a ko x'de ut-kg'ao xu di nqare-kg'aman koe haa toé o khama, me ko weém
khée ba éem ma tcaoa hda khamaga ma samae e. 36-37 Me ko Josefa ba gataga q'60am ko
haam xhdra ba x'dmégua, a ko marian cgoa haa, a haa x'de ui-kg'ao xu nqare-kg'am koe
tod o. Lefi dis ghaos di me e ko ii, a Kupero koe guua haa, a ba a ko x'ae uia-kg'ao xu ka
Barenabase ta ma tciie, ncée ko maa: ‘Ghui-ghui-tcadkuan dim c64 ba,” témée ba.

5

Ananiasea khara Safira khara

11gabam ko c'éem khée ba hana a koo Ananiase ta ma tciie. A ba a ko dxaeses Safiras
cgoa hana, a c'ée gliian gakhara di x'dmagua hda. 2 A ba a ko c'ée marian sée a toda
madse, gam dis khées q'ana hiase, a c'ée xoean sif x'de d-kg'ao xu nqare-kg'am koe
t06.

3 Me Petere ba maa: “Ananiasee, duts domka tsi ko satana ba guu me tcdda tsi cg'oe-
cg'oe, tsi ko Tcom-tcomsam Tc'ée ba tshuli-ntcdaa maa, a tsi a ko ¢'ée marian xharam
di sée a toda madse? 4 X'dmagu me tama tsi hda cookg'ai koe ba ko tsari tama? Eém ko
x'amague ka ia ko gataga marian tsari tama? Duis domka tsi ko nxaaska khaé ncées gt
sa tcada tsi koe tcaa? Tifa tsi qae-qae tea haa tama, igaba tsi Nqgari ba qae-qaea haa!”
témé. 5> Eém ko Ananiase ncée zi kg'ui zi kérm kam ko cg'dé a x'66. Ne ko weé ne gaas
gut sa kérha haa ne kaias q'dos ka tcdae. © Xu géri-kg'ao xu haa tc'drda ba sée a tcarh a
tcg'06, a sii kg'éno o.

7Si ko nqoana khama noo aoaran qad q'oo koe gam ka dxae sa tcaa, dut sa karusea haa
sa c¢'(lia hdase. 8 Me Petere ba tée si a mad: “Biri te, gaam marim xhdra ba khao x'dmdagu
cgoam ga me e sa?” témé, si maa: “Ee, gaam marim ga me e,” témé.

9 Me Petere ba tée si a maa: “Nta khao gha ma dtcomku a X'aigam Ngarim dim Tc'ée
ba kdrta b6o? Q'da méé si: khée xu sarim khée ba ko sif kg'6no xu di dadva nea nquum-
kg'arh koe hana, xu gha sda sée a tcg'od si théé,” témé. 10Kas ko gaa x'aé kaga ghaésega
nqare-kg'ama ba koe cg'dé a x'66, xu qari-kg'ao xu tcaa, a sao-xg'ae sis x'66a hia, xu sée
atcg'od a sif dxaesem qae koe kg'6no si. 11 Si ko weés xg'aes dtcorm-kg'ao ne dis koe héé
naka ée ko ncée giiian kérh ne koe hééthéé kaisas q'4o sa xéé.

X'di zi héé naka are-aresa zi guu zi hééthéé e

12Xu x'4e ui-kg'ao xu kaf zi x'af zi héé naka are-aresa zi guti zi hééthéé khée ne xg'aeku
koe kurt. Ne ko weé ne dtcom-kg'ao ne weé x'aeé ka Solomonem dis xao-xaos koe xg'aea
haa. 13 Ne ko c'@e ne khée ne ées xg'aes koe tcdan bee, igaba ne ko khée ne tcom nea
haase qgdd ne. 14 Eéta i ii igaba ne ko kaf ne dtcorm-kg'ao ne Ngarim koe cause, kai xu
khée xu héé naka kai zi khée zi hééthéé e. 15 Ka ne ko tcii-khoe ne tchaa koe tcg'06, a sif
gane di tcoan cgoa dadan qae koe x06¢, nxdasega ne gha éem koo Petere gaa koe ngéé
ne sérha ba ga sém-som ne ka. 1¢ Jerusalema ba nxama-nxamaa haa zi nqd6 zi koe ne ko
khée ne guu a xg'aeku, a e tcila hda ne aga, naka dxdwa tc'éean ka ko xgaee ne hééthéé
e, ne weéa ne ga haa kg'6ekague.

X'ae u-kg'ao xu ko xgdéeé

17]1gabam ko kaiam peresiti ba héé naka weé xu gam cgoa ko hda xu héé naka Saduke xu
dis xg'aes di xu hééthéé tauan ka tcdae, 18a xu a ko x'de ui-kg'ao xu qgdd a qaé a sii x'aé-
dxoom dis qdé-nquus koe tcda xu. 19 Me ntcut ka X'aigam Ngarim dim moengele ba qaé-
nquum-kg'arh xgobekg'am, a tcg'06 xu, a birf xu a maa: 20 “Q30 xao naka sif tempelem
koe téé, naka khée ne cgoa kg'ui weé kg'uian ncée kaba kg'6ean di i,” témé. 21 E€ xu ko
kérh ka xu ko q60 a q'uu i ko ka sif tempelem koe tcaa, a xgaa-xgaa.

Me ko kaiam peresiti ba héé naka éem ko hia cgoa xu hééthéé ko haa, ka xu ko tc'da-
cookg'ai xu héé naka Iseraele di xu kaia xu dis xg'ae sa hééthéé tciia xg'ae, a xu a qéé-
nquus koe c'ée xu tsééa a1, sif xu gha x'ade tu-kg'ao xu tciia 64 ka. 22 E€ ko tsééea xu
ncdo-kg'ao xu ko qaé-nquum koe sif ka xu ko sii taa sao-xg'ae xu, ka xu ko kabise a sif
X3a a, a maa: 23 “Ncda xae qadé-nquu ba b6o me qarika tcéekg'ammea, xu kore-kg'ao xu
weé xu heke-kg'ar zi koe téé-tée, igaba ée xae ko heke-kg'arh zi xgobekg'am ka i ko caf
khée ga q'oo koe kda a,” ta xu méé. 24 E€ xu ko tc'da-cookg'aim tempelem di xu kore-
kg'ao xu di ba héé naka kaia xu peresiti xu hééthéé xu ncée gatian kém, ka xu ko are,
dudtsa gaus ko kuruse sa. 25 Me ko c'éem khée ba haa birf xu a maa: “B4o, gaxao thuu
géé-nquum koe tcana haa xu khée xua tempelem koe téé-tée a ko khée ne xgaa-xgaa,”
témé. 26 Me nxdaska tc'da-cookg'ai ba gam di xu kore-kg'ao xu cgoa qo9, a sif sée a 6aga
xu, chlii xu tamase, nxdan cgoa xu gha khée ne ka xaoe sa xu koo beée khama.

27 Xu ko 64ga xu a kaia xu dis xg'aes cookg'ai koe G xu. Me ko kaiam peresiti ba tée
Xu, 28 a maa: “Qarika xae ko x'deé xaoa a ma4, tda xao &es cg'des ka xgaa-xgaa guu témé,
igaba b0, Jerusalema ba xao gaxao di xgaa-xgaan ka cg'oé-cg'oea hda, ncéem khéem di
chibian xao gaxae koe 64 kg'oana,” témé.

29 Igabam ko Petere héé naka c'ée xu x'de ti-kg'ao xu hééthéé xpa a maa: “Nqari
ba méé ta khéean ka kaisase qarhsea mad. 30 Gaxae ka x00a xu dim Ngari ba Jeso ba
x'ooan koe ghtiia hda, ncée xao ko xgaus™ koe tceea ba ka cg'do ba. 31 Nqari ba Gam dim
x'6am kaiam xo¢ koe ghtii Mea, Tc'da-cookg'ai a Kgoara-kg'ao bam gha ii ka, a ba a gha
Iseraele ne kurd ne chibian koe tcddse, a chibia ne qgdda maae ka. 32 Sixaea €e zi guu zi
di xae nxaea tseegukagu-kg'ao xae e, sixae héé nakam Tcom-tcomsam Tc'ée ba hééthéé
e, ncéem ko Nqari ba ée qdmsea hda ne mdaa ba,” ta xu méé.

33 E€ xu ko ncée sa kérh ka xu ko kaisase xgda a cg'Go xu kg'oana. 34 Igabam ko
c'@em Farasaim Gamaliele ta ko ma tciié ba xg'aes koe téea téé, ncée ko weé khéean
ka tcommeam x'aé xgaa-xgaa-kg'ao ii ba. X'deéa nem ko tcg'06, x'de titi-kg'ao xu méé xu
xOth x'aé tchaa koe tcg'ode dii, 35a ée q'oo koe hana xu bir{ a maa: “Gaxao Iseraele di xao
khée xaoe, ée xao ko haa ncée xu khée xu koe karts gius ka méé xao q'da tc'éea haase
kuru. 36 Ncée xu carh xu cookg'ai koem ko Tutase ba tée, a ba a maa khée cgaé me e témé,
xu ko 400 khama noo xu khée xu xtri me. Igabam ko cg'doe, i